
Լրացում A 

Մտքեր քննարկումներից 

Օր 1. Պատմական պատասխանատվություն 

 

Դիտանկյուն 1. Հայոց ցեղասպանություն 

 

1. Առանց իմաստավորելու ցեղասպանության պատճառները չենք կարող խոսել դրա 

ճանաչման և կանխարգելման մասին։ 

2. Պետք է հստակ հասկանալ, թե ինչ է տալիս մեզ՝ հայերիս, Հայոց ցեղասպանության 

ճանաչումը։ 

3. Սփյուռքահայերը և հայաստանցիները տարբեր մոտեցումներ ունեն ցեղասպանության 

ճանաչման հարցում, ցեղասպանության զոհերը կոնկրետ կորուստներ են ունեցել, 

որոնց փոխհատուցմանը դեռ սպասում են։ 

4. «Այն ազգը, որը չունի հիշողություն, չունի նաև ապագա». այս խոսքերը հենց մեր մասին 

են, մենք ամեն կերպ պետք է հիշենք ու բարձրաձայնենք մեր անցյալը, որպեսզի 

ունենանք ապագա։  

5. Վերջին տասը տարիներին, երբ հիմնվեց Ակոս օրաթերթը, դրա միջոցով սկսվեցին որոշ 

շփումներ թուրքերի և հայերի միջև։ Հրանտ Դինքը, երբ խոսում էր ցեղասպանության 

մասին, դա սկսեց ազդեցություն ունենալ մարդկանց վրա։ Ցեղասպանության 

ճանաչումն արդյունավետ կլիներ, եթե հայն ու թուրքը սկսեն խոսել միմյանց հետ։  

6. Մենք նախ պետք է հասկանանք, թե ինչու է ցեղասպանություն եղել մեր կամ հույների 

հետ։ Ես այդպես էլ այդ հարցի պատասխանը չունեմ, իսկ պատասխանը պետք է հստակ 

ունենանք, որ այն այլևս չկրկնվի։ 

7. Միշտ առնչվել եմ ինքնության խնդիր ունեցող հայ երիտասարդների հետ և կարծում եմ, 

որ ցեղասպանության հարցն առաջնային է։ Բայց այստեղ կա նաև անարդարության 

հարց. այսօր երիտասարդները չգիտեն՝ հետո ինչ պետք է անել ցեղասպանության 

հարցի հետ, ինչպես կապել այդ հարցը ապագայի հետ։ 

8. Ցեղասպանության հարցը բազմաշերտ է ըստ ազդեցության ուղղությունների՝ 

տեղացիների, Թուրքիայի ու Ադրբեջանի, և Սփյուռքի համար։ Յուրաքանչյուր շերտ 

պահանջում է անհատական մոտեցում։ 

9. Տեղացիների համար դա վտանգ է, որը պետք է հիշենք։ Օրինակ, թուրքական ապրանք 

գնելիս, պետք է վտանգ զգանք, մտածենք։ 

10. Հայոց ցեղասպանությունն անպայման պետք է ճանաչվի հենց Թուրքիայի կողմից, քանի 

որ, ինչպես երևում է, անպատժելիությունը նոր ցեղասպանություններ է ծնում։ 

11. Կարևոր է «ցեղասպանություն» եզրույթին զուգահեռ օգտագործվեին այնպիսի 

եզրույթներ, որով ցույց կտրվեր ցեղասպանության ողջ վնասը։ 

12. Մենք նույն սխալները թույլ ենք տալիս հենց հիմա՝ Արցախում։ 

13. Համաձայն չեմ, որ ցեղասպանությունը և հատկապես դրա ճանաչումը պետք է որպես 

նպատակ դիտարկել։ Մեր նպատակը արդարությունը պետք է լինի։ Աշխարհում շատ 



ցեղասպանություններ են տեղի ունենում, և պետությունները ոչ միայն ճանաչում են 

դրանք, այլև ներողություն են խնդրում և վերաշինում այդ ժողովուրդների 

հիշողությունը, արժանապատվությունը։ Դատական պրոցեսներ կարելի է 

իրականացնել, բայց քիչ շանսեր կան հաջողելու։ 

14. Գուցե այլ ազգերի համար ճիշտ է այդքան չմտածել ազգային խնդիրների մասին և 

ապրել սեփական կյանքով, բայց դա մեզ համար չէ, քանի որ մենք այժմ էլ գտնվում ենք 

ցեղասպանության վտանգի տակ: 

15. Սփյուռքում ամեն մեկն իր պարտեզում իր Հայաստանն է սարքում։ 

16. Ցեղասպանության հարցն առանց հատուցման հարցի անիմաստ է։ Ի՞նչ պիտի փոխվի, 

որ 100 երկիր ճանաչի Ցեղասպանությունը։ Դա իհարկե քաղաքական մթնոլորտ է 

փոխում, բայց նպատակ չէ։ Պետք է ուրիշ տակտիկաներ օգտագործել՝ օրինակ, ստիպել 

Թուրքիային ուսումնասիրել տվյալները, փաստերը։  

17. Թուրքիան ու Ադրբեջանն ամեն կերպ դիմադրում են, մենք պետք է փորձենք պայքարել, 

որ նրանք չկարողանան իրենց դիրքերն ամրապնդել իսլամական երկրներում։ 

18. Այս պահին հարկավոր է կենտրոնանալ առավել կարևոր խնդիրների վրա։ 

Ցեղասպանության հարցն առավել երկարատև անվտանգության խնդիր է, մինչդեռ այս 

պահին ունենք ավելի կարճաժամկետ առօրեական խնդիրներ, ինչպիսիք են 

տնտեսական և անվտանգության խնդիրները։ 

19. Երբ շեշտում ենք՝«պատմական պատասխանատվություն», հնչում է շատ 

պատասխանատու և պարտադրող, հնարավոր է լսողին վախեցնի դա։ Եթե մենք ուզում 

ենք պատասխանատվությունը զգացնել տալ առօրյա մակարդակում՝ կրել 

պատասխանատվություն ամեն գործողությունում, պետք է ձևակերպումը փոխել և 

ավելի մատչելի դարձնել, որպեսզի առօրյայում դա ճնշող չլինի։ 

20. Կարևոր է ցեղասպանություն որակել ոչ միայն Թուրքիայի արածը, այլև 1918թ․ 

Ադրբեջանում տեղի ունեցածը։ Նույնիսկ գիրք կա «Հայերի կոտորածը Բաքվում»։ 

Հարկավոր է համալիր մոտեցում։ 

21. Ի՞նչ ենք ուզում ճանաչումից․ Թուրքիայից հնարավորություն ստանալ, որ այցելենք մեր 

կորցրած հողերը, թե՞ ուղղակի կանխարգելիչ ներողություն։ Ինչպես նաև, մենք ուզու՞մ 

ենք նյութական պատասխանատվության ենթարկել Թուրքիային։ 

22. Ցեղասպանության ճանաչման հիմնական նպատակն այն է, որ ցեղասպանությունը 

չկրկնվի։ Մենք որկրամոլ ու ընտանիքասեր ազգ ենք ու նաև այդ պատճառով ենք 

ցեղասպանվել։  

23. Հայոց ցեղասպանության հարցում մենք ավելի շատ կենտրոնացել ենք մյուս երկրների 

կողմից ճանաչման վրա, փոխարենը՝ թե ինչ նշանակություն ունի մեր ներքին 

տիրույթում։ Մյուս պետությունների կողմից ճանաչելն ի՞նչ է տվել մեզ։   

24. Այսօր Հայոց ցեղասպանության ճանաչման հարցում նախ մենք ինքներս պիտի դասեր 

քաղենք և հասկանանք, թե ինչու եղավ, որտեղ թերացանք։ Ցավոք, այսօրվա 

իրականությունը ցույց է տալիս, որ մենք շարունակում ենք չսովորել։ 

25. Թուրքիան ոչ թե պետք է ճանաչի ցեղասպանությունը, այլ քննություն տանի 

կատարվածի վերաբերյալ՝ բախվելով իր անցյալին և ընդունելով փաստերը։  



26. Հայոց ցեղասպանությունը կարելի է դիտարկել նաև որպես նախադրյալ Հոլոքոստի 

համար։ Ուստի, մենք պետք է ցեղասպանության հարցը դիտարկենք և գործենք դրված 

խնդիրներից ելնելով։ 

27. Ցեղասպանության ճանաչման հարցում մենք դեռ շատ բան ունենք ինքներս մեր մեջ 

պարզելու, քանի որ դեռ շատ հարցեր ճիշտ չենք ընկալում։ 

28. Եթե համազգային հայկական կոնտեքստից դուրս հանենք Ցեղասպանության հարցը ու 

հանենք «Գենոցիդ» բառը, ապա կկորցնենք Ցեղասպանություն վերապրաածների 5-րդ, 

6-րդ սերունդներին։  

29. Մենք պետք է Թուրքիայում ավելացնենք այն հայերի թիվը, որոնք կարող են ինչ-որ 

կերպ նպաստել հայկական հարցի լուծմանը։  

30. Ցեղասպանության անտեսումը բերելու է նոր ցեղասպանությունների, մեր վարած 

քաղաքականությունը այժմ ընդհանրապես արդյունավետ չէ։ 

31. Ազգը չի սկսում ընտանիքից, ընտանիքն է սկսում ազգից։ Պետք է սիրել ազգը, նոր 

ընտանիքը։ Գեղեցկացնել տան դուրսը, նոր ներսը։ 

32. Պետք է սովորել այլ երկրների փորձը, օրինակ Ռուսաստանում վերջին երկու տարում 

երկու դատ է եղել, թե ինչպես Գերմանիայի կողմից խորհրդային ժողովրդի 

ցեղասպանությունը ճանաչել տալ։  

33. Պետք է ցեղասպանության հարցում ավելի հետևողական լինել, քանի որ հիմա էլ է 

ցեղասպանություն իրականացվում։ Դա ավելի շատ մեզ՝ հայերիս, համար է կարևոր, 

քան պետության։   

34. Սփյուռքի երեխաները իրենց տատիկ-պապիկներից են լսել ցեղասպանության մասին։ 

Գնացեք Թուրքիա, շփվեք թուրք երիտասարդների հետ. նրանք զարգացած են, կիրթ։ 

Նրանց մտածելակերպն այսօր այլ է, մերն էլ պիտի այլ լինի։ Այսօր հայաստանցին ավելի 

քիչ է հասկանում և ընկալում ցեղասպանության գաղափարը, քան գաղթածները։ Պետք 

է առաջ գնալ և զոհ չլինել։ 

35. Ո՞ւմ կարող են ցեղասպանել, կարևոր է այս դիտանկյունից հարցը դնել։ Մեր 

մեղավորությունն այստեղ կա, և պետք է քննարկել, թե որն է պատճառը։ Խնդրի լուծումն 

այս հարցի մեջ է։  

36. Եթե առաջնային համարենք տնտեսական խնդիրները, կարող ենք նկատել, որ 

կառավարության կողմից Թուրքիայի հետ տնտեսական հարաբերությունների 

կայունացմանն ուղղված փորձեր են արվում։ Այս դեպքում հնարավոր չէ 

ցեղասպանության հարցը երկրորդային համարել։ 

37. Հատուցման մասին խոսելիս՝ պետք է զատենք անհատական և կոլեկտիվ պահանջները։  

Եթե մարդիկ ունեն իրենց կորցրածի վերաբերյալ փաստաթղթեր ունեն, կարող են 

փոխհատուցման համար դիմել, բայց ընդհանուր փոխհատուցումն անհնար կլինի։  

38. Մենք ցեղասպանության իրական պատճառները չենք հասկացել։ Պետք է սա վերլուծել, 

հասկանալ, կանխել, խուսափել կրկնությունից։ 

39. Մեր նոր սերունդն այլևս այնքան չի կարևորում ցեղասպանության ճանաչումը։ 

Հատկապես դպրոցում այդ քննարկումները նվազել են, չի կարևորվում 

հայրենասիրությունը։ 



40. Կարսում քուրդն ընդունում է, որ այդ հողերը հայերինն են, բայց նրանք նաև շատ լավ 

գիտեն, որ դրանք երբեք այլեւս հայերինը չեն լինի։ 

41. Թուրքիայում առկա է ժողովրդավարական հստակ խնդիր՝ ցեղասպանության 

ճանաչումը։ Դա նույնիսկ իրենց մոտ ներքին կարևորագույն հարց է։ 

42. Ցեղասպանության վտանգը սրի պես կախված է մեր գլխին։ Մենք պետք է հզորանանք 

ռազմականապես, անվտանգային առումով։ Դրան հասնելու համար պետք է կրթված 

սերունդ ու ազգային մտածելակերպ ունենանք։ 

43. Հայաստանն առնչվում է ոչ միայն ցեղասպանության հետևանքներին, այլև արտաքին ու 

ներքին քաղաքականության համատեքստին։ Իսկ Սփյուռքը տվյալ հարցում 

քաղաքականության հետ չի առնչվում։ 

44. Սփյուռքի համար կան շահեր՝ գույքի կորուստ, ունեցվածքի կորուստ։ Մասնավորապես, 

Սփյուռքը կարող է կոլեկտիվ հայցերով հանդես գալ դատարաններում։ 

45. Մեզ համար կարևոր է, որ ցեղասպանության ճանաչման շուրջ հաղորդակցությունը 

շարունակական լինի։ Մենք պետք է օգտագործենք նոր հնարավորություններ։ 

Նախկինում հաղորդակցությունը հիմնականում պետական հաստատությունների 

կողմից է իրականացվել, իսկ այսօր անհատը, ով պատասխանատվություն է կրում, 

կարող է ինքնուրույն գործել, և սա կարող է մեծացնել մեր հնարավորությունները։  

46. Սփյուռքահայերը հաճախ չեն գալիս Հայաստան, կորցրել են ինքնության զգացումը։ 

Հայաստանի հետ կապը զորավոր չէ, սահմանափակվում է ապրիլքսանչորսյան 

հարգանքի տուրքով։ 

47. ԱՄՆ-ն հիմա Թուրքիայից ձեռք է քաշել կարծես, բայց դեռ գործում է որպես թաքնված 

ուժ։ Մենք պետք է աշխատենք առաջադեմ թուրքական խմբերի հետ։ 

48. Պետք է հստակ ձևակերպենք, թե ինչ ենք սպասում, եթե Ցեղասպանությունը ճանաչվի՝ 

առանց էմոցիաների, արձանագրելով փաստերը։ Արդյոք նյութակա՞ն փոխհատուցում 

ենք ուզում, թե՞ բարոյական։ Բացի այդ, կարևոր է գործողությունների ծրագրեր կազմել, 

որպեսզի հասկանանք, թե տարբեր դերակատարներ ի՞նչ գործողություններ պետք է 

անեն։  

49. Արդյոք Ցեղասպանության հարցը պետության հարցն է, թե յուրաքանչյուր անհատի: 

Արդյոք սա անցյալի խնդիրն է, թե ներկայի: Որն է մեր պահանջը: Մենք պետք է 

ունենանք ռազմավարական և նորարարական մոտեցում: Ըստ իս՝ սա նախևառաջ ամեն 

հայի խնդիրն է: 

50. Մենք պետք է աշխատենք մեր ինքնության ձևավորման և ձևակերպման վրա, պետք է 

ուժեղանալ ու աշխարհին ներկայանալ որպես ուժեղ պետություն։ Սա է այն 

ճանապարհը, որը ցեղասպանության ճանաչումը դարձնում է ոչ ինքնանպատակ։ 

51. Պետք է հստակեցնենք՝ հայկական հարցը քաղաքակա՞ն, թե բարոյական հարց է։  

52. Ցեղասպանության ճանաչման գործում առաջնային դեր պետք է ունենա պետությունը, 

որպեսզի անհատը հասկանա՝ որն է իր դերը: 

53. Թե՛ Սփյուռքը, թե՛ Հայաստանը պետք է աշխատեն Թուրքիայում ժողովրդավարության 

հաստատման համար, որովհետև դա ցեղասպանության ճանաչման հիմնական 

ճանապարհներից մեկն է։ 



54. Ցեղասպանության մասին խոսելիս համակարգային մոտեցում պետք է ցուցաբերել։ 

Մոռանալ հնարավոր չէ, բայց ինչու՞ հիշենք, ի՞նչ կտա վաղը սա մեզ։   

55. Սփյուռքում ապրող մարդիկ ավելի հայապահպան են, ավելին՝ հին սփյուռքահայերն են 

հայապահպան, բայց այդ սերունդն արդեն պակասում է, իսկ նոր սերնդի հայերը այլևս 

հայապահպան չեն՝ նույնիսկ հակառակը։ 

56. Ի՞նչ կտա մեզ Ցեղասպանության ճանաչումը, ինչպե՞ս կարող ենք օգտվել, ճանաչումը 

պիտի խաղաքարտ լինի, որը մենք ճիշտ օգտագործենք։ Օրինակ մենք դա կարող ենք 

որպես Թուրքիայի դեմ ճնշման լծակ օգտագործել։  

57. Միջազգային իրավունքի տեսակետից անհրաժեշտ է իրավական գործընթաց սկսել 

Թուրքիայի դեմ։  

58. Մենք պետք է կարողանանք մեր առաքելությունը ձևակերպել և աշխարհին 

ներկայանալ որպես հանրություն, որն իր ձևակերպած խնդրից հետ քայլ չի անում։ 

59. Այս ժամանակաշրջանը շատ ծանր է ամբողջ աշխարհի համար, և Հայոց 

ցեղասպանության հարցը պետք է ադապտացվի այս ժամանակին։   

60. Մահմեդական երկրում մեր կյանքի առաջնահերթությունը մեզ քրիստոնյա պահելն էր։ 

Ես անգլերեն եմ խոսում, և իմ լեզվի խնդիրը ցեղասպանության հետևանք է։ Բայց ուրիշ 

երկրներում հայերը այլ հարցերի առաջ են կանգնած,՝ ուստի, հանգամանքները պետք է 

հաշվի առնվեն  ըստ գաղութների․ 

61. Մենք պետք է նախ ընդունենք, որ մեզ ցեղասպանել են, ոչ թե որովհետև մենք հայ ենք, 

այլ որովհետև տվյալ ժամանակահատվածում խանգարել ենք այդ պետությանը: Այս 

ընկալումը կօգնի ազատվել մի շարք բարդույթներից: 

62. Առաջիկա 20 տարում պետք է ստեղծենք այնպիսի մեխանիզմ, որով ցեղասպանություն 

ապրած ժողովուրդները կկարողանան փոխհատուցում ստանալ կրած կորուստների 

համար։ 

63. Մեկ տարի առաջ առաջադրանք ունեի՝ իմ գիտելիքներով և մասնագիտությամբ 

նպաստել ցեղասպանության ճանաչմանը։ Պարզվեց, որ հոլոքոստի մասին շատ-շատ 

նյութեր կային, ցեղասպանության մասին՝ շատ սահմանափակ։ 

64. Պետք է ավելացնել Ցեղասպանությանը վերաբերող ինֆորմացիայի հանրահռչակումը 

ողջ աշխարհում, բացել թանգարաններ այլ երկրներում, ֆիլմեր նկարահանել տարբեր 

լեզուներով և լայնամասշտաբ ցուցադրություններ լինեն այլ երկրներում։ 

65. Աշխարհում Հայաստանը ներկայացնելիս հաճախ մեր մասին առաջին անգամ են լսում, 

մինչդեռ Ադրբեջանի մասին բավականին տեղյակ են՝ շնորհիվ նրա տնտեսական ու 

դիվանագիտական կապերի։  

66. Խնդիրը ոչ թե ինչ-որ երկրին համոզելն է, որ ճանաչի ցեղասպանությունը, այլ, առաջին 

հերթին, մենք մեզ պետք է հարցնենք, թե մենք ի՞նչ ենք անում։  

67. Ցեղասպանության ճանաչումը ոչ թե պատմական խնդիր է, այլ՝ այժմեական։ Օրինակ, 

հրեաները Հոլոքոստից այդչափ չեն խոսում, բայց կարևորում են անտիսեմիտիզմի 

գաղափարը։ 

68. Ցեղասպանության մասին խոսելն անհրաժեշտ է նաև թուրք ժողովրդի համար, 

որովհետև դա կտանի նաև Թուրքիայի փոփոխմանը։ 



69. Մենք պետք է հաշվի առնենք, թե ում հետ գործ ունենք և ինչպես պիտի խոսենք։ Թուրքը 

քոչվոր ցեղ է, մենք չենք կարող նստել ու նրա հետ քննարկել մեր հարցերը։  

70. Պատասխանատվությունը պետք է լինի անհատական, պետք է սկզբում հասկանալ թե 

այսքան տարի ի՞նչ ենք արել, սկսած 15 թվականից՝ սկսենք պատճառներից։ 

Անհատական մակարդակում եղել են պատժամիջոցներ, օրինակ՝ ԱՍԱԼԱ-ն, բայց հիմա 

դա կոշտ միջոցներ է։ Պետք է մեր երեխաներին տանք ճիշտ ինֆորմացիա, ճիշտ ձևով, 

քանի որ վտանգը դեռ շարունակում է մնալ։   

71. Ցեղասպանության հարցը առաջնահերթ չէ, Հայաստանն ավելի 

առաջնահերթություններ ունի։ Կարիք չկա ամբողջ պետական համակարգն ուղղել այդ 

ուղղությամբ։ 

72. Կարող ենք ուսումնասիրել Հոլոքոստի տարածման, արժևորման և ընդունման 

պատմությունը և մեզ համար դասեր քաղել։  

73. Առաջին հերթին պետք է սահամանենք «ցեղասպանություն» տերմինը, երկրորդ՝ 

պատճառահետևանքային կապը։ 

74. Եթե ամբողջ աշխարհը ճանաչի Հայոց ցեղասպանությունը, մեզ դրանից ի՞նչ։ 

75. Ասում են սահմանները բացվեն, թուրքը կլցվի։ Է էկենք մենք գնանք լցվենք, մենք էնտեղ 

բազմանանք։ Մենք չվախենք, իրանք վախենան։ 

76. Պետությունը պետք է անհատների հետ գործընկեր լինի, կարողանա ճանաչել 

քաղաքացուն, պետք է հզորացնել համագործակցությունը, գործել միասին, որպեսզի 

հնարավոր լինի որևէ արդյունքի հասնել ցեղասպանության ճանաչման գործում։   

77. Միջազգային ճանաչումը միակ ճանապարհն է հետագա ցեղասպանություններից 

խուսափելու, թե մեր, թե այլ ազգերի դեպքում։ Դրա մասին միշտ պետք է խոսենք, 

հիմարություն կլինի դադարել դրա համար պայքարելը։ 

78. Պետք է ստեղծենք այնպիսի մեխանիզմ, որով ցեղասպանություն ապրած 

ժողովուրդները կարողանան փոխհատուցում ստանալ կրած կորուստների համար։ 

79. Հայոց ցեղասպանության հիմնական խնդիրներից մեկը հայրենազրկումն է։ 

80. Շեշտը դնենք պահանջի վրա՝ հիմք վերցնելով «Հիշում ենք և պահանջում» կարգախոսը։ 

81. Մշակութային կրթությունը կարող է դառնալ այն միջոցը, որով կարող ենք կրթել, 

ինչպես նաեւ պայքարի ուղիներ ուսուցանել մեր սերունդներին։   

82. Թուրքիան հողերը տալիս է, վերցրեցինք, ի՞նչ ենք անելու, ո՞վ է ապրելու այնտեղ։ 

83. Ի՞նչ կլինի, որ մենք միանանք Թուրքիային ու գնանք ապրենք մեր պատմական 

հայրենիքում։ Բայց մենք թուրքական օրենքներով չենք կարող ապրել։ 

84. Մենք մի բան հաճախ սխալ ենք անում. մենք պահանջում ենք առերեսում և ճանաչում, 

բայց չենք ասում, թե ճանաչումից հետո ինչն է մեզ համար ընդունելի, որն է մեր 

նպատակն ու դրան հասնելու ուղին։ 

85. Մեզ անհարաժեշտ է ազգային տեսլական և առաջին հերթին պետք է հասկանալ, թե 

ինչն է մեծամասնության կողմից ընդունված։ 

86. Մենք ո՛չ ուժ ունենք, ո՛չ էլ կարիք՝ ստիպելու ճանաչել ցեղասպանությունը։ Հարկավոր է 

փափուկ ուժ կիրառել, որպեսզի ցեղասպանությունը ճանաչվի ոչ թե պետության 

մակարդակով, այլ այն ճանաչեն մարդիկ տարբեր երկրներում։ Փաստացի 

Ռուսաստանը ճանաչել է այն, բայց ժողովրդի մեծ մասը տեղյակ չէ, որ նման բան է եղել։ 



87. Պետք է ստեղծել համակարգ, որը կտարածվի բոլոր ոլորտներում՝ կրթություն, 

գիտություն, մշակույթ, առողջապահություն։ 

88. Օրինակ ես ինքս պատրաստ եմ թուրքական փաստաթղթով ապրել Թուրքիայում, 

որպես հայ։ 

89. Պատերազմի ժամանակ Բելգիայում հայերը միտինգ էին կազմակերպել, որտեղ 

բազմաթիվ հայ տղամարդիկ էին հավաքվել, ովքեր իրականում կարող էին  3 առանձին 

գունդ կազմել և գալ պատերազմել Ղարաբաղում, բայց նրանք նույնիսկ վախենում էին 

ֆոտոնկարվել, քանի որ ՀՀ-ում բանակից փախել էին։ 

90. Արդյո՞ք մենք գիտակցում ենք, թե ինչ է ցեղասպանությունը։ Դա մեր 

պատասխանատվություն է, ու երբ սա հասկանանք, մեր գործը կհեշտանա։  

91. Ցեղասպանության մասին առկա խոսակցություններից առաջ չենք գնում, բայց մենք 

պետք է ամեն բան անենք մեր պետականությունը պահպանելու համար 

92. Անի քաղաքի մեջ մի բան չկա, որ ասի սա հայ է սարքել: 

93. Ի՞նչ անել․ ցեղասպանության հարցով դիմել միջազգային դատարաններ 

պահանջատիրության հայցով, պահանջում ենք մեր հողերը, գույքը, փողերը․․․ 

94. Մեր օտարազգի ընկերներին պետք է ներգրավել ցեղասպանության հանրահռչակման 

գործին։  

95. Կարևոր չէ, թե ինչ Հայաստան կլինի՝ սովետական, թուրքական, թե ինչական։ Կարևոր է, 

որ հող լինի, որտեղ հայն ապրի։ Թուրքիան երբեք էլ ժողովրդավար չի լինելու, նրանց 

վրա հույս դնել չի կարելի։ 

96. Եթե ցեղասպանությունը ճանաչվեր, 44-օրյա պատերազմն այս սցենարով չէր լինի, 

նման սպառնալիք մեր առջև չէր ծառանա: 

97. Թուրքիա գնացած փրկարարները պատմում են, որ այնտեղ մեզ, որպես ազգ, չեն էլ 

ճանաչում։ Հաճախ ասում են, որ մենք Ալբանիայից ենք։ Խնդիրն այն է, որ Թուրքիայի 

ժողովուրդը ընդհանրապես տեղեկացված չի հայերի մասին, ուր մնաց թե 

ցեղասպանության մասին։ 

98. Ձևակերպենք ի՞նչ ենք ուզում՝ նոր նպատակ, նոր սերունդին սովորեցնենք ինչպես 

անեն, քանի որ նրանք պետք է իմանան հայկական պատմությունը։  

99. Ցեղասպանության հարցը լուծում կգտնի միայն և միայն այն դեպքում, եթե Հայաստանը 

լինի հզոր։ Այլ երկրների կողմից ցեղասպանության ճանաչումը դեռ բան չի փոխել։ 

Ազնավուրի ձայնը, խոսքը առավել մեծ ներդրում է ունեցել, քան տարբեր երկրների 

ճանաչումը։ Եկեք փորձենք այսպիսի մարդիկ գտնել մեր մեջ և հզորացնել մեր երկիրը։  

100. Մենք պետք է գիտակցենք, որ Թուրքիայի այս սերունդը չի ընդունի ցեղասպանությունը: 

101. Եթե մենք չենք պահանջում մեր կորցրած հողերը, եթե մենք հողը չենք ուզում, ուրեմն 

անիմաստ է այս քննարկումը։ 

102. Դա մեծ ցավ է մեզ համար, և այդ ցավը մեզ սահմանափակում է, չենք կարողանում 

առաջ գնալ, դա պետք է դառնա մեր վերածնվելու առիթը: 

103. Խնդիրը այժմեական է, որովհետև Սիրիահայի կյանքում ամեն օր կա 

ցեղասպանությունը 

104. ՀՀ-ում դպրոցներն ու մանկապարտեզները պիտի առաքելություն ունենան՝ քաղաքացի 

ձևավորել։ 



105. Մենք ոսկոր ենք եղել թուրքի համար եւ այսօր էլ ենք։ Սա ազգի համար պետական 

քաղաքականության կարեւոր ուղղություն պետք է դառնա։ Ու պետք է սկսել 

գիտակցումից։ Բարոյապես գնատահելուց հետո պետք է ձեւակերպել մեր ուժի 

բանաձեւը։ 

106. Քանի որ մենք առաջին ցեղասպանույթյուն տեսած ազգն ենք, մենք պետք է 

պարտադրենք ամբողջ աշխարհին Հայոց ցեղասպանության ընդունումը, որպեսզի 

կանխարգելենք հետագա ցեղասպանությունները։ 

107. Այսօր էլ են մեզ ցեղասպանում, դա անցյալում չի մնացել, մենք դեռ ցավում ենք անցյալի 

համար 

108. Դիվանագիտական հարաբերությունները պետք է շատ բարձր մակարդակի լինեն։ Պետք 

է բարեկամանալ Թուրքիայի հետ, համագործակցել նրանց հետ։ 

109. Թուրքերը հայկական հողերը հետ չեն տա, դա հաստատ ռեալ չէ, բայց ֆինանսական 

փոխհատուցում ստանալու բոլոր շանսերն ունենք։ Մենք հիմա պետք է պայքարենք 

ֆինանսական փոհատուցում ստանալու համար, քանի որ հողերը միմիայն 

պատերազմով կարող ենք հետ բերել։  

110. Մենք պետք է դրա մասին անընդհատ բարձրաձայնենք 

111. Ցեղասպանության ճանաչմամբ ուզում ենք, որ զոհերի հարազատներին վերադարձնեն 

իրենց տները, գումար վճարվի։ 

112. Եթե պառակտված լինենք, նորից կկանգնենք ցեեղասպանության առջև։ 

113. Ցեղասպանության ճանաչումն իմ գոյության իմաստն է։ 

114. Մենք պետք է առաջինը ճանաչենք մեր ցեղասպանությունը, մենք վերածնվել ենք, դա 

արդեն կարևոր է։ Մենք մեր ուժերը և ջանքերը համատեղենք, պահանջենք երբ արդեն 

հզոր լինենք։  

115. Եթե Թուրքիան միավորվի, կդառնա կոնֆեդերացիա, որի մի ճյուղը կգնա Ռուսաստանի 

սիրտը, մյուսը՝ Չինաստանի։ Եթե Ռուսաստանը ընկնի, ո՞վ կարող է զսպել Թուրքիային։ 

Մենք մի փոքր քար ենք՝ ընկած հսկայական ժայռերի արանքը ու մեր նպատաակը 

պետք է լինի փոշի չդառնալը։ 

116. Ցեղասպանության պատճառը պետք է հասկանալ, դրանով կհասկանանք նաև թե որն է 

լուծումը, որն է դրա կանխարգելման եղանակը 

117. Մեր խնդիրը այսօր մեր 2-րդ ցեղասպանությունը կանխելն է։ Այսօր նոր բաժանումներ 

են լինում քարտեզում և, ինչպես թուրք զինվորականն է ասել, հայերը կանգնած են մեր 

ճանապարհին՝ ոսկորի նման։ 

118. Արցախի, սփյուռքի հարցերը, կրթական ցենզը, լեզուն, առողջապահության որակը, 

գյուղատնտեսությունը մեծապես կախված են համակարգ ստեղծելու 

անհրաժեշտությունից։ 

119. Ցեղասպանություններ մինչ այսօր տեղի են ունենում, դրանք ճանաչվում են, 

քննադատվում, սակայն դրանք չեն վերանում։ Պետք է հստակ խնդիր ու պահանջ դնել, 

որպեսզի հնարավոր լինի այդ խնդրի լուծման շուրջ կողմնակիցներ հավաքել։ 

120. Ցեղասպանությունը պահանջատիրություն է Թուրքիայի նկատմամբ, որը թուլացնում է 

այդ պետությունը՝ դառնալով մեր պետության հզորացումը: 

121. Այս դահլիճից դուրս ժողովուրդը պառակտված է, տարաձայնությունները շատ են։ 



122. Մենք պիտի պատրաստ լինենք բոլոր սցենարներին, օրինակ, Թուրքիան մասնատվել է․ 

կրող են: 

123. Ինձ դուր չի գալիս ամեն անգամ համեմատվել հրեաների հետ՝ դա նրանց ճանապարհն 

է, ոչ թե մերը։ 

124. Ցեղասպանության ճանաչումը ներկա աշխարհում չի կարող լինել առաջնահերթ 

նպատակ։ 

125. Պետք է հստակ ձևակերպել, թե ինչ ենք պահանջում՝ «ճանաչում» ասելով։ Արևմտյան 

Հայաստա՞նն ենք պահանջում։ Տարածքային կամ այլ ռեսուրսային փոխհատուցու՞մ։ 

Մենք նույնիսկ ռազմավարություն չունենք, թե Արևմտյան Հայաստանի վերադարձի 

դեպում ի՞նչ պետք է անենք դրա հետ։ 

126. Պետք է ստեղծել հայ իրավաբանական խումբ, որը պետք է մշակի Թղթածրար։ Այն 

կպարունակի Հայոց ցեղասպանության պահանջատիրական փաստաթուղթը։   

127. Փոքր տարիքից Ֆրանսիայում մասնակցել եմ Թուրքիայի դեսպանատան մոտ ցույցերին, 

բայց երբեք չէի պատկերացնի, որ 44-օրյա պատերազմի ընթացքում աշխարհը լուռ 

կմնա։ 

128. Մենք պիտի պատրաստ լինենք բոլոր սցենարներին, օրինակ, Թուրքիան մասնատվել 

է․Կարող ե՞նք օգտագործել այդ հնարավորությունը, ունե՞նք արդյոք այդքան կամք և 

կարողություն օգտվել այդ իրավիճակից։ 

129. Ցեղասպանությունը պետք չի կապել մեր ապագայի հետ, դա մի տեսակ թույլի 

հոգեբանություն է։ Ցեղասպանության ճանաչումը պետք է դիտարկել որպես 

համամարդկային հանցագործության պատժում։ 

130. Մենք պետք է շարունակենք կրթվել. կրթությունը մեզ հստակ ունակություններ 

կընձեռի, որպեսզի կարողանանք ճիշտ ու արագ արձագանքել փոխվող իրավիճակին և 

առաջ տանել մեր շահերը։ 

131. Որպեսզի ցեղասպանությունները չկրկնվեն, մենք պետք է ունենանք ռազմական 

առումով ուժեղ պետություն և պետականություն, որպեսզի որևէ մեկը մեր երկրի վրա 

հարձակվելուց առաջ հասկանա, որ դա իր վրա շատ թանկ կնստի։  

132. Ես մտնում եմ խանութ ու խնդրում ոչ թուրքական ապրանք, իսկ այսօր խանութներում 

մեծ մասամբ թուրքական ապրանք է։ Էլ ու՞ր է մեր ազգային մտածելակերպը։ 

133. Թուրքերի հետ հարաբերություններում պահանջատիրությունը պետք է քչացնել։ 

134. Մենք անընդհատ լսում ենք այն կարծիքը, որ հարյուր տարվա վաղեմություն ունեցող 

իրադարձություններին իմաստ չկա անդրադառնալու։ Թուրքիան, իհարկե, բացել է իր 

արխիվները, բայց դա առանձնապես ոչ մի խնդիր չի լուծում։ Օրինակ Հոլոքոստին այլ 

կերպ են վերաբերվում և, կարծում եմ, մենք պետք է նրանց օրինակով ինչ-որ լուծումներ 

փնտրենք։  

135. Ես հիմա էլ եմ զգում ցեղասպանության վտանգը, որովհետև մենք տնտեսություն 

չունենք. արդյունքում, չունենք ռազմական հզորություն։ 

136. Եթե հայերի և թուրքերի միջև խնդրի լուծման ճանապարհներ լինեն, բազմաթիվ հարցեր 

կլուծվեն։ Դասեր քաղել է պետք, օրինակ՝ բնավորության ո՞ր գիծն է պակասում հային, 

որ չի կարողանում լուծել ճանաչման խնդիրը։ Հիշենք, որ ուժն է ծնում իրավունքը։ 



137. Հայ լինելը ոգեղեն տեսնակյունից շատ բարդ է: Դու պիտի իմանաս ողջ պատմությունը, 

լեզուն, մշակույթը: Իսկ Հայաստանից դուրս ապրելով այդ ամենը պահապնելը շատ 

բարդ է: Ուրեմն՝ խնդիր ունենք նաև սահմանելու՝ ով է հայը: 

138. Մեր անցած ճանապարհը ցույց է տալիս, որ կոչերին ու հույզերին ապավինել չի կարելի, 

պետք է հզորանանք տնտեսապես։ 

139. Հայությունը պիտի պահանջատեր լինի տարբեր կազմակերպությունների, դատական 

գործընթացների և այլ միջոցներով։ 

140. Մեզ պետք են օսմանագետներ, թուրքագետներ, իրավաբան միջազգայնագետներ, որոնք 

կկարողանան տարբեր միջազգային հարթակնորում բարձրաձայնել Հայոց 

ցեղասպանության մասին։ 

141. «Թուրքիան այսօր ուժեղ պետություն է» նման ձևակերպումները սխալ եմ համարում, 

մենք պետք է խոսենք, որ մենք, որպես ազգ արժեք ունենք և ուժեք ենք, նման տեքստերը 

ոչ այնքան բարձր մտային պոտենցիալի մասին է խոսում, որը սխալ եմ համարում։ 

142. Մեզ պատմություն ուսուցանել պետք չէ, արդեն շատ բան գիտենք, զգում ու հասկանում 

ենք պատասխանատվությունը, սակայն պետք է հասկանալ ինչպես օգտագործել այդ 

գիտելիքը։ Պետք է դպրոցից սկսել մեր սերնդին ուղղորդել, թե այն ինչ այսօր 

ուսուցանում ենք, վաղը ինչպես եւ ինչ նպատակով կարելի է կիրառել։  

143. Մեր հիմնական խնդիրն այն է, որ միայն Հայաստանով ենք սահմանափակվում, 

օրինակ՝ աշխատանքներ  չենք տանում հայկական մշակույթը աշխարհում ճանաչելի 

դարձնելու հարցում։ 

144. Հարկավոր է շփումներ ստեղծել թուրքերի հետ։ Ով էլ լինի Թուրքիայի ղեկավար, 

պետության գաղափարախոսությունը չի փոխվելու, միայն ժողովրդի շփումների 

միջոցով կարող է մենտալիտետի փոփոխություն լինել և ներքևից վերև ազդեցությունը 

կարելի է իրատեսական համարել։ 

145. Հայկական դպրոցում, Սփյուռքում, սովորել եմ 2 տարի, բայց ցեղասպանության մասին 

իմացել եմ մայրիկիցս։ Այսինքն, դպրոցում ոչ մի բան էլ չեն ասել։ 

146. Պետք է պահանջել ապառազմականացված դելիմիտացիա Թուրքիայի հետ, Հայոց 

ցեսասպանության ճանաչում, բայց այս ամենը տեղի կունենա միայն այն բանից հետո, 

երբ Թուրքիան Հայաստանի հետ նոր պատերազմից հետո պարտություն կրի։   

147. Հայկական հարցի ճանաչման հիմնական նպատակը նախկինում հատուցում ստանալն 

էր։ Մենք պետք է գիտակցենք, որ նպատակը հենց դա է՝ հետ բերել մեր հողերը և 

ստանալ փոխհատուցում։ Միայն ճանաչումը բավարար չէ։ 

148. Հարկավոր է Հայաստանից դուրս գտնել մարդկանց, ովքեր կաջակցեն 

տեղեկատվության տարածմանը։ Հուշահամալիրների, թանգարանների բացումը 

կնպաստի, որ առավել շատ թվով մարդիկ տեղյակ լինեն ու հիշեն, թե ինչ է կատարվել։ 

149. Պետք է վերականգնել Հայաստանի իրական քարտեզը, պետք է դա ներկայացվի 

հանրությանը։ 

150. Ճանաչման համար մենք հետազոտությունների պակաս ունենք, և սա է մեր խնդիրը։  

151. Ներկայում ունենք Հայաստան, որը չենք կարող հանել այս տարածաշրջանից։ Մենք 

ստիպված ենք համակերպվել Թուքիայի հետ, հաշտվել նրա գոյության հետ։ 

152. Մեզ պետք է հիմա հանգստանալ, ուժ հավաքել, հզորանալ։ 



153. Հայաստանը պետք է տնտեսապես հզորացնել, որովհետև միայն այդ ժամանակ մենք 

կլինենք լսելի։ 

154. Այս բոլոր կարծիքները միֆականացված են։ Պետք է իրատեսական մոտեցում։ Սա 

քաղաքակա՞ն հարց է, թե մեր ներքին տրավմայի, բարոյականության հարց է։ Հարցը 

քաղաքականացվում է, որպեսզի մեզ շեղեն համամարդակային իրադրությունից, մեր 

տրավմայից։ Մենք պիտի այս հարցին մոտենանք ավելի ճկուն և իրատեսորեն։ 

155. Ցեղասպանության ճանաչման գործում մեծ աշխատանք է արվել, բայց պետք է 

ընդունեել, որ նույնիսկ ԱՄՆ կողմից ցեղասպանության ճանաչումը մեզ չփրկեց։ 

156. Անշուշտ, չպետք է շատ ոգևորվենք, երբ որոշ նահանգներ կամ երկրներ ճանաչում են 

ցեղասպանությունը. մեր նպատակը պետք է լինի Թուրքիայի կողմից ճանաչումը և 

հատուցումը։ Այս առումով կարևոր է աղբյուրագիտությունը՝ օրինակ ամերիկյան 

մամուլի հրապարակումները 20-րդ դարի սկզբներին, Լեմկինի ինստիտուտը, 

Գերմանիայի նկատմամբ փոխհատուցման պահանջ դնելը, որովհետև կան փաստեր, որ 

իրենք ևս որոշ մասնակցություն են ունեցել։ 

157. Ինչո՞ւ են մեզ ցեղասպանել, դա պետք է հասկանանք։  

158. Տարբեր երկրներում հայ երեխաները մեծ հաջողությունների են հասնում, պետք է 

ջանքեր գործադրել այդ երեխաներին կրթելու և Հայաստանի դեսպաններ դարձնելու 

գործում։ 

159. Ես արևմտյան հայաստանցու սերունդ եմ, սակայն չեմ կարող իմ զավակներին 

սովորեցնել մի բան, որից արդյունք չի լինելու, դրա համար կարծում եմ, որ Հայաստանի 

հետ ավելի մեծ կապը մեծ դեր ու նշանակություն կունենա ճանաչման գործընթացն 

առավել արդյունավետ դարձնելու հարցում։ Պետք է իրատես լինել և միասնական 

ուժերով պահանջել Թուրքիայից ճանաչում և հայկական ժառանգության 

պահպանություն իր տարածքում 

160. Ես ցեղասպաանության զոհերի ժառանգ եմ: Եվ՛ Լիբանանում, և՛ Ավստրիայում 

ցեղասպանությունը հանդիսացել է հայության միավորման թեման, և ես հասկացել եմ, 

որ ցեղասպանության ճանչումը առաջնային չէ, պետք է կենտրոնանալ մեր սերունդներն 

ավելի գիտակից դարձնելու և արթուն լինելու, յուրաքանչյուրը իր ոլորտում ճիշտ 

աշխատանք տանելու վրա։ 

161. Մեր հիմնական խնդիրն այսօր ինքնիշխանոթյունը կորցնելու վտանգն է, մենք պետք է 

օգտագորրծենք մեր ներքին ռեսուրսները։ 

162. Այսօր ցեղասպանության ճանաչման հարցում Հայաստանի կողմից քաղաքական 

պահանջներ դնելը իրատեսական չի, դա կտանի լարվածության կամ անգամ 

պատերազմի, սակայն այդ հնարավորությունն ունի Սփյուռքը։ Հայաստանը պիտի 

մտածի Թուրքիայում մշակութային ժառանգության պահպանման խնդիրների մասին։ 

163. Ապագան շատ կարևոր է, բայց մենք ունենք ներկայի խնդիր։ Մենք այսօր ունենք 

Հայաստանը պահելու խնդիր։ Մեր գերխնդիրը երկրի անվտանգությունն է, եթե երկիր 

չունենանք, և՛պարը, և՛ լեզուն մի քանի հարյուր տարվա ընթացքում կկորցնենք։ 

164. Պետք է զգացմունքերը մի կողմ դնենք, որովհետև մեր որոշումների վրա 

զգացմունքայնությունը շատ է ազդում։ Պետք է ռացիոնալ մտածել։ 



165. Մենք պետք է հասկանանք ցեղասպանության պատճառները, որպեսզի այսօր էլ 

իմանանք ինչից պաշտպանվենք: 

166. Ցողասպանության ճանաչման հարցը մասամբ լուծվել է, սակայն անհրաժեշտ է լուծել 

նաև փոխհատուցման հարցը։ 

167. Ես քաղաքականությունից հեռու մարդ եմ, բայց մի քանի դիտարկում ունեմ՝ այսօրվա 

թուրք երիտասարդներն այլ մտածելակերպ ունեն՝ անկախ ամեն ինչից նրանցից 

շատերը ուզում են համագործակցել հայերի հետ բիզնես ծրագրերի համատեքստում։ 

Մյուս կողմից էլ, մենք հստակ հասկանում ենք, որ հայերի գոյության խնդիր ունենք 

արդեն։ Պետք է պայքարենք, որ նոր սերունդն իրազեկված լինի բոլոր կարևոր 

փաստարկներով, մենք այդ ուղղությամբ շատ անելիք ունենք։ 

168. Չեմ ուզենա, որ երիտասարդ սերունդը մեծանա զոհի հոգեբանությամբ, ուստի 

կրթությանը պետք է շատ զգույշ վերաբերվել։ 

169. Առաջին հերթին պետք է գիտակցել, որ մեր թշնամին չի փոխվել, նա ունի գիշատիչի 

մոտեցւոմ հայության հանդեպ, դա շարունակվում է մինչ օրս։ Մենք կարծում ենք, թե 

թուրքերը փոխվել ու քաղաքկիրթ են դարձել։ Բայց դա այպես չէ, նրանք չեն փոխել 

իրենց մոտեցումը։ Դրա համար պետք չէ իջեցնել նշաձողը և զգոնությունը չպետք է 

կորցնենք։ Հիմա կարծես թո սիրախաղ ենք սկսել Թուրքիայի հետ։ 

170. Ադրբեջանը այսօր այնպիսի պրոպագանդա է անում սուտ հիմքերով, որ անգամ դու ես 

մեկ-մեկ սկսում կասկածել շատ գաղափարների վրա։ 

171. Աշխարհը պետք է տեսնի Հայաստանի իրական քարտեզը։  

172. Սպասենք, մինչև Էրդողանը քանդի իր երկիրը, հետո օգտվենք իրավիճակից։ 

173. Կարևոր է թուրք ժողովրդին իրազեկելը։ Թուրքիայի հասարակությունը պետք է ընդունի 

Ցեղասպանությունը և ազդի իշխանությունների վրա։ 

174. Հայոց ցեղասպանության հարցը մարդկության հարց է։ Ինչպե՞ս պետք է ստիպենք 

Թուրքիային վարձահատույց լինել պատճառած ցավի համար։ Տարբեր պետություններ 

ճանաչում են (Ֆրանսիա, ԱՄՆ), բայց ոչինչ չի փոխվում։ Պետք է կիրառվեն միջազգային 

ճնշումներ Թուրքիայի դեմ։ Այլ պետությունները սերտ հարաբերություններ կունենան 

Հայաստանի հետ, երբ հզորանանք։ 

175. Մի աշխարհում որտեղ մի թեմայի մասին հազար կարծիք կա, ինչու ենք սպասում, որ 

բոլորը մեր ցեղասպանության հարցում համակարծիք կլինեն։ Այսօր աշխարհում ամեն 

ինչին ցեղասպանոթյուն են ասում ու դրա ֆոնին կորչում է մեր ցեղասպանությունը։ 

176. Պետությունը երբեք ոչինչ չի արել, ոչ մի ժամանակաշրջանում, անգամ 15 թվականին 

զբաղված է եղել քաղաքական հարցերով, նույնն էլ հիմա է։  

177. Ոչ մեկ մեզ հզորանալու ժամանակ չի տալու։ Մեզ միշտ ցանկանում են վերացնել։ 

178. Հայկական պետականությունը ավելի կարևոր է, քան ցեղասպանության հարցը։ 

Ցեղասպանության ժամանակ մենք չենք ունեցել պետականությունը։ Պետք է հանենք 

պահանջատիրությունը հողերի վերադարձի վերաբերյալ։  

179. Մենք շատ ենք կենտրոնանում ցեղասպանության ճանաչման հարցում հրեաների 

ճանապարհով գնալու հարցի վրա։ Մենք պետք է մեր ազգային երազը մշակենք։  

180. Զոհի կարգավիճակը պետք է դնել մի կողմ և սերունդներին տալ այն գիտակցույթւոնը 

որ մենք զոհ չենք՝ պետք է փոխել մտածողությունը և պետք է կենտրոնանալ ուժեղ լինլու 



վրա։ Պետք է պահանջատեր լինել՝ ունենալ պահանջատիրության ճիշտ 

ձևակերպումենր, միասնական լինել։  

181. Մենք անգամ մեր ունեցածը չենք գնահատում, ուր մնաց նոր հողերը։  

182. Մեր ժողովորդին պետք է վերադառնալ հոգևոր կյանքի, հոգևոր արմատներին, մենք 

շատ ենք ցրվել ու հետ գանք մեր երկիր այդ սկզբունքով։ 

183. Ցեղասպանության ճանաչման գործընթացը ոչ թե մեկ օրյա Ապրիլի 24-ի միջոցառում 

պիտի լինի, այլ ամենօրյա աշխատանք սփյուռքում՝ տեղեկության տարածման, տարբեր 

միջոցառումների ու ծրագրերի իրականացման միջոցով։  

184. Ինքնությունը պահպանելու ամենակարևոր պայմանը լեզուն է: Երբեմն՝ մարդիկ 

կաշկանդվում են խոսել իրենց բարբառով, բայց հայ լինելու գլխավոր պայմանը հայերեն 

խոսելն է՝ անկախ բարբառից: 

185. Եթե կա փաստ՝ որ ցեղասպանությունը եղել է, մենք պետք է չսպասենք որ այլ 

պետությունները ընդունեն ցեղասպանությունը, պետտք է ընկալել որ դա փաստ է։ 

186. Տեխնոլոգիական ոլորտի զարգացումն առանցքային է դառնալու, կարող է ու պետք է 

դառնա, սակայն սրա նպատակի մասին մենք չենք մտածում այսօր։ Սկսած 

համալսարանից, այսօր ոչ ոք չի մտածում՝ ինչ է կատարվում անգամ տեխնոլոգիական 

ոլորտում կրթության ասպարեզում։ Չկա այն գիտելիքը, որ մեզ կօգնի ոտքի վրա մնալ 

որպես մարդ եւ որպես ազգ։  

187. Միջազգային հարթակներում մենք բավականին շատ ենք քննարկել ցեղասպանության 

թեման, որովհետև չի հաջողել։ Ճանաչման շրջանն անցել է և հատուցման շրջանն է եկել։ 

Դա պետք է անի մեր կառավարությունը։ Ցեղասպանության հարցը պետք է գնա 

միջազգային դատարան և դա պետք է անի Հայսատանի կառավարությունը։ 

188. Մենք որպես ազգ միասնական չենք, ու աշխարհին միասնական չենք ներկայանում։  

189. Եթե համատեղվում է ոգին, գիտելիքը եւ ուժը, մենք կհաջողենք։  

190. Հրեաները չի որ ճանաչել տվեցին հրեական ցեղասպանությունը։ Դա արել է ԱՄՆ-ը որ 

վերջնականապես ջախջախի Թուրքիային։  

191. Ֆրանսիայում ցեղասպանությունը դասավանդվում է ոչ թե որպես զգացական երևույթ, 

այլ հստակ գիտական մոտեցումով՝ դրդապատճառները, ինչպես դա տեղի ունեցավ, ինչ 

եղավ հետո։ Այսպիսի ուսուցումն է կարևոր առաջ տանել։ 

192. Ես վստահ եմ, որ Թուրքիան մոտ ապագայում ոչ մի քայլ չի անելու ցողղասպանության 

ընդունման հարցում։ Նրանք ցույց են տալիս, որ ձեռնարկում են քայլեր, բայց ոչինչ չեն 

անելու։ 

193. Ցեղասպանությունն այսօր էլ շարունակվում է, բայց ցեղասպանության մասին քչերն են 

ուզում խոսել։ Խորհրդային տարիներին ամեն ինչ փակ էր, բայց մենք ցանկանում էինք 

իմանալ ու ամեն ինչ անում էինք տեղեկատվույթուն ձեռք բերելու համար։ 

Տեղեկատվությունը փոխանցում էինք մեկս մյուսին։ Այսօր, երբ ամեն ինչ բաց է, ու 

կարելի է ձեռք բերել ցանկացած տեղեկատվություն, մեր երիտասարդ սերունդը չի 

ուզում բացահայտել ու բարձրաձայնել Հայոց ցեղասպանության մասին։   

194. Մշակույթը պիտի օգտագործվի որպես գործիք գրագետ իրազեկելու համար։ Իմ 

նախնիները չեն տուժել ցեղասպանությունից, ու ես չեմ հասկանում ֆինանսական 



փոխհատուցման պահանջի իմաստը։ Դրա փոխարեն, կարծում եմ, փաստերի 

ճանաչումը աշխարհի ու հատկապես Թուրքիայի կողմից, ոչ պակաս կարևոր են։  

195. ՀՀ-ն պետք է պետական մակարդակով Էրդողանից օրինակ վերցնի, բայրաքթարը մի 

ձեռքով տալիս է Ուկրաինային, մյուսով՝ հրաժարվում։ 

196. Հրեաների Հակազրպարտչական լիգայի օրինակը շատ լավ կաշխատի նաև մեր 

դեպքում։ 

197. Լիբանանում ապրող հայերը ստիպված են լինել շատ ճկուն, քանի որ տեսել են տարբեր 

վտանգներ, երբեմն անվտանգության տեսակետից նայնիսկ չեն խոստովանում, որ հայ 

են, ուստի իրենց համար ցեղասպանության ճանաչումը դեռ խնդրի լուծում չի։ 

198. Արտերկրում նույնիսկ մեր ազգի երիտասարդ ներկայացուցիչներից շատերը տեղյակ 

չեն ցեղասպանության մասին, ծանոթ չեն, թե ով է Սողոմոնը, չգիտեն, թե ով է Թալեաթը։ 

Մեր զարգացող երկիրը հոգևոր ու մշակութային առումով ավելի է աղքատացել։ 

199. Պետք է հատուկ շեշտ դրվի ցեղասպանության պատճառների վերլուծության վրա և 

հասկանալ, թե ինչու դա մեզ հետ կատարվեց, որպեսզի կանխենք հետագայում նման 

իրավիճակները։ Պատճառներից մեկը պետականություն չունենալն էր։  

200. Զոհի կարգավիճակից պետք է դուրս գալ, լինել պահանջատեր, բայց չմոռանալ 

պատմությունը երբեք։ Լավ կլիներ, որ ատելությունը վերանար, բայց ցանկացած քայլից 

առաջ պետք է հիշել, մենք ունեցել ենք 1 ու կես մլն զոհեր։   

201. Մենք անպատասխանատու ենք մոտեցել այս հարցին, իսկ թուրքերը պատասխանատու 

կերպով շարունակում են իրենց գործը՝ հայերի ցեղասպանությունը։ 

202. Ես ապրում եմ Մոսկվայում, բայց գիտեմ, որ Հայաստանում կադրեր և ռեսուրսներ չկան, 

ուստի անհրաժեշտ է ամբողջ աշխարհից հավաքել ռեսուրսներ և կենտրոնացնել 

Հայաստանի ուժեղացման գործին, ոչ թե անվերջ պահանջել ցեղասպանության 

ճանաչումը։ 

203. Պետք է ուշադրությունը կենտրոնացնել օտարերկրյա լսարանի պրոպագանդայի վրա, 

որպեսզի օտարերկրացիները տեղյակ լինեն Հայոց ցեղասպանության մասին։ 

204. Այս պահին իրավիճակն այնպիսին է, որ կարող ենք կորցնել մեր պետությունը և 

ենթարկվել 2-րդ ցեղասպանության։ 

205. Մեր կրթական համակարգը, ցավոք, շատ վատ վիճակում է, չունենք բարձր կրթական 

մակարդակ։ Այսօր շատ վտանգավոր սերիալներ հայերեն աղավաղված լեզվով են 

ցուցադրվում հեռուստատեսությամբ, և մեր երեխաները դիտում են դրանք։ 

206. Խնդիրների շղթա կա այստեղ. 1-ինը՝ մենք միշտ մտնում ենք զոհի կարգավիճակի մեջ, 

մեզ պահում ենք զոհի պես՝ վախեցած, ագրեսիվ։ Ազգը զոհի հոգեբանությունից ելնելով՝ 

քանդվում և դառնում է անհատների խումբ։ 2-րդ խնդիրն ատելությունն է. բացասականը 

բերում է բացասական պատասխանի, փոխադարձ ատելության։ 3-րդ խնդիրը զոհից 

ազգ դառնալն է, անհատից ազգ դառնալն է, և այսպիսով նոր ցեղասպանությունից 

խուսափելը։    

207. Ինչպե՞ս հաջողեցին ճանաչել հրեական և ոուանդական ցեղասպանությունները։ 

Հետազոտել ու սովորել է պետք։ 

208. Ցեղասպանությունը և՛ ազգային հարց է, և՛ պետական։ Սփյուռքն ապահովել է ազգային 

մասը, իսկ պետությունը՝ ոչ։ Մեր ձախողումը հենց այստեղ է։ 



209. Արևտմտյան Հայաստանի «Ազգային ժողով» կա, պետք է օգտագործել այդ կառույցի 

ուժը։ 

210. Ցեղասպանոթյան պատճառներից մեկը ինքնապաշտպանության բնազդի 

բացակայությունն էր, երբ անապատում ընդամենը մեկ վերահսկողով հարյուրավոր 

մարդիկ էին արտաքսում։ 

211. Ցեղասպանության ճանաչումը կարևոր հարց է, բայց ավելի կարևոր է մեր այսօրվա 

սահմանների անվտանգությունը, տնտեսության զարգացումը, որը կնպաստի մեր 

հետաքրքրությունները ավելի ուժեղ առաջ տանել: 

212. Օրինակ բերեմ, մեր ընկերները Իսպանիայում խաչքար էին ուզում տեղադրել, որի վրա 

գրված էր Գենոցիդ, մեզ արգելեցին դա անել։ Մենք որոշեցինք մի գործընթաց սկսել, որի 

արդյունքում պաշտոնապես կճանաչվի Հայոց ցեղասպանությունը։ Արդեն քաղաքը 

ճանաչել էր, հիմա շարունակում ենք գործընթացը։  

213. Երբ քաղաքը ճանաչեց պաշտոնապես ցեղասպանությունը, թույատրվեց խաչքարի 

տեղադրումը։ Թուրքիայի դեսպանատունը անմիջապես բողոք հայտնեց ու մեզանից մեծ 

ջանքեր պահանջվեցին, որպեսզի երկրորդ անգամ ևս քվերկությունն ավարտվի մեր 

օգտին։ 

214. Միջազգային մասնագիտական հանրությունը ցեղասպանությունը ճանաչում է, 

այսինքն, մենք ապացուցելու խնդիր չունենք։ Պետք է փաստահավաք գործունեություն 

իրականացնել, հավաքել փաստեր, իրեր, նյութեր, որպեսզի ապագա սերունդը 

ցեղասպանությանը վերաբերվի ոչ թե որպես պատմական երևույթի, այլ որպես առկա 

վտանգի։ 

215. Մշակույթը պիտի օգտագործվի որպես գործիք գրագետ իրազեկելու համար։ Իմ 

նախնիները չեն տուժել ցեղասպանությունից, ու ես չեմ հասկանում ֆինանսական 

փոխհատուցման պահանջի իմաստը։ Դրա փոխարեն, կարծում եմ, փաստերի 

ճանաչումն աշխարհի ու հատկապես Թուրքիայի կողմից, ոչ պակաս կարևոր է։   

216. Հայաստանի խնդիրն է օգտագործել սփյուռքահայ անհատների ներուժը:  

217. Մենք ցեղասպանությունը պարփակել ենք մեր մեջ, փոխանակ ուրիշներին էլ 

մասնակից դարձնենք այդ հիշողություններին։ 

218. Ցեղասպանության խնդիրը ինձ համար ապրելու խնդիր է, ես աչքս բացում եմ 

Լիբանանում ամեն ինչը ցեղասպանության հետևանքներն է հիշեցնում 

219. Սփյուռքը կտկարանա, եթե պահանջները քչացնենք։ 

220. Թուրքիայի հետ պետք է անպայման ընկերություն անել, պետք է գտնել ընդհանուր 

լեզու, ընդհանուր շահեր ու այդ հարցերը լուծել հենց այդ ճանապարհով։ 

221. Անցել է ժամանակը ցեղասպանության ճանաչման։ Հասկանանք հիմա ինչ ենք անում, 

ինչ նոր քայլեր։ 

222. Պետք է սկսել իրավական գործընթաց և ցեղասպանությունը պետք է դիտարկել որպես 

հանցագործություն այլ, ոչ թե աշխատել դրա ճանաչման վրա։ 

223. Մենք պետք է աշխատենք և օգտագործենք լծակներ՝ Թուրքիայի ցեղասպան 

քաղաքականությունն իր դեմ օգտագործելու համար։ 



224. Մենք ամեն ջանք պետք է ներդնենք, որ ամբողջ աշխարհն իմանա մեր հետ 

կատարվածի մասին, պետք է էկսպոզիցիաներ կազմակերպել, պատմել 

օտարերկրացիներին այդ մասին։ 

225. Ադրբեջանագիտությունը բարձիթողի վիճակում է, իսկ թուրքագետների թիվը մեծ չէ, 

ուստի մոտ ապագայում այս առումով խնդիրներ կարող ենք ունենալ։ Ամենատարբեր 

սիմպոզիումներում թուրքերը մասնակցում են և իրենց կարծիքը հայտնում, իսկ հայ 

մասնակիցների թիվն աննշան է լինում։ 

226. Ցեղասպանոթյան ճանաչման խնդիրը առաջնահերթ հողերի վերադարձն է, որ ես 

վերադառնամ իմ տուն, պահպանեմ իմ լեզուն, իմ մշակույթը, իմ խոսքը: 

227. Այսօր մենք ապրում ենք Թուրքիայում, բայց վախենում ենք մեր ապագայի համար։ Մենք 

հիշում ենք ցեղասպանությունը, որոշակի միջոցառումներ ենք անում, բայց գաղտնի։ 

228. Պետք է համագործակցել այլ երկրների կրթական համակարգերի հետ, ստեղծել շրջիկ 

թանգարաններ և այլազգի աշակերտներին ներկայացնել Հայոց ցեղասպանության 

մասին տեղեկություններ։ 

229. Պատմության դասագրքերն է պետք փոփոխել և երեխաներին շատ ինֆորմացիա տալ 

այդ մասին։ 

230. Հայոց ցեղասպանությունը պետք է դիտարկել որպես Հայկական հարցի՝ Հայաստանի և 

Արցախի հարցերի անբաժանելի մաս։ Հայկական հարցը միայն անցյալի մասին չէ, այլ 

նաև մեր ներկայի և ապագայի, որի շուրջ ամենօրյա աշխատանք է պետք տանել։ 

231. Ստեղծվեն մասնագիտական մարմիններ և այդ ոլորտում աշխատեն պրոֆեսիոնալ 

մարդիկ, որոնք կուղղորդեն հասարակությանը որոշակի գործունեության։ 

232. Մեզ պետք է ոչ միայն զգացականի վրա աշխատել, այլև կրթական ու տեղեկատվական 

գործիքներով առավել ճանաչելի ու շարունակական գործընթաց ապահովել ճանաչման 

հարցում։ 

233. Մենք մեր դժբախտությունը պետք է դրոշ սարքենք, բայց խեղճացած չապրենք՝ 

թուլացնելով զոհի հոգեբանությունը։   

234. Հողերի վերադարձը անիրական է, այլ հարց է իրավունքի հարցը, ցնծություն 

կառաջանա եթե հայերը հասնեն իրենց ուզածին՝ ճանաչմանը։ Եթե ճանաչեցին, ինչ 

պատժի մեխանիզմներ են կիրառելու։ Եթե հարևանը ինձնից խլել է իմ տունը, իր գործը 

չէ թե ես ինչ եմ անելու այդ տան հետ։ Այդ հարցի քննարկումը մեզ ոչինչ չի բերելու, 

կարևոր է գործողությունների քննարկումը։ Կարծում եմ միակ հողը որը մենք կուզենք 

ճանապարհն է Վրաստանի սահմանով ելք դեպի Սև ծով։ 

235. Արևմտյան Հայաստանի «Ազգային Ժողով» կա, պետք է օգտագործել այդ կառույցի ուժը։ 

236. Հեքիաթ է, որ Թուրքիան որևէ երկխոսության գործընթացում և հետևանքով կճանաչի 

ցեղասպանությունը։ Թուրքիայի համար որևէ հետաքրքրություն չենք ներկայացնում 

այսօր, որպեսզի նման գործընթացն արդյունավետ լինի ու մտածենք, խոսենք ու 

ակնկալենք ճանաչում։ 

237. Ֆրանսիայի կողմից Ցեղասպանությունը ընդունելուց հետո դասագրքերում գրվեց նաև 

հայերի մասին։ Պետք է ամեն գնով այնպես անել, որ բոլոր ազգերի դասագրքերում ամեն 

գնով ավելացվի «Հայոց ցեղասպանություն» տերմինը, ինչպես նաև նկարագրվի մեր 

պատմությունը։  



238. Ռուսաստանը կամ Եվրամիությունը չեն կարող Թուրքիային ճնշել և ստիպել ընդունել 

ցեղասպանությունը, ուստի կարծում եմ, որ Թուրքիայի հետ պետք է խոսել և դա չի 

նշանակում պատմական իրավունքներից հրաժարվել։ 

239. Փոքր հաղթանակի հասնելուց հետո մարդիկ կարծես սառեցին, այլ քայլեր 

չձեռնարվեցին այլևս։ Բայց մենք չպետք է կանգ առնենք, մենք անընդհատ պետք է 

փաստերով չնշում գործադրենք ու ամբողջ աշխարհում ճանաչել տանք Հայոց 

ցեղասպանությունը։ Դա պետք է ազգային գաղափարախոսություն լինի․ քայլ առ քայլ։ 

Մենք պետք է իմանանք ուր ենք ուզում հասնել։ 

240. Թուրքիայի կառավարությունը վախենում է ընդունել Հայոց ցեղասպանությունը, քանի 

որ դրան կհաջորդի փոխհատուցման պահանջը, այսինքն, ստիպված կլինեն վճարել 

գումար և վերադարձնել պատմական հողերը։ 

241. Հրեաները Հոլոքոստի մարքետինգով են զբաղվում, կարելի է ասել։ Այ, հենց այդ 

մոտեցումը մենք պետք է որդեգրենք, ադապտացնենք։ 

242. Ռեալ չէ Թուրքիայի կողմից ցեղասպանության համար փոխհատուցման տրամադրումը։ 

243. Օրինակ հրեաները անում են ամեն ինչ, որ մարդիկ միշտ հիշեն Հոլոքոստը։ 

Խրախուսում են գիրք գրել, ֆիլմեր նկարել, խոսել դրա մասին։ 

244. Մեր բոլոր խնդիրները կապված են իրար հետ։ Այսօրվա սահմանային խնդիրները 

Թուրքիա, Ադրբեջանի հետ ցեղասպանության հետևանք են 

245. «Հիշում եմ և պահանջում» կարգախոսը, անմոռուկը պետք է վերականգնել ու 

գաղափարը  տարածել սփյուռքում և Հայաստանում, իսկ ցեղասպանության 100-

ամյակին նվիրված հանձնաժողովներն ամբողջ աշխարհում պետք է վերսկսեն իրենց 

աշխատանքները։ 

246. Ցեղասպանության ճանաչման ձգտելը չպետք է դառնա բեռ մեր վզին, դա չպետք է 

դառնա մոլեռանդ նպատակ։ Եթե դա դառնա գործնական նպատակ, ապա այո դա լավ է։ 

247. Ազգն ու պետությունը պետք է մեկ ձայնով խոսեն։ 

248. Երբեմն հայերը խորությամբ չգիտեն ինչ է Ցեղասպանությունը, թե՛ Հայաստանում, թե՛ 

Սփյուռքում: Պետք է ավելացնել իրազեկվածությունը նախքան ինչ-որ բան պահանջելը: 

249. Ռ․ Քոչարյանը հայտարարել է, որո մենք Թուրքիային հողային պահանջներ չունենք, 

որի հետ սփյուռքահայությունը համաձայն չէ։ 

250. Պետք չէ լինել խնդրողի դերում, բարոյական առավելություն պետք է ունենալ։ Եթե որևէ 

երկիր ճանաչում է ցեղասպանությունը, ապա դա անում է որևէ բանի դիմաց։ 

Արդյունքում մենք պարտք ենք մնում։  

251. Հրեական համայնքը շատ պաշտպանված է, քանի որ իրենք հենց իրենց 

ցեղասպանության ճանաչմամբ են հզոր, իրենց լոբբինգով են դա առաջ տանում։   

252. Արցախում տիրող այս վիճակը տանում է նոր ցեղասպանության, պետք է այնպես անել, 

որ նորից չկրկնվի: 

253. Նոր ցեղասպանությունն արդեն ուրվագծվում է մոտ ապագայում. այն միայն սպանելը 

չէ, ինձ համար բռնի տեղահանումը նույնպես ցեղասպանության ձև է։  

254. Կարևոր է ինքներս մեզ ներկայացնելու ձևը փոխել, մի այնպիսի բրենդ ունենանք, որ 

ուժեղանանք դրանով և նոր խոսքով հանդես գանք։  



255. Հրեաները Հոլոքոստի թանգարանում համերգներ են կազմակերպում։  Երբ 

ամերիկացիները գնում են համերգ, անուղղակիորեն առնչվում են Հոլոքոստին, 

տեղեկանում, ծանոթանում։ Այսինքն, մշակույթի միջոցով անուղղակիորեն Հոլոքոստը 

հանրայնացնում են։ 

256. Մեր բոլոր խնդիրները օղակներով կապված են, ձգվում են ցեղասպանությունից մինչև 

այսօր: 

257. Սփյուռքի ընկալումներով Հայոց ցեղասպանության պահանջատերը միայն սփյուռքն է, 

Հայաստանը հետաքրքրված չէ այդ հարցով։ 

258. Հուշահամալիրների, թանգարանների բացումը կնպաստի, որ ավելի շատ թվով մարդիկ 

տեղյակ լինեն Հայոց ցեղասպանությունից ու հիշեն, թե ինչ է կատարվել։ 

259. Ես եղել եմ Արևմտյան Հայաստանում ու երբ այնտեղ էի, մտածում էի՝ ենթադրենք մեզ 

վերադարձրին այդ հողերը, ինչ ենք անելու մենք։ Պետք է մտածենք ու հստակ 

ձևակերպենք՝ ինչ ենք մենք ուզում։ 

260. Մինչև հիմա մենք միշտ եղել ենք զոհի կարգավիճակում՝ լացուկոծով փորձել ենք որևէ 

բանի հասնել, ոչ մի հարց դեռ չենք լուծել։ 

261. Մենք չունենք համընդհանուր ձևակերպած նպատակ ցեղասպանության մասին։ 

262. Մենք կդիմենք միջազգային դատարան ու ետ կվերադարձնենք հողերը, քուրդերն ու 

թուրքերը, որ այնտեղ ապրում են, կմկնան, իսկ ազատ տարածքները կտան 

սփյուռքահայերին անվճար ու հաստատ մարդիկ դա կանեն։ Այդ հարցերը 

միջազգայնորեն պետք է լուծվեն, դրա համար պետք է դիմել միջազգային դատարան։  

263. ՀՀ այսօր չի ներկայանցնում սփյուռքահաայության պահանջները, ուստի անհրաժեշտ է 

ՀՀ և սփյուռքի համագործակցություն, պետք է ձևավորել համաձայնեցված պահանջներ։ 

264. Թուրքիան վախենում է հայկական սփյուռքից։ Թուրքական պետությունը Հայաստանը 

դիտարկում է որպես թույլ պետություն, սակայն երբ խոսում է Հայկական սփյուռքը, 

նրանք վախենում են։ 

265. Մենք պետք է գիտակցենք, որ մենք հենց հիմա ցեղասպանության վտանգի տակ ենք, ու 

ըստ դրա կառուցենք մեր քաղաքականությունը։ 

266. Ռադիկալ է միտքը, որ պետք է վերադարձնենք մեր հողերը, պետք է ճանաչել տալ 

Ցեղասպանությունը և թույլ չտալ, որ կրկնվի: 

267. Մենք նախընտրում ենք խոսել միայն խնդրի մասին, միջազգային հարթակներում 

պաթոսախեղդ ելույթներ ունենալ, խոսել հայապահպանությունից բայց չպահել 

268. Մենք պետք է լավ մտածենք, թե ճանաչումից ինչ ենք ակնկալում։ Մեր պետությունը ինչ 

հստակ պահանջներ և տեսլականներ ունի։ 

269. Պետք է համայն հայոթյան համար գործողությունների ծրագիր գրել և 

ցեղասպանությունը և Արցախի հարցը լինի առաջին տեղում։ Պետք է ընդունել 

սահմանադրական օրենք ՀՀ ցեղասպանոթյան ընդունման և պետական մակարդակով 

Ցեղասպանության ընդունման համար։ 

270. Հռոմի մետրոյուն անցած օրը Ադրբեջանը գովազդ էր ցուցադրում «ճանաչեք Խոջալուի 

ցեղասպանությունը», իսկ ո՞ւր է մեր՝ ՀՀ դեսպանատունը, ինչ են նրա՞նք անում։ 

271. Միջազգային ճանաչումը պետք է ենթադրի, որ տվյալ երկրի օրենսգրքում որոշակի 

կետեր ավելանան, որ եթե նույնիսկ փոխվի իշխանությունը, չփոխվի տվյալ երկրի 



դիվանագիտությունը Հայաստանի նկատմամբ առնվազն այս հարցով: Ընդ որում՝ 

անհրաժեշտության դեպքում, տվյալ երկիրը կարձագանքի ոչ թե բարի կամքից ելնելով, 

այլ ըստ իր օրենսդրության: Սա ավելի կարևոր է, քան Թուրքիայի ճանաչումը: 

272. Ցեղասպանությունը նժարի վրա դնելու հարց չէ։ Սակարկելու հարց չէ։ 

273. Թուրքիան չի վախենում փոխհատուցումից։  Թուրքիան վախենում է խոստովանել, որ 

80 տարի սուտ են խոսել Հայոց ցեղասպանության մասին։ 

274. Ուժեղանալ նշանակում է բարելավել ժողովրդագրական իրավիճակը՝ ավելանալ։ 

Ուժեղանալ նշանակում է միասնական դիրքից հանդես գալ՝ վերականգնել 

վստահությունը մեր հասարակության և պետության միջև, Սփյուռքի ու պետության 

միջև։ 

275. Կապ չունի, թե ով որտեղ է գտնվում, պետք է ունենանք զենք, հենց կռիվ սկսվեց, գանք 

ու պաշտանենք մեր 1 քառակուսի մետրը։ 

276. Եկեք դադարենք լացելը, եկեք լինենք միայն պահանջատեր։ 

277. Այնտեղ հայ չկա, մենք հող պետք է ուզենք՞ 1,5 միլիոն քուրդ է ապրում այդ հողում, 2 

միլիոն թուրք։ Մենք կարող ենք նրանց հետ ապրել՞ պետք է իրատես լինել 

278. Մեր սրուդները բավարար պատասխանատվություն չեն զգում ցեղասպանության 

հարցի բարձրաձայնման հարցով, ինչը թուլացրել է մեզ։  

279. Պետք է կարևորել դպրոցի դերը, շարունակողներ են պետք, պետք է Ցեղասպանության 

թեման կարևոր լինի երեխաների համար։ Օրինակ, ինչպես են երեխային սովորեցնում 

աղբ չթափել՝ տարբեր մեթոդներով կրթում են, նույնը պետք է անել հայրենասիրության 

առումով։ 

280. Պետք է մշակել հստակ ռազմավարություն, եթե չունենք դա, նշանակում է 

երկրորդական բաներով ենք զբաղված։ Օրինակ պետությունը պետք է դիմի որևէ այլ 

երկրի, որպեսզի Ցեղասպանության թեման ներառեն իրենց կրթական համակարգում։ 

281. Պետք է շարունակենք պահանջատիրական քաղաքականությունը, բայց պետք է 

կայացնենք մեր պետությունը, ամրապնդենք մեր դիրքերն աշխարհում։ Հարցն այն է՝ 

ապրենք պայքարելո՞վ, թե՞ իրականության հետ հաշտվելով։ 

282. Մենք ունեինք երեսուն տարի, որ գնանք Քաշաթաղ, որը չարեցինք։ Ինչու՞ սպասենք, որ 

հետ տան մեր հողերը, գնալու՞ ենք։ 

283. 18 տարի է, ինչ արտադրում եմ մաքրող միջոցներ։ Երբ մի քանի ամսով 

սահմանափակում դրվեց Թուրքիայից ներկրվող ապրանքների համար, մեր տեղական 

ապրանքը հեշտությամբ սպառվում էր, իսկ հիմա տեղական արտադրողները 

պետության աջակցության կարիք ունեն՝ թե հարկային դաշտում, թե հումքի ներկրման 

հարցում։ 

284. Մեր հարևան Վրաստանը նույնիսկ չի ճանաչել Հայոց Ցեղասպանությունը, ու դա մեր 

բոլորիս ամենամեծ խնդիրն է, իսկ մայր հայրենիքը մեզ՝ ջավախահայությանս, ոչ մի 

կերպ չի օգնում, որ մենք կարողանանք մեր ձայնը բարձրացնել։  

285. Կարելի է ճանաչման գործընթացին ներգրավել, օրինակ՝ UNESCO-ին։ 

286. Ցեղասպանությունը սփյուռքն ու Հայաստանը համախմբելու լավագույն տարբերակն է։   

287. Կարծում եմ մենք պետք է ելնենք այն փաստից, որ մոտ ապագայում Թուրքիան չի 

ճանաչելու ցեղասպանությունը, պետք լինել իրատես։ 



288. Պատրա՞ստ ենք մենք ցեղասպանության հարցը զիջել հանուն պետականության կամ 

կորցնել պետականությունը՝ հանուն ցեղասպանության։ 

289. Ճանաչումն ինքն իրենով արժեք չունի։ 

290. Սփյուռքն այսօր հիասթափված է առավել, քան երբևէ։ Իսկ Հայաստանն այսօր հույսը 

դրել է ուրիշների վրա, անգամ չգիտի, թե ում։ 

291. Եթե մեր ժողովրդին միշտ ասենք ցեղասպանության մասին, մենք իրերը կհավաքենք ու 

կգնանք երկրից։ 

292. Պետք է Ռուսաստանում և նույնիսկ Հայաստանում սրունդները տեղյակ չեն 

ցեղասպաության հարցի վերաբերյալ և չունեն մոտիվներ տեղեկացված լինելու։  

293. Ուրիշին վստահելով այս հարցը չի լուծվի։ Արցախը, Հայաստանը և Սփյուռքը պետք է 

մասին եւ միասնական լուծեն այս հարցերը, բայց եկեք խոստովանենք վերջապես, մենք 

միասնական ժողովուրդ չենք։ 

294. Այսօր ընկալում չկա, որ Ադրբեջանը ևս ցեղասպանություն իրագործող սուբյեկտ է։ 

1917-ից մինչև 1923 թիվը՝ ԼՂԻՄ-ի կայացումը, տեղի են ունեցել նույն ցեղասպանական 

գործողությունները։ Սովետական ժամանակաշրջանում Ադրբեջանի կողմից 

իրականացվել է ցեղասպանական քաղաքականություն, իսկ նորանկախ Ադրբեջանն 

ամբողջովին իր մեթոդներով և գործողություններով նույն գործողություններ է 

իրականացնում։  

295. Որպեսզի հասկանանք ցեղասպանությունը, պետք է հասկանալ Սփյուռքը։ Մենք՝ 

սփյուռքահայերս, ցեղասպանությանը չենք վերաբերվում որպես անցյալի, դա մեր 

ներկան է։ 

296. Գումար դնել ցեղասպանության ցուցադրսություններ անելու վրա անօգուտ է։ 

Մարդկանց դա չի հետաքրքրում։  

297. Այսօր առնվազն երկու երկիր կա, որ բացեիբաց պատրաստ են ոչնչացնել մեզ։ Ո՞րն է 

մեր անելիքն այստեղ։ Մենք պետք է սովորենք թուրքերենը, մենք պետք է շփվենք 

կրթված թուրքերի հետ, որովհետև ճակատ-ճակատ թուրքի հետ պայքարել չենք կարող։ 

298. Սյունիքի բնակիչներին ոչ մի գործիք չենք տրամադրում, որ պաշտպանվեն 

ցեղասպանությունից։ 

299. Թուրքիան պետք է մեզ փոխհատուցի կորուստների համար, թույլ տա հայերի անարգել 

մուտքը պատմական հայկական տարածք և մշակույթի պահպանման։ Բայց պետք է 

դրան հասնելու մեխանիզմ մշակել։ 

300. Չցեղասպանվելու համար պետք է զինել բոլորին՝ կրակել պետք է իմանան բոլորը։ Զենք 

պետք է ունենան բոլորը։ 

301. Պետությունը պետք է հաշվի նստի մեր այսօրվա քննարկման հետ ու հասկանա, որ չի 

կարող զիջման գնալ այն հարցում, որը հարյուր հազարավոր հայեր պահանջում են 

ճանաչել։  

302. Գոյություն ունի ուժ և հարգանք, մեր պետությունը պիտի դառնա ուժեղ, որ մեր 

կարծիքի հետ գործնականում հաշվի առնեն, հիմա կապ չունի, թե քանի պետություն է 

ընդունում ցեղասպանությունը, քանի դեռ դրանք թղթի վրա են։ 

303. Թե պետություն չունես, իսկ Թուրքիան ՆԱՏՕ-ի անդամ է, ինչպե՞ս Կարսի մեծ ժողով 

անես: 



304. Այս պահին Հայաստանը պատ է Մեծ Թուրանի կառուցման ճանապարհին, իսկ այդ 

պատը գնալով ավելի ու ավելի բարակ է դառնում։ Դրա պատճառներից են Սփյուռքի 

միասնական չլինելը, զինվորական պատրաստվածության ցածր մակարդակը և այլն։ 

305. Պետք է կարողանալ ճիշտ հարաբերություններ հիմնել մեր հարևանների հետ, շատ 

կարևոր է այս հանգամանքը։ 

306. «Վերադարձ դեպի Արարատ»․ սա դարձնենք բնաբան մեր պահանջների։ Զարգացող 

պետություն, սփյուռքի ներուժ, այդ ամենը դարձնենք մեկ միավոր և համախմբվենք դրա 

շուրջ։ 

307. Մենք աշխարհին հետաքրքիր ենք միայն մեր կոնֆլիկտներով՝ Արցախ և Հայոց 

ցեղասպանություն։ Ցեղասպանության հարցը պետք է կապված լինի Արցախի հարցի 

հետ։ 

308. Ես չեմ հասկանում, թե ես որտեղ եմ ապրում։ Ես չգիտեմ, հպարտանալու տեղ ունե՞մ 

որպես հայ։ Մենք մեզ շատ անհատական մակարդակում ենք պահում, մեզ բոլորից վեր 

ենք դասում։ Մենք պետք է անհատից դառնանք ազգ, որպեսզի կարողնանք ինչ-որ 

ընդհանուր մտքի գալ ու հասկանալ, թե մեզ ինչ է պետք։   

309. Հասկանում ենք, որ այսօր Թուրքիայի ու Հայաստանի միջև երկխոսություն գրեթե 

հնարավոր չէ։ Գուցե հնարավոր է երրորդ կողմի միջնորդությամբ այդ գործընթացը 

զարգացնել։ 

310. Ինձ պետք չի, որ հայ լինելը իդենտիֆիկացվի ցեղասպանության բրենդի հետ։ Պետք չի, 

որ ասեմ հայ եմ, առաջինը ցեղասպանությունը հիշեն։ 

311. Այս հարցում նպաստավոր իրավիճակի հասնելու համար Թուրքիայում պետք է 

իրադրություն փոխվի, բայց դա մեր ձեռքին չէ։ 

312. Պետք չէ շատ ջանքեր ձեռնարկել ցեղասպանության ճանաչման նպատակով, բայց 

պետք է պրոֆեսիոնալ մոտեցում՝ պետք է մասնագետների աշխատեն որ փաստարկենր 

և փաստեր ներյացնեն աշխարհին։ 

313. Ի՞նչ էր ցեղասպանությունը՝ Թուրքիայի համար դա պետականության խնդիր էր, 

այդպես թուրքը լուծեց իր պետականության պահպանման հարցը։  

314. Մեր խնդիրներից մեկն այն է, որ չենք տեսնում 1915-ի և այսօրվա հավանական 

ցեղասպանության կապը:  

315. Պետք է Հայաստանի և սփյուռքի համար սահմանել ընդհանրական մոտեցում Հայոց 

ցեղասպանության վերաբերյալ, այսինքն, մենք բոլորս պետք է խոսենք նույն լեզվով։  

316. Այսօրվա իշխանությանն անհհրաժեշտ է աջակցել, քանի որ այս կառավարությունը 

փորձում է ավիրակ դարձակ երկիրը որտքի կանգնեցնել, պետք է համախմբվել 

իշխանության շուրջ։ 

317. Ցեղասպանության ճանաչումը հայերի կողմից առաջին հերթին պատմական հողերի 

նկատմամբ պահանջն է։ Դրա համար է հարցն այդքան բարդ։ Մեզ վիճակված է ապրել 

այս տարածաշրջանում։ Մի օր պիտի հաշտվենք մեր հարևանների հետ։ Հաշտության 

պայմանների որոշման հիմքում երկրի կայացումն է։ 

318. Մենք պետք է ունենանք հայկական ազգային շահ։  

319. Եթե Հայաստանը միջազգային հարթակներում ցեղասպանության ճանաչման «դոզան» 

իջեցնում է, սփյուռքը չի իջեցնում: 



320. Հիմնական աշխատանքը պետք է անել ոչ պետական կառույցների միջոցով, որպեսզի 

պետությանը մանևրելու տեղ թողնենք։ 

321. Երեխաները պետք է դպրոցում և տանն ուսումնասիրեն ու ճանաչեն Հայոց 

ցեղասպանության պատմությունը։ 

322. Հայության մոտ կա նախանձ, որ հրեաները հաջողակ են, մենք՝ ոչ։ Բայց մենք 

ստեղծագործ ենք՝ տառապած անձը չի կարող ստեղծագործ չլինել։ Կարևորը մարդն է, 

կարևորը՝ կրթությունն է։ Ստեղծագործության միջոցով պետք է պահենք 

ցեղասպանության հիշողությունը։ 

323. Պետք է ժամանակակից տեխնոլոգիայի միջոցով՝ օրինակ խաղերի միջոցով կամ 

հայտնի մարդկանց միջոցով ցեղասպանության ճանաչմանը հասնել։   

324. Համահայկական հռչակագիրը, որը ստեղծվել է 2015թ., պետք է տարածել ամբողջ 

աշխարհում և այս կետից սկսել պահանջատիրական քաղաքականությունը։ 

325. Մենք չգիտենք, թե ճանաչումը մեզ ինչ է տալու: Ավելի կարևոր է՝ հասկանալ, թե ինչ 

չենք արել մենք այսքան տարի և ինչպես վերազինենք մեր բանակը:  

326. Պետք է հասկանալ պատմականորեն ինչ հիմքեր կան ցեղասպանոթյան համար։ 

327. Ունենք ցեղասպանության թանգարան, որը շատ կարևոր դեր է տանում։ Պետք է 

այդպիսի թանգարաններ շատ ստեղծենք, տարբեր վայրերում։ Այդ թվում ամեն մեկս 

մեր ընտանիքում պետք է փոքր թանգարան ունենանք, որ հիշողությունը պահպանվի։ 

328. Հայաստանի ամեն գյուղում պետք է իր թանգարանը ստեղծել, որտեղ կխոսվի նաև 

ցեղասպանության մասին։  

329. Ցեղասպանության ճանաչումը պետք է ինքնաճանաչողության հանգեցնի։ 

330. Ցեղասպանության հիշողության հարցը վերածել ենք ֆինանսական վերաբաշխումների 

խնդրի։ Տարբեր համայնքներ անգամ մեկը մյուսի դեմ ենք քայլեր կատարում, քանզի 

ընկալումներն ու ակնկալիքները տարբեր են հայության շրջանում։  

331. Իրատեսական չէ Թուրքիայից պահանջել Ցեղասպանության ճանաչում, դա կլինի միայն 

մեկ դեպքում, Թուրքիան վախենա հայից։ 

332. Սփյուռքահայությանը պետք չէ մեղադրել Ցեղասպանության ճանաչման հետ կապված 

աշխատանքների մեջ քիչ ջանք գործադրելու համար, քանի որ իրենք էլ իրենց դարդերն 

ունեն ու անծանոթ երկրում գոյատևելու հարցերը պետք է լուծեն։  

333. Ցեղասպանությունը դարձնենք բրենդ, որովհետև այլ կերպ այն ոչ ոք չի հիշելու։ 

334. Ցեղասպանություն անընդհատ լինում է, օրինակ՝ Ուկրաինայում և շահը տնտեսական է։ 

Դա կրկնվող պրոցես է։  

335. Պետք է չմեկուսանանք, օգտագործենք սփյուռքի ողջ ներուժը, բայց հասկանանք՝ 

ինչպես։  

336. Մենք հաղթեցինք առաջին Ղարաբաղյան պատերազմը, սակայն Ադրբեջանը 

չհրաժարվեց իր իրավունքներից և պահանջներից, ուստի տարիների ընթացքում 

հզորացավ և հակահարված հասցրեց։ 

337. Ցեղասպանությունը սփյուռքը միավորելու համար է միայն ու զուտ դրա համար պետք է 

խոսել ցեղասպանության մասին։ Առանց ցեղասպանության ճանաչման գաղափարի 

սփյուռքը շատ արագ կձուլվեր։ 



338. Մեր մեջ արմատացած է ցեղասպանության խնդիրը, պետք է հասնենք նրան, որ 

ցեղասպանությունը բոլորը ընդունեն։ Բայց դա առաջնային խնդիր չէ։ Մենք պետք է 

շարունակենք այդ հարցի լուծումը, բայց նախ պետք է ուշադրություն դարձնել մեր 

կրթությանն ու զարգացմանը։ Ցեղասպանության հարցը դիպլոմատիկ հարց է, դա 

միայն Հայսատանի արցը չէ, դա համամարդկային խնդիր է։  

339. Պետք է թիրախավորված մոտենալ հարցին։ Օրինակ՝ Միջին Արևելքում ռեսուրսներ 

ներդնել ու տարածել ցեղասպանության ճանաչման հարցը, երբ նախկին մեծ համայնքի 

միայն 15 տոկոսն է մնացել, պակաս նպատակահարմար է, քան, օրինակ՝ 

Ռուսաստանում նման աշխատանքը, որտեղ հայերն անհամեմատ ավելի շատ են ու մեծ 

համայնք ունենք։ 

340. Մենք հիմա սփյուռքի նախարարություն չունենք։ Ցեղասպանության ճանաչումը 

առաջնային առումով իշխանությունների գործն է։ 

341. Սփյուռքում, օրինակ՝ Ռուսաստանում, հաճախ տեղեկություններ են տարածվում, թե 

Հասատանի դպրոցներում դադարել են ուսուցանել Հայոց ցեղասպանության թեման։  

342. Մեր մեջ պատմականորեն նստեցրել են՝ զիջել, զիջել, զիջել, միշտ խնդրել ու սպասել, 

իսկ եկող սերունդն այլ մտածելակերպ ունի, ուստի պիտի պահպանենք մեր 

պետականությունն ու փոխանցենք նրանց։ 

343. Պետք է հզորացնենք մեր երկիրը բոլոր առումներով՝ գիտական, տնտեսական, 

ռազմական։ 

344. Պետք է որպես հավասար-հավասար պետություններ, Թուրքիայից և մնացած 

երկրներից պահանջատեր լինենք ճանաչելու ցեղասպանությունը, և ճանաչած 

պետությունները որոշակի պատճամիջոցներով ճնշեն Թուրքիային։  

345. Հայերի մասին աշխարհը տեղյակ չէ, հայերը չունեն ճիշտ պրոպագանդա, ներյանալի 

չենք՝ իսկ օրինակ Թուրքիայում և Ադրբեջանում պետական մակարդակով իրենց երկրի 

ճանաչման համար աշխատանքներ է արվում է։  

346. Մենք շատ խնդիրներ ունենք արտերկրում ՝ լեզվի ու մշակույթի պահպանություն և այլն։ 

Բայց անգամ այդ պարագայում, անգամ եթե հայերեն լավ չեն խոսում կամ չեն 

հասկանում, երբ խոսքը վերաբերում է ցեղասպանությանը, բոլորը երթի են դուրս 

գալիս, այսինքն՝ ներքուստ պահպանում են այդ հիշողությունը։ 

347. Հայաստանն այժմ բավականին վատ դիվանագիտություն է վարում, իսկ Թուրքիան, 

ումից մենք պահանջում ենք Ցեղասպանության ճանաչում, լավ հարաբերություններ 

ունի բոլոր երկրների հետ, և քանի որ Հայաստանը փոքրիկ պետություն է և շատ քչերին 

է հետաքրքրում, մենք դժվար թե ունենանք Ցեղասպանության հարցում որևէ 

առաջընթաց։ 

348. Պետք է հավաքել համայնքային ինֆորմացիա՝ ինչ ենք կորցրել, որտեղ, ինչպես։ Հետո 

անհատական մակարդակով՝ հայրս կորցրել է այսքան գույք, տուն և այլն։ Հետո այդ 

ամենը տանել իրավական մշակման ու մտնել ընթացակարգերի մեջ։ 

349. Թուրքիայում ևս կան լավ ու խելացի անհատներ, որոնց հետ կարելի է քննարկումներ 

անել։ Ու ի վերջո, պետք է հիշել, որ մենք զոհ չենք ու մենք շատ ուժեղ ենք։  



350. Ոչ բոլոր հայերի համար է ցեղասպանության թեման արդիական, ու ոչ բոլորին են 

հետաքրքրում ճանաչումն ու փոխհատուցում ստանալը։ Իրապես հայրենասեր հայեր 

քիչ են մնացել։   

351. Մեր երիտասարդությանը, եթե ցույց տան հստակ ուղղություն և քայլեր, բոլորն էլ կկրեն 

այդ բեռը իրենց ուսերին ու կհասնեն որոշակի արդյունքի։  

352. Հզորանալ, հզորանալ և հզորանալ, այլ բանաձև չկա։  

353. Առցանց կորդինացիոն խորհուրդ մենք վաղուց պիտի ձևավորած լինեինք։ Օրինակ, 

Ուկրաինայում Ադրբեջանն ունի այդ առցանց կառույցը և բոլոր միջոցներով, օրինակ 

«Խոջալուի ցեղասպանությունը» մոտեցնում է «Գոլոդոմորին» ու ստեղծում իրենց 

համար հարմար միջավայր ու տեղեկությունների տարածման հաղորդուղի։ 

354. Մենք պետք է դիվանագիտական ճանապարհով լուծենք այդ հարցերը։ 

355. Մենք՝ Հայաստանում ապրող հայերս, ևս շատ հիասթափված ենք վերջին տարիներին 

տեղի ունեցող իրադարձություններից, պետք է հստակ տեսլական ունենանք՝ ով ենք 

մենք, ինչ ենք ուզում։ 

356. Իսրայելը հասավ հրեաների ցեղասպանության ճանաչմանը, քանի որ, ի տարբերության 

Հայաստանի, ուներ աջակցող հզոր պետություններ և ուժեղ լոբբի, որը Հայսատանը 

չունի։ 

357. Եղած դատավարությունները եվրոպական ու ամերիկյան ընկերությունների դեմ են 

եղել, բայց ոչ Թուրքիայի կամ թուրքական ընկերություննների։ 

358. Ռուսաստանում շատ ավելի վատ է վիճակը․ այնտեղի հայերին շատ են ճնշում 

ադրբեջանցիները՝ գաղափարապես։ Մեր նոր սերունդը պետք է շատ կրթված լինի, որ 

տանուլ չտա այդ պայքարում։ 

359. Յուրաքանչյուր հայ պետք է փորձի դիվանագետ լինել և աշխատի ցեղասպանության 

ճանաչման հարցում։  

360. Մենք պետք է քրդերի օրինակով միանանք Հակաթուրքական լիգային։ 

361. Դատապարտումը շատ կարևոր է, խոսք կա, որ հազար անգամ սուտ խոսիս 

իրականություն կդառնա։ Առցանց աշխատանքը այս հարցով շատ ամբիցիոզ է, ոնց 

կարող է հարյուր հոգի նստի և առցանց քննարկի։ Առցանց աշխատանքը շատ կարևոր է, 

նյութեր կարդաս, յութուբով վիդեոներ նայես։ Այսօր ինֆորմացիոն պատերազմում մենք 

արդեն պարտվել ենք, իսկ առցանց կորդինացիոն նախաձեռնությունը կարող է օգնի մեզ 

այդ հարցում։ 

362. Դրսում հաջողության են հասել այն հայերը, որոնց զերծ են պահել ցեղասպանվածի 

ժառանգ զգալու հոգեվիճակից: 

363. Պետք է ֆոնդեր ստեղծել ու մարդիկ իրենց աշխատավարձից գումար փոխանցի այդ 

ֆոնդին ու ամրանանք, հզորանանք։ 

364. Պետերբուրգում մեր ցուցադրությունը չի կայացել, որովհետև ադրբեջանական լոբբին 

շատ ավելի հզոր է շատ տեղերում։  

365. Ամեն հայից պետք է ակնկալել իր ուժերի չափով. մեկը կարող է դուրս չգալ որևէ երթի, 

շատերը կարող են շրջափակել դեսպանատունը, ակցիա կազմակերպել։ Ո՞վ է ասել, որ 

բոլորս նույն կերպ պետք է տեսնենք խնդիրը կամ նույն կերպ պայքարենք։ 



366. Կարծիք կա, որ մենք ինչ-որ սխալ բան ենք արել, որ դարձել ենք ցեղասպանության զոհ։ 

Դա շատ սխալ է, ու եթե մենք ունենք նման կարծիք, մենք չենք կարող ճիշտ ուղով գնալ։  

367. Պետականության պահպանումը մեր անվտանգության կարեւոր երաշխիք է։ 

Պահանջատիրությունը չպետք է մոռանալ, հատուցման պետք է հասնել եւ այստեղ 

կարեւոր է պետության դերը։ Ռազմավարություն պետք է մշակվի այս առումով՝ 

պետական մակարդակով։ 

368. Պետք է աշխատել Հայոց ցեղասպանության վերաբերյալ Թուրքիայի հասարակության, 

հատկապես երիտասարդության իրազեկվածության մակարդակը բարձրացնելու 

ուղղությամբ։ 

369. Արդյո՞ք փոխհատուցում ասելով հասկանում ենք՝ «Տատիկիս հարյուր տարի առաջ 

սպանել են, այսօր կտան ինչ-որ գումարային փոխհատուցում»։ Ու վե՞րջ, կարող ենք 

հանգիստ ապրե՞լ... 

370. Ցեղասպանության ճանաչմանն ուղված իրավական պրոցես է պետք սկսել, օգտագործել 

միջազգային իրավունքի գերակայությունը և առաջ քաշել փոխհատուցման հարցը։ 

371. Մենք պե՞տք է անջատենք ցեղասպանությունը քաղաքակությունից։ 

372. Ռուսաստանի Դուման ընդունել է ցեղասպանությունը, բայց փորձեք այնտեղ որևէ 

միջոցառում անել՝ շատ դժվար է, քանի որ այնտեղ ապրող ադրբեջանցիները թույլ չեն 

տալիս։ 

373. Մենք ցեղասպանությունը պետք է դարձնենք շարժիչ ուժ, որ զարգանանք, հզորանանք 

որպես ազգ։ 

374. Հարկավոր է ստեղծել ազգային մարմին, որը կկարողանա ամենօրյա ռեժիմով, 

պրոֆեսիոնալ անձնակազմով աշխատել գլոբալ Հայկական հարցի տարածման 

ուղղությամբ։ 

375. Ցեղասպանութունը պետք է հասկանալ ամենօրյա անվտանգութան ուժգնության 

առումով, ոչ թե որպես պատմական իրադարձություն։ Մարքեթինգային առումով էլ 

պետք է մտածել, ինչ ենք շահում միջազգային ասպարեզում։  

376. Ցեղասպանության հիշողությունը բերում է կարեւոր անվտանգային ընկալման։ 

Միասնական ընկալում պետք է ձեւավորել սրա մասին՝ Հայաստան-Սփյուռք 

ընդգրկմամբ։ Այսօր դեռ կա ընկալում, որ հայաստանցիները չգիտեն՝ ինչ է 

Ցեղասպանությունը։    

377. Նախևառաջ պետք է հասկանանք մեր թերություններն ու առավելությունները: Պետք է 

տվյալներ ունենաք ամբողջ աշխարհում ապրող հայերի և նրանց 

հմտությունների/կարողությունների մասին, որոնք կարող են օգտակար լինել 

Հայաստանին:  

378. Չի կարելի հույսը դնել նրա վրա, որ ցեղասպանության գիտակցումը մեր գենետիկ կոդի 

մեջ է, ու հետագա սերունդներն ուղղակի կժառանգեն դա։  

379. Թուրքիայում կա երկու միլիոն ծպտյալ հայ. նրանք Թուրքիայի ճնշման տակ վախենում 

են բացահայտել իրենց ինքնությունը։ Հրանտ Դինքն ասում էր. «Այն օրը, երբ Թուրքիան 

դառնա Եվրամիության անդամ, հայերի թիվն աշխարհում կավելանա երկու միլիոնով»։ 

380. Պետք է գույքագրել Ցեղասպանության մեր կորուստը։ 



381. Պետք է մեր սերունդներին ցեղասպանությունը ներկայացնել այլ տեսանկյունից՝ մենք, 

որպես ցեղասպանություն վերապրածներ, ավելի ուժեղ ենք, ավելի ստեղծագործ։ 

382. Եթե Ցեղասպանության ճանաչումը համամարդկային խնդիր է, ուրեմն ինչո՞ւ ենք 

պայքարում դրա համար։ Ցեղասպանության ճանաչումը մեր խնդիրն է։ Եկեք էդ 

պատասխանատվությունը մեր ուսերի վրայից չհանենք։  

383. Սփյուռքահայ ուսանողներին նահրաժեշտ է ուղարկել Հայաստան Ցեղասպանության 

թանագարանում ինթերնշիփի, որ թարմացնեն հիշողությունը և հետո սփյուռքում 

փոխանցեն իրենց գիտելիքները և փորձառությունը։ 

384. Մենք է պետք է գործ անենք, ոչ ոք մեր փոխարեն չի աշխատի։ 

385. Ուզում եմ հիշեցնել Հրանտ Դինքի մասին, որը զոհվեց հենց ցեղասպանության հարցի 

հետ կապված։ Թուրքիան այն ժամանակ կընդունի ցեղասպանությունը, երբ հենց թուրք 

ժողովուրդը հարց տա իր ղեկավարերին, ինչու այդքան մանրամասներին տեղյակ չէ։ 

Այո, մենք պետք է հարաբերություններ սկսենք թուրքերի հետ, որպեսզի ծանոթացնենք 

այս հարցի հետ ժողովրդին։  

386. Դպրոցական տարիքից պետք է զարգացնել դիվանագիտական կարողությունները և 

ազգային մտածողությունը՝ ինքնաճանաչումը, որպեսզի հետո կարողանանաք 

ցեղասպանության ճանաչման հարցը քննարկել։  

387. Պետք է ցույց տանք, թե ով է հայը, կայանանք, լսելի լինենք, հետո առաջ տանենք 

ցեղասպանության գաղափարը։ 

388. Թուրքիայում ապրող հայ երիտասարդը չգիտի հայոց պատմությունը. օրինակ, չգիտեն 

ինչ չարիք է գործել Աթաթուրքը հայերի նկատմամբ։ Նման միջոցառումները լավ առիթ 

են հայ երիտասարդներին կրթելու, ինչպես նաև թուրքերին ներգրավելու և Հայոց 

ցեղասպանության մասին տեղեկացնելու համար։ 

389. Պետք է սկսել կրթությունից. փոքր տարիքից երեխաներին սովորեցնել կրել 

պատմական պատասխանատվություն։  

390. Լոս Անջելոսում արդեն իսկ որոշ դպրոցներում ցեղասպանության մասին ուսումնական 

ծրագրեր են մշակվում և ներդրվում։ 

391. մենք պետք է ճիշտ պրոպագանդա տանենք, մենք մինչև միջազգային 

հաղորդագրությունների միջոցով իրականությունը չներկայացնենք, ոչ մի հարց չի 

լուծվի։ Մենք մեր անելիքը չենք անում։ Այսօր նույնիսկ դիտորնդները տեղյակ չեն հայ-

ադրբեջանական հակամարտությանը, հայոց պատմությանը։ Մենք դրա համար ոչինչ 

չենք անում։  

392. Պետք է ստեղծել Վիրտուալ Հայաստան, որտեղ կլինի Սփյուռք -Հայաստան 

պետություն, օգտագործել բոլոր միջոցները միասնական գործելու։ 

393. Գեոպոլիտիկայի մեջ մեր պատմությունը ոչ մեկին հետաքրքիր չէ, Իսրայելը իր ուժող է 

իր հարցը լուծում, ոչ պատմությամբ: Մենք մեր գործը չենք անում, սպասում ենք, որ 

օտարն անի: 

394. Գիտեք, որ Մագամաևը Առնո Բաբաջանյանի երգերն էր երգում. եկեք այդ մարդուն 

հետմահու պարգևատրենք՝ որպես հայ երգի տարածող։ Նման քայլերո՞վ գուցե 

առաջնորդվենք։ 



395. Արտերկրում մենք չենք կարող ունենալ թանգարաններ, քանի որ մենք չունենք 

մասնագետներ, ովքեր կարող են այդ ամենով զբաղվել։ Մենք է պետք է ամեն ինչ անենք, 

որ Հայաստանում ու սփյուռքում զբաղվենք մշակութային դիվանագիտության 

զարգացմամբ ու հետո նոր խոսենք թանգարանների բացման մասին։ 

396. Գերմանիան ընդունեց իր հանցանքը, որովհետև թույլ էր։ Թուրքիան ուժեղ է, նման բան 

ակնկալել չենք կարող։ 

397. Ես աշխատելով Վրաստանում հայ երիտասարդների հետ, լսում եմ մոտեցում որ մեր 

պատմությունը և լեզուն իմանալը պետք չէ իրենց, նրանք պատճառը չեն հասկանում թե 

ինչու պետք է սովորել և իմալ հայ պատմությունը։ Բայց առանց պատմությունը և լեզուն 

իմանալու չի կարող երկիր և ազգություն գոյատևել։ 

398. Հայապահպանման գործում մեծ դեր ունեն նաև երեխաները, անհրաժեշտ է մշակել 

տարբեր կրթական ծրագրեր Հայաստանի և Սփյուռքի դպրոցներում։ 

399. Ամենակարևորը, թուրքին պետք է տեղեկացնենք ցեղասպանության մասին։ Մարդիկ 

ընդհանրապես տեղյակ չեն։ Մեր նպատակը պետք է Թուրքիան լինի, ոչ թե ԱՄՆ-ն կամ 

Ֆրանսիան։ 

400. Հարցը սա է․ Թուրքիան հող չի տա, մինչև միջազգային դատարանը չստիպի։ Պետք է 

դիմել միջազգային դատարան։  

401. Պետք է հզորանանք և դառնանք ուժեղ պետություն։  

402. Սովետից հետո, 30 և ավել տարիների ընթացքում մեզ մոտ զոհի բարդույթը ավելի 

խորացավ։ Ադրբեջանը դա տեսավ, դրա համար էլ 2020 թվականին այդքան կորուստներ 

ունեցանք։   

403. Հայաստանում պետական ինստիտուտները հասարակության մեջ հավատ չունեն: 

404. Մենք պետք է հավաքենք բոլոր ապացույցներն ու դիմենք միջազգային դատարան։ 

Միայն այդպես կարելի է հայկական հարցը լուծել։ 

405. Կարելի է օնլայն խաղերի միջոցով մատուցել ցեղասպանության մասին ինֆորմացիան։ 

406. Պետք է կենտրոնացնենք մեր ուժերը և զարգացնենք տնտեսության բոլոր 

ուղղություները։ 

407. Թուրքը հային պետք է ճանաչի դրական կողմից, որ ինքը հետաքրքրվի հայերով, 

ցեղասպանությամբ։ Որ գիտակցի, թե ինչ են արել հայերի հետ։ Լավ վերաբերվեք 

թուրքերին, որ իրենք վատ զգան արածի համար։ 

408. Ամեն տարի ապրիլի 24ին պետք է տոնակատարություն իրականացնել, որ մեզ ազգը 

ողջ է և ուժեղ է, պետք է երիտասարդների մեջ հանել այն գաղափարը որ դա սուգի օր է 

և կենտրոնանալ լավ կողմի վրա։  

409. Ինձ ցավ է պատճառում, որ Ռուսաստանում մենք այդ մասին հիշում ենք միայն ապրիլի 

24-ին։ Ոմանք երթի են դուրս գալիս, հիշելով, ոմանք՝ չհասկանալով, ոմանք էլ՝ զուտ 

ընկերակցության համար։ Հարցն այն է, որ մենք տեղեկատվության աղբյուր չունենք, այդ 

մասին լսում ենք միայն ծնողներից։ 

410. Հակազրպարտչական լիգան, առցանց կորդինացիոն խորհուրդը պիտի ունենան շատ 

հստակ կորդինացման համակարգ։ Դա կօգնի, որ տարբեր երկրներում տարբեր՝ երբեմն 

իրար հակասող նախաձեռնություններ չլինեն։ Հայաստանում չունենք պարսկերենի, 

օսմաներենի մասնագետներ, իսկ այդ լեզունենով տարբեր երկրների քաղաքացիների 



հետ ուղղակի հաղորդակցվելու խնդիր կա, հետևաբար այս նախաձեռնությունների 

շրջանակներում համագործակցությունը շատ կարևոր է։  

411. Իսկ ԱՄՆ-ն օգնե՞ց մեզ 44-օրյա պատերազմում. ո՛չ, չօգնեց։ Ուրեմն, մեր 

պրոպագանդան և մեր աշխատանքը ոչ մի գրոշի արժեք չունեցան։ 

412. Մենք պետք է թուրքի քթի տակ կառուցենք մեր պետականությունը։ Դա պետք է սկսել 

դպրոցներից։  Պետք է ձևավորել հատուկ հանձնաժողով, որը կզբաղվի ԿԳՄՍՆ-ի հետ՝ 

ձևավորելու պատմական հիշողության վերաբերյալ տեսական գիտելիքներ։ 

413. Աշխարհը թույլ չի տա Հայաստանը վերանա։  

414. Կրթության ասպեկը շատ կարևոր է, բայց հարց. արդյո՞ք Հայաստանում կա դասընթաց 

ցեղասպանության վերաբերյալ։ Հայաստանում ցեղասպանության ժխտումը պետք լինի 

քրեորեն պատժելի։  

415. Պետությունը եթե հզոր լինի, կկարողանա պարտադրել ճանաչումը։ Եթե Իսրայելի պես 

լինենք, մեր խոսքի հետ հաշվի կնստեն։ 

416. Ես կողմ եմ օնլայն թանգարանների ստեղծմանը. այնտեղ հայկական մշակույթը 

կներկայացվի որպես գլոբալ մշակույթի մաս։ 

417. Կան հայկական շատ կառույցներ, որոնք նույն՝ Ցեղասպանության, խնդրով են 

զբաղվում, բայց միմյանց հետ կապ չունեն, կարելի նպաստել, որ ցանցային դառնա այդ 

կառույցների գործունեությունը։ 

418. Մենք երեսուն տարի չկարողացան որևէ իրավական գործընթաց սկսել օրինակ Բաքվի 

հայերի նկատմամբ, նրանք ցրվեցին ամբողջ աշխարհով մեկ առանց որևէ իրավական 

լուծում ստանալու իրենց կորցրած իրավունքների հանդեպ։ 

419. Եթե լինի հակազրպարըչական լիգա, ապա դատավորը ինքը արդեն պարտավորված 

կլինի հայերի օգտնին որոշում կայացնել։ 

420. Պետք է պարտությունը՝ այս դեպքում ցեղասպանությունը վերափոխել հաղթանակի՝ 

հասկանալով թե ինչումն էր մեր խնդիրը և ինչ պետք է անել զարգանալու և ուժեղ 

լինելու համար։ 

421. Պետք է հասկանալ՝ ո՞վ է արել, ինչո՞ւ է արել, ինչու՞ դա եղավ։ Մեր գլխավոր հարցը 

պետք է լինի թե ինչպե՞ս անել, որ դա չկրկնվի, ի՞նչ ուժ պետք է ունենանք։ Պետք է 

բառերը ճիշտ ընտրել։ Կան բոլոր փաստերը, որ Խոջալուն իրենք են արել, բայց մեզ է 

վերագրվում դա։  

422. Թյուր կարծիք կա, որ մենք՝ Հայաստանում ապրող հայերս, երիտասարդներս 

իրազեկված չենք ցեղասպանության մասին։ Դա սխալ կարծիք է, մենք ևս փորձում ենք 

պահել մեր ազգային գաղափարները։ 

423. Քանի որ մարդիկ ավելի քիչ են գիրք կարդում կամ թանգարան այցելում, մեր ուժերը 

պետք է կենտրոնացնել ֆիլմերի ստեղծման և տարածման վրա։ 

424. Պետությունը եթե հզոր լինի, կկարողանա պարտադրել ճանաչումը։ Եթե Իսրայելի պես 

լինենք, մեր խոսքի հետ հաշվի կնստեն։ 

425. Միայն Ցեղասպանության ճանաչումը մեզ կազատի ցեղասպանվածի սինդրոմից, որը 

բոլորիս մեջ կա, դա մեզ խանգարում է։ Մենք պետք է խոսենք թուրքերի եւ Թուրքիայի 

հետ, պետք է օգնենք, որ չվախենան ընդունել եղածը։ Դա նրանց համար էլ է բեռ։  



426. Ցեղասպանությունը համահայկական հարց է և պետք է սփյուռքը և Հայաստանը 

միասին աշխատեն դրա ճանաչման գործում։ 

427. Հայաստանն ու սփյուռքը միավորելը հրաշալի գաղափար է։ Մենք պետք է միավորվենք 

ու հավաքվենք մի գաղափարի շուրջ։ Պետք է պետք է մեր միտքը տարածել առաջին 

հերթին կրթական համակարգում։  

428. Սփյուռքը պետք է ամիսը մեկ ժամ տրամադրի, դուրս գա փողոց և պահանջի ճանաչում, 

հիշեցնի աշխարհին հայի մասին, որ թուրքը վախենա ու խուսափի գորշ գայլերի նշանը 

ցույց տալուց։ 

429. Հոլոքոսթի վերաբերյալ հանրայնացման մեծ աշխատանքներ են արվում, աշխարհը 

տեղեկացված է դրա մասին, քանի որ կազմակերպվածություն, ֆինանսական և 

մարդկային ռեսուրսներ կան ներդրված, իսկ Հայաստանի կողմից Ցեղասպանությանն 

առնչվող աշխատանքները ոչ միշտ են արդյունավետ։ Դրա համար հանրայնացում, 

կազմակերպվածություն և լոբբիստական աշխատանքներ են պետք։ 

430. Ցեղասպանությունը ժխտելը, հերքելը կամ ծաղրելը ամեն երկրում իր օրենքով պետք է 

պատժվի։ Հակառակ դեպքում հարկավոր է նման խնդիրները լուծել համայնքային 

շրջանակներում, համայնքով կիրառել պատժիչ միջոցներ կամ սանկցիաներ։ 

431. Ցեղասպանությունը եղել ա մեր սեփական պատասխանատվությունը չստանձնելու 

հետեւանքով։ Մենք օգտվում ենք երկրի բարիքներից, բայց ճգնաժամների ժամանակ 

խուսափում ենք պատասխանատվություն ստանձնելուց՝ ինչ-ինչ գլոբալիստական 

գաղափարներ պատճառ բերելով։   

432. Շարունակենք ճնշումը, նոր կարգախոս ձևակերպենք՝ never forget։ Կարևորենք 

համագործակցության հզորացումը սփյուռքում, նեթուորքինգը, ավելի շատ 

միջոցառումներ անենք, օրինակ՝ 3 ամիսը մեկ, ու չսպասենք Ապրիլի 24-ին։  

433. Պետք է աշխատենք գտնել այնպիսի ճանապարհներ, որ տարբեր երկրներում 

կարողանանաք բացել անգամ հայոց պատմության թանգարաններ։ Հրավիրենք այստեղ 

տարբեր երկրների ներկայացուցիչների, պատմենք մեր պատմությունն այնպես, որ 

իրենք վերադառնան իրենց հայրենիք ու բոլորին պատմեն դրա մասին։ Հիմա կան 

քաղաքացիներ, որ անգամ վստահ չեն, արդյոք ցեղասպանություն եղել է, թե ոչ։     

434. Պետք է աշխատանք տանենք արտասահմանում։ Առաջին համաշխարհային 

պատերազմի կոնտեքստում պետք է խոսել ու դասավանդել նաև Հայոց 

ցեղասպանության մասին, ճիշտ այնպես, ինչպես Հոլոքոստը դասվանդվում է Երկրորդ 

համաշխարհային պատերազմի կոնտքեստում։ 

435. Մենք պետք է աշխարհին որևէ բարոյական գործընթացով օգտակար լինենք, հետո նոր 

բոլորից պահանջենք ճանաչել Հայոց ցեղասպանությունը։  

436. Հայերը փաստաթղթեր ունեն հողերի սեփականության Թուրքիայւոմ, դատեր լինում են, 

բայց դեռ նախադեպ չկա որ հայը հաղթի, բայց մենք պետք է շարունակենք պայքարել 

437. Մենք պետք է ապագայից գանք ներկա, ոչ թե ներկայից գնանք ապագա։ 

438. Ցեղասպանության գործոնը՝ զոհի դերը, որը մեր մեջ մեծ վերք է, խանգարում է 

զարգանալ և գնալ առաջ։ Պետք է մոտեցումը փոխել ցողասպանության նկատմամբ։ 

439. Թանգարանների գաղափարը շատ հետաքրքրական է, սակայն պետք է հաշվի առնել, որ 

յուրաքանչյուր երկիր ու հասարակություն ունի իր յուրահատկությունը, և որևէ տեղ 



թանգարանի մասնաճյուղ հիմնելուց անհրաժեշտ է սերտորեն աշխատել տեղական 

մասնագետների հետ։ 

440. Եթե դու չես աշխատեցնում այն, ինչ արդեն ունես, իմաստը ո՞րն է ամեն անգամ նույն 

«նոր» բանը ստեղծելու ու նորից չաշխատացնելու։ 

441. Երբ շրջագայում ես, միշտ ականատես ես լինում Հոլոքոստին վերաբերող որևէ փաստի, 

օրինակ՝ մի թանգարան, մի արձան։ Նման բան ցեղասպանության վերաբերյալ չկա։ 

442. Պետք է սփյուռքի գրասենյակի նմանությամբ ստեղծել ցեղասպանության գրասենյակ, 

որը կհամակարգի բոլոր երկրներում Հայոց ցեղասպանությանն առնչվող 

գործընթացները։ 

443. Անհրաժեշտ է Թուրքիայի ներսում ստեղծել հայապաշտպանման խմբեր, որոնք, քրդերի 

պես, կբարձրաձայնեն Թուրքիաբնակ հայերի խնդիրները ոչ միայն Թուրքիայի ներսում, 

այլ նաև ամբողջ աշարհին։ 

444. Մենք պետք է աշխարհին ներկայանանք որպես նոր որակի ազգ՝ զարգացնելով մեր 

հմտություններն ու հաշվի առնելով մեր անցած ճանապարհը։ 

445. Եթե ուզում ենք, որ Թուրքիան ինչ-որ բան անի, նա պետք է ուզի դա անել։ Ստիպելով 

հնարավոր չէ, պետք է ինչ-որ հարաբերություններ ստեղծել։ Ընկերական 

հարաբերությունների միջոցով նրանք կճանաչեն ով ենք մենք իրականում և ինչ ենք 

ուզում։  

446. 44- օրյա պատերազմի ընթացքում սփյուռքը չիմացավ ինչ է կատարվում, 

հեռուստացույցն ամեն ինչ խաբում էր, Սփյուռքը անորոշ վիճակում նստած չգիտեր ինչ 

անել: 

447. Նախ եկեք հստակեցնենք՝ արդյո՞ք մեր այս պահի ռազմավարությունն աշխատում է, 

եթե այո՝ շարունակենք նույն ձեւով, եթե ոչ՝ եկեք վերջապես փոխենք մեր 

ռազմավարությունը։ 

448. Եկեղեցական տոների ժամանակ ևս երիտասարդների հետ խոսենք ցեղասպանության 

մասին։   

449. E-learning պետք է օգտագործենք ցեղասպանության մասին խոսելու համար։ 

450. Ցեղասպանությունն ուժ է տալիս մեզ զարգանալ և դրա մասին խոսելը չի խանգարում 

զարգանալուն։ 

451. Մեր դիրքը տարածաշրջանում այնպիսին է, որ մենք խանգարում ենք մեր 

հարևաններին, դրա համար միշտ ցեղասպանության վտանգ ունենք։ Վերջին 

իրադարձություններն էլ են դրա մասին վկայում։  

452. Ցեղասպանությունը հոգեբանական տրավմա է և պետք է առերեսվել դրա հետ առաջին 

հերթին, հասկանալ պատճառները, հետո միայն անցնել դրա ճանաչմանը։ 

453. Մենք պարտության կացության մեջ ենք, և հաղթական չենք կարողանալու լինել, մինչև 

հստակ չսահմանենք, որ պահանջների ու ճանաչման միասնական համակարգ պիտի 

ստեղծվի համայն աշխարհում։ Սրա մեջ պիտի մտնի կրթական, տնտեսական, 

ֆինանսական, կադրերի խնդրները։ 

454. Հիմնական աշխատանքը պետք է անել ոչ պետական կառույցների միջոցով, որպեսզի 

պետությանը մանեւրելու տեղ թողնենք։ 



455. Հարկավոր է ստեղծել առցանց խորհուրդ, որը կհամակարգի ցեղասպանության 

վերաբերյալ ամբողջ ինֆորմացիան։ Տեղեկատվությունը շատ է, բազմազան, հասանելի 

չէ շատ լեզուներով ու դժվար է գտնել որևէ հարթակ, որտեղ կարելի է գտնել այդ ամենը։ 

Վկայություններ, լուսանկարներ, պատմություններ կան, որ կարելի է համախմբել մի 

հարթակում՝ հասանելի տարբեր լեզուներով։   

456. Ցեղասպանությունը ճանաչած երկրներից գրեթե ոչ մեկի կրթական ծրագրերում չկան 

ցեղասպանության վերաբերյալ նյութեր, միայն՝ մի քանի հայկական կրթօջախներում։ 

457. Պետք չէ թույլ տալ, որ ցեղասպանության գիտակցումը դառնա պարզապես հայ 

ընտանիքների ֆոլկլյոր։ 

458. Սփյուռքի և Հայաստանի հայերը ապրում են շատ տարբեր մշակույթներով, մինչդեռ 

իրենք պետք է ինտեգրվեն և միասին անեն իրենց միջոցառումները. միայն հայ լինելով 

չենք կարող պահպանել մեր ինքնությունն սփյուռքում։  

459. Միշտ պետք է քննարկել ցեղասպանության հարցը, առաջին դասարանից սկսված մեր 

երեխաները պետք է իմանան դրա մասին։ Իմ տղան դեռ 5-6 տարեկան հասկանում չէր 

կարողանում դրսում խաղալ, քանի որ Ջերմուկ քաղաքում շատ թուրքեր կային։  

460. Թանգարան բացելու համար հաշվի պետք է առնել դրանից ածանցվող խնդիրները ՝ 

ֆինանսական ռեսուրսներ, ներդրումներ, իրավական հարցեր, նյութերի պակաս և այլն։ 

Մենք 21-րդ դարում ենք, ավելի պրակտիկ կլինի անել դա առցանց հարթակում։ 

461. Մեզ սովորեցնում են ցեղասպանության հետևանքների մասին, սակայն երբեք չեն 

քննարկվում ու ուսուցանվում հանգամանքները, պատճառները, հայերի թույլ լինելու 

պատճառները, քաղաքական իրավիճակներն ու այլ խնդիրներ։   

462. Ցեղասպանության հետ կապված հարցը լուծելու հիմնական ճանապարհը հզորանալն է։ 

463. Կարելի է ճամփորդող թանգարան ստեղծել, ապացույցներն ու նյութերն այնքան շատ 

չեն, որ կարողանանք ամեն երկրում թանգարան ունենալ։ 

464. Մենք էլ երեխաներին՝ Թուրքրի նման պետք է սովորեցնենք, որ Թուրքին և Ադրբեջանը 

մեր թշնամի երկրներն են և մենք չենք կարող նրանց հետ համագործացել։ 

465. Մեր մոտեցումները պետք է փոխենք, գնանք ավելի իրատեսական  պահանջների 

466. Ես սփյուռքի մեջ չեմ տեսել միասնություն, հայաստանի մեջ չեմ տեսել միասնություն 

467. Անհրաժեշտ է կառուցել մեկ կոորդինացիոն թիմ Հայոց ցեղասպանությունը ճանաչելու 

համար, որը կկոորդինացվի Հայաստանի կողմից, պետք է մշակել մեկ ընդհանուր 

ընթացակարգ, նպատակ։ 

468. Ցեղասպանության թանգարանները պետք է սկսել բացել Ռուսաստանում, 

Ֆրանսիայում և ԱՄՆ-ում, քանի որ դրանք ամենամեծ սփյուռքն ունեն ու բացի դա, 

այստեղ զբոսաշրջությունը շատ զարգացած է։  

469. Մենք պետք է անպայման Թուրքիայի հետ դիվանագիտական հարաբերություններ 

ստեղծենք, միայն այպես մենք կարող ենք հաջողությունների հասնել։  

470. Ցեղասպանության ճանաչման հարցում մեծ դեր ունի Սփյուռքը։ Դրա լինելիությունը 

փաստում է մեր ցեղասպանված լինելու փաստը։ Պետք է վերականգնել Սփյուռքի 

նախարարությունը։  



471. Թուրք ժողովուրդը պետք է իմանա, թե ինչեր են արել իրենց նախնիները։ Հրանտ Դինքն 

ու Կարո Փալյանը երկուսով հսկայական գործ են արեն, դա պետք է դառնա պետական 

գործընթաց։  

472. Ռուսաստանում հայ երիտասարդների շրջանում ցողասպանությունը ընդունվում է 

որպես ողբերգություն և տեղյակ չի, թե ինչու է տեղի ունեցել։ Եվ Ռուսաստանում շատ 

սուտ լուրեր էին համացանցում վերջերս սկսվել տարածվել, թե ցեղասպանություն չի 

եղել և 1․5 մլն մարդ չի մահացել։  

473. Ցեղասպանությունը եղել է, դա փաստ է և ցեղասպանության ճանաչման համար 

ամենօրյա աշխատանքներ են անհրաժեշտ բոլոր մակարդակներում՝ սկսած ընտանիքից 

վերջացրած միջազգային կառույցներով։ 

474. Քաղաքացիական գործողությունները պետք է կենտրոնացնել ինֆորմացիայի 

ստեղծման ու տարածման վրա, պետք է ավելացնել նյութերի ու միջոցառումների թիվը։ 

475. Ապրիլի 24-ին բոլոր երկրներեում կարելի է կազմակերպել ֆլեշմոբեր։ 

476. Աշխարհում Հայասստանը ճանաչելի դարձնելու համար կարելի է կազմակերպել նաև 

հայկական փաստագրական ֆիլմերի փառատոններ՝ ներգրավելով դեսպանատներն ու 

սփյուռքահայերին։ 

477. Շատ թուրք մտավորականներ սկսել են անդրադառնալ ցեղասպանության թեմային, 

նրանք նույնիսկ քննադատում են։ Պետք է պահել այդ ձևաչափը. մենք թուրքերին ավելի 

ենք թշնամացնում, առանց հիշելու, որ անտեղ հարյուր հազարավոր հայեր են ապրում։  

478. Թուրքը ուրախանում է, երբ մեր գլուխը կախ է լինում, դրա համար ապրիլի 24-ին մենք 

պետք է նշենք, որ մենք ողջ ենք և ունենք պետություն, այլ ոչ թե ողբանք։ 

479. Միջազգային ատյաններում իրավական որոշումների, մասնավորապես միջազգային 

դատարանների որոշումների հանդեպ ավելի ուշադիր լինել, հետևողական լինել այդ 

որոշումների գործնական կիրառռմանը։ 

480. Մեր պետության արտաքին քաղաքականությունը պետք է փոխվի, մենք պետք է 

զգացմունքայնությունը մի կողմ դնել և նայել մեր շահերի տեսանկյունից։  

481. Մեր պետությունը պետք է աշխատի, ջանքեր գործադրի Հայաստանում և ամբողջ 

աշխարհում Հայոց ցեղասպանության ժխտման քրեականացման ուղղությամբ։ 

482. Ցեղասպանության ճանաչումը նպատակ չէ, դա ուղի է, որը պետք է անցնենք: 

483. Մենք պետք է հստակ ձևակերպենք՝ որոնք են մեր նպատակները։  

484. Գոյություն ունի եղեռնը վերապրած տղայի օրագիրը, որը մի անգամ է լույս տեսել 

Ամերիկայում և երբեք չի վերահրատարակվել։ 

485. Սփյուռքում ավելի հզորացնել դեսպանատների և ՀԿ-ների համագործակցությունն 

ուղղված հայապաշտպանությանը և աշխարհում Հայաստանի մասին 

տեղեկատվության տարածմանը, քանի որ շատ երկրներում հայերի և Հայաստանի 

մասին շատ քիչ տեղեկություն ունեն։ 

486. Մենք չպետք է մոռանանք, որ Թուրքիան ավտորիտար երկիր է, և ժողովրդի կարծիքը 

այնտեղ հավասար է զրոյի։ 

487. Եթե այսօր Թուրքիան ճանաչի ցեղասպանույթյունը և պատրաստ լինի հատուզում 

տալու, ասի կազմեք կոմիտեներ թե ինչ եք ուզում, մենք միասնական չենք, չենք 

կարողանա անել։  



488. Եթե այսօր մեր հողերը հետ վերդարձնեն, մենք չենք կարող բանկեցնել, այս փուլում։ 

489. Բայց ժողովրդի հետ պետք է անպայման քննարկել, բացատրել, թուրք ժողովուրդը 

անպայման պետք է իմանա ճշմարտությունը։ Իսկ դա պետական մոտեցում է 

պահանջում  

490. Ստեղծել իրավաբանների խումբ, որը կաշխատի, որպեսզի ստեղծվեն միջազգային 

մեխանիզմներ՝ մեր պահանջները ներկայացնելու և արդար պատասխան ստանալու 

համար։ 

491. Եթե հանձնախումբ պետք է կազմվի, պետք է այդ հանձնախումբը ներկայացուցիչներ 

ունենա բոլոր հայկական հոծ համայնքներում և այդ համայնքի ձայնը ներկայացնի։ 

492. Ցանկացած նախաձեռնություն իրականացնելիս պետք է դա կապվի հայկական 

պետականության հետ։ Հայաստանից պետք է լինի նախաձեռնության 

կազմակերպությունը և դա լինի ինստիտուցիոնալացված։ 

493. Բոլոր նախաձեռնություններն էլ իրագործելի է, շատ լավ առաջարկներ են, դրանք պետք 

է պետական հսկողության տակ և հայության նյութական աջակցության միջոցով 

իրականացնել։  

494. Անիմաստ է թանգարանների բացումը։ Ռուսաստանում, որտեղ հայ ամենամեծ 

համայնքն է, կա հրաշալի թանգարան, բայց տարեկան ինչքա՞ն այցելություն ունի։ 

495. Արդյունք կարող է լինել, եթե ձևավորենք ճիշտ անհատ։ Եթե չես ուզում ցեղասպանվել, 

եղի՛ր «ճիշտ անհատ», ով կատարում է բոլոր պատվիրանները։ Նոր հայը, ճիշտ հայը 

համագործակցողն է, ինտելեկտուալն է։  

496. Հակազրպարտչական լիգա, առցանց կոորդինացիոն խորհուրդ պետք է ձևավորել։ 

497. Ցեղասպանությունը ճանաչած պետություններից հարկավոր է պահանջել, որ կրթական 

համակարգում ներառեն Հայոց ցեղասպանության մասին դասավանդումը, որպես 

ապացույց, որ դա ուղղակի քաղաքական քայլ չէ։ 

498. Հայտնի, օսկարակիր ֆիլմեր կան ցեղասպանության վերաբերյալ։ Հզոր 

տեղեկատվական միջոց է, եկեք նման բաների վրա կենտրոնանանք։ 

499. Նախ և առաջ պետք է պատմական փաստերը ճիշտ իմաստավորել և հասկանալ։ 

Ամենաշրջանառվող մտքերը՝ օրինակ, որ 15 թվականին է սկսել ցեղասպանությունը, 

սխալ են։ Սխալ է նշվում տեղանքի մասին, քանի որ Օսմանյան զորքերը հասել էին 

մինչև Բաքու։ Մենք սխալ փաստերով օգնում ենք Թուրքիային։  

500. Պետք է նվազագույնի հասցնել ճանաչման առևտրայնացումը։  

501. Պետք է ունենանք հստակ մի տերմին, օրինակ՝ «Եղեռն» տերմինը, որ բոլորը 

հասկանան, որ խոսքը մեր ցեղասպանության մասին է։ Օրինակ, որ ասում են 

«Հոլոքոսթ», բոլորը հասկանում են, թե ինչի մասին է խոսքը։  

502. Նախակրթարանից սովորեցնենք մեր պատմության մասին, սոցիալական 

տեսահոլովակների միջոցով երեխաներին ներկայացնենք ցեղասպանությունը։  

503. Եկեք մի 10-էջանոց փոքրիկ գրքույկ ունենանք, որի միջոցով նոր սերունդը կտեսնի, թե 

ինչ է ցեղասպանությունը՝ փաստերով, առանց էմոցիաների։ Ու այս հարցով պետք է 

զբաղվի հենց ՀՀ-ն։ 

504. Երբ մենք խոսում ենք ռազմավարությունից, պետք է հասկանալ, որ դա պետք է լինի 

պետական մակարդակով, որից էլ կբխեն գործողությունները, այլապես կարող է 



վնասվել պետականաշինությանը։ Ցեղասպանության ճանաչումը ամեն երկիր իր շահի 

համար կարող է օգտագործել։ 

505. Անհրաժեշտ է պետական մակարդակով հավաքել իրազեկ և հետամուտ ուսումնասիրող 

խմբեր, որոնք կհետազոտեն Ցեղասպանության հարցը՝ ներկա աշխարհաքաղաքական 

որոշումների հիման վրա։ Այդ խմբերը կկարողանան վերլուծել, թե ինչու մինչև հիմա 

չենք հաջողել դրա իրավական ընդունման հարցում և գտնել նվիրյալներ, ովքեր գրագետ 

ձևով կկարողանան հաջողության հասնել երկխոսության և Ցեղասպանության 

ընդունման հարցում։ 

506. Մենք պետք է առաջինը Քրիստոնեություն ընդունած լինելու հանգամանքը դարձնենք 

բրենդ: Եվ դա կարող է լինել հիմքը մեր միասնականության, ինչը կարևոր է 

Ցեղասպանության ճանաչման գործում: Մեր օրակարգի առաջին հարցը պետք է լինի 

պետության և եկեղեցու միավորումը:  

507. Ով իր արմատը չգիտի, տերև չի տա։ 

508. Կարևոր է լավ ֆիլմերի միջոցով պատմել մեր մասին: Օրինակ, եթե Երուսաղեմի 

Նուրհան պատրիարքի «Եղիցի լույս» գիրքը առաջարկվի որպես ֆիլմի սցենար, այն 

կարող է համաշխարհային կինեմատոգրաֆի լավագույն ֆիլմերից մեկը դառնալ:  

509. Աշխատանքը պիտի լինի շարունակական և կանոնակարգված: Օրինակ՝ 

Շվեյցարիայում քրեական հետապնդման է ենթարկվում նա, ով ժխտում է Հայոց 

ցեղասպանությունը: Սա հենց այդ աշխատանքի արդյունքն է, որը պետք է զարգացնել և 

տարածել:  

510. Հայոց ցեղասպանության ճանաչման արշավին կարևոր կետերից մեկը պետք է լինի 

Հայոց ցեղսպանության վերաբերյալ նույն տեղեկատվության ուսուցանումը բոլոր 

երկրներում։ 

511. Եթե մենք եւս տաս տարի շարունակենք մտածել՝ ինչ է ցեղասպանությունը, ինչ ենք 

ուզում Թուրքիայից, էլի ժամանակ կկորցնենք։ Այս նախաձեռնության շրջանակում 

մշակվել են արդեն հստակ նախաձեռնություններ, եւ մենք պիտի սկսենք դրանք 

իրականացնել։ Առաջին անգամ մեր առջեւ ձեւավորված նպատակներ ունենք, որոնք 

ձեւավորվել են փորձագետների մասնակցությամբ, պետք է առաջ գնալ, սա լավ սկիզբ է։ 

512. Շատ լավ կլինի, որ համակարգված ծրագրեր ունենանք նաեւ ապրիլի 24-ի 

գործողությունների առնչությամբ, որ Սփյուռքի տարբեր գաղթօջախներ հասկանան՝ ինչ 

անել, ուժերը որ ուղղությամբ կենտրոնացնել։  

513. Ցեղասպանության մասին նյութերը ոչ թե պետք է ողբերգական, զգայական բնույթ կրեն, 

այլ հետազոտական, վերլուծական, որ նոր սերունդը դրանից գիտելիք ստանա։ Ճիշտ է, 

պետք է հիշել, խնկարկել, սակայն միայն դրանով մենք չեն ուժեղանում, եթե չասենք՝ 

հակառակը։   

514. Կարևոր է Ցեղասպանության դասավանդումը տարբեր երկրներում: Օրինակ՝ ԱՄՆ որոշ 

նահանգներում դա պարտադիր է: Կա մի կազմակերպություն՝ Facing History and 

Ourselves, որը անգլերենով ներկայացնում է Ցեղասպանության հետ կապված մոդուլ, 

որը կարելի է օգտագործել: 

 

 



Դիտանկյուն 2. Հայաստանի և Արցախի անվտանգության հարցում պատասխանատվություն 

 

515. Ինչպես ցույց տվեց 2020 թվականի պատերազմը, նույնիսկ փամփուշտներն էին 

ներկրվում։ Դրա համար պետք է Հայաստանում զարգացնել զինագործությունը՝ զարկ 

տալով ռազմական արդյունաբերությանը։ 

516. Չկան մշտական բարեկամներ, կան հավերժ պետական շահեր, պետք է առաջնորդվել 

միայն այս գաղափարով։  

517. Վրաստանը հիմա հայատյացության կենտրոններից մեկն է՝ տարբեր պատճառներով։ 

Մենք Վրաստանի սոցիալական ցանցերում կա լայն տեղեկատվական պատերազմ՝ 

ուղղված հայերի դեմ։ Մեր խումբը փորձում է հայերի մասին դրական ինֆորմացիա 

տարածելու միջոցով պայքարել ադրբեջանական լոբբիի դեմ, որը բավականին հարուստ 

է ֆինանսապես։ 

518. Մենք պետք է ուժեղանանք, որ մեզ հետ հաշվի նստեն։  

519. Որպեսզի հասնենք աշխարհի կողմից Արցախի ճանաչմանը, մեզ պետք է 10 տարվա 

ճանապարհային քարտեզ` հստակ գրված գործողությունների պլանով։   

520. Մեր հայկական աշխարհում Արցախը հիմա շատ խոցելի վիճակում է։ Ես վստահ եմ, որ 

Արցախի հարցը 10 միլիոն հայի հարցն է։  

521. Եթե մենք երկար ժամանակ ապրում ենք այլ երկրներում, խիստ բազմազան ենք 

դառնում, լրիվ այլ հարցերի շուրջ ենք կենտրոնանում, չկա մի միասնական 

գաղափարախոսություն։ Եթե սփյուռքում և Հայաստանում երիտասարդության 

շրջանում ստեղծվեն կենտրոններ, որոնք նրանց մեջ հետաքրքրություն կառաջացնեն, 

օրինակ, Արցախի ցավոտ հարցի նկատմամբ, միգուցե որոշ առաջնահերթություններ 

ձևավորվեն մեզ մոտ։ 

522. Ավելի տրամաբանական է ու շահավետ, որ Սփյուռքի համայքներն 

ինքնակազմակերպվեն և օգնությունը տրամադրեն ոչ թե պետությանը, այլ կոնկրետ 

համայնքների կամ անհատների։ 

523. Պետք է ստեղծել գիտակ համացանցային բանակ, որը ճիշտ մասնագետների միջոցով 

տեղեկատվություն կարող է փոխանցել։ Իսկ հիմա մենք մտնում ենք համացանց, ինչ-որ 

բան տեսնում, նյարդայնանում, անկազմակերպ մի բան գրում։ 

524. Հայտնի արձանի տեղը կարայինք մե հադըմ մարդավարի ռազմական ինստիտուտ 

հիմնադրեինք։ 

525. Այսօր մեր հավատքից ենք հեռու գնացել, անգամ դա մեզ այլևս չի միավորում։ 

526. Մենք շատ նախապաշարմունքներ ունենք, նաև տարաձայնություններ` ղարաբաղցի, 

Լոսի հայեր, Հայաստանի հայեր: Շատ տխուր է, որ իմանում ենք, որ կան Հայաստանում 

ապրող հայեր, որոնք համարում են, որ Արցախն այլևս պետք չի։ Հայը հայ է, կապ չունի 

որտեղ են ապրում։ 

527. Ինչու՞ ենք ասում, որ պետք է օգնել մենակ ՀՀ-ում ապրող հայերին։ Ինչու՞ Ջավախքի 

հայերին չենք օգնում։ Ինչու՞ ենք ասում, «Սփյուռքը օգնի ՀՀ հայերին», եկեք օգնենք 

ջավախահայերին։ 



528. Եկեք, օրինակ, Բաբաջանյանի երգերը թարգմանենք այլ լեզուներով, տարածենք։ Ես 

անձամբ կարող եմ այդ ամենը կազմակերպել։ Եկեք մեզ լավ, դրական առումով 

ճանաչելի դարձնենք։ 

529. Մեզ՝ հայերիս մոտ, այսպես է՝ մինչև դանակը ոսկորին չի հասնում, ոչինչ չենք անում։ 

Կարծում եմ, արդեն այդ օրհասական պահն է հիմա. ինչպե՞ս համախմբվենք, ո՞ւմ շուրջ։ 

530. Միայն պետությունը կարող է միավորել բոլոր հայերի ջանքերը՝ անկախ 

կուսակցությունից, բնակության վայրից և այլ հանգամանքներից։ Ոչ մի հասարակական 

կազմակերպություն ի վիճակի չէ անել դա։ Մեր համախմբվելը պիտի պետական 

մեխանիզմով լինի։ Այլ տարբերակ չկա։ 

531. Տեղեկատվական պատերազմում պետք է գերազանցենք։ Միայն նայեք պատերազմի 

օրերի սոցիալական հարթակների ակտիվությանը։ Միշտ պետք է այդպես ակտիվ լինել։ 

532. Ուղերձն այն է, որ հայերը մեկ են՝ անկախ բնակության վայրից։ Պետք է մտածել հայերի 

հավաքական անվտանգության մասին՝ առանց որևէ խտրականության։ 

533. Կարող ենք ստեղծել մի պլատֆորմ, որը հուսալի ինֆորմացիա կտարամադրի բոլորին՝ 

ձևավորելով իրազեկ հասարակություն։  

534. Մեծահարուստները պետք է ներդրում կատարեն ռազմարդյունաբերության ոլորտում։ 

535. 30 տարի անցավ, մենք այդպես էլ չիմացանք, թե ինչ է պետականությունը, 

չկարողացանք ստեղծել այն։ 

536. Հայերին պահողը եկեղեցին է։ 

537. Իսկ ինչո՞ւ Հայաստանը չէր ճանաչում Արցախի Հանրապետությունը։ Մենք ոչինչ չենք 

անում, բայց ուրիշներից ենք պահանջում գործողություններ։ 

538. 21-րդ դարում առավել նպատակահարմար է ինֆորմացիան հասանելի դարձնել 

սոցիալական ցանցերում, քան ռեսուրս վատնել թանգարանների վրա։ 

539. Այժմ համացանցը մեծ զենք է, մեր պատմական նյութերից շատ են կարդում 

Ադրբեջանում, երբեմն անգամ տպավորություն է, որ ավելի շատ են կարդում, քան 

Հայաստանում։ Պետք է կարողանանք մեզ ճիշտ ներկայացնել, հատուկ ընտրված 

բառերով։  

540. Ցեղասպանությունն ընդունած երկրների համայնք է հարկավոր ստեղծել, ովքեր 

կպարտավորվեն տարեկան միջոցառումներ իրականացնել ու գործով ցույց տալ, թե ինչ 

է նշանակում ճանաչումը։  

541. Արցախի անվտանգության հարցն առաջնային է, այն նաև Հայաստանի 

անվտանգության գրավականն է, ու հարկավոր չէ դրանք տարանջատել։ 

542. Հայաստանը սարսափելի վտանգավոր վիճակում է։ Թուրքիան անընդհատ խոսում է 

Սյունիքը վերցնելու մասին։ Սյունիքից հետո Հայսատանից ոչինչ չի մնա։ 

543. Արցախի խնդիրը ամբողջ հայության խնդի՞րն է, թե՝ ոչ․ մենք հիմա պայթյունավտանգ 

վիճակում ենք, տեսական պատասխաններ չեն կարող լինել, երբ հարցը պատերազմին է 

վերաբերում, հնարավոր է կորցնենք Հայաստանը։ 

544. Արցախի հարցը, որպես այդպիսին, գոյություն չունի։ Դրա ապացույցները մենք վերջին 

երկու տարում տեսանք։ Այս պահի դրությամբ իրականը Սյունիքի հարցն է։   

545. Շատ վտանգավոր տեղում ենք գտնվում՝ Արցախը կորցնելուց 5 վայրկյան առաջ։ Ոչ 

մեկին առանձին մեղադրել պետք չէ, մեղավորը մենք բոլորս ենք։ Արցախի 



բնակչությանը պետք է ապահով պահենք հենց Արցախում՝ առաջին փուլով 

տնտեսական աջակցություն տրամադրելով, քանի որ անվտանգության հարցն արդեն 

մեր ձեռքից կորցրել ենք։ 

546. Մեր հակառակորդներն ունեն մեր դեմ նպատակ, իսկ Հայաստանն ունի՞ նպատակ։ 

Մենք պետք է միասին տեսլական ստեղծենք Հայաստանի ապագայի մասով։  

547. Արցախի հարցը ինչպես 10 միլիոն հայության, այնպես էլ ապագա սերունդների հարցն 

է։ 

548. Ինչպես առանց Հայաստանի անվտանգության չի կարող լինել անվտանգ Արցախ, 

այնպես էլ առանց Արցախի անվտանգության չկա անվտանգ Հայաստան։ Ներկա 

իրավիճակը սրա առհավատչյան է։ Առանց անվտանգության պահանջմունքի 

բավարարման, չենք ունենա ո՛չ սոցիալական, ո՛չ տնտեսական, ո՛չ էլ որևէ այլ 

զարգացում։   

549. Ես, որքանով որ տեղեկացված եմ, կարծում եմ, որ մենք այսօր ոչ մի ռազմավարություն 

չունենք, զուտ էմոցիաներ են։ Մենք կարող ենք հազար բան առաջարկել, բայց միավորող 

ազգային գաղափարախոսություն և ինքնություն չունենք։ 

550. Արցախի անվտանգությունն ամբողջ հայության հարցը պետք է լինի, որպեսզի Արցախի 

անվտանգության բեռը համաչափ բաշխվի։  

551. Հայերի մեջ «սեպարատիզմ» կա։ Մենք մեզ տարանջատում ենք հայաստանցու, 

ղարաբաղցու։ 

552. Արցախը պետք է պահենք հայկական, բայց մենք չգիտենք մեր իշխանությունների 

որդեգրած քաղաքականությունը։ Արցախը Հայաստանից առանձին չպետք է 

դիտարկենք։  

553. Արցախի թուլացումը թշնամուն թույլ կտա մտածել, որ ՀՀ-ն թույլ է։ Իրավիճակի մասին 

հարկավոր է բարձրաձայնել ամեն տեղ։  

554. Արցախի հարցը փակված է, որովհետև աշխարհը մեզ հետ չէ։ 

555. Պետք է փրկել Ղարաբաղը, որ փրկենք Սյունիքը, Վանաձորը։ 

556. Բոլորս ունենք Սահմանադրությամբ ամրագրված իրավունքներ և 

պարտականություններ։ Հասարակ մարդիկ տեղյակ չեն իրենց իրավունքներից, չգիտեն, 

որ իրենք որոշում կայացնողներ են։ 

557. Այսօր մենք Ռուսաստանից կախվածության մեջ ենք, բայց Եվրոպան էլ բարոյական 

օգնությունից զատ որևէ բան չի կարող տալ մեզ։ Դրա համար պիտի այնքան ծակող ու 

թունավոր լինենք, որ չուզեն մեզ ձեռք տալ։  

558. Ես չեմ կարծում, որ Հայաստանի ու Արցախի հարցը մենք ենք որոշում, ինձ թվում է, որ 

դա ՀՀ կառավարությունն է անում ու մենք՝ Սփյուռքի ներկայացուցիչներս, 

առանձնապես չենք ազդում որոշումների կայացման վրա։ 

559. 44-օրյա պատերազմի ընթացքում հայերի մի մասը կա՛մ հոգեպես, կա՛մ ֆիզիկապես 

մասնակցում էր պատերազմին, մինչդեռ Երևանում կային մարդիկ, որոնք անհոգ 

կյանքն էին վայելում։ 

560. Աշխարհը մեզ չի սատարում Արցախի հարցում, բայց ամեն ինչ կորած չէ. չէ՞ որ մենք 

նույնպիսի վիճակում էին առաջին պատերազմի ժամանակ։ Ես հավատում եմ, որ հիմա 

էլ մենք՝ ինքներս, առանց աշխարհի աջակցության, կարող ենք անել անհնարինը։ 



561. Եթե ՀՀ ու Արցախն անվտանգ չեն, ուրեմն մնացած թեմաների քննարկումն անիմաստ է։ 

Քանի դեռ այս հարցը լուծված չէ, ուրիշ խնդիր չունենք։ 

562. Օրինակ, գոյություն ունի Bible Museum (Աստվածաշնչի թանգարան), որտեղ մյուս 

եկեղեցիները ունեն իրենց մշտական ցուցադրությունները, հայկական ցուցադրությունը 

այժմ ժամանակավոր է, լավ կլինի աշխատենք դա մշտական դարձնելու ուղղությամբ:  

563. Մարդկանց սոցիալ-տնտեսական իրավիճակի բարելավումը կնպաստի նաև նրանց 

անվտանգությանը։  

564. Որպեսզի Արցախի հարցը դառնա համահայության հարց, բոլոր հայերը պետք է խոսեն 

միաբերան․։ 

565. Ի՞նչով է տարբերվելու Արցախի հիմնադրամը Համահայկական հիմնադրամից։ Մինչև 

պետությունը չունենա Հայաստան-Արցախ անվտանգության վերաբերյալ միասնական 

տեսլական ու օրակարգ, որևէ նախաձեռնություն դառնալու է առանձին խմբի կամ ինչ-

որ հայտնի կամ անհայտ անձի ինքնաարտահայտման ձև։  

566. Ի սկզբանե հարցը սխալ է․ չկա ՀՀ ու Արցախի խնդիր։ Կա խնդիր՝ Հայաստանի, որի 

սահմաններն ավելի լայն են։ Արցախն առանձին չէ։ Ու պետք չէ Արցախի հարցը գցել 

ուրիշների՝ ՌԴ-ի, Եվրոպայի և այլոց վրա։ 

567. Մենք Իրանին անտեսել ենք, վախենում ենք մոտենալ Իրանին՝ մտածելով, որ Եվրոպան 

ու Ամերիկան կնեղանան։ Նրանք ոչ թե մեզ սիրում են, այլ շահ ունեն այս 

տարածաշրջանում։ Մենք էլ բարեկամներ չենք, շահերով պետք է առաջնորդվենք։  

568. Երբ սահմանից գալիս ես Հայաստանի կենտրոնական բնակավայրեր, հասկանում ես, 

որ փրփուրների վրա դղյակներ են կառուցվել. դրանք ամեն պահի կարող են փուլ գալ։ 

569. Պետք է ունենալ հստակ քայլերով ամրագրված ռազմավարություն։ Մեզ պետք է մի ուժ, 

որը կօգնի հստակ քայլեր սահմանել և հետևողականորեն դրանք իրագործել։ Պետք է 

հավաքվել՝ ի նպաստ Հայաստանի և հայության։ 

570. Արտագաղթողների մեծ մասը մտավորականությունն է եղել։ Հայաստանում 

բացակայում է մտավորականների խավը, որը կտար հստակ տեսլականներ։ 

571. Արցախը պատմական պատասխանատվություն ունի գոյատևելու։ Դրա 

նախապայմաններից է պետականություն ունենալը։  

572. Սփյուռքահայերը պետք է ամբողջովին հայրենադարձ լինեն, որպեսզի պայքարեն, որ 

Թուրքիան ճանաչի մեր ցեղասպանությունը, իսկ Արցախի անվտանգության հարցն այդ 

ամենից հետո միանգամից կլուծվի։  

573. Հարկավոր է իրավաբանների թիմ կազմել ու աշխարհին ապացուցել, որ այն 

փաստաթուղթը, որը հիմք են համարում Արցախն Ադրբեջանի կազմում ճանաչելու 

համար, պարզապես մի ղեկավարի ստորագրության, մի գրչի շարժման արդյունք է։ 

574. Ճանապարհների առումով կարելի է Իրանի հետ համագործակցել։ Փոխադարձ շահեր 

ունեն Հայաստանն ու Իրանը։  

575. Ուժն է ծնում իրավունք։ Ուկրաինան վերցրեք որպես օրինակ։ Ո՞վ էր սկզբում նրանց 

օգնում։ Իսկ հիմա իրար հերթ չեն տալիս։ 

576. Մենք պետք է հասկանանք, թե ո՞ր երկրի իրավահաջորդն ենք, ո՞ր սահմաններն ենք 

համարում մեր պետական սահմանները։ 



577. Ես այստեղ չեմ, որ խոսեմ, թե ինչ է կատարվում Հայաստանում հիմա։ Մենք այստեղ 

ենք, որ անենք այն, ինչը պետք է անեինք 30 տարի առաջ։ Սա մեր ապագայի համար չէ, 

այլ մեր սերունդների ապագայի համար։ Մեր ապագայի համար արդեն իսկ բան չենք 

արել։ 

578. Ամբողջական ընտանիքը, արդարությունը կնպաստեն անվտանգության հաստատմանը։ 

579. Սփյուռքում հայերը ցանկանում եմ լավ տեսնել Հայաստանը, բայց միշտ հուսախաբ են 

լինում։ 

580. Մենք պատմությունից դասեր չենք քաղում։ Մեր պատմությունը կրկնվում է։ Մեզ մոտ 

համակարգ չկա, պետք են լիդերներ, որոնք բեկում են իրականությունը։ 

581. Մենք առաջին հերթին պետք է քննարկենք, թե արդյոք պետությունը, իշխանությունները 

սեփականատե՞ր են ու կրո՞ւմ են անվտանգության միասնական համակարգ 

ձևավորելու պարտավորությունն ու պատասխանատվությունը։ 

582. Ես եկել էի Ռուսաստանից վերջին պատերազմի ժամանակ, որ օգնեմ, բայց ինձ ոչ ոք 

չընդունեց, չօգտագործեցին ոչ մեկիս ռեսուրսը, գուցե իրոք չունեն այդ 

հնարավորությունը։  

583. Այսօրվա իշխանությունը չի լսում Սփյուռքին, չի ուզում օգտագործել մեր ռեսուրսը։ 

584. Սփյուռքի մեջ շատ հեշտ է Արցախի ապագան փափագելը, որովհետև այնտեղ զոհ չենք 

տալիս, դրամական կորուստներ չենք ունենում։ 

585. Երկրում պակասում է անվտանգության հանդեպ հասարակական պահանջը։ 

586. Պետականությանը սպառնում է միայն մեր անվտանգության հարցը, իսկ Արցախը դրա 

անբաժան մասն է։ Սա միայն արցախցու խնդիրը չէ, ցանկացած հայ մարդու խնդիրն է։ 

587. Արցախի հարցը 10 միլիոն հայերի հարցն է։ 

588. Ի՞նչ տարբերություն, սփյու՞ռք, Հայաստա՞ն, թե Արցախ. բոլորի հարցերը բոլորինս են, 

տարանջատում մտցնելը տանում է փակուղի։   

589. Պատմությունը պետք է իրական եւ ուսուցողական էջերով ներկայացվի սերնդին, թե որ 

դեպքերում, ինչու ենք պարտվել, որ դեպքում՝ ինչու ենք հաղթել։ Սա համակարգային 

հենք է, որ պետք է ապահովվի պատմության ուսուցանումից սկսած։ 

590. Մենք ավելի շատ ատում ենք թուրքերին, քան սիրում իրար։ 

591. Թող ձեռնարկատերերի ու սփյուռքի նվիրատվությունների հիման վրա ստեղծվի 

հիմնադրամ կամ որևէ այլ կազմակերպաիրավական կառույց, որը կզբաղվի 

զարգացմամբ, այդ թվում՝ զենքի գնումներով։ 

592. Եթե այսօր Հայաստանում պատերազմ լինի, ո՞ր հայը սփյուռքից իր երեխային 

կուղարկի այստեղ պատերազմելու։ 

593. Մենք զիջումների ենք գնում ու պատմությունն աղավաղում, երբ սեփականի փոխարեն՝ 

օգտագործում ենք օտարալեզու տեղանուններ։ 

594. Սփյուռքը պետք է լիիրավ մասնակցություն ունենա հայաստանյան կյանքին, և 

մեխանիզմներ են պետք դա ապահովելու համար։ Սա լուրջ հարց է, լուրջ 

փոփոխություններ պետք է իրականացվեն, անգամ՝ օրենսդրական։ 

595. Պետք է կարողանանք միջազգային հարթակներում ստանալ ատոմային զենք ունենալու 

իրավունք։ Ունենք ատոմակայան և ուրանի հանքավայրեր, կարող ենք սարքել 

ատոմային զենք։ 



596. Նույնիսկ սփյուռքում գործող կուսակցությունները չեն խոսում նույն նպատակի մասին։ 

Բոլորը բոլորին քննադատում են։ Կարծես ուզում են հայի լավը, բայց ամեն մեկն իր 

տեսլականն է ուզում առաջ տանել։ 

597. Հայոց ցեղասպանության մասին պետք է աշխատենք բարձրաձայնել աշխարհահռչակ 

թանգարաններում և միջազգային լրատվամիջոցներում՝ ստեղծելով նաև 

մեդիաարտադրանք (ֆիլմերը առանձնացնել որպես առավել ազդեցիկ միջոց): 

598. Մենք ինքներս պիտի հավատանք, որ մենք իրավասու ենք։ Մենք խնդիր ունենք ոչ միայն 

աշխարհին, այլև ինքներս մեզ ապացուցելու, որ Արցախը մերն է։ Ցավոք, ժողովրդի մեջ 

կա մի հատված, որ այլ կերպ է մտածում։ 

599. Քանի որ Արցախի կապը կտրված է աշխարհի հետ և միակ կապը Հայաստանն է, պետք 

է ունենանք հզոր և անվտանգ Հայաստան։ Մենք հիմա փակուղու մեջ ենք, մեր միակ 

փրկությունը Հայաստանի ուժեղացումն է բոլոր ուղղություններով։ 

600. Պետք է բոլոր քաղաքական գործիչներին, քաղաքական կարկառուն դեմքերին հավաքել 

մի սենյակում, միջոցառում կազմակերպել ու պահանջել սփյուռքի ու Հայաստանի 

կուսակցություններից ու քաղաքական գործիչներից, որ մշակեն հայերի զարգացման 

ծրագիր։ Աշխահին էլ ներկայանանք ընդհանուր գործողությունների համապարփակ 

ծրագրով։  

601. Ֆրանսահայերից շատերը չեն ուզում մասնակցել Հայաստանի զարգացմանը, նրանք 

հուսալքված են։  

602. Սփյուռքը մեր երկրում քաղաքացիության և պատասխանատվության 

պարտականություն չունի, ուրեմն ինչո՞ւ պիտի ներգրավված լինի, ինչպե՞ս կարող է 

օգտակար լինել։  

603. Ղարաբաղցիներն ասում են, որ թուրքերի հետ ավելի լավ են ապրում, քան հայերի։  

604. Հայաստանի անվտանգությունը պիտի կայուն լինի։ Մենք ուժեղ ու կայուն պետք է 

լինենք, որպեսզի կարողանանք ապահովել Արցախի անվտանգությունը։ Արցախը մեր 

ուժն է ու մեր հույսը։ 

605. Լուրջ խոսենք՝ իրականությունն այն է, որ Արցախն ալյևս չկա։ Սխալ 

քաղաքականության արդյունքում ունենք այն, ինչ ունենք։ 

606. Միգուցե մեզ պետք է հետ կանգնել ժողովրդավարությունից ու վերականգնել հայկական 

թագավորությունը, որպեսզի բոլորս կառավարվենք մի կետից, մի հոգու կողմից։  

607. Սփյուռքը ցանկանում է օգնել Հայաստանին, բայց հարկավոր է հստակեցնել 

անելիքները։ Արցախի խնդիրը բոլորինս է, թե՛ սփյուռքինը, թե՛ Հայաստանինը։  

608. Հայերը և շատ հայրենասեր են և շատ հիասթափված։ Մենք սպասում ենք անձի, ում 

շուրջ կմիավորվենք։ 

609. Մենք պետք է այսօրվա ղեկավարներին համոզենք, որ Արցախն իսկապես պետք է։ 

Հավատը կորել է, չենք հավատում ո՛չ եկեղեցուն, ո՛չ ղեկավարներին, ո՛չ նույնիսկ 

ընկերներին։ 

610. Մենք պետք է հասկանանք, որ մի ազգ ենք, մի լեզու ունենք, մի նպատակ ունենք։ 

611. Սփյուռքը չունի համապարփակ տեղեկություններ, թե ինչ է կատարվում Հայաստանում, 

դրա համար պետք է որակյալ ինֆորմացիա փոխանցվի Սփյուռքին՝ ռազմավարական 

ծրագրմամբ, հիմքում ունենալով Հայաստանն ու Հայաստանի հայերին։ 



612. Արցախը ճգնաժամի մեջ է, դա բոլորիս խնդիրն է, բայց մեզ թույլ չեն տալիս խառնվել 

արցախյան հարցերին, իսկ այսօր դա ավելի դժվար է անել, որովհետև անգամ 

ճանապարհ չկա։ Մյուս կողմից էլ, այսքան ներդրումներ արեցինք, ի՞նչ մնաց մեզ՝ ոչինչ։ 

Մարդիկ վաղվա օրվա հանդեպ ոչ մի հավատ չունեն։  

613. Մենք պետք է ճիշտ գնահատենք, թե ինչ ունենք, ինչ կարող ենք անել ու ինչի ենք 

պատրաստ հանուն մեր Արցախի անվտագության։  

614. Սփյուռքում մենք Հայաստան չենք ասում, մենք հայրենիք ենք ասում, բայց Հայաստանն 

ինձ համար ամեն ինչից վեր է։ 

615. Այս պահին ամենամեծ և իրական խնդիրը Արցախն է, որը վտանգի մեջ է։ Մեզ համար 

ամենաառաջնային հարցն անվտանգությունն է, և՛ Հայաստանի, և՛ Արցախի։ 

Հայաստանում ապրող ընկերներս միշտ ասում են, որ այս պահին ամեն ինչ լավ է,միայն 

անվտանգության հարցն է։ Մեզ բոլորիս միացնող ամենամեծ բանը հողն է, և հողի 

պաշտպանը պետք է լինի ազգայնական, կրթված և բանիմաց մարդ, որպեսզի դրա 

արժեքը հասկանա ու պատրաստ լինի պաշտպանելու։  

616. Հող տալով հող չես պահելու, հերթով բոլորը տալու ես։ Պետք է պայքարել ամեն 

սանտիմենտրի համար։ 

617. Մեր խնդիրների հիմքը, երբ նայում ես, հասկանում ես, որ թիվ մեկ հարցն այնն է, որ 

մենք չենք ճանաչում հարեւան պետություններին, Թուրքիային էլ հայ ազգը չի 

ճանաչում, չգիտի, թե ինչ պետություն է, ինչ քաղաքականություն է վարում խորքում, ինչ 

գիծ է տանում։  

618. Պետք է ոչ միայն Թուրքիայի հետ հարաբերությունների վրա կենտրոնանալ, այլ ավելի 

լայն նայել՝ հասկանալով, թե որ երկրի հետ ինչ փոխադարձ շահեր ունենք։ 

619. Ունենք համակարգ, որը լավագունը չէ, բայց կա նաև իրականացնողի խնդիր։ Կան 

գրեթե իդեալական օրենքներ, բայց չկա կիրառող։  

620. Մենք այժմ ստիպված ենք ժամանակ շահել, որպեսզի դիվանագիտական ճանապարհով 

հնարավոր լինի ավելի նպաստավոր անվտանգային միջավայր ձևավորել։ 

621. Ո՞վ պետք է կրի Արցախի ճգնաժամի պատասխանատվությունը, իհարկե՝ բոլորս։ Մեկ 

օղակ է պետք ստեղծել, համակարգ, մեզ բոլորիս համախմբելու և ի գործ դնելու։ 

622. Հիմա անորոշությունը թույլ չի տալիս գործել, մեզ պետք է թեկուզ մի փոքր 

վստահություն։ Արցախը միշտ եղել է գործիք Ռուսաստանի և Արևմուտքի ձեռքին, 30 

տարվա ընթացքում ոչ ոք չընդունեց ինքնորոշման իրավունքը։ Եթե մեր խոսույթը 

դառնա, որ այստեղ կա ցեղասպանության վտանգ, աշխարհը կկանգնի մեր կողքին։ 

623. 1949-50 թթ. ՄԱԿ-ում ընդունվեց երկրների սահմանների ամբողջականության մասին 

բանաձև։ Կա նաև մեկ այլ բանաձև, ըստ որի՝ ցանկացած փոքրիկ պետություն 

ինքնավար լինելու իրավունք ունի։ Իսկ ինչու՞ դրա համար չենք պայքարում։  

624. Արցախցիները կարծես մեծ հույս չեն դնում հայաստանաբնակների վրա, սա շատ 

մտահոգիչ է։ 

625. Ինչու՞ են հիմա դեմարկացիա ու դելիմիտացիա անում, որովհետև մենք հիմա ենք թույլ։ 

626. 30 տարվա ընթացքում ստեղծված «համակարգ» ասվածը քանդելը և վերափոխելը շատ 

դժվար է։ 



627. Երևանը Հայաստանի ամենավտանգավոր կետն է: Նման է մոնստրի՝ առանց ոտքերի: 

Մարզերը քամվում են, և ամեն բան բերվում է Երևան: Սինգապուրում օվկիանոսից հող 

են խլում, մենք կրճատում ենք մեր երկիրը՝ կենտրոնացնելով ամեն ինչ մի քաղաքում: 

Սա ազդում է մեր անվտանգային համակարգի վրա:  

628. Գիտե՞ք ինչպես պետք է պաշտպանել Արցախի անվտանգությունն այսօր։ Պետք է, 

օրինակ, արտասահմանյան ներդրումներ բերել Արցախ, այդ ներդրումները 

կպաշտպանեն մեզ։ 

629. Արցախի խնդիրը պետք է դուրս բերենք քաղաքականությունից և դարձնենք ամբողջ 

հայության խնդիրը։ 

630. Արցախի անվտանգությունը միայն ու միայն ՀՀ օրակարգային խնդիրն է, ուրիշ ոչ մեկի։ 

631. Հայերին պետք է միավորի ոչ թե լեզուն կամ հողը, դրանք միջոց են, այլ նպատակը։  

632. Ժամանակին համաձայնել ենք պատմական սխալի հետ ու դրա հետևանքով այժմ 

ունենք այս վիճակը. իրավական առումով չենք կարողանում ապացուցել, որ Արցախը 

Հայաստանի մի մասն է։ 

633. Հակառակորդը իրավիճակը շատ լավ գիտակցում է, ու մեզ անգամ մեկ ամիս չի տա 

միջավայր ձևավորելու համար։ Այսօր հանգել ենք նրան, որ Արցախի ու Հայաստանի 

անվտանգության հարցերն արդեն առանձին-առանձին են դիտարկվում։ 

634. Պայմանավորված լոկացիայիով, տարբեր հայեր տարբեր կերպ են ընկալում 

անվտանգությունը. հետեւաբար, տարբեր են նաեւ մոտեցումները։  

635. Մենք մեր երկիրը պաշտպանելու ներուժ ունենք, տարիներ առաջ դա արել ենք, ինչո՞ւ 

ենք հիմա այսքան ընկճվել։ Եկե՛ք նորից համախմբվենք։ 

636. Մենք վստահելի առաջնորդ չունենք, եթե լիներ՝ իր թիկունքում հիմա կանգնած կլիներ 

ժողովուրդը, որ ոտքով հասած կլիներ ու ճանապարհը փակած ադրբեջանցու դիմաց 

կանգնած կլիներ։  

637. Մենք մեր մեջքին կանգնած ոչ մի գերտերություն չունենք, ինչպես Ադրբեջանը։ Ինչպե՞ս 

ենք պայքարելու նրանց դեմ։ Այսօր կյանքն այլ է, 90-ականները արդեն անցյալում են։ 

638. Լեզուն, հողը, գիտելիքը և այլն, բոլորն էլ կարևոր են, դա ամբողջականություն է, և մեկն 

առանց մյուսի թերի է։ 

639. Թուրքն այսօր տեսնում է, որ մենք անգամ արցախյան հարցի շուրջ չենք կարողանում 

համախմբվել, սա ցավալի փաստ է։ 

640. Անհրաժեշտ է մասնագիտական խումբ ձեւավորել, որը կմշակի Ցեղասպանության 

խնդրի հետ կապված քաղաքականությանը և ապագայում իշխանությունների 

փոփոխության պարագայում այդ քաղաքականությունը չի փոփոխվի։   

641. Մենք պետք է մտածենք, թե ինչպես պայքարենք Ալիևի դեմ, ով մեր անվտանգության 

համար ամենամեծ վտանգն է։ 

642. Մենք պետք է ստեղծենք ճիշտ ինֆորմացիայի դաշտ, որտեղ արևմտահայերենով ու 

արևելահայերենով կկարդանք ճշգրտված ինֆորմացիա: 

643. Արցախի հարցը չի կարող լինել հարյուրքսան հազար մարդու կամ երեք միլիոն մարդու 

հարց, դա տասը միլիոն հայության հարց է. Արցախի հարցը ամբողջ հայության հարցն է։ 

644. Արցախի դեմոգրաֆիան է առաջնային խնդիրը։ 



645. Անվտանգության համար կարևոր է, որ մարդիկ ապրեն Հայաստանում: Դրա համար 

պետք է զարգացնել ենթակառուցվածքները: Հաճախ կենցաղային 

անհարմարություններից, ժամանցային կենտրոնների բացակայությունից մարդիկ 

հեռանում են իրենց գյուղից, իրենց մարզից:  

646. Պատմությունը նոր իրողությունների չի ստեղծում, եթե անգամ դրանք նոր են մեզ 

համար, անպայման այլ երկրում նախադեպ եղել է արդեն։ Ադրբեջանը ոչ այլ ինչ է, եթե 

ոչ նորաստեղծ պետություն, որը կրկնում է նույն սխալները, ինչ այլ արագ հարստացած 

պետությունները։  

647. Հույսը դնել, որ մի օր գերտերությունների շահերը կհամընկնեն մեր շահերի հետ՝ 

ինքնախաբեություն է․այսօր մեր շահերի հետ կհամընկնի, վաղը՝ մյուսի։ 

648. Հայաստանը պետք է վերածենք այլոց հետաքրքրությունների շրջանակի։ Եթե մեծ 

պետությունները, ընկերությունները ներդրումներ անեն ՀՀ-ում, ապա շահագրգռված 

կլինեն երկրի ցանկացած հարցում, այդ թվում՝ անվտանգության։ 

649. Չկա այն մարդը, որ կկազմակերպի բոլորիս, որ գնանք Սյունիք և մեր ջանքերը 

ամբողջացնենք մեր սահմանների պահպանության համար։ 

650. Մենք պատրիոտ չենք, մենք համախմբված չենք, գաղափարախոսություն չունենք, 

առաջնորդի խնդիր կա։ 

651. Չկա կատարյալ լուծում, բանալին ակտիվ գործողությունների մեջ է՝ ամենատարբեր 

ուղղություններով։ Սփյուռքը չի կարողանում օրակարգ թելադրել, պետք է համախմբել 

աշխարհի հայերի ուժը, Սփյուռքին պետք է տրվի նաև իրավական ուժ միջամտելու։ 

652. Ֆինլանդիան ստեղծեց կրթական համակարգ, որը փոխեց հասարակությունը։ Մենք 

պետք է գնանք այդ ճանապարհով ու փոխենք հայ հասարակությանը 40 տարի անց։ 

653. Եթե մենք միասնական լինեինք ու բոլորս հավատայինք Արցախի՝ մերը լինելուն, հիմա 

ՀՀ ու այլ երկրների հայերը միասին փողոցում կլինեին, միասին կանգնած։ 

654. Ինչպե՞ս ենք համախմբելու 10 մլն. հայերի, ինչպե՞ս ենք ցույց տալու աշխարհին, որ 

մենք կանգնած ենք Արցախի մեջքին։ Սա է մեր խնդիրը, պետք է ինչ-որ հստակ 

ճանապարհային քարտեզ լինի 10 մլն. հայի ռեսուրսները օգտագործելու համար։ 

655. Պետք է աշխատել հարևան պետությունների տեղեկատվական դաշտում հայերի մասին 

դրական կերպար ստեղծել։ 

656. Դեմորալիզացիա ունենք, մարդիկ ենթագիտակցաբար հասկանում են, որ հաջորդ 

պատերազմի սկսվելը հարկավոր է հնարավորինս հետաձգել։ 

657. Մենք ինֆորմացիան ավելի լավ ենք հասկանում անիմացիայով։ Պետք է 

հանրամատչելի բացատրել մարդկանց մեր պատմությունը, տեսլականը, անիմացիոն 

ֆիլմերով։ 

658. Պետք է մեզ խոստովանենք, որ այսօր հայաստանաբնակների մի ստվար մասը ասում է՝ 

Արցախը մեզ պետք չէ։ 

659. Արցախի ճանաչումն այս պահին մեծ շքեղություն կլինի մեզ համար։ 

660. Բանակը չպետք է հիմնված լինի մարդուժի վրա, այլ պետք է տեխնոլոգիապես հագեցած 

լինի:  



661. Պետք է Արցախը դարձնել գրավիչ ապրելու համար, որպեսզի շատ հայեր ցանկանան 

բնակվել այնտեղ։ Օրինակ՝ ֆինանսավորել Արցախի գյուղատնտեսությունը կամ մեկ այլ 

ոլորտ։ 

662. 2016 թվականի պատերազմի ժամանակ Արցախում էի։ Ես ու իմ պես շատ մարդիկ 

ահավոր բաներ ենք տեսել իշխանության քայլերի հետ կապված։ Պարզ էր, որ մեր 

փառահեղ հաղթանակն Արցախյան գոյամարտում բարոյազրկվում է վերջին 30 

տարիներին։ Դրա համար պիտի սահմանենք՝ որտե՞ղ է ստի, բարոյականության ու 

անբարոյականության միջև եղած գիծը։ 

663. Դեմորալիզացիա ունենք, մարդիկ ենթագիտակցաբար հասկանում են, որ հաջորդ 

պատերազմի սկսվելը հարկավոր է հնարավորինս հետաձգել։ 

664. Մենք ազատ սուվերեն պետություն ենք ու պետք է ընտրենք ինքներս մեզ, հայը պետք է 

ընտրի հային, ոչ թե ռուսին կամ ամերիկացուն։  

665. Եթե սփյուռքում լիներ միավորող կառույց, որը ֆինանսավորեր դպրոցներ, ֆիլմերի 

արտադրություն, կլիներ մեր խնդիրներին լուծում։ 

666. Որպես սփյուռքի ներկայացուցիչ, ինձ հետաքրքրում է, թե մենք, բացի տեղեկատվական 

դաշտից, ինչ այլ ոլորտներում կարող ենք օգտակար լինել անտվանգության հարցում. 

չէ՞ որ անվտանգությունն առաջին հերթին տվյալ երկրի խնդիրն ու գործառույթն է։ 

667. Մեր միջազգային հարաբերությունները պետք է լինեն շատ հստակ ու ունենան մի 

ուղղվածություն։  

668. Կարևոր է բանակում ներգրավել պրոֆեսիոնալների՝ բարձր մրցակցային 

աշխատավարձով:  

669. Արցախի հարցում շատ կարեւոր է Հայաստանի իշխանությունների հստակ եւ 

հայանպաստ դիրքորոշումը։ 

670. Անհատը միայնակ ոչինչ չի կարող անել, հարկավոր է ստեղծել կառույցներ, որոնք 

կլծվեն Արցախը զարգացնելու գործին։ Ինչո՞ւ Մոնթեն Կալիֆորնիայից եկավ և 

պայքարեց Արցախի համար, որովհետև հաղթանակի վստահություն ուներ։ Մեզ պետք 

են գաղափարներ, որոնց կվստահենք բոլորս։ 

671. Երբ որոշենք, որ Արցախն ու Հայաստանը մեկ են, պետք է այդ միտքը հասցնել 

կառավարությանը՝ իբրև համայն հայության կարծիք։ Այդ դեպքում արդեն Արցախին 

լուրջ կընդունեն։ 

672. Այլ երկրների օգնությունը միայն երկիրը կքանդի ու իրավիճակը կսրի։ 

673. Ակնհայտ է, որ եթե այսպես շարունակենք, մենք կկորցնենք ոչ միայն Արցախը։  

674. Առաջին հերթին ՀՀ կառավարությունը պետք է քայլեր անի Հայաստանի 

պաշտպանության հարցում։ Քաղաքացին կամ համայնքները միայնակ ոչինչ անել չեն 

կարող։ 

675. Շատ մարդիկ կան, որ սփյուռքից գումար են խնդրում, որ Հայաստանում թափոնը զենքի 

վերածեն։ Դրա համար դպրոցներում կամավորները կարող են հավաքել թուղթը, 

պլաստիկը, տեսակավորել ու հանձնել վերամշակման։ Ինչու՞ չենք կարող Չինաստանի 

պես դառնալ՝ այս փոքր քայլերը վերահսկելով։ Ես, որ չեմ կարող այլ հարցերում 

աջակցել, գոնե այս առումով կօգնեմ։ 



676. Քանի հարեւանների հետ մեր հարաբերությունները լարված են, մենք պետք է 

պատրաստ լինենք պատերազմական վիճակի: 

677. 30 տարի առաջ, երբ Հայաստանն անկախացավ, Հայաստանի բոլոր տեխնոլոգիական 

ռեսուրսները ծախվեցին, գիտնականները, որոնք վարժ տիրապետում էին դրանց, 

ստիպված արտագաղթեցին։ Բա սա դավաճանություն չէ՞։ 

678. Արևմուտքն օգնում է, որ Ուկրաինան հնարավորինս վնասվի. ինչքան վնասվի, այդքան 

վերականգնման ժամանակ կախված կլինի իրենից։ Պետք է խուսափենք նման դերում 

հայտնվելուց։ 

679. Մենք չունենք ապագայի հստակ տեսլական եւ այդ ապագայում ինչ կարգավիճակով է 

հանդես գալիս Արցախը։ 

680. Էկոնոմիկայի, պաշտպանության, արտաքին հարաբերությունների հանձնաժողովներ 

ստեղծել Բաքվի հետ բանակցություններ վարելու համար: Ունենք գործիչներ, որ մեծ 

փորձառություն ունեն, օրինակ՝ Գ. Խաչատուրովը կամ Վ. Օսկանյանը: 

681. Մենք հույսներս դնում ենք պետության վրա, իսկ պետությունը կամ նույն զինվորը իր 

հույսը դնում է մեզ վրա։ Նա սպասում է, որ մենք օգնենք իրենց։ 

682. Մենք Արցախը պահում ենք դրսի խողովակներից սնուցվելու հաշվին։ Հիմնադրամներ 

ստեղծելու փոխարեն կարելի է այդ բոլոր գումարները ներդնել Արցախում կոնկրետ 

միջոցառումների վրա։ 

683. 8 մլն. հայ կա, եկեք համախմբվենք ազգային գաղափարախոսության շուրջ, 

յուրաքանչյուրս ամեն ամիս տուրք վճարենք, ու մենք ինքներս մեզ այս կերպ 

դաստիարակենք։ 

684. Յուրաքանչյուր համայնք պետք է ունենա հստակ եւ կենտրոնի հետ համակարգած 

ներքին կանոնակարգ, թե ինչպես պետք է վարվել պատրազմական վիճակում և ինչպես 

պետք է համակարգել ռեսուրսները։ 

685. Մենք դաշնակիցներ չունենք, կան ընդամենը այլ պետության հետ համընկնող շահեր։ 

686. Կարող ենք ազգային գաղափարախոսության շատ հստակ շրջանակ ստեղծել, օրինակ՝ 

10 պատվիրանների վրա խարսխված։ 

687. Մենք օգնել ենք Արցախին, ուղղակի այդ հողերն այլևս չկան։ Էլ զարգացում չկա։ Եթե 

Սփյուռքն ուզում է ինչ-որ բան անել, կանգնում ենք խնդրի առաջ։ Այդ խնդիրը ՀՀ 

կառավարությունն է։ 

688. Շատ գիտնականներ, որ այժմ սփյուռքում են, պիտի որոշակի ծրագրերում կարողանան 

ներառվել՝ ի նպաստ Հայաստանի։ Այդ մարդկանց գտնելը դյուրին է, միայն 

կազմակերպչական և ֆինանսական հարցեր կան։ 

689. Քաղաքական օրակարգում որոշում կայացնողները պետք է ուղենշեն Հայաստանի 

գերակայությունները։  

690. Բանակցելը, առանց հավասար դիրքերում լինելու, շատ վտանգավոր է: Ուժեղ կողմը 

անընդհատ նոր պահանջներ է ներկայացնելու:  

691. Ցանկացած հասարակական նախաձեռնություն նյութականանում է եւ համակարգային 

դառնում պետության աջակցությամբ, այլապես ժամանակի ընթացքում ամեն ինչ ի չիք 

կդառնա։  

692. Արցախի հարցը պետք է սառեցնել, ոչ թե լուծել։ 



693. Արդյոք մեր այսօրվա խնդիրները միայն հայաստանցիների, թե՞ ամբողջ 10 միլիոն 

հայության խնդիրներն են։ 

694. Միակ լուծումը Արցախի ճանաչումն է ամբողջ աշխարհի կողմից։  

695. Ոչ մի ֆոնդով ուղարկած գումար չի հասնում տեղ։ Դրա համար մենք դադարել ենք 

օգնել Հայաստանին։ Այն, ինչ արեց համահայկական հիմնադրամը՝ գումարները 

մտցնելով բյուջե, անթույլատրելի էր։  

696. Հիմնադրամի գլխին կայացած մարդ պետք է լինի, որ չգողանա։ Պետք է վստահելի 

մարդիկ լինեն, որ վստահ լինենք, որ նա կօգնի Հայաստանին։ 

697. Անհրաժեշտ է ունենալ գաղտնի բանկային հաշվեհամար, որին կարող ենք 

հանգանակություններ փոխանցել աշխարհի տարբեր անկյուններից, որը կօգտագործվի 

հայանպաստ ծրագրերի համար։ 

698. Որպեսզի մարդիկ վստահեն որևէ ֆոնդի, պետք է սկսել մեկ հարցից, որ մարդիկ 

արդյունք տեսնեն, միանան։ Ու դա լինի թափանցիկ։ 

699. Հարկավոր է հասկանալ բոլոր խաղացողների շահերը, մտածել հարևանների նման։ 

Միհրդատ արքան ուներ իր հարևան երկրների ոճով կահավորված սենյակներ, ու 

հասկանալու համար, թե ով ինչպես է մտածում, փակվում էր տվյալ սենյակում։ 

Հարկավոր է մեզ դնել իրենց տեղում ու փորձել հասկանալ, թե ինչ են ուզում, ու մեր 

շահերից է բխում, որ դա հնարավորինս երկար տևի, որ մենք հասցնենք պատրաստվել 

բոլոր առումներով։ 

700. Չի կարելի թերագնահատել ժամանակի գործոնը, որոշումներ կայացնելուց մենք պետք 

է հաշվի առնենք, թե ինչ է լինելու աշխարհում եւ մասնավորապես՝ տարածաշրջանում 

ապագայում։  

701. Բանակցելիս միջնորդ ունենալն ամենավատ բանն է: Ուղիղ, անձնավորված շփումը 

շատ հարցեր կարող է լուծել:  

702. 2020-ին օգնություն տրամադրելիս էլ կազմակերպչական շատ սխալներ եղան։ Կա 

տեղեկատվական բաց, կազմակերպչական աշխատանքների պակաս։ 

703. Մենք պետք է օր առաջ որոշենք՝ Ադրբեջանի եւ Թուրքիայի սահմաններին մեծ պատ 

կամ անդունդ ենք փորում, թե կամուրջներ կառուցում։ 

704. Սփյուռքը չի վստահում կառավարությանը։ Ներդրում անելիս խոչընդոտների են 

հանդիպում, բանակին ուղարկված օգնությունը չի հասնում իր նպատակին և այլն։ Եթե 

չկա վստահություն, ինչպե՞ս ներգրավել սփյուռքին։ 

705. Սփյուռքի առաջնային ներդրումը պետք է լինի կրթության ոլորտում։ 

706. Մեր բոլոր որոշումներում մենք խիստ ուշանում ենք։ 

707. Անհրաժեշտ է ունենալ մեկ կամ, ամենաշատը, երկու հիմնադրամ Արցախի համար, 

ավելի լավ է ունենալ մեկ մեծ հիմնադրամ, քան 10 մանր հիմնադրամներ։ 

708. Հայաստանում սփյուռքահայերի համար ներդրումների շատ նպաստավոր եւ գրավիչ 

պայմաններ պետք է ստեղծվեն, որ Հայաստանում ներդրում անելը սփյուռքահայի 

համար դառնա շահավետ, որի արդյունքում նաև Հայաստան ներգաղթի թիվը կարող է 

աճել։ 



709. Զենքի արդյունաբերության մեջ դժվար թե կարողանանք շատ հաջողել, բայց մեր ՏՏ 

ոլորտի մասնագետները կարող են համացանցն անջատել, վիրուս գցել համակարգչի 

մեջ և այս տարբերակով պայքարել։ 

710. Սփյուռքի հայերը շատ հոգատար են Հայաստանի հանդեպ, սակայն հաճախ 

շփոթություն կա Հայաստանի դիրքի հետ կապված։ 

711. Լիբանանում տնտեսական խնդիրներ ունենք, բայց թող Արցախն օգնություն պետք լինի, 

կհավաքենք կտանք։ Ուրիշի հողի վրա ապրելով մենք չգիտենք՝ ինչպես օգնենք։ Դուք 

պահանջեք, մենք կանենք։ 

712. Եթե պետությունն ուզենա զենք գնել, անգամ ոչ թե գնել, այլ ստեղծել, հավատացե՛ք, 

որակյալ զենք կստանանք։ Կա մարդ, կգտնվի մասնագետ ու հովանավոր, կստեղծվի 

այդ զենքը։ Պատերազմի ժամանակ գիշերային տեսանելիության սարք ձեռք բերելիս 

միայն մի մասի համար է վճարվել, մնացածը մարդիկ են գնել, ու գնել են առանց 

հարցերի, որովհետև անհրաժեշտ էր։ Մարդկանց մեջ չկա անվստահություն իրար 

հանդեպ, կա անվստահություն պետության հանդեպ։  

713. Մենք՝ հայերս, կենտրոնացած ենք անձերի վրա։ Մեր գեներում չկա դեմոկրատիա։ Մենք 

հավատում ենք անձերի ու ցանկացած գործի գլխին ազնիվ մարդու ենք փնտրում։ 

714. Մեր հասարակության մեծ մասը պատրաստ է ամեն ինչի, միայն թե պատերազմ չլինի: 

Սա պակաս վտանգավոր իրողություն չէ:  

715. Բանակցությունը անվտանգային բարձիկի նման է: Այն ամբողջական լուծում չէ հարցին, 

զուգահեռ պետք է հզորանալ, որ քո խոսքը լսելի լինի, միևնույն ժամանակ 

բանակցությունները պետք չէ դադարեցնել: 

716. Ցանկացած պահի ամենակարևորը տնտեսական խնդիրն է: Պետք չէ էկոլոգ խաղալ: 

Օրինակ, եթե Ամուսլարը շահագործվեր, մի գնդակ էլ Ջերմուկի ուղղությամբ չէր լինի: 

Պետք է հասկանալ՝ ով ինչ շահ ունի և ինչպես կարող ես դա միավորել քո շահին:  

717. Հյուսիսային Կորեայի նման պետք է արտասահմանում սովորողնեերի ծնողներին գերի 

վերցնել, որ արտասահմանում սովորածները հետ գան։ Հայերին ժողովրդավարություն 

պետք չի։ 

718. Մեզ պետք է անվտանգություն, զարգացում, հեռանկար։ Առանց սրանց չենք կարող 

ունենալ կայուն աճ։ 

719. Արցախը չի կարող մեն-մենակ որոշում կայացնել, աշխարհի հայերը պետք է կանգնեն 

նրա թիկունքին։ 

720. Սուտն է քանդել Հայաստանը։ Մեզ պետք են վստահելի ինֆորմացիայի աղբյուրներ։ 

721. Ես կարծում եմ, որ յուրաքանչյուր հայ լավ գիտակցում է, որ առանց Արցախի 

Հայաստանը կարող է լավ ապագա ունենալ։ Կարծում եմ խնդիրն ավելի շատ 

արցախցիների մեջ է։ 

722. Առաջարկը, թե պետությունը ՈՄԱ-ի, ԱԶԱՏԱԶԷՆ-ի հետ համագործակցությունից 

կշահի՝ իրատեսական չէ։ Այդ կառույցները ստեղծվել են այն պատճառով, որ չեն 

վստահում պետության ապահոված անվտանգությանը, էլ ինչու՞ պետք է 

համագործակցեն։ Երբ պետությունը խառնվի այդ ծրագրերին, դրանք կկորցնեն իրենց 

արդյունավետությունը։ Պետությունը շնորհ ունի բյուրոկրատիայով փչացնել ամեն բան։ 



723. Ցեղասպանության հարցը Սփյուռքի համար շատ կարեւոր է, սակայն Արցախի հարցը՝ 

ոչ այնքան։ Միջոցառումներում ինքս սփյուռքում լսել եմ, որ ասում են՝ օյ աման, 

հանկարծ չկանգնեն ու խոսեն Արցախի մասին, լիքը հյուրեր ունենք։ Սա շատ ցավալի է, 

բայց փաստ է։  

724. Հայաստան-Սփյուռք մի բռունցք դառնալու համար նախ պետք է ունենանք 

գաղափարախոսություն: Առաջ դա ապահովում էին սփյուռքում գործող 

կուսակցությունները, այժմ մենք չունենք մեկ միասնական գաղափարախոսություն. 

միավորված չենք ո՛չ լեզվի, ո՛չ կրոնի շուրջ: 

725. Եթե բանակցողը չփոխվի, Արցախի հարցը չի լուծվի։ Պետք են նոր գաղափարներ և նոր 

քաղաքական ուժեր, որոնք «նորի ու նախկինի» կռիվ չեն անի։ Դիվանագիտությունը 

ուժեղ զենք է, սակայն դիվանագիտական հնարավորությունները մենք կորցրել ենք, 

նույնիսկ նոյեմբերի 9-ի փաստաթուղթը մանևրելու հնարավորություններ է ունեցել, 

սակայն դա չի արվել։ 

726. Մեզ միշտ թվացել է, որ մենք արդեն լուծել էինք Արցախի անվտանգության հարցը և 

կենտրանացել էինք կառուցելու, ստեղծելու վրա, սակայն իրականությունը լրիվ այլ 

պատկեր ցույց տվեց։ Գուցե ժամանակն է՝ իրատես լինել։ 

727. Մենք ունենք ԱԺ, որտեղ հավաքված են պատգամավորներ տարբեր մարզերից։ Իսկ 

ինչու՞ չունենք իրական ազգային ժողով, որտեղ ժողովրդից ընտրված, խնդիրներով 

իսկապես մտահոգ մարդիկ են։ 

728. Արցախի խնդիրն այժմ 10 մլն հայերի խնդիր չի, պատասխանատվություն չի։ Այնինչ սա 

հայի գոյության հարց է։ Մենք պիտի ինչ-որ ձեւով ընդգրկենք Սփյուռքին, որ իրենք էլ 

հասկանան, որ մասն են կազմում, իրենք էլ կարող են ազդել ամեն ինչի վրա։ Մեր 

պրոյեկցիան երկրագնդի վրա Հայաստանն է։  

729. Պետք է ուժեղացնել Հայաստանի և սփյուռքում գործող կազմակերպությունների 

համագործակցությունը:  

730. Մեզ պետք են չնվաստացող բանակցողներ, Ալիևը աշխարհի ղեկավարների 

ամենավախկոտ կերպարներից է, նրան սաստող ուժ է պետք։  

731. Կարևոր է ապահովել ինժեներական լաբորատորիաների մարզային հավասարաչափ 

բաշխումը:  

732. Եթե սփյուռքում ուզում ենք Արցախի համար պայքարենք, պետք է դուրս գանք այս 

մտածելակերպից․ «Դուք գնացեք կռվեք Արցախի համար, մենք ձեզ փող կտանք»: 

733. Որպեսզի անվտանգության և այլ նարատիվներ ձևավորվեն, անհրաժեշտ է քաղաքացի 

կերտել։ Մեզ մոտ շարունակվում է այն մոտեցումը, որ մեր քաղաքացի լինելը, ինչ-որ 

օտար պետության դեմ և օրենքների հանդեպ պայքար ծավալելու մեջ է, այլ ոչ թե 

սեփական միջավայր ձևավորելու, այդ միջավայրում զարգանալու ուղիներ ու 

մեխանիզմներ ձևավորելու մեջ: 

734. Հողից ավելի թանկ բան կա, դա գիտելիքն է. եթե մենք գիտելիք չունենանք, հողի արժեքը 

երբեք չենք հասկանա։ Մենք պետք է բոլորս գանք նույն գիտակցման, որպեսզի 

ունենանք առողջ ու հզոր հայություն։   

735. Քաղաքական կամք է պետք մեր երկրում փոփոխություններ անելու համար։ 

736. Մեր անվտանգության համար՝ լյուստրացիա է պետք, որով կապահովենք իրավիճակը։ 



737. Ինչպես Մոնթեն է ասել՝ առանց Արցախ չի լինի Հայաստանը, ուստի Արցախի տալու 

հարցը ինքնին դուրս է գալիս 

738. Մեր ներքին թշնամին սփյուռքի համար և Հայաստանցիների համար տարբեր են, 

սփյուռքն առաջարկում է համախմբվել ՀՀ իշխանության շուրջ, իսկ 

հայաստանաբնակների մի մեծ հատված կարծում է, որ Հայաստանում հնարավոր չէ 

որևէ բան փոխել այս իշխանության հետ։ 

739. Տարբեր մարդիկ տարբեր կերպ են ընկալում անվտանգությունը՝ կախված իրենց 

բնակության վայրից, այսինքն թե որքանով է դա կարևոր յուրաքանչյուրի համար:   

740. Հրեաները ունեն մի նպատակ․ դա Իսրայելի գոյությունն է․Հայերը ցավոք տարբեր 

նպատակներ ունեն։  

741. Մենք այժմ մեծ խնդրի առաջ ենք կանգնած ու պետք է բոլորս լուծենք այդ բոլոր 

հարցերը։ Օրինակ հենց ճանապարհների հարցը, որ հիմա Արցախը գտնվում է 

շրջափակման մեջ։ Մենք պետք է կարողանանաք ճիշտ քաղաքականություն վարել, որ 

այդ հարցը լուծվի։ 

742. Մեր գերնպատակն է Արցախ-Հայաստան մի պետություն 

743. Լեզուն գլխավոր է, ամեն ինչից առաջ լեզուն է։ Սփյուռքի մեջ լեզուն ձուլվում է, ցավոք 

արևմտահայերենը ապագա չունի 

744. Արցախի հարցը պետք է միջազգային մակարդակով շատ և շատ բարձրացնենք, որ 

մարդիկ վերջապեսս ընդունեն, որ օրինակ Հադրութը հայկական է  

745. Խնդիրները սարսափելի շատ են ու ակնհայտ։ Միայն միավորվեն ու կրթվելը կփրկի 

մեզ։ Մենք պետք է շատ ուժեղ լինենք, պետք է լավ բանակ ունենանք։ ինձ շատ է դուր 

գակիս ՈՄԱ -ն, այդպես պետք է պետական մոտեցում լինի։ Ամեն մարդ պետք է 

հասկանա ու գիտակցի, որ ինքը զինվոր է։  

746. Հայաստանի ամենամեծ խնդիրը անվտանգության հարցն է և ներկա իշխանության 

ձգտումը ինքնիշխանության։ Ամենամեծ վտանգը ինքնիշխանությունն է, որը այսօր մեծ 

հարցր է առաջ բերում։  

747. Հողը հայերին միավորող գարծոն է, ազգը կայանալու համար կարևոր երաշխիք, 

սակայն ազգը միավորելու համար անհրաժեշտ են ազգային նպատակներ։ 

748. Հայաստանցիներն ունեն իրենց տնտեսական խնդիրները, սփյուռքում 

հայապահպանության խնդիր ունենք, արցախցին գոյության խնդիր ունի։ Բաժանված 

ենք, տարբեր են նպատակները: 

749. Արցախի դիրքը հիմա շատ բարդ է, քանի որ Հայասատանը 30 տարի լուրջ դիրք չի 

ունեցել այդ հարցով։ Մենք վստահ ենք եղել, որ Արցախը պաշտպանված է, սակայն 

2020-ին ցավալիորեն իմացանք, որ՝ ոչ։ 

750. Հողն ամենակարևորն է, ես որ մեռնեմ՝ ինձ Հայաստանի հողում են թաղելու։  

751. Արցախի բնակչության թվաքանակի պակասելը նույնպես մեծ խնդիր է։ Մենք չենք 

կարողացել ու չենք կարողանում բնակեցնել մարդկանցով մեր երկիրը, դա, իրականում, 

շատ բարդ հարց է։  

752. Իրավական կերպով շատ դժվար է Ադրբեջանցիների հետ լեզու գտնել, քանի դեռ այն 

ժողովրդավարական երկիր չէ: 



753. Պետք է զարգացնել ինֆրաստրուկտուրաները, Երևան-Մեղրի երկաթգիծ և շատ լավ 

ճանապարհներ, որպեսզի կորողանանք կապը Երևան, Արցախ, Կապան հաստատել և 

զարգացնել։ Ես՝ որպես Կապանի բնակիչ, կարող եմ ասել, որ պետք է եղած վիճակը՝ 

ստատուս քվոն պահել, մինչև ամբողջ աշխարհում իրավիճակ փոխվի և մենք 

ուժեղանանք։ 

754. Այսօրվա մեր լեզու գտնելու փորձերը բարդ են, բայց դա է լավ ուղին: 

755. Հայաստանում և հատկապես Արցախում ապրող հայության անվտանգությունն այսօր 

առաջնային է, դրանից հետո նոր ցեղասպանությունը։ 

756. 2020-ից հետոյի իրականությունը ստիպեց մեզ հասկանալու, որ առանց Հայաստանի և 

առանց Արցախի մենք չենք լինի, չի լինի սփյուռք՝ այն կկորցնի իր իմաստը: 

757. Աշխարհագրական դիրքը հաշվի առնելով՝ կարող ենք միանշանակ ասել, որ առանց 

ռուսների Արցախի հարցը լուծում չունի։ Մեր Արցախի հարցի լուծումը մեր ձեռքում չէ։ 

758. Ցավալի է, բայց որոշակի տոկոս կա մարդկանց, ովքեր այսօր նույնիսկ կասեն, որ 

Արցախը մեզ պետք չի: 

759. Արցախն իրականում արցախցունն է, և ամենքս պետք է մեր մի կաթիլը ներդնենք, որ 

Արցախը լինի: 

760. Արցախյան հարցը պետք է տանել իրավական դաշտ՝ գործ ունենալ միջազգային 

իրավունքի հետ։ Իրավական գործընթացներ պետք է սկսել բոլոր եղած առիթներով։ 

761. Ադրբեջանը տարիներ շարունակ ստերով համոզել է, քարոզել է, որ Արցախն իրենն է, 

մենք էլ պետք է համոզենք ու ցույց տանք աշխարհին, որ Արցախը եղել է և պետք է լինի 

հայկական: 

762. Աշխարհը «հասկանում է» միայն ուժեղի և փողի լեզուն: 

763. Մինչև գունավոր հեղափոխությունը եղել է ազգային համախմբվածություն որոշ 

հարցերի շուրջ, օրինակ՝ ցեղասպանության, Արցախի, սակայն այսօր մենք 

պառակտված ենք և չկա որևէ հարց, որի շուրջ աշխարհի հայությունը կհամախմբվի. 

անհրաժեշտ է համայն հայությանը ուղերձ հղել, որ Հայաստանին անհրաժեշտ է 

ազգապաշտպան իշխանություն, որը հիմա չկա։ 

764. Հաղթանակը միայն ուժի լեզվով չի լինում: Ուժի լեզու ասելով մենք ի նկատի ունենք ոչ 

միայն զենքը, այլ ուժեղ դիրք ունենալը տարբեր ոլորտներում: 

765. Արցախը պիտի դառնա Հայաստանի մաս։ Մենք պետք է լինենք Արցախի խաղաղության 

երաշխավորը։ Դա միանշանակ է։ Ու դա կրկին պետք է լուծվի միջազգային դատարանի 

օգնությամբ։ Հայաստանում պետք է զարկ տալ արդի ռազմարդյունաբերությանը, 

որպեսզի Ադրբեջանն ու Թուրքիան իմանան, որ վտանգավոր է Հայսատանի վրա 

ոտնձգություն անելը։  

766. Ցավոք ես չեմ տեսնում Արցախի ապագան, Արցախի ապագան կորսված է, Ալիևը 

կհասնի իր նպատակների, միգուցե բախումներ լինեն, բայց իվերջո այսպես կկորցնենք 

Արցախը: 

767. Բնակչության որոշումը տեսնելով, որ մնում են իրենց գյուղում՝ տարածքում, թեկուզ 

սահմանամերձ, պետք է հնարավորինս պաշտպանական միջոցները շատացնել, 

բունկերներ և պարիսպներ դնել, կրթել բնակչությանը, թե ինչպես պետք է վարվել 



պատերազմական իրավիճակում, զենք բաժանել բնակչությանը՝ 

ինքնապաշտպանության նպատակով։ 

768. Մեզ միայն մենք ենք պետք, և մեզ պետք է մեր միախմբումը: 

769. Առաջնահերթ հարցն այն է, որ ադրբեջանցիների համար հայն ամենաոխերիմ թշնամին 

է. մենք չենք կարող նման հարևանների կողքին ապրել։ Աշխարհաքաղաքական 

մարտահրավերները ևս կարևոր են, ու դրա համար մենք պետք է ճկուն արտաքին 

քաղաքականություն վարենք։  

770. Անորոշությունը վաղվա հանդեպ ամենամեծ խնդիրն է։ Մենք չգիտենք վաղը ինչ է 

լինելու։  

771. Յուրաքանչյուր խնդրի համար պետք է ինստիտուցիոնալ լուծում՝ մեր տեղացիները, մեր 

սփյուռքը պետք է իմանա ինչ է հայրենասիրությունը։ Համակարգային լուծումներ են 

հարկավոր բոլոր ոլորտներում: 

772. Միասնականությունը պետք է խարսխել մի քանի կետերի վրա՝ ազգ, հայրենիք, 

ժողովուրդ, կրոն: 

773. Եթե վաղը բացվի Արցախի ճանապարհը, ի՞նչ պետք է անենք, ի՞նչ կփոխվի։ Պետք է 

նպատակային ներդրումներ անել։ 

774. Մենք այսօրվա իրավիճակում միայն օր ենք ձգում մինչև կուժեղանանք: 

775. Իշխանությունը պարտավոր չէ շատ թափանցիկ լինել իր որոշումների կամ 

բանակցությունների վերաբերյալ, որոշ բաներ անհրաժեշտ է գաղտնի պահել, քանի որ 

հանրության մեծ մասը չունի բավարար գիտելիքներ և ինֆորմացիա։ 

776. Մենք ունենք երկու լեզու՝ արևելահեյերն ու արևմտահայերեն, դա նույնպես 

պառակտում է։ Հայկական հողերի միավորումը նույնպես ազգային միասնության 

կարևոր բաղադրիչներից է։ Միասնություն ասելքով  պետությունը պետք է ներառի նաև 

այս կետերը։  

777. Մեզ հարկավոր է միասնություն, համախմբվածություն, որպեսզի մեր խնդիրները 

լուծենք: 

778. Արցախը հարուստ տարածաշրջան է, ունի շատ հանքեր, որոնք պետք է շահագործել ՝ 

հօգուտ երկրի։ 

779. Արցախից Հայաստան խոսելու համար մայրերը իրենց որդիներին օրական 1500 դրամ 

կուղարկեն։ Ինչո՞ւ միասնական կապ այդպես էլ չունեցանք: 

780. Բոլոր հարցերի լուծումը մենք տեսնում ենք իշխանափոխության միջոցով՝ ներառյալ 

Արցախի հարցի լուծումը, որն Արցախի ինքնորոշումն ու անկախությունն է։ 

781. Միասնական հայրենիք ունենալու համար պետք է միասնական գաղափարի շուրջ 

համախմբվենք։  

782. Արցախի հարցը լուծելու համար պետք է Հայսատանն իր բոլոր ուժերը ներդնի, չպետք է 

հրաժարվել մեր պայքարից։ Չպետք է թողնել Արցախի ճակատագիրն ուրիշները լուծեն։  

783. Մենք հավասարաչափ լուրջ պետք է վերաբերվենք մեր բոլոր համայնքներին, և վտանգի 

դեպքում յուրաքանչյուր մարդ պետք է իմանա իր դերը: 

784. Ժամանակը ինչքան մեր օգտին է աշխատում, այնքան էլ մեր դեմ է աշխատում։  

785. Արցախի անվտանգության համար պայքարելու համար երկրի առաջին դեմքը պետք է 

փոխվի, պարտված ղեկավարը չի կարող պայքարել: 



786. Առաջին հերթին Իսրայելի հետ համեմատվելիս պետք է չմոռանալ, որ Իսրայելն ունի 

անհամեմատ մեծ ռեսուրսներ։ Ռեսուրսների առկայության դեպքում՝ մեծահարուստ 

հայերի միավորվելու պարագայում կարող ենք Ադրբեջանի և Հայաստանի միջև պատ - 

խրամատ սարքել, որը արգելք կհանիսանա հետագա պատերազմական 

գործողություններին։ 

787. Այս համաժողովը պետք է արվեր դեռևս 2020 թվականին, որպեսզի մշակվեր ազգային 

գաղափարախոսություն՝ ամեն ինչի, ամեն ոլորտի մասին, սկսած կրթությունից մինչև 

անհատի զարգացում: 

788. Սփյուռքից նշում են, որ իրենց Հայաստանում շատ են նեղացնում, վստահություն այլևս 

չկա, քանի որ տարիներ շարունակ Հայաստանում ներդրումներ են արել և իրենց «քցել 

են»․ այլև պատրաստ չեն Հայաստանին ֆինանսապես աջակցել։ 

789. Արցախի հարցը տարածաշրջանի խնդիրն է։ Ռուսներն են բաժանել Արցախը 

Հայաստանից, հիմա էլ ամենամեծ դերակատարը Ռուսաստանն է, որը պետք է 

ապահովեր ճանապարհի անվտանգությունը։ Դրա համար պետք է բոլորը միավորվեն 

նույն գաղափարի շուրջ․ արցախցին պետք է ցանկանա, որ Հայսատանն իրեն աջակցի։  

790. Հայաստանի և Արցախի միավորումը շատ և շատ կարևոր է: 

791. Մենք ունենք դիվանագետների և միջազգային ոլորտում մեզ ներկայացնողների խնդիր: 

792. Արցախի հարցը պետք է լուծեն արցախահայերի ու ամբողջ աշխարհի հայերի 

միահամուռ ուժերով։ Մենք պետք է հասկանանք, որ դա բոլորիս խնդիրն է։ Հույսը դնել 

այն բանի վրա, որ որևէ մեկը պետք է լուծի մեր խնդիրները, անիմաստ է։ Արցախն ու 

արցախցին շատ հզոր են։  

793. Հայաստանը պետք է ընդունի պատասխանատվություն Արցախի հանդեպ: 

794. Մենք նախ և առաջ պետք է աշխատենք մեր երիտասարդներին հետ, պետք է ավելի 

կարևորենք կրթությունը: 

795. Արցախցիները հիմնականում իրենց հույսը դրել են Հայաստանի, ոչ թե 

խաղաղապահների վրա: 

796. Զուգահեռաբար պետք է աշխատել և՛ ուժեղանալու վրա, և՛ բարեկամական 

հարբերություններ փորձել հաստատել թշնամի երկրների հետ։ 

797. Միայն միասին ու իրար հետ աշխարհի բոլոր հայերը կկարողանան լուծել  Արցախի 

խնդիրը։  

798. Հյուպատոսարանների աշխատակիցները չեն խրախուսում, որ սփյուռքահայերը 

Հայաստանի քաղաքացու անձնագրեր ստանան, ասում են «ձեր ինչին է պետք»։ 

799. Մարդիկ վերջապես սկսել են մտածել իրենց տան պատերից դուրս, ավելի 

լայնամասշտաբ։ Մենք կարծես սկսում ենք հասկանալ, որ պետք է լայն քայլեր 

ձեռնարկենք, որպեսզի հաջողենք մեր բոլոր գործերում։  

800. Ես նույնպես կարծում եմ, որ Արցախի հարցն ամբողջ աշխարհի հայերի հարցն է։ Մենք 

պետք է միավորվենք, մենք չպետք է մասնատվենք ու հասկանանք, որ դա մեր բոլորի 

խնդիրն է։  

801. Սփյուռքում էլ կարծիքները շատ տարբեր են, սակայն հիմնականում Սփյուռքը 

սպասում է Հայաստանի դիրքորոշմանը։ Հայաստանի հակասական դիրքը շփոթեցնում 

է սփյուռքին։  



802. Առանց Արցախի մենք խաղաղ ապրելու երշխիք չունենք, մենք կկորցնենք մեր 

հայրենիքը։ Դա պետք է հասկանալ, պետք է ոգին բարձրացնել ու հավատալ սեփական 

ուժերին։  

803. Արցախի հարցի լուծման համար, օրինակ, կարելի էր բնակեցնել Արցախը: 

804. Միակ բանը, որ կարող է սփյուռքն անել հեռու գտնվելով՝ էլ ավելի դրամական 

օգնություններ տրամադրել Արցախի զարգացման համար: 

805. Սփյուռքը պետք է գա Հայաստան։ Լիբանանի, Սիրիայի մեջ դժվար է սփյուռքի վիճակը, 

սփյուռքը թուլացել է, ինչու՞ չվերադառնալ Հայաստան, Արցախ: 

806. Ես նույնպես կարծում եմ, որ  10 մլն հայության հարցն է Արցախի հարցը։ Մենք բոլորս 

պետք է համագործակցենք, որպեսզի կարողանանք ընդհանուր գաղափար ստեղծենք։  

807. Առաջին հերթին մինչև Ադրբեջանցիների հետ բարկամական կապեր հաստատելը, 

պետք է փորձել Վրաստանի, Իրանի և մյուս այլ երկրների հետ կապեր հաստատել։  

808. Ես նույնպես երրորդ տարբերակի կողմնակիցն եմ։ Տարանջատում չպետք է լինի, մենք 

պետք է համախմբվենք մեկ գաղափարի շուրջ։  

809. Հաղորդակցության առումով էլ կարելի է էլ ավելի լավ աշխատել՝ ավելի շատ 

ինֆորմացիա տարածելու Արցախի մասին: 

810. Հայերս շատ ենք սիրում տարաձայնություններ, բայց մեր մեծ նպատակի համար բոլորս 

պետք է համախմբվենք։  

811. Ասում են, հայերն անհատներ են բոլորը, բայց  այս դեպքում պետք է միավորվել։  

812. Մեր առկա ռեսուրսները թույլ չեն տալիս, որ կարողանանք նոր պատերազմ սկսել և 

հաղթել, պետք է հնարավորիս նորագույն տեխնոլոգիաներով զինվել, որ 

ադրբեջանցնիները նույնիսկ չհանդգնեն նորից հարձակվել մեզ վրա։ 

813. Մենք Սփյուռքում կառավարություն չունենք, մեր կառույցները մենք ենք ստեղծում, 

մենք ենք կառավարում։ Դու պետություն ես, բանակ ունես, տնտեսություն ունես, 

ինչպե՞ս մենք օգնենք. մենք կաթ ու հաց կուղարկենք ամեն դեպքում:  

814. Արցախը կարծես մի մարմնի ինչ-որ կարևոր մասը լինի. ինչպես մարդը չի կարող իր 

մարմնի մասերից հրաժարվի, այնպես էլ մենք չենք կարող հրաժարվել Արցախից։  

815. Պետականություն և համահայկականություն․ այս գաղափարը պետք է լինի կարևորը։ 

Եթե Արցախը թողնենք բանակցի Ադրբեջանի հետ, նույնն է, որ ուլիկին թողնենք 

բորենու հետ։  

816. Պետք է բոլոր ռեսուրսները ուղղել դեպի Հայաստանի պաշտպանության ուժեղացումը։ 

817. Կա հինգերորդ տարբերակը․ այն ինչ անում է Ուկրաինան։ Սա դառնում է 

ժողովրդավարության հարց։ Մենք չենք կարողանում Արցախի հարցը տեղափոխել 

ժողովրդավարական դաշտ։  

818. Պետք է ավելի մեծ ցույցեր անեինք, Հայաստանը պետք է ասեր ոտքի ելեք Սփյուռքում, 

ու մենք կելնենք, կպայթենցնենք։ Փոքր ցույցերով հարցը չի լուծվի: 

819. Մենք խոսում ենք Արցախի ժողովրդի ճակատագրի մասին։ Արդյո՞ք ճիշտ չէր լինի 

իմանալ, թե ինչ են նրանք մտածում։ Մենք շատ էմոցիոնալ ենք մտածում։ Բայց պետք է 

պրագմատիկ լինենք․ ի՞նչ ճանապարհներ ունենք հարցի լուծմանը հասնելու համար։  



820. Պետք է աշխարհին ցույց տալ, որ Ադրբեջանը ավտորիտար երկիր է ու հարձակվել է 

ժողովրդավարական երկրի վրա։ Կարծում եմ՝ մենք պարտվում ենք տեղեկատվական 

դաշտում։  

821. Կանգ առնենք, հասկանանք ինչն ենք սխալ արել և այլընտրանքային լուծումներ 

գտնենք: 

822. Որպես սփյուռի գործիչ 2 հարց ունեմ․ իմ կառավարությունից ակնկալում եմ 

ռազմավարական ուղեցույց Արցախի հարցով՝ ինչ է ուզում կառավարությունը, որ 

Սփյուռքը անի Արցախին օգնելու համար և երկրորդ հերթին պետք է հնարավորինս 

միասնական լինենք, եթե ուզում ենք Արցախի հարցը լուծվի։ 

823. Արցախի անվտանգության կարևոր նախապայման է նաև պատերազմի պարտության 

համար պատասխանատուներին պատժի ենթարկելը: 

824. Ռազմավարական ուղեցույց պետք է ստեղծել, որն իր մեջ պետք է ներառի մեր 

անվտանգային դոկտրինը, որտեղ ամրագրված լինի, թե ինչ տեսակի զենքեր կարող ենք 

ձեռք բերել՝ պաշտպանողական թե հարձակողական։ 

825. Վերջին մի քանի տարիների ընթացքում հայը դարձել է «լիցո կավկազսկոյ 

նացիոնալնոսծի», և դա այն է ինչ պետք է փոխվի մեր ճանաչելիության համար: 

826. Պետք է  տարբեր լեզուներով տեղեկատվական նյութեր տարածել ամբողջ աշխարհում, 

որպեսզի մարդիկ տեղեկանան Հայաստանի ու նրա խնդիրների մասին։  

827. Մենք կարող ենք սոցիալական հարթակներում տարածել մեր խնդիրների մասին։ Պետք 

է այնպես անել, որպեսզի մարդիկ տեղեկանան Հայաստանի մասին, պետք է 

հետաքրքրենք մարդկանց, որպեսզի նրանք գտնեն իրենց հետաքրիր ինֆորմացիան։  

828. Մենք ենք գլխավոր մեղավորը, որ չենք գիտակցել, թե ովքեր ենք մենք:  

829. Բանակն է անվտանգության երաշխիքը, պետք է ուժեղ բանակ ունենալ. դրամը 

հավաքում են եկեղեցի կառուցում, պետք է անօդաչու սարք գնել, սա ծիծաղելի է: 

830. Ներկա պահին տեխնոլոգիական զարգացում է տեղի ունենում, Հայաստան են գալիս 

շատ մասնագետներ, պետք է  ակտիվացնել  նպանատիպ  միջոցառումները, որքան 

հնարավոր է շատ պետք է տեղեկացնել Հասյատանի մասին։  

831. Կարելի է «Արմենպրեսսի» պարսկերեն բաժին ստեղծել, օրինակ, որպեսզի  այդ լեզվով  

խոսող մարդիկ կարողանան իրենց հետաքրքրող ինֆորմացիան ստանալ։ Ադրբեջանն 

այսօր շատ արբանյակիային ալիքներ ունի, որոնցով քարոզչություն են տարածում։  

832. 70 տարիների ընթացքում մեզ փորձել են փոխել, մեր մտավորականներին սպանել են, 

ստիպել մոռանալ մեր հայությունը։ Այսօր մենք պետք նախ հասկանանք, որ մերն է 

հայկական լեռնաշխարհը, մենք պետք է հասկանանք, որ մենք ենք մեր սարերի տերը՝ և 

սա վերաբերվում է մշակույթին, խոհանոցին, այլ բոլոր ոլորտներին: 

833. Հարկավոր են կրթական ծրագրեր թե՛ մեզ համար, որ մենք իմանանք ով ենք մենք, թե՛ 

թուրքերի, որ իրենք էլ մեզ ճանաչեն: 

834. Երբ մենք կարդում ենք մեր մտավորականների գրածները, մենք տեսնում ենք, թե որքան 

մոտ են այդ նկարագիրները մեր այսօրվա իրականությանը: 

835. Եթե ուզում ենք պահպանել Արցախը, պետք է Սփյուռքից հավաքվենք գնանք Արցախ 

ապրելու, 10 միլիոնով։ 



836. Արցախի հարցը 10 մլն․ հայության հարցն է, բայց Ռուսաստանի կառավարության 

ձեռքում է։ 

837. Եթե Արցախցին կողմնորոշված չի, եթե արցախցին չի ուզում անկախ պետություն 

ունենա, կամ ուզում է ռուսական կազմի մեջ լինել, ապա մենք ոչինչ չենք կարող անել։ 

Պետք է քվեարկությամբ պարզել, թե արցախցին ինչ է ուզում։ 

838. Ազգային ճանաչելիության համար կարելի է ստեղծել մեկ հեռուստակայան, որն 

ազգային ամեն ինչը կպրոպագանդի թե՛ հայերեն, թե՛ օտար լեզուներով։ Ու ազգային 

ժառանգությանը պետք է ծանոթացնել հենց այդ հեռուստակայանի միջոցով։ Դա պետք է 

անել հայերի ու Հայսատանի մասին ամեն ինչ տարբեր լեզուներով տեղեկացնելու 

համար։  

839. Պետք է ազգային պատադրանք լինի և ծրագրեր լինեն, որոնք օգնեն արցախցիներին 

մնալ և ապրել արցախում, չարտագաղթել։ 

840. Մենք միշտ խոսում ենք պահպանության մասին, բայց քիչ ենք խոսում 

պաշտպանության մասին, օրինակ՝ Ջուղայի խաչքարերը, որոնք այլևս չկան: 

841. Կարելի է ամբողջ ժողովրդով միավորվել և քայլել դեպի Լաչին, որ աշխարհը տեսնի, որ 

մենք միասնական ենք և կարող ենք նույնիսկ քայելով հասնել մեր Արցախի հողերը։ 

Ադրբեջանը չի կարող կոտորել մեզ այդ դեպքում։ 

842. Ռուսաստանը և ռուս խաղաղապահներն ամեն ինչ անելու են, որ Արցախի հարցը 

չլուծվի, որ կարողանան իրենց ազդեցությունը պահել։ 

843. Իմ պատասխանատվության զգացումը բարձրացել է Արցախի հանդեպ։ 

844. Մենք պետք է ավելի արագ գործենք, չսպասենք, թե թշնամին ինչ քայլեր կանի։ 

Խաղաղություն հնարավոր է միայն մի դեպքում, եթե թելադրողը դառնա Հայաստանը։ 

Պատերազմից հետո դեռ կա ապատիա, չկա հստակ տեսլական, պետությունը և 

հասարակական ինստիտուտները պետք է միասին գործեն, պետք են հայ 

մասնագետներ, որոնք կվերլուծեն Ադրբեջանի բոլոր ոլորտները, ոչ թե միայն 

քաղաքականը։ 

845. Չորս նախաձեռնությունների հետ լիովին համաձայն ենք, ու որ դրանք միաժամանակ ու 

անմիջապես իրականացվեն։  

846. Հայաստանի և Արցախի անվտանգության հարցում, կարծում եմ՝ Արցախը պետք է 

կարողանա իր ոտքի վրա կանգնել և կայուն զարգացում ապահովել:  

847. Աշխարհը Արցախը չի ընկալում որպես առանձին միավոր։ Մենք էլ հոգեբանորեն վատ 

վիճակում ենք և չենք կարողանում կոնկրետ քայլեր կատարել։ Սա շատ համընդհանուր 

խնդիր է։ Շատ կարևոր է, որ հասարակությունը կենտրոնանա համապարփակ 

խնդիրների լուծման վրա, դա կլինի՝ կրթական, տնտեսական և այլ ոլորտների 

նախաձեռնություններ, թեկուզ փոքր մասշտաբի։ 

848. Ես հաճախ եմ մտածում, որ Արցախում ներդրումն անիմաստ է, որովհետև մտածում եմ, 

որ Արցախը կարող է անցնել Ադրբեջանին։ 

849. Հայաստանում լուրջ խզվածք կա մարզերի և Երևանի մտածողությունների միջև։ 

Մարդիկ, որոնք հրետակոծման խնդրին չեն առնչվել, դա խնդիր չեն համարում։ Եթե 

լինեն համախմբող նախաձեռնություններ, շատերը կմիանան։ Եթե մեկը Սյունիքում մի 



լավ ծրագիր սկսի, շատերը կմիանան, լինի դա ռազմարդյունաբերություն, ՏՏ ոլորտ, թե 

մի այլ բան։ 

850. Եթե ներդրում չանենք Արցախում, այն հաստատ մերը չի լինի։ 

851. Սփյուռքում ապրող հայերը պիտի կառավարական վճարում անեն Հայաստանին, 

ինչպես անում են Հայաստանում ապրող մարդիկ, բայց մենք ապրում ենք սփյուռքում, 

դրա համար էլ չենք անում։ 

852. Սփյուռքից օգնեն ոչ թե գումարով, այլ շատ լավ մասնագետներ ունենք, գան և դաս տան 

Հայաստանում։ 

853. Արցախի հետ կապված, որպես երիտասարդ, ես ոչ մի լուծման չեմ հավատում ու գիտեմ, 

որ ինձ նման շատ երիտասարդներ չեն հավատում։ Էդ որ ասում եք, գնանք, էնդեղ 

ապրենք, ոչ իրատեսական է։ Ես եղել եմ Արցախում ու զգացել եմ անվտանգության լուրջ 

խնդիրը։ Մենք դեռ էնքան ուժեղ չենք, որ գնանք էդքան ռիսկով Արցախում ապրելու։ Ես 

գիտեմ, որ Արցախը վաղը մերն է լինելու, բայց այսօրվա լուծումներին չեմ հավատում։ 

Մենք անճար ենք, որը գալիս է նրանից, որ մենք չունենք պաշտպան՝ ի դեմս 

Կառավարության։   

854. Մեր երկրին պակասում է ճիշտ կառավարումը ու վերանալ եսակենտրոն որոշումներ 

կայացնելուց, վերջ տալ ոչ թափանցիկ կառավարմանը։ Մենք ոչ մեկս չգիտենք 

խաղաղության պայմանագրի մասին նույնիսկ։   

855. Պետք է չէ բացել Արցախ հիմնադրամը, քանի որ փորձը ցույց է տվել, որ 

հիմնադրամները արդյունավետ չեն ու ծախսերը չեն կատարում ըստ 

նպատահարմարության։  

856. Այսօր քննարկված բոլոր տարբերակները ու առաջարկները մեր անելիքները չեն, բոլոր 

գործողությունները պետք է անի պետությունը, մենք որևէ մեկս չենք կարող որևէ հարց 

իրականացնել կամ լուծում տալ, եթե չլինի պետությունը ու ինքը կառավարի բոլոր 

ծրագրերի իրականացումը։ Պետք է պետությունը այնպես անի, որ մենք վստահենք 

նրան և միայն գումարով աջակցենք։   

857. Մեզ մոտ բացակայում է ազգային պայմանագիրը։   

858. Արցախի անվտանգությամբ համար պետք է համակարգային օգնություն լինի սփյուռքի 

կողմից։  

859. Սփյուռքի ու Հայաստանի հայերը պետք է հասկանան, որ Արցախի հարցը պետք է 

իրենց լուծեն ու բոլորս պետք է հասկանանք, որ Արցախի հարցը, եթե չենք լուծում 

պատշաճ կերպով, ապա պետք է պատրաստ լինենք, որ Արցախի ճակատագրին 

հաջորդը կարժանանա Հայաստանը։  

860. Միջոցառումը նպատակ ունի խոսել ապագայից, իսկ ապագան այսօր է որոշվում՝ 

առանց մեր ցանկության։ Իմ կարծիքով առաջնահերթությունը հետևյալն է․Սփյուռքը չի 

գիտակցում, թե Արցախը ինչու է կարևոր Հայաստանի համար։ Դրա համար պետք է 

բոլորը տեղեկացվեն, որ եթե Արցախը չլինի, Հայաստանը կփլուզվի։ Առանց այդ 

իրազեկման ու կրթության, մնացած հարցերն անիմաստ են։ 

861. Եթե նույնիսկ վաղը արթնանանք ու ապացուցենք ամբողջ աշխարհին, որ Արցախի 

ժողովուրդը գենոցիդի է ենթարկվում, մյուս պետությունները չեն ընդունի։ Եթե 



ժողովուրդ գենոցիդի վտանգի մեջ է, պարտավոր է կասեցնել այն։ Այդ առումով կարևոր 

է բանակի վերակազմավորումը՝ Հայաստանի և Սփյուռքի ներգրավմամբ։  

862. Ես երջանիկ հայ եմ, Հայաստանի Հանրապետությունից որևէ պահանջ չունեմ։ 

863. Եթե Հայաստանը հայոց ազգի եկեղեցին է, ապա Արցախը խորանն է, առանց խորան 

եկեղեցին գոյություն չունի։ 

864. Ամեն ինչ ունի իր ժամանակը, ես ունեմ զգացողություն, որ մեր հավաքվելու ժամանակն 

է, մենք պետք է Հայաստանի և Արցախի պետականությունը պահպանելուն զուգահեռ 

հասկանանք, թե ինչպե՞ս պետք է Հայաստանը սնի և պահպանի հայկական սփյուռքը։ 

865. Մենք կենտրոնացած ենք  կարճաժամկետ լուծումների վրա։ 

866. Այս պահին ունենք խիստ արդիական հարցեր, բայց երկարաժամկետ հատվածում մենք 

պետք է ուշադրություն մեր երեխաների դաստիարակությանը, որի հիմքում կլինի այն 

գաղափարը, թե ցանկացած հայ իր եղբայրն է։ 

867. Մեր սփյուռքը շատ ուժեղ է, բայց դեսպաանտներն են թույլ։ Պատերազմի ժամանակ 

Ֆրանսիայում հայ երիտասարդներից մեկը զանգել էր Ֆրանսիայում Հայաստանի 

դեսպանատուն, որպեսզի կարողանար գալ և մասնակցել պատերազմին, 

դեսպանատնից պատասխանել էին․ «Կարող ա գիտե՞ք տուրիստական 

գործակալություն ա, ուզում եք տոմս առեք գնացեք»։ 

868. Մեր մտքերի, գաղափարների առաջնորդողը պետք է լինի կառավարությունը, որն 

այսօր չունենք։ 

869. Պետականությունն առաջին հերթին ուժեղ բանակն է։ 

870. 44-օրյա պատերազմի ընթացքում մենք միայն լացի երգեր էինք լսում 

հեռուստատեսությամբ, նմանատիպ երգերը պետք է արգելվեն։ 

871. Աշխարհի սոցիալական հարթակների 10-յակի մեջ մենք ունենք Picsart -ը, կարող ենք 

այդ հարթակն օգտագործել հայկական հարցերը բարձրացնելու համար։ 

872. Սոցիալական մեդիան կարևոր դեր ունի Արցախյան հարցը բարձրացնելու և 

միջազգային հանրությանը լսելի դարձնելու համար։ 

873. Մեր խոսույթը պետք է փոխվի․ Արցախյան պատերազմ չի, 44-օրյա պատերազմ չի, 120 

հազար արցախցու պատերազմը չի, սա հայրենական պատերազմ է։ 

874. Հայրենիքը պետք է փոխվի պետականության, հայրենիքը պատասխանատվություն 

չունի, իսկ պետությունն ունի պատասխանատվություն։ 

875. Համակարգը պետք է գնա անհատի հետևից, ոչ թե անհատը գնա համակարգի հետևից․ 

ժամանակները փոխվել են։ 

876. Մեր ամենամեծ խնդիրը պետության՝ որպես համակարգի բացակայությունն է։ 

877. Հայությունը միայն 1 անգամ է պատրաստվել պատերազմի և հաղթել, դա Վարդանանց 

պատերազմն է, որը ծաղրուծանակի է ենթարկվում։ 

878. Պետք է հասկանալ մենք հայաստանակենտրոն ենք, թե՞ հայակենտրոն։ 

879. Մեծ աղբանոց է մեր պետությունւ թե՛ հոգևոր, թե՛ ֆիզիկական, թե՛ համակարգային 

առումով։ 

880. Մենք իդեալականացված հայրենիքի պատկերը պետք է փոխենք կոնկրետ 

պետականության պատկերացումներով։ 



881. Մեր ամենակարևոր արժեքը մեր պետականությունն է, և պետք է կենտրոնանք դա 

պահպանելու վրա։ Եթե մենք չպահպանենք պետականությունը մնացած 

ժառանգություն կորցնելնն ընդամենը ժամանակի հարց է։ 

882. Մեր ելույթների ժամանակ հայտարարում ենք, որ ունենք պետական աջակցություն, 

որովհետև ամոթ է։  

883. Պետք է գտնենք զենք ու զինամթերք բերելու այլընտրանք։ Դիվանագիտություն չունենք, 

բայց զենք փորձենք ունենալ։ 

884. Ադրբեջանը միշտ մեզնից շատ զենք ու զինվոր է ունեցել, բայց առաջ 

դիվանագիտությունը խաբելով էր, ինչով էր, կոմպեսնսացնում էր դա։ Հիմա չունենք, 

բան չենք կարող անել։ Մնում է միայն զինվել։ 

885. Անտվանգությունը միայն զենքը չի, այլ տնտեսությունը, դիվանագիտությունը, 

կրթությունը, լրատվությունը։ Իսկ մեր ամենամեծ խնդիրը ներկայումս 

հասարակությունն է, հասարակարգը։ Մենք մեր ընտրած ղեկավարներին չենք 

վստահում, անընդհատ ինչ-որ այլ բան ենք ուզում։ Պետության հիմքերը խարխուլ ենք։ 

886. Ունենք 14 տոկոս տնտեսական աճ, բնականաբար ոչ բոլոր ոլորտներում։ Կարող ենք 

համարել, որ տնտեսությունը զարգանում է, բայց հասարակարգի խնդիրն այն է, որ 

միշտ դավադրություն ենք ման գալիս։ Կա թիվ, ասում ենք թվին չենք հավատում, 

վիճում ենք դրա շուրջ։ 

887. Անվտանգության հարց է այն, որ բարձրաստիճան սպայական կազմի որոշ 

ներկայացուցիչներ տարրական անգրագիտության պատճառով լրտեսական 

ինֆորմացիա են տրամադրում թշնամուն։ 

888. Մենք պետք է միաժամանակ պատրաստ լինենք ամեն ինչի։ Պետք է լինեն համալիր 

գործողություններ՝ սփյուռքը իր լոբիստական գործունեություններով, ճկուն 

դիվանագիտություն ունենալով և միաժամանակ պատերազմին պատրաստվել, 

հզորանալու և զարգանալու ճանապարհին։    

889. Արցախի հարցը պետք է լուծվի փաստահեն գիտելիքների հիման վրա։  

890. Գիտելիքը շատ կարևոր է, բայց 88-ից սկսած մենք կանգնած ենք մարդկանց կյանքը 

պահելու հարցի առաջ, հենց այս պահին էլ այդ հարցը մեր 10 մլն հայի առաջ կանգնած 

է, պետք է պահպանել իրենք կյանքը, մշակույթը և մնացած ամեն ինչը փրկելու։ Ես մի 

ճանապարհ եմ տեսնում, որ այս պարտված իշխանությունը պետք է փոխվի։  

891. Անվտանգությունը 2 ասպեկտ ունի առհասարակ՝ անվտանգային՝ զենքի առումով, և 

տնտեսական։ Պետք է կարողանանք հետաքրքրություն առաջացնել, որպեսզի 

կարողանանք արտադրություններ հիմնենք այստեղ։ Օրինակ Իսրայելը փոքր 

պետություն է, բայց ունի ամենաուժեղ զենքի արտադրությունը։  

892. Արցախի խնդիրը չի կարող միայն Արցախում ապրող հայերի խնդիրը լինել, եթե 

այդպես համարենք Արցախից հետո մենք ունենալու ենք նույն խնդիրը Հայաստանի 

համար։  

893. 2017 թվականի Սերժ Սարգսյանի իշխանության ժամանակ Եվրոմիության երկրների 

հետ մենք կնքեցինք համապարփակ պայմանագիրը և Եվրոմիությունը ճանաչել է, որ 

Արցախն ինքնիշխան պետություն է: Հիմա պետք չէ սկսել ամեն ինչ նորից, մենք այդ 

սխալը չենք կարող մեզ թույլ տալ: 



894. Այն պահից, երբ Լևոն Տեր Պետրոսյանը ազգային գաղափարախոսությունը համարեց 

կեղծ կատեգորիա, մենք կորցրեցինք այն իդեալը, որին մենք գնում էինք, կորցրեցինք 

գաղափար, նպատակ, կարծես մինչև հիմա այդպես լինի։  

895. Պետք է այնպիսի գործողություններ լինեն, որ Սփյուռքի 6-7մլն էլ ակտիվանա, 

մոտիվացիա ունենա ։   

896. Հայաստան համահայկականը ճիշտ գաղափար է ուղղակի պետք է զարգացվի, 

փոփոխությունների ենթարկվի։ Ներսում գործեն խողովակներ, որ ամեն ոլորտ ունենա 

իրեն հստակ հատկացված գումարը։  

897. Պետք է ոչ թե սպասել մինչև հաջորդ եռալը, ժայթքելը, այլ պատրաստվել այդ 

պատերազմին, պատրաստվել բոլոր առումներով՝ կրթության, զինուժի ու բոլոր այլ 

ասպեկտներով։ 

898. Սփյուռքը շատ սպոնտան է արձագանքում կարիքներին ու արվածը բավարար չէ։ 

Հարկավոր է «նեթվորք» ստեղծել։ 

899. Ինձ համար խնդիրն այսօրվա իշխանության քաղաքականության անորոշ լինելն է, ես, 

իրոք, չեմ հասկանում մենք հիմա ինչ ենք ուզում, ինչ ենք անում։ 

900. Սոցիալական ցանցերում կռիվ անելը լրիվ անիմաստ, ժամանակատար գործ է։ 

Բացարձակ անիմաստ է այստեղ ռեսուրս ծախսելը նման անհամակարգված ձևով։ 

901. Մենք հետևողականության պակաս ունենք՝ և՛ժողովուրդը, և՛ պետությունը։ Արցախն 

ինքնորոշվել է, և աշխարհը դա ընկալում է ու ընդունում։ Իսկ Հայաստանը դա ընկալում 

և ընդունու՞մ է այդյոք։ Քաղաքացին է որոշողն ու թելադրողը, որ ինստիտուտներն 

իրենց պարտավորությունները կատարեն, այլ ոչ թե երկիրը թողնեն ու գնան 

902. Մենք ունակ չենք երկարաժամկետ մտածելու, մեզ թվում է թե 50 տարին երկար 

ժամկետ է, ոչ։ Մենք այդ ժամկետում օրվա հացով, փորը կշտացնելով ապրում ենք։ 

903. Միևնույն է ժողովրդին առաջ է տանում առաջնորդը։ Առաջնորդը պիտի ծնվի էլիտայից։ 

էլիտա ունենալու համար պետք է վերափոխել կրթական համակարգը, մեզ անհրաժեշտ 

է որպես ազգ հաջողության հասնելու տեսլական հորինել։ 

904. Անվտանգության ռազմավարություն ձևավորելը պիտի լինի ամենառաջին ու կարևոր 

նախաձեռնությունը։ Եթե խնդիրը այն է, որ Ադրբեջանի կազմում լինի Արցախը, ապա 

պիտի շեշտը դրցվի դիվանագիտության վրա։ Բայց ես դրան չեմ հավատում։ Արցախը 

դատարկվելու է։ 

905. Խնդիրը ոչ թե էլիտա չունենալու մեջ է, այլ այն բանի, որ էլիտան բաժանված է 

խմբավորումների։ Ու քանի որ չկա անվտանգության ռազմավարություն, էլիտան չի 

կարողանում ինչ-որ առանցք գտնի համախմբվելու։ Դրա համար իրեն իրացնելու 

համար գնում է տրոհվելու ու պառակտվելու ճանապարհով․ գոնե ավելի փոքր 

հանրույթում իրենք ընդունվում ու ճանաչվում են։  

906. Արցախն ադրբեջանի կազմում կդառնա Նախիջևանը Ադրբեջանի կազմում 

տարբերակը։ 

907. Հայաստանի յուրաքանչյուր քաղաքացու պետք է հասկացնել, որ Արցախի գոյությունը 

իրենց, իրենց ընտանիքի, Հայաստանի գոյության հարցն է։ 

908. Արդյո՞ք մեր այսօրվա խնդիրները միայն հայաստանցիների խնդիրներն են, թե՞ ամբողջ 

10 միլիոն հայությանն են: 



909. Սփյուռքի հայերը շատ հոգատար են Հայաստանի հանդեպ, սակայն հաճախ 

շփոթություն կա Հայաստանի դիրքի հետ կապված: 

910. Ադրբեջանը ունի շատ լավ զարգացած համացանցային բանակ, մենք էլ պատերազմի 

ժամանակ հասկացանք, որ կարիք ունենք նմանատիպ բանակ ունենալու, ինչը պետք է 

կորդինացվի պետության կողմից։ 

911. Գերմանիայի վարչապետը խոսեց Արցախի ինքնավարության մասին, իսկ Փաշինյանն 

այն ուժը չունեցավ, որ խոսի դրա մասին։ Սա ցույց է տալիս այն, որ Սփյուռքը շատ 

ավելի համարձակ քայլեր կարող է անել, քան Հայաստանի ներակայացուցիչները։ 

912. Սփյուռքն իր ֆինանսական հնարավորությունները պետք ներդնի քաղաքական 

գործունեության, քաղաքական հայտարարությունների մեջ։  

913. Հայերի մոտ բավարար գիտելիքներ, պատմական հիմքեր չկան, որ նույն սոցիալական 

ցանցերում գրագետ քննարկումների մեջ մտնեն ադրբեջանցիների հետ, ի 

տարբերություն ադրբեջանցիների՝ չեն կարողանում իրենց կարծիքները հիմնավորել, 

չունեն հակափաստարկներ։ 

914. Մեր երեխաները մեծանում են կեղծ թեզերով, վստահ են, որ օրինակ՝ կոկա-կոլան 

ադրբեջանից հին է։  

915. Սփյուռքը հնարավորության սահմաններում ամեն ինչ անում է Արցախի 

անվտանգության ապահովման համար, սակայն քանի դեռ Հայաստանի իշխանությունը 

չի կարողանում ձևավորել միասնություն, մենք չենք կարող հասնել որևէ հաջողության։ 

916. Հայաստանի իշխանությունները կարծես թե Արցախին դեմ են դուրս գալիս, 

շահագրգռված չեն ի նպաստ արցախահայությանը որևէ բան անել, ցանկացած 

նախաձեռնություն՝ ուղղված համազգային որևէ գաղափարի, իրականացվում է 

հասարակական սկզբունքով, որն էլ շատ հաճախ հակասում է ՀՀ իշխանությունների 

դիրքորոշմանը։  

917. Արցախի համար այժմ շատ կարևոր է էներգետիկ և սննդային անվտանգությունը: 

Արցախը, ունենալով բարենպաստ կլիմայական պայմաններ և բերրի հող, կարող է 

ամբողջությամբ ապահովել իր սննդի պահանջը, ինչպես նաև առաջնային է արևային 

էներգիայի օգտագործումը:  

918. Կարևոր է սեփական գաղափարն ստեղծել, իրագործել այսպես կոչված «հայկական 

հրաշքը», որովհետև սինգապուրյան հրաշքը կամ իսրայելյան մոդելն ունեն իրենց 

յուրահատկությունները, որ չենք կարող իրացնել այստեղ: 

919. Մեզ՝ հայերիս մոտ այսպես է՝ մինչև դանակը ոսկորին չի հասնում, ոչինչ չենք անում։ 

Կարծում եմ՝ արդեն այդ օրհասական պահն է հիմա. ինչպե՞ս համախմբվենք, ո՞ւմ շուրջ։ 

 

Դիտանկյուն 3. Ժառանգության պահպանում և ճանաչելիության ապահովում 

 

920. Եկեք մեզ լավ, դրական առումով ճանաչելի դարձնենք։ Եկեք, օրինակ, Բաբաջանյանի 

երգերը թարգմանենք այլ լեզուներով, տարածենք։ Ես անձամբ կարող եմ այդ ամենը 

կազմակերպել։    



921. Քոչարին, լավաշը, մեր ազգային երգերը ներկայացվում են որպես ոչ հայկական։ 

Ադրբեջանցիներն ամենուր երգում են Սարի աղջիկը՝ որպես հին ադրբեջանական երգ։ 

Դրա համար պիտի մշտապես խոսենք, ներկայացնենք ու պաշտպանենք մերը։ 

922. Պետության մեջ դպրոցը պետության դեմքն է, ինչպիսի դպրոց մենք ունենանք այդպիսի 

պետություն կունենանք։ Պետք է լինի համախմբող համակարգ։ Մենք ոչ միայն պետք է 

ձևակերպենք խնդիրը, այլ նաև պետք է լուծենք այդ խնդիրները։  

923. Պատմական ժառանգության պահպանությամբ պետք է զբաղվի պետությունն իր 

համապատասխան կատույցներով։ 

924. Եկեղեցու դերի զգալի նվազեցում կա, անհրաժեշտ է վեաիմաստավորել կրթական ու 

սոցիալական կյանքում եկեղեցու դերը։  

925. Մանկապարտեզից սկսած երեխաներին պետք է ծանոթացնել պատմական և 

մշակութային արժեքներին, թող նրանց տանեն թանգարաններ, վանքեր, թող մեր 

երեխաները իմանան, թե որտեղից են իրենց արմատները, որտեղից և ուր ենք գնում, ինչ 

արժեքներ ունենք։ 

926. Ամեն ինչ կախված է մեր նպատակներից։ Ապագան ստեղծելու համար մեզ պետք է 

հասկանալ, թե մեր ժառանգությունը որն է, զարգացնել մեր ժառանգությունը, ստեղծել 

նոր արժեհամակարգ ու այդ նոր ժառանգությունն «արժեհամակարգով» փոխանցել 

եկող սերունդներին։  

927. Միայն պետությունը կարող է միավորել բոլոր հայերի ջանքերը՝ անկախ 

կուսակցությունից, բնակության վայրից և այլ հանգամանքներից։ Ոչ մի հասարակական 

կազմակերպություն ի վիճակի չէ անել դա։ Մեր համախմբվելը պիտի պետական 

մեխանիզմով լինի։ Այլ տարբերակ չկա։ 

928. Մենք չունենք նաև գիտական հարթակ, անգամ Պատմության թանգարանը ոչ մի բանին 

չի մասնակցում, ոչ էլ Լեզվի տեսչությունը։ Առաջարկում եմ, որ ձևավորվի այնպիսի մի 

հարթակ, որը պետական հիմունքներով հետևողականորեն կհետևի մեզ վերաբերող 

պատմական բոլոր փաստերի խեղաթյուրմանը։   

929. Ուղերձն այն է, որ հայերը մեկ են՝ անկախ բնակության վայրից։ Պետք է մտածել հայերի 

հավաքական անվտանգության մասին՝ առանց որևէ խտրականության։ 

930. Կարող ենք ստեղծել մի պլատֆորմ, որը հուսալի ինֆորմացիա կտարամադրի բոլորին՝ 

ձևավորելով իրազեկ հասարակություն։  

931. Վիրահայոց թեմը Վրաստանի կառավարությանը պահանջ է ներկայացրել 490 հայ 

կոթողների (մի մասը դեռ վիճարկելի են) պահպանմանն ուղղված, և շատ կարևոր է, որ 

Հայաստանի կառավարությունն իր նպաստն ունենա այս հայապաշտպան գործում։ 

932. Ես կողմ եմ աշխարհիկ կրթությանը։ Սովորեցրեք բոլոր կրոնները, մի պարտադրեք մեկ 

կրոն բոլորին։ Դա մարդու խղճի, կրոնի ազատության իրավունքի հարց է։ 

933. Շատ կարևոր է, որ մոռացության տրված մեր մշակութային արժեքները հետ բերվեն, 

օրինակ երգերը, պարերը և այլն: 

934. Ժառանգության մասին խոսելիս առաջին հերթին հասկանում ենք մեր 

պատմամշակութային ժառանգությունը։ Գնում ենք, տեսնում, որ մեր վանքերի գմբեթին 

խոտ է աճում, հիմքը ամուր չէ։ Երբ մանուկ ժամանակ պատմում էին մեր վանքերի 



մասին, մտածում էինք, որ դրանք ամենալավն են, բայց որ արտերկրում տեսնում ես, թե 

ոնց են պաշտպանում իրենց մշակութային կառույցները, ապշում ես։  

935. Մտածելակերպով ու հավատքով նոր սերունդն արդեն աշխարհի մարդ է։ Որպեսզի այն 

իրեն հայ համարի, անհրաժեշտ է, որ նոր գաղափար ու միտք հրամցվի նոր սերնդին։ 

Նրանք պիտի հասկանան, որ հայ լինելու մեջ ուժ, շահ ու հետաքրքրություն կա։ 

936. Մենք այնքան ենք ընկճվել, որ այսօր Արցախի եկեղեցիները արդեն ալբանական են 

դարձել, և չկա ոչ մի կառույց, որ հետևի, պատժամիջոցներ կիրառի։ 

937. Սիրիայի մեջ մենք սովորությունները ժառանգել ենք, բարբառները պահել ենք, 

ընտանիքների, միությունների, անհատական փոքր կառույցների շնորհիվ: 

938. Մենք լավ ծանոթ չենք մեր պատմությանն ու պատմական ժառանգությանը, ու 

սերնդեսերունդ ավելի է բարդանում վիճակը։ 

939. Պետք է ռեալիստ լինենք։ Բոլոր հայերը մի կազմակերպչական օրգանի մեջ չեն կարող 

լինել։ Պետությունը պետք է ոչ թե կազմակերպի այդ ամենը, այլ ուղղություն ցույց տա, 

լինի գլխավերևում։ 

940. Մենք բազում խնդիրներ ունենք, որոնցով պետք է զբաղվի պետությունը, բայց զբաղվում 

են անհատներ, մարդկանց խմբեր, սփյուռքը։  

941. Երբ որ ցեղասպանությունից հետո եկան, ստեղծվեցին երեք կարևոր կենտրոնները՝ 

Եկեղեցի, Դպրոց, Միություն: 

942. Լատինական Ամերիկայում, օրինակ, դեռևս 5-րդ սերունդը լավ պահպանում է հայ 

մշակույթը և չի ձուլվում տեղի բնակչությանը, սակայն սերնդե սերունդ այդ ամենը 

դժվարանում է։ Հաճախ երեխաները գնում են հայկական դպրոց, սակայն տանը արդեն 

իսկ խոսում են այդ երկրի տեղական լեզվով: 

943. Լիբանանում հայկական երգը կա, պարը կա, մենք այնտեղ փոքրիկ Հայաստան ենք 

սարքում: 

944. Մարդը սիրում է այն, ինչի համար ինքը հոգ է տանում և ճանաչում է, ուստի 

անհրաժեշտ է երիտասարդներին սովորեցնել հոգ տանել իրենց շրջապատի, իրենց 

միջավայրի համար, որը կնպաստի նրանց ճանաչել իրենց հայրենիքը և սիրել այն։ 

945. Լույս հիմնադրամի 70-80 տոկոս շրջանավարտները հետ չեկան։ Կրթության մեջ 

նմանատիպ ներդրումները ռիսկային են։ 

946. Դպրոցներում պետք է պարտադիր սովորեցնել արևմտահայերեն։ 

947. Հայկական հիմնական ժառանգությունը օտարների շնորհիվ շատ է ոչնչացվել, 

միաժամանակ մենք էլ չենք դրանք պաշտպանել և խնայել 

948. Սփյուռքում ուզում ես երեխայիդ տանես մկրտվելու, առաջին հերթին եկեղեցում վճարի 

մասին են հիշեցնում։ Թաղման համար գնում ես, վճարման ցանկն են տալիս, բայց 

կարող ա էդ մարդը հարազատ չունի։ Սա լուրջ բարոյական խնդիր է։  

949. Իմ կարծիքով մենք ունենք մարքեթինգի խնդիր․մենք պետք է ճիշտ մարքեթինգային 

ծրագիր մշակենք մեր ժառանգությունը ինքներս մեզ ու աշխարհին տարածելու համար։  

950. Մեր նախահայրերը, երբ որ եկել են արաբական երկրներ, չեն խառնվել, դարձել են 

գետտո, չենք շաղվել, մեզ գերադասել ենք նրանցից, իսկ Ռուսաստանում ձուլվում են, 

որովհետև չեն գերադասում, հակառակը հիանում են:  



951. Մշակույթի ու մշակութային ժառանգության մասին է խոսքը, բայց սկսենք 

քրիստոնեությունից, իմ կարծիքով մեր կրոնի մեջ շատ հակասական բաներ կան։ Մենք 

ասում ենք, որ քրիստոնյա ենք, բայց կենցաղում լրիվ հակառակն ենք ցույց տալիս։ 

Օրինակ՝ մեր կինոները, մեր երաժշտությունը կիսաարաբական, թուրքական բաներ են 

ամբողջը։ Պետք է գտնել հիմնաքարայինը՝ դա մեր ընտանիքն է, մեր մշակույթի 

ամենակարևորը հայ կնոջ կերպարն է։  

952. Մենք Ամերիկայում ցեղասպանության հուշարձաններ ունենք, շարունակաբար նորերն 

են սարքում, բայց դրանց պահպանությունը չկա։ Ես իմ երեխային ապրիլի 24-ին 

տանում եմ հուշարձանի մոտ, տեսնում է, որ ծեփը թափված, վատ վիճակում է։ Միայն 

լեզուն քիչ է, լեզվամտածողություն է պետք։ 

953. Աշխարհագրության ծրագրերում չկա Սփյուռքի մասին որևէ խոսք։ Հնացած կրթական 

համակարգը մեզ խանգարում է։ 

954. Ռուսաստանի ամենամեծ համերգասրահը Մագամաևի պատվին է անվանված, իսկ 

մենք ի՞նչ ունենք այնտեղ։ Մեր պետությունը երբեք հետևողական չի եղել, առավել ևս՝ 

հիմա։ 

955. Առցանց պլատֆորմում տարբեր երկրների հայերը պետք է ներկայացնեն իրենց 

երկրներում հայկական ներկայության և ժառանգության ռեսուրսները։  

956. 30 տարի անցավ, մենք այդպես էլ չիմացանք, թե ինչ է պետականությունը, 

չկարողացանք ստեղծել այն։ 

957. Նույնիսկ բնագիտության ուսուցիչը պետք է հայրենասիրություն սովորեցնի։ 

958. Ներկայումս հայի հայրենասեր լինելը շռայլություն է դարձել։  

959. Անհրաժեշտ է կողմնորոշվել՝ կրոնի վերաբերյալ դասը լինի պարտադիր, թե ըստ 

ցանկության։ 

960. Ցավալի է, բայց հայը հայ մնալու համար պետք է Հայաստանից գնա։ Օտարության մեջ 

մենք ստիպված կամ ծնողների հորդորով սկսում ենք մեր մշակույթին ավելի մոտ 

գտնվել։ Երևանում օտարամոլությունը վխտում է՝ մեսրոպատառ գրված է «Վստրեչի 

մոստ», «պեՌսիկ»՝ Մաշտոցի պողոտայում... 

961. Մշակութային պահմանման հարցում շատ լավ առաջարկ է մշակույթի պահպանման 

հիմնադրամը, գնել բոլոր մշակութային կարևոր գործերը և պահպանել։ Դա պետական 

ֆունկցիա է, մասնավոր սեկտորում պահելը մի փոքր դժվար է։  

962. Յուրաքանչյուր հայ պետք է լինի մեր հայ ազգի «դեսպանը», որպեսզի հնարավոր լինի 

լիիրավ ներկայանալ և ներկայացնել Հայաստանը։ 

963. Պատմությունը ոչ միայն եկեղեցին է։ Մենք շատ այլ բաներ ունենք պահպանելու, 

հատկապես Սփյուռքում՝ մեր խոհանոցը, ավանդույթները և այլն։ 

964. Մեծահարուստներին արգելե՛լ նոր եկեղեցիները կառուցումը, դա չպիտի խրախուսվի։ 

965. Մեզ պետք է վերադաստիարակության մի մեխանիզմ, որով կկարողանանք փոխել մեր 

մտածելակերպը։ 

966. Մենք ունենք հսկայական ժառանգություն, որը ներկայացնելու համար ոչինչ չենք 

անում։ Օրինակ, ունենք Արամ Խաչատրյան, բայց աշխարհին չենք ներկայացնում նրա 

ստեղծագործությունները։ Դրա համար պետք է հատուկ ծրագրեր մշակվեն այդ 

ուղղությամբ։ Իհարկե, շատ կարևոր է նաև, որ մենք ինքներս մեզ ճանաչենք։ Իսկ դա 



պետք է սկսել դպրոցից։ Օրինակ Իսրայելում երիտասարդների համար ամենամեծ 

արժեքն իրենց Հայրենիքն է։ Իսկ դա քարոզչության արդյունք ու հետևանքն է։ Մենք 

նույնպես պետք է քարոզչությամբ զբաղվենք, քարոզենք սերը հայրենիքի, իր 

ինքնության հանդեպ։  

967. Եթե մենք կորցնենք հայկականությունը, հայ դաստիարակությունը, կկորցնենք 

պետականությունը։ 

968. Շատ երկրներում թերևս հնարավոր է, որ հայ չլինի, սակայն ժառանգությունը 

պահպանվում է, օրինակ Հայկական եկեղեցին Բանգլադեշում: 

969. Մենք պետք է ունենանք ՀԵՐՈՍՆԵՐ, որոնցով դաստիարակենք մեր երեխաներին, 

նրանք  պետք է դաստիարակվեն մեր հերոսներով, նրանց կերպարներով։ Դրա համար 

պետք է պետական մոտեցում և մտածելակերպ։ 

970. Եթե մենք այսօր չհավաքագրենք և չպահպանենք մենք ժառանգությունը, շատ արագ 

կկորցնենք։ 

971. Սիրիա, Լիբանանի սփյուռքն ավելի լավ գիտի մեր հայկական պարերը, քան 

Հայաստանցին, որովհետև դուք ցանկանում եք ստանալ այդ կոլորիտը ձեր մոտ: 

972. Այս բոլոր մշակութային խնդիրները նոր չեն, մարդիկ անձնային մակարդակում կարող 

են իրենց շուրջը համախմբել, 5 փոքր կազմակերպությունները կարող են ավելի շատ 

բան անել միասին վերցրած, քան մեկ մեծ պետական նոր ստեղծածը։ Եղածներն էլ, որ 

ակտիվացնենք, ավելի արդյունավետ կլինի, ավելի շատ աշխատանք կանեն։  

973. Չափազանց կարևոր է, որ աշխարհով սփռված մեր երիտասարդ սերնդին ցույց տանք և 

սովորեցնենք մեր աղոթքները, մեր երգերը, մեր ավանդույթները։ Սա կախված է մեզնից: 

974. Հայ Առաքելական եկեղեցին վերջին տարիներին իրեն վարկաբեկել է անպարկեշտ 

քահանաներով, հասարակությունը կորցրել է հարգանքը մի կառույցի նկատմամբ, որը 

սկսել է բիզնեսով զբաղվել և հեռացել հոգևորականությունից։ 

975. Սփյուռքում մենք ունենք Այբբենարանի խնդիր։ Հայաստանից ընդհանուր գիրք պետք է 

գրվի և տրամադրվի սփյուռքին, որպեսզի երեխաները միանման կրթություն ստանան։ 

976. Իմ երեխաներն արդեն առնչվում են հայ արժեքների հետ՝ սնվելուց առաջ աղոթում են, 

գիտեն ՀՀ հիմնն ու դրոշը, հաճախում են ազգային երգ ու պարի։ Այսինքն, 

ժառանգությունը պահելու առաջին պատասխանատուն ընտանիքն է, այլ ոչ թե 

համակարգերը։ 

977. Որպեսզի մենք ապահով ապրենք այս աշխարհում, պետք է քաղաքակրթական 

ազդեցություն ունենանք աշխարհի վրա։ Մեզ համար նույնքան կարևոր պիտի լինի թե՛ 

ժառանգությունը պահպանելը, թե՛ նորը ստեղծելն ու տարածելը։ 

978. Արցախի անվտանգության միակ բանաձեւն Արցախում ապրելն է։ Եթե այնտեղ կես 

միլիոն արցախցի ունենայինք, իրավիճակն այլ կլիներ։ Եթե ուզում ես ունենալ երկիր, 

այնտեղ պետք է ապրել ու դրա համար պետք է պայքարել։ 

979. Մենք նախ պիտի հասկանանք, թե ինչն ենք համարում համահայկական 

ժառանգության արժեք։ Արդյո՞ք դա տոլման է, թե՞ տարբեր հայկական դպրոցների, 

լեզվամտածողության արդյունքները։ 

980. Հաճախ, մենք չենք կարող պաշտպանել մեր քարերը, սակայն մենք կարող ենք 

պահպանել և պաշտպանել մեր մշակույթը:  



981. Մենք շատ փնթի ենք վերաբերվում մեր ժառանգությանը, փնթի կենսավարություն 

ունենք, քանդում ենք դամբարանները, փչացնում պատմական օբյեկտները 

982. Ինձ շատ է դուր գալիս այն միտքը, որ ցանկացած հայ պետք է դառնա Հայաստանի PR 

դեսպանը՝ ոչ միայն Սփյուռքում, այլև Հայաստանում։ Իմ քույրը ՌԴ-ում աշխատում է 

եկեղեցուն կից կառույցում, ուր երիտասարդները գալիս են, հայերեն երգեր երգում, 

մտքեր փոխանակում, հայկական մշակույթից խոսում։ Սա մեր գլխավոր 

հաղթաթղթերից կարող է դառնալ։ 

983. Միգուցե մենք լավ զենք չունենք կամ տեխնոլոգիապես զարգացած չենք, բայց ունենք 

հզոր գրականություն, մշակույթ, տաղանդ, որը կարող ենք օգտագործել 150 տոկոսով։ 

984. Մշակույթի պահպանումը եկեք սկսենք հինը պահպանելուց, մասնավորապես 

եկեղեցիներից, որոնք ունեն հայապահպան մեծ նշանակություն: Մինչ մեր հին 

եկեղեցիներինց շատերը անմխիթար վիճակում են, առանց դրանց մասին մտածելու, 

նորերն ենք կառուցում:  

985. Մենք ունենք մեծ հաղթաթուղթ, որ առաջինն ենք ճանաչել քրիստոնեությունը։ Ով մեծ 

հաջողության է հասնում, մի եկեղեցի է կառուցում, ու պետք է հավատքը առաջնային 

պլան մղել։ Սփյուռքում եկեղեցին է հենց համախմբում հայերին, համայնքները, 

դպրոցները լինում են եկեղեցուն կից։  

986. Մենք պետք է ինքներս մեզ հետ ազնիվ լինենք և հասկանանք, թե մեր մշակութային 

ժառանգությունը մեզ է հարկավոր առաջին հերթին, թե աշխարհին: 

987. Արդյո՞ք մենք ծանոթ ենք մեր ժառանգությանը և պատրաստ ենք այն պաշտպանել: 

988. Մեր պատմությունից/մշակույթից խոսելիս առաջինը Քրիստոնեությունից ենք խոսում, 

մինչդեռ դրանից առաջ նույնպես հսկայական մշակույթ ենք ունեցել: Պետք է աշխատել 

համակողմանի ինքնություն զարգացնելու ուղղությամբ. մենք այս տարածաշրջանի 

բնիկ մարդիկ ենք, մինչև Քրիստոնեություն ընդունած առաջին ազգ լինելը:  

989. Ուսումնասիրելով ներկա պահանջները ճիշտ լուծումներով հայկական հարթակը, որը 

կլինի և՛ գիրք, և՛ թանգարան, և վիդեո, և աուդիո, հավատացնում եմ, որ շատ երկրներից 

մարդիկ կհետաքրքրվեն հայկական ժառանգությամբ։ 

990. Ռուսաստանում հայկական մշակույթը ամենից շատն է վտանգված: 

991. Մեր քաղաքների, գյուղերի անունները անհասկանալիորեն թուրքերեն են, ու մենք 

օգտագործում ենք թուրքական անունները, բայց ասում ենք, որ սա մերն է։ Դա էլ է 

ժառանգություն, բայց վատ ժառանգություն է: 

992. Լավ կլինի, որ յուրաքանչյուր համայնք իր բյուջեից որոշ մաս հատկացնի այդ 

համայնքում գտնվող պատմամշակութային կոթողի պահպանմանը։ 

993. Պետք է մշակույթը պարբերաբար բացահայտել, նորացնել՝ իհարկե չմոռանալով հինը։  

994. Մենք միշտ շատ ենք տարբերվել աշխարհից, մեր պապերը շատ վառ գույներ են ունեցել 

և այսօր մենք պարտավոր ենք մեր գույները պահպանել ու չկորցնել  

995. Մենք պետք է անդրադառնանք նաև մեր նախաքրիստոնեական ժամանակաշրջանին։ 

Դրան պետք է պետական մակարդակով անդրադառնալ, պետք է հատուկ մոտեցում 

մշակվի: 



996. Փորձը ցույց է տվել, որ միջազգային փորձագետներն ավելի բարձր գնահատական են 

տալիս մեր մշակութային արժեքներին, քան հենց մեր փորձագետները։ Հաճախ մենք 

չենք գիտակցում դրանց կարևորությունը: 

997. Կոմերցիոն մրցակցության արդյունքում պետք է գտնել բանալին։ Երբ թանգարանները 

շահ ունենան դասարանների այցելություններից իրենք կգտնեն հետաքրքրելու ձևը։ 

998. Մանկապարտեզից սկսած երեխաներին պետք է ծանոթացնել և սովորեցնել հայկական 

ժառանգությունը։ 

999. Մենք չենք գնահատում մեր թողած մշակութային ու պատմական ժառանգությունը և 

անդրադառնում ենք ուրիշի ստեղծածին, ավելի գնահատում ենք օտարինը։ Մենք 

արմատականորեն պետք է փոխենք մեր վերաբերմունքն այս հարցի վերաբերյալ։ Պետք 

է գնահատենք ինքներս մեզ ու ամեն ինչ կփոխվի։  

1000. Եթե պետությունը տեր չկանգնի իր երկրի ժառանգությանը, ամեն ինչ կկորցնի։  

1001. Հայերն իրենցով կարող էն մշակույթի դեսպան լինել օտարության մեջ, տարածեն մեր 

մշակույթը այլազգիների մեջ: 

1002. Պետք է ստեղծվեն կառույցներ, որոնք համակարգեն ու մասնագիտական ձևով 

աշխատեն այս ուղղությամբ։ Պետք է ինքներս մեզ վերագնահատենք, հասկանանք, թե 

ինչ ունենք մենք ու ինչպես դա ներկայացնենք աշխարհին։  

1003. Հայոց գրերը ստեղծվել են, երբ մենք չենք ունեցել պետականություն։ Եկեղեցին է կրել 

մշակույթի պահպանման և զարգացման ծանր բեռը։ Այսօր, երբ ունենք 

պետականություն, պետք է ապահովենք պետություն-եկեղեցի-հասարակություն 

ներդաշնակությունը: 

1004. Զարմանալիորեն կարելի է թատրոններում ու օպերայում տեսնել երեխաների, ովքեր 

նստած՝ հասկացող աչքերով նայում են, հասկանում, ծափահարում։ Այլ երկրներում 

նման բան երբեք չեմ տեսել։ 

1005. Գիտության և կրթության դերը չափազանց կարևոր է ազգային գաղափարի ճիշտ 

մատուցման համար, որպեսզի բոլորս կարողանանք ճիշտ ներկայանալ և ճիշտ 

ներկայացնել, փաստարկներով հակազդել սխալ ինֆորմացիային:  

1006. Մենք պետք է պահպանենք մեր ինքնությունը և միևնույն ժամանակ նորոգվենք։ Թե՛ 

արտերկրում, թե՛ Հայաստանում վերանայենք կրթական համակարգը, ժամանակակից 

մեթոդներով նոր սերդին պատմենք մեր հայտնի մեծերի մասին, ամենահասարակ 

սրճարանի պատերը զարդարենք մեր ժառանգության մասին ինֆորմացիայով։ 

1007. Իհարկե մշակույթը պետք է երեխաներին մանկուց մատուցել՝ գիրք կարդալ, լավ 

երաժշտություն լսել և այլն։  

1008. Հայկական մշակույթի տարրերը պետք է դիվանագիտական նվերներ դառնան, որպեսզի 

ներկայացնեն մեր մշակույթը, օրինակ Անգլիայի թագուհին հայկական 

ասեղնագործության նմուշ ունի: 

1009. Մեր մշակույթը պահպանելու գործում բացի հնից, կարևոր է օգտվել նոր 

տեխնոլոգիաներից, նաև ՀՀ պետական կառույցները պետք է նախաձեռնեն տարբեր 

ծրագրեր: 

1010. Մենք շատ հարուստ ժառանգություն ունենք, սակայն շատ դժվար էջեր ունենք, և պետք 

է «տեր կանգնել» նաև դրանց: 



1011. Մեր մայրենին, մեր երաժշտությունը, մեր մշակույթը պետք է ամենասկզբից, դեռ վաղ 

մանկուց ներկայացվի։ Սփյուռքում այդ ամենն իր վրա է վերցրել եկեղեցին, բայց 

պետական մոտեցում չկա։ Մենք ամենահարուստ մշակույթն ունենք, բայց ուզում ենք 

ուրիշինը վերցնել: 

1012. Երբ Թուրքիան փլուզվում էր, սիոնիստները հայերին հրավիրեցին քննարկման, թե 

փլուզվող Թուրքիայի տարածքում ի՞նչ են պատեկարցնում ստեղծել։ Այդ 

հանդիպումներից հետո հրեաները ասեցին, որ հայերը մանկամիտ ազգ են․ գիտեն ինչ 

են ուզում, բայց չգիտեն ինչպե՞ս, և առանց հաշվի առնելու ներկա մարտահրավերները։ 

1013. Հոգևոր և նյութական արժեքները պահպանելու համար ֆիանանսներ են պետք։ 

1014. Մենք՝ որպես ազգ, պետք է ամրապնդվենք ներսից։ 

1015. Սիրիայում, Լիբանանում մինչև համալսարան մենք հայկական գետոյացված 

դպրոցներում ենք ապրում։ Արաբների հետ սկսում ենք շփվել համալսարաններում։ 

Խառնամուսնություններ եղան արաբների հետ ու սկսեցինք հայկական ակումբներ 

ստեղծել համալսարաններում: 

1016. Ինչ խնդրի մասին էլ որ խոսում ենք, հանգում ենք համակարգի բացակայությանը։ 

Հայաստանում այսօր կա ընդամենը երկու համակարգ՝ ԿԲ-ն եւ հարկային համակարգը։ 

Անվտանգության առումով էլ համակարգ է պետք, որտեղ ամեն մեկը պիտի իմանա, թե 

ինչ անել հանուն ընդհանուր գաղափարի։   

1017. Մեծ թերություն ունենք մենք՝ ժառանգությունը մատուցելու արդի մեթոդները 

ծանրաբեռնում և տհաճություն են առաջացնում երիտասարդների մոտ։  

1018. Սովետական ժամանակներում նորմալ ֆինանսավորում կար, իսկ երբ էլ 

ֆինանսավորում չկար, սկսվեց ռաբիզը. այն մտել է մեր կյանք ու դուրս չի գալիս։  

1019. Սփյուռքում ապրող յուրաքանչյուր հայ իրեն պետք է համարի Հայաստանի 

մշակութային դեսպանը։ 

1020. Մեր ռեսուրսը ո՞րն է, պետք է սահմանենք զարգացման ինչ ներուժ ունենք մեր երկրում։ 

1021. Չենք կարողանում պահպանել մեր ունեցածը, ընկնում ենք վեհ գաղափարների հետևից։  

1022. Հայաստանը պետք է ճանաչի իր թշնամու ուժեղ և թույլ կողմերը, ինչպես դրա հետ 

աշխատենք։ 

1023. Ռուսաստանում կարևոր չի հայի հետ կամուսնանաս, թե ոչ, կարևորը մենթալիտետն է, 

իրար հասկանալն է: 

1024. Սփյուռքի շատ գաղթօջախներում եկեղեցին է պետությունը, ու եկեղեցուն վատաբանելն 

ու վարկաբեկելն անմիջապես դիպչում է մեզ։ 

1025. Պետք է սփյուռքի պատմության ու լեզվի վրա ավելի շատ ուշադրություն դարձնել, քանի 

որ սփյուռքի երեխաներից շատերը գնալով ավելի քիչ են խոսում հայերեն ու քիչ են 

սովորում հայոց պատմություն։ 

1026. Երիտասարդներին դժվար է ներգրավել միայն ոգեղեն մտքերով, երբ կան սոցիալական 

ցանցերը իրենց թեթևությամբ և մատչելիությամբ: Այդ պատճառով լավ տարբերակ է 

համադրել այդ ամենը: Օրինակ՝ Տեր Խոսրովը հայտնի դարձավ տիկտոկում իր 

տեսանյութերով, գուցե կարելի է սա որպես օրինակ դիտարկել մշակույթը տարածելու, 

պահպանելու նաև երիտասարդների շրջանում: 



1027. Ամերիկյան եկեղեցիներում հոգևորականները խոսում են ամենօրյա կյանքի մասին. 

ինչու՞ մեր եկեղեցին դա չի անում։ Այդ կերպ մեծանում է եկեղեցու հաճախելիությունը, 

իսկ եկեղեցին շատ կարևոր դեր է խաղում հայապահպանության գործում։ 

1028. Խոհանոցը մեր ինքնության մասն է, որը պետք է պահպանել։ 

1029. Ինքնության, ժառանգության խնդիրները համշխարհային խնդիրներ են, 

ժամանակնեերն են այդպիսին։ Մենք պետք է ընդունենք ժամանակների և 

իրողությունների փոփոխությունը։  

1030. Արաբական երկրներում, եթե հայի հետ չես ամուսնանում չես, շարունակում 

ժառանգությունը, ժառանգությունը կորսվում է, դուրս ես մնում համայնքից: 

1031. Ազգային նպատակի շուրջ մի օր կհանդիպեն պետությունը և «մշակույթի 

պատվիրատուն»։  

1032. Թուրքերն օգտագործում են «սոֆթ փաուերի»՝ փափուկ ուժի մեթոդն իրենց սերիալների 

միջոցով, միգուցե նմանատիպ բան էլ մենք պետք է անենք։ 

1033. Մշակույթը պետք է կենցաղավարություն դառնա։ Մենք բողոքում ենք, որվհետև 

մշակույթը կենցաղ, վարքագիծ չի դառնում։  

1034. Մենք մեր ժառանգությունը արժեվորել չգիտենք։ Մենք պետք է մի մեծ գաղափար 

մշակենք, պետք է հայկական արժեքներին ծանոթացնենք թե՛ հայերն, թե՛ մնացյալ 

ազգերին։ Մենք դա կարող ենք ներկայացնել ամբողջ աշխարհին։  

1035. Մենք սիրում ենք միայն քանդված եկեղեցիները, կանգուն եկեղեցիները չենք սիրում և 

չենք պահպանում։ 

1036. Սփյուռքում զարգացնելու համար կարելի է շրջագայող թանգարաններ ստեղծել, 

որոշակի ժամանակով մշակութային արժեքներ կրող ցուցադրություններ 

կազմակերպել, հետո վերադարձնել թանգարան։ 

1037. Մենք պետք է կազմենք ժառանգության ցանկ, որ հասկանանք, թե ինչ ունենք և ինչպես 

պիտի դա ներկայացնենք աշխարհին։  

1038. Խորհրդային ժառանգությունը ռուսական մշակույթ էր։  

1039. Ես հպարտանում եմ իմ ունեցած ժառանգությամբ, առանձնապես երբ ունենում ենք 

հյուրեր արտերկրից։ 

1040. Հավատքի հարցում շատ կարևոր է եկեղեցականի դերը տվյալ գաղթօջախում։ 

Թբիլիսիում մեկ եկեղեցական կարողացավ միավորել ողջ համայնքը։ 

1041. Ոչ թե սիրո մասին խոսելը, այլ սերը, ոչ թե քաջության մասին խոսելը, այլ քաջությունը, 

ոչ թե Աստծո մասին խոսելը, այլ Աստված պետք է դառնան մեր մշակույթը, մեր առօրյա 

խոսույթը։ 

1042. Մենք պետք է ներկայացնենք մեր ունեցածը նախևառաջ ինքներս մեզ․ այսինքն, անգամ 

մենք չգիտենք, թե ինչ ունենք և ինչ արժեք են դրանք ներկայացնում:  

1043. Ժառանգության գնահատման խնդիր կա, և խնդիրը կրթական համակարգը չէ։ Խնդիրն 

այն է, որ մենք ունենք դիցաբանականացված պատմություն և ամեն տեղ հակասության 

ենք հանդիպում։ 15-րդ դարից հետո մեզ պետք էր նոր մոդել, մենք մնացել ենք 

Խորենացու պահպանողական մոդելի մեջ։ Եթե Շնորհալին ներկայացվի՝ որպես 

արտգործնախարար և կրոնական խնդիրները վերհանող և այլ գործառույթներ 

կատարող անձ, դա երեխայի համար հետաքրքիր կլինի։ 



1044. Ես առաջարկել եմ, որ մեր մշակույթի մասին փոքրիկ գրքույկ ստեղծել, բաժանել 

դեսպանատներին, այդպես գոնե տարածվի։ Այնպես անենք, որ մեր երեխաները 

հպարտանան, որ իրենք հայ են, այդ փոքրիկ գրքույկը պետք է հպարտության առիթ 

լինի բոլոր երեխաների համար։  

1045. Պետք է մեր արժեքներին նոր և ժամանակակից շունչ տալ, որպեսզի դրանք հետաքրքիր 

դառնան նոր սերնդի համար։ 

1046. Հոգևոր և նյութական արժեքները պահպանելու առաքելությունը իր վրա պետք է վերցնի 

Հայ առաքելական եկեղեցին, դաստիարակողը՝ ուսուցիչը, դասախոսը, պետությունը, 

կրթված անհատը, պատմամշակութային արժեքների պահպանության տարբեր խմբեր, 

հիմնադրամներ։  

1047. Խորհրդային մշակույթից ու ժառանգությունից հրաժարվելը նման է որ քո ձեռքից 

հրաժարվես։ Դա փաստ է, դա պատմություն է, դա մեր ժառանգությունն է։  

1048. Առաջարկում եմ ստեղծել կազմակերպություն, որը պարտատոմսեր կթողարկի և 

Հայաստանից դուրս գտնվող հայերը կկարողանան գնել այդ պարտատոմսերը ու 

դրանով գնել դրսում գտնվող մեր արժեքները։  

1049. Վրաստանի պետական համալսարանում Դավիթ Անհաղթ ու Մխիթար Գոշ են 

ուսումնասիրում։ Մենք չենք օգտագործում, ուրիշներն են օգտագործում։ Գրերը 

ստեղծելուց հետո սկսեցինք թարգմանել այն ամենը, ինչ ընկնում էր ձեռքի տակ։ 

Ընկնում, Շեքսպիր ենք կարդում, Նարեկացուն բանի տեղ չենք դնում։ Պետք է զգուշորեն 

ու ճիշտ տարածենք մերը, բայց ոչ թե դրսում, այլ ներսում։ 

1050. Վրաստանում հողի վրա մի փոքր քար են դնում, տուր կազմակերպում ու մշակութային 

արժեք ստեղծում։ Մենք էլ կարող ենք մեր երեխաների համար նման արշավներ 

կազմակերպել, ծանոթացնել մեր մշակութային օբյեկտների հետ։  

1051. Հայի հետ ամուսնանալը միակ տարբերակն է սփյուռքում հայկական մշակույթը 

պաշտպանելու։ Երեխաներին դաստիարակում է մայրը։ Եթե օտարի առնես, քո լեզուն 

չի սովորեցնի 

1052. Մեր անվտանգության համար շատ կարևոր է որակյալ կրթությունը, հավատը և 

թափանցիկ գործունեությունը։ Պետք է մեր բրենդը վերաձևակերպենք՝ կոնյակից 

անցնենք մշակութային, սպորտային, տեխնոլոգիաներում իրականացրած մի շարք 

հայտնագործությունների մասին տեղեկություններ տարածելով։ 30 տարվա մեջ 

չունեցանք անկախ մտածելու ունակություն, գոյատևման մեջ ենք։ 

1053. Մեր ժառանգությունը ապագայի տեսիլքով պետք է հարմարեցնենք, այսինքն 

մշակութային կոմերցիոնիզացում պետք է արվի։ 

1054. Մի քանի գործունեության տեսակ կա, որոնք հստակ հովանավորություն են 

պահանջում։ Մշակույթն առանց հովանավորության գոյություն ունենալ չի կարող, 

հաջորդը սպորտն է։ Եթե ցանկանում ես զբաղվել մշակույթով կամ սպորտով, պետք է 

չաշխատես, զբաղվես միայն դրանով։ Բայց այս ամեն ինչը սկսում է կրթությունից՝ 

մանկապարտեզ, դպրոց և այլն։ 

1055. Պետք չէ մշակութային ժառանգությունը պարտադրված հպարտության միջոցով 

սերմանել։ Երբ լսում ես քո երաժշտությունը, այն արդեն դառնում է քոնը, 

հպարտությունն էլ ինքնաբերաբար գալիս է։ 



1056. Կարող ենք հնարավորություն ստեղծել, որ երեխան թանգարան մտնելիս ստանա մի 

սարք, որի միջոցով, հետաքրքիր ձայներով, մուլտֆիլմերով, խաղերով կկարողանա 

հետաքրքրվել և ներգրավվել։ 

1057. Ժառանգության պահպանումը միայն գեղեցիկ խոսքերով չէ, այլ պետք է ամեն մեկը 

գիտակցված գումար նվիրաբերի մեր ժառանգության պահպանմանը։  

1058. Կոնտենտի պակաս կա, եթե նյութը հետաքրքիր մատուցվի, կտպավորվի ու 

երիտասարդների մոտ հետաքրքրություն կառաջանա։ 

1059. Աշխարհում ընդունված է աճուրդներին մասնակցելը։ Մենք նույնպես կարող ենք այդ 

տարբերակով Հայսատան բերել դրսում գտնվող մեր մշակութային արժեքները, բայց դա 

պետք է արվի պետական մակարդակով, հատուկ մասնագետների օգնությամբ։  

1060. Պետք է օգտագործել հեռուստատեսության հնարավորությունը, վերացնել 

ժամանակակից հեռուստասերիալների «հերոսներին», որոնք վատ օրինակ են մեր 

երիտասարդների համար և նոր կրթական մոդելներ ու հերոսներ ստեղծել։ 

1061. Եթե չկարևորենք մեր ունեցածը, նորը չենք կարող ստեղծել։ 

1062. Եկեղեցին իր դերն ունի, դպրոցը իր տեղն ունի, ընտանիքը իր տեղն ունի․ ես ամենը 

մորիցս եմ սովորել, սովորեցնելու եմ իմ երեխաներին 

1063. Մշակույթի ու հայկական ժառանգության պահպանության ոլորտում պետք է հաշվի 

առնել, որ քաղաքական պայքարի մեծ դաշտ ու խնդիր ունենք։ Սա, իհարկե, միայն 

պետական ռեսուրսի վրա թողնել հնարավոր չէ։ Ամեն դեպքում, մշակութային կցորդներ 

ունենալը նույնպես հրամայական է։ 

1064. Մենք պետք է մասնագիտական խումբ ստեղծենք, որոնց միջոցով իրազեկենք այդ 

արժեքների մասին։ Այսինքն, նախապես մշակված քայլերով պետք է հանրահռչակենք 

մեր մշակութային ժառանգությունը։  

1065. Պետք չէ մշակույթը ֆետիշացնել և պաշտամունքի վերածել, այլ մշակույթը պետք է 

դառնա կենցաղավարություն։  

1066. Նոր սփյուռքի համար հայ եկեղեցին գոյություն չունի։ Այն ոչ համախմբում է, ոչ էլ 

գիտենք եկեղեցու մասին։ 

1067. Մենք պետք է ավելի շատ բրենդավորենք Հայաստանը։ Արարատը, Ախթամարը, 

Գառնին, Վանը... Ամեն ինչ պետք է էլ ավելի բրենդավորվի, ու պետք է աշխարհին այս 

բրենդերի միջոցով պատմել Հայաստանի պատմության ու ժառանգության մասին։  

1068. Ընդունել հայկական մշակույթը, սիրցընել (սիրել տալ) երեխաներին: 

1069. Ժառանգությունը պահպանելու ձևերից մեկն այդ ժառանգությունը նորովի 

հարստացնելն է, եղածի վրա նորն ավելացնելը։ 

1070. Հայաստանը մեր սիրտն է, բայց և ժառանգության աղբյուրը։ Լավ չի, որ հայերը գնում են 

Հայաստանից, բայց այդ ժամանակ էլ Սփյուռքն է ուժեղանում հայապահպանության 

տեսանկյունից։ 

1071. Եթե չկարևորենք մեր ունեցածը, նորը չենք կարող ստեղծել։ 

1072. Թվայնացումը մարքեթինգային ծրագրի մի մասն է ու դա շատ կարևոր է, որպեսզի մենք 

կարողանանք մեր ունեցածն աշխարհին ներկայացնել։  

1073. Սուրբ բաները քարացած են, մշակույթային ժառանգությունը չպետք է սրբացնենք, որ 

չքարացնենք: 



1074. Եկեղեցին պետք է լինի պետությունը պահող կառույց: Շշմելու բան եմ տեսել Վայոց 

ձորի Վերնաշեն գյուղում. կա մի թանգարան, որտեղ պահպանվել է հրովարտակ այն 

մասին, որ եկեղեցին պատրաստ է զինել բանակին այնքան, որ այն հնարավոր 

ամենահզորը դառնա: 

1075. Առաջարկում եմ երաժշտությունը, հայկական ժառանգության ցանկը թվայնացնել ու 

պահպանել վիրտուալ մի հարթակում։ 

1076. Պետք է ինքնակրթվել, հետո կրթել երեխաներին։ Ես կուզեի, որ Սփյուռքի համայնքային 

կենտրոններում հաճախակի լինեին կրթական ու ճանաչողական միջոցառումներ։ 

1077. Արմենիկա ծրագիրը հրաշալի գաղափար է, կարծում եմ դա շատ լավ կաշխատի։ 

Դեսպանները նույնպես կարող են այդ ծրագիրն իրականացնեն հայկակա ն 

մշակութային ժառանգության տարածման գործում։  

1078. Թվայնացման հետ պետք է զգույշ լինել, որովհետև անպայման պետք է հսկողություն 

սահմանել, գուցե ոչ ճիշտ ձեռքերում դա հայտնվի, պետք է անպայման 

վերահսկողություն սահմանել։  

1079. «Արմենիկա» ծրագրի շրջանակները պետք է ներառի ամբողջական տեղեկատվություն 

Հայաստանի վերաբերյալ՝ Հայաստանի դրական կողմերի, գեղեցիկ վայրերի, 

մասնագիտական տեղեկատվություն, թե ինչ մասնագիտություններ կարելի է ձեռք 

բերել այստեղ, ամբողջական տեղեկատվություն Հայաստանում ապրելու մասին։ 

Այսինքն նախապատրաստի մարդկանց այստեղ ապրելուն։ 

1080. Պետք է ընդունենք, որ այսօր ունենք այս մի փոքր Հայաստանը և այս է ներկայի մեր 

արժեքը, որը պետք է պահպանենք։ Մենք էությամբ մշակութային ազգ ենք, եթե դա էլ 

կորցնենք, կվերանանք։ 

1081. Մենք շատ հարուստ պատմամշակութային անցյալ ու ներկա ունենք։ Բայց դրանք 

ներկայացնելու խնդիր ունենք։ Ի մի բերելու և ցուցադրելու համար պետք է ունենալ 

պետական ռեսուրներ ու աջակցություն։ Հայաստանում սա շատ մատչելի է, բայց 

սփյուռքում դա շատ բարդ է, Հայաստանի պետությունը պետք է աջակցի հատկապես 

սփյուռում ապրող հայրենակիցներին։  

1082. Թեև մշակույթը երիտասարդների համար հետաքրքիր և նորարար դարձնելու 

նպատակով մեծ ֆինանսներ են պետք, բայց մենք ունենք կամավորներ, ովքեր 

պատրաստակամ են անվճար ստեղծել ծրագրեր։ Պետք է միայն նրանց տալ հստակ 

առաջադրանք։ 

1083. Պետական աջակցությունն անչափ կարևոր է՝ բյուջե, ֆինանսովորում և այլն։ 

Եկեղեցիների վերանորոգման հարցը նույնպես անչափ կարևոր է, պետք  է 

վերականգնել բոլոր եկեղեցիները: 

1084. Թատրոններում հայկական ներկայացումներ գրեթե չկան, պետք է լինեն։ 

1085. Հայկական մշակութային հարթակը կարելի է դարձնել սոցիալական ցանց։ 

1086. Պետք է գրանցել/պատենտավորել մեր մշակույթի յուրահատուկ արտադրանքը: Այս 

մասին մենք քիչ ենք մտածել: 

1087. Այն, ինչ ձեռք ենք բերել անցյալում, մեր ժառանգությունն է: Եղածը պետք չէ քանդել, 

պետք է ավելացնել՝ որպես հիմք ունենալով արդեն իսկ ունեցածը (Խորհրդային 

միությունից ստացած ժառանգության օրինակով): 



1088. Առաջարկում եմ ստեղծել տվյալների բազա՝ ներառելով սփյուռքում գործող հայկական 

կազմակերպությունները: Նույն ոլորտի կազմակերպույթունների անդամները 

հեշտությամբ կարող են գտնել իրար և համագործակցել: Գուցե ՀԲԸՄ-ը, որն արդեն 

աշխատում է այդ ուղղությամբ, ընդարձակի տարվող աշխատանքների մասշտաբը: 

1089. Նոր մոտեցումներ, նոր տեխնոլոգիաներ պետք է ներդրվեն մեր պատմամշակութային 

կառույցներում, որը կգայթակղի նոր սերնդին։ 

1090. Յուրաքանչյուր մարզում և գյուղերում պետք է հաշվառել և մշտապես վերանայել 

պատմական նշանակություն ունեցող ժառանգությունները, էլեկտրոնային 

տեղեկատվություն հավաքել դրանց մասին և պահպանել որպես ժառանգոթյուն։ 

1091. Գերադասում եմ երեխային կիրակնօրյա դպրոց տանելու փոխարեն ինքս սովորեցնել 

հայերեն, քանի որ չեմ վստահում կիրակնօրյա դպրոցի դասավանդման որակին։ 

1092. Ոչ նյութական ժառանգությունը, օրինակ հայ մարդու բարոյական կերպարը՝ կոդեքսը, 

պետք է ձևակերպել և հաստատել մի տեղ։ Սա մեզ կօգնի այլ երկրների մշակույթների 

հետ չխառնվել։ 

1093. Ադրբեջաներեն տեղանունները հնարավորինս շուտ պետք է հայերեն դարձնել և 

ամբողջ էլեկտրոնային հարթակներով՝ գուգլ մափս, վիկիպեդիա և այլն, տարածել։  

1094. Ամբողջ աշխարհի հայկական ժառանգությունները՝ Երուսաղեմի, Կիլիկիո 

միաբանության և այն, պետք է մեկտեղել և թվայնացնել։ 

1095. Հայապահպանության և հայկական ժառանգության համար պետք է հայերեն կոնտենտը 

հնարավորինս շատացնել համացանցում։ 

1096. Կարելի է օնլայն գրադարան ստեղծել, որը նպատակ կունենա լուսաբանել և մի տեղ 

հավաքել արցախյան պատերազմի, եղեռնի, և առհասարակ հայոց պատմության 

վերաբերյալ ամբողջ էլեկտրոնային ինֆորմացիան։ 

1097. Ժառանգության պահպանությունը պետք է սկսվի լեզվի պահպանությամբ, օրինակ՝ 

սփյուռքում բնակվող հայկական բոլոր ընտանիքները տանը պետք է խոսի հայերեն։  

1098. Հայաստանի Հանրապետության դերը աշխարհի տարբեր մասերում մեր 

ժառանգության պահպանության գործում զրո է։   

1099. Հնաբանական ժառանգության պահպանությունը պետք է դառնա մեր ժառանգության 

պահպանության առաջնահերթություններից մեկը։  

1100. Պետք է առաջնահերթ հասկանանք՝ մենք գլոբալ ունենք ժառանգության 

պահպանության ռեսուրսը ու ցանկությունը։  

1101. Պետք է հասկանանք, թե ինչն ենք մենք գնահատում մեր ժառանգություն ու ինչպես 

պետք է դա փոխանցենք սերունդներին։  

1102. Հայաստանի ժառանգության ցանկ գոյություն ունի, բայց գոյություն չունի սփյուռքում 

գոյություն ունեցող մեր ժառագության մասին ո՛չ ցուցակ, ո՛չ էլ որևէ ամփոփ 

տեղեկատվություն։ Պետք է ունենանք մեր ժառանգության ամբողջական ցուցակ՝ 

կոնկրետ լոկացիաներով։  

1103. Վերնիսաժում հայկականի անվան տակ վաճառվում են թուրքական գորգեր ու ոչ մի 

պատասխանատու չկա, որ գնա ու բացատրի, որ դրանք թուրքական գորգեր են։  

1104. Պետք է հայկական ժառանգությունը պաշտպանված լինի օրենքով։ 

 



Դիտանկյուն 4. Հաջորդ սերունդներին հայ պահելու պատասխանատվությունը 

 

1105. Եթե Հայոց լեզուն չգիտես, դու չես կարող լիարժեք հայ համարվել։ Մեր մոտ՝ 

Վրաստանում, հայությունը փորձում է լեզուն փոխանցել սերունդներին և հնարավինս 

հայ պահել երեխաներին, բայց դա շատ դժվար է։ 

1106. Մեր մշակույթը մեր լեզուն է պահպանում։ Մենք սփյուռքում ծարավ ենք հայոց 

մշակույթի, լեզվի, իսկ սփյուռքում հայկական դպրոցների և մշակութային կենտրոնների 

փակվելու տենդենց կա, քանի որ ռեսուրսների պակաս կա։ 

1107. Մենք մեր սովորության մեջ հայերեն լեզվով գրելը, կարդալը պետք է մտցնենք։ Ի՞նչ 

գործիքներ կարող ենք օգտագործել։ Պետք է հնարավորիս պրոպագանդել հայերեն 

սովորելը և հայի պարտականություն պետք է դարձնենք դա։ 

1108. Լեզուն միջոց է հայաճանաչման։ Պետք է առաջնային դարձնել 

հայաուսումնասիրությունը՝ հայկական մշակույթի և պատմության հետ ծանոթանալը, 

ինչը պետք է անել հայոց լեզվով։ 

1109. Պետությունը պետք է քաղաքականություն մշակի և վերահսկի սփյուռքին ուղղված՝ 

հայոց լեզվի դասընթացների կազմակերպումը։ 

1110. Հայերեն մատչելի մուլտֆիլմեր և հաղորդաշարեր պետք է ստեղծել՝ թիրախավորելով 

սփյուռքահայ երեխաներին։ 

1111. Սփյուռքում հայոց լեզուն սովորեցնելու համար միայն եկեղեցու ուժերի վրա հենվելը 

սխալ է։ Պետք է փորձել երեխաների համար զարգացման ծրագրեր ստեղծել հայերեն 

լեզվով։ Որպեսզի օտար երկրի հայ երեխաները հասկանան, որ լեզուն հաղորդակցվելու 

միջոց է հայերի հետ և Հայաստանը ճանաչելու միջոց է, և ոչ թե հայոց լեզու սովորելն 

ուղղակի ինքնանպատակ ա։ 

1112. Կարիք չկա դպրոցականին տալ ընտրելու հնարավորություն գնալ, թե չգնալ 

կազմակերպվող միջոցառմանը։ Հարկավոր է կազմակերպել ու տանել։ Իսկ 

ֆինանսական հարցը լուծելու համար հարկավոր է ֆոնդեր բացել. կգտնվեն 

բարեգործներ։ 

1113. Արժեքները ժամանակի ընթացքում կարող են փոխվել, սական կան արժեքներ, որոնք 

անհրաժեշտ է պահել և փոխանցել հաջորդ սերունդներին, իրար նկատմամբ հարգանքն 

ու հոգատարությունը նույնպես ազգային արժեք է։ 

1114. Քանի որ արժեհամակարգը փոխվել է, այսօր երիտասարդները դադարել են մեծերին 

հարգել, զիջել, տարեցների նկատմամբ անտարբեր են և անհարգալից։  

1115. Ռոստովում մենք ունենք հայ-ռուսական թանգարան, կիրակնօրյա դպրոց, թե՛ 

նվագախմբեր, թե՛ մշակույթի կենտրոններ, որոնք ֆինանասավորվում են հայկական 

համայնքի կողմից, բայց մարդիկ քիչ են հաճախում, քանի որ բնակչությունը մոտիվացի 

չունի։ Ռուսաստանի հայերը հիմնականում փորձում հնրավորիս շուտ ռուսաֆիկացվել 

և չասոցացվել հայերի հետ։ 

1116. Մեկ-երկու սերունդ հետո հայոց լեզուն ռուսաստանում մոռացվում է, բայց խնդիրը 

միայն ռուսաստանի հայերի մեջ չի, այլ ամբողջ սփյուռքին է վերաբերվում՝ 

տրամաբանությունը նույնն է, պետք է ընդհանուր քաղաքականություն մշակել բոլոր 

երկրներում ապրող սփյուռքահայերին հայ պահելու համար։ 



1117. Սովետական տարիներին պիտակավորում կար՝ հայ, ախպար, սիրիահայ. պետք է 

վերացնել մեր ժողովրդի միջից։ 

1118. Որպես սփյուռքահայ կարող եմ ասել, որ խորհրդային տարիներին սփյուռքը բաժանվեց 

2 մասին՝ մի մասը Ամերիկայի շահերն էր պաշտպանում, մի մասը Խորհրդային 

Միության, եկեղեցին բաժանվեց նույնիսկ, ինչը մեծապես վնասեց մեր 

միասնականությանը։  

1119. Խնդիր ունենք սփյուռքում հայերենի պահպանման և օգտագործման հետ, որով որոշ 

երկրներում զբաղվում են կիրակօրյա դպրոցները, սակայն միայն դա բավական չէ, նախ 

պետք է ամեն ինչ սկսվի ընտանիքներից: 

1120. Դրսում հայերենի պահպանման հարցը իր վրա կարող են վերցնել մեր եկեղեցիները 

1121. Այսօր ռիսկի տակ են մեր բարբառները։ Բոլորը գնում են դեպի խոսելու երևանյան ձևը։ 

Մուլտֆիլմերը կարող են մատուցել բարբառներով։  

1122. Վերջին տարիներին հայերենը ավելի է վտանգվում, քանի որ մեր լեզվում այժմ առկա 

են ավելի շատ ռուսերեն և անգլերեն բառեր։ Կան մարդիք, հատկապես 

երիտասարդների մեջ, ովքեր նույիսկ մտածում են այլ լեզվով: 

1123. Սփյուռքում մենք բերաններիս ապտակ կերած ենք հայերենի մեջ օտար բառ 

օգտագործելու համար։  

1124. Ոչ թե պետք է երեխաներին գտնել ու բերել դպրոց, այլ ծնողներին։ Խնդիրը ծնողներն են։ 

1125. Հարկավոր է հարցադրում կատարել. ինչո՞ւ պետք է հայը ցանկանա մնալ հայ, ոչ թե 

ինչպես անել, որ մնա հայ։  

1126. ԱՄՆ-ում պսակադրությունից առաջ հոգևորականից խորհրդատվություն ու 

ուղղություն են ստանում զույգերը, նույնը պետք է անել երեխաների համար, որ 20-30 

տարի հետո հայերեն խոսել կարողանան։ 

1127. Հայաստանը անկասկած լեզվի ուսուցման կենտրոնն է։ Բայց հիմնական հարցը սա է․ 

հայերենը երկու լեզվո՞վ է գոյատևելու, թե միավորվելու է և ստեղծվելու է մի լեզու։ Այս 

հարցը շատ կարևոր է, որովհետև աշխարհի բոլոր հայերը աշխարհում պետք է 

ունենան մեկ գրական լեզու։ Սա երկու հարց է լուծում․ սփյուռքն ու Հայսատանը 

միավորելու խնդիրը դուրս է գալիս, ուղղագրական դժվարությունները վերանում են։ Եվ 

երրորդը՝ աշակերտները նույնպես դպրոցներում կմիավորվեն։  

1128. Մշակութային առումով մենք պետք է հետաքրքրություն առաջացնենք նոր սերունդների 

մոտ։ Եթե մենք ցանկանանք հին երգեր լսել, մենք կարող ենք միացնել և լսել, բայց նոր 

սերնդի համար պետք է նորարական ձայնագրություններ անել, հին երգերը 

թարմացնել, որ իրենց մոտ էլ լինի հետաքրքրություն լսելու դրանք։  

1129. Դրսում եկեղեցու դերն ավելի մեծ է հայապահպանության գործում, և դա չպետք է 

աչքաթող անենք:  

1130. Փորձը ցույց է տալիս, որ դրսում լեզուն շատ և շատ դժվար է պահել 

1131. Եթե հայը չի խոսում հայերեն, չի կարող իրեն լիարժեք հայ զգալ։  

1132. Ապրում եմ Սփյուռքում, վարժ խոսում եմ տեղի լեզուներով։ Ինձ ի՞նչ եք առաջարկում 

հայերեն սովորելու համար, ո՞րն է իմ շահը, ինչու՞ պիտի ինձ հայերենով ծանրաբեռնեմ։ 

1133. Դրսում հայագիտության, հայ լեզվի ուսուցման մակարդակը խիստ ցածր է։ Դրա 

պատճառը մասնագետների, մանկավարժների պակասն է։ Երեխաներն այդպես էլ չեն 



դառնում հայախոս։ Բացի մասնագետներից, երեխաներին քաջալերելու, արդյունքը 

տեսնելու համակարգը չկա, երեխան չի հասկանում՝ ի՞նչու պիտի սովորի հայերեն։ 

1134. Հայապահպանություն իրականացնելու համար պետք է սփյուռքում կազմակերպել 

հեռավար ուսուցում։ Դա շատ ճիշտ կլինի, քանի որ սփյուռքի երեխաները 

կկարողանան հայաստանյան կրթություն ստանալ։  

1135. Շատ կարևոր են տան սովորությունները։ Լիբանանում հայրս հայկական թերթ է 

կարդում, աղջիկս թերթը թարս բռնած նստում է, նմանակում է։ 

1136. Պետք է սիրենք մեզ, հայերենն ու հայկականը։ 

1137. Այն մարդիք, ովքեր կրթություն են ստանում այլ լեզվով, օրինակ ռուսերենով, իրենց 

բառապաշարը սահմանափակվում է կենցաղային թեմաներով։ Եթե մենք ուզում ենք 

լեզուն պահել, ապա պետք է ապահովենք լեզուն օգտագործելու միջավայր  

1138. Ո՞վ է հայը։ Առաջին հայացքից հայը ձևավորվում է լեզվամտածողությամբ ու 

հավատքով։ Սակայն պատմականորեն հայեր կան, ովքեր չեն տիրապետում հայերենին 

կամ ստիպված կրոնափոխ են եղել։ Իմ կարծիքով հայ է հայաստանամետ, 

հայաստանակենտրոն, Հայաստանը սիրող մարդը։ 

1139. Վալդորֆյան դպրոցներում երեխաներին սովորեցնում են մեր հին երգերը, 

ծանոթացնում մշակույթին։ Այդ դպրոցների օրինակը ու մեթոդիկան պետք է մտցնել 

Հայաստանի և սփյուռքի շատ դպրոցներում։ 

1140. Լեզուն հոգին է, տառերը՝ մարմինը։ Պետք է յուրաքանչյուր հայ իմանա հայերեն գրել ու 

կարդալ։ 

1141. Անհատական է մոտեցումը, երբ խոսքը վերաբերում է ինքնության պահպանությանը։ 

Մեծապես ծնողի որոշումից է կախված՝ իր երեխան կխոսի՞ հայերեն, թե՞ ոչ։ Կարևոր է 

կիրակնօրյա դպրոցի դերը և երիտասարդական զանազան միությունների 

առկայությունը։ Համայնքների դերը նույնպես կարևոր է։ Պետք է ճիշտ ուղղորդել 

երեխաներին։ 

1142. Թալինի երգերն, օրինակ, շատ են օժանդակում երեխաների՝ հայերեն սովորելուն։ 

1143. Լեզվի իմացությունը չի որոշում հայ լինելը։ Զրուցակից ունենք, որ հայերեն լավ չի 

հասկանում, չի խոսում, բայց հետաքրքրված ու անհանգստացած է, որ եկել է ու այստեղ 

է, փորձում է սովորել, փորձում է մի բան անել։ Ու կան մաքուր հայերեն խոսող մարդիկ, 

որ թքած ունեն հայի ու հայկականի վրա։ 

1144. Զուտ լեզվապահպանության առումով մեծ դեր ունի ընտանիքը, սակայն դա նույնպես 

խնդիր է, քանի որ երեխայի համար ևս մեկ օտար լեզու սովորելը նման է պատժի։ 

Կարևոր է այդ ուսուցումը կազմակերպել երգերի, ֆիլմերի, մուլտերի և այլ գրավիչ 

հարթակների միջոցով։ Նաև կան հայեր, որոնք հայերեն չեն խոսում, սակայն իրենց հայ 

են համարում և ինքնության գիտակցում ունեն։ 

1145. Ես ավարտել եմ Ջավախքում հայկական դպրոց, բայց Հայոց պատմություն մենք չենք 

անցել, ես ինքս եմ ուսումնասիրել։ Հենց ծնողները պետք է արմատավորեն երեխաների 

մեջ հայկականությունը։ 

1146. Կալուգայի մարզում 180 հազար հայ է ապրում, բայց համայնք չկա, հայկական դպրոց 

չկա, Քեսաբում հայերը մի քանի հարյուր են իրենց դպրոցներն ունեն 



1147. Եթե դրսում ապրող երեխաները ունենան խմբեր, օրինակ քիմիայի խումբ, և 

երեխաները աշխարհի տարբեր վայրերից միանան օնլայն և քննարկեն միմիայն 

հայերեն, ապա դա կնպաստի հայերենի զարգացմանը, լեզվի բացմանը  

1148. Դեսպանատները պետք է աշխատեն այն ուղղությամբ, որ բոլոր երկրներում 

դպրոցներում դասավանդվի հայ գրականություն (գոնե ոչ աշխատանքային օրերին կամ 

որպես ոչ պարտադիր առարկա)։ 

1149. Դասավանդման մեթոդների խնդիր ունենք հատկապես Սփյուռքում: Հին մեթոդները 

նոր սերնդի համար այլև չեն գործում և հետաքրքիր չեն: 

1150. Իմ հարազատ եղբոր առաջին լեզուն հայերենն էր, բայց երբ դպրոց գնաց, ռուսերեն չէր 

հասկանում, տանը ստիպված սկսել են ռուսերեն խոսել։ Հիմա տանը միայն ես եմ 

հայերեն կարդում, մի քանի ամիս առաջ եմ սովորել տառերը։ Նախկինում էլ մեր 

ժողովրդական երգերը չէի լսում, բայց մի տարի առաջ լսեցի, ու մեջս մի բան 

կատարվեց։ Տատիկս մի հացահատիկ է ցանել իմ մեջ, որը հիմա սկսում է աճել։  

1151. Պետք է էմոցիա առաջացնենք Եվրոպայում, Ամերիկայում ու Տաջիկստանում ծնված 

հայ երեխայի մեջ, որպեսզի նա ցանկանա ինքնակամ սովորել հայերեն։ 

1152. Հայ պահելու պատասխանատվությունը պետությանն է, սակայն դա կարող են նաև 

անհատներն անել։ Օրինակ՝ սփյուռքի շատ համայնքներում կարելի է ստեղծել 

կիրակնօրյա դպրոցներ, կրթությունը մասսայականացնել է պետք։  

1153. Կան դեպքեր, երբ սփյուռքում երեխան տիրապետում է արևելահայերենի, բայց 

համայնքի դպրոցում լեզուն արևմտահայերեն է և ուսումը դառնում է անիմաստ։  

1154. Պատկերացնենք, թե Հայաստանը սուպերդեմոկրատ, հզոր երկիր է։ Ո՞վ չի ցանկանա 

հայ լինել։ Ո՞ր զինվորը չի ցանկանա բանակ գնալ։ Ո՞ր հայը չի հպարտանա հայ լինելով։ 

1155. Շատ դժվար է հայերեն սովորել զրոյից։ Եթե սփյուռքի հայերը չեն կարող սովորեցնել 

իրեն երեխեքին հայերեն կարդալ, թող գոնե իրենց հետ հայերեն խոսեն։  

1156. Սփյուռքում ապրող հայերի մեջ տարաձայնություններ կան, թե որ «հայերենով» 

(դասական հայերեն, արևելյան, արևմտյան) պիտի դասավանդվեն առարկաները 

կիրակնօրյա դպրոցներում, ուստի որոշ ծնողներ գերադասում են տանը, սեփական 

ուժերով սովորեցնել հայերեն։ 

1157. Պետք է այնպիսի հայալեզու խաղեր հորինել, որ սփյուռքում ապրող երեխաները 

չմոռանան մեր լեզուն կամ հանուն խաղի սովորեն հայերեն, որպեսզի կարողանան 

խաղալ։ 

1158. Հայագիտական թեմաներով ոչ մի դրամաշնորհ չկա, ոչ մեկը չի կարողանում, օրինակ, 

Արցախի թեմայով որևէ հետազոտություն անել ՌԴ-ում. դա այնքան խնդիրներ է 

առաջացնում։  

1159. Փոքր սերունդը եթե իրեն առավել ամբողջական զգա ֆրանսիական մշակույթի մեջ՝ 

կձգտի դրան։  

1160. Հրեաների մասին գիրք էի կարդում. գրված էր, թե կարևոր չէ ինչ լեզվով ես խոսում, ինչ 

ես դավանում, կարևորը հրեականությունն է։ Նույնը կարող է մեզ վերաբերել։ 

1161. Հաճախ լեզվի պահպանությունն ու ինտեգրումը օտար հասարակության մեջ իրար 

հակադրվում են։  



1162. Հայերենը լինելով բարդ լեզու, օգնում է մարդկանց զանգանալ, ստիպում է ավելին 

սովորել: 

1163. Բացի հայերեն սովորել/սովորեցնելը, կարևոր է հասկանալ՝ ինչպես սովորեցնել. 

մշակել մեթոդոլոգիա: Արժե նաև ուսումնասիրել եղած փորձը, վերցնել այն և 

հարմարեցնել տարբեր համայնքների համար:  

1164. Ստամբուլում, թեև կան հայկական դպրոցներ, սակայն աշակերտների թիվը պակասում 

է, որովհետև հայ ընտանիքների թիվն սկսել է նվազել Թուրքիայում։ Այստեղ էլ խնդիր է 

հայ լինելու գիտակցությունն ունենալ, միայն զուտ հայկական ընտանիքներում է 

հնարավոր մնալ հայ։ Խառը ամուսնությունների դեպքում հայ մնալու 

հավանականությունը նվազում է։ 

1165. Կարևոր է նաև, որ հենց Հայաստանը տրամադրի մանկավարժներ Սփյուռքի 

գաղթօջախների համար, կամ կազմակերպենք օնլայն դասավանդում: 

1166. Ռուսաստանում հային հարցնում եմ ով է եղել Գարեգին Նժդեհը, ասում է ֆաշիստ է 

եղել 

1167. Չպետք է պայքարել բարբառների դեմ. դպրոցում, համալսարանում չի կարելի արգելել 

խոսել բարբառով. մեր բարբառները տեղանքից դուրս մեռնում են։  

1168. Հեռավար համալսարանական ծրագրի գաղափարը շատ լավն է, պարզապես դա չպետք 

է վճարովի լինի։ Սհատ ճիշտ կլինի, եթե դա անվճար լինի։ Եվ ոչ միայն 

համալասարանական կրթությունը, այլև դպրեցները։  

1169. Արևմտահայերենի ընտրովի դասընթացներ պետք է կազմակերպել, որը կնպաստի 

կոմունիկացիայի և լեզվի մեռնելու հարցը լուծելուն։ Սա կարևոր է, և դա պետք է 

Հայաստանում համակարգել։ 

1170. Պետք է լինի հայերեն կոնտենտ, որը կհետաքրքրի երիտասարդներին։  

1171. Մենք պետք է հստակություն մտցնենք, թե ինչն է պետք պահպանել հենց մեր լեզվի 

առումով։ Աշխատանք պետք է տարվի ոչ միայն արևելա- և արևմտահայերենի առումով, 

այլև բոլոր 52 բառբառների առումով  

1172. Ո՞վ է հայը․սա սփյուռքի հավիտենական հարցն է։  

1173. Անհրաժեշտ է ստեղծել հայերեն լեզու սովորելու անվճար էլեկտրոնային հավելվածներ՝ 

խաղերի տեսքով, փաստերի շտեմարանով՝ լեզու սովորելու համար հետաքրքրություն 

առաջացնելու համար, դրանով զարգացնելով հայերեն լեզվամտածողություն։ 

1174. Լեզվի դասավանդման կարևորությունը շատ մեծ նշանակություն ունի, որպեսզի լեզուն 

օգտագործվի ոչ միայն կենցաղային մակարդակում, այլև ավելի բարձր 

մակարդակներում  

1175. Իրանում մենք խոսում ենք արևելահայերեն ու հիմա հայեցի կրթությունը շատ է 

նվազել, քանի որ ճնշումներ կային։ Հիմա մենք առաջարկել ենք, որ պետական լեզուն 

պետք է տարածվի, այսինքն արևելահայերենը պետք է տարածվի։  

1176. Ֆրանսիայում կրթական համակարգն օգնում է, որ այնտեղ ծնված այլազգի 

երեխաներին հատուկ մոտեցում ցուցաբերվի, ուստի հայերենի ուսուցումը պետք է 

տեղայնացվի երկրին համապատասխան։ 



1177. Երուսաղեմի հին քաղաքը բաժանված է 4 մասի․3 կրնոական և 1 ազգային թաղամաս։ 

Հայն իր հավատքի հետ ազգային նկարագիրը խարսխած մարդն է, որն արտահայտվել է 

քաղաքակրթությունների բախման կետում։ 

1178. Առաջարկում եմ մշակել այնպիսի ծրագիր կամ դասագիրք, որ հարմար կլինի նրանց, 

ովքեր զրոյից են սկսելու հայերեն սովորել՝ անկախ տարիքից:  

1179. Մեզ մատուցված հայալեզու նյութերն այնքան անորակ են, որ նույնիսկ ես չեմ 

հասկանում միտքը։ Ուր մնաց, թե երեխայիս սովորեցնեմ։ 

1180. Ո՞վ է հայը. հայը չգիտի ինքը ով է։  

1181. Անվտանգության համար շատ կարեւոր է սոցիալական արդարություն-

անարդարությունը։  

1182. Ծնողներս միշտ ասում էին, որ պիտի հայի հետ ընտանիք կազմեմ։ Էն ժամանակ չէի 

հասկանում, բայց 15-16 տարեկանում մտածեցի, որ նույն ազգության մարդու հետ 

հարմար է ընտանիք կազմել, ես էլ գիտեմ հայերեն, ինքն էլ գիտի։ 

1183. Կրթության և մշակույթի նախարարության կարելի է առաջարկել պատվիրել հայալեզու 

ռեսուրսներ ստեղծել, որոնք այս պահին շատ քիչ են, քանի որ չկա դրան ուղղված 

պետական քաղաքականություն։ 

1184. Պետք են ժամանակակից մոտեցումներ, որոնք հետաքրքիր մատուցեն հայերենը, 

երեխաներն ինքնուրույն էլ կսովորեն։ Պետք է հետաքրքրություն ստեղծենք։ 

1185. Բոլոր հայերին մի հարթակի վրա դնելը պետք է վերանայվի և չտարանջատվեն 

արևելա- և արևմտահայերենը  

1186. Սփյուռքում ապրող մեր երեխաները պետք է ոչ միայն հայոց լեզուն ու գրականությունը 

հայերեն սովորեն, այլև մյուս բոլոր առարկաները։ 

1187. Ջավախքի դպրոցներում չի թույլատրվում «Հայոց պատմություն» առարկան 

դասավանդել։  

1188. ՌԴ-ում՝ հատկապես հայաշատ վայրերում, կարող է շաբաթական 1-2 օր հայերենի ժամ 

լինել։ Ամերիկայում հայկական դպրոցները փակվում են, բայց ամերիկյան 

դպրոցներում հայերեն դասեր ունենալու հնարավորություն կա։ 

1189. Առաջարկում եմ Ապագա հայկականի համար քրաուդֆանդինգ կազմակերպել, մարդիկ 

կհավատան եւ գումար կտրամադրեն, եւ այդ հարթակի միջոցով ստացված գումարները 

կարելի է ծառայեցնել անվտանգության ծրագրերի իրականացմանը։ Ամենակարեւորն 

այստեղ այն է, որ մարդիկ կհավատան, որ իրենց տված գումարները նպատակին 

կծառայեն։  

1190. Եթե մենք սփյուռքի հայ համայնքում կարողանանք լոբբի անել, որ ուսանողն առցանց 

հայոց լեզու կամ պատմություն անցնի ու կրեդիտ ստանա, կնպաստենք լեզվի 

պահպանությանը։ 

1191. Մենք պետք է գտնենք հպարտանալու կետեր մեր երեխաների համար մեր մշակույթով 

1192. Պետք է միավորել տարբեր ոլորտների մասնագետներին, որպեսզի մասնագիտական 

գրականությունը թարգմանվի արևմտահաըերենից արևելահայերենի  

1193. Իմ կարծիքով եկեղեցու դերն է մեծ։ Սփյուռքում, մի կիրակի եկեղեցի գնալով, կարելի է 

լիքը բան անել հայ մնալու համար։ 



1194. Հեռուստատեսությունը քարոզում է ժարգոնային հայերեն, ինչը նախկինում չի եղել։ 

Պետք է արգելել դա։ 

1195. Ամերիկյան համալսարանին միշտ առաջ ենք մղում, բայց ես դրան համաձայն չեմ, թող 

տարբեր ուղղություններով ծրագրեր լինեն, օրինակ՝ ԵՊՀ արևելագիտության 

ֆակուլտետի մի խումբը կարող է այնպիսի բաներ անել, որ Ամերիկյանի ուսանողը չի 

կարող անել։  

1196. Ամենամեծ խնդիրը համակարգումն ու կառավարումն է։ <Արի տունը> համարել եմ 

ձախողված ծրագիր, որովհետև պետությունը պետք է հանդես գար համակարգողի 

դերում, իսկ այդ ծրագրի շրջանակում պետությունը դարձավ նմանատիպ այլ մեծ ու 

փոքր ծրագրերին մրցակից։ 

1197. Ես ծնվել եմ Իրանում, այնտեղ մեծ դժվարություն չենք ունեցել պահելու լեզուն, իսկ 

Ամերիկայում կամ Եվրոպայում ծնողը հանձնվում է երեխայի կամքին և չի կարողանում 

պահպանել լեզուն։ 

1198. Մենք՝ հայերս, չունենք ինչ-որ հատուկ երիտասարդական ծրագրեր, որոնք կօգնեն 

դրսում ապրող հայերին ուսումնասիրել հայերենը։ 

1199. Եթե երեխան մինչև վեց տարեկան տանը հայերեն չի խոսում, հետո շատ բարդ է լինելու։ 

Որպեսզի զորանա մայրենի լեզուն, պիտի սփյուռքում ունենանք հայկական 

մանկապարտեզներ։  

1200. Տատիկս թրքախոս էր, միայն իրեն հարար էր արտոնված որ թուրքերեն լսի, անգամ 

արաբերեն երգ տանը արգելված էր լսել 

1201. Միայն կիրակնօրյա դպրոցները բավարար չեն հայերենը որպես մայրենի լեզու 

պահելու համար։ 

1202. Teach for Armenia-ն պետք է ընդլայնի իր շրջանակները և հայ ուսուցիչներ ուղարկի նաև 

հարևան երկրներ ու Մերձավոր Արևելք։ Այս երիտասարդ ուսուցիչների համար կարելի 

է Հայաստանում ստեղծել արտոնյալ պայմաններ։ Նշանակել որոշակի աշխատավարձ, 

օրինակ, Եգիպտոսում կամ Հորդանանում դասավանդելու համար, որպեսզի ոգևորենք 

երիտասարդ ուսուցիչներին դասավանդել այլ հայկական համայնքներում։ 

1203. Պետությունը պետք է ֆինանսավորի ուսուցիչներին, որպեսզի սփյուռքահայերին 

սովորեցնեն հայերեն։ բացի այդ կարող են լինել դրամաշնորհներ, որի արդյունքում 

երիտասարդները կմասնացկեն հայերենի դասընթացներին։  

1204. Ավելացնել պետական ֆինանսավորմամբ ինստիտուցիոնալ ծրագրերը, որոնք 

սփյուռքում բնակվող հայ երեխաներին հնարավորություն կտան ավելի հաճախ և 

մատչելի եղանակով այցելել Հայաստան, մասնակցել ճամբարներին, սպորտային, 

մշակութային և կրոնական հավաքներին և միջոցառումներին։ 

1205. Այսօր սփյուռքում հայ ուսուցիչների մեծ բաց կա։ Ֆրանսիան ֆրանկոֆոնիայի 

համակարգն ունի, մենք էլ կարող ենք ստեղծել մի այնպիսի կազմակերպություն, որը, 

տարբեր երկրներում տեղական պայմաններից օգտվելով, ոչ միայն մտածի 

ստրատեգիայի մասին, այլև միջոց լինի ուսուցիչներ առաջարկելու համար։  

1206. Հայերենին լավ չտիրապետելու պատճառը իմ կամ ծնողներիս ցանկությունը չէ։ Հայրս 

ապրել է Արցախում այն տարիներին, երբ Ադրբեջանի տիրապետության տակ էր, ու 



դպրոցներում չէին սովորեցնում հայերեն։ Լեզուն փոխանցելու փոխարեն նա ինձ 

պատմությունն է լավ սովորեցրել, սովորեցրել է հայ մնալ։ 

1207. Հրեաների զորավոր ինքնության օրինակն էր, որ ստիպեց վերագտնել ինքնությունս։  

1208. Նոր արտագաղթածները վիրավորված են հեռացել Հայաստանից։ Ցեղասպանության 

ժամանակ գնացածները, գնացել են ստիպված և կարոտում են։ Այդ է պատճառը, որ նոր 

սփյուռքը չի ուզում կապված լինեն Հայաստանի հետ։ Մենք պետք է ջանանք, որ այդ 

դժկամությունը Հայաստանի հանդեպ տրանսֆորմացնենք։ Աշխատենք այդ «չսիրո» 

հետ։ 

1209. ԱՄՆ-ում կան դպրոցներ, որտեղ ուսուցանում են և՛ արևմտահայերեն, և՛ 

արևելահայերեն. սա շատ նպաստավոր օրինակ է։ 

1210. Առաջարկվում է ողջ աշխարհի հայկական դպրոցների քարտեզագրում կատարել։ 

1211. Ինչպես պահպանել լեզուն. ես պետք է սկսեմ դա իմ ընտանիքից: Ես ու կինս 

կիրակնօրյա դպրոցի դերը վերցրինք մեզ վրա: Դասավանդում էինք մենք: Որովհետև 

եթե իմ որդին չգիտի հայերեն, ես չեմ կարող լեզուն սովորելու կարևորության մասին 

խոսել: 

1212. Սփյուռքում ամեն հաջորդ սերունդ ավելի թույլ է հայերեն խոսում, քանի որ հայերենի 

ուսուցիչների մեծ պակաս կա։ Ընտանիքներում հիմնականում խոսում են տեղի 

լեզուներով՝ իսպաներեն, գերմաներեն և այլն  

1213. Պետությունը պետք է ֆինանսավորի ուսուցիչներին, որպեսզի սփյուռքահայերին 

սովորեցնեն հայերեն։ Բացի այդ կարող են լինել դրամաշնորհներ, որի արդյունքում 

երիտասարդները կմասնակցեն հայերենի դասընթացներին։  

1214. Պետության դերը կառավարումն է, սփյուռքյան տարբեր ծրագրերի համակարգումն է, 

նմանատիպ ծրագրերի ամենակարևոր մասը պետք է դառնա 1 կամ 2 օր ծառայությունը 

հայկական բանակում։  

1215. Բացի դպրոցներից, արտասահմանում պետք է տարբեր հավաքույթներ կազմակերպել, 

կենտրոններ ստեղծել, որտեղ բոլորը խոսեն հայերեն, երգեն հայերեն, պահպանեն 

հայկականը, փոխանցեն սերունդներին։ 

1216. Լեզվի համահայկական կազմակերպություն պետք է ստեղծվի։ Մեր ռեսուրսները քիչ 

են, պիտի այս պահից սկսած ուսուցիչներ պատրաստենք սփյուռքի համար։ 

1217. Ինչպես իմացա որ թուրքը իմ թշնամին է՞ ապրիլի 24 ին աստիճաններով պետք է 

իջնեինք ու գետնին Թուրքիայի դրոշն էր, որ պետք է տրորեինք, հետո վառեինք 

1218. Սփյուռքը ունի նյութական միջոցը, և այն ձգտում է ներդնել Հայաստանում, բայց 

անհրաժեշտ է նաև այն ներդնել Սփյուռքում համապատասխան կառույցներ 

ձևավորելու համար, որոնք կդառնան հայապահպանության հիմքը։ 

1219. Բացի դպրոցներից, արտասահմանում պետք է տարբեր հավաքույթներ կազմակերպել, 

կենտրոններ ստեղծել, որտեղ բոլորը խոսեն հայերեն, երգեն հայերեն, պահպանեն 

հայկականը, փոխանցեն սերունդներին։ 

1220. Լեզվի համահայկական կազմակերպություն պետք է ստեղծվի։ Մեր ռեսուրսները քիչ 

են, պիտի այս պահից սկսած ուսուցիչներ պատրաստենք սփյուռքի համար։ 



1221. Հայապահպանումը սփյուռքում շատ կարևոր է եղել միշտ, օրինակ Իրանում մենք շատ 

ենք շփվել հայերի հետ, աշխատել ենք մեր բոլոր հայկական եկեղեցական տոներին 

ծանոթացնել մեր երեխաներին, ավելի սերտ ենք կապը պահել հայերի հետ։  

1222. Օրինակ՝ եթե երեխան ծնվել է Շվեդիայում, ունի «յանով» վերջացող ազգանունը, 

դպրոցը պարտավոր է տրամադրել հայերենի ուսուցիչ, որ նա սովորի իր լեզուն։  

1223. 1985 թվականին Պոլսիո պատրիարքն ասաց, որ թաքուն հայերը Թուրքիո մեջ 4մլն․ են։ 

Եթե մենք ունենանք հզոր պետականություն, հզոր երկիր, բոլորն էլ այնտեղ 

կխոստովանեն և հպարտությամբ կասեն, որ հայ են։ 

1224. Անվտանգության մասին խոսել չենք կարող, քանի դեռ տեխնոլոգիական առումով մեր 

հիմքն ամերիկյան սերվերներն են։ Պետք է մտածել հայկական տիրույթներ, սերվերներ 

ստեղծելու մասին։ ՏՏ ոլորտում մենք աշխարհին չենք զիջում ու կարող ենք ստեղծել 

անգամ մեր սոցիալական ցանցերը։ 

1225. Հայկական կրթօջախները պետք է կենտրոնաձիգ կառավարում ունենան, ու գլխավոր 

կառավարիչը պետք է լինի Հայաստանի Հանրապետությունը, որը պետք է կառավառի 

սփյուռքում գործող բոլոր հայ կրթօջախները։  

1226. Սփյուռքում պետք է ստեղծվեն շատ հայկական դպրոցներ, քանի որ երբ լեզուն են 

սովորեցնում, մշակույթը ևս փոխանցում են։  

1227. Լեզուն սովորելու, պահպանելու համար պետք է այն անդադար օգտագործել, պետք է 

դրա հնարավորությունը ստեղծել։ 

1228. Խաղային միջոցով պետք է հետաքրքրություն առաջացնել երեխայի մոտ։ Նրա համար 

գիրք կարդալ և ընթացքում դադարեցնել։ Հետո ասել եթե հետաքրքիր է կարդալ 

սովորիր կարդա 

1229. Հայաստանում հայի համար միգուցե կրոնի կամ լեզվի առկայությունը առաջնային 

նշանակություն չունի, բայց արտերկրում դրանք խիստ անհրաժեշտ են ինքնությունը 

չկորցնելու համար։ 

1230. Սփյուռքից եկած հայախոսները, երբ հանդիպում են Հայաստանում, շատ դժվար են 

միմյանց հասկանում, քանի որ ամենքի հայերենը կրում է այն երկրի ազդեցությունը, 

որտեղից գալիս է այս կամ այն անձը 

1231. Հայկական կիրակնօրյա դպրոցներն ու մշակութային օջախները շատ կարևոր են, 

դրանք պետք է ավելանան։ 

1232. Արտասահմանցիները հայերին բնութագրում են որպես ընկերասեր, պարզ, օտարների 

նկատմամբ բաց և հյուրասեր, որը նրանց առանձնացնում է այլ ազգերից և ձևավորում է 

մեր ազգային արժեհամակարգը։ 

1233. Պետք է Հայաստանի նկատմամբ էմոցիա՝ հույզեր առաջացնել սփյուռքահայերի 

շրջանում, որպեսզի նրանք մոտիվ ունենան հայ մնալու և հայերեն սովորելու։ 

1234. Արտաշեսյան դինաստիայի անկումից հայությունը չընդունեց Տիգրան 4-ին և 

Արտավազդ 3-ին, քանի որ Հայոց բանակում չէին ծառայել։ 

1235. Կարելի է խաղերի միջոցով հայերենը տարածել սփյուռքում։ կարելի է 

դրամաշնորհային մրցույթ կազմակերպել, որի արդյունքում կշահի լավագույն խաղը 

առաջարկող ընկերությունը։ հայկական խաղեր ստեղծելը շատ կարևոր է, որպեսզի 

սփյուռքում գտնվող մեր երեխաները ցանկանան հայերեն սովորել։  



1236. Հայերենը ունի շատ յուրահատուկ կոլորիտ՝ ի շնորհիվ տարբեր բառբառների  

1237. Վիրտուալ համալսարանը շատ արդիական է, առաջարկում եմ վիրտուալից բացի 

առկա հայագիտական համալսարան ունենալ։ 

1238. Հայագիտության կենտրոնների ստեղծում։ 

1239. Անկախ մաշկի գույնից կամ այլ հանգամանքներից, եթե մարդ ցանկանում է հայ լինել, 

պետք է նրանց ընդունել։ 

1240. Ազգային կրթական համակարգ է պետք մշակել Սփյուռքի համար, որպեսզի 

կարողանանք պահպանել նրանց հայությունը և մեր միակ տեսլականը պետք է լինի 

հետագայում հայրենադարձություն կազմակերպելը։ 

1241. Դպրոցներում զուգահեռ պետք դասավանդվեն արևմտահայերեն և արևելահայերեն։  

1242. Սփյուռքում ավանդական կուսակցությունները, եկեղեցիները պատրաստում են 

ուսուցիչներ, որ հայերեն սովորեցնեն: 

1243. Մենք ունենք արևմտահայերեն բառեր, որ այնքան գեղեցիկ և ճիշտ բառեր կան։ 

Ընտանիքներ կան, որ միայն հայերեն խոսելով հարցը չի լուծվում։  

1244. Հայերի միջև ֆիզիկական շփումը մեծորեն կնպաստի հայերենի զարգացմանը և 

պահպանմանը, այդ իսկ պատճառով հարկավոր է կազմակերպել ավելի շատ քանակով 

փոխանակման ծրագրեր 

1245. Լեզուն պետք է լինի մեկը ՝ այսինքն պետական լեզուն պետք է լինի մեկը։ Եվ բոլոր 

հայերը աշխարհում պետք է խոսեն մեկ լեզվով։  

1246. Երեխաների համար, հատկապես եթե ապրում են դրսում, պետք է ավելի շատ խաղային 

հնարավորություններ լինեն՝ հայերենի օգտագործմամբ: 

1247. Հայ աշակերտների փոխանակման ծրագիր եթե կարողանանք իրականացնել, շատ 

հետաքրքիր կարող է լինել։ Աշակերտները փոխանակվեն ընտանիքով, այսինքն, եթե 

նույն տարիքի երեխաներ ունեցող ընտանիքների երեխաները մի քանի շաբաթ փոխվեն 

ընտանիքներով։ 

1248. Ժողովուրդը պետք է բաց լինի նոր մտքերի և փոփոխությունների համար։ 

1249. Հայաստանի ՏՏ ոլորտի առաջատար լինելը հարկավոր է օգտագործել հայերենի 

պահպանման համար և շատ ավելի գրավիչ մեթոդներ հորինել:  

1250. Առաջարկում եմ ունենանք ժառանգության օր։ Երբ մենք կհագնենք մեր ազգային 

հագուստը, այդ օրը սոցիալական ցանցերում կվերբեռնենք մեր նկարները՝ տարազով ու 

աշխարհին կհղենք հայկականության մեսիջը։ 

1251. Առաջնային է, որ սփյուռքահայերը ցանկական հայ զգալ իրենց, հայի կերպարը այլ 

երկրներում պետք է բարձրացնել, ապա հետո նոր մտածել լեզվի պահպանման մասին։ 

1252. Եթե մարդիկ ցանկանում են տիրապետել մասնագիտական հայերենին, ապա պետք է 

ՏՏ-ի օգնությամբ ստեղծվեն համապատասխան ծրագրեր, որոնց կզարգացնեն լեզուն: 

1253. Առաջարկվում է ստեղծել նոր ծրագրեր, որոնք կնպաստեն Հայաստանի հետ սերտ 

շփմանը՝ այցելություններ, խաղեր։ Օրինակ՝ հայ դիցաբանությունը ներկայացնել 

կոմիքսների ձևով։ 

1254. Եթե սփյուռքահայերը ուզում են պահպանել հայերեն լեզուն, ապա հարցը պետք է 

տեղափոխել սոցիալական հարթություն։ Ինչ անել, եթե շուրջը հայերեն չեն խոսում, 

բայց դու ուզում ես։ Հայերեն խոսելը պետք է դառնալ պրեստիժային։ Պետք է 



խրախուսվեն այն հայ երիտասարդները, որոնք խոսում են հայերեն։ Եթե սփյուռքահայ 

երիտասարդն ուզում է «կարիերա անել», նա պարտավոր է իմանալ հայերեն։ Այսինքն, 

հատուկ հարցաշար պետք է մշակվի, որտեղ կլինեն հարցեր հայոց լեզվից, 

գրականությունից ու պատմությունից։  

1255. Սփյուռքում շատ են պետք երգի, պարի, սպորտի խմբակներ։ Եթե մարզիչը հայերեն է 

խոսում, երեխաները ստիպված պիտի խոսեն ու հասկանան։ 

1256. Հեռախոսային ծրագրեր կան, որ անգլերեն, ռուսերեն, իտալերեն են սովորեցնում։ 

Ինչո՞ւ նման ծրագիր չկա հայերենի համար։ 

1257. Կարելի է խաղերի միջոցով հայերենը տարածել սփյուռքում։ Կարելի է 

դրամաշնորհային մրցույթ կազմակերպել, որի արդյունքում կշահի լավագույն խաղը 

առաջարկող ընկերությունը։ Հայկական խաղեր ստեղծելը շատ կարևոր է, որպեսզի 

սփյուռքում գտնվող մեր երեխաները ցանկանան հայերեն սովորել։  

1258. Եթե հայոց լեզուն ուզում ենք պահպանել, պետք է ստեղծվի էլիտա, եթե դա չստեղծվի, 

այդ էլիտան, լեզուն չի պահպանվի։  

1259. Խնդրահարույց են համարում գրաբար, արևմտահայերեն, արևելահայերեն և 

բարբառներ բազմազանությունը, քանի որ այն շատ ռեսուրսներ է պահանջում։ 

1260. Ուսումնական փոխանակման ծրագրերի դեպքում պետք է հաշվի առնել, որ 

կոռուպցիոն մեծ ռիսկեր կան։ 

1261. Լեզուն այդքան կարևոր չէ հայ լինելու համար, մենք կարող ենք դրսում մեր մշակույթին 

թեկուզ մուլտերի «լեզվով» ծանոթանալ։ Օրինակ՝ հայկական «Օլիմպիկոս» մուլտը 

թարգմանվել է ռուսերեն և ցուցադրվում է ռուսական ալիքներով, երեխան տեսնում է 

հրաշալի հայ ընտանիքի կերպարը, հայ արքայի կերպարը։   

1262. Լիբանանում հայկական դպրոցները փակվում են, քանի որ չկա ֆինանսավորում, դա 

վտանգում է նաև արևմտահայերենի պահպանմանն ու հանգեցնում դրա կրողների 

նվազեցմանը։  

1263. Այսպիսի խնդիր ունենք. Հայաստանում արևմտահայերեն կամ բարբառով խոսողին 

ծաղրում են: Պետք է վերացնել բոուլինգը:  

1264. Հայապահպանության համար, այնուամենայնիվ, պիտի ունենանք Հայրենիք և 

պետություն։  

1265. Երեխաները մեղավոր չեն, որ ծաղրում են արևմատահայերեն խոսող մարդուն, քանի որ 

իրենց ականջին ծանոթ չի։ Սա կարող է լուծվել բավականին հետաքրքիր 

երիտասարդական բլոգներ նկարել զուգահեռ արևմտահայերեն և արևելահայերեն։ 

1266. Մոտիվացիա կառաջանա, երբ երեխաները գան Հայաստան ու գոնե մեկ շաբաթ մնան 

հայ ընտանիքում։ 

1267. Այսօր հայաստանաբնակներն անգամ չեն կարողանում գեղեցիկ, գրական հայերենով 

խոսել, նույնիսկ պաշտոնյաները չեն կարողանում գրական հայերենով խոսել։ 

1268. Պետք է կազմակերպես փոխանակման ծրագրեր սփյուռքի և Հայաստանում բնակվող 

երիտասարդների միջև, որ ծանոթանան մեկը մյուսի մշակույթին, սովորույթներին, 

կյանքին։ 

1269. Կարևոր չէ՝ ես գրում եմ հին, թե նոր ուղղագրությամբ, արևմտահայերենով, թե 

արևելահայերենով, կարևոր է այն, որ իրար հասկանանք հայերենով:  



1270. Հայկական վիրտուալ կրթական համակարգը կաշխատի միայն կրթվելու մեծ 

ցանկություն ունեցող մարդկանց մոտ, հետևաբար օնլայն կրթական համակարգը պետք 

է տեղայնացնել, պետք է մշտապես մոդերատորներ լինեն, ովքեր կոորդինացնեն 

կրթության պրոցեսը։ 

1271. Թշնամիները իրենց երեխաներին հայերեն են սովորեցնում, իսկ մենք պետք է թշնամու 

լեզուն էլ սովորենք։ 

1272. Ցանկալի է, որ մեծերի համար ևս լինեն լեզվի թեստեր, ինչպես օրինակ անգլերենի 

TOEFL-ը, որը թույլ կտա իմանալ լեզվի իմացության մակարդակը և նպաստի 

զարգացմանը, որ ամեն անգամ արդյունքները բարելավեն:  

1273. Առաջարկում եմ հայերենը զարգացնող փազլներ ստեղծենք։ 

1274. Համայնքային կենտրոնները եկեղեցիներն են, հիմա այդպես է ստացվել։ Ուրեմն պետք է 

այդ կառույցն օգտագործել ու մշակել նաև այլ ռազմավարություն, որի կենտրոնը կլինի 

եկեղեցին, բայց պարտադիր չէ, որ կրոնական ենթատեքստով։ 

1275. Կարևորում են կամավորական ծրագրերը․ մեկ անգամ Հայաստան այցելած 

երիտասարդն անպայման դրական առումով փոխում է վերաբերմունքը իր ինքնության 

նկատմամբ։ 

1276. Մենակ էմոցիայի վրա երկար չես կարող գոյատևել, պիտի էմոցիան կապես քո գործի 

հետ։ Օրինակ՝ հայերեն խոսող մարզիչներին ֆինանսավորել, որ խմբակներ ստեղծեն, 

երեխաները պարապեն, համերգներ տան։ 

1277. 3 տեսակ հայ կա Թուրքիայում ՝ բուն հայեր, որ մնացել են հայ, իսլամացած հայեր, որ 

անունով ու ազգանունով փոխված են, բայց ունեն հայ արմատներ, ու հայաստանցի 

հայեր, որոնք ոչ մի կապ չունեն այս ամենի հետ։ 

1278. Չեմ համարում, որ հայ մնալու հիմնական խնդիրը լեզուն պահպանելն է։ Այն 

անհրաժեշտ, բայց ոչ պարտադիր պայման է։  

1279. Լեզուն պետք է լինի մեկը՝ այսինքն պետական լեզուն պետք է լինի մեկը։ Եվ բոլոր 

հայերը աշխարհում պետք է խոսեն մեկ լեզվով։  

1280. Վտանգի ու վերացման վախը կարող ենք ցույց տալ մեր երեխաներին Ասորեստանի 

օրինակով։ Ասորե ստանը դարեր առաջ հզոր պետություն էր, բայց այսօր փոքրիկ, 

ծվարած Դվին գյուղն է մնացել ասորիներով բնակեցված Հայաստանում։ Պետությունը 

վերացել է, միայն ժողովուրդն է մնացել։ 

1281. Հայապահպանության հարցը միայն Սփյուռքինը չէ, Հայաստանի ներսում էլ այն շատ 

ակտուալ է։ Երևի ավելի ակտուալ։ 

1282. Նոր սերունդը հայերեն բառերն այնքան է անգլերեն տառերով գրել, որ անգամ 

հասարակ բառերն այլևս հայերեն տառերով ճիշտ գրել չի կարողանում։ 

1283. Եթե կարողանանք հայերենը համալսարաններում դարձնել կրեդիտով առարկա, 

կարող ենք մեծ օգուտ քաղել։ 

1284. Մշակութային ժառանգության առումով մենք մարքեթինգային քայլերի կարիք ունենք։ 

Ադրբեջանն առաջ ընկավ եւ մեր տոլման գրանցել տվեց որպես իրենցը։ Մենք հետ ենք 

ընկնում, պետությունը պետք է աշխատի այս ուղղությամբ։ 

1285. Առաջարկում եմ Հայաստանի ու Սփյուռքի երեխաների պարտադիր փոխանակություն 

անենք։ 15-18 տարեկան երեխաները տարվա մեջ պարտադիր կերպով գնա սփյուռքի 



որևէ գաղթօջախում ապրի որևէ ընտանիքի հոգածության ներքո։ Մի քանի տարի ու 

կապը ստեղծված է։ 

1286. Երեխաները մագնիսի պես կպած են հեռուստացույցին, ու պետք ունենալ լավ 

մուլտֆիլմեր, որոնք կսովորեցնեն ոչ միայն հայեցիություն, այլև կդաստիարակեն։ 

1287. Լեզուն միջոց է: Արևմտահայերենի պահպանումը կարևոր է այդ լեզվով ստեղծվածը 

պահպանելու համար:  

1288. Կա տեսակետ, որ հայ լինելը պետք է շահավետ լինի տարբեր առումներով։ Դա պիտի 

մարդու համար նպաստավոր իրավիճակներ ստեղծի ցանկացած վայրում։ 

1289. Կարևոր է, որ մարդը հայկական ժառանգություն կրող լինի, կլինի դա մուլտերի ձևով, 

թե գրականության ու ճաշատեսակների։  

1290. Լեզվի և գրականության թոշակառու ուսուցիչներին պետք է ներգրավել կրթության 

գործընթացում, գործուղել նրանց հայ համայնքներ՝ դասավանդելու կամ օնլայն դասեր 

անցկացնելու։ 

1291. Այսօր արևմտահայերենը վտանգի եզրին է, այդ լեզուն կրող սերունդն այլևս վերանում 

է։ Ես իմ ուսանողներին խնդրում եմ, որ անգամ հայհոյանքները հայերեն ասեն։ Պետք է 

բոլորս հետևողական լինենք առօրյայում հայերենի կիրառման առումով։ 

1292. Փոխանակման ծրագրերում լավ կլիներ հայ ընտանիքի երեխային այլ հայ ընտանիք 

ուղարկել։ Վստահ եմ, շատ բաներ կսովորեն այլ երկրում ապրող հայ ընտանիքներից, 

ու ինքս էլ սիրով իմ տան դռները կբացեմ այլ հայ երիտասարդների համար՝ իմ տան ու 

երկրի ավանդույթներով։  

1293. Արևմտահայերենը Հայաստանում պետք է դառնա դպրոցներում պարտադիր առարկա։ 

1294. Հայաստան տեղափոխվող երեխաներին և նրանց ծնողներին պետք է աջակցել բոլոր 

ոլորտներում։ 

1295. Հայկական վիրտուալ կրթական համակարգը կաշխատի միայն կրթվելու մեծ 

ցանկություն ունեցող մարդկանց մոտ, հետևաբար օնլայն կրթական համակարգը պետք 

է տեղայնացնել, պետք է մշտապես մոդերատորներ լինեն, ովքեր կորդինացնեն 

կրթության պրոցեսը։ 

1296. Տարբեր երկրներ տարբեր փիլիսոփայություն ունեն։ Օրինակ, Ֆրանսիայում մեծ վտանգ 

կա՝ լեզուն կորցնելու խնդիրը շատ մեծ է, քանի որ բոլորը պարտավոր են ինտեգրվել 

հասարակությանը։ 

1297. Հայերենը պետք է դարձնել թանկ լեզու։ Ամենաբարձր աշխատավարձ ստացող 

ուսուցիչներն աշխարհում պետք է լինեն հայոց լեզվի և գրականության ուսուցիչները։ 

Բանասիրական ֆակուլտետ ընդունվելու չափանիշները պետք է շատ բարձր լինեն։ 

1298. Ես ծնվել եմ դրսում, և 4-րդ սերունդն եմ, որ ծնվել եմ այնտեղ, բայց առաջին լեզուն, որ 

ես խոսել եմ, հայերենն է։ Իմ երկրի այլ քաղաքներում համայնքները լավ 

կազմակերպված են, երեխաները ուզում են գնալ դպրոց, ճամբարները կազմակերպված 

են, իսկ եթե Հայաստանը պետք է մի բան անի, «սոֆթ փաուերի» կերպով պետք է անի՝ 

հեքիաթների, գրքերի և նյութերի տեսքով։ Դրանք պետք է լինեն և տարածվեն։ 

 

 



Օր 2. Հայաստան-Սփյուռք միասնականություն 

 

Դիտանկյուն 1. Հայը և հայկական Սփյուռքն այսօր 

 

1. Մենք ինչպե՞ս ենք մեզ զգում հայ ու ի՞նչ ակնկալիքներ ունենք մենք մեզանից։ 

2. Հայը Նոյի անմիջական սերունդն է, առաջին քրիստոնյա ժողովուրդը, ցեղասպանության 

միջով անցած և հարուստ մշակույթ ունեցող ազգ ենք մենք։ 

3. Ինձ համար հայը նա է, ով հպարտորեն ասում է, որ ինքը հայ է ու մտահոգված է իր 

երկրով, նրա զարգացմամբ ու անվտանգությամբ։ Հայը պետք է պարծենա, որ ինքը հայ 

է։ 

4. Կապ չունի, թե մենք ինչ ազգի ներկայացուցիչներ ենք, մենք առաջին հերթին մարդ ենք։ 

5. Գոյատևման դժվարին պայմանները հային ստիպել են լինել ստեղծագործ, աշխատող, 

արդյունքում աշխարհին տվել ենք բազմաթիվ գիտական գյուտեր, ու մենք դեռ շատ բան 

կարող ենք փոխել աշխարհում։ 

6. Պատանեկության տարիներից միշտ մտահոգված եմ եղել, որ չունենք Ազգային 

դոկտրին։ Դրա մի բաղադրիչը պիտի լինի հայ մարդու բարոյական կոդեքսը։ Մենք մեր 

արժեհամակարգը վաղուց պիտի վելուծած, վերաիմաստավորած ու ամփոփած լինեինք։ 

Մեր արժեհամակարգի հիմքում պիտի լինի մեր հայկական պահպանողականությունը, 

մյուս կողմից պիտի հիմնվեն առողջ նորարականությունների վրա։ 

7. Մեր թոռներին պիտի ասենք, որ մեր պապերը մեզ մեծ ժառանգություն են թողել, այդ 

ժառանգությունը պահել է պետք. դա է մեզ հայ դարձնում։ 

8. Հայերի բազմազանությունը նաև մեր հարստությունն է, որը պետք է օգտագործել ի 

օգուտ մեր ազգի։ 

9. Հայը նա է, ով իրեն հայ է համարում։ 

10. Մենք պատմության ընթացքում կրկնում ենք մեր սխալները և դասեր չենք քաղում 

պատմությունից։ 

11. Շատ ենք հպարտանում մեր ազգով, սակայն պիտի տեսնենք և ընդունենք նաև մեր 

խնդիրները, որ դրանց շուրջ աշխատենք։ 

12. Հայը կապված է ամբողջությամբ ինքնության հետ, որը ձևավորվում է տվյալ մարդու 

պատմական, լեզվական, կրոնական, աշխարհագրական և զգայական 

պայմաններով՝  պայմանավորված պատմական Հայաստանով։ 

13. Հայրենասիրությունը բոլոր ազգերին յուրահատուկ է, հայերի դեպքում մեր 

հայրենասիրությունն ունի համակարգման կարիք, մենք կապված ենք հայրենիքի հետ, 

սակայն չկա մի մարմին, որը համակարգի մեր հայրենասիրությունը։ 

14. Մրցունակ հայը կրթված հայն է, իր գործը սիրող, իր պատմությունն իմացող հայն է։ 

15. Մենք չենք կարողանում պահել նույնիսկ այն, ինչ ունենք կամ ձեռք ենք բերել։ 

16. Պետք է մեր պետությո՛ւնը հայրենասեր լինի։ 

17. Հայրենասիրությունը սկսվում է սեփական անձը սիրելուց, կողքի մարդկանց սիրելուց։ 

18. Կրթությունը հզոր երկիր կերտելու գրավականն է, մենք այսօր ունենք լավ կրթության 

սարսափելի կարիք։ 



19. Հզոր Հայաստանի համար անհրաժեշտ է լավ կրթություն, անվտանգություն և 

պատասխանատվություն սեփական երկրի հանդեպ։ 

20. Գրավիչ և հզոր Հայաստանն այն է, որտեղ հայը սիրում է ապրել, այնինչ այսօր 

Հայաստանում ապրող հայը նեգատիվ է վերաբերվում սեփական երկրին և երկրի հետ 

կապված ցանկացած կառույցի:  

21. Այսօրվա Հայաստանն իրականում վիրտուալ Հայաստան է, որտեղ հավաքվում են 

տարբեր երկրներում գտնվող հայեր, որոնք ապրում եմ Հայաստանով և նրա 

արժեքներով:  

22. Հայաստանն առաջին հերթին պիտի լինի ուժեղ, ապահով և անվտանգ երկիր, որ 

կարողանա պայմաններ ստեղծել կրթության և մշակույթի զարգացման համար։ 

23. Հայաստանն իմ հոգին է, Ջավախքն իմ մարմինը։ 

24. Պետք է ստեղծել համայն հայության կարծիքների բազա, որտեղ կգեներացվեն 

Հայաստանի զարգացմանն ուղղված գաղափարներ:  

25. Ծնվելով Պարսկաստանում և կրելով պարսկական մշակույթ՝ ես, միևնույն է, հոգով ինձ 

հայ եմ զգում և հոգեպես կապված եմ Հայաստանին։ 

26. Հայաստանի տարածքը տարբեր վայրերից ժամանած հայերի բնօրանն է։ 

27. Շատերը սպասում են, որ Հայաստանը գրավիչ լինի, նոր վերադառնան Հայաստան, 

այնինչ մենք պիտի ստեղծենք մեր գրավիչ Հայաստանը, ծառայելով բանակում, 

զարգացնելով գիտությունն ու կրթություն։ 

28. Միգուցե Հայաստանը սարքենք մայրենիք, հայրենիքի փոխարեն, մոր դերը կարող է 

փոխել Հայաստանի նկատմամբ վերաբերմունքը։ 

29. Սփյուռքը մի տարածք է, որտեղ մենք ժամանակավոր ենք ապրում, պետք է ձգտել 

վերդառնալ հայրենի հող։ 

30. Սփյուռքը պառակտված չէ, սփյուռքը բազմաշերտ է, որին անհրաժեշտ է միավորել մեկ 

գաղափարի շուրջ։ 

31. Արևմուտքում սփյուռքահայերը խեղճացած են ամերիկացիների և եվրոպացիների մոտ, 

ուստի միշտ ձգտել են ավելի շատ աշխատել, կրթվել, զարգանալ։ 

32. Հայաստանը կարող է Սփյուռքին փոխանցել մշակույթ և լեզու, իսկ Սփյուռքը 

Հայաստանին օգնել իր գիտական ներուժով։ 

33. Սփյուռքը ճանաչելու համար, անհրաժեշտ է սփյուռքի մասին և սփյուռքի հետ ավելի 

շատ խոսել։ 

34. Ջավախքի դպրոցներում պակասում են հայոց լեզվի դասերը, վրացերենը դառնում է 

գերակայող. Ջավախքում հայկականությունը վտանգված է։ 

35. Միասնականության քարոզը բավարար չէ միավորվելու համար, անհրաժեշտ է 

ձևավորել մի քանի կետից բաղկացած միավորող դոկտրիններ։ 

36. Այսօր ամենակարևորն անվտանգությունն է՝ ցանկացած գնով, դրա հիմքով են 

կառուցվում մնացած արժեքները/նպատակները։ 

37. Պետականության և ինքնիշխանության գոյությունը առաջնայինն է, դա կնպաստի 

անվտանգությանն ու հայապահպանությանը։ 

38. Ո՞րն է նպատակը Վլադիվոստոկում հայ ունենալու։ 

39. Տարբեր երկրներում հայկական եկեղեցի կամ դպրոց ստեղծելով ենք պահում 



հայկական միջավայր, որը չի թողնում հայերին ձուլվել այլ ազգերի մեջ, չնայած դա էլ 

նպաստում է նրան, որ այլ երկրում հայկական միջավայրում ապրող հայը կարող է 

այլևս չվերադառնալ Հայաստան։ 

40. Պատերազմից հետո հուսախաբությունն ու հուսահատությունն ավելի պառակտեց 

հայությանը, սփյուռքում դադարել են համախմբվել հայակենտրոն միջոցառումների ու 

գաղափարների շուրջ։ 

41. Սփյուռքում կա որոշակի խավ, որի համար Հայաստանն էժան աշխատուժի աղբյուր է, 

սակայն որևէ հոգևոր կապ այլևս չեն զգում հայրենիքի հետ։ 

42. Սփյուռքում շատ հայեր կան, որոնք ուզում են օգնել, սակայն չգիտեն, թե ինչպես է 

անհրաժեշտ ստեղծել տարբեր առիթներ, որ սփյուռքահայերը կարողանան իրենց դերը 

գտնել և ձևը գտնել Հայաստանին օգնելու, իրռնց ներդրումն ունենալու համար։ 

43. Սփյուռքում պետք է այնպես անել, որ հայ լինելը դառնա «մոդայիկ», թրենդային։ 

44. Եկեղեցին կարող է դառնալ այն հիմնական կառույցը, որի շուրջ կհավաքվեն և 

կմիավորվեն հայ երիտասարդները։ 

45. Անհրաժեշտ է հայերենը դարձնել տրենդային, որ ենթադրենք երկու հայ ուսանող 

օտարների միջավայրում միասին հայերեն խոսելիս իրենց յուրահատուկ զգան։ 

46. Մեր գիտնականներից մեկը ուսումնասիրել է, որ 1000 տարիների ընթացքում հայը 

սկսել է ամեն կերպ քննադատել, բամբասել պետությունից, իսկ այն չունենալու 

դեպքում՝ երազել դրա մասին։ 

47. Այսօրվա լրատվամիջոցները սփյուռքի մոտ արժեզրկում են հայկական 

պետականության, իշխանության, եկեղեցու, կրթության դերը։ 

48. Անհրաժեշտ է ստեղծել իրավական պատասխանատվության ինստիտուտ, որը կհետևի 

հայկական պետականության դեմ ուղղված բոլոր քննադատություններին, որ ավելորդ 

անգամ չզրպարտվեն և հեղինակազրկվեն Հայաստանում գործող կառույցները։ 

49. Մահմեդական երկրներում հայ մնալն ավելի հեշտ է, քան քրիստոնյա երկրում, 

որովհետև մահմեդական երկրներում հայի մեջ կա իրեն պահպանելու ցանկություն։ 

50. Սփյուռքն ու Հայաստանը փոխադարձ ու հավասարաչափ իրար պետք են։ Առանց 

պետության սփյուռքը կձուլվի աշխարհում։ 

51. Մենք պետք է ունենանք կրթական ծրագրեր, որոնք կներկայացնեն մեզ, թե ով ենք մենք 

ու դրա հիման վրա մենք կարող ենք զարգացնել մեր հետագա անելիքները։ Հայը պետք է 

իմանա ինքն ով է։ 

52. Հայաստանի ադաթները, նվիրվածությունը մշակույթին, մեր սովորությունները, մեծին 

հարգելը պետք է փորձենք տանենք սփյուռքի օջախներ։ 

53. Սփյուռքի հետ պետք է աշխատել անձերի մակարդակում, ոչ թե կառույցների։ Մենք 

ավելի խոշոր անձեր ունենք, քան կառույցներ։ 

54. Ես ստամբուլահայ եմ և համարում եմ, որ ես Սփյուռք չեմ, որովհետև ապրում եմ իմ 

պատմական հողերում, բայց Սփյուռքն այն է, որ ապրում է հեռու։ 

55. Կարիք կա մի հարթակ ստեղծելու, որտեղ կգրանցվեն սփյուռքի համայնքի կարծիքը, 

առաջարկները դեսպանին և դեսպանությանը ներկայացնելու համար: Հնարավորիս 

ինստիտուցիոնալացնել դեսպան-համայնք փոխհարաբերությունները, իսկ դեսպանը 

պետք է հանդիսանա համայնքի միավորման կենտրոնը։ 



56. Մենք ունեն Սփյուռք, բայց չունենք այսպես կոչված «ինվենտարիզացիա», թե ինչու են 

մարդիկ գնում, արտագաղթում։ 

57. Սփյուռքում միավորված համայնքներ չունենալու հիմնական պատճառներից մեկը 

անձնական ամբիցիաներն են։ 

58. Հայաստան - Սփյուռք հարաբերություններում պետք է ուսումնասիրվեն բոլոր 

ինդիկատորները։ 

59. Մեզանից յուրաքանչյուրը Սփյուռքում Հայաստանի դեսպան է։ Արժանապատվորեն 

պետք է պահել հայկականությունն ու փոխանցել սերունդներին։ 

60. Արտագաղթելուց հետո հայերն ավելի շատ մտածում են ինտեգրվելու մասին, իսկ մի 

քանի տասնամյակ անց նոր սկսում են մտածել հայ մնալու անհրաժեշտության մասին։ 

61. Մրցունակությունը լրիվ ուրիշ բան է Հայաստանում. հայերը սփյուռքում ավելի 

մրցունակ են, քան հայերը՝ Հայաստանում։ 

62. Մենք գաղթել ենք Պարսկաստան 1609թ.՝ Շահ Աբասի ժամանակ, բայց այս բոլոր 

դարերի ընթացում մենք պահպանել ենք մեր հայկականությունը։ Ցեղասպանության 

ընթացքում արտագաղթածները, դրանից առաջ ու հետո արտագաղթածները բոլորովին 

այլ ցանկություններ ու նպատակներ ունեն։ 

63. Դրսում հայ մնալու համար անհրաժեշտ է, որ մարդը չկտրվի իր փոքր ու մեծ 

ընտանիքից։ Հայը պիտի լինի կրթված ու դաստիարակված լինի, բաց, չվախենա իրեն 

հայ հայտարարելուց։ Այսօր հայը մասամբ այսպիսին է, մասամբ՝ ոչ։ Կա սերունդ, որը 

մեծացել է իննսունականներին, լավ կրթություն չի ստացել, սա պետք է վելուծել ու 

դրանից դասեր քաղել։ 

64. Սահմանել, թե ո՞վ է հայը, շատ բարդ է, հաշվի առնելով, թե ինչ մշակույթում կամ 

մշակույթներում է ապրել մարդը։ 

65. Սփյուռք-Հայաստան զարգացման ծրագրեր կազմելու համար պետք է կենտրոնացնել 

մեր գումարները։ 

66. Դրսում ապրող հայերը շատ են փնովում Հայաստանում ապրող հայերին, բայց պետք է 

նայենք, թե Հայաստանում ապրող հայը ինչերի միջով է անցնում, Հայաստանի հայերը 

շատ քիչ հնարավորություններ ունեն։ 

67.  Հայն այն մարդն է, ով պահպանում է իր մշակութային պատկանելիությունն ու 

լեզվակրությունը։ 

68.  Պետք է «հայ» անվանել միայն այն մարդուն, ով  անպայման հայու գեն ունի, ու էական 

չէ, թե քանի տոկոս։ 

69. Հայն առաջին հերթին պետք է հոգեպես ամուր մարդ լինի։ Հայը պիտի լինի շրջապատից 

ավելի կրթված։ Հայը պիտի լինի հայկական կրթություն ստացած։ Դրա համար մենք 

Կիսլովոդսկում աշխատում ենք ռուսական հանրակրթական որոշ դպրոցներում 

ներդնել հայկական յոթ առարկաներ, որոնք կլինեն պարտադիր ծրագրի մաս։ 

70. Ցավոք այսօր շատ հայեր ճշտությամբ չեն տիրապետում հայ մշակույթին, լեզվին ու 

ժառանգությանը։ Ու խոսքը միայն սփյուռքում ապրող հայերի մասին չէ, այլ նաև ՀՀ 

սահմանների ներսում։ 

71. Լեզուն կրելը հայ լինելու համար պարտադիր չէ, բայց ցանկալի է։ Եթե դու քեզ 

պատասխանատու ես զգում երկրի համար, հայ էթնոսի համար, արդեն հայ ես։ 



72. Հայը պիտի հնարավորություն ունենա կրթվելու իր հայրենիքում։ Հետո պիտի որոշի՝ 

մնա՞ հայրենիքում, թե գնա կամ վերադառնա։ Եթե վերադառնա, մենք կունենանք մի 

ռեսուրս, կրթված, դաստիարակություն ստացած մի Հայ, որին արդենք մենք կօգնենք 

դրսում կատարելու առաջընթաց իր մյուս քայլերը։ 

73. Արդյո՞ք ամեն մարդ արժանի է հայ կոչվելու, պատվով կրելու հայի տիտղոսը միայն նրա 

համար, որ իր ազգանունն ավարտվում է յան-ով։ 

74. Չեխիայում հայկական համայնքը համեմատաբար նոր հայնք է, թվաքականը շատ 

փոփոխական է, որևէ մարդահամար չի իրականացվել, բայց մոտավոր հաշվարկներով 

7-10 հազար մարդ կա։ 

75. Իմ կարծիքով հայն այն մարդն է, ով մտածում  է Հայաստանի մասին ու հոգում է 

ազգային խնդիրների լուծման համար։ 

76. Հայն այն մարդն է, որը հայկականության պարտականություն ունի և ռեալ 

մասնակցություն ունի հային հայ պահելու գործում։ 

77. Կարծում եմ՝ կարևոր է իրավական գիտելիքներով զինված լինելու կարողությունը, 

տարբեր ազգերի հետ շփումը և ազգային մտածելաակերպը։ 

78. Հիմա հայն ավելի զարգացած է, բայց ոչ հայկական գաղափարներով։ 

79. Իբրև կայացած քրիստոնյա, ուրախ եմ, որ առաջին քրիստոնեական երկիրն ենք։ Հայն ու 

քրիստոնյան ինձ համար նույնականցվում են, հայն այն մարդն է, ով ինքնաճանաչ է ու 

հայրենաճանաչ, ուսումնասիրում է ինքն իրեն ամեն օր։ 

80. Յան ազգանվան մասնիկը ոչինչ չի նշանակում, օրինակ կան մարդիկ, որոնք ունեն յան-

ը, բայց հայ չեն։ Եվ կա հակառակը՝ կան մարդիկ, որոնք իրենց ուղն ու ծուծով հայ են ու 

պատրաստ են օգնել ամեն հարցում։ 

81. Այն, որ կա երեք կուսակցություն սփյուռքի հայերի մեջ, դա շատ բարդ խնդիրներ է 

առաջացնում։ 

82. Պետք է պահպանվեն մեր բոլոր ավանդույթները, հոգևոր կյանքը, մշակույթը․․․ 

իսկական հայն այդպիսին պետք է լինի:  

83. Եթե մենք լինեինք հարյուր տարվա ազգ, շատ հեշտ կլիներ բնութագրել, բայց մենք 

բազմադարյա ազգ ենք ու ապագա հայը մի քանի խնդիր պետք է լուծի։ Մենք պետք է 

ունենանք արժեքների հստակություն, մեծ պատասխանատվությամբ վերաբերվենք 

դրան ու ձևակերպենք հենց իսկական հայի կերպարը։ 

84. Հայը նույնն է, ինչ 18, 19, 20 դարերի հայը, որն ունի շատ վատ հոգեբանական բարդույթ, 

որ փոխարեն բանակ ստեղծենք, ստեղծում ենք մշակույթային կոթողներ, եկեղեցիներ, 

որոնք ուրիշներին են հասնում։ Սկսած Բագրատունիներից:  

85. Հայը ալտրուիստիկ հոգեբանությամբ հայն է, որը ունի զոհի բարդույթ:  

86. Ես ծնվել եմ Ֆրանսիայում և Ֆրանսիացիների մոտ, ես ոչ մեկին ոչինչ ապացուցելու բան 

չունեմ որպես հայ:  

87. Հայը միասնական բնութագիր չունի:  

88. Երիտասարդ հայն ինձ համար նա է, ով միշտ գնտվում է շարժման ու զարգացման մեջ, 

չի մոռանում իր ընտանիքն ու արմատները։ Նա հետաքրքքրված պետք է լինի իր 

ազգային արմատներով, կարևոր չէ թե որտեղ է նա ապրում, բայց չպետք է խանգարի 

հիշել, որ ինքը հայ է։ 



89. Ես հիմա դասավանդում եմ ազգային պար ու դա ազգասիրություն է, երբ թույլ չես 

տալիս, որ երիտասրդների մեջ քնի ՀԱՅԸ։ Ազգասիրությունն ու հայրենասիրությունը 

շատ քիչ են տարբերվում իրարից։ 

90. Դու պետք է հասկանաս, որ Հայաստանն ու հայրենիքը պետք է պահել, ունենաս կամք 

ու ուժ պահել քո հայրենիքը։ 

91. Հայրենասիրությունն ու ազգասիրությունը ես տարանջատում եմ: Հայրենիքի 

անդամներ կարող են լինել նաև այլազգիները։ Բայց ազգասիրությումը այն է, որ ես իմ 

ինքնությունը տարանջատում եմ այլ ազգերից․․ Սա իմ հայրենիքն է, որտեղ ապրում են 

տարբեր ազգերի ներկայացուցիչներ, բայց ես հայ եմ ու իմ ինքնությունը գնահատում եմ 

ու չեմ կորցնում։ 

92. Մենք պետք է այնպես անենք, որ օտարներն այստեղ լավ զգան, բայց քայլեն մեր 

ազգային ինքնությանը համընթաց։ 

93. Հայաստանում ապրող հայի համար հայրենասիրությունն այլ է, դրսում 

ապրողի  համար՝ այլ։ Հայաստանում ապրող հայի համար հայրենասիրությունն այն է, 

որ աղբ չթափի, չխաբեն իրար, հարգեն ու վստահեն իրար։ 

94. Սփյուռքում ապրող սերունդների համար հարկավոր է պահպանել հայի ինքնությունը 

լեզվի, մշակույթի և կրոնի միջոցով։ 

95. Մենք խոսում ենք Սփյուռքում հայապահպանության մասին, սակայն այսօր խնդիր 

ունենք Հայաստանում հայապահպանման հարցում։ Քայլում ես Երևանի կենտրոնով ու 

քեզ զգում ես ինչ-որ օտար երկրի «Ճ» դասի թաղամասում։ Այսօր հայ ընտանիքների 

շուրջ երեսուն տոկոսը ամուսնալուծված են։ 

96. Ես շատ համայնքների հետ եմ աշխատում։ Հույնն ունի Հունաստանի անձնագիր, բայց 

ամեն տեղ չի գոռում այդ մասին, նրանք ունեն ամուր համայնք, հաճախ են հանդիպում, 

բայց այդ մասին չեն գոռում ամենուր։ Իսկ հայի համար առավել կարևոր է 

հարսանիքներին հավաքվել ու բարձր գոռալ, որ իրենք հայ են։ Ու դա տեսնում են 

երեխաները, ու սովորում, որ հայ լինելը բարձր «տաշի» գոռալն է։ 

97. Մենք դեռ տարրական բաները պետք է հաղթահարենք, նոր խոսենք հայրենասիրության 

մասին։ 

98. Կան մարդիկ, որոնք ազգանունով հայ չեն, բայց ամեն ինչ անում են ու ուզում են անել 

հայրենիքի համար։ Կան մարդիիկ, որոնք կարող են մեր դեսպանները դառնալ 

աշխարհում։ 

99. Մենք պետք է հասկանանք, որ մի ազգ ենք ու ունենք մի հայրենիք։ 

100. Ես կարծում եմ, որ շատ երիտասարդների համար սերը Հայաստանի ու հայրենիքի 

հանդեպ դա սերն է ազատության ու անկախության համար։ Ես կարծում եմ դա մեր 

խելացի երիտասարդների միտքն է։ Ինչպես կասեր Նալբանդյանը՝ ավելի լավ է ազատ 

մեռնել, քան բանտում ապրել։ 

101. Ես կարծում եմ, որ մենք պետք է Հայաստանը  դարձնենք շատ ու շատ ազգերի 

հայրենիք։ 

102. Արտասահմանում շատ հայեր կան, որ դրսում ներկայացնում են Հայաստանը։ 

Աշխարհասփյուռ հայեր կան, որոնցով մենք հպաարտանում ենք։ Ու շատ հաճելի է, որ 

նրանք կրում են յան ազգանունը։ Ես ապրում եմ դրսում, բայց իմ ներդրումն ունեմ 



այստեղ ՝ Հայաստանում:  

103. Հայրենասիրությունն այն է, որ սիրում ես հայրենիքն ու անում նրա համար ինչ կարող 

ես, իսկ ազգասիրությունը այն է, որ հպարտ ես, որ հայ ես։ 

104. Կան օրինակ, մարդիկ, որոնք հայ չեն, բայց ավելի շատ բան են անում հայերի համար, 

քան հայերը:  

105. Հզոր  Հայաստանը պետք է լինի մրցունակ, պետք է օգտագործի իր ամբողջ պոտենցիալը 

և անպայման օգտագործի սփյուռքի ողջ ներուժը։ Դրա համար պետք է լինի պետական 

մոտեցում, որ մեր բոլոր ուժերն ուղղվեն մեկ ուղղությամբ։ 

106. Հայաստանը հիմա բավականին բարդ իրավիճակում է, հատկապես անվտանգային 

հարցում։ Մենք մեր մազերից պետք է բռնենք ու դուրս քաշենք։ 

107. Շատ կարևոր է կառավարման համակարգը․ արդյո՞ք ճիշտ է այն համակարգը, որ հիմա 

գոյություն ունի։ Մի կողմից լավ է, որ ազատ ենք որոշակի հարցերում, օրինակ 

հարկային հարցերում, բայց մյուս կողմից նպատակադրումների առումով 

պետականորեն շատ բան կա անելու․ օրինակ, Տավուշում մարդն ի՞նչ արտադրի ու ու՞ր 

արտահանի։ Շատ բարդ խնդրի առաջ ենք կանգնած, մեծ իրարանցումների մեջ ենք ու 

չգիտենք վաղն ինչ կլինի:  

108. Քայլում ենք դանակի սայրի վրայով ու չգիտենք ինչպես դուրս գանք։ 

109. Գիտեմ, որ ստեղծվել է սփյուռքի բաց բանկ, բայց չգիտեմ, թե ինչ ուղղությամբ են նրանք 

գնում։ 

110. Շատ աշխատել է պետք ու պետք է դա անենք բոլորս։ 

111. Հզոր Հայաստանը պետք է առաջին հերթին ունենա հզոր բանակ․ առաջինը պետք է 

լուծել անվտանգային հարցը։ 

112. Շատ կարևորում եմ կրթությունը․ այն պետություններում, որտեղ տնտեսում են 

կրթության վրա, կառուցում են բանտեր։ 

113. Ավանդական կրթությունը պետք է զուգորդել նորորությունների հետ։ Այն, մինչ 

կատարվումէ կրթական համակարգում, համարում եմ դիվերսիա։ 

114. Ուրախ եմ, որ գենդերային հավասարությունը վերականգնվում է, կանայք պետք է 

լինեն  ղեկավար դերում։ 

115. Կարևորւմ եմ նաև կրոնն ու հավատքը։ Մի խոսքով, մեր ինքնությունը պետք է 

կարևորել։ 

116. Մենք պետք է ունենանք հստակ ձևակերպած ՆՊԱՏԱԿ: Եթե դա եղավ, մենք խելացի ենք 

ու կարևորղ ենք գտնել ելքեր։ 

117. Պետք է զարգանանք կրթվելու միջոցով, պետք է զարգացնենք բանակն ու ստեղծենք 

ապահովություն։ Եթե մեր երկիրը լինի ապահով, ապա կլինի գրավիչ ու հզոր։ 

118. Առաջինը բանակի հարցն է, մենք պետք է ունենա հզոր բանակ, զարգացած 

տնտեսություն, լավ կրթություն։ 

119. Պետք է շատ իրականացնել կրթական, զարգացման ծրագրեր, մեր երիտասարդությունը 

պետք է կրթված լինի։ 

120. Մենք պետք է շատ օգտագրծենք սոցիալական ցանցերը, որը կարող է դառնալ ուժեղ 

խաղաքարտ մեր ձեռքում։ 

121. Պետք է ազատվել թրքահաճո գործողություններ իրականացնող «հայերից»: Մինչև 



նրանցից չազատվենք, ոչինչ չենք կարող անել:  

122. Կարևոր է տնտեսական հզորացումը, պետք է զարգացնել գյուղատնտեսությունը:  

123. Հզոր գիտություն՝ հզոր պետություն։ 

124. Հզոր և գրավիչ Հայաստան ասելով, պետք է նախ  համեմատության մեջ դնենք․ եթե 

կարողանայինք ժամանակին Նարեկացուն ներկայացնել աշխարհին, ապա 

ժամանակակից գրականության սկզբը կլիներ հենց Նարեկացին, ոչ թե Դանթեն։ Մենք 

պետք է կարողանանք մեզ ներկայացնել:  

125. Ունենք Արարատ լեռ, որը կարող ենք ներկայացնել որպես Նոյան Տապան հանգրվանած 

երկիր:  

126. Մենք պետք է կարողանանք գտնել մեր ուժեղ կողմերը ու ներկայացնենք դա 

աշխարհին։ 

127. Ամեն մեկը պետք է իրենից սկսի․ եթե ես իմ որդուն չեմ դաստիարակում որպես 

քրիստոնյա, ապա ուրիշից դա չեմ կարող պահանջել:  

128. Երկար տարիներ մեր երկրում կոռուպցիա է տիրել, դրա համար էլ սփյուռքի մոտ կա 

անվստահություն:  

129. Ես եկել եմ Հասյատան ու երկու արձան եմ կառուցում, որոնք ներկայացնելու են 

Հայաստանը ամբողջ աշխարհին։ Այսինքն, ես կրկին ամեն ինչ սկսում եմ հենց ինձնից:  

130. Սա ներդրում է։ Ներդրում է նաև այն, որ Մայր Աթոռի  համար ջերմային կայաններ եմ 

կառուցել, իսկ հիմա դրանից հետո սկսել եմ այլ վայրերում դա անել։ Պետք է Հայաստան 

գալ ոչ միայն շահի, այլև ներդրման համար: 

131. Հայաստանը որպես առաջին քրիստոնյա պետություն կարելի է ներկայացնել որպես 

գրավիչ բրենդ։ 

132. Պետք է գիտակցել, որ սա մեր հայրենիքն է։ 

133. Իրավիճակը հարյուր տոկոսով փոխվել է, ու իմ կոլեգաները հիմա մեծ սիրով գալիս են 

Հայաստան։ 

134. Սփյուռքը Հայաստանում վերջին տարիներին շատ ներդրումներ է արել, բայց այդ 

ներդրումները լավ չեն լուսաբանվել։ 

135. Առաջին հարցը թե ո՞վ է հայը, ըստ ինձ հայը գաղափար է, ինքնություն։ Ես տեսել եմ 

հայ, որ տեղյակ չէ ով է ինքը, որտեղից է սերում, եսի ու ինքնության փնտրտուքների մեջ 

է։ 

136. Այստեղ կարևոր բաղադրիչ է լեզուն, որ հայը Սփյուռքում կարողանա պահպանել իր 

ինքնությունը։ 

137. Սփյուռքի զավակի համար Հայաստանը նորոգվելու տեղ է։ Սփյուռքը սնվում է 

հայրենիքից, որքան էլ որ հիմա այն նվաստացած ու խեղճացած լինի։ 

138. Իմ երեխան, երբ սովորում էր Հայաստանում, ուներ մրցունակության հոգեբանական 

խնդիր, իսկ հիմա երբ սովորում է Ամերիկայում, չունի այդ խնդիրը, որովհետև այնտեղ 

բոլորը հավասար են։ 

139. Սփյուռքի մեջ էլ բաժանումներ կան, հին և նոր գնացածները միմյանց հանդեպ 

անբարյացկամ են, կարևոր նախաձեռնություններում միասնական չեն։ 

140. Ինքնության պահպանումը ինքնագիտակցում է, թե որ մշակույթի կրողն ես դու։ Այստեղ 

կարևոր բաղադրիչ է լեզուն։ 



141. Սփյուռքի արած ներդրումները մենք տեսնում ենք միայն, երբ այն ուղիղ առնչվում է մեր 

ընտանիքիների հետ։ Երբ սփյուռքի միջոցներով ճանապարհ կամ համալսարան է 

կառուցվում, մենք դրան վերաբերվում ենք որպես սովորական ու բնական մի բան։ 

142. Հայաստանում շատ լավ բան կա՝ դա սուր մտածելակերպն է, ինչը սփյուռքում կամաց 

կամաց կորում է, բայց պետք է սուր մտածելակերպը սիստեմատիկ դարձնել։ 

143. Սփյուռի համար հայրենիքը դարձել է փող ուզող բարեկամի նման։ 

144. Հայը գեներով է որոշվում, նա պիտի գիտակցի նաև, որ ինքը ինչ-որ տարածքի կրողն է։ 

Ներկա պահին լուրջ տարածքային անվտանգության խնդիր ունենք, պետք է 

կարողանանք միասնական լինել մեր տարածքի, հետևաբար՝ գենի պահպանման 

համար։ 

145. Հայը պետք է լինի «հին հայի» նման ինքնաբավ։ 

146. Մենք պետք է հասկանանք, թե մեր սերունդներին ինչ ունենք տալու, մինչդեռ ներկան 

անորոշ է, ապագան՝ մշուշոտ։ 

147. Հզոր Հայաստանին պետք է ռազմավարական և նորարարական զարգացման պլան, 

տնտեսական զարգացման պլան, մեզ պետք է պետական գաղափարախոսության 

մշակում և տարածում։ Մենք պնդում ենք, որ այս ամենն ունենք, բայց իրականում մենք 

շատ պակասում ենք այս երեքի մեջ։ 

148. Ամերիկահայության մեջ շատ բարդություններ կան։ Հիմնական համայնքը ստեղծվել է 

ցեղասպանությունից հետ։ Ամերիկահայերը դեռևս այդ ժամանակվանից բաժանված են 

տարբեր գաղութների, նաև եկեղեցու առումով՝ Անթիլիաս կամ Էջմիածին։ 

149. Ամերիկահայերի և ռուսահայերի միջև որպես այդպիսին կապ չկա, չկան հաստատված, 

գործող մարմիններ։ 

150. Մենք պետք է պայմանավորվենք, որ առաջնայինը Հայաստանի և Արցախի 

անվտանգությունն է, և մեր բոլոր ռեսուրսները պետք է ծառայեցնենք այդ գործին։ 

151. Սփյուռքահային ոչ ոք իրավունք չունի «հայ մարդ» չանվանել միայն նրա համար, որ 

ինքը չի աջակցում Հայաստանին կամ իր ներուժը չի օգտագործում Հայաստանի համար։ 

152. Մշակույթն է որոշում քո տեսակը, ու մեր տեսակը որոշելուց առաջ պետք է դեռ 

հասկանանք, թե որն է մեր մշակույթը։ 

153. Ինչքան շատ հայկական մշակույթ կա իմ մեջ, ես այնքան ավելի շատ եմ հայ։ 

154. Սփյուռքից ու Հայաստանից ամեն մեկս պետք է դառնանք հայի PR դեսպանն 

աշխարհով մեկ։ 

155. Հայն անպայման պետք է ունենա հայկական արյուն։ 

156. Ֆրանսահայ համայնքը 3-րդ ամենամեծ սփյուռքահայ համայնքն է: Հիմնական մասը 

1920-ականներին տեղափոխված հայերն են։ Համայնքի հիմնական խորը խնդիրներից 

մեկը եկեղեցու ճեղքն է։ 

157. 21-րդ դարում Հայաստանում ապրողը հայը միայն իր ստամոքսի մասին մտածող հայն 

է, ցավոք։ 

158. Նախ պետք է հասկանանք, թե ինչ սուր խնդիրներ կան Հայաստան-Սփյուռքի 

հարաբերություններում․ կա ինֆորմացիայի պակաս, քանի որ դպրոցահասակ 

երեխաները լավ տեղյակ չեն թե ինչ է սփյուռքը, ինչ ունի այն և ինչ կարելի է անել 

միասին:  



159. Սփյուռքում հայապահպանությունը շատ դժվար գործ է։ Սփյուռքն իր ուժը կորցնում է, 

այն նույնը չէ, ինչ երեկ էր, ու էլ ավելի թույլ կլինի վաղը։ Ամբողջ աշխարհում ապրող 

սփյուռքի դպրոցական տարիքի երեխաների միայն 2%-ն է հաճախում հայկական 

դպրոց։ 

160. Հայաստանին աջակցող արտերկրացուն երբեք չի կարելի հայ անվանել, նրան կարող եք 

Հայաստանի պատվավոր քաղաքացու կոչում տալ, բայց ինքը հայ դառնալ չի կարող։ 

161. Ամերիկայում մենք ունենք ոչ միայն ամերիկահայերի համայնքներ, այլև շատ տարբեր 

երկրներից սփյուռքահայեր՝ Սիրիայից, Իրանից, Եվրոպայից, Ռուսաստանից, որը 

արդեն ինքնին հանդիսանում է խնդիր մեկ միավորված համայնք լինելու համար։ 

162. Պետք է ապահովել ոչ միայն Հայաստան-Սփյուռքի ինչ-որ կոնկրետ գաղթօջախի կապը, 

այլ սփյուռք-սփյուռք կապը, օրինակ ֆրանսահայերը պետք է ծանոթանան ռուսահայերի 

հետ։ 

163. Պետք է չափորոշիչներն այնպես սահմանենք, որպեսզի հնարավորինս շատ մարդու 

կարողանանք անվանել հայ։ 

164. Պետությունը պետք է լինի հայության բարոյական կողմնացույցը, իսկ մարդն իր ներքին 

ներուժով կարող է պահպանել իր հայությունը։ Սակայն մեծամասնությունն ուղղակի 

ուզում է սովորական առօրյա կյանք ու ինչ-որ ապրուստ ունենալ։ 

165. Չկա վստահություն Հայաստանի հանդեպ։ Կոռուպցիան բարձր մակարդակի վրա է, և 

դա մտահոգություններ է առաջացնում սփյուռքից ներդրումներ անելիս։ 

166. Հայաստանում վատ են վերաբերվում սփյուռքահայերին։ Շատ օրինակներ կան, որ 

սփյուռքից եկած երիտասարդներն հենց իրենց հասակակիցների կողմից վատ 

վերաբերմունքի են արժանանում միայն նրա համար, որ սփուռքահայ են ու այլ կերպ են 

մտածում, այլ լեզվով են խոսում։ 

167. Սփյուռք-Հայաստան կապը սա է՝ փորձի փոխանակում, բացի դա շատ կարևոր է գալ 

այստեղ ժամանակ առ ժամանակ։ 

168. Սփյուռքում ապրողների մի մասը կարծում է, որ հայ լինելը դժվար է, պետք է 

կենցաղում ինչ-որ հատուկ ապրելակերպ ունենալ, մինչդեռ տվյալ երկրում դա ավելորդ 

ջանք է պահանջում։ 

169. Հայկական անձնագիրը որևէ առավելություն չունի։ Պետք է մեր երկիրն ամեն ինչ անի, 

որ մենք ունենանք հայկական բրենդ, իսկ մեր անձնագիրն ունենա այն առավելությունը, 

որ նույնիսկ 1 տոկոս հայու գեն ունեցողը ցանկանա ինքն իրեն իրեն հայ անվանել։ 

170. Եթե հենց ինքը՝ Հայաստանը, շահագրգռված չէ Արցախի հարցի լուծմամբ, Սփյուռքից 

ոչինչ պետք չի սպասել։ 

171. Արևելահայերենի և արևմտահայերենի՝ լեզվի տարբերությունը և մշակութային 

տարբերությունը նույնպես հանդիսանում է խոչընդոտ Ամերիկահայերի միավորված 

համայնք ունենալու համար։ 

172. Ամերիկահայերի շրջանում վերջին 100 տարվա ընթացքում մեծ բախումներ են եղել 

տարբեր գաղափարներ ունեցող հայերի շրջանում՝ թե՛ քաղաքական, թե՛ կրոնական և 

թե՛ մշակութային առումով։ 

173. Ուժեղ Հայաստանին պետք է ուժեղ բանակ, ուժեղ նպատակ /Սփյուռք-ՀՀ ուժեղ կապ/, 

ուժեղ տնտեսություն /այստեղ մեզ պետք են մարդկային ռեսուրսներ ՀՀ-ից ու 



սփյուռքից/։ Հզոր ՀՀ-ում յուրաքանչյուր մարդ պետք է իրեն անվտանգ զգա։ 

174. Այնպիսի ծրագրեր պետք է լինեն, որոնք նեցուկ կհանդիսանան հայադարձությանը, և 

երիտասարդներն ինչ-որ ծրագրի շուրջ աշխատելու նպատակով կտեղափոխվեն, 

կհաստատվեն Հայաստանում ու գոնե կծանոթանան Հայաստանում տիրող 

իրավիճակին։ 

175. Անվստահության գլխավոր պատճառը Հայաստան-Սփյուռք երիտասարդների միջև 

շատ քիչ շփումն է։ 

176. Սփյուռքը գումար հավաքեց, կառուցեց Արցախ տանող ճանապարհը, որը հանձնվեց 

Ադրբեջանին։ Դա թևաթափ է անում։ 

177. Արդյո՞ք Սփյուռքը և Հայաստանը միասին ունեն պատկերացում, թե ինչպիսի 

Հայաստան ենք ուզում:  

178. Մենք ուզում ենք ունենալ ազգայի՞ն պետություն, թե՞ ուղղակի պետություն, որտեղ 

ցանկացած մարդ կարող է գալ ու երջանիկ ապրել՝ անկախ նրանից հայ է, թե ոչ։ 

179. Հայաստանը պետք է դառնա Սփյուռքի ու արևմտահայերենի պահպանման 

երաշխավորը։ 

180. Ռուսական համայնքը մեզ՝ Ֆրանսահայերիս համար մի մութ սենյակ է և, որպես 

այդպիսին, կապեր չկան։ Կարծում եմ Գյուլբենկյան հիմնադրամը միակ 

կազմակերպությունն էր, որ ռուսահայության համար համաժողով կազմակերպեց, 

հասկանալու համար թե ինչպիսի մարդիկ են նրանք։ 

181. Սփյուռք-Հայաստան կապի մասին խոսելը ոչ ռեալիստական է։ Փոխարենը 

ռեալիստական է ասել, որ այս անձն արեց այն անձի համար, կամ այս կառույցն այն 

կառույցի համար։ Եթե շարունակենք առաջ շարժվել սփյուռք և Հայաստան 

պայմանական հասկացություններով, ապա առաջ չենք գնալու կթու կովի գաղափարից։ 

182. Ամեն ինչ սկսվում է կրթությունից և դաստիարակությունից․ ամեն քաղաքացի պետք է 

հպարտ լինի, որ ունի կապույտ հայկական անձնագիր:  

183. Դաստիարակ լինելու համար մանկավարժն ինքը պետք է լինի դաստիարակված։ 

184. Սփյուռքը չի կարող ինքնապահպանվել, եթե մենք չունենանք հզոր Հայաստան։ 

Սփյուռքում պետք է լինեն շատ հայկական դպրոցներ, երեխաների 2-3%-ն է միայն, որ 

հայկական դպրոց են գնում։ Խառնամուսնությունները շատ են լինում։ Ինչքան էլ դժվար 

է, պետք է առիթ ստեղծենք, որ Սփյուռքում ապրողները գան Հայաստան։ 

185. Չպետք է լավ ու վատ հայ առանձնացնել, պետք է հարգել միմյանց, եթե հայ են։ 

186. Մեր հայրենակիցները Հայաստանում հնարավոր բոլոր խախտումները անում են և 

իրենց թույլ են տալիս, սակայն նույն մարդիկ երբ գնում են դուրս շատ պարտաճանաչ 

ենթարկվում են օրենքներին:  

187. Ո՞վ է հայը։ Շատ լայն պիտի նայենք այդ հարցի պատասխանին։ Ով իրեն հայ է 

համարում, մենք պետք է ընդունենք, որ նա հայ է։ Օրինակ՝ ընտանիքի մի մասը հայ է 

կամ հատուկ հետաքրքրություն ունեն հայկականի հանդեպ, ուրեմն՝ հայ են։ 

188. Ես սփյուռքահայ եմ, երկու օրով եկել եմ Հայաստան, սրճարանում արդեն ինձ 5000 

դրամի չափով խաբել են։ Հենց այս իրավիճակների մեղավորներն են փչացնում 

Հայաստան-Սփյուռք կապը։ 

189. Ըստ հետազոտությունների մենք կարող ենք զարգացնել հայկական ինքնությունը, երբ 



գտնվում ենք հայկական միջավայրում։ Այդ ինքնությունը կախված է լեզվից, 

մշակույթից, պարերից և մյուս հայերի հետ շփումից, ուստի պետք է հայկական 

միջավայր ստեղծել։ 

190. Մարդիկ հիմնականում շատ մերկանտիլ մոտեցում ունեն և տեղափոխվելուց հետո, 

նորից են տեղափոխվում այլ վայր. «որտեղ հաց՝ էնտեղ կաց» վերաբերմունքն է:  

191. Հայ լինելը պետք է շահավետ լինի, հայ լինելը պետք է բրենդ լինի։ Հայությունը պետք է 

լինի ձգողության կենտրոն։ 

192. Մենք պետք է ունենանք մեկ գաղափար ու մեկ ռազմավարություն, թե ուր ենք ուզում 

գնալ։ Կարող ենք ունենալ այս մեկ փաստաթուղթը, բայց կարող ենք նաև ունենալ այդ 

մեկ նպատակին հասնելու տասը ճանապարհ։ 

193. Պետք է կրթական համակարգ, որտեղ մենք կարող ենք մեծացնել դիվանագետներ, 

պետական գործիչներ՝ պետական մարմիններում աշխատելու համար։ Փողոցից եկած 

մարդիկ չեն կարող ղեկավարել մի ամբողջ պետություն ու նման մեծ սփյուռք ունեցող 

երկիր։ Պետք է ունենալ պետականամետ մտածելակերպ։ 

194. Մարդն առաջինը պետք է հասկանա, թե ինքն ով է. օրինակ՝ Հայաստանում կա 

սևամորթ երգիչ, ով ծնվել է Հայաստանում, մեծացել է այստեղ և իրեն համարում է հայ։ 

Հիմա իրեն կարո՞ղ ենք համարել հայ, թե՞ ոչ։ 

195. Միայն հայրենասիրության գաղափարը չի բերի մարդուն Հայաստան, պիտի իրեն 

ապահով զգա, շահ ունենա, նպատակներ ունենա Հայաստանում ապրելու համար։ 

196. Գաղափարը պետք է լինի հետաքրքիր մարկետինգի առումով, օրինակ արևային 

տաքացուցչի տեղադրման համար հինգ օրում երկու միլիոն դրամ ենք հավաքել 

հետաքրքիր ծրագրի շնորհիվ, որը բոլորին միավորել էր և ջերմացրել։ 

197. Հրեական սփյուռքի խնդիրներն առավել են, քան հայերինը, բայց նրանք մի 

կարևոր  առանցք ունեն, որ եթե խոսքը վերաբերում է Իսրայելին, նրանք բոլոր 

տարակարծությունները թողնում եմ մի կողմ և միավորվում են Իսրայելի 

պետականության գաղափարի շուրջ։ 

198. Համայնք-համայնք հարաբերությունները սովորաբար շատ հեշտ են ձեւավորվում, 

համայնք-Հայաստան-նախարարություն հարաբերություններում բյուրոկրատիա կա, 

որը խանգարում է։ 

199. Տարածված կարծիք կա, որ Սփյուռք նշանակում է դրամական միջոցներ, որ 

հիմնականում ուղղված է եղել Արցախին։ Ցավոք, պատերազմից հետո այդ կապն էլ 

փշրվեց։ Վերջին դրամահավաքին Հայաստանից ավելի շատ փոխանցումներ են եղել, 

քան Սփյուռքից, որը նշանակում է, որ այդ կարծիքն էլ է փոխվում ժամանակի 

ընթացքում։ 

200. Սփյուռքի անվստահության խնդիրը գալիս է Հայաստանից, Հայաստանը պետք է սկսի 

օգնել Սփյուռքին, դա կբերի փոխադարձ վստահության։ 

201. Երբեմն համայնքներում կուսակցական շահը վեր է դասվում համայնքի կամ անգամ 

Հայաստանի շահից։ 

202. Հայերի մեջ պահպանված մշակույթ կա, որ լավ կրթություն ստանալը կարևոր է, բայց 

մենք ռեսուրսների բաշխման խնդիր ունենք. մարդը կարող է Հայաստանում լավ 

կրթություն ստանալ, գնալ արտերկրում էլ շարունակել կրթությունը, վերադառնալ 



Հայաստան ու աշխատանք  չունենալ։ Դրա համար էլ երիտասարդները հաճախ չեն 

վերադառնում։ 

203. Մենք դեղ էինք հավաքում Ֆրանսիայում Հայաստան ուղարկելու համար, բայց այդ 

դեղերը այդպես էլ չհասան, որովհետեւ կռիվ էր, թե արկղերի վրա որ 

կազմակերպության անունը պետք է գրվի։ 

204. Սփյուռքի երեք շերտերը չենք կարող միացնել մեկ ընդհանուր տանիքի տակ։ Եթե 

անկեղծ, ես սփյուռք չէի համարի նրանց, ովքեր լքել են Հայաստանը վերջին 30 

տարիների ընթացքում ու շարունակում են լքել։ 

205. Սփյուռքի նորեկները չեն կարողանում ներգրավվել արդեն գործող համայնքներում։ 

206. Այս քննարկումից պարզ է դառնում, որ մենք մեզ՝ իրար, լավ չենք ճանաչում։ Օրինակ 

ամերիկահայը ռուսահային, և չգիտենք, թե ինչպես ծանոթանալ։ Կարևոր է ստեղծել 

սփյուռքի խորհրդարան և այդ խորհրդարանի մեջ ամեն համայնք իր ներկայացուցիչը 

ունենա։ 

207. Հետազոտությունները ցույց են տալիս, որ երիտասարդները բազմազան ու տարբեր 

միջավայրերում ավելի ստեղծագործ են լինում և ավելի լավ են օգտագործում իրենց 

ներուժը։ Բազմազանությունը լավ բան է, Գլենդելում տարբեր ազգություններ կան, որ 

դրական փորձառություն ունեն իրար հետ աշխատելու, համագործակցելու։ 

208. Եթե Սփյուռքը և Հայաստանը այլաբանորեն համարենք մայր և որդի, ապա նրանք ունեն 

հստակ պատասխանատվություններ, որոնք չեն կատարում, կատարվածը շատ քիչ 

տոկոս է կազմում։ 

209. Հայաստանի նոր իշխանություններն իրենց դռները փակել են սփյուռքի առաջ։ 

210. Շատ հայեր սփյուռքում շատ են ցանկանում ներգրավվել Հայաստանին օգնելու 

հարցում, բայց չգիտեն ինչպես դա անել։ 

211. Պետք է ստեղծել պլատֆորմներ, որ բաց լինեն բոլորի համար և ստեղ լինի ֆիզիկական 

ներկայություն և հրավիրվի մարդ սփյուռքից։ Մենք մարդու դեֆիցիտ ունենք 

Հայաստանում և դա շատ-շատ վտանագավոր է։ Ֆիզիկական ներկայությունը շատ շատ 

ավելի կարևոր է քան պլատֆորմերի առկայությունը։ 

212. Պետք է կոնկրետ գործիքներ ու մեխանիզմներ ստեղծել, որ սփյուռքահայի 

վստահությունն ավելանա Հայաստանի հանդեպ։ Օրինակ, եթե «Ապագա հայկական» 

նախաձեռնությանը վստահում են սփյուռքահայերը, պետք է այդ նախաձեռնությունը 

հայտարարի, որ ինքը պատրաստ է Հայաստանում գումար ներդնել ցանկացող 

սփյուռքահայերի համար, կարող է դառնալ ուղեցույց ու օգնել յուրաքանչյուր հարցով։ 

213. Միայն ծնողը չի կարող ապահովել սերը Հայաստանի հանդեպ, դրա համար պետք է 

կապ ստեղծել և հիմք, որ երեխաները կարողանան շատ ավելի մանրամասն իմանան 

Հայաստանի մասին, ապրեն Հայաստանի հոգսերով, կյանքով և հետաքրքրություն 

ունենան, կապվեն: 

214. Թվում է թե ինչ-որ կարևոր բան բաց ենք թողնում և ընկել ենք երկրորդական բաների 

հետևից․ մենք ոչ մի բանի պակաս չունենք, ո՛չ պլատֆորմի, ո՛չ կապի․․․ մեզ հարկավոր 

է միայն միասնականություն ստեղծենք և ստեղծենք բարեկեցիկ, օրենքի երկիր:  

215. Հայաստանի օրակարգը միայն Հայաստանի մասին չպիտի լինի, պետք է ամբողջ 

հայությունը ներգրավված լինի մեր ռազմավարության մեջ։ 



216. Եթե Հայաստանը լինի օրենքի երկիր, ապա ինքնին շատ շատերը կցանկանան 

վերադառնալ Հայաստան և իրենց նույն բիզնեսները այստեղ կառուցեն:  

217. Աշխարհի տարբեր երկրներ, օրինակ, Իսրայելը, կարողանում է բալանս պահել 

սփյուռքի և հայրենիքի միջև, ինչը մենք էլ կարող ենք անել:  

218. Կարծում եմ՝ Սփյուռքը պետք է ակտիվ դերակատարում ունենա Հայաստանի ներքին 

կյանքում, սակայն մեր պետական գործիչները բարյացկամ չեն ու այստեղ անգամ 

բիզնես սկսելը դարձնում են մեծ գլխացավանք։ 

219. Մինչև 2007-ը դրսում ապրող Հայաստանի քաղաքացիներն ունեցել են քվեարկության, 

ձայնի իրավունք, որը հետագայում փոխվել է։ 

220. Սփյուռքի մեր հայրենակիցները համոզմած են, որ ընտրության իրավունքի դեպքում 

իրենց հնարավոր չէ կաշառել:  

221. Մեզ անհրաժեշտ է Սփյուռքի ներկայացուցիչների ավելի լայն ներգրավվածություն 

Հայաստանի իրավական ոլորտում:  

222. Շատերը Սփյուռքից կարող են և ցանկանում են իրենց փորձը ներդնել Հայաստանում, 

սակայն Սփյուռքի գիտելիքների կիրառման համար պլատֆորմների պակաս կա:  

223. Ես եկել եմ Թուրքիայից և Հայաստանում վատ փորձառություն եմ ունեցել. երբ փորձեցի 

անձնագիր վերցնել, աշխատակիցն ինձ «թուրք» անվանեց և ասաց. «Չպետք է գաս 

այստեղ»։ Ճիշտ է, ես Թուրքիայից եմ եկել, բայց ես հայ եմ, չպետք է հայերին 

տարանջատել, թե ով որտեղից է։ 

224. Պետք ստեղծել վիրտուալ հայրենիքի գաղափարը, որտեղ մարդիկ ունենան նաև շահ՝ 

մասնակցային շահ։ 

225. Հայաստանում ցանկացած ոլորտում պետք է ներգրավված լինեն Սփյուռքի տարբեր 

համայնքներում ապրող փորձագետներ։ 

226. Պաշտոնավորի և ոչ պաշտոնավորի մեջ մեծ անջրպետ կա։ Այստեղ է, որ հայկական 

պետությունը գործ ունի անելու, դեսպանը չպիտի քնի, անընդհատ պետք է գործի, 

վերացնի այս անջրպետը, դեսպանը պետք է խոսի իր հայրենակիցներից բոլորի հետ 

անխտիր, դրսում ապրող հայերը պետք է հասկանան, որ տեր ունեն։ 

227. Հայաստանի իշխանությունները չունեն ռազմավարություն, տեսլական, ծրագիր, որը 

կմիավորի Սփյուռքին. մենք չգիտենք Հայաստանն ուր է շարժվում։ 

228. Եթե այսպես շարունակվի Հայաստանի կապը Սփյուռքի հետ շուտով Սփյուռքը 

կփակվի։ 

229. Մարդիկ իրար չեն ճանաչում. դեսպանները կամուրջներ պիտի կառուցեն, մեծ գործ 

ունեն կատարելու։ 

230. Այս կառավարության «շնորհիվ» Սփյուռքը հիմա Հայաստանից հեռացել է։ Սփյուռքի 

հետ կապը կվերականգնվի այն ժամանակ, երբ ներկա իշխանությունները պատժվեն 

այս պարտված իրավիճակի համար։ Առանց Սփյուռք Հայաստանը չի կարող գոյություն 

ունենալ։   

231. Եթե նույնիսկ Հայաստանում այսօր կան հարթակներ, որոնք թույլ են տալիս մեր 

հայրենակիցներին իրենց գիտելիքները ներդնել Հայաստանում, այնուամենայնիվ կա 

տեղեկությունների տարածման պակաս: 

232. Սփյուռքահայը Հայաստան գալուց արդեն իսկ մեծ սպասումներով է գալիս։ Մեր 



սփյուռքահայերին պետք է բացատրել, որ Հայաստանը դրախտավայր չէ, ստանդարտ ու 

սիրված հայրենիք է, որին պետք է սիրել այնպես, ինչպիսին կա, նույնիսկ՝ քցող 

տաքսիստներով։ 

233. Հայաստանում օրենսդրությունը խնդիր ունի դրսից ներդրումներ անելու համար, 

կառավարությունը պետք է աջակցի սփյուռքահայերին այստեղ բիզնես բացելու 

հարցում։ 

234. Այսօր ամեն վայրկյան անվտանգության խնդիր ունենք, նաև՝ Սփյուռքի վերացման։ Այս 

խնդիրները պետք է լինեն առաջնային։ 

235. Հրեաները պետություն չեն ունեցել, պետություն ստեղծեցին համաշխարհային երկրորդ 

պատերազմից հետո, իսկ մենք պետություն ունեցել ենք, ինչո՞ւ ենք մենք այդպես 

անպատասխանատու վերաբերվում պետությանը, արդյո՞ք դա ազգային մտածելակերպ 

է։ Հրեաների համար դա երազ է եղել, և այդ մոդելը, որով նրանք քայլեցին և զարգացան, 

մենք չենք ունեցել։ 

236. Անհրաժեշտ է միասնական հարթակ, որտեղ հավաքված կլինեն բոլոր առկա 

ռեսուրսները, որոնք ուղղված են գիտելիքների ներդրմանը:  

237. Ավելի լավ է ոչ թե խոսել Հայաստանի հանդեպ վերաբերմունքը նորոգելու, այլ նոր 

դրական վերաբերմունք կառուցելու մասին, որովհետև դրական վերաբերմունք 

նախկինում երբեք չի եղել։ 

238. Հայը հայեցի գիտակցությունն է։ Հայի մտածելակերպն իր օրրանը չլքող մարդու 

տեսակն է։ 

239. Կարևորագույնը, որ Սփյուռքից հիմա ակնկալում ենք, մեզ օգնելն է տարածքային 

անվտանգությունն ապահովելու գործում։ Պետք է հասնենք նրան, որ Ամերիկայի 

համար լինենք այնքան կարևոր, որ չթողնի ուրիշներին «Հայաստանին ձեռք տալ»։ 

240. Այն անհատը, որը մտածում է հայոց պետականության մասին, նա հայ է։ Սա է կարեւոր։ 

Անգամ լեզուն կրելը չէ կարեւոր։ Եթե մտածում եմ Հայաստանը հզորացնելու մասին, 

ուրեմն հայ եմ։ 

241. Հայը ոչ թե գենետիկ հայն է, այլ գենով իրեն հայ զգացողն է։ Այսօր մեր ատենապետը 

գերմանացի է, սակայն մեծացել է հայկական դաշնակցական միջավայրում և իրեն շատ 

ավելի շատ հայ  է զգում, օր ու գիշեր զբաղվում է հայկական հարցով։ 

242. Պետք չի ասել, որ չկա վստահություն, պետք է ստեղծել կառույցներ, որոնք կաջակցեն ու 

կնպաստեն Հայաստան-սփյուռք վստահության ամրապնդմանը։   

243. Խորհրդային տարիներին հիմնական կապը ամերիկահայերի և Հայաստանի միջև եղել է 

Էջմիածնի միջոցով։ 

244. Սփյուռքը սպասում է, որ նորից կապվի Հայաստանի հետ, քանի որ Սփյուռքն առանց 

Հայաստանի ուղղակի ապագա չունի։ Եթե չլինի Հայաստանի հետ կապը, հայերը 

կձուլվեն այն երկրին ու մշակույթին, որտեղ ապրում են։ 

245. Մենք կենտրոն ենք ստեղծել եւ փորձում ենք բիզնեսի, մշակույթի ոլորտներում 

համատեղ ծրագրերով կապել Իրանը Հայաստանին, հզորացնել թե՛ մեր համայնքը, թե՛ 

Հայաստանը։ Սա է հայ լինելը, եւ նման մեխանիզներ պետք է գտնել եւ գործարկել։ 

246. Կարելի է ստեղծել ինժեներական, տնտեսագիտական հայկական ցանց , որտեղ 

կմիավորվեն տարբեր մասնագիտություններ ունեցող հայերը։ 



247. Հայ է նա, ով չանսալով վտանգներին, իր հողին կպած է եւ շարունակում է կպած մնալ։ 

Բայց գնացողներին էլ չպետք է մեղադրել, պետք է մտածել, ինչի շուրջ միավորել անգամ 

ինչ-որ փուլում հայությունից հրաժարվողներին։ 

248. Եթե լավ կառավարություն է, ապա Սփյուռքը կվստահի առանց որևէ կառույցի 

ստեղծման, իսկ եթե ամեն օր ստող կառավարություն է, ինչ ուզում եք արեք, ինչքան 

կառույց ուզում եք ստեղծեք, միևնույն է, Սփյուռքը չի վստահի։ Մի մոռացեք, որ 21-րդ 

դարն է ու Սփյուռքը նույնպես ամեն ինչ կարդում է ու տիրապետում ողջ 

ինֆորմացիային։ 

249. Կազմակերպչական առումով՝ պետք է փորձագետներ-պետություն-մասնավոր հատված 

եռանկյունի ստեղծել, որը սերտ կապի մեջ կլինի Սփյուռքի հետ։ 

250. Յուրաքանչյուր պետական ծրագիր անելուց առաջ պետք է պետությունն այդ ծրագիրը 

դիտարկի նաև սփյուռքի տեսանկյունից։ 

251. Հայրենիքը մոր պես է. ինչպիսին էլ լինի, այն միակն է։ Սփյուռքը՝ զավակները, շատ են, 

մայրը՝ հայրենիքը, միակն է։ 

252. Պետք է ստեղծել պայմաններ որ անձերի միջև հարաբերություններն ակտիվանան, որ 

ապագայում խոշոր համակարգ ստեղծվի։ 

253. ԱՄՆ-ում ապրելով՝ կարող եմ արձանագրել, որ ՀԱԵ-ն, անկախ այլ 

կազմակերպությունների գործունեությունից, ամենազադեցիկ կառույցն է։ Սակայն 

մեծագույն խնդիրն այնտեղ ընտանիքներն են, որոնք արդեն կորցնում են 

հայկականությունը։ 

254. Մենք պետք է ավելի բաց լինենք և ավելի լայն դարձնենք հայի ձևակերպումը։ 

Նախկինում են եղել կարծրատիպեր, թե ո՞վ է հայը, եթե հայկական երգեր չգիտես, 

հայերեն չես խուսում, ուրեմն հայ չես։ Դա պետք է փոխվի։ 

255. Մենք մեր մեծագույն ժառանգության կրողներն ենք, ուստի պետք է նախ հասկանանք 

այդ ժառանգության արժեքը, որպեսզի կարողանանք այն փոխանցել մեր ապագա 

սերունդներին։ 

256. Գոյություն ունի սփյուռքի և Հայաստանի միջև անվստահություն, հարկավոր է լուծում 

գտնել ինչպես դա փոխել:  

257. Երեխաները փոքր տարիքից պետք է ոչ միայն ծնողների հետ այցելեն Հայաստան, այլև 

պետք է լինեն փոխանակման ծրագրեր, երբ երեխաները կապրեն հայկական 

ընտանիքներում, գյուղերում:  

258. Պետք է ստեղծել մի ուսումնական պլան, որը Հայաստնից պետք է գա, որը գա ամբողջ 

Սփյուռքին, և եթե ունենանք մեկ ուսումնական պլան կարող ես շարունակել 

կրթությունը այլ տեղ։ Աղջիկս կուզե իր կրթությունը շարունակի Հայաստանում՝ 9-րդը և 

10-րդը սովորի այստեղ, բայց դժվարություն ունեցանք, որովհետև պլանն ամբողջական 

ուրիշ է։ 

259. Լիներ մեկ հոգի տվյալ համայնքում, որը կհավաքագրեր ինֆորմացիան և կկազմեր 

բազա, որի հիման վրա մարդիկ հստակ ինֆորմացիա կունենային՝ թե ով ինչով է 

զբաղված, վստահելի մարդ, որը կապեր կապահովեր սփյուռքի տվյալ համայնքի 

համար։ 

260. Իշխանությունից անկախ հատուկ հանձնաժողով պետք է ստեղծել, որը անկախ կգործի 



կառավարությունից, տարբեր երկրներից մարդիկ պետք է ներգրավել, գնահատել 

Սփյուռքի ռեսուրսները, կազմել հստակ գործողությունների ծրագիր, ունենալ 

մշտադիտարկման ուժեղ համակարգ։ 

261. Շտեմարանների բազա ստեղծվի, օրինակ, իմանանք ինչ բժիշկներ կան սփյուռքում, ով 

ինչ ներդրում կցանկանար կատարել Հայաստանում։ Առաջարկվում է ստեղծել տարբեր 

ոլորտներին վերաբերող շտեմարանների բազա։ 

262. Սփյուռքի կողմից չկա վստահություն դեպի պետություն, դեպի իշխանություն, դրա 

համար պետք է պետության վերահսկողությունը քչացնել։ 

263. Նախ և առաջ Հայաստանի ներսում միասականություն ապահովելն է մեր նպատակը։ 

264. Armenian by choice հասկացությունն ինձ համար ընդունելի է. մարդը կարող է ընտրել, 

ուզո՞ւմ է լինել հայ, թե՞՝ ոչ։ 

265. Կարևորում են անվտանգությունը, հատկապես մեր օրերում, հետո կարևոր է 

հայապահպանությունը, միասնականությունը և տնտեսական հզորությունը։ 

266. Հայաստանը պետք է հզորանա, որպեսզի Սփյուռքը ձգտի դեպի հայրենիք։ Սփյուռքի 

մոտ կա տպավորություն, որ Հայաստանն այդ աղքատ ազգականն է, որը միայն քեզնից 

օգտվել է ցանկանում։ Հայաստանը պետք է արդիական երկիր դառնա, ապահով և հզոր 

լինի նաև միջազգային մակարդակով։ 

267. Մշակույթը պետք է մտնի հայ երեխայի մեջ, քանի որ դա հայ մնալու համար կարևոր է՝ 

լեզու, մշակույթ և կրոն։ 

268. Հայրենիք հասկացողությունն այն կենսական տարածքն է, որտեղ մենք 

պատմականորեն ապրել ենք ու որպես ազգ ձևավորվել,  այսինքն դա ավելի լայն 

հասկացություն է, քան այսօրվա Հայաստանը, Արցախը, Մասիս սարը։ 

269. Պետք է ուշադրություն դարձնել նաև այն հանգամանքին, որ մենք ունենք յուրահատուկ 

գենետիկ կոդ, որը պայմանավորում է հայի խոսքը, մշակույթը։ Լոգոպեդ եմ, ուստի 

կարող եմ մասնագիտորեն էլ պնդել, որ հայ լինելու հարստությունը մարդու լեզուն է։ 

270. Մինչ այժմ չունեմ «ո՞վ է հայը» հարցի պատասխանը։ Կարծում եմ, այդ հարցի 

պատասխանը չեմ էլ կարող տալ։ Երկու ծնողներս էլ հայ են, ես հայրենասեր եմ, բայց 

չեմ կարող ասել, թե ինչ է նշանակում հայ լինել։ Հայ լինելը ներքին զգացողություն է, որն 

անկարելի է բացատրել։ 

271. Հայը ծնվում է և մնում է հայ, իմ համար էդպես է միայն։ 

272. Առանց տնտեսական հզորացման, չենք կարող ունենալ անվտանգություն, սոցիալական 

արդարություն, սփյուռքի ներգաղթ։Հայաստանը պետք է լինի այն վայրը, որը կգրավի 

մարդկանց։ 

273. Համշենահայերը ապրում են այն հասարակության մեջ, որտեղ հայ լինելը վտանգավոր 

է, դրա համար էլ ամեն դեպքում միայն ասում են որ համշենահայ են, ոչ ՀԱՅ։ 

274. Պետք է իրականացվեն փոխանակման ծրագրեր, որտեղ երեխաները փոքր տարիքից 

կայցելեն հայ ընտանիքներ, կապրեն իրենց հետ Հայաստանում, միևնույն ժամանակ 

հայաստանցի երեխաները պետք է այցելեն, ապրեն սփյուռքի ընտանիքներում, 

որպեսզի իրենց մտահորիզոնը բացվի, լայնանա:  

275. Այս համաժողովը պետք է ստեղծի մի միասնական միավոր, որը անվտանգության մի 

օղակ կդառնա։ 



276. Պետք է բարձրացնել հայի ճանաչելիությունը։ 

277. Ինձ դժվարանում եմ լավ հայ համարել, բավարար չի իմ Հայաստանում ապրելը: 

278. Ազգային պատկանելությունը գալիս է գիտակցությունից, որն արժեքների համախումբ է։ 

279. Այսօր աշխարհում հայ լինելը մարքեթինգային քայլ կարող է լինել, որպես օրիգինալ 

լուծում կիրառվել։ Ու դա վատ չէ, ինչո՞ւ ոչ։ 

280. Քո գործողություններով, ֆինանսով և կարողություններով պետք է հաստատես քո հայ 

լինելը Սփյուռքում։ 

281. Որոշ խմբերի ընկալմամբ հայ լինելը խորոված-չալաղաջի շրջանակում է, դա էլ հայի մի 

խումբ է, եւ սա մենք պետք է ընդունենք ու հաշվի առնենք։ 

282. Ռուսաստանը միակ երկիրն է, որ հայկականությունը պահելու խնդիր կա, համեմատած 

մյուս բոլոր երկրների հետ։ 

283. Պետք է «սփյուռքահայ» եզրույթն ավելի քիչ օգտագործել. Ֆրանսիայում որոշում 

կայացվեց օգտագործել միայն Հայ։ 

284. Հայկական ինքնագիտակցություն ունեցողը, ով անգամ չի խոսում հայերեն, նա հայ է։ 

285. Առաջարկ կա, որ հիմքում լինի հայապահպանության գաղափարը, հետո միավորվեն 

ինքնիշխանությունը, զարգացումը և անվտանգությունը։ 

286. Սփյուռքում կան մասնագիտացված ցանցեր, որոնք կարող են արդյունավետորեն 

համագործակցել Հայաստանի հետ, բայց կարծես թե նման ցանկություն չկա 

Հայաստանի կողմից։ 

287. Ենիչերիները վերցրել են հայ երեխաներին ու այնպես դաստիարակել, որ հետագայում 

նրանք սպանել են հայերին. նրանք հայ չեն, քանի որ հայկական դաստիարակություն 

չեն ստացել, հայկական մշակույթը կրողը չեն եղել։ 

288. Թե՛ դրսում, թե՛ ներսում հայրենասիրությունը տարբեր ընկալումներ ունի, լեզուն 

կարևոր է, բայց քանի որ հայկական սփյուռքը միատարր չէ, դա տարատեսակ 

դժվարություններ է առաջ բերում։ Սակայն գլխավորը հայրենասիրությունն է, 

յուրաքանչյուր մարդ իր գործով, կրթությամբ, մտածողությամբ իր նպաստը պետք է 

բերի մեր պետականությանը, որպեսզի նաև միջազգային հարթակներում Հայաստանը 

պատվով ներկայացվի։ 

289. ՀՀ-ն ժամանակավոր «կազմակերպություն» է, որ Հայաստանի մի մասնիկն է։ Այն կարող 

է լինել կամ չլինել, դրանից Հայաստանը չի կորչի։ 

290. 21-րդ դարի հայը ունի խնդիրներ՝ միասնականության, համագործակցության և 

անվստահության։ 

291. Ես ունեցել եմ փորձ վերադառնալու Ռուսաստանից, բայց ինչ-ինչ պատճառներով նորից 

հետ եմ գնացել։ Հիմնականում փորձում ենք հայերեն խոսել, երեխաներս հաճախել են 

կիրակնօրյա հայկական դպրոց, բայց այսօր իմ հարսն արդեն ազգությամբ ռուս է, 

հնարավոր չէ ամբողջությամբ հայապահպան մնալ։ 

292. Ես ապրում եմ Ֆրեզնոյում, բայց ամեն օր երազում եմ հայրենիք վերադառնալ, սա ինձ 

համար ամենացավոտ հարցն է։ Մենք ունեցել ենք պատճառներ, որ գնացել ենք․ 

կարողացել ենք այնտեղ կայանալ, այստեղ՝ ոչ:  

293. Այսօր Սփյուռքը հեռանում է հայրենիքից, մենք ունեինք 23 դպրոց Լիբանանում, այսօր՝ 

շատ ավելի քիչ։ Մենք չունենք հայկական կառավարության աջակցությունը, նրանց 



հոգատարությունը։ Սփյուռքը վերանալու սահմանին է։ 

294. Բելառուսի քաղաքացին, որը ծնվել է Բաքվում, դասախոս է և գիտաշխատող, նախ և 

առաջ կարևորում է, թե հայն ինչպես է ինքն իրեն ընկալում։ Քսանմեկերորդ դարի հայը 

պետք է հպարտ լինի, որ հայ է։ Բայց այսօր արժեհամակարգային ինչ-որ 

փոփոխություններ են տեղի ունենում, և հայը սկսել է կորցնել իր արժեքները։ 

295. Ինձ համար Հայաստան-Սփյուռքի բաժանումը արհեստական է։ Ես ծնվել են 

Հայաստանում, բայց իմ գիտակից կյանքը ապրել եմ Գերմանիայում, այնտեղ ես սփյուռք 

էի, երբ վերադարձա Հայաստան, ես գիտեմ, որ Հայքի մի մասնիկն եմ։ 

296. Իմ տատիկ-պապիկները ֆրանսիական սփյուռքում արդեն ֆրանսիական անուններ 

ունեին, իսկ իմ սերունդը՝ թվով 4-րդ, հայկական անուններ ունի, այդ թվում նաև ես։ Ես 

հայերեն եմ խոսում, որովհետև շատ եմ եկել Հայաստան՝ մասնակցելու տարբեր 

ճամբարների։ Պետք է անպայման իրական կապեր պահել Հայաստանի հետ, ոչ թե՝ 

ձևական։ Իմ ընտանիքում այդ կապը շատ ամուր է։ 

297. Մենք, որպես հավաքական հայություն, լավ չենք պատկերացնում, թե ինչ ուղղությամբ 

ենք գնում, ինչ ենք ցանկանում ունենալ և տեսնել:  

298. Հայաստանում ապրած եզդին, ռուսը, հույնը, որ գնացել է Հայաստանից, մենք սփյուռք 

չենք համարում։ Այս մտածողությունը եթե փոխենք, մեր բազան ավելի կմեծացնենք։ 

299. Հայաստան-Սփյուռք համագործակցություն չի լինի, եթե չկա փոխադարձ 

վստահություն․ պետք է մշակվեն հստակ կետեր, թե ինչպես ստեղծել վստահություն:  

300. Այսօր Հայաստանում իրար գզում են, կներեք, որ արտահայտվում եմ այսպես, բայց դա 

չի կարելի անել։ 

301. Ժողովուրդը, որը միասնական է, երբեք չի պարտվում, դա պետք է հիշել։ 

302. Մենք պետք է ընդհանուր հայտարարի գանք, լինենք ՄԻԱՍՆԱԿԱՆ։ Ամեն ինչի սկիզբը 

միասնությունն է։ 

303. Իմ կարծիքով միասնականությունը հանդուրժողականությունն է։ 

304. Մենք պետք է կարողանանք լսել իրար, հանդուրժենք, տարբեր կարծիքներ լսենք ու 

սկզբունքային հարցերի շուրջ միավորվենք: Օրինակ բերենք հրեաներին, նրանց մեջ 

նույնպես շատ տարաձայնություններ կան, բայց կարևոր հարցերի շուրջ նրանք միշտ 

միավորվում են։ Հրեական բանակը․ դա մի հարթակ է, որը նաև գրավիչ միջավայր է։ 

305. Մեր բանակը նույնպես պիտի գրավիչ հարթակ դառնա, ուր պետք է գնան 

լավագույնները։ 

306. Մենք բոլոր ասպարեզներում ու ոլորտներում պետք է զիջենք իրար, հասկանանք, 

որպեսզի գանք ընդհանուր հայտարարի։ 

307. Կադրային ճիշտ քաղաքականություն պետք է վարվի ու դա շատ կարևոր է։ 

308. Ինքնիշխանություն ու անվտանգություն՝ սա է առաջինը, իսկ Սփյուռքի համար այն չէ 

ամենագրավիչը, որ Հայաստանը լինի անկախ ու անվտանգ:  

309. Ինձ համար, որպես դրսում ապրող հայի, առաջին տեղում  հայաապահպանության 

կարևորությունն է․ հետո անկախությունն ու անվտանգությունն է։ 

310. Մենք Դոնի Ռոստովում  հայ երիտասարդներով կազմակերպել էինք միջոցառում, որը 

մի քանի տեղերում իրականացրինք, բայց Սանկտ Պետերբուրգում չկարողաանք դա 

անել․ դա արդեն ցույց է տալիս, որ մենք միասնական չենք:  



311. Հայապահպանությունն ու միասնականությունը նույն բաներն են։ Մնացածը բերում է 

աստիճանական զարգացման։ 

312. Սփյուռքի նախարարությունը պետք է վերաբացել։ 

313. Ընտանիքներում երեխան պետք է որպես հայ մեծանա, համայնքների հետ կապ լինի, 

եկեղեցի գնան, միասնական լինեն։ 

314. Մենք պետք է ունենանք սկզբունքներ, որի համաձայն  առաջինը Հայաստանի և 

Արցախի անվտանգությունն է, և մենք մեր բոլոր ռեսուրսներն առաջին հերթին ուղղում 

ենք այդ կողմ։ Ես Գորիսից եմ, քեռիս զոհվել է, եղբայրս կռվել է, ինձ 

համար  առաջնայինը Հայաստանի անվտանգությունն է։ 

315. Եթե մենք միասնական չլինենք, բյուջե չունենանք, պետությունն իր ձեռքը չվերցի այդ 

գործը, մենք անվտանգություն չենք ունենա։ 

316. Սփյուռքի կողմից մեծ ցանկություն կար տեսնելու անկախ Հայաստանը, սակայն 

Սփյուռքի հայերը իրենց օտար են զգացել և միայն ֆինանսի աղբյուր են ընկալվել այս 

տարիներին: Օրինակ, շատերը չեն հասկանում, ինչու՞ Հայաստան այցելելու համար 

դրսի հայերը պետք է վիզայի դիմեն և դրանից հետո միայն այցելեն պատմական 

հայրենիք:  

317. Մենք բոլորս պետք է վստահ լինենք, որ անկախ նրանից հայաստանցի է, թե սփյուռքից, 

օրենքը գործում է բոլորի համար հավասար։ Եթե մարդիկ միասին գործ են 

նախաձեռնում, ապա այդտեղ պետք է աշխատի օրենքը, այլ ոչ թե բարեկամների 

ներգրավվածությունը:  

318. Հայաստանի բարեկեցության միակ տարբերակը օրենքի երկիր ստեղծելն է․ դա է միակ 

բանը, որ կկարողանա հայաստանցիների և սփյուռքին միևնույն հարթակում դիտել:  

319. Օրենքի երկիր ստեղծելու գործում պետք է ակտիվորեն ներգրավված լինեն 

պրոֆեսիոնալներ ամբողջ սփյուռքից:  

320. Նոր գնացածներին հները դիտարկում են որպես մրցակից, փոխանակ ձեռք մեկնեն՝ 

օգնեն, իստիտուցիոնալ մակարդակով չկա օգնություն, նորերը նախընտրում են նորերի 

հետ շփվել, որովհետև նաև մտածելակերպի տարբերություններ կան։ 

321. Պետք է օրգանական կապ ստեղծել ՀՀ-ի և Սփյուռքի միջև։ Այս խնդիրները լուծելու 

համար պետք է լինեն մեխանիզմներ։ Կարելի է ստեղծել թեկուզ խորհրդատվական 

մարմին, որտեղ կպատասխանեն Հայաստանում բիզնես սկսող սփյուռքահայերի բոլոր 

հարցերին։ 

322. Պետք է կազմակերպվի Սփյուռքի ներգաղթ Հայաստան, քանի որ հիմա նպաստավոր 

ժամանակ է այդ գործի համար։ 

323. Անպաշտպան լինելու արդյունքում այժմ Հայաստանում ունենք 1-2 միլիոնանոց Երևան 

և կիսադատարկ սահմանամերձ գյուղեր, որտեղ ապրում են պոտենցիալ 

արտագաղթողներ։ 

324. Երեկվա հարցման պատասխանները բավականին խոսուն էին, համենայն դեպս 

Արցախի հարցի վերաբերյալ մենք ունենք նմանատիպ մոտեցում։ Արցախը 

Հայաստանից առանձին պետք չէ դիտարկել։ Հայաստանը և Արցախը միասնական են։ 

325. Հայկական սփյուռքում խնդիրներն ավելին են, քան կարող են թվալ առաջին հայացքից։ 

326. Արդեն 30 տարի է, ինչ մենք քննարկում ենք՝ բա Արցախը ո՞նց կոչենք, բա Արցախը ո՞նց 



մտցնենք միջազգային օրակարգ։ Պետք է գալ համաձայնության։ Հայաստանը և Արցախը 

միասնական են։ 

327. Պետք է հասկանալ, թե ինչու՞ չեն վստահում Հայաստանին։ 30 տարի Հայաստանը 

կողոպտել են, իսկ վստահությունը պետք է վաստակել. պետք է լինի լավ 

առողջապահություն, լավ կրթական համակարգ, անվտանգություն, բիզնես 

հնարավորությունները պետք է բարելավվեն։   

328. Նախ և առաջ մենք պետք է ինքներս ընդունենք մեր արժեքները, ինչն այսօր խնդիր է, 

հետո նոր որոշենք փոխանցել սերունդներին։ 

329. Հայրենիքն ավելի հավաքական հասկացողություն է, քան Հայաստանը։ Ես չեմ ուզում 

հավատալ, որ կարող է մի օր գալ, երբ Սյունիքը Հայաստանի մաս չի կազմի։ 

330. Բոլորը համակարծիք են, որ անվստահության խնդիրը ամենագլխավորն է, նույնիսկ 

այստեղ հայաստանցիները չեն վստահում կառավարությանը։ 

331. Հայաստանն ինձ համար պետականությունն է։ Հայն ինձ համար այն մարդն է, ով 

պահպանում է հայերենը և Հայ առաքելական եկեղեցու հետևորդ է։ Եթե լեզուն չգիտես 

ու կրոնին չես հետևում, քո թոռները նույնիսկ իրենց հայ չեն զգա։ 

332. Ոչ թե ես հայ եմ, այլ հայն եմ ես։ Դա այն մարդն է, որի բոլոր գործերն ու քայլերը 

հայանպաստ են։ 

333. Հայրենասիրությունն արտահայտվում է նրանով, որ յուրաքանչյուր հայ աշխատանք 

անելիս պետք է մտածի՝ արդյո՞ք իմ այս կոնկրետ գործողությունը որևէ օգուտ տալիս է 

իմ հայրենիքին։ 

334. Եթե Սթիվ Ջոբսը կանգներ բեմին ու հայտարարեր, որ ինքը հայ է, ես իրեն հայ 

կընդունեի, գենետիկան կապ չունի։ Արժեքների ընկալումն է կարեւոր։ 

335. Բոլոր ժամանակներում էլ հայը հայ է։ Դա արտահայտվում է նախևառաջ մեր 

ավանդույթներում, ընտանիքի նկատմամբ վերաբերմունքում։ Ապրում եմ 

Ռուսաստանում, բայց ցավով եմ արձանագրում, որ այնտեղ ապրող մեր 

հայրենակիցներից շատերն ինչ-ինչ պատճառներով փոխում են իրենց ազգանունները։ 

Կարող է աննշան թվալ այդ հանգամանքը, բայց դա ազդակ է։ 

336. Պոլսի հայերին համարում ենք սփյուռքահայ, մինչդեռ այդ մարդիկ ծնվել ու ապրում են 

հայ հողի վրա։ Երևանցին ավելի շատ սփյուռքահայ է, քանի պոլսահայը։ 

337. Լիբանանահայությունը, անկախ այնտեղի իրավիճակից, հիմա տառապում է Արցախի 

հարցով։ Մենք ամեն օր ապրում ենք մեր երկրի ցավով։ Հայրս կցկցտուր էր խոսում 

արաբերեն, որովհետև ամբողջ կյանքում հայերեն թերթ էր կարդում։ 

Հայրենասիրությունն այն է, որ ես ստացել եմ հայեցի դաստիարակություն՝ ապրելով 

իսլամական երկրում։ 

338. Հայն ուզում է ներգրավվել հայկական հարցերի մեջ, իր սիրտն ու հոգին ներդնում է դրա 

մեջ։ 

339. Հավաքական մշակույթը, հայկական մտածելակերպը, միֆերը, ավանդույթները, 

հերոսները, ձգտումները, ցավերն են ձևավորում հային։ Լեզուն նույնպես կարևոր է հայ 

լինելու համար։ 

340. Կառավարությունը Սփյուռքի հանձնակատարի գրասենյակում պետք է աշխատեցնի 

մեկ պատուհանի գաղափարն ու արագ օգնի սփյուռքի մեր հայրենակիցներին։ 



341. 21-րդ դարի հայն ավելի շատ խառնուրդ է, քան 20-րդ և 19-րդ դարերի հայերը, բայց 

նրանք իրենց ավելի հայ են զգում, անգամ երբ ներկայացնում են ծնողների տարբեր 

ազգությունները։ 

342. Դրսում առկա է անվստահություն հայերի միջև, նախկինում դա այդքան ցցուն չէր, 

այսօր ավելի քիչ են մարդիկ վստահում միմյանց։ 

343. Սփյուռքից եղել են տարբեր խմբեր, որոնք օգնելու փորձեր են արել, սակայն դրանք 

չհամակարգված և ոչ արդյունավետ են եղել։ 

344. Ինձ համար գոյություն ունի մեկ գաղափար՝ հայքը, ոչ թե աշխարհագրորեն, այլ հայ 

բառի հոգնակի իմաստով. այն իր մեջ ներառում է մեր հոգևոր-մշակութային 

պատմական ժառանգությունը։ 

345. Զգացողությունը, թե արդյոք ինքն իրեն հայ է զգում, չենք կարող պահանջել և 

պարտադրել։ Դա մեջից պետք է գա։ 

346. Որպես բրենդ՝ Armenian-ը շատ հաճախ շահադիտական ընկալում ունի:  

347. Մենք ոչ միայն Սփյուռքի, մենք Հայաստանի ներսում ենք իրար այլ կերպ նայում, 

տարանջատում ու շերտավորում, օրինակ, ապարանցուն ու գյումրեցուն։ 

348. Ավելի լավ է ունենալ հինգ միլիոն իսկական հայ, ովքեր իրոք կմտահոգվեն հայության 

համար, քան տաս միլիոն, բայց ոչ իսկապես մտահոգ։ 

349. Չունենք գաղափարախոսություն։ Ինչ էլ ունենք՝ միֆ է, կենացներ, մենք միշտ խաբում 

ենք մեզ։ 

350. Մինչ օրս Հայաստանը չունի բաց բորսա։ Եթե ունենաք այդ բորսան, կիմանանք ինչպես 

ներդրում անել եւ զարգացնել Հայաստանը։ Սա ներդրումային դաշտն ակտիվացնելու 

լավ ճանապարհ է, շատ հայերի հստակ կկապի երկրին։ 

351. «Որտեղ հաց, այնտեղ կաց»։ Փոխում ենք նարատիվը. Հայաստանում՝ հաց, 

Հայաստանում՝ կաց։ 

352. Պետք է ստեղծենք շտեմարանների բազա՝ պահպանելով անձնական տվյալների 

գաղտնիությունը, նաև՝ կարևոր է, թե ով է ղեկավարելու այդ բազան։ 

353. Խնդիրները հաղթահարելի են, եթե լինի ընդհանուր գաղափար, դա կարող է լինել 

Հայաստանի պետականության պահպանումը, այն պետք է դառնա բոլորին ձգող, 

միավորող մագնիս, քանի որ սփյուռքը միատարր չէ, քաղաքականությունը պետք է 

ուղղված լինի այդ տարբեր մտածելակերպ ունեցող սփյուռքահայերին միավորող ուժեղ 

Հայաստան։ 

354. Մոլդովան համեմատաբար նոր Սփյուռք ունի, բայց կարողացել է մեծ դոնորներ 

ներգրավել ու ամրապնդել Սփյուռքի հետ իր կապը։ Այդ օրինակը կարող է օգնել ՀՀ-ին։ 

355. Առաջին հայցքից ՀՀ-ում ծնվելով հայ լինելը հեշտ է։ Բայց միայն անձնագրով հայ լինելը 

քիչ է, մարդ պետք է պատրաստ լինի կրելու հայ լինելու պատասխանատվությունը՝ 

աշխատել լավ, պատարաստ լինել կռվել։ 

356. Կան մարդիկ, որոնք շատ էլ հայրենասեր են, գնացել են, կռվել են, բայց Կոմիտաս չեն 

լսել, կամ չեն հանդիսանում հայ մշակույթի կրող։ Բայց նրանք ավելի հայ են, քան շատ 

այլ Կոմիտաս լսողներ։ 

357. Համաձայն չեմ, որ Սփյուռքը միասնական չէ, պարզապես մարդիկ սկզբում հոգ են 

տանում սեփական բարեկեցության մասին, այդ ընթացքում չեն կարող ավելի բարձր 



գաղափարների շուրջ համախմբվել։ Սոցիալապես կայունանալուց հետո է դա 

հնարավոր։ 

358. ԱՄՆ-ում կա թայմշեյր հասկացություն, նման մի բան կարելի է ներդնել Հայաստանում 

եւ մեր երիտասարդներին բերել Հայաստան։ 

359. Այն մարդիկ, ովքեր ապրում են Հայաստանում, պատրաստ են ապրել, պայքարել, 

աշխատել ու շենացնել երկիրը, կարող են համարվել հայ։ Սփյուռքի դեպքում դա մի քիչ 

այլ է։ 

360. Պետք է կենտրոնանալ այն խնդրի վրա, որ փորձենք Սփյուռքը պահել այնքան, մինչև 

հայերը ցանկանան գալ ու ապրել ՀՀ-ում։ Թող դա լինի 20, 40 տարի հետո, բայց լինի։ 

361. Կան ռուսաստանաբնակ մեծաթիվ հայեր, որոնք ուզում են ՀՀ քաղաքացիություն 

ստանալ, չեն կարողանում։ Պետք է դա շտկել։ 

362. ՌԴ-ում ՀՀ-ի քաղաքացիություն ստանալը կարծում եմ հայտնի պատճառներով են։ 

Ուստի պետք չէ այդ հանգամանքը դարձնել խնդիր։ Սակայն, ինչն ավելի կարևոր է, 

կարելի է լինել խելացի և օգտվել այդ իրավիճակից։ 

363. Առաջնային եմ համարում լեզուն, ընտանիքում մշտապես խոսում եմ հայերեն, իսկ 

շրջապատում գրեթե միշտ եմ փորձում օգտագործել գրական հայերեն։ 

364. Ի տարբերություն Լիբանանի՝ Մոսկվայի հայերը բոլորը միմյանց հետ շփվում են 

ռուսերեն։ Կարծում եմ, Սփյուռքում հայապահպանության օրինակելի ձևը պետք է լինի 

լիբանանահայ համայնքը։ 

365. Թուրքիայում մահմեդական՝ ծպտյալ հայեր կան, որ ծագումով հայ են, հայերեն չեն 

խոսում, նրանք ի՞նչ կարող են անել մեր երկրի համար։ Պետականության 

հասկացությունը եւ ընկալումը, եթե լինի, դրա շուրջ շատերը կհավաքվեն։   

366. Մենք պետք է երեխաների մոտ ի սկզբանե սերմանենք հայ մեծանալու հիմքերը, ինչը 

հիմա չենք անում։ 

367. Մենք պետք է բոլորով հասկանանք, որ հայության կենտրոնը Հայաստանն է։ Պետք է 

գրավիչ դարձնենք Հայաստանը որպես պետություն։ 

368. ՀՀ-Սփյուռք կապը պահելու համար պետք է ունենանք ինստիտուցիոնալ մոտեցում, 

ունենք համապատասխան կառույցներ, որոնք Սփյուռքի ներկայացուցիչների 

ամբողջությամբ կներգրավենք մեր ներքին կյանքին, թե՛ տնտեսությունում, թե՛ 

օրենսդրական դաշտում, թե՛ անվտանգության ոլորտում։ 

369. Մինչ այժմ Սփյուռք-ՀՀ փոխահարաբերությունները միայն մշակույթային ոլորտում է, 

որը բավարար չէ։ Իհարկե, դա օգտակար է, բայց քիչ է։ Մենք անընդհատ խոսել ենք ՀՀ-

Սփյուռք կամուրջի մասին, որն այդպես էլ չկառուցեցինք։ Պետք է սփյուռքահայերին ՀՀ-

ում աշխատելու հնարավորություն տրվի, որ "հայրենիք" եզրույթը երևակայական 

պատկերից դառնա շոշափելի։ 

370. Հայրենիքը երկրորդական չէ, բայց մարդը պետք է մտածի նաև գոյատևման մասին։ Տվեք 

այդ հնարավորությունը հայրենիքում, և ամեն ինչ լավ կլինի։ 

371. Փաստացի Ջավախքի կառավարման մեջ հիմնականում մնում են Թբիլիսիում սովորած 

երիտասարդները։ Վերջերս պարզվեց որ մենք մեր քաղաքապետարանում նորմալ 

հայերեն խոսող աշխատակից չունենք։ 

372. Ջավախքում մարդիկ հիմանկանում ռուսաստանամետ են, քանի որ մեծ մասը 



աշխատանքային միգրացիայի է դիմում:  

373. Սփյուռքի ու Հայաստանի միջև առաջինը պետք է լինեն թափանցիկ 

հարաբերություններ։ Եթե մարդիկ գալիս են Հայաստան, պիտի ապահովենք 

նվազագույն կենսամակարդակ, լինեն կառույցներ, որոնք կօգնեն արագ ադապտացվել։ 

374. Ես որպես Ռուսաստանում ապրող հայ, կարող եմ ասել որ ես ինձ սփյուռքահայ չեմ 

համարում և գիտեմ, որ շատ հայեր Ջավախքում էլ իրենք իրենց սփյուռքահայ չեն 

համարում, իսկ ամերիկահայերը իրենք իրենց ընկալում և իդենտիֆիկացնում են որպես 

սփյռքահայ։ Սա արդեն ընկալման խնդրի մասին է խոսում։ 

375. Մեգապոլիսներից եկած մարդկանց համար Հայաստանում դժվար է։ Եթե լինեն 

կառույցներ, որոնք կխոսեն, հոգատարություն կցուցաբերեն այդ մարդկանց նկատմամբ, 

ապա շատերը հիմնավոր կհաստատվեն Հայաստանում։ 

376. Հայն անգլերենից թարգմանաբար նշանակում է «բարձր, վեհ». ահա սա է հայը։ 

377. Արցախյան պատերազմից հետո կա հսկայական վստահության կորուստ, որի 

վերականգնան հիմնական ճանապարհներն են ուսանողների փոխանակումը, 

համատեղ բիզնես ծրագրերը և մեր կրթական համակարգում հայեցի 

դաստիարակության ներառումը։ 

378. Անվստահությունը մարդկային գործոն է, որը երկարաժամկետ խնդիր է։ Բայց եթե կա 

ներքին հայրենասիրություն, ապա որոշակի ժամանակ անց, երբ կստեղծվի 

վստահության միջավայր, ապա դա արդեն կլինի անքակտելի։ 

379. Մենք պետք է փոխանակման ծրագրեր ունենանք, որոնք կստեղծեն ընկերներ, 

վստահություն, որոնք էլ ապագայում կտան դրական արդյունք, միանշանակ 

(Ֆրանսիա): 

380. Ես համաձայն չեմ, որ այս խնդիրը պետական համակարգինն է. ո՛չ, դա մարդկանց 

խնդիր է, հասարակության խնդիր է։ Մարդիկ պետք է աշխատեն միմյանց հետ 

(Ֆրանսիա): 

381. Քաոսային շփումը մեզ ոչինչ չի տա, ինչ-որ մեկը պետք է դա համակարգի, թեկուզ որևէ 

հասարակական մարմին (Ռուսաստան): 

382. Հայաստանում հրապուրիչ միջավայր ունենալու առաջին գրավականը անհատի 

անվտանգությունն է, որը հիմա չկա։ 

383. Հայաստանը ներկայում ունի խնդիր՝ գոյատևել որպես պետություն։ Մենք պետք է այս 

հարցով զբաղվենք, հետո նոր ստեղծենք հրապուրիչ միջավայր։ Այս ամենի 

պատասխանատուն ու իրականացնողը պետական համակարգն է, անհատներն ու 

հասարակական կառույցները ոչինչ անել չեն կարող։ 

384. Իհարկե համաձայն եմ, որ անտվանգությունը հրատապ խնդիր է։ Բայց եթե 

կենտրոնանք միայն այդ հրատապության վրա, ապա այս համաժողովն էլ անիմաստ է, 

ապագայի մասին մտածելն էլ։ 

385. Սփյուռքը չի վստահում ո՛չ կառավարությանը, ո՛չ անհատներին։ Դուք ինչպես եք 

ցանկանում, որ նրանք ներդրումներ անեն ու լինեն Հայաստանի հետ «մի գծի վրա»։ 

386. Անհրաժեշտ է վերլուծություն անել, թե այս 30 տարիներին ինչը սխալ արվեց, կամ 

չարվեց, որ ՀՀ-ն չդարձավ Սփյուռքի տնտեսական պոտենցիալի համար գրավիչ 

միջավայր։ 



387. Պիտի ունենանք շատ գրավիչ սահմանամերձ գյուղաքաղաքներ, որոնք կլինեն բիզնեսի 

համար առաջին թիրախային միջավայրը։ 

388. Անվտանգությունը պետք է լինի երկկողմանի․ միայն պետությունը չի, որ դա պիտի 

ապահովի։ Մենք պետք է բնակվենք այդ տարածքներում, որ պետությունն էլ ապահովի 

անվտանգությունը։ 

389. Գենետիկ հայը նա է, ով հայերի ժառանգ է։ 

390. Պետք է բուհական համակարգը դարձնել այնքան լավը, որ ոչ թե տեղի ուսանողները 

գնան դրսում սովորելու, այլ դրսից գան մեզ մոտ սովորելու։ Դա էլ կտա և՛ 

փոխանակման ծրագրեր, և՛ ընկերական-բիզնես կապեր։ 

391. Ամբողջ կյանքում լսել եմ միասնականություն, բայց մեծանում ենք ու հասկանում, որ դա 

ընդամենը խոսքեր են։ Մենք պետք է ունենանք միասնական նպատակ, որ այդ բառն 

իմաստ ստանա։ Դա կարող է լինել Արցախը։ 

392. Մինչ արցախյան կռիվը երբեք չի դրվել այն հարցը, թե արդյոք Արցախը մեզ պետք է։ 

Հիմա ենք դա քննարկում։ 

393. Հայաստանից գնացած հայ երեխաների ծնողները հայկական դպրոցների փոխարեն 

ընտրում են օտարալեզու դպրոցները, քանի որ ուսուցումը արևմտահայերենով է, ինչը 

բավականին շփոթեցնում է երեխային և բարդացնում ուսուցման պրոցեսը։ 

Առաջարկում ենք մասնագետներ ուղարկվեն Հայաստանից։ 

394. Կան սփյուռքահայեր, որ իրենց մեղավոր են զգում, հատկապես պատերազմի օրերի, 

երբ չգիտեին, թե ինչպես օգնել Հայաստանին. լավ կլիներ, որ պետական կառույցներն 

ողղորդեին օգնել ցանկացող մարդկանց, Հայաստան համահայկական հիմնադրամին 

չենք վստահում։ 

395. Հայկական պետականության հանդեպ պաատասխանատվություն ունենալը հային հայ 

է պահում։ 

396. Հայաստան և Սփյուռք հարաբերություններում խնդիրները բազմապրոֆիլ են. միմյանց 

չվստահելու հիմնական պատճառներից է այն, որ Սփյուռքը դիտարկվում է որպես փողի 

աղբյուր, համատեղ բիզնեսի դեպքում սփյուռքն ակնկալում է պետական մոտեցում, 

որովհետև անհատը կարող է խաբել, գցել։ 

397. Առաջարկում եմ, որ հայկական դպրոցները սովորեցնեն ոչ միայն արևմտահայերեն, 

այլև՝ արևելահայերեն։ 

398. Կարևոր է հայրենասիրական պրագմատիզմը. եթե մարդը ընտրություն ունի 

Վրաստանում կամ Հայաստանում ներդրում կատարել, եթե նույնիսկ շահի առումով 

Վրաստանը ձեռնտու է, հայրենասեր մարդը պիտի ներդրում կատարի Հայաստանում։ 

399. Սփյուռքի մեջ էլ բաժանումներ կան, նոր գնացածները չեն հանդիպում հների հետ. 

խնդիրը լեզվական տարբերություններն են, իրար չեն հասկանում։ Դա նաև առաջ է 

բերում անվստահություն միմյանց նկատմամբ։ 

400. Չեխիայում հայկական համայնքը համեմատաբար նոր համայնք է, թվաքականը շատ 

փոփոխական է, որևէ մարդահավաք չի իրականացվել, բայց մոտավոր հաշվարկներով 

7-10 հազար մարդ կա Չեխիայում։ 

401. Հայ լինելը պետք է դիտարկել գործողության առումով, ծագումնաբանությունն էական չէ։ 

Այս դահլիճում էլ շատերը ծագումով մաքուր հայ չեն, բայց եկել են՝ հանուն հայության 



ներդրում ունենալու։ Գործողությամբ պետք է դատել հայ լինելու մասին, մարդը, 

ընդհանրապես, ոչ հայկական միջավայրում է մեծացել, բայց 35 տարեկանում ուզում է 

հայերեն սովորել։ 

402. Հայ լինելը գործողությամբ դիտարկելը կարող է վերածվել բիզնես պրոյեկտի։ Հիմա դա 

մեզ վնասելո՞ւ է։ Սա լուրջ հարց է։ 

403. Հայաստանում 2 հարց կա ուշադրության արժանի։ 1-ին. կառավարությունը պետք է 

համապատասխան ուղիներ գտնի հայկական Սփյուռքի հետ համագործակցության 

համար, քանի որ ձախողել է օգտագործել Սփյուռքի ներուժը Հայաստանի զարգացման 

համար։ 2-րդ. այն պետք է վերանայի իր որոշ մոտեցումները։ 

404. Սփյուռքին Հայաստանի հետ կապելու հստակ մեխանիզմներ պետք է մշակել, այդ 

թվում՝ որոշումների կայացման համար քվեարկելու։ 

405. Վրաստանում ունենալով հայկական դպրոցների ամենամեծ քանակը, մենք ունենք 

տեղեկատվության և Հայաստանի հետ կապի մեծ պակաս, որի պատճառներից մեկն այն 

է, որ դեսպանատունը չի կատարում իր ամբողջական գործառույթները և չի 

հանդիսանում հայության միավորման կենտրոն։ 

406. Ես ամբողջ կյանքում մտածել եմ, որ հայ եմ, քանի որ կյանքում ինչ-որոշ չափով օգնել եմ 

Հայաստանին տարբեր ծրագրերով։ Երբ ծնվեց իմ տղան, հասկացա, որ լեզուն, 

պատմությունը, մշակույթը պիտի ուսումնասիրեմ և առաջին անգամ եկա Հայաստան։ 

Մտածեցի, որ եթե ես չիմանամ իմ պատմությունը, մշակույթը, իմ երեխան ինչպես 

պետք է հայ մնա։ 

407. Ռուսաստանը մեծ կայսրություն է՝ շատ տարբեր ազգերի միավորում։ Այնտեղ մենք 

հայկական համայնքը միավորող ուժեղ կառույց չունենք, այն, ինչ կատարվում է, շատ 

փոքր քայլերով է արվում։ Այն հայկական կառույցներն էլ, որոնք կան Ռուսաստանում, 

հիմնականում քաղաքական հիմքեր ունեն։ 

408. Հայաստանում Սփյուռքի հետ աշխատող կառույցի դերը շատ կարեւոր է, կրթության 

ոլորտում աշխատանքի համակարգման լուրջ խնդիր կա։ 

409. Մենք մեծ վստահության խնդիր ունենք, ինչպես Հայաստանի և իշխանությունների, 

այնպես էլ Սփյուռքի հայ համայնքների միջև։ Օրինակ ՌԴ Կրասնոդար քաղաքում կա 4 

առաձին հայկական համայնք։ 

410. Պետք է ընդունել, որ սփյուռքը գնալով ձուլվում է, և, հաշվի առնելով ներկա 

զարգացումները, նպաստել սփյուռքի պահպանությանը։ 

411. Ներուժի զարգացումը ոչ այնքան ռեսուրսների բաշխման մասին է, որքան այն մասին, 

թե ինչպես օգտագործենք այն ռեսուրսները, որոնք թաքնված են։ Օրինակ՝ հայկական 

ինքնության զարգացման համար ունենք «Արմենիա» բրենդը, հայ ժողովուրդը 

որակավորվել է որպես հյուրնկալ ժողովուրդ ու պետք է սա դարձնել բրենդի մաս։ 

412.  Օրինակ Վոլգոգրադում հայ համայնքին հիմնական միավորող բանն ազգային տոներն 

են, ինչը շատ քիչ է հայ մնալու և երիտասարդներին միավորելու համար։ Պակասում են 

երիտասարդների համար կրթական միավորող ծրագրերը։ Եթե համեմատենք 

Մոսկվայի հետ, այնտեղ ավելի շատ են հայ երիտասարդներին միավորող կրթական 

ծրագրերը և համայնք ավելի ուժեղ է։ Նաև սոցիալական «սոսինձ» չկա 

երիտասարդներին միավորող, ընդհանուր գաղափար և նպատակ չկա։ 



413. Հայաստան համահայկական հիմնադրամին Սփյուռքը սկսել է չվստահել։ 

414. Երկրներ կան, որտեղ կառավարությունը փորձում է վերահսկել ներգաղթածներին, դրա 

համար էլ սփյուռքահայերի միջև կան տարբերություններ։ 

415. Մոսկվայի հայերի կապն ավելի ուժեղ է Հայաստանի հետ. մենք հաճախ ենք Հայաստան 

գալիս։ Բայց մենք ավելի շատ տարածքային ենք կապված, իսկ, օրինակ, 

լիբանանահայերի կապն այլ է՝ այն ավելի էմոցիոնալ է։ 

416. Առաջին ներգաղթը Հայաստան եղել է 1940-ականներին, սակայն 60-ականներին 

եկածները մեծամասամբ հետ գնացին, քանի որ կար ընկալումների և 

գաղափարախոսության տարբերություն: Պետք է առաջին հերթին ուսումնասիրել և 

հասկանալ, թե սփյուռքահայերը ինչ սպասելիքներ ունեն հայաստանցիներից և ինչ 

հայացքներ ունեք, եթե ցանկանում ենք նրանց հետ համագործակցել մի հարցի շուրջ։ 

417. Ես հայ լինելով՝ ամերիկացի եմ, աշխատում եմ այդ երկրի զարգացման համար։ Ճիշտ 

կլինի մտածել այս ուղղությամբ. ո՞վ է ասել, որ Հայաստանի համար պետք է միայն 

հայերի ներդրումը լինի։ 

418. Ես կարծում եմ, որ հայրենասիրությունը հենց շահ է․ դա ինձ համար հայրենիքում 

սովորելն է, ապրելն է, տուն կառուցելն է։ Հայրենասիրությունը այն է, որ դու քո և քո 

երեխաների ապագան տեսնում ես քո երկրում։ 

419. Կալուգայում, օրինակ, ես իմացա, որ շատ-շատ հայեր կան, բայց անգամ մեկ հայկական 

դպրոց չկա, եկեղեցի չկա։ Նրանց էմոցիոնալ կապը շատ ավելի թույլ է՝ համեմատած, 

օրինակ, Նիցցայի հայերի հետ։ 

420. Ես Հայաստան-Սփյուռք կապը հետևյալ կերպ եմ պատկերացնում. մի մարմնի մեջ 

երկու մաս, երկու ինքնություն մի մարդու մեջ։ 

421. Սփյուռքում լեզվային և տեղային բաժանումից զատ կա նաև կազմակերպությունների 

բաժանում։ Երբ սփյուռքում առաջարկում էի մի քանի կազմակերպությունների միանալ, 

հարցնում էին, բա մեր ինքնությու՞նը։ Դա բերում է էներգիայի և նյութական միջոցների 

մսխման, խեղճության։ 

422. Սփյուռքը դարձել է ինձ համար կեղծ կատեգորիա. ինձ համար կան Հայաստանից դուրս 

ապրող, Հայաստանի կյանքով ապրող հայեր։ 

423. Հայրենիքը ինձ համար երազանք է, իրական չէ, Հայաստանն իրական է, որի առաջ մենք 

պարտականություն ունենք։ 

424. Հայրենասիրությունը պետք է լինի հայրենատիրության և հայրենաճանաչողության 

շրջանակում, նաև պետք է զգալ հայրենիքը, դրա մասը լինել։ Պետք է հավատ ունենալ 

հայրենքի հանդեպ, պետք է սիրել հային, պետք է ունենալ ազգային նկարագիր, հայերեն 

մտածելը ևս շատ կարևոր է։ 

425. Իբրև հայ՝ մենք պետք է այլ ազգերից բարեկամներ ձեռք բերելու ունակություն 

զարգացնենք, ու մեր ազգությունը PR անենք այլ երկրներում։ 

426. Չարենցն ասել է, որ իր Հայաստան յարն է սիրում, Հայաստանը պետք է կրքոտ սիրել։ 

Հայրենիք սիրել նշանակում է, որ ամեն օր պետք է մի բան անել, որ քո երկիրն ավելի 

լավը դառնա։ 

427. Հայաստանը որպես պետություն կարող է լինել հայերին միավորողը։ 

428. Երբ 44-օրյա պատերազմն սկսվեց, մենք բոլորս շատ արագ համախմբվեցինք, անգամ 



չգիտեինք, որ մենք այդքան շատ ենք և այդքան համախմբված։ Պատկերացրեք, որ նման 

մի կոորդինացնող կազմակերպություն լիներ, ինչքան արդյունավետ կարող էր ամեն ինչ 

լինել։ 

429. Հայրենասիրությունը տունդ սիրելն է, ազգասիրությունը՝ ընտանիքիդ անդամներին 

սիրելը։ 

430. Ուշ ամուսնությունների պատճառով ընտանիքնորում ծնվում են ավելի քիչ երեխաներ։ 

431. Բազմաթիվ խնդիրներ կան, որոնք պետք է կարգավորի պետությունը, բայց չի անում։ 

Խնդիրների մի մասը կազմակերպում են տարբեր կազմակերպություններ, ստեղծում 

շտեմարան և այլն։ Անկախ այդ ամենից Հայաստանը պետք է կարգավորի, օրինակ բոլոր 

սփյուռքահայերը պետք է ունենան առնվազն 20 տարվա վիզա, պետությունը պետք է 

յուրաքանչյուր սփյուռքահայի մի հողակտոր տա, որպեսզի մարդիկ կապվածություն 

ունենան հողի հետ։ 

432. Մենք չպետք է շփոթենք քաղաքականությունը և պետականությունը։ 

433. Այն հայը, ով ապրում է սփյուռքում և օգնում է միայն ֆինանսապես, ձեռքերը լվանալու 

հեշտ ձև է ընտրել։ Անկեղծ հայը նա է, ով պատրաստ է զոհաբերել իր ժամանակը, 

նույնիսկ ընտանիքն ու կյանքը հանուն Հայաստանի։ 

434. Ես հայերեն սովորել եմ 55 տարեկանում, իսկ իմ թոռները գրում ու կարդում են հայերեն։ 

435. «Արմենիավիդենիե» երգի մրցույթ կազմակերպենք, որտեղ կմասնակցեն հայեր բոլոր 

երկրներից, իսկ հաղթող երկրում կանցկացվի հաջորդ երգի մրցույթը։ 

436. Ինստիտուցիոնալ զարգացում և ինֆրաստրուկտուրաներ են պետք Սփյուռքում 

հայապահպանության համար։ 

437. Շատ կարևոր է, որ սփյուռքահայերը մասնակցեն տարբեր հարցումների, որպեսզի 

արտահայտեն իրենց դիրքորոշումը, իրենց կարծիքը կարողանան արտահայտել:  

438. Ջավախքում այս պահին արդեն ունենք ինքնության պահպանման խնդիր։ 

Երիտասարդությունը բաժանված է 2 մասի՝ մի մասը գնում են Թբիլիսիում բուհեր 

սովորելու, մի մասը՝ Երևանում։ Երևան եկածները հիմանկանում չեն վերադառնում 

Ջավախք, արդյունքում ավելի վրացիների մշակույթ կրող երիտասարդներն են մնում։ 

Սա հանգեցրել է այն վիճակին, որ վերջերս մենք հասկացանք, որ նույնիսկ Ջավախքի 

քաղաքապետարանում չունեն լավ հայերեն խոսող աշխատակիցներ:  

439. Բոլոր կազմակերպություններում գրանցված սփյուռքահայերի միայն 5 տոկոսն է 

մասնակցում նախաձեռնությունների, մնացածները անտարբեր են և տեղեկություններ 

ստանում են միմիայն լրատվականներից:  

440. Աժ-ում Սփյուռքը պետք է ունենա ներկայացուցիչ, ով լսելի կդարձնի Սփյուռքի ձայնը 

Հայաստանում և Հայաստանի ձայնն էլ Սփյուռքում։ 

441. Հայաստանի հայերը պետք է մտածեն, թե մենք Սփյուռքի համար ի՞նչ կարող ենք անել, 

որպեսզի սփյուռքում հայը հայ մնա։ 

442. Սովետական ժամանակաշրջանն իր էությամբ ուրիշ պետություն էր, 

կապիտալիստական հասարակարգը լրիվ տարբեր է։ Սովետական վերջին շրջանում 

Հայաստանի բնակչությունը կազմել է 4 մլն 100 հազար մարդ, 30 տարվա ընթացքում մեր 

բնակչությունը պակասել է 1 մլն 200 հազարով։ 

443. Քանի որ օրենքով պաշտպանված չեն, սփյուռքահայերը ստիպված դիմում են 



պաշտոնյաների իրենց հարցերի լուծման համար, ուստի և լինում են չարաշահումներ:  

444. Առաջարկում եմ ստեղծել մի համակարգ, որն աշխարհում կգտնի երիտասարդների, 

որոնք կցանկանան սովորելուց հետո տեղափոխվել Հայաստան եւ շարունակել իրենց 

կյանքը, մասնագիտական ներդրումը Հայաստանում։ 

445. Երևանում դուրս եմ գալիս փողոց, շատ թանկ ու լավ մեքենաներ եմ տեսնում։ 

Հարուստներին բերենք այստեղ։ 

446. Խառնածին երեխաների դեպքում, եթե ուզում ես, որ նա գնահատի հայ մշակույթը, 

պետք է մյուս ծնողի մշակույթը նույնպես գնահատել սովորի։ 

447. Հայրենասիրության հետ մեկտեղ շահ չպիտի լինի՝ այն զգալով է, սիրելով։ 

448. 21-րդ դարում ես հայերին տեսնում եմ կյանքին սիրահարված, աշխարհին սեր տվող 

ազգ։ Ես ցանկանում եմ, որ 21-րդ դարի հայը լինի իրական քրիստոնյա, այլ ոչ թե 

ձևական։ Մեզ մոտ թուրքերի նկատմամբ ատելությունն ավելի շատ է, քան սերը 

միմյանց նկատմամբ։ 

449. Հայ լինելը ոչ միայն ցանկություն է, այլև պարտականություն։ 

450. Շատ կարևոր է լեզուն պահպանելը, ըստ իս, դա առաջնային է հայի տեսակը 

պահպանելու համար։ 

451. Հայաստան-Սփյուռք համագործակցության խնդիրը քաղաքական և ֆինանսական 

ասպեկտներ ունի։ Ֆինանսականի պարագայում հնարավոր է որոշակիության հասնել և 

վերահսկել։ Քաղաքականության դեպքում համաձայնության խնդիրն է առաջանում, որը 

հաճախ առկա չէ ո՛չ Սփյուռքում, ո՛չ էլ հայրենիքում։ 

452. Հայկական ինքնությունը հիմնված է տարբեր տարրերի վրա, բայց պետք է գտնենք 1 

կամ 2 ընդհանրություն։ Այդ տարրերից են ցեղասպանությունը, ընտանիքը, լեզուն, 

մշակույթը, կրոնը։ 

453. Ֆրանսիայում կա մի կազմակերպություն, որը համակարգում է բոլոր հայկական 

կազմակերպությունների գործունեությունը և կենտրոնացնում է դրանք։ 

454. Իմ երեխաներն իրենց ազգի ավանդույթներն են ներկայացանում իրենց դպրոցում։ Սա էլ 

ինքնության պահպանման ձև է։ 

455. Հայաստանից դուրս ծնվածների համար ազգությունը և քաղաքացիությունը տարբեր են։ 

Ես ուրիշ երկրի քաղաքացի եմ, բայց ազգությամբ հայ եմ։ 

456. Լավ առաջնորդության առկայությունը կարևոր է հայապահպանության համար։ 

457. Ինձ համար հայը նա է, ով ապրում է ներկայով, սակայն գիտի և ընդունում է իր անցյալը։ 

458. Արյունը կարևոր չէ, կարևորը մշակույթն է։ 

459. Հայ ազգի միասնականություն կարող է լինել միայն անվտանգության խնդրի շուրջ։ Սա 

է այն կետը, որի շուրջ հայերը կարող են միավորվել։ 

 

Դիտանկյուն 2. Կենտրոնում՝ Հայաստանը  

 

460. Հայաստան գալով՝ ես վերցնում եմ միայն լավը, ինձ տրամադրում եմ, որ տեսնեմ միայն 

դրականը։ 

461. Հայաստանը պետք է իրոք մի մագնիս դառնա, որպեսզի կարողանա հավաքել Սփյուռքի 



մասնիկները։ 

462. Հայրենիք և պետականություն եզրույթները տարբեր են։ Մենք առաջին հերթին պետք է 

լինենք պետականամետ, նոր՝ հայրենասեր։ Պետք է լինի համակարգող կենտրոն՝ 

պետության հովանու տակ, որը կգնահատի և համապատասխան աշխատանքներ 

կտանի։ 

463. Եթե ուզում ենք Հայաստանը կենտրոնը լինի, այն պետք է իրենից մի բան ներկայացնի։ 

Ցույց տվեք ինձ Հայաստանի տնտեսական զարգացման պլանն ապագա 10 տարիների 

համար։ Ես ինչպե՞ս գամ, ապրեմ անորոշության մեջ՝ չիմանալով, թե ինչ է լինելու իմ 

հաջորդ օրը։ 

464. Սփյուռքը պետք է աշխատի Հայաստանը հզորացնելու ուղղությամբ, կենտրոնում պիտի 

լինի Հայաստանը։ Պիտի Հայաստանը հզորանա և անվտանգ երկիր դառնա։ Հրեաների 

նմանությամբ պետք է կարողանանք զորավոր երկիր ստեղծել, թեկուզ թշնամիներով 

շրջապատված։ 

465. Պետք է ներդրումային նպատակային ծրագրեր անել Հայաստանում՝ գնահատելով 

առանձին համայնքների կարիքները։ 

466. Սփյուռքի հայերը մեծ մասնագիտական ներուժ են բերում Հայաստան՝ անկախության 

տարիներից մինչ օրս։ 

467. Սփյուռքի և հայրենիքի միջև կա մի օղակ՝ իշխանություն։ Պետք է որևէ օրենսդրական 

փոփոխության նախագիծ լինի, կամ, ավելի շուտ, պետք է սահմանադրական 

փոփոխություն իրականացնել, որպեսզի կառավարության փոփոխությանը զուգահեռ 

համագործակցության օրակարգը չփոխվի, և Սփյուռքը ունենա նաև մշտադիտարկման 

իրավունք։ 

468. Սփյուռքի շրջանում վստահությունը բարձրացնելու համար պետք է հիմնադրամների 

աշխատանքներն ավելի թափանցիկ դարձնել։ Պատերազմի ընթացքում, քանի որ 

չգիտեինք, թե ուր են գնում մեր ուղարկած փողերը, մենք էինք անձնապես գումար 

հավաքում, անհրաժեշտ իրերը գնում և կազմակերպում տեղափոխումը Հայաստան։ 

469. Դրսում ապրելով՝ ես իմ առաքելությունն եմ համարում լավագույս ներկայացնել 

Հայաստանը, մենք ՀՀ-ի դեսպաններն են դրսում։ 

470. Սփյուռքի անվստահությունը գալիս է նրանից, որ հայ տեսնելով՝ Հայաստանում 

մտածում են, թե նա փողատեր է և փող են ուզում։ Օգտագործե՛նք սփյուռքահայի 

տարբեր ռեսուրսները, ոչ թե փողը։ 

471. Եթե ծնողը դաստիարակության միջոցով չփոխանցի հայի հանդեպ սերը, երեխան այդ 

սերը կտածի այն ազգի նկատմամբ, որտեղ ապրում է։ 

472. Սփյուռքի պահպանման և ներգրավման առաջնորդող պիտի լինի Հայաստանը։ Երբ այդ 

նարատիվը կլինի, արդեն կփորձենք հասկանալ, թե այսօրվա գոյություն ունեցող 

կառույցները որքանով են իրականացնում Սփյուռքը ինտեգրումը։ 

473. Ռուս ՏՏ ոլորտի մասնագետների Հայաստան գալն ավելի շատ խանգարել է, քան օգուտ 

տվել. շատ-շատ ՏՏ ոլորտի տեղական կազմակերպություններ անգամ փակվել են։ 

474. ՀՀ կրթական ծրագրերը չեն ապահովում հայ մարդու զարգացումը։ 

475. Բոլորը մտածում են՝ ո՞նց անեն, գնան Ամերիկա, հաշիշ աճեցնեն ու փող աշխատեն։ 

476. Պետք է Հայաստանում ուսումը բարելավվի և հասնի այն մակարդակին, որ Հայաստանն 



ուսման նպատակակետ լինի, հատկապես Սփյուռքի երիտասարդների համար։ Դրա 

համար պետք է պայմաններ ստեղծել՝ լավ համալսարաններ, գրավիչ ծրագրեր։ 

477. Մենք կոմֆորտ սիրող ազգ ենք, ուրիշի սարքածներն ենք ուզում վայելել. կառուցել, 

վերանորոգել չենք սիրում։ 

478. Հայաստան-Սփյուռք շփումը պետք է լինի ծնող-զավակ համատեքստում։ Սփյուռքը, 

որպես կայացած «զավակ», միշտ  պետք է ուշադիր լինի «հիվանդ ծնողի»՝ Հայաստանի 

նկատմամբ։ 

479. Ես նախորդ նախագահի հետ խոսել եմ, որ դեսպանատներում հանդիպումներ 

ունենանք Հայաստանում կրթության մասին և պրոպագանդա արվի, բայց դա չի արվել։ 

Որոշ չափով Հնդկաստանում է արվում դա, և այդ պատճառով էլ հնդիկ ուսանողներ 

ունենք Հայաստանում։ 

480. Դարձել ենք սփյուռքահայ, բայց դա լավ կյանքից չի։ Այսօր մենք Գլենդելի ամենաթանկ 

թաղամասում 20 միլիոն տալիս ենք ու եկեղեցի կառուցում. այ մարդ, ինչի՞ համար, եթե 

դա կարող ենք տալ Հայաստանում մի գյուղի։ 

481. Եթե ցանկանում ենք Սփյուռքից երիտասարդներ բերել այստեղ սովորելու, պետք է մեր 

կրթությունը մի քանի մակարդակով բարձրանա, քանի որ լավագույն ԲՈՒՀ-երի 

ցուցակում Հայաստանը ոչ մի տեղ չկա։   

482. Չենք կարող մեղադրել Սփյուռքին որևէ բան չանելու համար, քանի որ մենք Սփյուռքին 

հիշում ենք, երբ նեղության մեջ ենք։ Եթե մենք ուզում ենք ունենալ հայրենիք, 

կենտրոնում պիտի դնենք պետականության պահպանությունը։ 

483. Միասնությունը կեղծ կատեգորիա է, միասնություն լինել չի կարող բոլոր հայերի մեջ՝ 

միայն այն պատճառով, որ բոլորը հայ են։ Միասնություն կարող է լինել միայն 

գաղափարների շուրջ, գործերի շուրջ։ 

484. Հաճախ Սփյուռքից բարձրաձայնված խնդիրներն ու հարցերն ավելի լավ են հնչում, քան 

Հայաստանից ասվածները։ Սփյուռքն այս առումով կարող է ծրագրային մեծ 

առաջարկներ իրականացնել։ 

485. Հաջողության միակ գրավականը երիտասարդությունն է։ Պետք է Սփյուռքի 

երիտասարդներին բերել Հայաստան։ 

486. Սփյուռքը միշտ օգնել է, բայց այդ օգնությունը Հայաստանում չի հասնում 

հասցեատերերին։ 

487. Սփյուռքին անդադար «օգտագործելը», բայց որևէ առավելություն սփյուռքին չտալը 

ագահություն է, ու այդ քաղաքականությունը երկար կյանք չի ունենա։ 

488. 2020 թ.-ից հետո ՀՀ-ի և կառավարության նկատմամբ թերահավատություն կա 

Սփյուռքում։ Շատերը չեն ցանկանում ՀՀ-ում ներդրումներ կատարել, աջակցել 

Հայաստանին, քանի որ չեն վստահում։ 

489. Սոցիալական ցանցերը հզորագույն գործիքներ են, որոնք նույնիսկ կես հզորությամբ չեն 

օգտագործվում։ 

490. Ծննդավայրը կապ չունի, ի վերջո ծնվելու եք այնտեղ, որտեղ այդ պահին ձեր մայրն է։ 

491. Առաջնային դաստիարակությունը մարդը ստանում է ընտանիքից, հետո այն 

միջավայրից, որտեղ նա մեծանում է, ու դա մեծ ազդեցություն ունի հայ մեծանալու վրա։ 

492. Եթե ուշադիր լինենք, ունենք մի քանի տեսակ սփյուռք՝ առաջացած 



ցեղասպանությունից, վերջին 30 տարվա մեջ գաղթած, այլ երկրում ծնված ու մեծացած։ 

493. Ժամանակակից հասարակությունում երեխայի վրա ավելի հեշտ է ազդեցություն 

ունենալ, օրինակ՝ ինտերնետի միջոցով։ 

494. Հայ դատը միայն ցեղասպանության կամ հայերին համախմբելու հարցով չէ, որ պետք է 

զբաղվի։ Արցախի հարցն էլ է հայկական հարց, որով Հայ դատը պետք է զբաղվի։ 

495. Իմ ընտանիքը չի մտածում, որ մշտապես ապրելու ենք Մոսկվայում, մեզ Հայաստանը 

պետք է այնքան, որքան Հայաստանում ապրող հային։ Եթե չլինի Հայաստան, ուրեմն 

մենք տուն չունենք։ 

496. Երեխային միգուցե հետաքրքիր չլինի, երբ իր ծնողը պատմի Հայաստանի մասին։ Իրեն 

հետաքրքիր կլինի, օրինակ, նայել հաճելի մուլտֆիլմ Հայաստանի մասին։ Այդ դեպքում 

արդեն կսկսի հայերեն լեզվով հետաքրքրվել, որպեսզի հասկանա, թե ինչի մասին է 

մուլտֆիլմը, հետո արդեն կսկսի հետաքրքրվել պատմությամբ ու մշակույթով։ 

497. Դրսում մեզ իրավահավասար քաղաքացի չենք զգում։ Հայրենիք ունենալը շատ կարևոր 

գաղափար պետք է լինի։ 

498. Իրադարձությունների զարգացման նման սցենարի դեպքում 100 տարի անց չենք 

ունենալու ժամանակակից իմաստով սփյուռք։ Առանձին մարդկանց միջև կապերը, 

հարաբերությունները կարևոր են, բայց քիչ են։ Պետք է միջպետական, կառավարական 

և այլ մակարդակների կապեր, ծրագրեր, որոնք Սփյուռքին կենսունակ կպահեն։ 

499. Սփյուռքի բիզնես շահերը պետք է համապատասխանեցնել Հայաստանի բիզնես 

շահերին և ներդրումային ծրագրեր բերել՝ տարբեր ներդրումային կառույցներ 

ստեղծելով։ 

500. Հայաստանն իբրև կենտրոն պետք է հասկանա, որ եթե Սփյուռքը թուլանա, ինքն էլ 

կկորչի։ Եւ հակառակը, Սփյուռքը պետք է գիտակցի, որ, եթե կենտրոնը թուլանա, իրենք 

արագ կոչնչանան։ 

501. Պետք է ձևավորվի պետության հոգաբարձուների խորհուրդ, որտեղ կլինեն ազդեցիկ 

կառույցներ ներկայացնող հայեր։ 

502. Սփյուռքի այն հայրենակիցները, որոնք կոմպետենտ են և ցանկանում են, ՀՀ-ում կարող 

են ինչ-որ պաշտոն զբաղեցնել, կառավարման և ղեկավարման օղակներում աշխատել։ 

Պետք է ներկայացնել այս մարդկանց։ 

503. Հայ երիտասարդները գնում են արտասահմանում սովորում, ես դա շատ խրախուսում 

եմ, բայց նրանցից շատերը այլևս հետ չեն վերադառնում։ Սա իրոք խնդիր է։ 

504. Միգուցե պետք է սահմանադրական փոփոխություննների միջոցով ՀՀ-Սփյուռք կապը 

բարձրացնել մի նո՞ր մակարդակի։ 

505. Ինչքան ինստիտուցիոնալ կառույցներով սկսենք աշխատել, այնքան բաժանումը շատ է 

լինելու, քանի որ բոլորն ունեն իրենց շահերը։ 

506. Ես միգուցե չկարողանամ ապրել Հայաստանում, բայց որպես հայ իմ 

պարտականությունն է իմ մասնագիտական գիտելիքներն ու անձնական ռեսուրսներն 

ուղղել ի նպաստ Հայրենիքի։ 

507. Լսել եմ, որ Հայաստանը ունեցել է Սփյուռքի նախարարություն, որի կարիքը հիմա 

ունենք՝ համակարգելու համար, օրինակ՝ Ղազախստանում և Եվրոպայում նույն 

թեմայով և նույն ժամանակամիջոցում նույնատիպ միջոցառման իրականացումը։ 



508. Մեզ պետք է մշակել մինիմալ և մաքսիմալ պատկերացումներ և ծրագրեր։ Մինիմալը 

առկա վիճակի առնվազն պահպանումն ու գնահատումն է։ Մաքսիմալն այն է, որին 

սկզբունքորեն կարելի է գնալ ու հասնել գործնականում։   

509. Ասում եք, ստեղծենք սոցիալ-տնտեսական պայմաններ, աշխատելու հնարավորություն 

և այլն։ Հայաստանում ապրող մարդիկ դա ունեն, բայց մտածում են, ինչ անեն, որ իրենց 

որդին բանակ չգնա ու արտագաղթում են։ Ուստի առաջնայինն անվտանգության հարցն 

է, մնացած հարցերի քննարկումն անիմաստ է, մինչև այդ հարցը չլուծվի։ 

510. Դժբախտաբար մենք ցավոտ ենք ընդունում Հայաստանի հետ կապված հարցերը, բայց 

կոռուպցիա ու գողություն նույնիսկ ԱՄՆ-ում կա։ Մենք պիտի կենտրոնանանք այն 

խնդիրների վրա, որոնք կարող ենք լուծել։ 

511. Թուրքիան ուժեղ է իր դիվանագետներով, իր արտաքին կապերով, մենք դա չունենք։ 

Հայաստանը կաղում է արտաքին քաղաքականությունից։ 

512. Պետությունը պիտի կազմակերպի մեծ ներգաղթ։ Պետությունը պետք է զբաղվի 

սահմանամերձ տարածքները բնակեցնելով։ Բնակչությունն այդ վայրերում ծերանում է։ 

513. Ես բժիշկ եմ, դարմանատուն ունեմ, ունեմ 5 աշխատող, որից 4-ը՝ Հայաստանից 

արտագաղթած։ Բոլորը կողքից ասում էին՝ մի վստահիր, բայց վստահեցինք, 

դաստիարակեցինք։ Մենք պիտի կապեր ստեղծենք, որպեսզի փոխադարձ 

գործունեություն անենք և վստահություն առաջ գա։ 

514. Մենք Մոսկվայում դեսպանությունից ոչ մի աջակցություն չենք ստանում, մինչև մեր 

համայնքային ուժերով փորձում ենք մի ծրագիր իրականացնել, Ադրբեջանը պետական 

մակարդակով մեր կազմակերպած ծրագիրը չեղարկում է։ Երիտասարդները շատ 

հիասթափվում են, երբ 4 ամիս պատրաստել են ցեղասպանության թեմայով 

ցուցահանդեսի, և նախորդ օրն այն չեղարկվում է։ 

515. Սփյուռքը շատ է ցանկանում Հայաստանը «գնի» ու իր տեղն ունենա Հայաստանի 

ներքին կառավարման հարցում։ 

516. Դեսպանատների վրա պետք է լրացուցիչ պատասխանատվություն դնել՝ աշխատելու 

համայնքի հետ։ 

517. Սիրիայի պատերազմի շրջանում Հայաստան եկան շատ հայեր, որոնք նոր ավյուն 

բերեցին մեր երկիր. սա շատ կարեւոր էր։ Մասնագիտական առումով էլ շատ 

թարմացում եղավ, նրանք բերեցին նոր գիտելիք, նոր որակ, նոր տեսակ։ 

518. Պետք է վերաբացվի Սփյուռքի նախարարությունը. այս պահին, ոչ թե նախարարություն 

է, այլ փոքրիկ օֆիս, ինչի պատճառով այնպիսի տպավորություն է ստեղծվում, որ 

սփյուռքը մեծ արժեք չունի մեր երկրի համար։ 

519. Կա վստահության դեֆիցիտ. սփյուռքահայը ժամանակ չունի, որ գա ծրագրի 

իրականացմանը հետևի։ Պետք է ինքնակազմակերպվենք, թափանցիկություն 

ապահովենք, անհատականից անցնենք ծրագրային մոտեցման՝ շեշտելով ծրագրի լայն 

ազդեցությունը։ 

520. Սփյուռքի պարագայում ներկայացուցչական են կուսակցությունները։ Քանի որ այնտեղ 

չկան ինստիտուներ, ինչպիսին կառավարությունն է, կուսակցություններն այն ուժն են, 

որ կարող են կազմակերպչական այլընտրանք լինել, հատկապես՝ Մերձավոր 

Արևելքում։ 



521. Ուզենք, թե չուզենք, կենտրոնը միշտ ՀՀ-ն է լինելու, իշխանությունը պետք է կարողանա 

համապատասխան աշխատանքներ տանել՝ առաջին հերթին վստահությունը հետ 

բերելու ուղղությամբ։ 

522. Միասնական պետք է լինել։ Ինչքան էլ որ տարբեր լինենք, տարակարծիք լինենք, 

պետք  է միասնական լինենք։ 

523. Հարկավոր է նախ և առաջ գիտակցել, որ հայ ենք, որ կարողանանք միասնական լինել։ 

524. Մենք ունենք Ռալֆ Յիրիկյանի օրինակը, ով դրսից եկավ և լավ կառույց ստեղծեց։ Նա 

երկար տարիներ ապրած լինելով Հայաստանում, այսօր կարող է նախարար լինել, բայց 

հենց սկզբից չէինք կարող դրսից կանչել և նշանակել նախարար։ 

525. Սփյուռքն ու Հայաստանը տարբեր կերպ են մտածում։ Եթե ունենայինք առաջադեմ 

մտածող պետություն, որը կարողանար հմտորեն Սփյուռքի նախարարության միջոցով 

օգտագործել սփյուռքահայության տաղանդները, ապա մեծ հաջողություններ 

կունենայինք։ 

526. Առաջարկում եմ այնպիսի ծրագիր, որը կօգնի դրսում ապրող, սակայն վերադառնալ 

ցանկացող ընտանիքին հաստատվել Հայաստանում: Պայմանով, որ ժամանակի 

ընթացքում նա կվերադարձնի աստիճանաբար այդ օգնությունը՝ նպաստելով մյուս 

ընտանիքների վերադարձին: 

527. Կուսակցությունները որպես գործիք չեն աշխատում, մեր Սփյուռքում դեռ գործում են 

19-րդ դարի կուսակցություններ, որոնք որպես համակարգող կառույցներ, 

համախմբողներ, գործունակ չեն։ Իսկ ինչ է անում Թուրքիան, այսօր պետական 

մակարդակով նպաստում է արտագաղթած թուրքերի շրջանում կուսակցություն 

ստեղծելուն եւ այդ կուսակցության միջոցով ուղղորդում է իր համայնքին։ 

528. Վերջին պատերազմը ցույց տվեց, որ սա արդեն տեխնոլոգիաների կռիվ է։ Կարծում եմ, 

Սփյուռքի հետ ռազմարդյունաբերության ոլորտի զարգացմանն ուղղված 

տեխնոլոգիական կենտրոնի ստեղծումը գոնե զգալիորեն կաջակցի մեր հզորացմանը։ 

529. Սփյուռքի ընկալումներում Հայաստանի հայերի մի մասը մտադրված խաբեությամբ է 

զբաղվում՝ շատ հաճախ թիրախավորելով սփյուռքահայերին, որոնք գալիս են 

Հայաստան։ Ցանկացած մասնավոր և թեկուզ փոքր դեպք կարող է կոտրել 

վստահությունը և ի դերև հանել հույսի փոքր մնացորդը։ Այս մարդիկ գուցե էլ 

չցանկանան Հայաստան վերադառնալ։ 

530. Հայաստանում առկա հնարավորությունների մասին սփյուռքի շրջանում 

տեղեկատվություն տարածելու խնդիր ունենք։ Քիչ է միայն ասել՝ այստեղ լավ է, 

համեցեք, պետք է նաև գնալ ու կոնկրետ տեղում ներկայացնել ամեն ինչ։   

531. Մենք պետք է ստեղծենք հակակշիռների համակարգը. օրինակ՝ կարող է որևէ առաջարկ 

գալ Սփյուռքից, բայց այն պետք է հստակ քննվի ՀՀ իշխանության կողմից։ 

532. Պետական ռազմավարություն պետք է լինի՝ Սփյուռք-Հայաստան, պետություն-Սփյուռք 

հաղորդակցությունն ապահովելու համար։ 

533. Ներգաղթ, թե հայրենադարձություն. տարբեր հասկացողություններ են, ես ավելի 

հակված եմ հայրենադարձության գաղափարին, որպես առաջին քայլ՝ պետք է գան 

երիտասարդ մասնագետները, այստեղ կան մասնավոր ընկերություններ, որ բարձր են 

վարձատրում։ 



534. Քրդերն ունենում են երեխա, որ նա գնա ու պայքարի իրենց հայրենիքի համար, թեկուզ 

զոհվի։ Իսկ մենք զինվորականությանը նայում ենք որպես գործ, որպես բանտ, բայց  ոչ 

երբեք հայրենիքի պաշտպանության միջոց։ 

535. Միավորվելը դժվար է, որովհետև Սփյուռքն ինքն իրենով տարբեր է ու բազմազան։ 

Տարբեր մշակույթների կրող են, մեկը լեզուն չի հասկանում, մյուսն այլ արժեքների կրող 

է։ 

536. Մենք պետք է հնարավորինս հայաստանակենտրոն լինենք և զարգացնենք Հայաստանը, 

նորմալ երկիր սարքենք, որ մարդիկ էլ սկսեն ցանկանալ ապրել այս երկրում։ 

537. Կարևոր է փոխադարձ գնահատել միմյանց՝ և՛ Սփյուռքը պետք է գնահատի հայերին՝ 

որպես Հայաստանում ապրող ժողովուրդ, և՛ հայաստանցիները գնահատեն սփյուռքին՝ 

որպես աջակից։ 

538. Արցախյան առաջին պատերազմի մասնակցի տղան, որը գնացել ու կռվել էր 

քառօրյայում, ամեն ինչ արեց, որ Հայաստանից արտագաղթի։ Որպեսզի իր տղան չգնա 

բանակ։ Ի՞նչն է փոխվել, որ մի պատերազմի մասնակցի տղան կամավոր գնաց կռվելու, 

հետո չուզեց, որ իր որդին նույնիսկ բանակ գնա։ 

539. Ես ինքս, երբ փոքր էի, իմ հայրենիք համարում էի Սեբաստիան՝ Արևմտյան 

Հայաստանը, հիմա՝ մեծանալով, սկսեցի փոխել ընկալումս, որ Հայաստանն է հիմա մեր 

հիմնական կենտրոնը։ 

540. Կան միջազգային հայկական ֆոնդեր, որոնք որոշակի գումար և այլ ռեսուրսներ ունեն, 

սակայն իրենց ջանքերը չենք ուղղորդում, օրինակ, կրթական ծրագրերի 

հնարավորություններ տրամադրելով երիտասարդներին։ Այն ռեսուրսը, որը առկա է, 

շատ տեղերում իրացվում է անհասկանալի առաջնահերթություններով։ 

541. Սփյուռքի նախարարությունը պետք է անպայման վերականգնել, այսպես չի կարելի, 

պետությունը՝ Հայաստանը, պետք է ստանձնի համակարգողի դերը։ 9 մլն-ին 

բարեգործական կառույցներով համակարգելն իրատեսական չէ։ 

542. Ո՞վ է ասում 10 միլիոն։ Մի ուրիշն էլ ասում է՝ 11 միլիոն ենք, 12 միլիոն ենք. ինչու՞ չենք 

մարդահամար անցկացնում, որ իմանանք, որ այս երկրում ապրում է այս մարդը, ունի 

այս հարաբերությունները, և ՀՀ-ն կարող է օգտվել այդ մարդու կապերից։ Դա շատ հեշտ 

է անել, կարելի է ստեղծել մի օնլայն ցանց, որտեղ կգրանցվեն բոլոր հայերը, ու 

կկարողանանք ցանկացողների համար նաև լեզվի դասեր անցկացնել։ 

543. Այն հայերը, ովքեր 90-ականներին փախան Հայաստանից, գնացին Ռուսաստան, որ 

գոնե մի կտոր հաց տան իրենց երեխաներին. հիմա նրանք ո՞նց պիտի մերժեն այն 

երկիրն ու լեզուն, որն իրենց աջակցել է նեղ դրության ժամանակ։ 

544. Պետք է  քաղաքականության հստակ մոդել ունենալ, որը կառավարությունը 

կտրամադրի դեսպանատներին և կպահանջի գործել՝ ըստ այդ մոդելի՝ 

համագործակցելով տեղի քաղաքացիների հետ։ 

545. Մեզ պետք է Սփյուռքի գործող նախարարություն. լավ կլինի, որ այդ 

նախարարությունում աշխատեն սփյուռքից հայեր։ 

546. Ես համամիտ եմ, որ պետք է սկսել պրոֆեսիոնալ ծրագրերից, ստարտափերից, բայց 

չմոռանանք արտագաղթի պատճառը, այն մեր անվտանգությունն է։ Մարդիկ իրենց 

երեխաներին տարել են, որպեսզի պաշտպանեն։ 



547. Անհատները և անհատական դեպքերը լսելի չեն։ Եթե անգամ անհատական 

մակարդակում հայաստանցու և սփյուռքահայի միջև որոշակի վստահություն, կապ, 

փոխօգնություն կա, ապա դա ժամանակի ընթացքում կորչելու է՝ որպես մասնավոր 

պատմություն և դեպք։ Սա համակարգային դարձնելու համար պետք է այդ ամենը 

տեղափոխել կոլեկտիվ մակարդակ։ 

548. «Հայաստան» հիմնադրամը նախաձեռնվեց որպես ազգային տուրքի գործիք, բայց 

դարձավ փող հավաքող կառույց։ Մեր ուժերը, ռեսուրսները, էներգիան մսխվում են, իսկ 

ազգային տուրքը ցույց կտա, թե դու արդյոք հավատու՞մ ես Հայաստան պետությանը։ 

549. Սփյուռքը պետք է անպայման ներկայացված լինի ՀՀ ԱԺ-ում։ 

550. Դեսպանատներում Սփյուռքի կապերի պատասխանատու պետք է ունենանք։ 

551. Հայաստանը փորձում է Թուրքիային մոտենալու որոշակի քայլեր անել, նույնն էլ՝ 

Թուրքիան։ Օրինակ՝ Թուրիքայի համալսարաններում ուսուցանում են հայոց լեզու, 

մենք կարող ենք որոշակի կապեր ստեղծել համալսարանների միջև։ Պետք է փորձի 

փոխանակում լինի։ Ինչքան շատ իմանան Հայաստանի մասին, այնքան շատ մարդիկ 

կգան։ 

552. Կրասնոդարում կա 3 հայկական համայնք, որոնք մրցում են իրար հետ։ Պետք է 

նախաձեռնություն լինի Հայաստանի կողմից, որպեսզի այս կառույցները միավորվեն ու 

միասնական աշխատեն։ 

553. Սփյուռքը միշտ հայաստանակենտրոն է։ Լինի պատերազմ, թե այլ աղետ, Սփյուռքը 

միշտ պատրաստ է աջակցել։ Որքան ուժեղ է Հայաստանը, այդքան ուժեղ է Սփյուռքը։ 

554. Սփյուռքի ներգրավվածության հարցը քննարկելիս պետք է շատ ուշադիր լինել ազգային 

անվտանգության խնդրին, հատկապես թուրքական համայնքի ներգրավվածության 

դեպքում։ 

555. Համայնքի ղեկավարներն ավելի շատ նշանակվում են տեղական իշխանությունների 

կողմից, որպես լոյալ մարդիկ, բայց մեզ առաջին հերթին պետք են սփյուռքագետներ, 

ովքեր համայնքի զարգացման համար ուղղություններ կսահմանեն և կուղղորդեն 

համայնքներին։ 

556. Մենք պետք է կարողանանք սփյուռքի հայերին կառավարել Հայաստանից։ Պետք է լինի 

պետական միասնական մոտեցում։ 

557. Եթե Արցախի կամ Հայաստանի 1 կմ հանձնել-չհանձնելու հարցը մեկ ստորագրությամբ 

է որոշվում, մենք ի՞նչ կարող ենք անել։ 

558. Եթե Սփյուռքից ցանկացած ոք իմանա, որ իր կողմից իրականացված ցանկացած 

ներդրում թեկուզ կիսով չափ տեղ է հասել և ծառայել իր նպատակին, ապա Սփյուռքը 

պատրաստ կլինի շարունակական ներդրումներ իրականացնել։ 

559. Մեր երկրում, ցավոք, հիմնական որոշումները միանձյա են կայացվում։ 

560. Հայաստանին ուղղակի օգնել պետք չէ, Հայաստանին պետք են միայն ներդրումներ։ Թող 

սփյուռքը ոչ թե ուղղակի փող տա ու բողոքի, այլ ներդրում անի. և՛ ինքը կշահի, 

և՛Հայաստանը։ 

561. Պետք չէ ակնկալել, որ պետությունը պետք է ամեն ինչ նախաձեռնի Սփյուռքի համար, 

որ արտերկրում նստած, պետք է սպասենք, որ մեզ համար մշակութապահպան 

գործունեություն ծավալեն։ 



562. Սփյուռքում խնդիրն այն է, որ այն համակարգված, գործուն կառույց չէ, մոդել չէ, մարդիկ 

համախմբված են կրոնական կամ քաղաքական խմբերում, այնինչ պետք է լինի մոդել, 

որն անկախ այդ հանգամանքներից՝ միավորի բոլորին։ 

563. Մեր օրենքների մեծ մասում բացակայում է դրա չկատարման դեպքում 

պատժամիջոցների սահմանումը։ 

564. Հայաստանում որպես երգիչ եղել եմ 1 անգամ, 2 տարի առաջ, Արցախյան պատերազմի 

ժամանակ, դիմել եմ Հայաստանում Արցախ ներկայացուցչություն, որպեսզի որպես 

կամավոր (ոչ թե զինվորական) մեկնեմ Արցախ։ Ինձ ասացին, որ կզանգահարեն, բայց 

այդպես էլ զանգ չստացա։ 

565. Սփյուռքը եթե լավ գաղափար ունի, չպիտի սպասի, որ կառավարությունը կամ 

Հայաստանի ժողովուրդը հաստատեն կամ աջակցեն դրա իրագործմանը։ 

566. Սփյուռքը նման է ընտանիքի, որտեղ երեխաները մեծացել ու առանձնացել են։ 

567. Կարելի է հեռավար կերպով հայոց լեզվի դասընթացներ կազմակերպել։ Կենտրոնը լինի 

Երևանը, որտեղից դասեր կանցկացվեն տարբեր երկրներ համար։ Տարիներ անց 

արդյունքները տեսանելի կլինեն, լեզվին զուգահեռ մշակույթը ևս կփոխանցվի։ 

568. 6 ամիս առաջ, երբ դիմեցի Հայստանի  քաղաքացիություն ստանալու համար, ասացին, 

որ պետք է 3 շաբաթվա զինվորական ծառայություն անցնեմ, բայց, քանի որ 

ՅՈՒՆՍԵԿՈՅ-ի օրենքով բարի կամքի դեսպանները չպետք է ծառայեն, ասեք, թե 

ինչպես կարող եմ դառնալ ՀՀ քաղաքացի։ 

569. Կան ազդակներ, որոնք Սփյուռքի ցանկացած ներկայացուցչին ավելի են հեռացնում 

Հայաստանից՝ խորացնելով վստահության ճգնաժամը։ Օրինակ, շատ սփյուռքահայերի 

համար անթույլատրելի և ամոթ էր, որ պատերազմի օրերին մի շարք պաշտոնյաներ 

պարգևավճարներ էին ստանում։ 

570. Մենք պետք է գաղափարախոսություն ունենանք և պետք է փոխշահավետ խողովակ 

ստեղծենք ՀՀ-ի և Սփյուռքի միջև, որպեսզի մեկը մյուսի բարիքներից օգտվի։ 

571. Հայերենի ուսուցիչների վերապատրաստման օնլյան հարթակներ պետք է լինեն։ 

572. Շատ բան կլավանա, եթե Սփյուռքը առաջվա պես ունենա միասնական ղեկավար։ Պետք 

է լինի մեկը, ում բոլորը կլսեն և դրանից կապն ավելի կուժեղանա։ 

573. Արդյո՞ք հայերենին տիրապետելը պարտադիր է։ Կան շատ խելացի հայեր , որ միայն 

ռուսերեն են խոսում, բայց շատ կարևոր դեր կարող են խաղալ Հայաստանի համար։ 

574. Եկեղեցու դերն ավելի կարևոր է, քան դեսպանատան դերը։ Պետությունը պետք է սերտ 

աշխատի նաև եկեղեցու հետ՝ Սփյուռքի հետ ավելի արդյունավետ աշխատելու համար։ 

575. ԱԺ-ում Սփյուռքի բոլոր համայնքներից ներկայացուցիչներ են պետք, ընդ որում՝ ձայնի 

իրավունքով։ Երկրորդ քայլը պետք է լինի Հայաստանում ներդրումներ անելը։ 

576. Եթե հարկ վճարենք Հայաստանին, դրա դիմաց ի՞նչ ենք ստանալու։ 

577. Հայաստանում պետք է ունենալ ազգային հեռատեսիլ՝ կայան, որը 24 ժամով կաշխատի։ 

Պիտի մասնագետներ լինեն, որ աշխատեցնեն հեռատեսիլը։ Այսօր Հայաստանում վատ 

տեղեկատվություն կտան ալիքները, բթություն կառաջացնեն։ 

578. Ժամանակակից աշխարհում երբեմն ուժային անվտանգությունն այնքան կարևոր չէ, 

որքան տնտեսականը։ Օրինակ՝ Լիխտենշտեյնը, Շվեյցարիան։ Մարդիկ նախընտրում են 

բիզնեսներն այնտեղ բացել, ու ոչ ոքի մտքով չի անցնում հարձակվել այն երկրների վրա, 



որտեղ իրենց գումարն է։ Հարկավոր է Հայաստանում ստեղծել տնտեսաիրավական 

այնպիսի պայմաններ, որ աշխարհին ձեռնտու չլինի հարձակվել Հայաստանի վրա, 

հակառակը՝ ձեռնտու լինի հարձակվողից պաշտպանել այն։ 

579. Պատերազմից հետո սփյուռքում փաստաբանների մեծ խումբ էր աշխատում, որ 

Ադրբեջանին պատժեն  հանցագործությունների համար, բայց բոլորիս մոտ մի հարց էր 

առաջացել՝ արդյո՞ք Հայաստանը հետաքրքված է մեր ծառայություններով, ու 

արձագանքներից հասկանում էինք, որ մեր կատարած աշխատանքը միայն մեզ է 

հետաքրքիր, իսկ եթե թույլ տային  մենք մինչև միջազային ատյաններ կհասցնեինք 

գործը։ 

580. Սփյուռքի ու ՀՀ հայերը, բոլորս էլ էգոիստներ ենք, ամեն մեկս վերմակը մեր վրա ենք 

քաշում, ուզում, որ մեզ լավ լինի, ու իրեն վերաբերող խնդիրների լուծման հարցում 

հույս դնում մյուսի վրա։ 

581. Սփյուռքը ՀՀ քաղաքական կյանքին չպիտի մասնակցի. ինչո՞ւ այլ երկրում նստած՝ 

սփյուռքահայը պիտի որոշում կայացնի այս երկրի համար։ Թող ՀՀ անձնագիր ունենա, 

դառնա քաղաքացի ու լիարժեք մասնակցի որոշումների ընդունմանը։ 

582. Լինելով Վրաստանի քաղաքացի՝ ինքս շատ անգամներ բարձրացնում եմ Ջավախքի 

հարցը, բայց Հայաստանում խնդիրներ եմ ունենում։ Չեմ պատրաստվում հրաժարվել 

երկքաղաքացիությունից, քանի որ եթե չլինեմ Վրաստանի քաղաքացի, չեմ կարող շատ 

հարցերում ձայն բարձրացնել ու օգնել այնտեղ ապրող հայրենակիցներիս։   

583. Սփյուռքի ներկայացուցիչները կարող են այլ դիտանկյուն ունենալ, որը ավելի 

արդյունավետ կլինի։ Սփյուռքը պետք է մասնակցի Հայաստանի քաղաքացիական 

հասարակության կյանքին։ 

584. Նախագահի երկքաղաքացիությունը միգուցե հնարավորություն տա դռներ բացել ու լավ 

հարաբերություններ հաստատել։ Իսկ պատգամավորները, ովքեր անմիջապես 

ժողովրդի հետ ու համար են աշխատելու, չպիտի իրավունք ունենան այլ երկրի 

քաղաքացի լինել, որ չկարողանան խուսափել պատասխանատվությունից։ 

585. Պետք է հայկական ընտրական համակարգ ձևավորել, որը հիմնված կլինի 

կումուլյատիվ ընտրական իրավունքի և սկզբունքի վրա։ Պետք է հասկանալ, թե, 

օրինակ, 100 կուսակցություններից, ուժերից կամ կողմերից մարդիկ որ 10 ուժերին են 

վստահում։ Սա թույլ կտա ձևավորել վստահություն ունեցող ուժերի ընտրանք, որոնց 

հետ հնարավոր կլինի աշխատել արդյունավետ կերպով։ 

586. Արտասահմանում այսօր նոր սերունդը ընդհանրապես հեռանում է կրոնից․ կրոնը, 

եկեղեցին այլևս նույն դերը չունեն։ 

587. Լավագույն լուծումը սփյուռքի ներգրավվման հարցում կլինի ներդրումային ծրագրերի 

մասնակցությունը։ 

588. Մենք 30 տարի է աշխատում ենք Հայաստանի հետ, որ սփյուռքից ամեն 

մասնագիտության համար 200-300 հոգու պաշտոններ տան Հայաստանում։ Բայց, 

օրինակ, առողջապահության ոլորտում բժիշկը չի գա 200000 դրամով աշխատի, իրեն 

սփյուռքից որևէ կազմակերպություն պետք է փոխհատուցի։ 

589. Իրականությունը տեսնելով՝ սփյուռքի վերադարձը կհեշտանա, օրգանական շփման 

արդյունքում կարող ենք ներգաղթ ապահովել։   



590. Մենք չենք կարող արաջիկա 5-10 տարում կազմակերպել ներգաղթ, որովհետև մենք 

անվտանգային խնդիր ունենք։ Ես ինքս ունեմ 16 տարեկան որդի, ինքը իմ միակ երեխան 

է, ես չեմ ուզում իմ երեխուն զոհաբերեմ, ինձ վաղը նա պիտի պահի թե չէ։ 

591. Մենք երեսուն տարվա մեջ չենք ստեղծել մի գաղափարախոսություն, որի վրա օրվա 

իշխանությունների փոփոխությունը որևէ ազդեցություն չունենա։ Մենք պիտի 

գաղափար ունենանք և տարիներով գնանք դրա իրագործման ճանապարհով։ 

592. Եթե Հայաստանի քաղաքականությունը որևէ կերպ հակասի ՌԴ շահերին, ես չեմ 

մասնակցի Հայաստանում կատարվող ոչ մի միջոցառման։ 

593. Երկքաղաքացիության պարագայում գաղտնիության որոշակի սահման գծելով՝ 

հնարավոր է սփյուռքահայերին թույլ տալ որոշակի պաշտոններ զբաղեցնել։ 

594. Անարդար է, ապրելով սփյուռքում, մասնակցություն ունենալ Հայաստանի 

կառավարմանը։ Սփյուռքում ապրողը Հայաստանի կառավարմանը մեկ դեպքում կարող 

է մասնակցել, եթե տեղափոխվի բնակության Հայաստան։ 

595. Որպեսզի դրսում մեծացած, ավելի ճոխ պայմաններում ապրող մարդկանց հետ բերել 

Հայսատան, պետք է պայմաններ ստեղծենք, որ նրանք գան, բիզնեսը հիմնեն իրենց 

հայրենիքում։ 

596. ՀՀ կառավարման համակարգում պաշտոններ զբաղեցնող մարդիկ ոչ միայն պարտադիր 

ՀՀ քաղաքացի պետք է լինեն, այլև պիտի ծնված և ապրած լինեն այստեղ։ Ես ծնվել ու 

ապրել եմ Վրաստանում, անձնագիր ձեռք բերեմ, կապեր ու փող ունենամ, դառնամ 

նախագահ ու ի՞նչ։ Ես ոչինչ չգիտեմ ներքին կյանքի մասին, հեշտությամբ կփչացնեմ 

ամեն ինչ։ 

597. Ներգաղթ կազմակերպելու համար նախ պետք է հետազոտություն անենք՝ ինչ 

մոտիվացիա ունեն մեր հայրենակիցները վերադառնալու համար և ինչով է պատրաստ 

ապահովել մեր երկիրը հայրենադարձներին: Արդյոք այդ մարդիկ ամենօրյա 

կենցաղային հարցերից սթրեսի չեն ենթարկվելու: Պետք է կյանքի որակը շատ 

չտարբերվի. լինի մատչելի տուն, որակյալ կրթության և առողջապահության 

հնարավորություն: 

598. Համաձայն եմ, որ սփյուռքը հարկ վճարի, ներդրումներ կատարի Հայաստանում՝ 

կամավորության սկզբունքով։ Պետք է հանուն Հայաստանում խաղաղության, հանուն 

Հայաստանի փայլուն ապագայի ներդրումներ կատարել։ 

599. Եկեղեցու նշանակությունը, դերը հիմնականում կախված է լինում այդ եկեղեցու 

առաջնորդից։ 

600. Հայրենադարձների համար արժե ավելի մատչելի պայմաններ ստեղծել մարզերում 

ապրելու համար, որովհետև շատերը վերադառնալով ուզում են միայն Երևանում 

ապրել: 

601. Եկեղեցու դերը պետք է ավելի շատ մշակութային լինի, քան կրոնական։ 

602. ՀՀ ցանկացած քաղաքացի անկախ նրանից, թե որտեղ է գտնվում, պետք է կարողանա 

քվեարկել ՀՀ-ում անցկացվող ընտրություններում։ Օրենքը պետք է վերանայել։ 

603. Պարսկաստանում 4 նախարարություն զբաղվում է մշակութային տարատեսակ 

խնդիրներով, իրենց ռազմավարությունն այս առումով առաջ տանելով։ Մեզ մոտ չկա 

նպատակ, չկա ռազմավարություն, մենք չգիտենք՝ մեր սերնդին ինչով եւ ինչպես պետք է 



դաստիարարկենք, ի՞նչ նպատակով։   

604. Սփյուռքի նախարարությունը և այլ մեծ կառույցները պետք է գործարկվեն և 

շարունակեն ընդլայնվել։ Դրանք ներկայացնում են պետությունը, կարող են մեծ 

ծրագրեր իրականացնել և դրական ծրագրերի և արձագանքների դեպքում մարդիկ 

ցանկացած հաջողություն կասոցացնեն պետության հետ։ Վստահության ճգնաժամի 

խնդիրը կարելի է հաղթահարել նաև այս կերպով։ 

605. Եթե ունենանք երկպալատ խորհրդարան, Սփյուռքի հատվածը լրիվ այլ օրակարգով 

պետք է առաջնորդվի ու ԱԺ-ից տարբերվող գործառույթներ ունենա։ Իհարկե, կարող են 

ընդհանուր օրակարգային հարցեր լինել, բայց ԱԺ-ից եկած ուղեցույցի տեսքով։ 

606. Յուրաքանչյուր համայնք ունի իր ուրույն մշակութային կենտրոնը, և պարտադիր չէ, որ 

դա հենց եկեղեցին լինի։ Այստեղ կարևոր է համակարգումը։ 

607. Մինչեւ Հայաստանից ազդակներ չլինեն՝ ուղղված Սփյուռքին, ոչինչ չի ստացվելու։ 

Պետական մակարդակով ստիմուլներ են պետք։ Դրսում գործող բիզնեսներին, կրթական 

հաստատություններին ինչ-ինչ մեխանիզմներով խրախուսել է պետք, ուղղորդել, որ 

օրինակ, նրանց բիզնեսն ավելի զարգանա, ներգրավի, ասենք, ավելի շատ հայերի։   

608. Եթե հայտարարվում է, որ Հայաստանի բյուջեում կա հավելյալ գումար, Սփյուռքի մոտ 

հարց կառաջանա, թե ինչու է ինքը գումար ներդնում։ 

609. Ես Թուրքիայից «Դասավանդիր Հայաստան» ծրագրով եկա Հայաստան՝ անգլերեն 

դասավանդելու, եկա Ստեփանավանում աշխատելու, բայց որոշ ժամանակ անց ինձ 

ասացին, որ իմ հայերենը լավը չէ։ Նաև ապրելու համար այնպիսի պայմաններ էին (ջուր 

չկար, հոսանք չկար և այլն), որ 1 ամիս հետո վերադարձա տուն։ Եթե մենք պայմաններ 

չենք ստեղծում Հայաստանում, ինչպե՞ս վերադառնանք, և խոսքս գումարի մասին չէ։ 

610. Սփյուռքը և հայաստանցիները 1991թ. անկախությունը և հայկական պետության 

հռչակումը տարբեր կերպ են ընկալում։ Շատ սփյուռքահայեր հայկական պետության 

համար այլ բովանդակություն են փափագել և պատկերացրել, սակայն անկախության 

հռչակումից ի վեր մենք ունենք այլ բովանդակություն և հաճախ անբովանդակ 

հատվածներ։ 

611. Ցանկացած նախաձեռնություն, ըստ իս, պետք է գա Հայաստանից, բայց Հայաստանն 

անգամ ուսումնասիրություն չունի Սփյուռքի վերաբերյալ՝ պարբերաբար թարմացվող։ 

Ռեսուրսների և կարիքների գնահատում պետք է արվի։ 

612. «Դասավանդիր Հայաստան» ծրագիրը ամեն տարի հսկայական գումարներ է ստանում, 

ինձ հաշվետվությունը ուղարկում են, երբ հարցնում եմ՝ որտեղ է աշակերտների 

առաջադիմության բազան, իրենք չունեն նման բան։ 

613. Սփյուռք-Հայաստան միասնական տվյալների համակարգ է պետք ստեղծել։ 

614. Սփյուռքը պառակտված չէ, ես դասավանդում եմ, գիտեմ. կապ չունի երեխայի 

ընտանիքի կուսակցական պատկանելիությունը։ Նա հայ երեխա է։ 

615. Պետք է նաև Հայաստանում ստեղծել անհրաժեշտ միջավայր վերադարձողներին 

ներգրավելու համար (նեթվորք): Հայաստան գալով՝ մարդիկ միանգամից չեն 

ընդունվում և օտար են զգում: 

616. Պետք է Սևանում մի ճամբար կազմակերպել՝ Արտեկի նման, որ Սփյուռքից ծնողը 

կարողանա իր երեխային ուղարկել ամռանը։ Թող այնտեղ ապրի, օրգանական շփում 



ապահովի հայրենիքի հետ։   

617. Որպես առաջարկ՝ կարող ենք մի փոքր քաղաք կառուցել վերաբնակեցման համար, 

ամեն ամիս 2 դոլլարով ներդրում կատարենք, 10 տարի հետո հրաշալի 

վերաբնակեցված քաղաք  կունենանք։ 

618. Պետք է մշակել այնպիսի գաղափարախոսություն, որ գոնե հայերի 80 տոկոսը 

կարդալիս հասկանա, որ դա հենց իր նպատակն է։ 

619. Հայաստանում սփյուռքից կարելի է ստեղծել մի վիրտուալ պառլամենտ՝ 

խորհրդատվական ձայնով, որը խորհրդատվություն կտրամադրի կարևոր որոշումների 

կայացման համար։ 

620. Պետք չի մտածել, որ սփյուռքի մեր հայրենակիցները պետք է նախարար, կամ 

պատգամավոր դառնան Հայաստանում։ Կան ավելի ցածր օղակներ, որտեղ նրանք 

կարող են օգտակար լինել։ 

621. Թուրքիան օրենք ունի, եթե ցանկանում ես դառնալ այդ երկրի քաղաքացի, պետք է երեք 

ամիս ծառայես բանակում։ Մենք կարող ենք այդ մոդելը վերցնել և հետագայում 

իմանանք, որ պահեստային ուժեր ունենք։ 

622. Եթե ես Հայաստանում չեմ ապրում, չպետք է մասնակցեմ Հայաստանի վերաբերյալ 

որոշումների ընդունմանը։ 

623. Սփյուռքից ՀՀ հարկ վճարելը պարտադիր չպիտի լինի։ Եթե պարտադիր լինի այդ 

հարկը, շատերը կհրաժարվեն իրենց հայ լինելու փաստից, որպեսզի չվճարեն այդ 

գումարը։ Թող լինի հիմանդրամ, որը հայտնի լինի իր թափանցիկ գործունեությամբ ու 

հաշվետվողականությամբ, որին կվստահեն։ Կառավարությանը չեն վստահի։ 

624. Քըրք Քըրքորյանի օրինակը ցույց է տալիս, որ Հայաստանին ֆինանսական օգնություն 

տրամադրելը միշտ չէ, որ լավ է։ Ուստի, պետք է ստեղծել վերահսկողության 

համակարգ, որը կիրականացնի ֆինանսկան օգնության նպատակային օգտագործման 

հսկողությունը։ Եթե մենք դրա արդյունքում տեսնենք որևէ դրական տեղաշարժ, ապա 

վստահ եմ, որ սփյուռքը կձգտի գալ Հայաստան։ 

625. Մյուս միջոցառումը, որն էական ազդեցություն կունենա Հայաստանի ու Սփյուռքի 

կապերի բարելավման վրա, նախադպրոցական տարիքի երեխաների փոխանակման 

ծրագրերի իրականացումն է։ 

626. Մենք շատ շտապ կարիք ունենք սփյուռքի ներգաղթի։ Մեծահասակների դեպքում դա 

իրատեսական է, երիտասարդների դեպքում կարող է շատ խնդիրներ ունենանք։ 

627. Ես, օրինակ, դրսում կարող է բիզնեսով եմ զբաղվում, բայց որ Հայաստան գամ, կուզեմ 

այլ գործ անել, օրինակ՝ ուսուցիչ դառնալ։ Պիտի ինձ հնարավորություն տրվի 

ընտրություն կատարել։ 

628. Սփյուռքի մեջ հիմա կա հստակ մտավախություն, որ Հայաստան հիմնադրամին 

ուղղված 160 մլն դոլարը հափշտակվել է։ Ու դրա պատճառով մենք էլ հակված չենք 

վստահելու։ 

629. Անիմաստ է քննարկել սփյուռքի ներգրավվածությունը ՀՀ բանակում։ Զանգվածային 

ծառայություն երբեք չենք ունենալու սփյուռքից։ 

630. Պետք է մտածել, թե ինչպես անել, որ անհատներից ազգ սարքենք։ Դրա համար 

առաջնահերթ պետք է սահմանել, որ մենք հայ ենք, ուղղակի՝ հայ։ 



631. Մեր լոբբինգը աշխարհում համարվում է երրորդը, սակայն այն մի շարք առումներով 

զիջում է տարբեր լոբբիստական կազմակերպություններին և համայնքներին, այդ թվում՝ 

ադրբեջանական լոբբիին։ Այս հարցերում պետք է կիրառել բոլոր միջոցները, նույնիսկ 

նրանք, որոնք օրինականության և առաքինության տիրույթներից դուրս են։ Ադրբեջանը 

խաբելով, կաշառելով՝ իր գործերն առաջ է տանում։ Չի կարելի հանուն 

բարոյականության բոլոր հարցերում մնալ ստվերում, սակայն կոչվել բարոյական և 

մաքուր։ 

632. Ներգաղթի գաղափարը լավն է, բայց դա անելու համար ռեսուրսներ են անհրաժեշտ։ 

Պատրաստ պետք է լինես այդ մարդկանց ապահովելու աշխատանքով ու բնակարանով, 

որ կարողանաս գրավել։ 

633. Մանկապարտեզից, դպրոցից պետք է սերմանել բարեկրթությունը, բարեվարքությունը, 

մարդ չպետք է տարանջատի երևանցուն կապանցուց։  

 

Դիտանկյուն 3․ Նպատակը՝ սփյուռքի պահպանություն 

 

634. Ի՞նչ կարող է Հայաստանը սփյուռքին տալ. իհարկե՛ գլխավորապես դպրոցներ, 

հեռավար դասընթացներ։ Դրանց վարիչները կլինեն սփյուռքից, կհսկեն ծրագրերը։ Իսկ 

նյութերը պետք է սփյուռքահայերի կողմից ընտրվեն։ Կարելի է նաև հեռավար 

համալսարաններ հիմնադրել, օրինակ, Լիբանանում, Աթենքում կան այդպիսիք։ 

Կենտրոնը Հայաստանը կլինի, այնտեղի դասախոսները կարող են հաստատվել 

այստեղ, հեռավար կերպով վկայականներ տալ։ 

635. Մենք շատ էլ լավ պահպանում ենք Սփյուռքը՝ տարեկան 100,000 հայ ենք ուղարկում 

Սփյուռք։ 

636. Սփյուռքում զբաղվում եմ հայապահպան գործունեությամբ, բայց կոնկրետ Մոսկվայում 

Հայաստանի ներկայացուցիչները (դեսպանատուն և այլն) շատ անտարբեր են մեր 

նկատմամբ։ Նրանց պետք է ժամանակ առ ժամանակ փոխել, որպեսզի լինեն 

երիտասարդ աշխատողներ ու մեզ հետ աշխատեն նոր մեթոդներով։ 

637. Հայապահպանությունը պետք է դարձնել շահավետ, հայ լինելը պետք է դարձնել 

շահավետ, իսկ շահերի կենտրոնը պետք է լինի Հայաստանը։ 

638. Սփյուռքը դրամ ունի, կան կայուն ինստիտուտներ, որոնք կարող են զբաղվել սփյուռքի 

հարցերով։ Հայաստանում այնքան խնդիրներ կան, որ պիտի լուծվեն, ուշադրությունը չի 

կարող կենտրոնացվել սփյուռքի հարցերի վրա, իսկ սփյուռքի այդ ինստիտուտներն 

արդեն գիտեն, թե ինչ է պետք անել։ 

639. Ռուսաստանի հետ կապված շատ քիչ ծրագրեր կան, որոնք նպաստում են մեր կապերի 

ամրապնդմանը։ Օրինակ, մասնագիտական վերապատրաստումներ ընդհանրապես 

չկան։ 

640. Հային շատ բնորոշ նախանձը կփչացնի ամեն բան։ Եթե ներգաղթած հային ապահովես 

աշխատանքով, բնակարանով, մեքենայով ու այլ պայմաններով, պատկերացրեք ինչ 

կկատարվի տեղացի հայերի շրջանում։ 

641. Իմ դպրոցի համար դասատուների և մասնագետների վերապատրաստումներն 



իրականացնում եմ սեփական միջոցներով։ Դա մասամբ դեսպանատան գործն է։ 

642. Սփյուռքում հիասթափություն և անվստահություն կա. օրինակ՝ ես ընկերուհի ունեմ, որ 

մեկ ու կես միլիոն տվել է Համահայկական հիմնադրամին, և ինքը չգիտի, թե ինչի վրա է 

դա ծախսվել, իսկ բաժնետոմսեր գնելով՝ որոշակորեն վստահությունը կվերականգնվի։ 

643. Պետք է ստեղծվի այնպիսի մի ֆոնդ, որ վստահություն կներշնչի, օրինակ՝ Իսրայելը դա 

ունի և շատ լավ աշխատում է։ 

644. Ժամանակակից գրքեր են պետք, որ երեխաներին կարողանանք ուսուցանել տարբեր 

առարկաներ։ 

645. Սփյուռքում հայկական երգի, պարի ու երաժշտության ուսուցումը շատ սահմանափակ 

է։ Դա կարող է ապահովել Հայաստանը։ 

646. Կարելի է նաև իրականացնել այսպիսի ծրագիր. եթե Սփյուռքից մեկը (կամ ընտանիքը) 

ուզում է գալ Հայաստան, իսկ Հայաստանից մեկը ուզում է արտերկիր մեկնել,  կարող 

ենք տեղափոխվել ընտանիքներով՝ ամենաքիչը երեք շաբաթով: 

647. ՀՀ-ն ապրում է արխայիկ կանոններով ու շատ փայլուն երիտասարդներ, որոնք ապրում 

են դրսում, գալիս են Հայաստան ու բախվում են խնդիրների, որոնց մասին ոչ մի 

պատկերացում չեն ունեցել։ 

648. Հիմնադրամների գումարները պետք է լինեն թափանցիկ, որ հասկանանք մեր 

գումարներն ուր են գնում։ Օրինակ՝ վերջին պատերազմի ժամանակ բոլորը գումարներ 

էին փոխանցում ռազմական նպատակներով, բայց այդպես էլ չիմացանք, ի՞նչ եղավ դա. 

ամենայն հավանականությամբ, պարգևավճարներ բաժանեցին։ 

649. Եթե ուզում ենք հզորանալ, առաջնահերթություն պիտի լինի բանակի հզորացումը։ 

650. Ես դեմ եմ ամբողջական հայրենադարձություն կազմակերպելուն. Սփյուռքը հզոր միջոց 

է, որի ներուժն ուղղակի պետք է ճիշտ օգտագործել և կապն էլ ավելի ամրապնդել։ 

651. Երեխաներին ուսուցանելու հիմնական միջոցը խաղերն են։ Կիրակնօրյա դպրոցներում 

ոչ թե պետք է ավանդական դասապրոցես իրականացնել, այլ պետք է խաղային 

ծրագրեր լինեն։ Ընդ որում, դրանք պետք է մշակվեն Հայաստանում ու տեղայնացվեն 

կոնկրետ երկրի կամ համայնքի համար։ 

652. Մենք 5000 տարի նույն շրջապտույտի մեջ ենք, մեռնում ենք, հետո՝ հառնում. պետք է 

փոխենք ինչ-որ բան, կտրուկ փոփոխություն է պետք, օրինակ՝ կրթության 

համակարգում. վերցնենք Ֆինլանդիայի կամ Կորեայի օրինակը, որ ընտրեցին կտրուկ 

փոփոխությունների և ոչ թե աստիճանաբար փոփոխությունների ճանապարհը։ 

653. Հիտլերը կարմիր լույսի տակ անցնելու համար 25 սպայի գնդակահարեց, դրանից հետո 

ոչ ոք չհամարձակվեց այդ խախտումը կատարել։ 

654. Պետք է հնարավորինս կրճատել արտագաղթը, պետք է հնարավորինս շահավետ 

դարձնել ՀՀ-ում մնալը։ 

655. Նկարում ենք մանկական անիմացիոն ֆիլմեր, առավելագույնը 25 րոպե տևողությամբ։ 

Փորձը ցույց է տալիս, անիմացիոն ֆիլմերը ամենաարդյունավետ մեթոդներից են։ 

656. ԱՄՆ-ում, երբ օտարը տեսնում է, որ քո ազգանումը վերջանում է yan-ով, ասում է, որ 

քեզնից զգույշ պետք է լինել, սակայն վստահում է ian-ով ազգանուններին։ Նոր 

եկածներն ավելի ճարպիկ են ու հակված են խաբեության։ yan ազգանուն կրողները նոր 

են եկել։ 



657. Որպեսզի ներդրումներ ներգրավենք, մեր կառավարությունը ոչ միայն պետք է 

բարելավի աշխատանքային միջավայրը, կրճատի կոռուպցիան, այլև թիրախավորված 

ծրագրեր իրականացնի այն ինդուստրիաներում, որտեղ ցանկանում է ներդրումներ 

ներգրավել։ 

658. Եթե գործարարը տեսնի, որ կառավարությունն օգնում է իրեն, երկխոսության մեջ է 

մտնում իր հետ, հարկերը նվազեցնում է, միջավայր կստեղծվի, որ մարդիկ բիզնեսներն 

ավելացնեն ու ներդրումներ անեն։ 

659. Մենք չունենք ենթակառուցվածքներ զանգվածային ներգաղթ կազմակերպելու համար։ 

660. Հայկական բանակում ծառայողը պետք է ՀՀ քաղաքացի լինի: 

661. Հայերեն խոսելն ու հայկական երգ-երաժշտություն լսելը դեռ չի նշանակում, որ մարդը 

հայ է (թե չէ ես հայ չեմ լինի)։ Ուղղակի մենք պետք է իրար աջակցենք, լինենք մի 

համայնք, կանգնենք իրար կողքի։ 

662. Մարքեթինգային մի շարք գործիքներ թույլ են տալիս հետևել մարդկանց սոցիալական 

ակտիվությանը և իրենց առաջարկել այն բովանդակությունը, որն իրենց հետաքրքրել է։ 

Կարելի է այդ գործիքներն օգտագործել և բովանդակություն առաջարկել նաև 

մարդկանց, որոնք դեռևս հետաքրքրված չեն դրանով։ Հետևաբար, պետք է ստեղծել 

հայանպաստ բովանդակություն, որը կարելի է առաջարկել մարդկանց սոցիալական 

հարթակներում։ 

663. Մարդիկ իրենք պետք է իրենց համար գործարաններ ստեղծեն, ոչ թե 

կառավարությունը։ Պետք է լինի բարենպաստ միջավայր բիզնեսի համար։ 

664. Պետք է ստեղծել հայերին նպատակաուղղված խմբեր ու հարթակներ, որպեսզի հայ 

երիտասարդները կարողանան իրար հետ ծանոթանալ ու իրար հետ ամուսնանալ, այլ 

ոչ թե այլազգիների։ 

665. Պետք է աշխատել և Սփյուռքում ապրող հայերի բիզնեսները բերել ՀՀ՝ կրճատելով 

հարկերը, ավելի դյուրին բիզնես միջավայր ստեղծելով։ 

666. Երիտասարդների ուշադրությունը կարճ է, նրանք լսում են փոդքասթ, թերթում են 

սոցցանցերը, հայկական մշակույթն ու լեզուն պետք է այդ ձևով փորձենք նրանց 

փոխանցել։ 

667. Հայկական մի քանի հարյուր հազարանոց համայնք կար Ուկրաինայում։ Արդյո՞ք նրանք 

Հայաստանից օգնություն ստացան։ Հայաստանը պետք է ի վիճակի լինի նման 

դեպքերում ընդունել իր հայրենակիցներին։ 

668. Շատ հարցերի մենք արձագանքում ենք առանց առկա ռեսուրսները գնահատելու և 

այսպես՝ արդեն տարիներ շարունակ. ծրագրեր ենք իրականացնում՝ զուր վատնելով 

մեր բոլոր ջանքերը։ Պետք է հասկանալ՝ ի՞նչ է արվում, ի՞նչ կա և ի՞նչ կարող ենք անել 

հիմա։ Իրապես, մեր գործերի մեծ մասը կրկնողություն է։ 

669. Ընտանիքից հետո գալիս է համայնքը։ Եթե ընտանիքում անձը չի դաստիարակվում 

այնպես, որ սիրի իր ընտանիքը, ծնողներին, օգնի ընտանիքին և զբաղվի դրա 

խնդիրներով, ապա համայնքի մակարդակում առավել ևս այդ մարդը չի կարող 

արդյունավետ գործունեություն իրականացնել, սիրել իր համայնքը, օգնել համայնքին։ 

670. Մենք չենք կարող մարդկանց փոխել ու զոռով այնպես անել, որ իրենք իրենց հայ զգան, 

այս հարցը պետք է հանվի օրակարգից։ Ոչ ոք չի կարող դա իրականացնել։ 



671. Ապրիլի 24-ը պետք է մեծ միջոցառում լինի ամբողջ հայության համար, բոլորը պետք է 

այդ օրը Հայաստան գան, պետք է նման տարբեր միջոցառումներ ստեղծել համայն 

հայության համար։ 

672. Սփյուռքը կարող է պահպանվել, եթե նման նպատակ ունենա, իսկ Հայաստանի 

պետականությունը պետք է լինի այն մագնիսը, որ կհավաքի սփռված հայությանը։ 

673. Եգիպտոսը 10 մլն սփյուռք ունի ու իրենց սփյուռքին հնարավորություն են տալիս, որ 

նրանց դոլարները հոսեն Եգիպտոս։ 

674. Ցանկացած հաջողություն գրանցելու համար անհրաժեշտ է ունենալ իդեա, ոգի և 

ֆինանս։ 

675. «Տաղանդների որս» անունով ծրագիր եմ առաջարկում․ բերել Հայաստան լավ ուղեղով 

երեխաներին, արտոնյալ ծրագրեր լինեն նրանց համար, որպեսզի հասունանա և դառնա 

այն ուժը, որը պետք է գործի Հայաստանում և ունենա այդ գիտակցությունը, որ պետք է 

ծառայի ՀՀ-ին։ 

676. Պետք է հնարավորություն տալ, որ սփյուռքի հայերը անձնագիր գնեն։ 

677. Սփյուռքահայերի համար հայկական բանակում ծառայելը պետք է լինի միայն 

կամավորական սկզբունքով և ավելի կարճ ժամկետով: 

678. Անհրաժեշտ են ստեղծել բաժնետոմսեր, որոնք կարող են գնել սփյուռքահայերը, 

դրանով կարելի է նվազեցնել նրանց անվստահությունը Հայաստանում գործող բիզնեսի 

նկատմամբ և նվազեցնել կոռուպցիան, ինչպես նաև ձևավորել 

պատասխանատվություն։ 

679. «Հայություն» բառը, ցավոք սրտի, այսօր բարձր հեղինակություն չունի այլևս, պետք է 

աշխատել այս ուղղությամբ։ 

680. Մեր քաղաքում կան կիսակառույց շենքեր. ես դիմեցի իշխանություններին, որ 

վերակառուցենք, տեղավորենք մեր սփյուռքահայ հայրենակիցներին, բայց ասացին՝ 

իրենք «գրող» են, կգան մեզ վրա մի բան կգրեն... 

681. Խնդիրը նրանում է, որ այն աստիճան պատմություն ու մշակույթ չգիտեն, որ 

Ռուսաստանում Նժդեհը նացիստ է ընկալվում, ոչ թե Սյունիքի պահապան։ 

682. Սփյուռքում երեխաների ուսերին հայ մնալու ծանր բեռ է դրված, ու դա հեշտ չէ։ Նա 

ցանկանում է հայրենիք ունենալ, ձգտում է, բայց չի կարող ինքնուրույն պայքարել դրա 

համար։ 

683. Աշխատանքի բերումով սպասարկման ոլորտում շատ ազգերի հետ աշխատած մարդ 

ունենք։ Նա ներկայանում էր որպես հայ ու նշում, որ այդ ոլորտում Թուրքիան ու 

Ադրբեջանը բազմաթիվ գովազդային ծրագրեր են իրականացնում, ընդ որում, ոչ միայն 

իրենց իմիջի բարձրացման, այլև Հայաստանի իմիջի ցածրացման ուղղությամբ։ Այնպես 

որ, մեր պետությունն էլ պետք է զբաղվի մարկետինգով։ 

684. Բրենդավորումը պետական չի, այ էդ բնագավառում թող դրսևորվի մեր 

անհատակենտրոնությունը։ Ամեն մեկս պետք է անձամբ ներկայացնենք հային։ 

685. Հավատ և վստահություն չկա Հայաստանի նկատմամբ, այդ պատճառով դրսում 

ծնողները մոտիվացիա չունեն իրենց երեխաներին հայկական դպրոցներ տանելու: 

686. Սփյուռքում հայապահպանությունը թիվ մեկ խնդիրն է։ Այսօրվա Սփյուռքը ծերացել է, 

պետք է արդիականացնել կապը Հայաստանի հետ, շատ շփումներ լինեն Հայաստանի 



հետ։ Հինգերորդ սերունդ արգենտինահայ եմ և տակավին ինձ հայ եմ զգում, թեև 

Արգենտինայում կան այլ ազգեր, որոնք երրորդ սերնդից հետո այլևս ձուլված են, 

հայերս՝ բացառություն ենք։ 

687. Եթե մեր երեխաները գնան դրսում սովորեն և վերադառնան, մենք կշահենք։ Օրինակ, 

եթե երեխաներն ուժեղ են ծրագրավորումից, կարող են գնալ, դրսում սովորել ու գալ, 

բանակի համար աշխատել։ Եթե ուղարկում ես սովորելու, պիտի հետ գան ու իրենց նոր 

տեխնոլոգիաներն առաջ քաշեն ավիացիային, տանկերին առնչվող ուղղություններով։ 

688. «Սևան» ստարտափը վերջին անգամ Հնդկաստանում է եղել, ուղղակի անհասկանալի է 

այս մոտեցումը։ 

689. Շատ երկրներ և ազգեր նախանձում են հայերին հզոր սփյուռք ունենալու համար, 

հարկավոր է հարաբերությունները թափանցիկ լինեն, որպեսզի վստահության կորուստ 

չլինի։ 

690. Շատերը Սփյուռքը և Հայաստանը առանձին են պատկերացնում։ Հայերը 

կազմակերպված չեն, դա է ամենահիմնական խնդիրը, պետք է ստեղծենք կառույցներ՝ 

համատեղ գործելու համար։ 

691. Մենք կարիք ունենք մի համակարգ ստեղծել, որպեսզի հասկանանք, թե տարբեր 

երկրներում մեր հայրենակիցներն ինչ լուծումներ են տալիս տարբեր հարցերի։ Միգուցե 

մենք արդեն ունենք մի այնպիսի լուծում, որը կարող է օգտակար լինել մեկ այլ երկրի 

հայ համայնքի պարագայում։ 

692. Նախ պիտի հասկանանք, թե Հայաստանից ինչու են արտագաղթում, պատճառները վեր 

հանենենք ու լուծենք։ Եթե համոզենք, որ արտագաղթողները երկրում մնան, կարող ենք 

երիտասարդ սերնդին ներգրավել շատ աշխատանքների մեջ։ Սա առաջին ուղղությունն 

է արտագաղթը կասեցնելու համար։ 

693. Հիմա շատ ջահելներ կան, որ ուզում են աշխատել հեռավար՝ ապրելով Հայաստանում։ 

Ես էլ ուզում եմ Վրաստանից տեղափոխվել Երևան։ Դրան զուգահեռ ուզում եմ 

Հայաստանում մի բան անել, միգուցե մի կամավորական աշխատանք։ Բայց որպեսզի 

Երևանում չմնամ, այլ գնամ մարզային որևէ քաղաք, պիտի մի շատ հետաքրքիր գործ 

ունենամ։ Իսկ Հայաստանում հիմնական աշխատելու համար աշխատավարձը շատ 

ցածր է։ 

694. Ես համալսարան ընդունվելիս շատ էի ուզում գալ Հայաստան, բայց ընտանեկան 

պատճառներով չեկա։ Հիմա արդեն ունեմ այդ հնարավորությունը, կարող եմ գալ, 

այստեղի աշխատավարձով աշխատել։ Բացի այդ, կապեր ունեմ Վրաստանում, կարող 

եմ այդ կապերն օգտագործել Հայաստանի ու Վրաստանի հայերի համար։ 

695. «Սփյուռքի դեսպան» ծրագիր կա մեզ մոտ, բայց չէի ասի, որ արդյունավետ է։ Նրանք ինչ-

որ մարդիկ են գտնում համայնքներում, հարցնում են ինչ են անում հայերը, բայց պարզ 

չէ, թե ինչ նպատակով և վերջնարդյունքով։ 

696. Այս դարում մենք պիտի լինենք մի քիչ պահպանողական հայ, պիտի, կառչած մնալով 

արմատներին, փորձենք նորը բերել մեր ինքնաճանաչողության մեջ, մեր պատմությունը 

պրոյեկտել այսօրվա իրականությունում, թե՛ անհատական, թե՛ ազգային 

մակարդակներում։ 

697. Եթե խոսքը հայ լինելու մասին է, ապա չպիտի խոսենք առանձին մարդկանց մասին։ 



Պետք է խոսել համայնքի մասին. եթե մարդը ծնվել է Սփյուռքում, ու չի հարգում իր 

համայնքը, ապա նրան չեմ համարում հայ։ Համայնքները Սփյուռքում պետք է 

հզորացնել։ Այդ հզորացումը կարող է կառուցվել Արցախի խնդրի, ցեղասպանության 

հարցի շուրջ։ 

698. Հայաստանը կարող է մի ծրագիր կազմել միջին տարիքի մարդկանց համար կամ, 

օրինակ, փորձել ծերանոցներ կառուցել Հայաստանում։ Տարին մեկ-երկու անգամ կարող 

է զավակը գալ, իր գալով էլ զբոսաշրջությունը խթանել։ 

699. Հայաստանում կարելի է մշակել այնպիսի համակարգ, որ, օրինակ, հիվանդանոցում 

ամրագրված մեկ հաստիք լինի՝ սփյուռքից որևէ լավ մասնագետի համար, և 

հիվանդանոցի տնօրենը չկարողանա նշանակել իր ծանոթին։ 

700. Հայի սահմանումը պիտի լինի հետևյալի շուրջ՝ ի՞նչ սահմաններով Հայաստան ենք 

պատկերացնում և ուզում, ո՞րն է մեր ազգային երազանքը, ռազմավարությունը, 

սահմանադրությունը։ Մենք չպիտի հրաժարվենք ո՛չ Նախիջևանից, ո՛չ Արևմտյան 

Հայաստանից, և հաշվի առնենք, որ ժամանակները կարող են փոխվել։ Ուստի մեր 

տեսլականը պիտի մշակվի հազար տարիների համար։ 

701. Ժամանակակից հայը մրցունակ, ստեղծագործող, իրեն աշխարհին պարտադրող 

ինքնությունն է։ 

702. Պետք է լինի համահայկական մասնագիտական ցանց, որտեղ գրանցվում են 

մասնագետներն ու մասնագետի կարիք ունեցողները։ Մեկը մյուսին կգտնեն առանց 

պետական կամ դիվանագիտական խողովակների։ 

703. Հայն արժեհամակարգ կրող մարդն է։ Երբ նա ակտիվ մասնակցում է ինչ-որ 

գործընթացների՝ իր նպատակներին հասնելու համար, ապա նա արդեն քաղաքական 

մարդն է, հանձնառու մարդ է։ Հայն այն մարդն է, որ իր շրջապատին պիտի կարողանա 

օգուտ տալ, անկախ նրանից շրջապատում հայեր են, թե ոչ։ 

704. Հայաստանի դեսպանատներն աշխարհում ահավոր են աշխատում, այստեղի 

կառավարությունը գումար է տալիս, բայց դա այնքան քիչ է, որ շատ կարևոր և 

հիմնավոր աշխատանքներ դուրս են մնում։ 

705. Մենք բազա պետք է ունենանք, հայերի բազա, հատկապես ազդեցիկ մարդկանց։ 

Հարկավոր է  հավաքել, քանակ ու անուններ իմանալ։ Բորդո քաղաքում 5000 հայ կա, 

ում մասին ոչինչ չգիտենք։ Հարկավոր է հասնել այդ մարդկանց ու ներգրավել։ Մակրոնի 

օգնականն իմ կնքահայրն է, բացառիկ ազդեցիկ հայ, ում մասին տեղյակ չեն։ Հարկավոր 

է ցանց կազմել՝ որպես օրինակ վերցնելով իսրայելական մոդելը։ 

706. Սփյուռքահայն ունի զավակ, որն իր կյանքը կապում է այլ ազգի ներկայացուցչի հետ։ 

Դժվարություն է առաջանում, պետք է կարողանա իր ազգի ներակայացուցչի հետ 

ամուսնանալ, դա կնպաստի հայապահպանությանը։ 

707. Ռուսաստանում հայ համայնքի ղեկավարին նշանակում են վերևից՝ նշանակում են մի 

բիզնեսմենի, որը շատ հանգիստ կառավարվում է նշանակողի կողմից։ 

708. Սփյուռքի ցանկացած կառույց պետք է պատասխանատվություն զգա ոչ միայն իր 

համայնքի հայերի համար, այլև այլ երկրներում ապրող սփյուռքահայերի համար։ 

Օրինակ ռուսաստանահայերը պետք է հնարավորինս նրբանկատ կերպով մոտենան 

ուկրաինահայերի խնդիրներին և պետք է աշխատեն միասնական լինելու ուղղությամբ, 



այլ ոչ թե կոնֆլիկտի գնան։ 

709. Սփյուռքում հայերենի դասավանդման մասնագետների կարիք կա, բայց Լոս Անջելեսի 

հայկական դպրոցի աշակերտները շատ լավ արդյունքներ են գրանցում կրթության մեջ։ 

710. Հայաճանաչման գործում անհրաժեշտ է հայկական համայնքներում՝ փառատոնների և 

այլ միջոցառումների միջոցով ներկայացնել հայ մշակույթը, պարը, երգն ու 

երաժշտությանը ոչ միայն հայերին, այլ նաև օտարներին։ 

711. Չեմ կարծում, որ Հայաստանի կառավարությունը հիմա հնարավորություն ունի 

սփյուռքին օգնել։ Բայց գիտեմ, որ, օրինակ, մեր համայնքը հայերենի դասագրքեր չունի։ 

Մենք շատ անգամ ենք դիմել Հայաստանին դասագրքերի հարցով։ Եթե Հայաստանը չի 

կարողանում այս հարցում մեզ օգնել, ես էլ չգիտեմ, թե ինչ հարցով կարող եմ դիմել։ 

712. Մենք Դումայում հայերի ներկայացուցիչ չունենք։ Համերգ կազմակերպելով կամ մի 

երկու կոպեկ Հայաստան ուղարկելով՝ համայնք չի կայանում։ Ռուսաստանի հայ 

համայնքը կոմայի մեջ է։ 

713. 3-րդ դիտանկյունն ամենաիրատեսականն ու կիրառելին է, որի համար բազմաթիվ 

կամավորներ կարող են լինել։ 

714. Անընդհատ խոսում ենք հայրենադարձության մասին. բերենք Սփյուռքի լավագույն 

մասնագետներին և վերաբնակեցնենք Հայաստանում։ Հարց՝ իսկ Սփյուռքում ո՞վ պիտի 

մնա, չէ՞ որ Սփյուռքը, որպես ինստիտուտ, չպետք է տկարանա։ 

715. Եթե Հայաստանում բարձրագույն կրթությունն անվճար կամ մատչելի լինի, ավելի մեծ 

թվով հայ ուսանողներ դրսից կգան այստեղ սովորելու: 

716. Մենք սփյուռքում կրթության մասնագետների կարիք ունենք, մեր դպրոցների 

ուսուցիչները տարիքով մարդիկ են. եթե գնան թոշակի, մեր երեխաները հայ ուսուցիչ 

չեն ունենա։ Մեր գրքերն էլ հին են, մեզ օգնում է միայն Թումանյանի տուն-թանգարանը, 

բայց միայն Թումանյանի գրքերով։ 

717. Սփյուռքի նախարարություն ունեինք, որն ամրացնելու փոխարեն կազմալուծեցինք: 

Կարծում եմ՝ այն պետք է վերականգնել, ֆինանսավորումը, գործառույթները և 

պարտականությունները ընդլայնելով: Սա պետք է լինի մեր պետության ուշադրության 

կենտրոնում: 

718. Հիմա երեխաները սփյուռքում գնում են դպրոց և իրենց ավելի հեշտ է անգլերեն խոսել, 

իսկ ծնողները չեն ստիպում գոնե տանը հայերեն խոսել։ Ասում են՝ դե լավ, երեխա ա, 

մեղք ա, թող անգլերեն խոսի։ 

719. Անկախ ամեն ինչից, մենք հիմա, 30 տարի առաջվա համեմատ, ավելի կայուն ենք 

ֆինանսապես, ունենք միջին խավ։ Պետք է մոտեցումները նորացնենք, հնի հետևից 

չընկնենք, դա էլ չի գործում։ 

720. Այս համաժողովին հրավիրել են 40% ռուսաստանցի, բայց էքսպերտային 

հանձնախմբերում այդ համայնքից որևէ ներկայացուցիչ չի ընդգրկվել։ Եթե մենք այսօր, 

այս գործով անգամ, չենք աջակցում ռուսաստանյան Սփյուռքին, ապա այն չի կայանա։ 

721. Սփյուռքին աջակցող համակարգը պետք է լինի պետական և մասնավոր սեկտորների 

միավորմամբ: 

722. Ռուսատանում միգրանտների 1-ին սերունդն ավելի շատ կենցաղի վրա է շեշտը դրել, 

բայց հիմա հայերը ամեն ինչ անում են, որ իրենց երեխաները բարձրագույն կրթություն 



ստանան։ 

723. Մեր Սփյուռքը միատարր չէ, այդ պատճառով պետք են տարբեր մոտեցումներ։ Կան 

մարդիկ, որ կայուն տնտեսական շահեր են հետապնդում, կան մարդիկ, որոնք արդեն 

կայացած են և առավել հետաքրքրված են մշակույթի և ավանդույթի պահպանությամբ։ 

724. Հային բնութագրելու համար պիտի բնութագրենք նախ համայնքին։ Առանց համայնքի, 

հզոր համայնքի, Ռուսաստանում հային չես կարող բնութագրել։ Նրանք առանձին 

անհատներ են, Ռուսաստանի քաղաքացի, կամ էլ՝ ոչ, սակայն հասկանալի չէ, նրանք 

հայ են, թե ոչ։ 

725. Ես մարդ են ճանաչում, որն իր աղջկան վեցերորդ դասարանից ուղարկեց Հայաստան՝ 

պատճառաբանելով դրսի բարքերի՝ իր համար անընդունելի լինելով։ 

726. Սովորական խաղաղ պայմանների իրավիճակներից պետք է տարազատենք 

ճգնաժամային իրավիճակները։ Օրինակ Ուկրաինայի հայերին այլ բան է հարկավոր, 

այլ երկրներին՝ այլ բան։ Մենք պարտադիր պետք է բյուջեում ունենանք գումար, որ 

նման իրավիճակներում կարողանանք օգնել մեր հայրենակիցներին։ 

727. Գիտեմ, դրսի հայկական դպրոցներ, որտեղ սովորելու համար հերթ են կանգնում 

օտարերկրացիները, քանի որ նրանք կարևորում եմ հայկական դպրոցների որդեգրած 

արժեհամակարգը։ 

728. Ինչո՞ւ հայ մնալ, դա շատ դժվար է, պայքար է, և սա լեգիտիմ հարց է։ Եթե, օրինակ՝ 

ֆրանսիացի լինելը ավելի հեշտ է, ի՞նչ անել։ 

729. ՌԴ-ում միայն կիրակնօրյա դպրոցն է շաբաթը մեկ անգամ, իսկ մշակույթը 

պահպանելու համար կարևոր է, որ շատ մասնագետներ ներգրավված լինեն։ Մի մարդը 

չի կարող շատ բան անել։ Հայկական թեմատիկ երեկոներ, ֆիլմերի ցուցադրություններ 

պիտի կազմակերպվեն։ Միշտ Հայաստանի հետ կապն էլ պիտի պահել՝ 

նորարարություններին մեծ տեղ տալով։ 

730. Եվս մի բան պետք է հաշվի առնել. արդյո՞ք ներգաղթյալներին Հայաստանում չեն 

դիտարկի որպես մրցակից աշխատաշուկայում: 

731. Համայնքներ կան, որտեղ միայն մասնավոր դպրոցներ են գործում։ Չկան արվեստի, 

երաժշտության դասեր, ուսուցիչներն այլ աշխատանք գտնելու պարագայում փոխում են 

աշխատանքը։ Քանի որ դպրոցները պետական ֆինանսավորում չեն ստանում, ֆոնդը 

շատ քիչ է, աշխատավարձ էլ քիչ են ստանում։ 

732. Սփյուռքը չպետք է մեծ ակնկալիքներ ունենա Հայաստանից։ Հայաստանը մեծ 

հնարավորություններ չունի։ ԿԳՄՍ-ն տրամադրում է Շվեդիայի համայնքին 

դասագրքեր, բայց առաքման խնդիր կա, լավ կլիներ դա ևս ՀՀ-ն լուծեր։ 

733. Այսօրվա հայը պիտի լայն աշխարհայացք ունենա, լինի առաջադեմ՝ իր մեջ կրելով իր 

արմատները։ Յուրաքանչյուրս պիտի կրենք մեր հողի, ջրի պատմությունը։ Պիտի 

հավաքվենք մտքերի ու ծրագրերի շուրջ։ 

734. ՀՀ ներկայացուցիչները պետք է գան և հանդիպեն Շվեդիայի հայ համայնքի հետ։ Նաև 

կարող են մշակութային միջոցառումներ անցկացնել։ Օրինակ հայկական 

գեղարվեստական գործերի ցուցադրություններ կազմակերպեն։ 

735. Հայերը սփյուռքում արտիստներ են կանչում, մասնավոր միջոցառումներ 

կազմակերպում, ինքնագովազդվում, իրենց հարմար տեղերը իրենց հարազատներին 



տալիս։ Իսկ սա պետք է պարբերական, կազմակերպված և վերահսկվող դարձնել։ 

736. Սկեսուրների ինստիտուտը պետք է վերականգնել, դա ամենաարդյունավետ մարմինն 

էր կապեր ստեղծելու, տարբեր հարցեր լուծելու համար։ 

737. Ի՞նչ կարող է Հայաստանի Հանրապետությունը տալ այն հային, որը կրթվել է օտար 

արժեհամակարգով։ Ի՞նչ կարող է տալ մայր հայրենիքը, որ օտար երկրում բնակվող 

երիտասարդ հայը զենքը վերցնի ու գա պաշտպանելու հայրենիքը։ 

738. Հայերենի ուսուցիչների սակավություն կա դրսի հայկական դպրոցներում, կարծում եմ՝ 

պատճառներից է նաև ցածր վարձատրությունը, Հայաստանը պարտավոր է այդ մասին 

հոգ տանել։ Կարելի է ուսուցիչներ գործուղել որոշակի ժամկետներով՝ կեցության 

վայրով և աշխատավարձով ապահովել։ 

739. Հայ մնալու համար շատ ձևեր կան. ես մինչև 8-րդ դասարան գնացել եմ հայկական 

դպրոց, հետո գնացել եմ պարսկական դպրոց, որտեղ եղել եմ միակ հայն ամբողջ 

դպրոցում։ 16 տարեկանում ունեցել եմ հայ ընկեր, գնացել եմ հայկական երգի, պարի և 

մինչև հիմա մնում եմ հայ։ 

740. Հայաստան-Սփյուռքի կապի խոշորագույն գործիքներն են եկեղեցին ու 

դեսպանությունները։ Երկուսն էլ կարող են ցանց կառուցել ու բնակչության հետ 

հաղորդակցվել։ 

741. ՏՏ ոլորտում արդեն ձևավորված համագործակցություններ կան, և կարծում եմ, որ այդ 

առումով իրատեսական է ընդլայնել շփումները։ 

742. Որտեղ հայկական համայնք կա, կարելի է կապը Հայաստանի հետ ամրացնել 

կամավորական աշխատանքի միջոցով, որը նաև երիտասարդներին աշխատանքային 

փորձառություն կտա: 

743. Սփյուռքում պետք է «ակումբ» լինի, որը կուսակցական չպետք է լինի, և պետք է 

ստանձնի հայապահպանության հարցը։ Իսկ հայաստանցին դրսում նախաձեռնող է, նա 

կարող է ստեղծել այդ ակումբը։ 

744. ԱՄՆ-ում համայնքի հաջողության գրավականը համարում եմ խորհրդի կազմի 

պարբերական փոփոխությունը։ 

745. Սփյուռքում ապրող երեխաներին պետք է հայամետ դաստիարակել, սա ամենաառաջին 

բանն է, որ պետք է անել։ 

746. Դեսպանի անձն էլ շատ կարեւոր է՝ պետք է ԱԳՆ-ն մեխանիզմներ մշակի դեսպաններին 

ինչպես քաջալերելու եւ օգնելու, այնպես էլ սփյուռքի հետ վատ աշխատանքի 

պատճառով պատժելու։ 

747. Պետք է բժիշկների, ուսուցիչների, ինժեներների, երաժիշտների և մյուս մասնագետների 

միասնական նեթվորք ստեղծել։ Եթե մեկն ուզում է իմանալ, թե ինչ ներդրում անի և ինչ 

բիզնեսի մեջ, կարող է այդ նեթվորքի միջոցով իմանալ։ 

748. Ինձ համար խնդիր է, որ տասը հայով չենք կարողանում հաղորդակցվել մեկ 

հասկանալի հայերենով։ Շատ հաճախ անցնում ենք օտար լեզվի՝ միմյանց հասկանալու 

համար։ Ուստի Սփյուռքի և ընդհանրապես հայապահպանության համար շատ կարևոր 

է լեզուն։ 

749. Նույնիսկ Սփյուռքի նախարարը «սփյուռքից» չէր, ինչի՞ մասին ենք խոսում։ 

750. IT ոլորտում Հայաստանի հայերն արդեն շատ առումներով համագործակցում են այլ 



երկրների հայերի հետ, առաջարկում եմ համախմբել այդ մարդկանց, ոլորտային 

խորհուրդներ ստեղծել և մեծ ցանց դարձնել։ 

751. Կարևոր չէ կառույցի անունը «Սփյուռքի նախարարություն» է, թե «Հանձնակատարի 

գրասենյակ», կարևորն այն է, որ իրականացնի իրեն վստահված դերը։ 

752. Կուզեի, որ Կանադայում եկեղեցին ուժեղ դիրքերում լիներ։ Նախկինում եկեղեցին 

կազմակերպում էր միջոցառումներ, երգիչներ, երաժիշտներ էին գալիս, ակտիվացնում 

համայնքային կյանքը, իսկ հիմա պասիվ է։ 

753. «Համահայկական խաղեր», «Ի գործ» և նման այլ նախագծերը բավականին հաջող 

ծրագրերի օրինակներ են։ Դրանք ապացուցում են, որ համագործակցությունը 

հնարավոր է ու կարող է արդյունավետ լինել։ 

754. ՀՀ-ում ներդրման ուղղություններից ամենահրապուրիչներից մեկը գյուղական 

համայնքներում հյուրատներ, առանձնատներ հիմնելն է։ Հաշվի առնելով, թե ինչքան 

էժան է անշարժ գույքը ՀՀ մարզերի գյուղական համայնքներում, դա կարող է էական 

խթան հանդիսանալ համայնքների զարգացման համար։ 

755. Այս վայրկյանին ամենակարևոր բանը մարդու ֆիզիկական ներկայությունն է, իսկ 

մնացյալ ամեն ինչ կարող ես սովորել։ Մեզ մարդն է պետք՝ ամուսնանա, ծնա, հոն ըլլա։ 

756. Մեր վիրահայոց թեմը շատ է զարգացել վերջին տարիներին, մեր թեմի առաջնորդն էլ 

շատ է նպաստում մեր միասնականությանը։ Շատ հպարտ ենք, որ այս տարի 

Եվրատեսիլում Վրաստանը հայ է ներկայացնելու։ Ինքը միշտ եկեղեցի է գալիս, 

մասնակցում միջոցառումներին։ 

757. Կան մարդիկ, որոնք ապրելով դրսում, սեփական նախաձեռնությամբ կամավորական 

աշխատանքներ են իրականացնում՝ ուղղված հայապահպանությանը։ Միգուցե նման 

մարդիկ իրար ճանաչեն և սկսեն համատեղ գործել։ Կարելի է ճամբարներ 

կազմակերպել, շփվել, ճանաչել միմյանց։ 

758. Ամերիկայում շատ հայագիտական ամբիոններ ղեկավարում են ոչ հայերի կողմից, 

ինչո՞ւ։ 

759. Սփյուռքի համայնքների համար պետք է կոդեքս մշակվի։ Դրանում պիտի մի շարք 

հարցերի լուծում առաջարկվի, օրինակ՝ բիզնեսմենը չպիտի դառնա համայնքի 

ղեկավար։ 

760. Պարտադիր չի համայնքները լինեն միատարր. ամեն համայնքում կարելի է ստեղծել 

երիտասարդների, կանանց, թոշակառուների, մայրերի կամ այլ հայկական 

միություններ։ 

761. «Հայաստան» համահայկական հիմնադրամը լինի, թե նոր ստեղծվող 

կազմակերպություն, այն պիտի ունենա իր ծրագրերը և գործի թափանցիկ: Այս 

հիմնադրամները չպետք է կապված լինեն ՀՀ կառավարության հետ: 

762. Մենք պետք է ունենանք մեր սեփական հայկական բանկը, որպեսզի հայերը սփյուռքից 

ստացած գումարներն առանց կորուստների ծախսեն։ 

763. Հասարակական կազմակերպությունները չեն կարող արդյունավետ կապ ապահովել 

սփյուռքի հետ։ Սփյուռքի հետ կապը պետք է ապահովվի պետական որևէ ինստիտուտի 

միջոցով։ 

764. Ափսոս կլինի այսքան ժամանակ ու ռեսուրս ներդնել, եթե մենք հետագայում 



տեղեկացված չլինենք այս համաժողովի արդյունքների մասին։ 

765. Սփյուռքի հիմնական խնդիրներից մեկն օտարազգիների հետ ամուսնությունն է։ 

766. Հրաշալի կլինի ակտիվացնել մի ցանց, որը հասանելի կլինի այլ երկրում հայտնված 

հայերին։ Ցանցից կարելի է տեղեկանալ, թե այդ երկրում ինչ հայ մասնագետներ կան, 

ում վրա կարելի է հույս դնել։ Այդպիսով նա օտար երկրում կիմանա, որ կան հայ 

մասնագետներ, ովքեր պատրաստ են իրեն օգնել։ 

767. Համահայկական լոբբիստական ցանցը բոլոր երկրներում չի կարող աշխատել, օրինակ՝ 

Ռուսատանում դա արգելված է։ 

768. Համաշխարհային ՏՏ ընկերություն ստեղծելը շատ անիրատեսական է, պետք է 

կարողանանք ռեալ գնահատել ամեն ինչ։ Դա շատ վերացական և չիրականացող 

գաղափար է։ 

769. Մենք պետք է Սփյուռքի միջոցով օգտվենք այլ երկրների մշակութային արժեքներից և 

ինտեգրվենք աշխարհին։ 

770. Հիմա կան արդեն օնլայն դպրոցներ, որոնք, իհարկե, վճարովի հիմունքներով, բայց 

հայերեն լեզվով տարբեր առարկաններ են դասավանդում։ 

771. Անհրաժեշտ է ստեղծել մասնագիտական ցանցեր, լինի պլատֆորմ հայազգի տարբեր 

մասնագետների համար, որոնք կարող են համագործակցել, աջակցել միմյանց, 

փոխօգնության խմբեր ստեղծել տարբեր երկրներում սովորող հայ ուսանողների 

համար։ 

772. Առողջապահության ոլորտում ունենք փայլուն և կայացած ատամնաբուժություն։ Պետք 

է ստեղծել դենթալ տուրիզմ և Հայաստան բերել օտարներին այստեղ բուժվելու համար։ 

773. Չթերագնահատենք եկեղեցու դերը։ Փորձը ցույց է տալիս, որ, երբ հայը լուծում է իր 

կենսական խնդիրները, ու հնարավորություն է ունենում ինչ-որ բան ստեղծել, մտածում 

է եկեղեցի կառուցել այն վայրում, որտեղ բնակվում է։ Այդպիսով, եկեղեցին դառնում է 

հայերի հավաքատեղի։ Մենք դարերով պետություն չենք ունեցել,  և եկեղեցին, լավ, թե 

վատ, իրականացրել է հայապահպանության գործառույթը։ 

774. Ստեղծենք Հայկական միասնական տեղեկատվական հարթակ, որպեսզի համայն 

հայությանը ստուգված տեղեկատվություն հրամցվի, և օրակարգային հարցեր 

բարձրացվեն ու հաղորդվեն։ 

775. Հարկավոր են ավելի հանրամատչելի գրքեր կամ աուդիոգրքեր, որպեսզի օրական 5- 10 

րոպե կարդան կամ լսեն հայերեն։ 

776. Գործարարների ցանց ստեղծելը հիանալի գաղափար է, բայց դա պրակտիկ չէ, քանի որ 

փոխհամաձայնություն չկա։ 

777. Այս տիպի միջոցառումները շատ լավ գաղափար են, օրինակ, Հայաստան-Սփյուռք 

չընդհատվող կապի համար։ 

778. Սփյուռքի նախարարություն ունենալը շատ պարտավորեցնող է, ավելի ազդեցիկ է։ Այն 

ավելի պատասխանատու կառույց է, քան ուղղակի հանձնակատար ունենալը։ 

779. Կարևոր է, որ դրսում ապրող հայը վստահություն ունենա, որ ցանկացած ֆորս 

մաժորային վիճակում իր թիկունքում ունի Հայաստանը, ուր կարող է հասնել շատ կարճ 

ժամանակում և այստեղ ինքը ապահով գրկում կլինի։ 

780. Մեզ պետք են աշխատատեղեր դրսի մարդկանց համար, հարկավոր են բիզնես 



ծրագրեր, հայկական բրենդների հեղինակության բարձրացում՝ հատկապես IT 

ոլորտում։ 

781. Այն ժամանակ շատ քննադատաբար էի վերաբերում Սփյուռքի նախարարությանը, բայց 

հիմա, երբ չկա և երբ տեսնում եմ, թե ինչ կա տեղը, գտնում եմ, որ պետք է հետ գնանք ու 

ունենանք Սփյուռքի նախարարություն։ 

782. Քաղաքական փոխհամաձայնությունը շատ կարևոր է։ Պետք է հասկանալ՝ 

մեծամասնությունը ինչի՞ շուրջ է համաձայն և ըստ այդմ հասկանալ, թե որն է ազգային 

ծրագիրը։ Այս ամենին պետք է հասնել աստիճանակարգված նպատակներով։ 

783. Իսկ ինչու՞ ենք մենք ձգտում միացնել Հայաստանն ու Սփյուռքը, գուցե մեզ այդ 

«կառույցներն» առանձին-առանձի՞ն են պետք։ 

784.  

785. 876. Ցավով եմ նշում, որ այսօր Հայ դատը ղեկավարվում է Հայաստանի կողմից 

կայացված որոշումներով։ Բայց Հայաստանը չգիտի, թե ինչ է ուզում Սփյուռքը, ճիշտ 

այնպես, ինչպես Սփյուռքն էլ չգիտի Հայաստանի կարիքները։ 

786. Առաջարկում եմ սոցիալական հոլովակներ պատրաստել ոչ գրագետ, ոչ հարիր բաների 

մասին, որպեսզի մարդկանց մոտ ամոթ առաջացնի։ Օրինակ, երբ հայը զանգում է 

սփյուռքի բնակչին և գումար խնդրում։ 

787. Եկեք ստեղծենք Սփյուռքի խորհրդարան՝ ցանցային կառավարմամբ, որի միջոցով 

Սփյուռքը կկապվի Հայաստանի հետ։ Սա կօգնի, օրինակ, «ազգային տուրքի» 

գաղափարը առաջադրելուն և վստահություն ներշնչելուն։ 

788. Մեր պետության դեպքում պետք է լինի հաշվետվողականություն։ Ցանկացած գումար, 

որը գալիս է Հայաստան, պիտի թափանցիկ լինի։ Մինչև հիմա սփյուռքից պատերազմի 

ժամանակ մեծ գումարներ, մեքենաներ փոխանցող մարդիկ մի տեղեկանք չեն 

կարողանում ստանալ, թե ուր են դրանք։ 

789. Երկպալատ խորհրդարանը շատ լավ գաղափար է, պետք է դա զարգացնել ու ներդնել 

Հայաստանում։ 

790. Իսրայելի օրինակով պետք է նպատակ սահմանել, որ Հայաստանի բնակչության աճի 

շնորհիվ Հայաստանի հայերի և սփյուռքի հայերի թիվը գրեթե հավասար լինի։ 

791. Ինքնությունն ու պետականությունը կախված չեն միմյանցից. մենք 600 տարի 

պետություն չենք ունեցել, բայց պահպանել ենք մեր ինքնությունը։ 

792. Հայաստանը պետք է լինի կենտրոնը, արեգակը կամ մագնիսը, ինչպես ուզում եք կոչեք, 

բայց Հայաստանը պետք է լինի սփյուռքը կապող կենտրոնը։ 

793. Պետք է վերացնենք «սփյուռքահայ» տերմինը, պետք է մնա միայն «հայը»։ 

Ֆրանսերենում կամ անգլերենում չկա հունաֆրանսիացի կամ ամերիկաանգլիացի, կան 

ֆրանսիացիներ, որոնք ժամանակավոր բնակվում են Հունաստանում կամ 

անգլիացիներ, որոնք ապրում են Ամերիկայում։ 

794. Հայաստանը ցանկանում է միակողմանիորեն Սփյուռքի հետ աշխատել. ասում է՝ դու ոչ 

մի իրավունք չունես, որևէ կերպ մի մասնակցիր կառավարմանը, բայց փողը տուր։ 

795. Սփյուռքը Հայաստանին չի նայում որպես իրեն բարեկեցություն տվող պետություն, 

Սփյուռքը Հայաստանը դիտարկում է որպես հայրենիք։ 

796. Եթե Հայաստանը համաչափ զարգանա, շատերը կվերադառնան։ Հիմա շատ 



բարենպաստ շրջան է հատկապես ՌԴ-ում բնակվող հայերի վերադարձը 

կազմակերպելու համար, պետությունը պիտի օգտագործի այդ պահը։ 

797. Դեսպանը պետք է գնա դպրոցներ, խոսի երեխաների հետ, խոսի հայ երիտասարդների 

հետ, որ երիտասարդներն էլ քաջալերվեն, փորձեն Հայաստանում ուսումը շարունակել։ 

798. Հայ կանայք, ովքեր հարսին չսիրելու պատճառով իրենց որդու կյանքը դարձնում են 

դժոխք, նույն այդ որդուն դաստիարակում են բանակից փախչելու ու վախենալու 

մոտեցումով։ 

799. Սփյուռքի երիտասարդներին Հայաստան պետք է բերել ու ոչ թե առաջին օրվանից 

աշխատեցնել, այլ, օրինակ, 15 օր տալ ուղղակի զվարճանալու, հայրենիքը վայելելու 

համար։ 

800. Նախ և առաջ ներգաղթ կազմակերպելու համար պետք է գոնե հին Սփյուռքի համար 

լեզվական խնդիրները լուծել, այլապես միայն հայրենիքը սիրելու համար չեն 

վերադառնա։ Ավելի իրատեսական է վերջին երեսուն տարիներին հեռացածներին 

վերադարձնելը։ Իսկ հին սփյուռքահայերի համար ինչ-որ ծրագրեր են պետք՝ թեկուզ 

կարճաժամկետ, մի քանի տարով հնարավորություն տալ այստեղ ապրել և գնահատել 

իրավիճակը։ 

801. Դեսպանը պետք է գտնի ճանապարհներ, որ կարողանա համայնքի երիտասարդներին 

հավաքել իր շուրջը, լինի դա թեկուզ եկեղեցու միջոցով։ 

802. Մարդիկ պետք է անպայման ապրեն Հայաստանում, ծանոթանան ներքին խնդիրներին, 

որպեսզի կարողանան մասնակցել երկրին վերաբերող որոշումներ կայացմանը։ 

803. Սփյուռքը ներկայացնելու համար պետք է ձև մշակել։ Հաշվի առնելով Սփյուռքի 

բազմազանությունը՝ պիտի ամեն համայնքի նկատմամբ ունենալ անհատական 

մոտեցում։ Եթե Մերձավոր Արևելքում մղիչ ուժը կուսակցություններն են, ապա ԱՄՆ-

ում դա կարող է լինել ՀԱԵ-ն։ 

804. Մարդը պրագմատիկ էակ է, եկեք մտածենք, ինչպես անենք, հայը մրցունակ լինի 

աշխարհում, ու բոլորը կուզեն հայ լինել։   

805. Պետք է Սփյուռքի մասին օրենք ունենանք, որը կարող է ամրագրվել անգամ 

սահմանադրական մակարդակում։ Պետք է սահմանադրորեն ամրագրվեն Սփյուռքի 

մասին մեր պատկերացումները. ինչպե՞ս ենք պատկերացնում Սփյուռքը, ի՞նչ Սփյուռք 

ենք ուզում ունենալ այսօր և 100 տարի անց։ 

806. Երբ ծնողը երեխայի համար հոգ չի տանում, երեխան ապագայում կարող է 

հաջողության հասնել և հոգ տանել ծնողի համար, բայց իրենց հարաբերություննրը չեն 

լինի այնպիսին, ինչպիսին կլինեին, եթե հոգատարությունը լիներ մանկուց։ 

807. Մենք սահմանափակված ենք մի օղակի ներսում, որն անընդհատ էլ ավելի է սեղմվում 

մեր շուրջը։ Եթե չլինի առարկայական ծրագիր, տեսլական և այդ օղակից դուրս գալու 

քաղաքականություն, ապա օղակը շարունակելու է միայն սեղմվել։ 

808. Սփյուռքում պետք է ամրապնդվի սեփականության զգացում Հայաստանի նկատմամբ։ 

809. Ես չունեմ մի հեռախոսահամար, որով կարողանամ Սփյուռքից իմ հարցերով զանգել 

Հայաստան, ներկայացնել խնդիրներս և լուծումներ ստանալ։ 

810. Արցախի կառավարությունը մինչև պատերազմը տալիս էր արտոնություններ, որ 

հայրենադարձները գնան ու բնակվեն այնտեղ։ Դա լավ միջոց էր հայրենակիցներին 



ներգրավելու, կարելի է նույն բանն անել Հայաստանում։ 

811. Հրեաները վերադարձան իրենց հայրենիք, որովհետև այնտեղ նրանց վարկ տվեցին, 

տուն տվեցին, ապրելու հնարավորություն տվեցին։ 

812. Հարկավոր է ոչ թե խորհրդարան ստեղծել, այլ դրան կից հանձնաժողովներ, որտեղ 

ներգրավված կլինեն սփյուռքի պրոֆեսիոնալները։ 

813. ԱԺ-ում թող լինի Սփյուռքի խմբակցություն՝ առանց ձայնի իրավունքի։ 

Սահմանադրությամբ ամրագրվի, որ իշխանությունը պիտի պարտադիր աշխատի այդ 

խմբակցության հետ՝ դաշինքով։ 

814. Այսօր մենք ունենք շատ մեծ արտագաղթ։ Եթե մեկին ուզում ես համոզես բերես 

Հայաստան, դու էլ պիտի ուզես մնաս այստեղ, եթե դու չես ուզում մնալ, ո՞նց կարող ես 

մեկին համոզես, որ վերադառնա Հայաստան։ 

815. Ներդրումային քաղաքականությունը հիմնված է մեծ վստահության վրա։ Սփյուռքից 

ներդրումներ ներգրավելու համար պետք է փոխվստահության միջավայր ձևավորել։ 

Սակայն ներկայիս վիճակում ՀՀ-ում դրա ուղղությամբ շատ քիչ բան է արվում։ 

Անհատական մակարդակում կան օրինակներ, երբ սփյուռքահայերը գալիս են 

Հայաստան, իսկ իրենց հարցնում են՝ ինչո՞ւ եք եկել այստեղ, գնացե՛ք, դուք օտար եք 

այստեղ։ 

816. ՀՀ Սահմանադրության մեջ գրված է, թե ձեռնարկատիրական գործունեությամբ 

զբաղվելն ազատ է, սակայն օրենքներն արհեստական սահմանափակումներ են 

մտցնում, ինչի պատճառաով Հայաստանում ներդրումներ անելը գրավիչ չէ 

սփյուռքահայերի համար։ 

817. Սփյուռքի հետ փոխանակման ծրագրերը շատ կարևոր են։ Պետք է ապահովել 

հնարավորություն, որ Սփյուռքից ցանկացողները և, հատկապես, երիտասարդները 

կարողանան գալ Հայաստան և լավ ընդունելության արժանանան տարբեր 

ընտանիքների կողմից։ Կլուծվեն հայապահպանության և դրսից լավ հայ 

մասնագետների ներգրավման խնդիրները։ 

818. Սփյուռքը շատ կազմալուծված է, ու որևէ մեխանիզմ չկա սփյուռքը կապելու, իսկ 

եկեղեցին ոչ միայն չի կապում իրար հետ սփյուռքի տարբեր օջախներ, այլ շատ 

ժամանակ կազմալուծում է։ Այդ իսկ պատճառով այս հարցի պատասխանը չենք կարող 

դիտարկել ընդհանուր համատեքստում, սփյուռքի ամեն մի օջախի հետ պետք է 

աշխատել առանձին։ 

819. Տաթևի վանական համալիրում 16 տարի հայր Միքայելը օրը 3 անգամ պատարագ է 

մատուցում, որտեղ տեղացիներից միշտ ներկա է լինում միայն մի հոգի։ Մնացածը 

Սփյուռքից եկածներն են, հյուրերը։  Սա շատ բաների մասին է խոսում։ 

820. Մենք դեսպանների աշխատանքը թողնում ենք միայն կառավարության վրա, բայց մենք 

կարող ենք հանրային փոքրիկ կառույց ստեղծել, որը կվերահսկի դեսպանատները ու 

կբացահայտի տվյալ համայնքի կարիքները, ճիշտ ուղղություն կտա։ Հաճախ պետք է 

ինքնակազմակերպվել։ 

821. Խոսում եք բանակից, բայց Ռուսաստանում ավտոովթարից մահանալը ոչ պակաս 

հավանական է։ Մարդիկ փախան Հայաստանից՝ բանակ չգնալու համար, հիմա կռվում 

են ռուսական բանակի կազմում՝ Ուկրաինայում։ 



822. Կարելի է քաղաք-քաղաք կապեր ստեղծելու ծրագիր իրականացնել, օրինակ 

Վոլգոգրադը, Սպիտակը, Մարսելը հայտարարել քույր քաղաքներ և փորձել այստեղ 

ապրող հայերին միավորել ընդհանուր գաղափարների շուրջ, արդյունքում մեկը մյուսին 

ավելի լավ կճանաչի և նոր կապերի միջովով Հայաստանը կզարգանա։ 

823. Ստեղծել մեխանիզմներ սփյուռքի և Հայաստանի դպրոցների քույրացման ծրագրեր, 

որոնց միջոցով կարելի է կապեր ստեղծել ոչ միայն դպրոցների, աշակերտների, 

ծնողների ընտանիքների միջև, այլ նաև համայնքների, կարելի է իրականացնել 

փոխանակման ծրագրեր։ 

824. Ես Սփյուռքի հայրենադարձության հստակ ռազմավարություն եմ ուզում, քայլերի 

հստակ քարտեզ եմ ուզում, շահագրգռվածություն եմ ուզում, որ վերադառնամ 

հայրենիք։ Այդ դեպքում Լիբանանից, ԱՄՆ-ից, Ֆրանսիայից էլ կգան։ 

825. Դեսպանը չպետք է լինի զուտ «գեղեցկության» համար, զուտ «աթոռի վրա» լինելու 

համար։ Դեսպանը պետք է կարողանա լուծումներ տալ մեր հայրենակիցների 

խնդիրներին և սրտացավ լինել հայրենակիցների նկատմամբ։ 

826. Հայաստանից գնացողները տեսնում են, որ արտերկրում իրենց երազած պայմանները 

չեն և սկսում են դեմոնիզացնել Հայաստանը, որպեսզի իրենց մեջ արդարացնեն իրենց 

որոշումը։ 

827. Հիմա կա «Ի գործ» նախագիծը, որով 100 մասնագետ են բերում Սփյուռքից ու 

ներգրավում հայաստանյան աշխատանքներում։ Ես մտածում էի, որ չեն ցանկանա գալ, 

բայց 800 մասնագետ ցանկություն է հայտնել գալու։ 

828. Հայաստան-Սփյուռք միասնությունը ապահովելու համար գլխավորը 

համագործակցությունն է, հարաբերությունը պետք է լինի հորիզոնական, այլ ոչ թե 

միակողմանի ակնկալիքներով: 

829. Շատ ռուսներ,  ռուս-ուկրաինական պատերազմից փախչելով, եկան Հայաստան. իսկ 

ի՞նչ կլինի, եթե Հայաստանում պատերազմ սկսվի, իրենք կկռվե՞ն Հայաստանի համար։ 

Պետք է նման շահադիտական նկատառումներով Հայաստան եկողներին անձնագիր 

տալուց առաջ հարցում անել, արդյոք հիմա կգնա՞ն 6 ամիս վերապատրաստման ԶՈՒ-

ում ու պատերազմի ժամանակ կմասնակցե՞ն հայրենիքի պաշտպանությանը։ Եթե այո, 

ապա կստանան անձնագիրը, եթե ոչ,՝ ապա ցտեսություն։ 

830. Բոլորս ենք ուզում, որ Սփյուռքը մասնակցություն ունենա որոշումների կայացման 

գործում, բայց ոչ մեկս չի հասկանում՝ ինչպես։ 

831. Ժողովուրդն ինքն իրեն չի կարող համախմբվել, պետությունը պետք է նախաձեռնի։ 

832. Պետք է մեծացնել տեղեկացվածությունը, թե մարդիկ Հայաստան վերադառնալու ինչ 

հնարավորություններ ունեն (ինչ աջակցման ծրագրեր կան): Հաճախ դրանք կան, բայց 

մարդիկ տեղյակ չեն: 

833. Սովետի ժամանակ Մշակութային կապերի կոմիտե կար, այն ավելի լավ էր աշխատում, 

քան այս վերջին կառույցները, հիմա՝ Սփյուռքի հանձնակատարը չի աշխատում։ 

834. Հերիք չի խրամատից փախչում են, թիկունքից էլ խփում են. պետք է իմանամ, ում հետ 

եմ ճանապարհ գնում։ 

835. Նպատակներուն առաջինը պետությունն է։ Հայը պիտի ուզե, որ կարգին պետություն 

ունենա։ Երբ պետությունը համահայկական ըլլա, բոլորը կուզենան դրա մեջ լինեն։ 



836. Կարծում եմ՝ Սփյուռքը Հայաստանի ներքին քաղաքական հարցերով զբաղվելու 

իրավունք չպիտի ունենա։ 

837. Եթե 10 մլն սփյուռքահայերը գան Հայաստան, մեր երկիրն ունի՞  այդքան մարդու 

ներուժ։ 

838. Հաշվետվողականության և վստահության մշակույթ Հայաստանում չկա։ 

839. Պետք է հստակ հասկանալ, որ սփյուռքահայերից շատերի՝ Արցախում բնակեցումը 

կարող է խնդրի լուծում լինել։ Երբ Արցախում լինեն ԱՄՆ-ի, Ֆրանսիայի ու այլ 

երկրների քաղաքացիներ՝ բավականաչափ քանակությամբ, այդ պետությունները 

ստիպված կլինեն պաշտպանել իրենց քաղաքացիներին՝ անկախ աշխարհագրական 

դիրքից։ 

840. Ընդհանուր մի մեծ գաղափարի շուրջ համաձայնության հասնելն անհնար է։ Մենք 

պետք է այնքան մանրացնենք մեր նպատակները, մինչև բոլոր մանր կետերի շուրջ գանք 

համաձայնության։ Օրինակ՝ Ֆրանսիայի և Գլենդելի հայկական դպրոցները կարող են 

նմանատիպ խնդիրներ ունենալ։ Այս դեպքում այդ երկրների հայերը կարող են 

համախմբվել մի հարցի շուրջ ու համաձայնության գալ։ 

841. Ծառի տեսքով պատկերացրեք. Սփյուռքը ճյուղերն են, ամեն մեկն իր ճյուղով է 

ծավալվում, բայց բոլորն էլ սնվում են նույն բնից ու արմատներից՝ Հայաստանից։ 

842. Ես համամիտ չեմ ներգաղթի հետ, շատ սփյուռքահայեր ավելի օգտակար են այլ 

երկրներում։ 

843. Ինստիտուցիոնալ աշխատանքները պետք է ուղղորդվեն մի կենտրոնից, օրինակ՝ լեզվի, 

մշակույթի պահպանությանն առնչվող աշխատանքները։ 

844. Օրինակ, կա Էրիկ Սարգսյան, որը ռազմարդյունաբերությամբ է զբաղվում, բայց՝ փոքր 

մասշտաբով։ Այդ մարդը ամեն օր աշխատում է պաշտպանական միջոցներ ստեղծելու 

ուղղությամբ։ Նրա նման այլ մարդիկ էլ կան, պարզապես պետք է գտնել ու աշխատել 

այդ մարդկանց հետ։ 

845. Միասնականության հիմքում պետք է լինեն ամուսնությունները հայաստանցիների և 

սփյուռքահայերի միջև։ Ոչ թե գան աղջիկ տանեն, այլ գան ու մնան աղջկա տանը։ 

846. Հայաստանի զարգացման համար պետք է պետական համակարգում ռեֆորմներ արվեն՝ 

օրինակ կրճատումներ երկար-բարակ չինովնիկական աշխատանքներ անողների մեջ, 

դրա փոխարեն կարող ենք մյուս ոլորտները հզորացնել։ Մինչև մի թուղթ ես ուղարկում, 

հոգիդ գնում է։ Իսկ սփյուռքը կարող է խորհրդատվություններ տրամադրել այս 

հարցերում։ 

847. Ազգային տուրքի գաղափարը իրատեսական է, եթե բանակն է զինվելու, եթե 

Հայաստանը որպես բրենդ ներկայացվելու է աշխարհին։ 

848. Ներգաղթ պետք է կազմակերպել ըստ նշանակության ՝ ինչ մասնագետներ են մեզ պետք 

ու պետք է պայմաններ ու միջավայր ստեղծել, որպեսզի նրանք հետ վերադառնան 

Հայաստան։ 

849. Սփյուռքում շատ մեծ դեր ունի դեսպանատունը և եթե օրինակ Հայաստանը ընդունի 

հակառուսական դիրք, դեսպանատունն էլ հետևի այդ քաղաքականությանը, ապա 

վստահ խնդիր կառաջանա Ռուսաստանի հայ համայնքի հետ:  

850. Տվեք տնտեսական արտոնություններ և պետք չի ներգաղթ կազմակերպել։ 



851. Եթե օրենք կա, որն արգելում է սփյուռքի լավ մասնագետին դառնալ նախարար, կամ 

պատգամավոր, ապա ինչպե՞ս են Հայաստանում պլանավորում սփյուռքի ներուժն 

օգտագործել։ 

852. Անհրաժեշտ է հեշտացնել Հայաստան վերադառնալու գործընթացը, որպեսզի ժամանակ 

չծախսենք բյուրոկրատական քաշքշուքների վրա: 

853. Ելնելով մարդկանց ամենօրյա կենսական կարիքներից` պետք է կազմակերպել 

սփյուռքահայերի կամավորական աշխատանքներ, օրինակ՝ ծիրանահավաքի 

ժամանակ։ 

854. Ցանկացած երկրի պատմության մեջ հայերի դերը միշտ շատ մեծ է եղել, մենք շատ 

բաներ այդպես էլ չենք իմանում, պետք է նման ուսումնասիրություններ անել։ 

855. Հայ լինելը պետք է ոչ թե  ինքնանպատակ լինի, այլ իմիջ, հպարտության առարկա։ 

Պետք է ունենալ ֆուտբոլային սկաուտների նման մարդիկ կամ խմբեր, ովքեր աշխարհի 

հայերի մեջ ման գան ու գտնեն տաղանդավոր մարդկանց ու զբաղվեն նրանց PR-ով։ Այդ 

կերպ, մենք մեր տաղանդներին կգովազդենք ու կստեղծենք հայի իմիջ։ 

856. 60 տարեկանից բարձր տարիքի մարդկանց համար կարելի է ներգաղթի ծրագրեր 

մշակել։ Նրանք արդեն ունեն որոշ փորձ, կարող են հեշտությամբ հարմարվել։ 

857. Սփյուռքի հետ ավանդական ֆորմալ հարաբերությունների կարգավորումը 

իրականացվում է ավանդական կառույցների՝ դեսպանատների, նախարարությունների, 

պետական համակարգերի և այլ մարմինների կողմից։ Հարաբերությունների ֆորմալ 

մոդելը ոչ միայն դանդաղ և հաճախ անարդյունավետ է, այլև ձախողվում է մի շարք 

գործոնների պատճառով։ Սփյուռքի հետ հարաբերությունների կարգավորումը պետք է 

դիտարկել ոչ ֆորմալ տիրույթում։ 

858. Պետք է տվյալների մեծ բազա, որտեղ ընդգրկված կլինեն Սփյուռքի հնարավոր բոլոր 

ներկայացուցիչները, կողմերը, և որոնք կկարողանան ոչ ֆորմալ ճանապարհով և 

գործիքակազմով ներգրավվել համահայկական և լոկալ՝ հայաստանյան 

գործընթացներին։ 

859. Ոչ թե «սփյուռքահայ», այլ «Սփյուռքում ապրող հայ»։ 

860. Էական չէ՝ ինչ ձեւով, կլինի դա երկպալատ խորհրդարան, խորհրդակցական մարմին, 

թե ներկայացուցչություն կառավարությունում, կարեւորը սփյուռքի ձայնը լսելի լինի։   

861. Հայանպաստ, հայության, հայրենիքի, Հայաստանի համար դրականն անող մարդկանց 

հանրայնացման խնդիր ունենք։ Պետք են ծրագրեր, բովանդակություն, որոնք 

կներկայացնեն այս մարդկանց, նրանց պատմությունները։ Մեր սերիալների 

բովանդակությունը գոնե մասամբ պետք է փոխարինվի նման մարդկանց և ծրագրերի 

վերաբերյալ բովանդակությամբ։ 

862. Անհրաժեշտ է ունենալ սփյուռքի հետ համագործակցության կոորդինացիոն բաժին կամ 

վարչություն յուրաքանչյուր նախարարության մեջ, որն ավելի սերտ կարող է 

համագործակցել սփյուռքի հետ, ավելի արագ կարձագանքի առաջադրվող խնդիրներին 

և դրանց լուծումներին։ 

863. Բանակը միայն զինվորականություն չի ենթադրում, կարող են դրսից գալ շատ լավ 

մարտավարություն մշակող մասնագետներ, հոգեբաններ, այլ մասնագետներ, որոնք 

իրենց գիտելիքով կհզորացնեն բանակը։ 



864. Եգիպտոսը երկու երկրի քաղաքացու չի թողնում բանակում ծառայի։ Որովհետև դու 

լոյալ չես։ 

865. Հայաստանի կառավարմանը պետք է մասնակցեն լավ մասնագետներ՝ անկախ 

քաղաքացիությունից, կարևոր է հայ լինելը: 

866. Հիշու՞մ եք, քանի սիրիահայ ՀՀ անձնագիրը պատռտելով գնաց Եվրոպա։ Հիշու՞մ եք, 18-

20 տարեկան սահմանին կանգնած տղաներին, որոնցից շատերը զոհվեցին։ 

Պատկերացնու՞մ եք, անձնագիր, տուն ու աշխատանք առաջարկել այն մարդուն, ով չէր 

գա այդ տղաների կողքին կանգնելու։ 

867. Առաջարկում եմ ներդրումներ կատարել և ստանալ եկամուտ։ 

868. Պետք է լինի ոչ պետական կառույց (AGBU-ի նման), որն ամբողջությամբ պետք է 

իրականացնի ու ապահովի սփյուռքի բոլոր օջախների կապը, գործի առանց 

Հայաստանի ու չլինի հայաստանակենտրոն։ 

869. Պետք է գրավիչ դարձնել հայերեն ընթերցանությունը, թեկուզ օնլայն գրքերի 

հասանելիությունը մեծացնել։ 

870. Օրինակ, Ռուսաստանում հրեաների համար ավելի հեշտ է դասական երաժշտության 

ոլորտ մտնել, քան թե ռուսների։ Կարող է արդար չի, մրցակցային չի, բայց եկեք մենք էլ 

ստեղծենք նման ոլորտներ, որտեղ հայերի մուտքն արտոնված լինի։ 

871. Ես օրինակ ուզում եմ այստեղ աշխատել, իմ սեփական բիզնեսը այստեղ ունենալ, բայց 

դա շատ դժվար է, տեխնիկապես կազմակերպելը շատ դժվար է։ 

872. Տեսնո՞ւմ եք, այս ֆորմատը որքան արդյունավետ է։ Կառավարության կազմակերպած 

գագաթնաժողովի եմ մասնակցել, շատ պատգամավորներ նույնիսկ չեն բարեհաճել 

ներկա գտնվել։ Այստեղ տեսնու՞մ եք որքան մարդ կա՝ հոգևորականներ, տարբեր 

մասնագիտության ու տարիքի մարդիկ Սփյուռքից, ՀՀ-ից։ 

873. Հայաստանն ունի մի քանի մարզ, ի՞նչն է խանգարում, որ ամեն մի մարզին կցվի մի 

երկրի համայնք, եւ միասնական աշխատեն ու զարգացնեն։ Ժամանակին առաջարկը 

եղել է, որը չի ընդունվել։   

874. Որպեսզի դու հարկ տաս, պետությունը քեզ որևէ բան պետք է տա։ Ինչու ես պետք է 

հարկ տամ Հայաստանին դրսում ապրելով, եթե պետությունն ինձ ոչինչ չի տալիս։ 

875. Հայաստանը պետք է աջակցի սփյուռքում հայկական կրթության ապահովմանը, 

օրինակ՝ ուսուցիչներ ուղարկելով արտերկրներ (Դասավանդիր Հայաստանում 

օրինակով): Սա կնպաստի նաև Հայաստանի ուսումնական հաստատությունների 

բարելավմանը՝ առավել մրցունակ մասնագետներ պատրաստելով: 

876. Եթե մենք կարողանանք ցանկացած ոլորտում համագործակցության հզոր կապեր 

ստեղծել Սփյուռքի հետ, մենք կհաջողենք։ 

877. ԽՍՀՄ տարիներին Ջավախքում մեծանալու առավելությունն էր երևի, որ Թուրքիայի 

հետ սահմանակից լինելու պատճառով՝ տարածքը մեկուսացած էր, ու այնտեղ 

պահպանվել է ամեն բան, այնպես, ինչպես կար՝ ուտեստները, մշակույթը, մարդիկ։ 

Մինչդեռ շատ այլ տեղերում չեք գտնի տեղացի հայերին, բայց նրանք ո՛չ հեռացել են, ոչ 

սպանվել՝ ձուլվել են, ու փոխարենը՝ կգտնեք բազում տարօրինակ ազգանուններ՝ 

Տերտերաշվիլի, Սահակաշվիլի և այլն։     

878. Օրինակ՝ Միչիգանում կա հայկական դպրոց, որտեղ աշակերտների կեսը հայ չեն, բայց 



բոլոր աշակերտները պարտավոր են սովորել հայոց լեզու և հայոց պատմություն։ Այս 

օրինակի մասին ես խոսել եմ հոգաբարձուների խորհրդի հետ Սան Ֆրանսիսկոյում, 

բայց չեն համաձայնվել տարածել այդ օրինակը։ 

879. Սփյուռքը պահող գործոններից մեկը Ցեղասպանության ճանաչումն է, որը հիմա 

թուլացել է։ 

880. Հայ լինելը արժեք է, արարող արժեքային համակարգ է։ Մենք կանգնած ենք 

երկընտրության առաջ՝ Հա՞յկն ենք, թե՞ Բելը։ Մենք Հայկն ենք, բայց դրա մասին 

չգիտենք։ Հայը պիտի նախ ինքնաճանաչման վերածնունդ ապրի, այնուհետև ճանաչել 

տանք մեզ Սփյուռքում, օտար երկրներում։ 

881. Համացանցը, սոց. ցանցերը կարծես հենց մեր խնդիրները լուծելու համար ստեղծված 

լինեն, պետք է պարզապես դրանք նպատակային օգտագործենք. նախաձեռնությունն էլ 

կարող է լինել ինչպես համայնքներում, այնպես էլ ՀՀ-ից։ 

882. Մենք շատ ենք խոսում համայնքների ակտիվ անդամների մասին, նրանք այսպես թե 

այնպես կապ պահում են, բայց պետք է մեխանիզմներ մշակել, այսպես կոչված, պասիվ 

հայերին համայնքային կյանքին ներգրավելու համար։ 

883. Պետք է աշխատել հայակական համալսարանների դիպլոմը Եվրոպայում և 

Ամերիկայում ավելի հարգի դարձնելու վրա, ապա շատ սփյուռքահայ երիտասարդներ 

կտեղափոխվեն Հայաստան բարձրագույն կրթություն ստանալու և հնարավոր է նաև 

հաստատվեն Հայաստանում։ 

884. Հայ լինելը բեռ է, բայց ես իմ պատասխանատվությունն եմ տեսնում դրա մեջ։ 

885. Առաջին հերթին պետք է սահմանենք ազգային եւ պետական գաղափարախոսությունը։ 

886. Ես ԱՄՆ քաղաքացի եմ, եկել եմ Հայաստան, և ԱՄՆ դեսպանատունը ինձ կանչել, 

հաշվառել է, և հանդիպումներ, քննարկումներ է կազմակերպում, որպեսզի 

Ամերիկացիների քոմյունիթին միասին պահի Հայաստանում։ Նույնը կարող է անել մեր 

դեսպանատները գաղթօջախներում:  

887. Վրաստանում, երբ իմանում են, որ հայ ես, մտածում են, որ վերջին մարդն ես։ Բայց շատ 

հայեր ուղղակի խենթանում են վրացական երգերի, պարերի համար։ Հայկական պարեր 

չգիտեն, բայց գնում են վրացական պար սովորելու։ 

888. Եթե լինի Սփյուռքի գործարարների տվյալների բազա, հնարավոր է իրագործել 

համատեղ արդյունավետ ծրագրեր։ 

889. Ռեյտինգավորման համակարգ պետք է ներդրվի հայանքներում, որպեսզի հնարավոր 

լինի գնահատել Սփյուռքի ինստիտուտի՝ համայնքի, գործունեությունը, օրինակ՝ քանի՞ 

և ի՞նչ ծրագրերի է մասնակցում իր ներսում, հայրենիքում ու այն երկրում, որտեղ 

գտնվում է։ 

890. Կարելի է տարածաշրջանները ՝ մարզերը, կապի մեջ լինեն սփյուռքի կառույցների հետ։ 

Այսինքն, ամեն մարզ կցված լինի որևէ սփյուռքահայ կազմակերպության կամ 

համայնքի։ Այդ դեպքում մեկը մյուսին կարող են հրաշալի օգնել։ 

891. Սփյուռքը պաշտպանական կեղև է Հայաստանի համար, իսկ Սփյուռքի պահպանման 

բանալին Հայաստանում է։ Ես կրթական ոլորտի մասնագետ եմ, և եթե Հայաստանի հետ 

փորձի փոխանակում չլինի,Սփյուռքի կրթական հարցերում Հայաստանը ներդրում 

չունենա, Սփյուռքը ինքն իրեն չի կարող ստեղծել այն ռեսուրսը, որը շարունակական 



զարգացում կապահովի իր ներսում։ 

892. Սփյուռքում այսօր, ցավոք, հայկական դպրոցների մակարդակը շատ ցածր է։ Շատ 

հայտնի դպրոցներ կային Սփյուռքում, որտեղ սովորելը իրոք պատիվ էր, հիմա նման 

կրթօջախներ այլևս չկան։ 

893. Շվեդիայի դեսպանը պաշտոնավարում է ևս 4 սկանդինավյան երկրում։ Նա ֆիզիկապես 

չի կարող կապ ապահովել մեզ հետ։ 

894. Միգրանտների 2-րդ սերունդը ուզում է ձուլվել և ինտեգրվել, բայց արդեն 3-4-րդ 

սերունդներն ուզում են նորից իրենց արմատներին վերադառնալ։ 

895. Սփյուռքում պետք է եկեղեցի կառուցելու փոխարեն դպրոց կառուցել։ 

896. Մասնավոր ծրագրերն արդյունավետ չեն լինի, չեն աշխատի, որովհետև նախաձեռնողը 

հայն է։ Ունեցել ենք ձախողված ծրագրերի փորձեր։ 

897. Քանի որ մենք ավելի շատ ենք սփյուռքում քան Հայաստանում, շատ կաևոր է ունենալ 

Սփյուռքի կառույց։ 

898. Վարպետ չոբանն այսօր ավելի լավ կկառավարի Հայաստանի տնտեսությունը, քան 

այսօրվա նախարարը։ Կիրառական տնտեսագիտության ոլորտում հեռու մտքեր 

ունեցող ամերիկահայ տնտեսագետին, որը պետք է առաջադրվի Նոբելյան մրցանակի, 

կարող ենք հրավիրել Հայաստան՝ որպես էկոնոմիկայի նախարար։ 

899. Կարելի է նաեւ մարզերում հիմնել սփյուռքահայության հարցերով  զբաղվող 

գերատեսչություններ կամ կազմակերպություններ․ դրանք կարող են ենթարկվել 

սփյուռքի գլխավոր հանձնակատարին, որպեսզի սփյուռքահայերը նաև մարզերում 

կարողնան ինտերգրվել։ 

900. Գործարարների տվյալների բազան պետք է գաղտնիություն ունենա, մենք պետք է 

գործենք առանց աղմուկի, առանց արածների մասին թմբկահարելու։ 

901. Մեզ կրթական նոր համակարգ է պետք, աշխարհից պետք է հավաքվեն երիտասարդ ու 

կարող կադրեր, որոնք մշակեն այդ դոկտրինը եւ մենք սկսենք նոր մեկնարկային կետից։ 

Նպատակների կառուցումը պետք է սկսենք կրթությունից։   

902. Հայաստանի նկատմամբ անվստահություն են ստեղծում նաև լրատվամիջոցները: 

903. Հայերի պատմությունը կարող է ազդեցություն ունենալ այլազգիների վրա, դրա համար 

շատ կարևոր է, թե ով է խոսում Հայաստանի մասին։ 

904. Չպետք է ամեն ինչ թողնենք ՀՀ կառավարության հույսին, շատ հարցեր կան, որ կարող 

են լուծվել Սփյուռքի համայնքային ուժերով՝ տարբեր ծրագրերի միջոցով։ Նման փորձեր 

կան, կարելի է կիրառել։ 

905. Շատ համայնքներում խնդիրներ են ծագում տարբեր անհատների անձնական 

ամբիցիաների կամ հետարքրքրությունների բախման պատճառով, պետք է մշակել 

հստակ մեխանիզմ, որը բացառի նման բաները։ 

906. Իսրայելական մոդելով կարող ենք ամեն երկրում համայնքային կառույց ունենալ, ցանց, 

որով կարելի է կառավարել, համախմբել ու կարգավորել ցանկացած հարց։ 

907. Մենք ստեղծել ենք համախմբող հարթակ, որտեղ կգտնեք տարբեր մասնագիտության 

տեր հայերի։ MIATSIR հարթակը ստեղծելով՝ մենք խոսքից անցել ենք գործի։ 

908. Ցանկանո՞ւմ ենք մնալ հայ՝ ապրելով այլ երկրում։ Հայաստանը ինչքան ուժեղ լինի, 

այնքան դրսի ապրող մարդը կցանկանա հայ մնալ, չի ամաչի ասել, որ հայ է։ Միևնույն 



ժամանակ կան երկրներ, որտեղ ապրող հայերն իրենց ավելի հայ են զգում, քան 

Հայաստանում ապրող հայերը։ 

909. Մեզ պետք են հրաշալի պատրաստված հայագետներ՝ ինչպես Հայաստանում, այնպես 

էլ սփուռքում պատրաստված եւ ինչպես Հայաստանում, այնպես էլ սփյուռքում 

աշխատելու համար։ 

910. Սփյուռքի գույքագրում պիտի արվի։ Անհրաժեշտ է ինստիտուցիոնալ կառուցվածք 

հաղորդել Սփյուռքին։ Պետք է ճանաչել երկրների համայնքները, Համահայկական 

բյուջե, Համահայկական բանկ ստեղծել։ 

911. Պետական մակարդակով ընդգրկում է պետք, որ մեր բարձրագույն կրթություն ունեցող 

հայրենակիցները գան Հայաստան ու օգնեն մեզ։ Կա «Ի գործը», բայց ես դեռ չեմ տեսել, 

որ մի հայ ռազմագետ հրավիրվի Հայաստան ու մեզ օգնի զարգացնել ռազմական 

հարթակը։ 

912. Սփյուռքից եկող աջակցության իրացումը Հայաստանում պետք է վերահսկվի հենց 

սփյուռքից: Պետք է ստեղծել այդ մեխանիզմները: 

913. Հայաստանի Հանրապետությունը սփյուռքից վերադարձած շատ հայերի չի տալիս 

փախստականի կարգավիճակ։ 

914. Մենք ազգովին տաղանդին վեր բարձրացնելու և ճիշտ տեղում նշանակելու խնդիր 

ունենք։ Սփյուռքից ուսուցիչը, որ գալիս, վերապատրաստվում է Հայաստանում և 

արդյունավետ աշխատում , հետագայում թոշակ կարող է ստանալ Հայաստանից՝ 

սփյուռքից ստացված միջոցների հաշվին։ 

915. Նախ և առաջ հայրենիքի մասին պետք է մտածել, հետո Սփյուռքի համար արդիական 

կրթական ծրագրերի մշակել՝ Սփյուռքի անմիջական մասնակցությամբ։ 

916. Համայնքներում պետք է մշակել նորեկներին ինտեգրելու եւ օգնելու մեխանիզմներ, 

ինչպես նաեւ հայրենիք վերադարնալ ցանկացողների համար հատուկ կուրսեր։ 

917. Միակ տարբերակը՝ հասկանալու գործարարների ցանցը աշխատում է, թե ոչ, փորձելն 

է։ Եթե անգամ չգործի, կհասկանանք, թե մյուս անգամ ինչ՞պետք է անել, որ սկսի գործել։ 

918. Պետք է օգտվել դիմացինի դժբախտություններից. օրինակ կարելի է պարսիկներին 

ասել՝ եկե՛ք Հայաստան, արտադրեք այն, ինչ ուզում եք, վրան գրեք Made in Armenia և 

էքսպորտ անենք ամբողջ աշխարհում։ Կամ Ռուսաստանին ասենք, մենք կվերցնենք մեզ 

վրա ձեր ֆինանսական ծառայությունները, իսկ փոխարենը դուք ներդրումներ արեք մեր 

մարզերում։ Պետք է որքան հնարավոր է շատ Made in Armenia պիտակով ապրանքներ 

դուրս գան Հայաստանից։ 

919. Մեզ պետք է Սփյուռքի կոմիտե արտգործնախարարության մեջ։ 

920. Առաջարկում եմ Rotary International Club-ի մոդելը ներդնել գործարարների 

համագործակցային ցանցի հիմքում: 

921. Կան շատ գործարարների խմբեր, բայց նրանք իրար հետ չեն աշխատում։ Պետք է մեկ 

խոշոր ծրագիր։ 

922. «Գոհար» երգչախումբը իսկական փափուկ ուժ է, այն մեր մշակույթի պահպանման, 

Սփյուռքի պահպանման հզոր միջոց է։ 

923. Ֆոնդը որը գոյանում է տուրքերից, միայն բարեգործական նպատակների համար չպետք 

է կատարի, այն պետք է նաև ներդրումային ֆունկցի կատարի։ Այսինքն, գումարը 



գումար պետք է բերի։ 

924. Համահայկական ցանցի առկայությունը կարևոր է, բայց ինֆորմացիոն անվտանգության 

խնդիր կա նաև։ Միգուցե թույլ տանք, որ միայն անձնագրո՞վ մուտք գործեն ցանց, որ ոչ 

ոքի հասանելի չլինի այդ ինֆորմացիան, բացի հայկական անձնագիր ունեցող 

մարդկանցից։ 

925. Մենք չենք կարողանում հայերենը ներառել այնպիսի համալսարանների կրթական 

ծրագրերում, որտեղ ուսանողների 70% հայ են։   

926. Մենք շատ ֆիլմեր, մուլտֆիլմեր ունենք, որոնք թարգմանված չեն, դրանք էլ պետք է 

թարգմանենք, որ ոչ հայախոս հայ երեխաները թեկուզ այդ կերպ նպաստեն 

հայապահպանությանը։ 

927. Չենք կարողանում բաժանել ֆինանսական կարողությունները ռազմավարականից։ 

Չխառնենք ֆինանսները ռազմավարական գործերի հետ։ Այդ երկու հիմնապատերը 

իրար հետ խառնելը էլեգանտ չի։ 

928. Լիբանանյան մամուլն արցախյան պատերազմի մասին իրարամերժ ու 

ժամանակավրեպ ինֆորմացիա էր տալիս։ Ցավալի է, բայց Հայաստանի ու Սփյուռքի 

միջև տեղեկատվական բաց կար։ 

929. Հունաստանի օրինակին հետևելով՝ պետք է ունենանք արտգործնախարարություն ու 

սփյուռքի նախարարություն՝ ներգրավելով սփյուռքում ապրող երիտասարդներին ու 

իրենց պոտենցիալը։ 

930. Հայրենիքը ինձ համար երազանք է, իրական չէ, Հայաստանն իրական է, որի առաջ մենք 

պարտականություն ունենք։ 

931. Հայրենիքն իմ հիշողությունն է, որը սկսվում է իմ պատմական հայրենիքից։ 

932. Առաջին հերթին պետք է մտցնել ազգային տուրքի գաղափար, որը կդառանա հայության 

փափուկ ուժի զտման ցուցիչ։ 

933. Թող պետական բյուջեն վերահսկվի Սփյուռքի կողմից, դա մեր համար խնդիր չէ։ 

Վճարեն հարկեր ու վերահսկեն։ 

934. Մեր հիմնական նպատակը պետք է լինի սփյուռքի երիտասարդ հայերի ներգաղթ 

ապահովելը, կարծում եմ արդեն այլ երկրի վարքագծին սովորած մարդուն Հայաստան 

վերադարձն ավելի դժվար կլինի։ 

935. Մենք մեծացել ենք Սփյուռքի այնպիսի համայնքում, որտեղ բավականին շատ 

հայկական միջոցառումներ են իրականացվում։ Սփյուռքում շփվել ենք շատ հայերի 

հետ, ովքեր զանազան ծրագրերով եղել են մեր բնակության երկրում։ Ու հիմա, այստեղ 

լինելով, մենք վերհիշում ենք այդ կապերն ու շարունակում շփումը։ 

936. Ազգի բաղադրիչներն են հայրենիքը, հողը, ժողովուրդը, լեզուն, կրոնը, ավանդույթները 

և մշակույթը։ Ազգասիրություն ասելով այս ամենը կսիրես։ Հայրենասիրությունը 

հողատարածքն է՝ մեկ ութերորդը մեր պատմական հայրենիքի։ 

937. Հզոր Հայաստանի գրավականն այն է, որ բոլոր համակարգերն աշխատեն անխափան։ 

Մենք ունենք անկախ պետություն և Սփյուռքը պետք է կառավարվի հենց Հայաստանից։ 

Եթե մենք ունենայինք հզոր Հայաստան, բոլոր սփյուռքահայերը կցանկանային ոչ միայն 

այստեղ պարզապես ներկա լինել, այլև տնտեսական գործունեություն ծավալել։ 

938. Ինչպե՞ս կրնաս հզոր ըլլալ, երբ պետությունը համահայկական հանձնաժողովին 



տիրություն չի անում։ Ժողովուրդը, հայրենիքը, պետությունը պետք է ազգային 

ուղղվածություն ունենա։ Պետությունը ազգին տեր պետք է դառնա։ Հիմա այդ ազգի մի 

մասը պետության մեջ է, իսկ սփյուռքի հայերին ո՞վ պետք է տեր ըլլա։ 

939. Սփյուռքը պետք է ներգրավված լինի Հայաստանի կառավարման մեջ։ Երբ Հայաստանը 

նեղն է ընկնում, դիմում է սփյուռքին, իսկ եթե սփյուռքը ներգրավվի կառավարման մեջ, 

իրեն կարևոր կզգա։ 

940. Ես Վանաձորից եմ, դեռ մանկությունից շփումներ ենք ունեցել մեր հայրենադարձ 

ազգակիցների հետ. բոլորն արտակարգ մասնագետներ էին, որոնք մեզ թարմություն 

բերեցին։ Հիմա էլ կարող ենք շատ օգուտներ քաղել նրանց ներկայությունից։ 

941. Մեր պետությունը, ցավոք, սփյուռքին նայում է որպես «կթու կով»: Իսկ սփյուռքը 

Հայաստանին պիտի նայի որպես գործ անելու, աշխատելու, ոչ միայն գումար 

ուղարկելու տեղ:  

942. Ծնողը զավակին տեր կկանգնի, կհետևի, կարիքները կհոգա, իսկ Հայաստանի 

կառավարությունը լքել է սփյուռքին, որովհետև ազգային ուղղություն չունի։ Իսկ 

սփյուռքը հազար դժվարություն է տանում, որ իր զավակը հայ մեծանա:  

943. Սիդնեյում մի հայ կար, ով հազարավոր դոլարներ էր ծախսել՝ համալսարանում 

հայագիտության բաժին բացելու համար, շատ խաչքարեր է տեղադրել։ Ավստրալիայում 

այդ մարդու անունով շքանշան կա, բայց մենք տեղյա՞կ ենք իր մասին։ 

944. Հայաստանի կառավարությունը ազգակենտրոն չէ։ Քանի՞ սիրիահայ է եկել Հայաստան՝ 

հաստատվելու, վերջը գնացել է Կանադա, Ամերիկա։ Ինչու՞։ 

945. Հայաստանում քանի՞ մարդ գիտի արևմտահայերեն։ Քանի՞ ներկայացում է բեմադրվել 

արևմտահայերենով։ Պետությունը խտրականություն կստեղծե, մինչդեռ պետք է 

լեզվական միասնություն ստեղծե։ 

946. Ամերիկայի, Ֆրանսիայի, Ավստրալիայի հայերը տարբեր ձև են մտածում, մինչև մենք մի 

միասնական մոտեցում չունենանք իրար նկատմամբ, որևէ բանի չենք հասնի։ Ես 

ռուսահայերի հետ եմ վերջերս աշխատում։ Երեխան հայերեն չի խոսում, բայց ծնողները 

Հայաստանում են ծնվել։ Ես, որպես ամերիկահայ, չեմ հասկանում նրանց։ 

947. Այն մարդիկ, ովքեր մեծ գումարներ են ծախսում, պիտի  խոսեն, հասկանան, թե ինչպես 

է պետք կազմակերպել սփյուռքի կապը Հայաստանի հետ։ Շատերը կան, ում գործը 

միայն դրամ տալն է լինում կամ մի դպրոց նորոգելը, իսկ իրական մարտահրավերներից 

խուսափում են։ Ես ամեն օր փորձում եմ լուծումներ գտնել, պատրաստ եմ գումար 

ծախսել, բայց չգիտեմ, թե ինչպես անել։ 

948. Իմ ծնողները Հայաստանից չեն, ես մի քանի տարի եմ ծանոթ Հայաստանին, բայց ինձ 

հայ եմ համարում։ Եթե մենք սպասենք, որ մեր պետությունը փոխվի, մենք երևի թե 

որպես հայ վերջանանք։ Սփյուռքը պետք է հավաքվի, շատ խոսի՝ անկախ 

տարբերություններից՝ հիշելով, որ մեզ բոլորիս կապող մի բան կա՝ Հայաստանը։ 

949. Մենք չգիտենք, թե սփյուռքում ով ինչով է զբաղվում։ Եկա էստեղ, մի քանի հոգու տեսա, 

իմացա, թե ինչ մեծ ծրագրեր են անում սփյուռքում։ Ես ինչու՞ տեղեկացված չեմ դրա 

մասին։ Ինչու՞ չկա մի միասնական պլատֆորմ, որտեղից մենք կկարողանանք 

անհրաժեշտ ինֆորմացիա գտնել։ 

950. Ես, որպես սփյուռքում բնակվող հայ, շատ եմ ուզում, որ համագործակցենք Հայաստանի 



հետ։ Ես երեխաների հետ պարապում եմ, որ չմոռանան հայերենն ու հայոց 

պատմությունը։ Անցած տարի էլ այցելել էինք Հայաստան, պիտի տեսնեիք, թե ինչ 

տպավորված էին։ Ինչու՞ չենք կարող մեծահասակների համար էլ նման ծրագրեր անել։ 

951.  Մենք արդեն սկսած ենք արևելահայերենը, արևմտահայերենը, դասական 

ուղղագրությունը միավորել։ Նպատակը միասնական աշխարհաբար հայերեն ստեղծելն 

է, որպեսզի չունենանք արևելահայերեն, արևմտահայերեն գրականի պառակտումը 

դպրոցներում։ Օրինակ՝ արաբերենը մի լեզու ունի, կան բարբառներ, բայց գրական 

լեզուն մեկն է։ 

952. Հայն այն մարդն է, ով հայկական արյուն ունի, բայց ամենակարևորը հայի ոգին է, 

հայկական մշակույթի, պատմության կրող լինել, մեկ բառով՝ հայի զգացողությունը։ 

953. Մեր բարդ պրոբլեմներից մեկն այն է, որ ուզում ենք տարանջատվել՝ քյավառցի, լոռեցի, 

ամերիկահայ, ջավախահայ և այլն։ Մենք իհարկե պետք է տարբերվենք, բայց ազգովի մի 

նպատակ ու տեսլական ունենալը պարտադիր է։ Եթե մենք միավորվելու համար չենք 

կարողանում գտնել, թե ինչն է մեր նպատակը, եկեք տեսնենք, թե ով է մեր թշնամին։ Սա 

հաստատ միավորման հիմք է։ 

954. Սփյուռքը Հայաստանի գլխավոր խաղաթուղթը կարող է լինել։ Մենք ուրիշ ռեսուրսներ 

չունենք։ Հայաստանի և սփյուռքի համար կարևոր է համախմբումը, բայց ոչ թե 

սփյուռքից փող հավաքելով, որ հետո քեֆերի սեղանների վրա ծախսվեն դրանք, այլ՝ 

նպատակային ծախսելով։ 

955. Ես զարմացել ու հպարտացել էի, որ պատերազմի առաջին 2 շաբաթվա ընթացքում 200 

մլն հավաքեցինք։ Հետո սկսեցինք հետազոտել, թե այդ գումարը ինչպես է ծախսվել, բայց 

մինչև հիմա մեզ համար պարզ չէ, թե ինչ է արվել այդ փողով։ Դրանից հետո որոշեցի, որ 

ոչ մի կոպեկ կազմակերպության միջոցով չեմ փոխանցելու, միայն անհատական։ 

956. Ես Վանաձորից եմ՝ աղետի գոտուց, երկրաշարժից հետո մարդիկ սովորեցին օգնություն 

խնդրելուն, մինչև այդ մարդու գլուխ կջարդեին, եթե օգնություն առաջարկեին։ Սա մեծ 

ուռուցք է մեր հասարակության համար։ Հիմա թող սփյուռքը գա և աշխատի այստեղ, 

բիզնես դնի, ձուկ բռնել սովորեցնի, ոչ թե պատրաստի տա ձուկը։ 

957. Հայ ժողովուրդը գոյության խնդրի առաջ է կանգնած։ Հիմա կարևոր է ընդհանուր հիմք 

գտնելը բոլորի համար՝ համախմբելով այն մարդկանց, ովքեր կարող են որևէ բան 

փոխել։ 

958. Սփյուռքի և Հայաստանի մեջ վստահության խնդիր կա։ Շատ մարդկանց գիտեմ, որ 

իրենց հավաքած գումարը պատերազմին ուղարկել են Հայաստան, բայց պարզ չէ, թե 

ինչպես է ծախսվել այդ գումարը։ Մարդիկ էլ գիտեմ, որ իմացան վերջացել է 

պատերազմը, ասեցին, որ էլ չեն ուղարկելու։ 

959. Ե՛վ Հայաստանում, և ՛ սփյուռքում պետք է հասկանանք և ընդունենք, որ մենք ունենք 

տարբերություններ։ Մենք  չպետք է որևէ մեկին դատենք «բավականաչափ» հայ չլինելու 

համար։ 

960. Սփյուռքի հայությունը գիտելիքներ ունի Հայաստանի մասին, որոնք ճիշտ չեն, և 

հակառակը, Հայաստանում շատ սխալ կարծրատիպեր կան սփյուռքահայերի մասին։ 

961. Ես Ամերիկայում ներգրավված էի հայ համայնքի աշխատանքներում, բայց երբ «Դեպի 

Հայք» ծրագրով եկա Հայաստան, ես հասկացա, որ իմ պատկերացումները 



հայաստանյան իրականության մասին ճիշտ չէին։ 

962. Պետք է աշխատել, որ սփյուռքահայերը իրենց երեխաներին ամառային ճամբարների 

համար ուղարկեն Հայաստան։ 

963. Հայաստանը բոլորի համար պետք է լինի հայրենիք, այն մարդիկ ովքեր բարեկամներ 

չունեն Հայաստանում, պետք է զգան, որ սա իրենց երկիրն է, որպեսզի երեխաներին 

ուղարկեն ամեն տարի Հայաստան։ 

964. Հարաբերությունները չենք կարող մշակել և զարգացնել զուգադիպությունների վրա։ 

Այսօր մենք բոլորս այստեղ հավաքված ենք, ինչպես կարող ենք, մեր հանդիպումը 

ծառայացնել Հայաստանի և սփյուռքի զարգացման համար։ 

965. Պետության և համայնքների միջև հարաբերությունները բախտի վրա են հիմնաված, 

մենք այդ հարաբերությունները պետք է ինստիտուցիոնալ դարձնենք․ տարեկան 1 

ֆորում և մասնագիտական խմբեր ստեղծենք, որտեղ կլինեն Հայաստանից և Սփյուռքի 

համայնքներից մասնակիցներ։ 

966. Հայաստան-Սփյուռք հարաբերությունների հիմնական խանգարողն իշխանությունն ու 

պառլամենտն է, հենց մի քիչ շնչելու տեղ է բացվում միանգամից պետությունը գալիս 

խանգարում է։ 

967. Ոչ մի բան այս կյանքում չենք կարող պահպանել, միայն կարող ենք զարգացնել։ 

968. Որպեսզի զարգացնենք Սփյուռքը, պետք է տարեկան 100.000 սփյուռքահայ կապ ունենա 

Հայաստանի հետ, գա Հայաստան, այսպիսով նրանք կվարակվեն և այդ վիրուսը 

կտարածեն իրենց համայնքներում։ 

969. Մենք պետք է բացատրենք ֆինանսավորող մարդկանց, որ իրենց պատկերացրած ամեն 

ինչը չէ, որ ճիշտ է։ 

970. Խնդիր է, երբ համայնքները ղեկավարում են ոչ կոմպետենտ մարդիկ։ 

971. Իսրայելն այօր կարողանում է հարց լուծել, որ ցանկացած հրեա կարող է զիջել իր 

անձնական հարամարավետությունը հանուն ընդհանուր շահի, այս գաղափարը պետք 

է դաստաիարակվի յուրաքանչյուրի հայի մեջ։ 

972. Հայերը շատ լավ  միմյանց հետ համագործակցում եմ բիզնեսի միջոցով, նոր բան 

ստեղծել պետք չէ։ 

973. Հայերի ներգաղթ կազմակերպելու փոխարեն, միգուցե մտածենք, թե ինչպե՞ս անենք, որ 

հայերը չարտագաղթեն Հայաստանից։ 

974. Ես սփյուռքը տեսնում էի Կիլիկիան Հայաստանի մոդելով։ Կիլիկիան Հայաստանը 

կազմակերպվեց երբ Հայկական պետությունը կործանված էր, իշխանները և 

անվտանգություն փնտրող մարդիկ ստեղծեցին պետություն այլ վայրում։ Նման 

օրինակով կարելի է Կանադայի Ալբերտա նահանգում կազմակերպել ուղղորդված 

արտագաղթ՝ ինչպես Հայաստանից, այնպես էլ սփյուռքից։ 

975. Ես լսել եմ, որ Սյունիքում և Լոռիում, օրինակ՝ Լորուտ գյուղում, ամբողջական գյուղեր 

սկսել են վերաբնակեցվել եվրոպացիներով։ Մեր տեղեկացվածության բացակայության 

պատճառով մարդկության ավելի գիտակից հատվածը արդեն գիտակցել է Հայաստանը 

բացառիկ  բնակելի հատվածում է և տեղափոխվում է Հայաստան։ 

976. Խոսելով սփյուռքի մասին՝ մոռանում ենք անդրադառնալ հանձնակատարին, ում 

հիմնական պարտականությունը սփյուռքի պահպանությունն է։ 



977. Սփյուռքի պահպանությունը կապված էր նպատակի հետ, Միջին Արևելքում 

հայկական  սփյուռքը պահպանվեց, որովհետև ուներ նպատակ՝ Հայ դատի 

պաշտպանություն, այսօր չկա այդ նպատակը։ 

978.  Բա՞ չպաշտպանենք մեր ժողովրդին, բա՞ չպահպանենք մեր մշակույթն ու լեզուն։ 

979. ԱՄՆ-ում ապրելով՝ կարող եմ արձանագրել, որ ՀԱԵ-ն, անկախ այլ 

կազմակերպությունների գործունեությունից, ամենազադեցիկ կառույցն է։ Սակայն 

մեծագույն խնդիրն այնտեղ ընտանիքներն են, որոնք արդեն կորցնում են 

հայկականությունը։ 

980. Առաջին հայացքից ՀՀ-ում ծնվելով հայ լինելը հեշտ է։ Բայց միայն անձնագրով հայ 

լինելը քիչ է, մարդ պետք է պատրաստ լինի կրելու հայ լինելու 

պատասխանատվությունը՝ աշխատել լավ, պատրաստ լինել կռվել։ 

981. Հայ դատը եղել է Սփյուռքի համահավաքը, հատկապես խորհրդային տարիներին, քանի 

որ այդ տարիներին շատ թույլ էր կապը ՀԽՍՀ և սփյուռքի միջև:  

982. Կարելի է ստեղծել մի համահայկական Սենատ Հայաստանից ու սփյուռքից, 

միասնական որոշումներ կայացնելու համար։ 

983. Հայաստանը պետք է ոչ թե կառավարի սփյուռքը, այլ կոորդինացնի։ 

984. Ես ուզում եմ տեսնել Հայաստանի զարգացման վեկտորը, բայց ոչ մեկ չի խոսում դրա 

մասին, որովհետև ոչ մեկ չգիտի։ 

985. Մեր զարգացման վեկտորը պետք է լինի հայամետ, հայակենտրոն, անկեղծ 

հայակենտրոն։ 

986. Պետք է ստեղծել Pan-Armenian think tank:  

987. Հայը դժվար պահերին չի վերցնում իր վրա պատասխանատվություն:  

988. Մենք պետք է ցանկացած խնդրի 360 աստիճանի տեսլական ունենանք, որպեսզի 

տարբեր տեսակետներից կարողանանք զարգացնել ու հզորացնել Հայաստանը։ 

989. Քանի որ մենք ներսում չունենք մեր հարց լուծողներին, պետք է սփյուռքից հրավիրենք 

մեր հայրենակիցներին առանց նայելու իրենց քաղաքացիությանը, թող գան ու ծառայեն 

հայրենիքի հզորացմանը։ 

990. Մենք պետք է ունենանք պրոֆեսիոնալ բանակ։ Մենք պետք է փոխենք մեր 

մտածելակերպը, որ հայոց բանակի կոնցեպտը փոխենք ու դարձնենք պրոֆեսիոնալ։ 

991. yan-ի ու ian-ի միջև տարբերություն բացարձակ չկա։ 

992. Հրեաները իրենց եկամտի 10%-ը փոխանցում են իրենց հայրենիքին։ Նման կերպ կարող 

ենք նաև մենք վարվել, իրեն հայ համարող ցանկացած մարդ կարող է աշխատանքային 

պայմանագիր ստորագրելուց պայմանագրի մի կետով նշել, որ աշխատավարձի x 

գումարը տոկոսով պետք է փոխանցել ՀՀ բյուջե։ Հիմա մեզ պետք է վստահություն, որ 

սփյուռքը վստահ լինի, որ իր ուղարկած գումարները հայրենիք չեն գրպանվում։ 

993. Սփյուռքի պահպանության առաջին խնդիրը նոր սերնդին հայ դաստիարակելն է։ 

Հայկական դպրոցները թանկ հաճույք են սփյուռքի համար։ 

994. Պետք են նաև թարմ տպագրված գեղեցիկ նոր հայկական մանկական գրքեր։ 

995. Ամեն համայնք իր դժվարություններն ունի, հետևաբար պետք են տարբեր մոտեցումներ։ 

Առաջին հերթին պետք են լավ մանկավարժներ, որոնք կգրավեն երեխաներին ու 

կդաստիարակեն։ Ստեղծել օնլայն հարթակ ուսուցիչների համար, որպեսզի պետության 



ուսուցիչները վերապատրաստեն նրանց։ 

996. Կրթենք կրթողին, որպեսզի ունենանք բարձր որակի ուսուցիչներ։ 

997. Մեզ պետք է նաև սփյուռքում հայկական մշակույթի տարածում։ Մեզ պետք են 

մշակութային դեսպաններ, որոնք համայնքում բարձր կպահեն մեր մշակույթն ու 

կտարածեն։ 

998. Համակարգված մոտեցում է պետք։ Դեսպանատները պարբերաբար պետք է 

կազմակերպեն մշակութային միջոցառումներ, որոնց մասնակցեն համայնքները։ Այդ 

օրը նույնը պետք է լինի բոլորի համար։ Օրինակ՝ Հայ երաժշտական օրեր ու 

դեսպանատանը կազմակերպվեն համերգներ համայնքի համար։ 

999. Արտոնություններ՝ Սփյուռքից Հայաստան եկող և մշակույթն ուսումնասիրող 

ուսանողների համար։ 

1000. Սոցիալական հարթակներն էլ պետք է ուսումնասիրել միջոցառումները տարածելու 

համար, PR-ը անչափ կարևոր է։ 

1001. Պանդեմիան մեզ օգնեց հասկանալ, որ կարելի է ոչ միայն օնլայն աշխատել, այլև 

սովորել։ Պետք է ստեղծել օնլայն դպրոց, որտեղ հայ երեխաները ամբողջ աշխարհից 

կարող են միասին սովորել, իսկ մեր ԿԳՆ-ն պետք է պայմանագրեր ստորագրի այլ 

երկրների հետ, որոնք թույլ կտան այս դպրոցն ավարտած երեխաներին ընդունվել 

ցանկացած համալսարան ամբողջ աշխարհում։ 

1002. Հայստանում պետք է կազմակերպել համահայկական օլիմպիադաներ տարբեր 

առարկաներից, որպեսզի հայ երեխաները ամբողջ աշխարհից գան Հայաստան և մրցեն 

այստեղ։ 

1003. Դեսպանատանը կից խորհրդատու պետք է ունենալ սփյուռքի հարցերով։ 

1004. Եթե դեսպանատան ֆունկցիայի մեջ է մտնում սփյուռքի հետ կապ պահելը, ապա այլ 

մարդու ներգրավումը կլինի պատասխանատվության գցում այդ մարդու վրա։ 

1005. Սփյուռքի հարցը պետության համար պետք է լինի երկրորդ տեղում։ 

1006. Սփյուռքը պետք է ունենա ձայն ԱԺ-ում և մյուս կարևոր պետական մարմիններում։ Եթե 

Հայաստանը կենտրոնում է, ուրեմն պետք չէ թերագնահատել Սփյուռքը՝ ունենալով 

զուտ մեկ ներկայացուցիչ դեսպանատանը։ 

1007. Մշակույթը պետք է մտնի հայ երեխայի մեջ, քանի որ դա հայ մնալու համար կարևոր է՝ 

լեզու, մշակույթ և կրոն։ 

1008. Հայկական ինքնագիտակցություն ունեցողը, ով անգամ չի խոսում հայերեն, նա հայ է։ 

1009. Ես Հայաստանում չեմ ծնվել, Հայաստանն է իմ մեջ ծնվել։ Մենք քարտեզային հայեր են։ 

1010. Ամենակարևոր դերն ազգային ինքնության պահպանման մեջ ընտանիքինն է։ Եթե հայ 

ընտանիքը որդեգրի սևամորթ մի երեխայի, ում ԴՆԹ-ում ոչինչ չկա հայի հետ կապված, 

մեկ է նա հայ կմեծանա։ 

1011. Ծնողներին վերադաստիարակելու համար շատ ուշ է, առավել արդյունավետ կլինի 

երեխային ուղիղ հասցնել ինֆորմացիան, քան ծնողի միջոցով։ Ինտերնետից առավել 

արագ կյուրացնի տեղեկատվությունը, քան եթե դա հասցնենք ծնողին, որ նա էլ 

փոխանցի երեխային։ 

1012. Հայաստանում շատ խնդիրներ կան, որոնց, երկքաղաքացի լինելով, բախվում ենք։ 

Օրինակ որոշակի պաշտոններ չենք կարող զբաղեցնել, քանի որ ունենք և՛ Հայաստանի, 



և՛ Վրաստանի քաղաքացիություն։ 

1013. Սփյուռքից գան, իրենց ծրագրերով, իրենց ֆինանսավորմամբ իրականացնեն ծրագրերը 

A-Z: 

1014. Սփյուռքի և Հայաստանի կոլեկտիվ ռեսուրսների համադրված և գրանցված ցանկ պետք 

է ունենալ, որպեսզի հասկանանք՝ ինչ ծավալի, մասշտաբի ծրագրեր և անելիքներ 

կարող ենք իրականացնել թե՛ լոկալ, և թե՛ համահայկական մասշտաբներով։ 

1015. Եթե Սփյուռքը կարողանում է որևէ հարց լուծել Հայաստանի համար, ուրեմն կա դրա 

կարիքը։ 

1016. Մենք ունենք Սփյուռքի նման հրաշալի ցանցային ռեսուրս, ու պետք է այն կիրառել 

ամբողջ ուժով։ 

1017. Մեզ հարկավոր են բարձր ինտելեկտուալ արժեքներ, որ կարողանանք սփյուռքի 

տարբեր ներկայացուցիչներին ներկայացնել նույն բանը։ 

1018. Հայաստանը պետք է դառնա գրավիչ երկիր երկարաժամկետ ծրագրերի, բնակության 

հաստատման և ներդրումների տեսանկյունից։   

1019. Հումանիտար մոդելից անցնենք տնտեսական։ 

1020.  Ծառի համեմատությունը գեղեցիկ է բայց այդքան էլ տեղին չէ։ Սփյուռքը նման է 

ընտանիքի, որտեղ երեխաները մեծացել ու առանձնացել են ու հյուր են գալիս 

հանգստյան օրերին։ Սփյուռքը բազմազան է, նույն ծառի վրա չեն կարող աճել տարբեր 

մրգեր, ամեն երկրի սփյուռքային համայնքը առանձին ծառ է, որին պատվաստվել է 

տվյալ երկրի մշակույթը, ու այն մի փոքր տարբեր է մյուսներից։ 

1021. Սփյուռքի մասնակցությունը կառավարմանը կամ քաղաքական կյանքին ուղղակի 

աբսուրդ է։ Ինչու՞ դրսից պետք է կարողանանք որոշում կայացնել այստեղ ապրող 

մարդու համար։  

1022. ՀՀ քաղաքացին այստեղ ապրում է, գնում բազում զոհողությունների, այդ թվում նաև 

արյան գնով երկիր պահելու, ինչու՞ պետք է իր հետ հավասար ձայն ունենա այլ երկրի 

քաղաքացին։ Առանց այդ էլ անհավասար պայմաններ կան ու արտոնություններ են 

տրվում սփյուռքից վերադարձած մարդկանց՝ ցածր գնով բնակարաններ կարողանաս 

ձեռք բերել, մինչ զոհվածի ընտանիքը տանիք չունի, դա որքանո՞վ է արդար։ 

1023. Հաղորդակցության խնդիրն է ամեն ինչում դեր խաղում։ 

1024. Մինչ մշտական գալը, կարող ենք երիտասարդների համար ապահովել Հայաստանում 

սովորելը, այցելությունները ավելի հաճախակի լինի, որը կարող է հետո ներգաղթ 

ապահովել։ 

1025. Ես կարծում եմ, որ ես սփյուռքահայ չեմ, ես հայ եմ՝ Սփյուռքում ապրող։ 

1026. Դրսից ընտրություն անողի համար լինի մի կառույց, որը կապահովի սփյուռքի 

ներկայացուցչի ընտրական իրավունքը, որ նրանք էլ իրենց զգան ՀՀ քաղաքացի։ 

1027. Հարկային այս համակարգը նորություն չէ։ Ժամանակին, երբ երկրի իշխանությունը 

կորցրել ենք, եկեղեցին իր վրա էր վերցրել կառավարությունը, ու կար տասնորդական 

հարկի մոդելը։ Ու դա արդար է, քանի որ եթե ֆիքսենք, որ 100 դոլար հարկ վճարեն 

բոլորը հավասար՝ թե 150 դոլար աշխատավարձ ստացողը, թե 100.000 դոլար, դա 

անարդար կլինի։ 

1028. Ազգանվան մեջ Ian, Yan, շատ չնչին նշանակություն ունի, բայց նաև հիշենք բոլոր նրանց 



հիշենք, ում ազգանունը ավարտվում են՝ ունց, ունի, ով վերջածանցով։ 

1029. Առանց Հայաստանի ի՞նչ Սփյուռք, կա Հայաստան պետություն, որի հետ մենք տեսնում 

ենք մեր կապը։ 

1030. Սփյուռքն այսօր մեծ ուժ է ներկայացնում, Սփյուռքը ճանաչելու համար պետք է 

երեխաների ցանկությունները, զարկը իմանալ։ Տարիներ առաջ սկաուտական 

աշխատանքներով էին փորձում երեխաներին հետ պահել ձուլումից։ Մենք ունենք 

խառնածին երեխաներ, և երեխաներին երգ, մշակույթ պար սովորացնելու համար պետք 

է երեխային համապատասխան «լեզվով» սովորեցնել։ Պետք է երեխային սովորեցնել, որ 

իր մշակույթն այնքան հարուստ է, որ ինքը կարող է «տեղավորվել» որտեղ ցանկանա՝ 

դասական, ջազ և այլն։ 

1031. Սփյուռքի հայերը որպես հայ ավելի մրցունակ են, ավելի մեծ պոտենցյալ ունի 

հաջողության հասնելու քան Հայաստանի հայը, և ավելի լավ ներկայացնելու մեր 

մշակույթը։ 

1032. Դրսում մեր գոյը պահպանելու համար ստիպված ենք ավելի մրցունակ լիներ, իսկ 

Հայաստանում չկա այդ ձգտումը, չեն ուզում մրցունակ լինել։ 

1033. Հայաստանի հայը չի վստահում այն գաղափարին, որ ինքնուրույն հնարավոր է հասնել 

հաջողության, քանի որ մեկ ուրիշ մեկը անազնիվ ճանապարհով է հասնում 

հաջողության, սփյուռքի միջավայրը մոտիվացնում է աճի:  

1034. Ես չգիտեմ Սփյուռք-Հայաստան արդյունավետ համագործակցության իդեաներ, որից 

օգտվենք, ոգևորի, մոտիվացնի:  

1035. Մենք ունենք խնդիր դասակարգելու համայնքների տեսակները և հասկանալ իրենց 

խնդիրները, ապրելով ինչ-որ երկրի մեջ, սոցիումի մեջ, իր խնդիրներն ունի, պետք է 

սկսել շփումը, ճանաչել իրար խնդիրները:  

1036. Հնարավորություն ստեղծենք  երկու տարբեր համայնքերի շփման և փորձի 

փոխանակման, մշակույթի պահպանման գործում:  

1037. Հասկանալ համայնքը ինչ խնդիրներ է ունենում, ինչպես են լուծում, և փոխանակվել 

փորձով, մշակույթով: Օրինակ Լիբանանի պարային խումբը մեկնի ՌԴ, կամ ԱՄՆ:  

1038. Սփյուռքի մասին արված ուսումնասիրությունները պետք է հանրահռչակենք, որպեսզի 

իմանանք ինչ խնդիրներ ունենք և փորձենք օգնել:  

1039. Այն մարդը, որն ակտիվ համայնքային կյանքի մեջ չի, պետք է օգնել, հետաքրքրել 

մշակութային, նաև պետական մակարդակով:  

1040. Ոչ թե Սփյուռքը պետք է լինի կենտրոն, այլ Հայաստանը պիտի լինի կենտրոն, որպեսզի 

կենտրոնացնի:  

1041. Սփյուռքը ցանկացած մարդ է, ով աշխատում և ինչ-որ բան է ստեղծում Հայաստանի 

համար:  

1042. Մենք Սփյուռքին, ցավոք, դիտարկում ենք որպես ֆինանսական ռեսուրսների անսպառ 

աղբյուր:  

1043. 1266. Հայաստանի և Սփյուռքի գործողություններում պետք է սինխրոնացում լինի, ոչ 

բոլոր տեղերում է հայկական համայնքը պահվում հայեցի, սփյուռքը այլ կերպ է 

զարգանում, մենք այլ կերպ ենք զարգանում, պետք է գտնել ոսկե միջինը ի նպաստ 

Հայաստանի:  



1044. Անօդաչու սարքը վերջացնելու համար եթե պետք է 5000 դոլլար, այդ գումարը 

չփոխանցել եկեղեցու կառուցմանը:  

1045. Սփյուռքի օջախները մշակույթով շատ տարբեր են իրարից, և այդ բազմազանությունը 

էվոլուցիոն առավելություն է, որին ձեռք տալ պետք չէ:  

1046. Ցանկացած նախարարություն բյուրոկրատական կառույց է, հետևաբար 

նախարարությունը չի կարող անաչառ համակարգել սփյուռքի կյանքը։ 

1047. Համայնքներն իրար մեջ կազմակերպում են կապեր և օջախների կապը լինում է 

համայնքների մասշտաբում և դա վերացնում է կոռուպցիոն և բյուրոկրատական 

ռիսկերը:  

1048. ԱՄՆ ում և Եվրոպայում հիմնական համայնքային ուժը Դաշնակցության ձեռքում է և 

ճնշում է մնացած կառույցներին։ Կա կուսակցական շահ, որը վեր է դասվում համայնքի 

խնդիրներից:  

1049. Մեզ միշտ շագագործում են, միայն գումար ուզելուց են հիշում։ Դուք կաք, լավ է, բայց 

մեր գործերին չխառնվեք:  

1050. Եթե չկա մեկ ընդհանուր նպատակ,  չի կարող լինել նաև համագործակցություն:  

1051. Հրեաները գաղափարի շուտ կազմավորվեցին, մենզ պետք է ընդհանուր իդեալոգիա:  

1052. փյուռքի նպատակը այսօր կարծում եմ, միավորվելու , միանական լինելու մեջ է։ Եվ մեր 

վերջնական նպատակը պետք է լինի ամբողջ աշխարհի հայերի միավորումը։ 

1053. Մենք չունենք մեր հին կրոնը, չունենք գրված ու չգրված հին օրենքները, օրինակ 

հրեաները ունեն իրենց հին օրենքներն ու կանոննները, իրար տոկոսով փող չտալ և 

այլն: Պետք է գտնել բնազդային մակարդակում եղած արժեքները:  

1054. Մեր ցանկացած գաղափար պետք է պտտել հայ լինելու շուրջ, հայ հասկացությունը 

պետք է դարձնել այնպիսին, որ հպարտություն առաջացնի:  

1055. Հարկավոր է նաև մեխանիզմներ ստեղծել, որպեսզի հողակտոր ստացած 

սփյուռքահայերը կարողանան դրանք մշակել, բարձիթողի վիճակում չթողնեն:  

1056. Հայի ինքնությունը հայ առաքելական եկեղեցին է, ամենաուժեղ ողնաշարն է 

աշխարհասփյուռ հայերի համար:  

1057. Հայ առաքելական եկեղեցին միակ վստահելի կառույցն է, համայնքն է, որ կարող է 

միավորել սփյուռքի գաղթօջախները։ Օրինակ կա ԼԳԲՏ համայնք, աղանդներ, որոնք էլի 

միավորում են մարդկանց, բայց ոչ անկեղծ մտքերով, նաև Նժդեհի գաղափարը 

միավորում է նրանց, ովքեր աթեիստ են:  

1058. Ես կարծում եմ, որ եկեղեցին միավորող այն օրգանն է, որի շուրջ կհավաքվեն բոլոր 

հայերը, մենք պետք է ամեն ինչով աջակցենք եկեղեցուն, որ միավորումն ավելի  արագ 

լինի։ 

1059. Վերջերս շատ լսում ես՝ ամաչում եմ, որ հայ եմ: Հատկապես պատերազմից հետո է 

այդպես. պետք է հային հիշեցնել, որ հայ լինելը ամոթ չէ, հայ լինելը հպարտություն է:  

1060. Հզոր եկեղեցի և Հայաստան-Սփյուռք միասնականությունն ավելի արագ կլինի։ 

1061. Սփյուռքի ամենակարևոր նպատակը հայապահպան գործունեությունն է։ Նրանք 

Հայսատանում ապրող հայերիս համար դրսում լուրջ գործ են անում։ 

1062. Տարիներ շարունակ հայերի համախմբման նպատակը եղել է ցեղասպանության 

ճանաչումը, եթե այսօր հայ դատը առաջնային խնդիր չէ, ապա պետք է մտածել մեկ այլ 



«դատի» մասին, որը կհամախմբի մեկ նպատակի շուրջ հայերին։ 

1063. Հեղափոխությունից հետո հույս կար, որ կոռուպցիան կվերանա, սակայն հույսերը 

չարդարացան, և սփյուռքահայությունը հուսախաբվեց։ 

1064. Շատ կարևոր է, որ Սփյուռքում եկեղեցիները հզորանան։ 

1065. Նախ և առաջ հողակտոր տրամադրելը եղել է առաջարկությունների փաթեթի մի մաս՝ 

նախատեսված միմիայն սփյուռքահայերի համար։ Դա պետք է լինի իրենց համար 

ուղերձ, որ մեր երկրի համար ցանկալի մարդ եք:  

1066. Սփյուռքը մինչ այսօր աշխատել է պետության հետ, բյուրոկրատական համակարգի 

հետ, և տեսել է, թե ինչպես է գումարը վատնվում։ Պետք է ստեղծել սփյուռքի բնակչի և 

Հայաստանի բանակչի ուղիղ կապ և ամոթի միջոցով պատժիչ մեխանիզմներ:  

1067. Սփյուռքի համար առաջնային է լեզվի և հայ մնալու խնդիրը, իսկ Հայաստանի համար՝ 

անվտանգության խնդիրը։ Առաջին հերթին պետք է, որ Հայաստանի պետությունը 

ապահովի Հայաստանի անվտանգությունը, հետո նոր կարելի է խոսել 

հայապահպանության կամ  ներգաղթի մասին։ 

1068. Երբ ռուսները եկան Հայաստան և սկսեցին թանկ գնով բնակարաններ վարձել, 

սփյուռքահայերը նույնպես դուրս արվեցին իրենց վարձու բնակարաններից։ Մենք 

պետության աջակցության կարիք ունեինք, բայց չստացանք:  

1069. Քարոզչական կենտրոններ պետք է ստեղծել մեր սփյուռքում, որոնք կզբաղվեն 

Հայաստանի տեսակետը և Հայաստանի մոտեցումը Արցախյան հարցում 

բարձրաձայնելու համար։ 

1070. Եթե Հայաստանը հրաժարվում է իր մասնիկներից, Արցախից, Սյունիքից, ապա որն է 

սփյուռքահայության հայապահպանության նպատակը, որն է՞ իմաստը մի օր այդ 

օտարաբնակ (Հայաստան) երկիր վերադառնալը, եթե Հայաստանից դուրս հայերը 

պայքարում են թուրքերի հետ ասիմիլացնելու դեմ։ 

1071. Հայաստանի համար Սփյուռքից գումար բերելն այլևս առաջնային նպատակ չէ, քանի որ 

այսօր Հայաստանի հարկատուի միջոցով Հայաստանը կարողանում է իր հոգսերը 

հոգալ,  հակառակը՝ Հայաստանը կարիք ունի սփյուռքահայության գիտելիքների, 

գիտությանը, փորձառությանը, նոր գաղափարները, որ Հայաստանը կարողանանք 

բացել աշխարհին։ 

1072. Սփյուռքն ու Հայասատանը պետք է շատ սերտ կապի մեջ լինեն, իրականացնեն հատուկ 

ծրագրեր, պետք է հաճախ շփվենք:  

1073. Հայապահպանությունը հենց հայաստանապահպանությունն է։ 

1074. Պետք է սփյուռքահայ մեր բարեկամներին թույլ տրվի տարբեր միջոցներով ներգրավվել 

հայաստանյան կյանքում՝ լինի թե՛ ընտրություններում մասնակցությունը, թե՛ 

հողակտորի տրամադրումը, թե՛ Հայոց բանակում ծառայելը:  

1075. Միասնական լինելու համար պետք է առաջին հերթին հասկանալ, թե որոնք են ոչ 

միասնական լինելու պատճառները և ուղղել դրանք, փորձել բարձրաձայնել և լուծել այդ 

պատճառները, ապա միայն հետո երազել միասնական լինելու մասին։ 

1076. Մենք Հայ Դատ ասելով, ներկայացրել ենք ցեղասպանությունը, հանդես ենք եկել զոհի 

կարգավիճակով։ Հիմա պետք է փոխենք դա ու դարձնենք հաղթողի կարգավիճակով։ 

Աշխարհին կուզեի ներկայանայինք որպես առաջին քրիստոնյա երկիր, ոչ թե որպես 



ցեղասպանված ժողովուրդ։ Եկեք միավորվենք այդ գաղափարի շուրջ։ 

1077. Չկան անկախ մասնագետներ, էքսպերտներ, ում մենք վստահենք, չլինեն կուսակցական 

կամ այլ  շահ հետապնդող մարդիկ, որ կապահովեն Հայաստանի և սփյուռքի 

երկխոսությունը:  

1078. Պետք է փիլիսոփայորեն մոտենալ սփյուռքի ներգրավվածությանը և հաշվի առնել, որ 

սփյուռքի ներկայացուցիչները նաև այլ երկրների քաղաքացիներ են և այլ մշակույթների 

կրողներ:  

1079. Այսօր այստեղ հավաքված ենք Հայաստանով և համայնքով հետաքրքրված 

մարդկանցով, բայց կարիք կա նաև ուսումնասիրելու սփյուռքահայերի այն մասին, 

ովքեր հետաքրքրված չեն հայկական համայնքով և պարզել, թե որն է պատճառը։ 

1080. Անհրաժեշտ է առողջ քննադատություն, բայց ոչ Հայաստանի նպատակային 

վատաբանում լրատվամիջոցների կողմից, քանի որ դա կոտրում է սփյուռքը, սփյուռքը 

իր հետաքրքրությունը կորցնում է Հայաստանի նկատմամբ։ 

1081. Սփյուռքի ներգրավվածության համար հարկավոր է համակարգային մոտեցում և կրկին 

վերադառնում ենք նրան, որ պետության դերն է չափազանց կարևոր:  

1082. Առաջինը հայապահպանությունն է, երկրորդը ցեղասպանության խնդրի տարածումը․ 

պետք է այդ հարցը լուծել, նոր առաջ գնալ։ 

1083. Ինչ-որ տեղ լինի կազմակերպության հուսալիության գործակից, եթե ես չեմ վստահում 

պետությանը, կուսակցությանը, չգիտեմ իմ ուղղարկած գումարը ինչպես է ծախսվում, 

իմանամ՝ արժե՞ գործ սկսել, թե ոչ:  

1084. Մեզ հարկավոր է քայլերի համակցություն՝ սկսած բազայի ստեղծումից մինչև ավելի 

գործնական քայլեր:  

1085. Սփյուռքը  մեր դեսպանությունն է ամբողջ աշխարհում, մենք գրեթե ամեն տեղ ունենք 

աչքեր ու ականջներ ու պետք է դա օգտագործենք։ 

1086. Արդյո՞ք Հայաստանն ինքը հայաստանակենտրոն է, թե ոչ։ Պետք է հասկանալ սա, ապա 

հետո նոր հարց տալ, թե ինչու սփյուռքը հայաստանակենտրոն չէ։ 

1087. Հայսատանը և Սփյուռքը մեկ ամբողջական համակարգ են և պետք է միշտ 

համագործակցեն։ Սփյուռքը  Հայաստանի PR մանսագետն է այլ սոցիումներում։ Հենց 

նա է  հայի ու Հայաստանի կերպարը ստեղծում դրսում: Սփյուռքը PR դեսպանն է այլ 

երկրներում, որի օգնությամբ  Հայաստան  պետք է ներմուծվեն թե՛ գումար, թե՛ 

զարգացնող ու կրթական ծրագրեր։ 

1088. Մեզ պետք է ցենզուրա և միաժամանակ խոսքի ազատություն, որոնք միմյանց 

հակասում են, շատ բարդ է գտնել միջինը:  

1089. Գոյություն ունի «Ինքնության քարտ», որի ներկայացուցիչները ակտիվ գործում են 

տարբեր երկրներում, ավելացնում են անդամներ, քարտեր տրամադրում։ Այդ 

քարտերում նշված է, որ մարդը հայ է և այլ տվյալներ։ Քարտը թույլ է տալիս օնլայն 

հարթակում քվեարկել։ Որոշված է՝ հենց գրանցվածների թիվը հասնի 150.000-ի, 

ստեղծել պառլամենտ:  

1090. Ես երեք կարևոր կետ կասեմ Սփյուռքի նպատակների․ Հայապահպանություն, լոբբինգ 

ու ազդեցություն։ Եվ ամեն երկրում դա պետք է  յուրահատուկ ձևով արվի։ Եվ պետք է 

լինի մի ռազմավարություն, որի օգնությամբ կարվի լոբբինգը։ Իսկ երրորդ կարևոր 



հարցը ՎԵՐԱԴԱՐՁՆ է։ Մի օր  հայերը վերադառնալու են Հայաստան, դա 

անխուսափելի է:  

1091. Անհրաժեշտ է առանձնացնել պետությունը իշխանությունից, անհրաժեշտ է պետական 

վերահսկում իշխանության նկատմամբ։ 

1092. Անհրաժեշտ է ձևավորել սփյուռքի կառավարություն, որը կվերահսկի Հայաստանում 

որոշում կայացնող իշխանությանը։ 

1093. Մեր միասնությունը չպետք է լինի միայն խոսքով, այլև գործով:  

1094. Առաջին տեղում տնտեսական շահն է, որ սփյուռքը Հայաստանը նայի որպես համայն 

հայության կենտրոն, գումարներ բերի ներդնի Հայաստանում և շահ ստանա:  

1095. Լավ կլինի եթե Սփյուռքը կարողանա Հայաստան ուղարկել մանկավարժներ, որոնք 

կարող են վերապատրաստել Հայաստանի համայնքների մանկավարժներին, նոր 

մեթողներ և գործիքներ փոխանցի։ 

1096. Այս ամենի մեջ մեզ մի բան է հարկավոր, մի գաղափար․ գաղափար, որի շուրջ 

կհամախմբվենք։ Ես առաջարկում եմ, որ մեր բրենդը լինի առաջին քրիստոնեական 

երկիր լինելը։ 

1097. Եթե ցանկանում ենք ռուսահայերը հայաստանակենտրոն լինեն, պետք է հնարավորինս 

շատ կապեր ստեղծել Հայաստանի հետ, օրինակ կարելի է ուսանողների համար 

փոխանակման ծրագրեր իրականացնել և ոչ միայն Հայաստանում ապրող հայերի հետ, 

այլև աշխարհում ապրող հայերի հետ։ 

1098. Մեզ պետք է խորապես ուսումնասիրել հրեական և իրլանդական փորձը՝ տեսնելու, թե 

ինչպես են իրենք աշխատում իրենց սփյուռքի հետ:  

1099. Երբ մենք ասում ենք «պետք է» կամ «թող անեն», մենք պահանջում ենք մեծ 

մարդաբանական փոփոխություններ:  

1100. Հայաստանում ստեղծել պետական ծրագրեր, որով արտոնություններ կսահմանվեն 

Հայաստանից դուրս գտնվող և Հայաստանում սովորելու ցանկություն ունեցող հայ 

երիտասարդների համար։ 

1101. Հայաստանում մշակել ծրագիր ըստ երկրների և շահագրգռել երեխային և ծնողին, որ 

հայերեն սովորեն:  

1102. Մասնագիտական փորձագիտական համայնքի մեծ մասը այսօր Հայաստանից դուրս է․ 

արդյոք մենք բավարար չափով օգտագործում ենք իրենց պոտենցիալը։ 

1103. փյուռքի նպատակը պետք է լինի Հայաստանը որպես անկախ ու անվտանգ պետություն 

պահպանելը։ Նա պետք է կարողանա իր հայրենիքով հպարտանալ ու գիտենա, որ իր 

հայրենիքը անկախ ու ազատ երկիրն է։ 

1104. Պետք է սփյուռքի երիտասարդության առաջնորդներին օգնել, հնարավորություն տալ, 

մոտիվացնել, որ համագործակցեն նաև այլ համայնքներում սփյուռքահայ 

երիտասարդության հետ։ 

1105. Սփյուռքը պետք է իր մեջ միավորվի, պետք է համախմբված լինի, կուսակցությունները 

չպետք է տարանջատվեն, որպեսզի կարողանան միահամուռ ուժերով հզորացնեն 

Հայաստանը։ 

1106. Բարձրացնել Հայաստանի ԲՈՒՀ-երի դասավանդման և կրթական որակը, նրանց 

կողմից տրվող դիպլոմները հասցնել ճանաչելի աստիճանի և գրավիչ դարձնել ամբողջ 



աշխարհում, որը կնպաստի աշխարհի տարբեր երկրներում բնակվող հայ 

երիտասարդների հոսքին դեպի Հայաստան։ 

1107. Հայաստանը մենակ հայերի երկիր չպիտի լինի, մենք պետք է նաև օտար ազգերի 

համար միգրացիոն ծրագրեր՝  իրականացնենք, եթե ցանկանում ենք Հայաստանը 

շենացնել և տնտեսությունը ուժեղացնել։ 

1108. Շատ դժվար էր գտնել պատմության ուսուցիչներ, ով Նյու Յորքի բնակչին 

արևմտահայերնով կսովորեցնի հայոց պատմությունը: Կարծում եմ՝ պետությունը պետք 

է զբաղվի այդ հարցով:  

1109. Կրթական միջավայրը Սփյուռքի ու Հայաստանի միջև շատ կարևոր է, այդ կապը պետք 

է ավելի սերտացնել։ 

1110. Ներքին համոզմունք կա, որ այսօր Հայաստանը չունի մասնագետներ, մենք ոչինչ չենք 

կարող, մեզ մոտ ոչինչ չի ստացվի․․․ այդ վերաբերմունքը պետք է փոխվի, որպեսզի 

փոփոխություններ տեղի ունենան:  

1111. Ֆինանսավորել սփյուռքահայ երիտասարդներին բնագիտական ուղղվածության ուսում 

ստանալ Հայաստանի ԲՈՒՀ-րում, պարտավորեցնել, որ ուսումից հետո որոշ ժամանակ 

իրենց մասնագիտական ներդրումն ունենան Հայաստանում, դրանով փոխհատուցեն 

իրենց ուսման ծախսերը։ 

1112. Նոր սերնդի մոտ մոտիվացիան ավելի մեծ է հայրենիք վերադառնալու և իրենց 

սովորածը Հայաստանում օգտագործելու, քանի որ նրանք դեռ չեն պատկերացնում 

ներհայաստանյան խնդիրները, քանի որ երբեք այդպիսի խնդիրներ չեն տեսել։ Պետք է 

աշխատել առաջին հերթին այս թիրախային խմբի հետ։ 

1113. Երբ որ իրականացվում է մարդկային պոտենցիալի հաշվառումը, այն պետք է հիմնված 

լինի ոչ միայն նրա վրա, թե որտեղ է սովորել անձը, այլև հաշվի առնվի այդ փորձագետի 

best practice-ը՝ լավագույն, հաջողված փորձը:  

1114. Սահմանադրության մեջ պետք է հստակ ֆիքսվի, որ Հայաստանը բոլոր հայերի 

հայրենիքն է:  

1115. Տարբեր ծրագրերով Հայաստան եկած երեխաներին փորձենք կրթություն տալ այստեղ և 

կրեդիտավորել նրա գիտելիքները:  

1116. Սփյուռքահայը պետք է իմանա, որ Հայաստանը իրենց տունն է, այլ որ թե միայն 

պաշտամունքի առարկա:  

1117. Սփյուռքահայերին պետք է տալ իրավունքներ, որ իրենք իրենց տեսակետներն 

արտահայտեն և բարձրաձայնեն, որը հակակշիռ կլինի մեր խորհրդարանին:  

1118. Եթե լինեն համապատասխան կրթական ծրագրեր, համապատասխան ուսանողական 

մատչելի հանրակացարաններ շատ հայեր կցանկանան իրենց մասնագիտական 

ուսումը ստանալ Հայաստանում, քանի որ համեմատած օրինակ ԱՄՆ-ի հետ, 

Հայաստանում ուսման վարձը քիչ է, ավելի հեշտ է ապրել և գտնել մտերիմներ ու 

ընկերներ։ 

1119. Ֆրանսիայի դպրոցներում երեխաները լրացուցիչ շաբաթ օրը գնում են հայկական 

դպրոց և նրանց խիստ մեթոդներով ստիպում են հայերեն գրել, դրա համար 50-ից 10-ն 

են ձգտում սովորել:  

1120. Սփյուռքահայ երիտասարդների մեջ անհրաժեշտ է սկսել իրազեկման արշավներ 



Հայաստանի ԲՈՒՀ-երի, կրթական ծրագրերի և կառույցների մասին։ 

1121. Սփյուռքի լավագույն երեխաներին ֆիզիկայի, քիմիայի, կենաբանության 

բնագավառների բերել Հայաստան, որպեսզի աշխատեն այստեղի լաբորատորիաներում, 

փորձի փոխանակում անեն և այլն:  

1122. Ես, լինելով Հայաստանը շատ սիրող և Հայաստանում ապրող մարդ, կարող եմ 

ամբողջությամբ հասկանալ այն մարդկանց, ովքեր արտագաղթում են այս օրերին, քանի 

որ երբ կա գոյությունը պահպանելու՝ ապահով տեղ լինելու խնդիր, յուրաքանչյուր ծնող 

բնազդաբար ցանկանում է իր երեխային տեղափոխել ավելի ապահով տեղ։ 

1123. Ես 16 տարի առաջ Բոստոնից իմ երեխաների հետ եկա Հայստաան,  դա արեցի 

հայրենասիրության և բիզնես գաղափարներից ելնելով։ Միայն հայրենասիրությամբ 

ներգաղթ չենք կարող ապահովել,մենք պետք է մշակենք տարբերակ, ըստ որի հարմար 

պայմաններ պետք է առաջարկել բիզնեսմեններին, որ նրանք գան իրենց 

հայրենիքում  զարգացնեն իրենց բիզնեսը։ 

1124. Սփյուռքը պետք է ունենա ազդեցեության լծակ Հայաստանի վրա:  

1125. Չի կարելի ոչ մի տիպի ազդեցության լծակ ստեղծել սուվերեն պետության վրա, դա 

ազգային անվտանգության խնդիր է:  

1126. Եթե ցանկանում ենք Հայաստանը սփյուռքի համար կենտրոն լինի, պետք է 

տնտեսապես և քաղաքականապես ուժեղանա, արդյունքում Սփյուռքն էլ կցանկանա 

սերտ կապեր հաստել Հայաստանի հետ։ 

1127. Մենք պետք է վերաբացենք Սփյուռքի նախարարությունը և պահանջենք, որ նա իր 

գործունեությունը՝ սփյուռքի և Հայաստանի միջև կապեր ստեղծելը, շատ լավ կատարի։ 

1128. Մեր երկիրն այս պահին շատ թուլացել է և հույսը ուզում է դնել ուրիշների վրա։ Նա 

պետք է կենտրոնանա Սփյուռքի օգնությամբ զարգանալու վրա։ 

1129. Սփյուռքահայերը հիմնականում շատ զգուշավոր մարդիկ են․ շատերը գալիս են 

Հայաստան, հիմնում են գործեր, սակայն իրենց երեխաներին չեն խրախուսում 

հայկական անձնագիր ստանալ, քանի որ իրենց գոյության բնազդը ավելի շատ է 

զարգացած:  

1130. Ներգաղթ, իհարկե, պետք է։ Մենք նույնպես տարիներ առաջ եկանք Մոսկվայից 

Հայաստան։ Իմ երեխաները մեծացել են հայկական միջավայրում և ցանկացան 

վերադառնալ հայրենիք։ Պետք է այստեղ աշխատատեղեր ստեղծել, որ մարդիկ 

վերադառնան։ 

1131. Պետք է առաջին հերթին աշխատել Հայաստանի իմիջը զարգացնելու և լավը դարձնելու 

վրա, եթե ցանկանում ենք որ մեզ հետ աշխարհը հաշվի նստի։ 

1132. Նախ պետք է այնպես անել, որ ուղեղների արտահոսք չլինի:  

1133. Եթե հարցը հասնում է քաղաքականությանը, ՌԴ սփյուռքը և ԱՄՆ-ինը երբեք իրար հետ 

համաձայն չեն լինելու:  

1134. Երբ մարդիկ ներդրում են կատարում ինչ-որ նախաձեռնությունում, իրենք էլ իրենց 

հերթին անում են ամեն ինչ, որ թե նախաձեռնությունը զարգանա, թե պետությունը՝ 

Հայաստանը:  

1135. Արհեստական արտագաղթ կազմակերպել պայմանով, որ նրանք հետ են 

վերադառնալու ու իրենց գիտելիքը ներդնեն Հայաստանում։ 



1136. Պետք է հատուկ մեխանիզմ մշակել, որպեսզի մեր երիտասարդները կրթվեն 

արտերկրում և վերադառնան Հայրենիք ու ներդնեն իրենց գիտելիքն այստեղ:  

1137. HyID.net կայք գնալով կարող են միանալ համահայկական Հայ ինքնության քարտ 

ծրագրին:  

1138. Ես միշտ չեմ հարգել այն սփյուռքահայերին, ովքեր նստած իրենց ապահով տանը 

փորձում են թելադրել, թե Հայաստանում ոնց ապրեն մարդիկ։ Եթե սփյուռքահայը 

ցանկանում է խոսքի իրավունք ունենա կամ առավել ևս՝ որոշումներ կայացնելու մեջ 

մասնակցություն ունենալ, ապա առնվազն պետք է որոշ ժամանակով գա և 

Հայաստանում, իր հայրենակիցների հետ իրենց խնդիրներով ապրի և իր մաշկի վրա 

զգա, այն ինչը հայաստանցիներն են զգում։ 

1139. Շատ սփյուռքահայեր կարող են շատ հմուտ ղեկավարներ լինել Հայաստանի ներսում, 

սակայն այսօր պետական կառույցներում ղեկավար պաշտոն ստանալու, օրինակ 

դպրոցի տնօրենի համար անհրաժեշտ է ՀՀ քաղաքացիություն։ 

1140. Իսրայելական փորձը շատ լավն է, սակայն ոչ միշտ կարող ենք զուգահեռներ անց 

կացնել, քանի որ մենք շատ տարբեր ենք:  

1141. Մենք պետք է այնպիսի միջավայր ստեղծենք, որ մարդիկ ուզեն գան։ Մենք պետք է 

տարբեր համակարգեր մշակենք տարբեր երկրներում ապրող հայերի համար։ Պետք է 

փորձել, որ մեր հին գործած սխալները նորից չկրկնվեն:  

1142. Մենք ունենք խնդիր՝ խոսում ենք բայց գործ չենք անում, իրականում ունենք հրաշալի 

ծրագրեր, որոնք զբաղվում են դեպի Հայաստան վերաբնակեցմամբ, պետք է 

ռեսուրսներն ուղղենք այդ ուղղղությամբ:  

1143. Չկան պատասխանատվության և հաշվետվության մեխանիզմներ սփյուռքի ՀԿ-ների 

վրա, և հիմնականում ծրագրերը արդյունք չեն տալիս:  

1144. Երկքաղաքացիները պետք է ունենան ընտրելու՝ քվեարկելու իրավունք, քանի որ նրանք 

էլ քաղաքացիներ են և պետք է մասնակցեն որոշումների կայացման գործընթացին։ 

1145. Մենք կարող ենք ստեղծել շատ լավ երկիր, ապրելու համար բարենպաստ 

պայմաններով, սակայն դա չի նպաստելու դեպի Հայաստան ներգաղթին, քանի դեռ 

Հայաստանից դուրս ապրող երիտասարդներն իրենց ավելի ապահով են զգում, բանակ 

գնալու և ծառայելու հարց կա։ 

1146. Հայրենիքը նյութական է՝ հողն է, որը պետք է պահել, դրա սահմանները պահելու 

համար պիտի զենք գնել, սահմանները ամրապնդել, այդ հողը սիրել և դրա համար 

պայքարել։ 

1147. Պետք է ստեղծել մի համակարգ, որ Սփյուռքում յուրաքանչյուր համայնք իր 

ներկայացուցիչն ունենա Հայաստանի կառավարությունում և կարողանա տարբեր 

ոլորներում՝ տնտեսական թե արտաքին քաղաքականության, իր օգնությունը 

ցուցաբերել։ 

1148. Կարևոր չէ որ սփյուռքից մարդիկ լինեն կառավարման համակարգում, կարևոր է, որ 

ուղղակի սփյուռքի ձայնը լսելի լինի՝ մի գործող հանձնաժողով ստեղծվի, որտեղ 

կհավաքվի սփյուռքի առաջարկությունները և կքննարկվի կառավարությունում։ 

1149. Եթե սփյուռքահայը ընտրելու՝ քվեարկելու իրավունք է ունելու, ապա նաև պետք է գա և 

ծառայի Հայոց բանակում։ 



1150. Տարբեր երկրներում գործող դեսպանատներում կան սփյուռքի հետ համագործակցող 

պատասխանատուներ, որոնք սակայն մոտիվացված չեն, սրտացավ չեն և անտարբեր են 

իրենց գործառույթների նկատմամբ։ 

1151. Անհրաժեշտ են օրենսդրական և սահմանադրական լուրջ փոփոխություններ, որոնց 

միջոցով սփյուռքում բնակվող հայերը կարողանան պատգամավոր ընտրվել իրենց 

նախընտրած ՀՀ համայնքում։ 

1152. Ոչ միայն Սփյուռքի նախարարությունը վերաբացելու կարիք կա, այլև պետք է 

փոխվարչապետ լինի սփյուռքի գծով, որը կզբաղվի հիմնական ներուժի 

կենտրոնացմամբ։ 

1153. Չեմ կարծում, որ եթե լինի սփյուռքի առանձին պառլամենտ այդ պառլամենտի 

որոշումներին լուրջ մոտեցող կամ լսող կլինի, դա ավելի շատ ֆիկտիվ դեր կունենա։ 

1154. Հանձանակատարի գրասենյակը բավարար լիազորություններ չունի, որ կարողանա 

արդյունավետ աշխատանք իրականացնի։ 

1155. Հանձնակատարի գրասենյակի վատ գործերը կարող է արտաքին գործոնների հետ՝ 

օրինակ Քովիդի կամ պատերազմի, մյուս կողմից գրասենյակի ղեկավարը պետք է չեզոք 

լինի և կուսակցական չլինի, եթե ցանկանում ենք, որ գրասենյակն իր նպատակին 

ծառայի։ 

1156. Հայաստանն ուժեղացնելու համար անհրաժեշտ է, որ Հայաստան ներգաղթողը, կամ 

Հայաստանում բնակության և աշխատանքի համար ներգաղթած հայը դառնա 

Հայաստանի քաղաքացի, այլ ոչ թե լինի երկքաղաքացի. սա ընտրության հարց է։ 

1157.  Եթե Հայաստանի կառավորությունը ցանկություն ունի իրոք Սփյուռքի հետ աշխատել, 

ապա պետք է մշակի մանրակրկիտ ծրագիր և ներկայացնի մեր սփյուռքի համայնքերին, 

քննարկումներ կազմակերպի համայնքների ներկայացուցիչների հետ ծրագրի 

վերաբերյալ, նոր սկսի Սփյուռքի հետ ճիշտ հարաբերություններ մշակել։ 

1158. Հայկական պարը կարող է խթան լինել հայկական համայնքներում հայերի միավորման 

և համախմբան համար, հարկավոր է ստեղծել հայկական պարերի խմբեր։ 

1159. Սփյուռքն այսօր Հայաստանի կարիքն ունի հայապահպանության հարցում, քանի որ 

այսօր սփյուռքը գոյատևում է Հայաստանի շուրջ։ 

1160. Ես կուզեի, որ մասնագիտական վերապատրաստումներն ակտիվ լինեին, պետք է 

տարբեր երկրների լավագույն մասնագետները գան այստեղ, կամ գնան սփյուռք 

կատարելագործելու։   

1161. Պատասխանատվության մեծ բաժինը Սփյուռքի պահպանման ԱԳՆ-ի ուսերին պետք է 

լինի, դեսպանատների միջոցով պետք է ավելի օֆիցիալ, ավելի երկարաժամկետ օգնել 

օջախների պահպանմանը:  

1162. Հայ երիտասարդներին այսօր հետաքրքրում է սոցիալական վալիդացիան, 

հաջողությունը և որակյալ կյանքը, սա է միավորում և՛ հայաստանցի, և՛ սփյուռքի 

երիտասարդներին։ 

1163. Եթե որպես օրինակ վերցնենք Հունաստանը, ապա պարզ է, թե ինչ մոդելով են իրենք 

առաջ գնում, իսկ Հայաստանի դեպքում մենք 30 տարի չունենք որևէ դիրքորոշում և 

առաջընթացի նպատակ:  

1164. Գլոբալիզացիան սոցցանցերի, մեդիայի միջոցով միավորել է շատ երիտասարդների, 



այս գործոնը պետք է օգտագործել հայ երիտասարդներին միավորելու համար, 

հայաճանաչությունը տարածելու համար (հայ խոհանոցը, հայ մշակույթը և այլն)։ 

1165. Հայաստանը գտնվում է խաչմերուկում, երբ կարիք ունի բալանսավորել 

հարաբերությունները թե՛ արևելքի, թե՛ արևմուտքի հետ:  

1166. Եթե մենք ուզում ենք ԱԳՆ աշխատի ու լինի ճկուն, իսկ համայնքը պետք է ցույց տա իր 

կարիքները, դիմի դեսպանատներին և լինեն մեխանիզմներ պատժի, անգամ դեսպանին 

փոխելու:  

1167. Պետք է ընդհանրապես փոխվի դեսպանատների աշխատանքի ոճը․ օրինակ երբ գալիս է 

նոր դեսպան, աշխատակիցները տալիս են մարդկանց ցանկ, որը և համարվում է 

համայնք, սակայն համայնքը ավելի մեծ է, քան այդ ցանկը:  

1168. Դեսպանների համար Սփյուռքը դարձել է իրենց խնդիրների լուծման միջոց:  

1169. Կանայք ավելի պրոակտիվ են և ստեղծագործ, կանայք կարող են շատ հետաքրքիր ձևով 

սոցցանցերի միջոցով հայկական խոհանոցը, հայկական պարն ու երգը ներկայացնել 

աշխարհին, սակայն դրանց որակն ու բովանդակությունն էլ պետք է համաձայնեցվի 

մասնագետների հետ, համակարգվի մեկ ընդհանուր կառույցի կողմից։ 

1170. Համայնքի տարբեր ներկայացուցիչներին միակ միավորողը հանդիսանում է եկեղեցին:  

1171. Իմ երիտասարդության տարիներին ամերիկահայերը շատ ավելի շատ էին կապված 

միմյանց հետ, քան հիմիկվա երիտասարդությունն է։ 

1172. Սփյուռքում ամենամեծ խնդիրն այն է, որ կորցնում են ազգային ինքնագիտակցությունը, 

հատկապես երիտասարդները։ Դա գնալով ավելի է խորանում, հատկապես 

ասիմիլյացիայի հետևանքով։ Մեզ հարկավոր է օգնություն, մենք այնտեղ հիմնել ենք 

երիտասարդական կազմակերպություն, որը սակայն, միայնակ չի կարող ոչինչ անել։ 

Շատ լավ կլիներ, որ լինեին ընկերություններ, որտեղ մենք սփյուռքահայերս, նույնպես 

ներգրավված լինեինք։ Ասենք, օրինակ, մենք կարողանայինք որևէ ընկերության 

մասնաբաժին ունենայինք։ 

1173. Անհրաժեշտ է վերլուծության ենթարկել սփյուռքի յուրաքանաչյուր համայնքը, պարզել 

դրանց յուրահատկությունները, առավելություններն ու թերությունները, վերլուծության 

հիման վրա որոշել, թե ինչպես աշխատել յուրաքանչյուր համայնքի հետ և գտնել այն 

ընդհանրությունները, որ կարող են միավորել տարբեր համայնքներ։ 

1174. Դեսպանատների KPI-ների հարցում հենց դեսպանատները կարող են մշակել 

հարցաթերթիկ, որը բաց կլինի համայնքի անդամների համար և այնտեղ նրանք կարող 

են քվեարկել, անել իրենց առաջարկությունները, գրեն բողոքները:  

1175. Պետք է լինի մեխանիզմ, որը կապահովի դեսպանատների աշխատանքի 

թափանցիկությունը:  

1176. Ամերիկայում հիմնականում հայագիտական ամբիոնները հիմնադրվել են հայ 

բարերարների շնորհիվ, սակայն նրանք իրավասություն չեն ունեցել ամբիոնի 

ղեկավարմանը մասնակցել, արդյունքում հենց այդ համալսարանն է իր վրա վերցրել 

հայագիտական ամբիոնի ղեկավարումը և հիմա հիմնականում ամբիոնների 

ղեկավարները հայեր չեն։ 

1177. Առաջարկում եմ, որ մարմիններ լինեն, որոնք հավաքագրեն սփյուռքում առկա 

խնդիրները, իսկ Հայաստանում լինեն կառույցներ, որոնք լսեն բարձրացված խնդիրները 



և փորձեն լուծումներ տալ։ 

1178. Դեսպանատների աշխատանքները պետք է գնահատվեն և այդ գնահատման 

արդյունքները պետք է բաց լինեն և տեսանելի, որպեսզի բոլորը տեսնեն 

դեսպանատների աշխատանքի էֆեկտիվությունը:  

1179. Սփյուռքին նույնպես պետք է մոտիվացիա, որպեսզի  այնտեղ ապրող մարդիկ 

հասկանան, որ մենք նույնպես իրենց մեջքին կանգնած ենք: Կարծում եմ՝  Հայաստան 

համահայկական հիմնադրամի գումարներից պետք է ինչ-որ բաժին հատկացնել 

սփյուռքին որոշ դեպքերում օգնելու համար։ Դա հայի գումարն է, որը գնում է հայերին 

օգնելու վրա։ 

1180. Ուսանողները երբ գալիս են Ֆրանսիա, հիմնականում շարունակում են սովորել։ Իսկ 

եթե գալիս են 12-15 տարեկանում հիմնականում փորձում են աշխատել և չեն զբաղվում 

ուսմամբ:  

1181. Ամեն տարբերակ կարելի է կիրառել, որպեսզի հավաքագրվի գումար՝ հայության մոտ 

ծագած հարցերը լուծելու համար։ 

1182. Ամեն պետություն ունի իր գրանտը կամ գումարը, կարևոր հարցեր լուծելու համար։ 

Օրինակ, Լիբանանում ստեղծվեց մի վիճակ, երբ հայերը դժվար կացության մեջ 

հայտնվեցին։ Հայաստանի կառավարութունը կարող էր դիմել, որպեսի իրենք գրանտ 

տային՝ լիբանանահայերին օգնելու համար։ 

1183. Հայաստանի դեսպանատները պետք է հատուկ նշանակված մարդ ունենան, ով 

կհամակարգի համայնքի աշխատանքները դեսպանատան հետ։ Լրացուցիչ ծախսերից 

խուսափելու համար կարելի է այդ նշանակված մարդուն վերցնել հենց համայնքից:  

1184. Պետք է ցույց տալ Հայաստան վերադառնալու և այստեղ կրթություն ստանալու 

հեռանկարը, ցույց տալ թե ինչ առավելություն ունի Հայաստանում սովորելը, սա պետք է 

իրականացնել համակրգված և թիրախավորել սփյուռքահայ երիտասարդությանը, 

ուսումնասիրել թե ինչ թեմաներ են իրենց հետաքրքրում և գովազդել նրանց համար այդ 

կրթական ծրագրերը (օրինակ ռուսահայերին շատ կարող է հետաքրքրել Հայաստանում 

IT մասնագիտում ստանալը): 

1185. Կառավարությունը կարող է դիմել գրանտերի, սփյուռքահայերին օգնելու համար, 

պետական կառավարական մակարդակով ինչ-որ մարմին ստեղծի, որը կդիմի այլ 

երկրների կառավարությանը, որպեսզի սփյուռքում ապրող հայերին օգնության 

տրամադրվի, որն, ի վերջո էլի կծառայի սփյուռքահայերին։ 

1186. Վարչապետն անձամբ պետք է ներգրավված լինի սփյուռքի հետ կապված հարցերին:  

1187. Միշտ չի, որ Հայաստանը կարող է օգնել, բայց եթե կառավարությունը դիմի, որ օրինակ 

Ուկրաինայում ապրող հայերին տրված գումարից օգնություն տրամադրվի, դա կարող է 

հարցի լուծում լինել։ 

1188. Հայի կերպարը և իմիջը կարելի է բարձրացնել Սփյուռքում հայտնի մարդկանց, 

ինֆլուենսերների, բլոգերներին օգնելու և մի նպատակի՝ ծրագրի շուրջ համախմբելով։ 

1189. Հայաստանի կառավորությունը կարող է սուբսիդավորել սփյուռքահայերի կողմից 

Հայաստանոմ իրականացվող ծրագրերը։ 

1190. Սփյուռքի համայնքը ամեն երկրում մի ձև է վերաբերվում նոր եկածներին։ Գլենդելում 

մեկուսացնում են, իգնոր անում, Ֆրանսիայում օգնում են, եկեղեցին անվճար 



ֆրանսերեն դասեր է տրամադրում:  

1191. Շատ լավ կլինի, որ լինի մի կազմակերպություն, որը տարբեր երկրներում հայկական 

լոբինգ անի։ Դա շատ կարևոր բան է, պետք է Հայաստանից ընդհանուր 

ռազմավարություն պետք է մշակվի,որ հասկանանք, թե ինչ կետերով պետք է 

իրականացնել այդ լոբբինգը։ 

1192. Համաժողովներ կազմակերպել ոչ միայն Հայաստանում, այլ նաև սփյուռքում, որտեղ 

քննարկումներ և երկխոսություններ կծավալվել սփյուռքահայերի և Հայաստանցիների 

միջև:  

1193. Ես նույնպես համաձայն եմ, որ Հայաստանի կառավարությունը պետք է 

ռազմավարություն մշակվի, խնդիր դրվի իր լուծումներով։ Պետք է հստակ ձևակերվեն 

առաջնահերթությունները, հատկապես եվրոպական երկրներում։ 

1194. 1818 թ. Սինգապուրում բուսաբանական այգու համար կանոնադրություն է գրվել, որն 

այսքան տարիների ընթացքում չի փոխվել։ Իրենք առաջ են գնացել դրանով ու ոչ մի բան 

չեն փոխել։ Մեր լոբբիստական ընկերությունները նույնպես պետք է հստակ 

կանոնադրություն մշակեն, որը պետք է գա Հայաստանից։ Ու պետք է ընտրվեն հստակ 

կետեր, չափորոշիչներ, որ կարողանանք ներկայացնենք աշխարհում։ Պետք է բոլորս մի 

ուղու վրա լինենք։ Այսօր մենք դա չունենք:  

1195. Մեզ հարկավոր է կոնկրետ մշակված ծրագիր, ինչ քաղաքականություն պետք է վարել, 

լոբբիստական ինչ ուղղություններ պետք է վերցնել։ Դա պետք է արվի կառավարական 

մակարդակով:  

1196. Քանի կրթօջախ է փակել Սփյուռքում, բոլորը պետք է վերականգնել, դրսում պետք է 

վերաբացել հայկական դպրոցները: Դպրոցները փակելու փոխարեն կարող էինք 

մասնագետներ ուղարկել այնտեղ աշխատելու:  

1197. Օրինակ, Ախալքալակում հայ երեխաները խնդիր ունեն կրթության, մեր 

կառավարությունը պետք է այս մասին մտածի: Նրանց համար հատուկ դասագրքեր 

պետք է մշակվեն ու տպագերվեն, ու այդպես սփյուռքի բոլոր մեծ գաղթօջախների 

համար պետք է մշակվի։ 

1198. Վարդապետները, երբ Հայաստանից տեղափոխվում են Սփյուռք և սփյուռքի իրենց 

հայերնակիցներին փորձում են խորհրդատվություն տալ՝ օրինակ ամուսնության կամ 

մկրտության վերաբերյալ, խնդիր է առաջանում, քանի որ նրանք չեն ճանաչում այդ 

մարդկանց և չեն հասկանում նրանց մշակույթը։ 

1199. Ֆրանսիայի Սփյուռքը շատ ծերացող է. նույնն է մնացել ինչպես 20 տարի առաջ էր, որն 

առաջացնում է լճացում:   

1200. Կանադայում լավ օրինակ ունենք, հայ մշակութային կենտրոն է. կարելի է բոլոր մեծ 

գաղթօջախներում ստեղծել մշակութային կենտրոններ, որտեղ կհամախմբվեին հայ 

երեխաներն ու երիտասարնդները։ Կարելի է գնել շենք, որտեղ կհամախմբվեն հայերը, 

անշարժ գույք կարելի է ձեռք բերել, որը շատ կարևոր բան է։ 

1201. Արդեն 10 տարի է, ինչ Գյուբենկյան հիմնադրամը մարտավարություն է մշակել 

արևմտահայերենի պահպանման և զարգացման նպատակով։ Պետք է այսպիսի 

ծրագրերը խրախուսվեն և ավելի շատ լինեն։ 

1202. Սովետական տարիներին Հայաստանը հատուկ 120-160 տեղ էր տալիս Սփյուռքի 



հայերի համար և հոգում էր նրանց ծախսերը, կարելի է շարունակել այդ 

գործունեությունը։ 

1203. Հայագիտությունը պետք է դարձնել միջազգային ուսումնասիրության առարկա։ 

1204. Բոլոր կազմակերպություններում գրանցված սփյուռքահայերի միայն 5 տոկոսն է 

մասնակցում նախաձեռնությունների, մնացածները անտարբեր են և տեղեկություններ 

ստանում են միմիայն լրատվականներից:  

1205. Քանի որ օրենքով պաշտպանված չեն, սփյուռքահայերը ստիպված դիմում են 

պաշտոնյաների իրենց հարցերի լուծման համար, ուստի և լինում են չարաշահումներ:  

1206. Մեր հոգեկերտվածքի հիմնական մասը կախված է մեր մշակույթից ու եթե պետությունը 

իր վրա չի վերցնում հոգեկերտվածքի վերափոխելու դերը, ապա ամեն ինչ հակվում է 

դեպի օտար կողմ:  

1207. Սփյուռքի հետ համագործակցությունը կարող է կոտրել այն կարծրատիպերը, որ 

հայկական վատն է:  

1208. Սփյուռքը միավոր չէ և երբ մենք ասում ենք սփյուռքի պահպանում, պետք է 

հասկանանք, թե ինչ ի նկատի ունենք, ինչպես ենք չափում:  

1209. Այո, 70-80-ականներին համալսարանում եղել են քվոտաներ սփյուռքի 

ներկայացուցիչների համար, ովքեր ուսանել են անվճար:  

1210. Հարկավոր է ստեղծել ավելի մեծ քանակով հիմնադրամներ, որոնք կնպաստեն 

կրթություն ստանալուն արտասահմանում:  

1211. Հայաստանը չունի ճգնաժամային և արտակարգ իրավիճակներին արձագանքելու 

համակարգ: Ճգնաժամային կառավարումը շատ լուրջ բան է և աշխարհում շատ քիչ 

պետություններ կան, որոնք իրոք ունեն ճգնաժամային կառավարում:  

1212. Եթե մենք չունենք ճգնաժամային կառավարման մոդել, ապա ինչպես պետք է 

կառավարել և տնօրինել սփյուռքի հետ աշխատանքը:  

1213. Ճգնաժամային կառավարման համար կա փորձ և կան բազում մոդելներ, որոնք մենք 

կարող ենք վերցնել և տեղայնացնել՝ նորը ստեղծելու փոխարեն:  

1214. Հայաստանը պետք է օգնի, որ Սփյուռքում տարաձայնություններ չլինեն։ 

1215. Մենք և մեր փորձագետները բուժման մասին ենք խոսում, բայց  չեմ կարծում, որ 

կարողացել ենք հիվանդության խորքային ուսումնասիրություն արել։ 

1216. Ֆրանսիայում շատ մարդիկ օգտագործում են հայկական հարցերը, օրինակ 

ցեղասպանությունը, որպեսզի մտնեն Ֆրանսիայի քաղաքական կյանք և նման մարդիկ 

պառակտում են պայքարը:  

1217. Եթե սփյուռքից գան շատ բիզնեսներ, տեղում կառաջանա մրցակցություն և կզարգանա 

մեր տնտեսությունը:  

1218. Աշխարհի տարբեր երկրներում մենք ունենք լավագույն բժիշկներ, որոնք կարող են գան 

Հայաստան և օրինակ Հայաստանը դարձնեն բժշկություն արտահանող երկիր:  

1219. Ռուսաստանի հայերի միությունը չի արտահայտում բնավ Հայաստանի շահերը:  

1220. Փորձենք ստեղծել հարթակ, որը կհակակշռի ռուսաստանի հայերի միության 

քաղաքականությանը և որին կվստահեն Ռուսաստանի հայերը:  

1221. Սփյուռքի անվտանգության հետ կապված Հայաստանը պետք է կապ հաստատի տվյալ 

երկրների հատուկ ծառայությունների հետ:  



1222. Ցանկացած համայնք պետք է ունենա իմունիտետի կուլտուրա։ Պետք է կարողանան 

հեռացնել համայնքի ղեկավարին, ով այլ շահեր կհետապնդի:  

1223. Ռուսաստանում խորովածանոցի տերը հայ համայնք է բացում, որպեսզի ֆինանսական 

շահ ունենա, առանց որևէ գաղափարական հիմքի:  

1224. Մոտ 27 տարի ապրել եմ Ռուսաստանում, բայց շատ հեշտ եմ վերադարձել, որովհետև 

այստեղ եմ ծնվել։ Բոստոնում ծնված  ու այնտեղից եկած մարդու համար դա շատ բարդ 

է։ Պետք է աջակցել ու պետք է հնարավորություն ունենալ, որ նման մարդիկ 

վերադառնան։ Նրանց համար պետք է համապատասխան պայմաններ ստեղծել։ 

1225. Կարելի է սփյուռքում բնակվող մարդկանցից հավաքել գումար ընդհանուր հայկական 

բանկ ստեղծելու համար. մասնակցության չափը կարող է կարգավորվել ըստ մարդկանց 

աշխատավարձի։ 

1226. Ես համաձայն եմ, որ բոլոր հայերը վճարում անեն, բայց դա չպետք է կոնկրետ թվով 

սահմանել։ Բացի այդ, ինչպես պետք է անենք, որ սփյուռքահայերը վստահեն իրենց 

փողերը։ 

1227. Ինչպես ես պետք է համոզված լինեմ, որ իմ տված գումարը կծառայի իր նպատակներին։ 

Ես կարծում եմ, որ այս հարցը շատերի մոտ կարող է ծագել։ 

1228. Ես ուզում եմ, որ այն գումարը, որ աշխատել եմ իմ քրտինքով, գնա անպայման 

պետության զարգացմանը։ 

1229. Պետք է վերահսկող ինչ-որ համակարգ լինի, որով սփյուռքի ներդրած գումարը 

իսկապես ծառայի պետությանը։ 

1230. Սփյուռքում բնակվող  ու գումար ներդնող մարդկանց համար պետք է մշակվեն ու 

առաջարկվեն ոլորտներ, որ մարդը ներդնի իր գումարն այնտեղ, որտեղ իրեն ավելի 

հոգեհարազատ է։ 

1231. Անդամավճարությունն ու հանգանակությունը տարբեր բաներ են։ Սրանք երկու 

տարբեր ծրագրեր են, որոնք իրար հետո կապ չունեն։  

1232. Ցանկացած սփյուռքահայ պարտավոր է որպես հայ լինելու տուրք վճարի։ Ես հիմա էլ 

որոշ  վճարումներ անում եմ իմ կամքով։ Վստահության խնդիրը  շատ հայեր 

օգտագործում են ու խուսափում են վճարումներ անելուց։ Այդ տուրքը ամեն հայ պետք է 

վճարի։ 

1233. Պատերազմի ընթացքում մեր ընկերությունը 120.000 դոլար հավաքեց ու փոխանցեց, 

բայց հետո իմացանք, որ այդ գումարները սխալ տեղում են օգտագործվել։ Բայց մենք 

այդ մասին չենք մտածել, ուղղակի օգնել ենք։ 

1234. Պարտադրել գումար, այն էլ կոնկրետ գումար, կարծում եմ՝ աբսուրդ է։ Ինչպե՞ս է դա 

կառավարվելու, ինչպե՞ս են հաշվելու աշխատավարձը, որ գումար պահանջեն։ 

1235. Աշխարհում ամենատարածված լեզուն է, ու ազգանունների վերջավորությունները հենց 

դրա հետ են կապված։ Այժմ անգլախոս աշխարհը ian-ով է ճանաչում, դրա համար ես 

կարծում եմ, ճիշտը հենց այդ տարբերակն է։ Կարծում եմ՝ երկու տարբերակներն էլ 

ընդունելի են, ինձ համար տարբերություն չկա։ Կարծում եմ դա մեր ցանկության ոլորտը 

չի, եթե պաշտոնապես որոշվի որևէ տարբերակ, կարելի է  հենց այդպես էլ անել։ 

1236. Շատ կարևոր հարց չէ, բայց Y-n ավելի նման է հայկական յ-ին: 

1237. Պետք է ունենալ երաժշտական խմբեր, որոնք ելույթ կունենան դրսում՝ ներկայանալով 



որպես հայկական բրենդ։ 

1238. Նախկինում Սփյուռքն է մեզ ներկայացրել այլ երկրներում, կարծում եմ պետք է 

զուգահեռ պրոցեսներ ընթանան, Սփյուռքը և Հայաստանը պետք է միասին գործեն, և 

որևէ մեկը չդրվի առաջին կետում։ 

1239. Եթե «դիասպորան» չունենա մասնակցություն որոշման կայացման մեջ, չի գա այստեղ։ 

1240. Միասնականություն կարող է ձևավորվել ազգային նպատակի առկայության դեպքում։ 

Որքան էլ մեր սփյուռքում մարդիկ իրարից տարբեր են, կան ընդհանուր 

հետաքրքրություններ, որոնք միավորում են Ղազախստանի ու ԱՄՆ-ի հայերին։ 

1241. Զարմանալի է, որ հարցումների արդյունքով Սփյուռքի հետաքրքրությունների թվում 

Հայաստանն առաջնային չէ։ Ես ԱՄՆ-ում եմ ապրում ու մեր ուրախանալն ու տխրելը 

Հայաստանի հետ է կապված։ 

1242. Մենք սիրողական կերպով հավաքված ենք, ներակայցնում ենք Սփյուռքը, բայց լավ 

կլինի, որ գոնե Սփյուռքի նախարար կարողանանք ընտրել, թող ընտրվի մի տեղից, 

օրինակ Ռուսաստանից, ներկայացնի ծրագիր, ընտրվի, հետո կընտրվի օրինակ 

Ամերիկայից։ 

1243. Եթե ունենանք Սփյուռքի խորհրդարան և մարդիկ ունեն մեկը, որը իրենց կներկայացնի՝ 

սփյուռքը կդառնա ավելի հայաստանակենտրոն։ 

1244. Եթե քո մեջ անգամ մի կաթիլ հայի արյուն կա, նրա մեջ կարելի է արթնացնել հայկական 

մշակույթի հանդեպ հետաքրքրությունը. պետք է աշխատել այս ուղղությամբ։ Այսպիսով, 

ե՛ւ հայապահպանության հարցը կլուծենք, ե՛ւ հայության ու Հայաստանի մասին 

օտարներին տեղեկացնելու։ 

1245. Ես կարծում եմ, որ Սփյուռքը մեծ կարող ուժ է մեզ համար և սփյուռքի 

թերներգրավվածությանը նպաստող բազմաթիվ արգելքներ կան, Հայաստանի 

օրենսդրությունը լուրջ խոչընդոտներ է առաջացնում, միայն դրանք վերացնելուց հետո 

կարելի է մարդկանց թույլ տալ աշխատել կառավարությունում։ 

1246. Շվեդիայում սփյուռքը կազմակերպված չէ, սակայն մեր օրը սկսում է Հայաստանից 

լուրերով։ Սակայն մենք իրավիճակից ելքերը տարբեր կերպ ենք տեսնում։ Պետք է լինեն 

մի քանի մեծ գաղափար, որոնք կմիավորեն իրենց շուրջ մարդկանց։ 

1247. Մեկ ու կես տարի առաջվա գնացած մարդը և 30 տարի առաջ գնացած մարդը, որն 

ապրում է Ամերիկայում, երկուսն էլ մտածում են, որ Ամերիկայում ավելի լավ է, քան 

Հայաստանում, ու եթե դա մենք կարողանանք շտկել, թե մի տարի առաջ գնացածը թե 30 

տարի առաջ գնացածը հետ կգան Հայաստան։ 

1248. Հայաստանը պետք է օգտագործի Սփյուռքի փորձառությունը, գումարը, էներգիան, իսկ 

դրա համար ամեն ինչ պետք է թափանցիկ արվի, պետք է լինի գաղափար, նաև դրա 

իրականացնողները և առաջ մղող ուժերը։ 

1249. Սփյուռքում շատերն իրենց ունիկալ օրակարգերն ու խնդիրներն ունեն ու բնական է, որ 

Հայաստանն իրենց հետաքրքրությունների առաջին տեղում չէ։ 

1250. Ճիպոտով ծեծելով հայ չես պահի, դա մաշվող ռեսուրս է, ճկուն պետք է լինել։ Հայերն 

ի՞նչ ներդրում կարող են ունենալ ու առանձնանալ։ Իսրայելի օրինակն ենք դիտարկում, 

գուցե էդ փորձված թանից օգտվենք՝ տեղայնացնելով։   

1251. Հայաստանի հանդեպ Սփյուռքի հարաբերություններում շատ էական է Հայաստանի և 



տվյալ երկրի միջև հարաբերությունները։ Օրինակ, երբ պարզվեց, որ Ղրիմի կամրջի 

պայթյունի հեղինակ մեքենան Հայաստանով է անցել, դա ազդեց ոչ միայն Հայաստանի 

ու Ռուսաստանի հարաբերությունների, այլ նաև մեր՝ որպես Ռուսաստանում ապրող 

մարդու վերաբերմունքի վրա Հայաստանի հանդեպ։ 

1252. Պետություն - Սփյուռք պատասխանատվությունը պետք է լինի փոխադարձ։ 

1253. Ինտեգրման մեջ շատ կարևոր մի բան կա, երբ որ ինտեգրացիան անում է Իսրայելը կամ 

Գերմանիան, իրանք շատ լավ համակարգ ունեն, բայց երբ մարդկանց բերում ենք 

էստեղ, պետք է իրանց պաշպանենք, որ ինտեգրացիա լինի։ Եթե Հայաստանը 

ինտեգրացիա անի 100-ից մեկը կգա։ Ինտեգրացիոն սիստեման պետք է «դիասպորայի» 

հետ անեն։ Եթե դրսի հայերը ու էստեղի հայերը միասին նստեն սեղանի շուրջ, շատ լավ 

ինտեգրացիա կարող են անեն։ 

1254. Եթե Հայաստանում հասկանան, որ Սփյուռքի մեր հայերը նաև ներկայացնում են այն 

երկրները, որտեղ բնակվում են, մենք մեզ հարց կտանք՝ արդյո՞ք ուզում ենք ու արդյո՞ք 

պատրաստ ենք, որ այդ մարդիկ մասնակցենք Հայաստանի կառավարմանը, կամ 

Հայաստանի հետ առնչվող խնդիրներում մասնակցություն ունենան։ 

1255. Ինտեգրացումը պարտադիր պետք է արվի, բայց չպիտի կենտրոնանա Երևանի վրա, 

օրինակ տարբեր մարզերում բացվել են տարբեր արտադրամասեր։ Մենք պիտի 

դառնանք արտադրող ու ստեղծող։ 

1256. Կարևոր է հարգել բոլորիս տարբերությունները, մեր կյանքի փորձառությունները մեզ 

տարբեր են դարձրել, բայց այդ բազմազանությունը կարող է խանգարելու փոխարեն 

օգնել և նույնիսկ միավորել մեզ: 

1257. Իմ ծանոթները դրսից եկել են, ամուսիններ են, աշխատում են IT ոլորտում, իրենք 

գնացել ապրում են Սառնաղբյուրում, իրենց սպանես՝ չեն գա Երևան բնակվելու։ Իրենց 

անհրաժեշտ է լավ վարսահարդար, լավ բժիշկ, ու կարող ենք ապակենտրոնացնել, 

ուղղակի պետք է դրա մշակույթը և ժամանակը։ 

1258. Ես ուզում էի գալ Հայաստան և գնալ Արարատ կամ Վարդենիս աշխատեի, բայց գալու 

էի երեխաներիս հետ, բայց հետո մտածեցի՝ իսկ արդյո՞ք ապագա գա երեխաներիս 

համար։ Պետք է մարդկանց համոզենք, որ այստեղ կա ապագա, կա լույս։ 

1259. Ժամանակն է մտածել, որ սփյուռքահայ բառն արդիական չէ, քանի որ սփյուռքահայը 

հետևանք է ինչ-որ պրոցեսի։ Հայաստանը լքելու ֆունդամենտալ պատճառը բողոքի ձև է 

իշխանության դեմ և ինքն իրեն խաբելու ձև։ Մարդը բանակի կենացն է խմում, սակայն 

իրականում փախցրել է իր երեխային բանակից։ 

1260. էն 7 միլիոնը, որ Հայաստանում չի ապրել, չես կարող պահանջել իրենցից՝ եկեք տվեք 

անվտանգությունը, հետո պահանջեք։ 

1261. Կարևորում եմ համատեղ Հայաստան-Սփյուռք ֆոնդի ստեղծումը, որը 

երիտասարդներին կբերի Հայաստան՝ տարբեր ծրագրերի շրջանակում։ 

1262. Այն մարդիկ, ովքեր «դիասպորայում» շատ լավ խոսում են հայերեն, շատ-շատ քիչ են։ 

Մենք պետք է «փրոթեքթ անենք» արևմտահայությանը։ Հայաստանը պետք է սփյուռքի 

ինքնապահպանությունն իր վրա վերցնի։ 

1263. Առաջ Հայաստանը Սովետ էր, Սփյուռքի կազմակերպչական կառույցները 

համայնքները կազմակերպում էին՝ դա մատնացույց անելով։ Այժմ նրանք ազդեցություն 



չունեն համայնքներում, բոլորը հոգնել են բոլոր կուսակցություններից, նայում են դեպի 

Հայաստանի պետությունը, որտեղից, սակայն, ոչինչ չեն անում։ Հիմա էլ Սփյուռքի 

կառույցները փորձում են բանեցնել պատերազմում պարտված լինելու իրողությունը, 

բայց էլի չի գործելու։       

1264. Պետք է պետությունն այս առաջարկները վերցնի և իրագործի։ 

1265. Կուլտուրայի և դիասպորայի պահպանումը միայն լեզվի խնդիրը չի, պիտի մարդկանց 

էլ բերեն։ Եթե դիասպորայի հայերը չգան իրենց բիզնեսներով, ֆիզիկապես՝ կուլտուրայի 

պահպանումը շատ դժվար է լինելու։ 

1266. Ես հակված չեմ շատ մեծ հույսեր կապել Սփյուռքի հետ, դա ընդամենը մի օղակ է մեր 

պետականաշինության հարցում, որը պետք է հզորացնել։ Առաջին հերթին կարևոր է 

դպրոցը․ երեխան պետք է խաղերի միջոցով հայերեն սովորի, գնա կիրակնօրյա 

դպրոցներ, այդպես պահպանվում են ավանդույթները, տոները, պատմություն են 

սովորում։ Պետք է նաև ցանց ստեղծվի և դրա միջոցով տարբեր երկրների համայնքներն 

օժանդակեն միմյանց։ 

1267. Ինքնիշխանությունը մեր երկրի զարգացման եւ ապագայի կարեւոր գործոն է։ 5 տարի 

առաջվա համեմատ այդ առումով հիմա ավելի լավ վիճակում ենք, եւ խնդիրն այն է, որ 

պետք է փորձենք պահպանել այդ փոքր հնարավորությունը եւ զարգացնել այն։ 5 տարի 

առաջ ՀՀ-ն կարո՞ղ էր ՄԱԿ-ում ՌԴ-ի հարցի առնչությամբ ձեռնպահ քվեարակել, ոչ, 

իսկ այսօր դա փաստ է։   

1268. Հայապահպանության խնդիրը համահայկական է, միայն Սփյուռքին չի վերաբերում։ 

Նայեք, այսօր մեր երեխաները մեծանում են ի՞նչ մուլտերի ազդեցությամբ՝ ռուսական 

կամ հոլիվուդյան, սա լուրջ խնդիր է։ Մեր մեդիա արտադրանքը՝ տարբեր տարիքային 

եւ թիրախային լսարանների համար, բացակայում է։ Սա ռազմավարական լուրջ հարց 

է։   

1269. Պետությունը պետք է զբաղվի և խթանի այս բոլոր գործընթացները։ Սփյուռքը պետք է 

պետության ուշադրության կենտրոնում լինի, կարևոր է համագործակցությունը 

տարբեր ենթակառուցվածքների, դեսպանությունների, շրջկենտրոնների, համայնքների 

հետ, որպեսզի առաջանա հասարակական հետաքրքրություն։ Լավ կլիներ, եթե 

ստեղծվեր Հայաստան-Սփյուռք համագործակցությունը համակարգող կենտրոն։ 

1270. Սփյուռքի աջակցությունը ստանալու համար առաջարկում եմ լեգալացնել 

հարաբերությունները. կարող է կնքվել հուշագիր այդ մասին Հայաստանի 

կառավարության և Սփյուռքի (արդեն իսկ գոյություն ունեցող կամ գուցե նոր ստեղծվող) 

համապատասխան կազմակերպության միջև: 

1271. Մենք պետք է հասկանանք, որ Սփյուռքը մեզ միակողմանի օգնող չէ, ո՛չ, սա 

երկկողմանի աշխատող օղակ պետք է լինի։ 

1272. Ես այսպես եմ տեսնում. պետության կողմից համակարգված հայրենադարձության 

ծրագիր, բազմաթիվ նորարարական ծրագրեր, ստարտափեր, լավ լիդերների և 

մենթորների համախմբում։ Կրթության ոլորտում պետք է լինի բիզնեսի մասնակցության 

հնարավորություն, արտոնություն տրվի սփյուռքի բիզնեսին այն դեպքում, եթե նա 

ներդրում է կատարում կրթության ոլորտում, նույնը՝ բժշկության ոլորտում։ 

 



Օր 3. Բնակչության աճ 

 

1.   Ժողովրդագրությունը Հայաստանի համար ռազմավարական խնդիր է։ 

2. Ծնելիության թվի նվազումը և արտագաղթի հիմնական պատճառները կապված է 

անվտանգային հարցերի, անարդարության մթնոլորտի և սոցիալական վատ վիճակի 

հետ։ 

3. Երեք գլխավոր նպատակ կա ժողովրդագրական խնդիրը լուծելու համար՝ 

խաղաղություն, թշնամիների հետ լեզու գտնել և հայերի մտածելակերպի, մշակույթի 

փոփոխություն։ 

4. Հայերը դարձել են «պարարտանյութ» աշխարհի համար։ 

5. Եթե հայերը քիչ տոկոս կազմեն Հայաստանում, դա արդեն չի լինի Հայաստան։ Հայերը 

պետք է բնակչության մեծամասնությունը լինեն։ 

6. Պետք է պետական մակարդակով խրախուսել բազմազավակությունը: Այդ նպատակով 

կարելի է քննարկել նաև բազմակնության հարցը։ 

7. Երբ հայերը ցրվեցին Եղեռնի ժամանակ, բոլոր ազգերը նրանց գրկաբաց ընդունեցին, 

բայց, չգիտես ինչու, մենք պատրաստ չենք նույնկերպ վարվել այլ ազգերի հետ։ Մենք 

չպետք է սրերով դիմավորենք այլազգի մարդկանց։ 

8. Սփյուռքում շատերը չգիտեն, որ Հայաստանում ժողովրդագրական խնդիր կա։ 

9. Որպեսզի մարդը չուզենա լքել Հայաստանը, նրան պետք է աշխատանք ու բնակարան։ 

Մեր հիփոթեկային համակարգը բարդ է, այն պարզեցման կարիք ունի։ 

10. Երեխաներս Ռուսաստանում են, ամուսնացած են, ամեն ինչ լավ է, նյութապես 

ապահովված են, բայց ուզում են հետ գալ։ Ուղղակի չգիտենք, թե այնտեղի ունեցվածքն 

ինչ անենք, ոնց անեն, որ գան ու Հայաստանում էլ նորմալ ապրեն։ 

11. Եթե մարդը տեսնում է, որ այստեղ վատ է, չի թողնելու Ամերիկայից գա էստեղ ապրի։ 

12. Երկրի անորոշությունը հետ է մղում մեզ ունենալ երկրորդ երեխան։ Վախի 

զգացողություն կա վաղվա օրվա նկատմամբ։ 

13. Շատ երեխա ունեցողներին մեր գյուղում ասում են՝ խելքդ թռցրե՞լ ես։ 

14. Մեր մեծերն ասում էին՝ բա 2 երեխայի համար կի՞ն են պահում։ 

15. Երկրի ողնաշարը բնակչությունն է, ու այսօր աճ ապահովելու գլոբալ խնդիր ունենք։ 

Բայց չունենք անվտանգություն, սոցիալական ապահովություն և այլ անհրաժեշտ 

պայմաններ։ Հարց է առաջանում, բազմացանք, հետո՞։ Կայունություն է պետք։ 

16. Ես, որպես գիտակից անձ, գործարար անձ, կարող եմ 5 ընտանիք ունենալ և պահել, 

բայց ինչպե՞ս դրան կնայեն։ Իմ առաջարկը հետևյալն է՝ ես կարող եմ պահել 5 կին և 

ունենալ երեխաներ, որոնց հետ հաստատ կարելի է ընդհանուր լեզու գտնել։ 

17. Մենք պետական ծրագրերում թիրախավորում ենք սոցիալապես խոցելի հատվածին և 

աչքաթող ենք անում մտավորական հատվածը, որը գուցե ցանկանում է ավելի շատ 

երեխա ունենալ, սակայն մասնագիտական աճն ու տնտեսական խնդիրները թույլ չեն 

տալիս։ 

18. Առաջին ինստիտուտը, որը պետք է զբաղվի բնակչության աճով, եկեղեցին է։ Օրինակ՝ 

Մոլդովայում ամեն 5-րդ բալիկի դեպքում հոգևորականներից մեկը ավտոմեքենա է 

նվիրում։ Ժողովրդագրական վիճակի բարելավման գործում հոգևորականները պետք է 



հասկացնեն մարդկանց, որ սերունդը շարունակելով՝ իրենք մոտենում են Աստծուն։   

19. Հայաստանում բնակվող հայերը գուցե տեղյակ չեն, բայց դրսի հայերը միշտ էլ 

սահմանափակ իրավունքներ ունեն։ Եթե Հայաստանը կորցնի իր ինքնությունը որպես 

հայկական երկիր՝ բնակեցվելով այլ ազգերով, դրսի հայերս կկորցնենք հայրենիք 

ունենալու զգացողությունը։ 

20. Սփյուռքահայերի ու հայաստանցիների միասնականությունն ապահովելու համար, որը 

նաև կնպաստի ներգաղթին, անհրաժեշտ պայման է, որ մեր լեզուն լինի միասնական՝ 

արևելահայերենի ու արևմտահայերենի փոխարեն մեկ լեզու լինի։ 

21. Վտանգավոր է հատկապես թշնամի երկրներից եկող մարդկանց ներհոսքը, մենք պետք 

է լինենք մոնոէթնիկ։ 

22. Պետք է օտարազգիների հոսք կազմակերպել Հայաստան։ Ներգաղթյալների 

սերունդներին մենք կարող ենք հայ դարձնել։ 

23. Բավական չէ ծնվածների ու մահացածաների թիվը միայն քննարկել, պետք է նաև 

քննարկել բնակչության սեռային և տարիքային համամասնությունը։   

24. Ծնելիության աճին խանգարում է համասեռականության քարոզը մեր երկրում։ 

Համասեռականները երեխա չեն ունենում։ 

25. Աճն ապահովելու խնդիրը Եվրոպայի, արևմտյան երկրների խնդիրն է։ Եթե նայենք 

աշխարհի մակարդակով, մենք բնակչության գերաճ ունենք, որոշ երկրներում անգամ 

պետական մակարդակով դրա դեմն առնելու փորձեր են արվում։ 

26. Կան դասարաններ, որ ունենք երկու աշակերտ, մարդիկ երկու երեխայից ավել չեն 

ցանկանում ունենալ, կենսական պահանջները շատացել են։ Մի ամբողջ սերունդ 

կորցրինք պատերազմի հետևանքով։ Կարծում եմ ներգաղթի միջոցով դեմոգրաֆիան 

կարգավորելը իրատեսական չէ, պետք է հատուկ ծրագրերով խթանել ծնելիությունը։   

27. 50-60 տարեկան մարդկանց հետ երբ խոսում ես, խոստովանում են, որ իրենք դիմացել 

են, մի կերպ ապրել մեծ ընտանիքներում։ Քաղցկեղ հիվանդությունը շատ տարածված է 

Հայաստանում, որի հիմնական պատճառներից մեկը հենց այդ «դիմանալն» է։ 

28. Պետք է ծնողավարման դպրոց հիմնել։ 

29. Բնակչության աճը կարևոր է, սակայն արտագաղթի հիմնական պատճառը 

անվտանգությունն է, եթե այդ հարցը կարգավորվեր, կարծում եմ, կունենանք ներգաղթ։ 

30. Մինչ երեխայիս ծնվելը, երբ օգնում էի Հայաստանին ֆինանսապես, համարում էի, որ 

դա է ինձ հայ դարձնում։ Բայց հիմա հասկանում եմ, որ երեխային հայեցի 

դաստիարակելը, պարբերաբար Հայաստան գալն (ներգաղթը դեռ չեմ դիտարկում) է 

դարձնում հայ։ Եվ, ամենակարևորը, լեզու սովորելը։ 

31. Երիտասարդներն ուզում են կայանալ, ապրել ծնողներից առանձին, բայց ունեն տան 

խնդիր. եթե այդ հարցը լուծվի, երիտասարդները կունենան 2-3 երեխա։ 

32. Հայաստանում լինում են դեպքեր, երբ ընտանիքում 1-ին երեխան ծնվում է ինչ-որ 

խնդրով, հետո ծնողները խուսափում են 2-րդ կամ 3-րդ երեխա ունենալուց։ Բացի այդ, 

եթե առողջական խնդրով երեխա կա, ծնողի ամբողջ ուշադրությունը նրա վրա է և ուրիշ 

մտքերի ժամանակ ուղղակի չի լինում։ Մայրը ֆիզիկապես և հոգեպես շատ ճնշված է 

լինում։     

33. Մեկ համայնքի օրինակով կարող եմ ասել, որ ծնելիության աճին նպաստում է 



սոցիալական վիճակը։ Մեր համայնքում չմշակվող հողատարածքները բաժանեցինք 

բնակչությանը և մի տասնամյակի կտրվածքով ունեցանք ծնելիության կրկնակի աճ։ 

34. Ուրբանիզացիան շատ մեծ խնդիր է այսօր մեզ համար։ Գյուղից գալիս են քաղաք և 

ընդունում քաղաքի խաղի կանոնները։ Քաղաքում կան շատ ու շատ խնդիրներ, որոնք 

չկան գյուղերում, թեկուզ և օրվա հացի խնդիրը։ Գյուղում մարդը դրա մասին չի 

մտածում։ 

35. Կարծես հայկական ավանդական ընտանիքում արդեն այսպես է. լինի 1 տղա և 1 աղջիկ։ 

Եթե ունեն 1 աղջիկ, հաջորդը ցանկանում են անպայման տղա ունենալ, և եթե աղջիկ է 

լինում, աբորտ են անում։   

36. Ինձ համար հետաքրքիր է հետևել ՌԴ տեղափոխված հայերի վիճակին։ Երբեմն 

հապշտապ, երբեմն՝ անգիտակցաբար են մեկնել մարդիկ։ Հիմա էլ երիտասարդները 

ծնողների մոտ են գալիս՝ հարցերով, թե ինչու եք որոշել տեղափոխվել Ռուսաստան։ 

Գնացել են հեռու որևէ գյուղ և կենցաղային հարցերի մեջ պարփակվել։ Ծնողները հետ 

գալու ճանապարհը փակել են, բայց երիտասարդները կարող են վերադառնալ, ունեն 

ցանկություն, կա ձգողական ուժ որոշակի գիտակցության մակարդակի հասնելուց 

հետո։ 

37. Զույգերի առողջական վիճակը նույնպես անչափ կարևոր է։ Մարդիկ տարիներով 

փորձում են երեխա ունենալ, բայց չի ստացվում։ 

38. Խնդիրը նրանում է, որ մենք տնտեսական առումով շատ մտահոգություններ ունենք։ 

Մենք մտածում ենք տնտեսապես ապահովել ոչ միայն մեզ ու մեր երեխաներին, այլ նաև 

թոռներին ու ծոռներին։ Տներ գնել, բիզնես հիմնել, որ սերունդներն ապահոված լինեն։ 

39. Ես վստահեցնում եմ, որ ինձ համար Հայաստան վերադառնալը շատ հեշտ է, բայց իմ 

ընտանիքի համար դա մեծ խնդիր է։ Հեշտությամբ ներգաղթ կազմակերպելը հնարավոր 

չէ։ Պետք է շեշտը դնել ծնելիության աճի վրա, պետք է երեխա մեծացնելը լինի հեշտ, 

հաճույք պատճառի։ Ես ամեն տարի դպրոց եմ փնտրել երեխաներիս բերելու, բայց իմ 

տան ամենամոտ դպրոցը ամսական 200000 դրամ է, ես ի վիճակի չեմ դա վճարել։ 

40. Պետք է այնպես անել, որպեսզի Հայաստան տեղափոխվելը լինի գրավիչ։ 

Համեմատության մեջ հայը պետք է զգա, որ ձեռնտու է իր երկիրը թողնելն ու Հայաստան 

վերադառնալը։ 

41. Ոչ մի տեղ չի նշվում աղքատության մասին, բայց չէ՞ որ դա մեծ գործոն է։ Ֆինանսական 

աջակցությունը շատ կարեւոր է, նորաստեղծ ընտանիքներին պետք է աջակցել, քանի որ 

աղքատությունը Հայաստանում լուրջ խնդիր է։ 

42. Ես փոքր կոշիկով, պատռված տաբատով, ոտքով դպրոց եմ գնացել. դեռևս 3 երեխա 

ունեմ, բայց երբեք չեմ մտածել, որ կարող եմ մի կտոր հացով մեծացնել։   

43. Նկատենք, որ երբեմն սոցիալապես անապահով ընտանիքներում ավելի շատ 

երեխաներ են ծնվում: Սա ցույց է տալիս, որ միշտ չէ, որ խնդիրը նյութական է, կարծում 

եմ՝ սա արժեհամակարգի հարց է: 

44. Եթե այսօր մայրն իրեն սոցիալապես, կենցաղային առումներով ապահով չի զգում, 

ինչպես կարող ենք խոսել ծնելիության աճի մասին։ 

45. Ջավախքը հայազրկվում է, Արցախում պատերազմ է, դրա համար են լքում իրենց 

տները, իսկ Սփյուռքում էլ անտեսված ենք Հայաստանի կողմից։ 



46. Բնակչության ծերացման հիմնական պատճառը երիտասարդների արտագաղթն է, 

կառավարությունը պետք է կենտրոնանա Սփյուռքի երիտասարդությանը Հայաստան 

բերելու վրա, թող պետական պաշտոններ առաջարկեն թեկուզ։ 

47. Այն հարցերը,  որոնք բարձրացվում են այստեղ, լուծման տեսանկյունից անհնար են։ 

Դեմոգրաֆիական խնդիրները կարող է լուծել միայն պետությունը։ Հասարակական 

նախաձեռնությունների միջոցով հնարավոր չէ դեմոգրաֆիական խնդիրների վրա 

ներազդել։ 

48. Պատերազմից հետո բնակչության աճի խնդիրը ուղիղ պայմանավորված է 

անվտանգային հարցերով։ 

49. Գյուղերում կրթական ծառայությունների անբավարար վիճակի պատճառով 

երիտասարդները մտածում են, որ ամեն կերպ պետք է գյուղից տեղափոխվել քաղաք՝ 

երեխային ջեռուցված դպրոց ու մանկապարտեզ տանեու համար։ Խնդիրը կարծես 

սնունդն ու հագուստի պակասը չի։ Առավելապես երեխայի ապագայի, նրա համար 

նորմալ կրթություն ապահովելու խնդիրն է։ 

50. Նախորդ տարիներին Հայաստանի սոցիալական վիճակն էր ստիպում, որ շատ 

երեխաներ չունենան. կար երեխաներին պահելու խնդիր։ Իսկ հիմա կանայք ավելի շատ 

են կարիերայի հետևից գնում, նախընտրում են ունենալ 1 կամ 2 երեխա, որպեսզի 

կարողանան զբաղվել նաև կարիերայով։   

51. Ամանամեծ խնդիրը սոցիալականն է. այն հատկապես սուր է մարզերում, սա 

հանգեցնում է արտագաղթի և բնակչության թվի կրճատման։ 

52. Բանակում ծառայելու տարիքը պետք է փոխել և սարքել 23-25 տարեկան, որովհետև 18 

տարեկան տղան դեռ շատ անփորձ է և բոլոր առումներով կախված ծնողներից։ 

53. Նման քննարկումներ պետք է իրականացվեն նաև մարզերում, որպեսզի հասկանանք 

մարզում բնակվողի խնդիրներն ու պատճառները։ Խնդիրները լուծելուց հետո 

մարզերում կավելանա ծնելիությունը, ինչը մեր ազգային անվտանգության խնդիր է։   

54. Երեխա ունենալն արդեն մեծ պատասխանատվություն է, չես կարող երեխա ունենալ ու 

բախտի քմահաճույքին թողնել։ Պետք է հասկանաս, կկարողանա՞ս ապահովել 

երեխայիդ անհրաժեշտ ամեն ինչով, հետո նոր մտածել մի քանի երեխա ունենալու 

մասին։ 

55. Եթե ռեալ նայենք, ով գնացել է չի վերադառնալու: Ավելի շատ պետք է հասկանալ ինչ 

անել նրանց համար, ովքեր մնացել են: Բնական աճը պետք է ապահովել մնացածների 

հաշվին: 

56. Յուրաքանչյուր անհատ փողի աղբյուր է։ Ուստի չի կարելի ասել, որ չունենք բավարար 

միջոցներ՝ ներգաղթը ֆինանսավորելու համար։ Հաշվեք, թե մի մարդը ինչքան է 

ծախսում ՝ապրելով Հայաստանում։ Թվերից կզարմանաք։ Այդ եկամտի մի փոքր մասն ի 

սկզբանե ներդնելով՝ կարելի է մարդկանց ներգաղթն ապահովել։ 

57. Պետությունը մարդկանց պետք է բնակարան հատկացնի։ Պետք է որոշ կետերով 

վերադառնալ սոցիալիստական մոդելին։ 

58. Բանակում ծառայելու հարցը լուրջ խնդիր է՝ դրա պատճառով և՛ արտագաղթում են, և՛ 

հայրենիք չեն վերադառնում։ 

59. Ինֆրաստրուկտուրաների գոյությունը շատ կարեւոր է այս հարցում, սկսած՝ բժշկական 



ծառայությունից մինչեւ մանկապարտեզներ։ Չեմ կարծում, թե այս առումով ունենք 

բավարար պայմաններ։   

60. Խնդիրը համակարգային է և առաջին հերթին գործազրկության խնդիրն է, 

երիտասարդները թրև են գալիս փողոցներում, քանի որ չկա աշխատանք։ 

61. ՀՀ-ում երեխաներին տրվող նպաստները շատ-շատ ցածր են, դա խրախուսում չի կարող 

լինել։ 

62. Մեզ պետք է կանգնեցնել արտագաղթը նախքան ներգաղթի ծրագրեր իրականացնելը։ 

Այն բոլոր սոցիալական ծրագրերը, որոնք իրականացվում են ներգաղթի ուղղությամբ, 

պետք է ուղղել արտագաղթի կանգնեցմանը։ Եթե մարդն այստեղ է, այլևս նրան հետ 

բերելու կարիք էլ չի լինի։ 

63. Այսօր փոքրամասնություն են այն մարդիկ, որոնք ցանկանում են շատ երեխաներ 

ունենալ։ Այսօր մարդիկ չեն ամուսնանում, քանի որ գործ չունեն, կան երիտասարդներ, 

որոնց ծնողներն են աջակցում։ Այդուհանդերձ կարծում եմ առավել լուրջ խնդիր է 

ամուսնությունը պահպանելը. այսօր իմ մանկապարտեզում երեսուն տոկոսը միայնակ 

մայրեր են։ 

64. Յուրաքանչյուր երեխային պետության կողմից գումար տրամադրելը մարդկային աճին 

նպաստելու միայն ժամանակավոր լուծում է, դա չի կարող նպաստել բնակչության 

որակական աճին, եթե այլ պայմանները բարելավված չլինեն, քանի որ երեխաները 

մեծանալու են և անբարենպաստ պայմանների պատճառով հեռանան Հայաստանից։ 

65. Հիմա շատ տարածված է նաև դայակ պահելը, բայց դա խարխլում է ընտանիքի հիմքը, 

մոր հետ կապը կորչում է։ Շատ հաճախ երեխան դայակի հետ ավելի շատ է կապված 

լինում, քան սեփական մոր հետ։   

66. Հիմա Թուրքիայում շուրջ 45 հազար հայ ունենք։ Տղաները հիմնականում ցանկանում են 

թուրք աղջիկների հետ ամուսնանալ՝ մտածելով, որ թուրք աղջիկներին հայ կդարձնեն, 

սակայն իրականությունն այն է, որ սերունդը մոր շնորհիվ թուրք է մեծանում։ 

67. Երեխաներ չունենալու հիմնական պատճառներն անվտանգային և տնտեսական են 

Հայաստանում։   

68. Պատերազմից առաջ պետք էր ստեղծել ծառայողների սերմի բանկ, որպեսզի 

աղջիկներին հնարավորություն տրվի հետագայում երեխա ունենալ։ 

69. Ես բնիկ երևանցի եմ, բայց երկար տարիներ աշխատել եմ Մոսկվայում։ Հիմա արդեն 

վերադարձել եմ Հայաստան, և իմ աղջիկներից մեկը ևս վերադարձել է։ Էն մղձավանջը, 

որը մենք ապրեցինք 90-ականներին (250 գրամ հաց, անլույս օրեր, պատերազմ), 

ահավոր էր։ Այսօր էդ գնացած մարդկանց մեղադրել չենք կարող։ 

70. Երեխաներին պահել, մեծացնելը ՀՀ-ի միջին աշխատավարձով պարզապես անհնարին 

է։ 

71. Դիտարկեք բացասական փորձը, ինչքա՞ն մարդ եկավ Սումգայիթից, Սիրիայից։ Ու այդ 

մարդկանց քանի՞ տոկոսը Հայաստանից արտագաղթեց։ Իսկ որո՞նք էին պատճառները։ 

Այդ պատճառները վերհանելուց և լուծելուց հետո ներգաղթը կլինի առանց ռեսուրս 

ներդնելու։ 

72. Երբ ամուսնացա 2000-ականներին, մտածում էի 2 երեխա ունենալ, քանի որ ցածր 

աշխատավարձ էր, դժվար պայմաններ 90-ականներից հետո, կար երեխաներին 



արժանապատիվ պահելու, նրանց ժամանակ հատկացնելու հարց։ 

73. Շատ կայացած մարդիկ, որ ունեն աշխատանք, կայունություն, չեն ամուսնանում. 

կարծում եմ նաև հոգեբանական խնդիրներ կան։ 

74. Մեր ամեն ինչի խնդիրը կրթությունն է, մենք պետք է ունենանք կրթված 

հասարակություն։ Մեր երիտասարդների համար ընտանիքն այլևս արժեք չէ։ 

75. Այսօր, ուրբանիզացիայի խնդրով պայմանավորված, շատերը գնում են Երևան, 

աշխատավարձի մեծ մասը տալիս տան վարձի համար ու, բնականաբար, երեխաներին 

հատկացվող գումարն էլ կրճատվում է։ 

76. Ոչ թե մեր պետությունն է խնդիր, այլ մենք լավ ազգ չենք։ Մեզ մոտ սոցիալական 

ծրագրերը գործել չեն կարող, մենք վատն ենք։ 

77. Դրսում ապրող, առանց ծնողների շատ հայ երեխաներ կան, պետք է վերադարձնել 

նրանց։ 

78. Հարավային Ամերիկայի գյուղերում միայնակ մայրերը բազմաթիվ երեխաներ են 

ունենում։ Մեր եկեղեցին դա չի խրախուսում։ Հասարակության ճնշումը չի խրախուսում, 

որ երեխաները մեծանան ազատ։ Առաջին բանը, որ սովորեցնում են երեխային, դա 

ամոթն է։ Մինչդեռ Հարավային Ամերիկայում բնակչությունը համալրվում է հենց այդ 

գյուղերից։ 

79. Ոչ ոք չգիտեր, որ պատերազմ և արտագաղթ կլիներ։ Նույնպես՝ հիմա չգիտենք մեզ ինչ է 

սպասվում, միգուցե ինչ-որ մի բան կլինի, որ կփոխի՞ այս բացասական միտումը։ 

80. Մենք ունենք ալարկոտ հասարակություն։ 

81. Շատերն ասում են, որ ուզում են շատ երեխաներ ունենալ, բայց նրանց պետք է լավ 

ապագա ապահովել. այսօրվա պետության սոցիալական քաղաքականությունը չի 

ապահովում անվտանգ ապագա։ 

82. Պետությունը պետք է կարևորի յուրաքանչյուր երեխայի ծնունդը, և խոսքը միանվագ 

վճարների մասին չէ: Պետության քաղաքականության առաջնահերթություններից մեկը 

պետք է լինի երեխաների ծնունդին նպաստելը, անկախ նրանից՝ ընտանիքը 

ապահովված է, թե ոչ: Ընտանիքներին տրամադրվող նպաստն էլ չպետք է կոչվի 

«աղքատության նպաստ»: 

83. Հարավային Ամերիկայի աղջիկները կաթոլիկ են ու հավատացյալ «վերից վար», բայց 

առանց ամուսնանալու երեխա են ունենում։ Միգուցե եկեղեցին պետք է վերանայի՞ իր 

մոտեցումը։ 

84. Կարևորում եմ անվտանգության հարցի կարգավորումը. իմ շրջապատում մարդիկ կան, 

որոնք հեռացել են երեխաներին պաշտպանելու նպատակով։ 

85. Եթե Հայաստանի տնտեսությունը լավ լիճակում լինի, ապա շատ ու շատ ընտանիքներ 

մեծ հաճույքով հետ կվերադառնան Հայաստան։ Մեզ պետք է Հայրենադարձության 

նախարարություն, որը կկառավարի ու կկոորդինացնի այս բոլոր հոսքերը։ 

86. 90-ականներին իմ ծնողները դուրս են եկել Հայաստանից, որովհետև իրենց երեխաների 

համար լավ կյանք են ցանկացել։ Իսկ այն մարդիկ, ովքեր մնացել են այստեղ, հույս են 

ունեցել՝ կապված աշխատանքի, աշխատավարձի հետ։ Երբ տեսել են դրսում բնակվող 

իրենց հարազատների ապրելակերպը, ցանկացել են մի բան էլ իրենք փոխել իրենց 

ապրելակերպում, բայց, տեսնելով, որ չեն հասցնում, հուսահատվել են ու հեռացել։ 



87. Սփյուռքի երիտասարդների հետ հույս մի կապեք, նրանք այնտեղ կյանք են ապրել, 

տուն-տեղ են դրել, նրանք հետ չեն գա։ 

88. Այսօր ամբողջ հոգսն ընկած է ծնողի վրա. ծնողը ցանկանում է բարեկեցիկ ապագա 

ապահովել երեխայի համար, բայց բարեկեցիկ ապագայի համար պետք է շատ գումար, 

իսկ առանց աշխատելու չենք կարող գումար ունենալ։ Նախընտրում են 2 երեխա 

ունենալ, բայց կարողանալ լավ կրթություն տալ։ 

89. Մանկապարտեզները, դպրոցն ու համալսարանը պետք է լինեն անվճար, որպեսզի 

ծնողը չմտածի երեխային մեծացնելու խնդիրների մասին։   

90. Շատերը թեև ֆինանսապես ապահովված են, սակայն հեռացել են, փախցրել են իրենց 

տղաներին։ 

91. Հասարակությունն իրավունք չունի միայնակ մորը պիտակավորելու, պետք է քարոզել, 

որ պիտակավորումը կիրառվի ոչ թե երեխա ունենալու համար, այլ այդ երեխային սխալ 

դաստիարակելու համար։ 

92. Եթե գյուղերից մարդիկ տեղափոխվում են քաղաքներ ապրելու, սա կառավարության 

թույլ աշխատանքի հետևանք է։ Եթե ճանապարհները սարքեն, օգնեն գյուղացիներին 

գյուղատնտեսությամբ զբաղվել, օնլայն կրթություն ապահովեն, մարդիկ էլ կմնան 

գյուղերում և ավելի շատ երեխաներ կունենան։ 

93. Մեզ օրենք է պետք, որ հայից ծնված մարդը պետք է հայ կոչվի։ Դրա շնորհիվ 

կկարողանանք հայերի քանակը մեծացնել աշխարհում։ 

94. Պանդխտության վիճակը մեզ մոտ պատմական է։ Մեր շատ հայտնի դերասաններ, 

ռեժիսորներ Հայաստանում չեն կարողացել բարձունքների հասնել, քիչ աջակցություն 

են ստացել ու դուրս եկել։ 

95. Կեղծ բարեպաշտություն քարոզելով՝ հասել ենք այս օրին։ Կյանքը փոխվել է, մենք էլ 

պետք է փոխվենք ժամանակակից աշխարհին զուգահեռ։ 

96. Գործիքակազմ է պետք, որ օգնեն ընտանիքներին, օրինակ՝ պետությունը պետք է 

ներդրում անի երեխայի գիտելիքի մեջ, ով հետո նա տասնապատիկ կվերադարձնի 

նույն պետությանը։ 

97. Ամբողջ աշխարհում էլ մարդիկ ավելի քիչ են երեխաներ ունենում, մենք չենք կարող դա 

կանգանցնել, կարող ենք միայն օգնել մի քիչ ավելի դանդաղի պրոցեսը։ 

98. Բնական աճը պետք է լինի պետության առաջնահերթություն, ցանկացած առանձին 

ծրագրի, ֆոնդի, կազմակերպության աշխատանք կարող է ապարդյուն լինել, եթե չլինի 

պետության կողմից մշակված հստակ քաղաքականություն: 

99. Այն մարդիկ, ովքեր բարձր եկամուտներ ունեն, բայց ունեն 1 կամ 2 երեխա, կարող են 

հատուկ «հարկ» վճարել, որը հատուկ ֆոնդում կարող է հավաքագրվել՝ հետագայում 

ուղղվելու մյուս ընտանիքներում երեխա ունենալը խրախուսելու համար։ 

100. Աղքատները Հայաստանը չեն լքում, գնում են հարուստները։ Դրսում նոր 

հնարավորություններ են փնտրում ոչ աղքատները, այլ ավելի կարող եւ հարուստ 

մարդիկ։   

101. Սփյուռքից եկած մարդկանց պետք է պետության կողմից բնակարաններ տրվեն, որոնք 

ներգաղթյալները կվարձակալեն սիմվոլիկ գումարներով։ 

102. Ո՛չ Եվրոպայում, ո՛չ ԱՄՆ-ում մեր բժշկության նման որակյալ եւ հասանելի բժշկություն 



չկա։ Այլ հարց է, որ մենք պիտի այդ ոլորտը զարգացնենք։   

103. Իմ ծնողները երիտասարդ տարիքում են գնացել ԱՄՆ։ Ես առաջին անգամ 22 

տարեկանում եմ եկել Հայաստան, բայց, ոնց տեսնում եմ, ձեր հիվանդանոցները 

հիվանդանոցներ չեն: Երբ ԱՄՆ-ի հետ համեմատում եմ, ձեր տնտեսությունը 

տարբերվում է, աշխատավարձերը տարբերվում են ու, բնականաբար, վատ առումով։ 

Ես դժվարանում եմ էստեղի լավ բաները տեսնել։ 

104. Ապրում եմ Հայաստանում, բայց ինձ համար այս վիճակագրությունը նորություն էր, ես 

չգիտեի, որ կանգնած ենք անդունդի եզրին։ Եթե ես չգիտեմ, միգուցե շատերը նույնպես 

չգիտեն։ Եթե տարածվի այս տեղեկատվությունը, ապա որոշ մարդիկ կսկսեն այլ կերպ 

մտածել։ 

105. Մենք շատ խնդիրներ ունենք, որոնք ներգաղթողների համար պատնեշ են ստեղծում, 

օրինակ՝ լեզուն։ Իրենք սովորում են արևմտահայերեն, գալիս ու բախվում են 

արևելահայերենի տարբերությանը, խոսակցական լեզվում ռուսերեն բառերի 

կիրառմանը։ Սոցիալական խնդիր են ունենում. եթե նկատեք, Միջին Արևելքից եկած 

երիտասարդների ընկերական շրջապատը բազմազան չէ։ 

106. Մարդիկ Տավուշից արտագաղթել են պատերազմի պատճառով։ 

107. Ռուսն իր երեխային կերակրելիս, ասում է, կեր, որ մեծանաս զինվոր դառնաս, իսկ մենք 

տղայի ծնված օրվանից մտածում ենք՝ ոնց ազատենք մեր երեխային բանակից։ Պետք է 

կրթական համակարգը հոգեբանորեն ճիշտ քաղաքացի դաստիարակի։ Այսօր իմ 

երեխային Բելգիայի պետությունը «վերցրել» է ինձանից և դաստիարակում է որպես 

Բելգիային նվիրված, օրինապահ քաղաքացի։ 

108. Երիտասարդ տղաների արտագաղթի հիմնական պատճառներից մեկը զինվորական 

ծառայությունն է։ Այդ մարդիկ, մեկ է, չեն ծառայելու ու գնալու են։ Թերևս կարելի է 

մշակել ինչ-որ քաղաքականություն, որ լավ սովորողներն ազատվեն բանակից։ 

109. Մարզերում երեխաներն ուղղակի զբաղմունք չունեն, ձմռանը երեխաները 2 ամիս 

մանկապարտեզ չեն գնացել, որովհետև ֆինանսավորում չի եղել։ Իսկ զարգացման 

կենտրոնները կա՛մ մասնավոր մանկապարտեզներում են, կա՛մ վարձավճարները շատ 

թանկ են։ 

110. Քանա՞կ, թե որա՞կ։ Եթե երկուսն էլ չենք կարողանում նորմալ ապահովել, գուցե պետք է 

ընտրել։ 

111. Եթե ուզում ենք զարգանալ, խթանել երեխա ունենալը, պետությունը պետք է 

պաշտպանի երեխային՝ անկախ նրանից, թե ովքեր են նրա ծնողները։ 

112. Խորհրդային տարիներին երեխաներին 1,5 տարեկանից ընդունում էին մանկապարտեզ, 

իսկ մայրը աշխատում էր կես օրով։ Հիմա չկան նման պայմաններ, մինչդեռ պետք է լինի 

նման պետական հոգածություն։ 

113. Եթե իմ ամուսնուն թողնեմ, ինքը կուզի գալ ու Հայաստանում ապրել։ Բայց երբ ես 

տեսնում եմ ԱՄՆ-ի հնարավորությունները, վստահ եմ, որ իմ երեխան հաստատ ԱՄՆ-

ում ավելի հեշտությամբ առաջ կգնա։ 

114. Հայաստանում չի խրախուսվում առողջ ապրելակերպը։ 

115. Եկեք, օրինակ, ֆիլմ նկարելիս ուշադիր լինենք և ոչ մի ձևով չխրախուսենք արտագաղթը 

կամ մեր աղջիկների ամուսնանալը օտարազգիների հետ։ 



116. Կա արտագաղթ, որովհետև պետությունը չի հոգում անվտանգության մասին։ Ինչու՞ 

ունենալ երեխա, կամ ինչու՞ թույլ տալ երեխան մնա երկրում, եթե անվտանգությունը չի 

ապահովվում։ 

117. Մենք չունենք լուրջ, համապարփակ ռազմավարություն։ Այստեղ գլոբալ խնդիրներ են 

գրված, պետք է վերցնել տեղում եղած խնդիրներն ու փոքր քայլերով լուծել։ Մեծ 

ծրագրերը կախված են մեծ ֆինանսների հետ, ու մենք չունենք այդ ֆինանսները. այդ 

պատճառով պետք է խնդիրները լուծել լոկալ մակարդակով, փոքր-փոքր քայլերով։ 

118. Սոցիալ-տնտեսական հարցը պետք է կարգավորվի պետական մակարդակում, մեր 

երկրում առողջապահությունը շատ թանկ է։ Մեր երկրում մի հիվանդ մարդը մեծ խնդիր 

է 100 առողջ մարդու համար։ 

119. Այսօր իշխանական մակարդակով քարոզվում է, որ մեզ բանակ պետք չէ։ Ամուսինս 

զինվորական է, քսան տարի ծառայում է հայկական բանակում։ Ինչպե՞ս զինվոր 

դաստիարակենք, ու՞մ վրա դնենք մեր անվտանգության հույսը։ Կար ժամանակ, երբ 

բանակում չծառայած տղային «թարս» էին նայում, ինձ համար բանակ չունենալը 

հավասար է պետություն չունենալուն։ 

120. Մենք պատերազմում կորցրեցինք շատ փայլուն երիտասարդների, որոնք, եթե 

բանակում չլինեին, ավելի շատ օգուտ կտային Հայաստանին։ 

121. Մենք Ֆեյսբուքում խումբ ունեինք՝ 3+, որը նշանակում էր 3 և ավելի երեխա ունենալ 

ցանկացող, բայց, ավաղ, անցել են երկար տարիներ, և մեր խմբից ոչ մեկը դեռ 3 երեխա 

չունի։ 

122. Ռուս-ուկրաինական պատերազմից հետո Հայաստան եկած մարդիկ ինձ հարցնում են, 

թե ինչպե՞ս կարող էի Հայաստանը թողնել և գնալ ուրիշ երկիր։ 

123. Հայաստանում մարդկանց հոգեբանական վիճակը շատ վատ է։ Իսկ դա շատ է 

անդրադառնում մարդու առողջության վրա։ Եվ ամենավատն այն է, որ մարդիկ դրան 

լուրջ չեն վերաբերում։ 

124. Դեմոգրաֆիկ աճ լինում է, երբ կա նորմալ տնտեսական իրավիճակ։ Ծնելիության աճը 

պետք է կազմակերպել տնտեսական աճով։ 

125. Հայաստանում վստահության խնդիրը ֆոնդերի հանդեպ գալիս է ընդհանուր 

անվստահության մթնոլորտից, որը տիրում է Հայաստանում։ 

126. Հայ կնոջ և տղամարդու միջև հարաբերությունները շատ բարդ են, երեխա ունենալն էլ 

ընկալվում է որպես «դե, ի՞նչ ես անում, ուղղակի տանը նստած ես»։ Կնոջ աշխատանքի 

հանդեպ այս մոտեցումն է պետք փոխել նաև։ 

127. Կառավարությունը պետք է կանչի բուհերի ղեկավարներին, ուսանողության 

ներկայացուցիչներին, որպեսզի միասին աշխատեն ու հասկանան, թե որոնք են 

երիտասարդների արտագաղթի պատճառներն ու փորձեն դրանք վերացնել։ 

128. Հարկավոր է տարբերել պետություն և օրվա կառավարություն հասկացությունները։ 

Միգուցե կառավարությունն այսօր չի հոգում շատ հարցերի մասին, բայց հարկավոր չէ 

դրա համար պետությանը պախարակել։   

129. Ի սկզբանե ուզեցել ենք 4 և ավել երեխա ունենալ, անվտանգությունը խնդիր չէ ինձ 

համար։ Մեր խնդիրը կնոջս կարիերան է և առողջությունը, այդ պատճառով 

սահմանափակվել ենք 2 երեխայով։ 



130. Ծնելիության աճի հետ կապված մենթալիտետի փոփոխությունն է խնդիրը, ընտանեկան 

կապերը հիմա այն չեն։ Կինը, օրինակ, մենակ է, նույնիսկ տատիկները չեն աջակցում, 

ինչպես առաջ էր։ 

131. Ռուսաստանում շատ ռուս տղաներ ցանկանում են հայ կանանց հետ ամուսնանալ, 

քանի որ հայ կինն օջախի պահպանության մասին ավելի շատ է մտածում, քանի այլ 

ազգերը։ 

132. Եկամտահարկի օրենքի շրջանակներում մարդիկ շենքեր են կառուցում։ Այս օրենքը 

գործում է և՛ Երևանում, և՛ մարզերում, բայց շինարարությունը զարգանում է միայն 

Երևանում, իսկ մարզերում շենքեր ընդհանրապես չեն կառուցվում։ Միգուցե պետք է 

հանել եկամտահարկի օրենքը Երևանից ու թողնել միայն մարզերու՞մ։ 

133. Հայաստանում աբորտը պետք է հավասարեցնել մարդասպանության հոդվածին, պետք 

է խիստ դատել դրա համար։ 

134. Պետք է ավելի մեծ տարիքով կանանց որևէ կերպ օժանդակել, որ երեխաներ ունենան, 

հատկապես այն կանանց, ովքեր արդեն չեն կարող ինքնուրույն ծննդաբերել, բայց 

բավականին կայացած են և ուզում են երեխաներ ունենալ։ 

135. Անառակ զավակն անբարոյականության արդյունք է, ամբողջ Եվրոպան թաթախված է 

այդ անբարոյականության մեջ։ Չի կարելի առանց պսակադրության երեխա ունենալ։ 

136. Հայաստանում բոլոր-բոլոր ծրագրերը վերահսկողության խնդիր ունեն։ Մենք ճարպիկ 

ժողովուրդ ենք, եթե չվերահսկեցիր, ցանկացած ծրագիր կփչացնենք։ 

137. Այստեղ արտաամուսնական ծնունդներն ընդունված չեն, երիտասարդներն էլ 30 

տարեկանից հետո են ձգտում ամուսնանալ, տարիքի հետ էլ առաջանում են 

առողջական շատ խնդիրներ, ինչը բարդացնում է երեխա ունենալը։ Այստեղից էլ գալիս 

է խնդիրը:  

138. Պետական նպատակ չեմ տեսնում բնակչության աճին աջակցելու գործում։ 

139. Քաղաքական կայունություն չկա, պատերազմի վտանգը միշտ առկա է, ինչի 

արդյունքում արտագաղթը մեծ է։ Այսօր երիտասարդները ցանկանում են ապրել ավելի 

անվտանգ երկրում, ծնողները քաջալերում են լքել երկիրը։ 

140. Սովետական Միության տարիներին մի շրջանում կար անզավակության հարկ, եթե 

երիտասարդը չուներ երեխա, հարկ էր տալիս։ 

141. Մարզերում երեխաների համար կրթական հաստատություններ պետք է լինեն, օրինակ՝ 

Թումոյի նման կենտրոններ։ 

142. Լավ կրթություն ունենալու դեպքում սփյուռքի երիտասարդը կվերադառնա Հայաստան, 

կամուսնանա հայրենիքում ու այստեղ բալիկներ կունենա։ 

143. Մենք պիտի հասկանանք, թե ինչ բազա ունենք ու նոր քաղաքականություն կառուցենք՝ 

հիմնվելով այդ բազայի վրա։ Ապագայի տեսանկյունից խոսել միայն կրթության մասին 

լիարժեք չէ, անհրաժեշտ է մտածել առողջապահության մասին։ 

144. Գիտեմ երկու ապահովված ընտանիք, որոնք հեռացան Հայաստանից ԱՄՆ՝ 

բավականին գումարներ ծախսելով, և պատճառը այն էր, որ Հայաստանում ապրելը 

«պրեստիժ» չէ։ Մենք չունենք քարոզչություն, որ Հայաստանում դպրոցն ավարտելուց 

հետո իրենք ամենալավ երկրում են ապրելու և պիտի պաշտպանեն իրենց ամենալավ 

երկիրը, ինչպես դա արվում է Իսրայելում։ 



145. Եթե մահմեդականները, որոնք միլիարդից շատ են, ունենում են «եսիմ քանի» երեխա, 

ուրեմն մենք է՞լ դառնանք մահմեդական։ 

146. Ես տեսնում եմ, որ աշխարհում նպաստում են բնակչության աճի կրճատմանը, մենք 

ո՞նց հակազդենք դրան։ 

147. Իմ կարծիքով մեզ մոտ պետք է ընդունելի լինի, գոնե միառժամանակ, բազմակնության 

գաղափարը. ինչո՞ւ ոչ, դա կարող է իրավիճակը փոխել։ 

148. Խնդիրներից մեկն էլ վստահության հարցն է: Մենք չենք վստահում մեր պետությանը, 

բանակին, էլիտային, իրար: 

149. Ով ասում է «հայ եմ», ես իրեն համարում եմ հայ, ամերիկացի լինելը լոկ հագուստ է, 

առաքելական լինելը հագուստ է։ 

150. Այսօր գլոբալիզացիան մեծ է, տեղաշարժվելու հնարավորություններն ավելի շատ են, 

երիտասարդները երազում են տեղափոխվել ավելի բարեկեցիկ երկիր, լավ աշխատանք 

ունենալ և մոռանում են ընտանիք ու երեխա ուենալու մասին։ 

151. Դպրոցում մենք սերմանում ենք հայրենասիրություն, սակայն ընտանիքներում այլ բան 

են խոսում։ Մեր խնդիրն այն է, որ պետությունը և ընտանիքը չեն համագործակցում։ 

152. Եթե կինն առանց ամուսնության զավակ է ունենում, դա անբարոյականություն է։ Ավելի 

լավ է չբազմանանք, բայց լինենք բարոյական։ 

153. Մայրերի աջակցության հիմնադրամ պետք է ստեղծել։ Սփյուռքը կարող է իր 

ֆինանսական միջոցները ուղղել դրան։ 

154. Կապ չունի, որ մի տղային հասնում է մի քանի աղջիկ։ Ոչ թե անբարոյականություն 

քարոզեք, այլ տղաների ներգաղթ կազմակերպեք։ 

155. Օրինակ՝ գերմանական մշակույթում «ընտանիք» հասկացությունը շատ լայն է, գրեթե 

ամոթ բան չկա, համարյա ամեն ինչ թույլատրելի է, բայց անգամ այս մշակույթում 

բազմակնությունն ընդունելի չէ։ 

156. Արտագաղթած 12 հայ ընտանիքից մեր ընտանիքը վերադարձավ Հայաստան, հիմա այդ 

11 ընտանիքը քննադատում է մեզ, թե մենք ինչու հեռացանք։ Բայց մենք կարևոր 

որոշում կայացրինք թե՛ մեր, թե՛ հայրենիքի համար։ 

157. Ընտանիքներում եղբայրներն ու հայրերը կարող է սպանեն առանց ամուսնանալու 

երեխա ունեցած քրոջը/աղջկան։ Թող պետությունն ապահովի, ֆինանսավորի այդ 

կանանց, որ ընտանիքից առանձին կարողանան ապրել։ 

158. Հայաստանը պետք է դարձնել ծնելիության, ծննդաբերության համար գրավիչ երկիր։ 

Օրինակ՝ կառուցում ենք թաղամաս, քաղաք ու որոշակի ժամանակահատվածում ծնված 

երեխաների ու նրանց ընտանիքների համար տվյալ վայրում գույք ձեռք բերելու համար 

տրամադրում ենք արտոնյալ պայմաններ։ Ապրելու, այստեղ մնալու համար գրավիչ 

պայմաններ ստեղծելով՝ կլուծենք 2 խնդիր՝ արտագաղթի ու ծնելիության։ 

159. Ես, որպես գործատու, չեմ կարողանում գտնել աշխատող։ Վանաձորում աշխատողների 

մակարդակը շատ ցածր է, որովհետև իրենցից աժեք ներկայացնող բոլոր 

երիտասարդները տեղափոխվում են Երևան։ Ում վերցնում եմ աշխատանքի ու 

սովորեցնում, որոշակի փորձ ձեռք բերելուց հետո տեղափոխվում է Երևան։ 

160. Առաջ է տարվում այն գաղափարը, որ չեն ուզում շատ բալիկներ, իրենք ուզում են իրենց 

համար ապրել։ Պետք է բացատրել, որ երեխա ունենալով էլ ես քեզ համար ապրում։ 



161. Ենթակառուցվածքների զարգացվածությունը, առողջապահական ծառայությունների 

անմատչելիությունը, հատկապես գյուղերում, այդ թվում՝ բարձր լեռնային, իրենց 

բացասական ազդեցությունն են թողնում շատ երեխա ունենալու որոշման կայացման 

վրա։ 

162. Օրինակ, Բեյրութում հայերն այսօր շատ վատ վիճակում են. մենք կարող ենք արագ 

կազմակերպել հայերի ներգաղթն այն երկրներից, որտեղ իրավիճակը շատ վատ է, ոչ թե 

այն երկրներից, որտեղ ապահով են ապրում։ 

163. Մեր մշակույթի մեջ պետք է փոխել տղամարդկանց վերաբերմունքը. օրինակ, ես շատ 

հաճախ եմ տեսնում ռուս տղամարդկանց, ովքեր հոգ են տանում իրենց երեխաների 

մասին, օգնում են իրենց կանանց, իսկ հայ տղամարդիկ, հատկապես դրսում, ամաչում 

են դա անել։ 

164. Կարելի է եզդիներին, քրիստոնյա հնդիկներին փորձել բերել Հայաստան, որպեսզի 

արագ և հեշտ ներգաղթ լինի։ 

165. Երեխա չեն ունենում կամ ուշ են ունենում, որովհետև մտածում են երկրից գնալու ու 

այնտեղ երեխա ունենալու մասին։ Ձգտում են այդ գործընթացը հետաձգել, որ գնան, 

փաստաթղթերը կարգավորեն, նոր երեխա ունենան։ 

166. Եթե համայնքներում լավ կրթություն չենք տալիս երեխաներին, ինչպե՞ս կարող է 

դպրոցականը ցանկություն հայտնել սովորել համայնքում գործող բարձրագույն 

հաստատություններում։ 

167. Հայաստանը պետք է գրավիչ երկիր դառնա, որ գոնե Սփյուռքում ապրողները գան 

այստեղ՝ հիմնվելու։ Հայատանը շատ միատարր երկիր է, մենք փակ ազգ ենք, չենք 

հանդուրժում այլազգիների այստեղ ապրելը, մենք այնպիսի մտածելակերպ չունենք, որ 

ներհոսք ապահովենք։   

168. Դպրոցները պետք է հատուկ ռազմավարություն ունենան երեխային կրթելու, այնպես, 

որ իր ընտանիքից մեկ քայլ առաջ կրթված լինի։ 

169. Եկեղեցու դերը պետք է կարևորել այս հարցում։ Եթե եկեղեցու ազդեցությունը մեծ լինի, 

մարդկանց հավատքն ավելի մեծ ու ուժեղ լինի, աբորտների թիվը կտրուկ կկրճատվի։ 

170. Սիրիահայերը, գալով Հայաստան, այստեղ բուլինգի զոհ դարձան, զզվեցին ու 

արտագաղթեցին։ 

171. Սփյուռքի ծնողներին կարելի է ասել, որ, օրինակ, Հայաստանում թմրանյութ չկա, կարող 

եք ձեր երեխաներին ապահով ուղարկել Հայաստան։ Այսինքն, ոչ հեքիաթային 

ռեսուրսներով կարելի է այնպիսի իրավիճակ ստեղծել, որ նույնիսկ այն մարդիկ, որ 

թերահավատորեն են մոտենում Հայաստանին, մտածեն ներգաղթի մասին։ 

172. Բնական աճը բարձրացնելու համար առաջին հերթին մայրերին գնահատենք, 

հնարավորություն տանք մայրերին շարունակել իրենց կարիերան։ Օրինակ՝ 

կառավարությունը հնարավորություն տա, որ, օրինակ, 2 մայր կիսեն մեկ պաշտոնը, 

միասին աշխատեն։ 

173. Գաղափարախոսությունն է առաջնային շատ երեխաներ ունենալու համար, սա մենք 

տեսնում ենք հրեաներին և մահմեդականներին դիտարկելով։ 

174. Իմ մայրը, ոչ մի աջակցություն չստանալով, 3 երեխա է ունեցել, տատս միայնակ 9 

երեխա է մեծացրել, դա խնդիր չէ։   



175. Հայերը շատ լուրջ եւ ծանր են վերաբերում երեխա ունենալուն եւ մեծացնելուն, պետք է 

ավելի թեթեւ նայել եւ շատ երեխաներ ունենալ։ 

176. Սոցիալ-տնտեսական խնդիրները միայն կառավարությունը չի կարող լուծել։ Թե՛ 

Հայաստանի, թե՛ սփյուռքի հայերը պետք է ընդունեն, որ դա բոլորի՛ խնդիրն է, և պետք է 

բոլորո՛վ աշխատենք հզոր Հայաստան ստեղծելու համար։ 

177. Ինչքան մայրը բարձր կրթական ցենզ ունի, այնքան նվազում է երեխա ունենալու 

հավանականությունը։ 

178. Մինչև ծնելիությունը խթանելը և ներգաղթ ապահովելը, պետք է մի շարք 

գործողություններ անել, օրինակ՝ պետությունը նպաստների կամ միանվագ գումարի 

տեսքով պետք է ապահովի ծնողին, որպեսզի վերջինս կարողանա երեխային պահել ու 

չվախենա երեխա ունենալուց։ 

179. Մեզ համար ավելի հեշտ էր կազմակերպել Սիրիայի, Լիբանանի հայերի ներգաղթը, 

բայց նրանք էլ պատերազմից հետո եկան ու գնացին՝ շատ հաճախ Հայաստանն 

օգտագործելով որպես տրանզիտային երկիր։ 

180. Հնարավոր է, որ պետական պաշտոնյաներին առհասարակ անհրաժեշտ չէ 

բնակչության աճ, որքան քիչ է բնակչությունը, այդքան ավելի հեշտ է նրանց կերակրելը, 

և այդքան շատ ռեսուրսներ կարելի է յուրացնել: Պետք է ավելի հետևողական լինել, 

պահանջել թափանցիկություն և հստակ պետական ծրագրեր: 

181. Մենք պետք է առաջին հերթին մտածենք ոչ թե ավելանալու, այլ պակասելու արագացող 

տեմպերը նվազեցնելու մասին։ 

182. Պետք է համեմատել պետբյուջեից արված այն ծախսը, որը նպաստել է արհեստական 

բեղմնավորմանը, և մարդկանց ներգաղթը ֆինանսավորելու ծախսերը։ Այդ կերպ 

կհասկանանք, թե ո՛ր եղանակն է ավելի արդյունավետ, ու շարունակենք լավագույն 

ծրագիրը։ 

183. Ժողովրդագրական նման վիճակի հիմնական պատճառը պատերազմն է։ Դրա 

պատճառով ՀՀ-ն ներգրավված չէ տարածքային մի շարք տնտեսական ծրագրերի մեջ, 

փակ ու մեկուսացված է, ուստի գրավիչ չի դառնում ապրելու համար։ 

184. Ներգաղթողը պետք է վստահ լինի, որ այստեղ ամուր պետություն կա։ Բայց մի 

հանգամանք մենք միշտ մոռանում ենք, որ մեր ժողովուրդը սահմանափակ 

մտահորիզոն ունի, ինչը և՛ դրական է և՛ բացասական։ Մեզ համար ամեն ինչ սկսում և 

ավարտվում է ընտանիքով. դա հրաշալի բան է, միևնույն ժամանակ վատ է, որ դու 

սկսում ես դիմացինի մասին չմտածել։ 

185. Ես միշտ հնարավորություն եմ ունեցել իմ երեխաներին դրսում պահելու, բայց միշտ 

այնպես եմ վարվել, որ իմ երեխաները միշտ նայեն դեպի Հայաստան։ Ամեն դեպքում 

ընտանիքի մոտեցումը գերիշխող է հետագա որոշումներում։ 

186. Նախկինում, երբ հարցնում էինք, ինչո՞ւ լքեցիք երկիրը, մարդիկ ազնիվ չէին, հիմնական 

պատասխանն էր՝ աշխատանք չկա, ոչ մի պետություն ախատանք չի գտնում իր 

բնակիչների համար, մեր արտադրանքը չենք կարողանում իրացնել, ո՞ր 

կառավարությունն է գնում գյուղացու ապրանքը։ Մենք պետք է ինքներս ուսում առնենք, 

աշխատանք գտնենք։ 

187. Մեզ մոտ շատ են պտղի սեռով պայմանավորված արհեստական ընդհատումները, այժմ 



սարսափելի վիճակագրություն ունենք։ Եթե մենք կնոջը սպանում ենք, չենք թողնում 

ծնվի, ապագայում դա հանգեցնում է ծնելիության խնդրի. ո՞վ պետք է երեխա ունենա։ 

Պետք է խրախուսվի աղջիկ երեխա ունենալը, թեկուզ ավելի շատ նպաստ տալ աղջիկ 

երեխա ունեցողին։ 

188. Ամերիկայի, Լիբանանի, Եգիպտոսի հայերը ասում են, որ Հայաստանում կոռուպցիան 

շատ է, գողությունը շատ է։ Լիբանանում, որտեղ 1975 թվականից պատերազմ է, 

կոռուպցիա չկա՞, Եգիպտոսում գողություն չկա՞... Բայց հայերը շարունակում են մնալ 

այդ երկրներում։ 

189. Եթե մեր բնակչությունը պակասում է, եթե մեր երկրի գործունեությունը կախված է 

բնակչության թվից, նրանց աշխատանքից, հարկից, մենք պիտի ձգտենք, որ մեր 

բնակչությունը չհեռանա, ներգաղթած ռուսներն այստեղ աշխատեն՝ երկիրը 

զարգացնելու, գրավիչ դարձնելու համար։ 

190. Ֆինանսական գործիքներ պետք է կիրառենք, օրինակ՝ եկամտահարկի մասին օրենքում 

փոփոխություն մտցնել մայրերի համար։ 

191. Պետք է հասկանանք՝ ավելի լավ է Հայաստանը մնա միատա՞րր, թե՝ ոչ։ 

192. Մարդիկ Հայաստանում իրենց պահանջված ու գնահատված չեն զգում։ Այլ երկրներում 

գրկաբաց ընդունում են մեր տաղանդներին, ապահովում ամեն պայմանով, գնահատում 

ու ատամներով պահում։ Դրանից մեր երկիրը պակաս գրավիչ է դառնում։ 

193. Խնդիրը պետական կառավարման համակարգում է, պետք է ընտանիքը և մարդը 

կարևորվի։ 

194. Մեր ազգի մեջ պետք է արմատախիլ անել այն գաղափարը, որ ամուսնանալուց հետո 

պետք է ծնողներից առանձին ապրել, քանի որ նորապսակ զույգը մենակ չի կարող 

մեկից ավելի երեխա դաստիարակել։ 

195. 12-ամյա կրթությունը խանգարում է, որ երիտասարդներն ավելու շուտ ստանան 

մասնագիտություն, կարողանան աշխատել և բարելավեն իրենց տնտեսական 

պայմանները, ընտանիք կազմեն, հասցնեն երիտասարդ ընտանիքներին հատկացվող 

հիփոթեկային վարկ վերցնել։ 

196. Նորաստեղծ ընտանիքները տան խնդիր ունեն, շատերը հենց այդ պատճառով էլ չեն 

ամուսնանում ու երեխաներ ունենում։ 

197. Հայաստանը լքելու հիմնական պատճառն այն էր, որ 13 տարեկանում, ծնողներիս 

կորցնելուց հետո, ես բարձրագույն կրթություն ստանալու հնարավորություն չունեցա։ 

198. Ես ունեմ փոքր ընտանիք և մեծ ընտանիք, ինձ համար պետությունը մեծ ընտանիքն է։ 

Պետությունը պետք է լավ հայր ունենա, որը կղեկավարի ընտանիքի սկզբունքով։ 

199. Կանանց հզորացումը ժողովրդագրական խնդիրը լուծելու համատեքստում ես չեմ 

հասկանում, դա միայն կնոջ առաջընթացը ապահովելու համար է։ 

200. Երեխաների համար արտոնություններ պետք է սահմանել, ասենք, օրինակ, 

տրանսպորտից օգտվելու համար։ Սա այն է, ինչ պետությունը կարող է անել եւ դրա 

համար պետությունը ներդրում անելու կարիք չունի։ Մինչեւ 18 տարեկան պետք է 

անվճար լինի տրանսպորտը։ 

201. Երբ երիտասարդները ընդունվում են ԲՈՒՀ-եր, բանակից տարկետում չեն ստանում, 

արդյունքում թողնում են ուսումը, մեկնում՝ բանակ և վերադառնում արդեն իսկ շատ 



փոխված։ Դա արտացոլվում է ոչ միայն կրթության վրա, այլև ընտանիքի հանդեպ 

վերաբերմունքի։ 

202. Մեզ մոտ, չգիտես ինչու, երեխա ունենալու կամ ընտանիք կազմելու պայմանը կապում 

են սեփական տուն ունենալու հետ և նման աջակցության ծրագրեր են անում 

երիտասարդներին, բազմազավակներին բնակարանով ապահովելու համար։ Գուցե 

կարելի է նաև ծրագրեր անել նորաստեղծ կամ երեխա ունենալ ցանկացող 

ընտանիքներին օժանդակելու վարձակալությամբ բնակվելու հարցում։ 

203. Կրթական համակարգը պետք է բարելավվի, պետք է բոլորը իմանան իրենց 

իրավունքները և պարտականությունները, որպեսզի հասնենք այն գիտակցական 

մակարդակին, որ եթե կնոջը ֆիզարձակուրդի մեջ ազատում են աշխատանքից, նա 

կարողանա խնդիրը բարձրաձայնել, հասցնել համապատասխան տեղ և լուծում 

ստանալ։   

204. Պետք է կենտրոնանալ այն մարդկանց վրա, որոնք ի սկզբանե մտադրություն ունեն 

կազմել ավանդական ընտանիք՝ շատ երեխաներով: Սրանք ավելի շատ ավանդական 

մտածելակերպով մարդիկ են, որոնք հիմնականում ապրում են գյուղերում: 

205. Հայրիկներին ֆինանսական արտոնություններ տրամադրենք, որ մայրիկիները 

կարողանան ավելի հանգիստ լինել։ 

206. Կա բնակչության աճի խթանման երեք ձև։ Առաջինը, վերլուծել Հայաստանում բոլոր 

ոլորտները՝ ԻՏ, սպորտ, արվեստ, ու արտասահմանում իրականացնել յուրաքանչյուր 

ոլորտին առնչվող միջոցառումներ՝ այդ կերպ մարդկանց բերելով Հայաստան։ 

Երկրորդը, արհեստական բեղմնավորումը։ Եկեղեցին խարազանում է այդ ծրագիրը, 

բայց գեներալների խնջույքներին դեմ չի։ Երրորդը` կրթական համակարգը։ Տղաներն 

ավարտում են դպրոցը, միանգամից գնում բանակ ու հետ գալիս՝ աշխատելու և ուշ են 

ամուսնանում։ 

207. Մեզ ոչինչ չի խանգարում դառնալ Իսրայելի պես երկիր։ Իրենք էլ անընդհատ 

պատերազմների մեջ են, բայց կարողանում են անվտանգություն ապահովել, 

սոցիալական երաշխիքներ տալ իրենց բնակիչներին։ Տարածքով փոքր են, բայց մեզնից 3 

անգամ շատ բնակչություն ունեն։ 

208. Պետական ծրագրերը ավելի շատ հնչեղ են, քան՝ արդյունավետ, ավելի շատ պետության 

PR է արվում։ 

209. Տնտեսության անհամաչափ զարգացումը, մարզերում կրթական անհավասարությունը 

խիստ ազդում են մեր բնակչության թվի վրա։ Երբ պետական ծրագրերն ուղղվեն 

մարզերի ենթակառուցվածքների զարգացմանը՝ բնակարանաշինություն, 

ճանապարհներ և այլն, մարդիկ կուզեն շատ երեխաներ ունենալ։ 

210. Պետք է ամեն ինչ անել, որ նորաստեղծ ընտանիքներն առանձին ապրեն, հավատացեք՝ 

դա կարող է իրավիճակ փոխել, այդ ժամանակ տղամարդիկ շատ են փոխվում։ 

211. Մենք պահանջներ ենք ներկայացնում, բայց մոռանում ենք, որ նաև 

պարտականություններ ունենք պետության առջև։ 

212. Կան ընտանիքներ, որտեղ կանայք չեն աշխատում, այսինքն, չկա աշխատանքի, 

զբաղվածության խնդիր, բայց էլի մեկ-երկու երեխա են ունենում։ Սա հասարակության 

հոգեբանական խնդրի հետևանք է։ 



213. Պատերազմից հետո մեր կորուստները շատ էին և այն ընտանիքներում, որտեղ տղա 

երեխաներից մեկը զոհվել է, պետք է մյուս տղային ազատել բանակից։ 

214. Ես առաջարկում եմ դպրոցներում այնպիսի ծրագիր ներդնել, որ աղջկան կպատրաստի 

հետագայում որպես ընտանիքի կին և մայր: 

215. Եվ՛ կանայք և՛ տղաները պետք է ծառայեն։ Չի կարելի ազատել բանակից գումարի 

դիմաց։ Իսրայելը ավելի վտանգավոր տարածաշրջանում է ապրում, բայց իսրայելացին 

չի վախենում ծառայելուց։ 

216. Շատ հաճախ ստանում եմ առաջարկներ, որ ասիմիլացված ռուսահայերն ուզում են 

ուսումնասիրել իրանց արմատները։ Այդ բնագավառում պետք է տիտանական 

աշխատանք անել, որ այդ մարդիկ կարողանան գտնել իրենց ծագումը։ Այ հե՛նց այդ 

մարդիկ կգան ու կապրեն Հայաստանում, հավատացեք, որ այդ մարդիկ քիչ չեն։ 

217. Բնակչության աճը միայն ծննդաբերության աճը չէ. հասարակության մեջ ամենակայուն 

միավորն ընտանիքն է, պետք է վերացնել այն պատճառները, որոնք խոչընդոտում են 

ընտանիք կառուցելուն։ Պետք է հետ վերադառնանք մեր ակունքներին, մեր 

ավանդական ընտանեկան գաղափարախոսությանը։ 

218. Եթե ցանկանում ենք ծնելիության աճ, ապա պետք է պետությունն ունենա 

առանձնացված հատուկ բյուջե, որը կուղղվի հենց դրան։ 

219. Ինչ նյութի շուրջ էլ խոսենք, վերադառնում ենք անվտանգության և սոցիալական 

խնդիրներին։ Եթե ցանկանում ենք, որ ներգաղթ լինի, պետք է մարդը վստահ լինի, որ 

աշխատանք կունենա։ Պետությունը պետք է կիսի այդ ընտանիքների ֆինանսական 

բեռը։ 

220. Իսրայելը, որ կարողանում է իր գլուխը պահել նրանից չէ, որ լավ են կռվում, այլ նրանից, 

որ լավ դիվանագետներ են։ 

221. Թուրքիայում երեխաների համար մինչև 7 տարեկան ամեն ինչ անվճար է՝ տրանսպորտ, 

դպրոցներ և այլ, մյուս կողմից եթե երեխայի տատիկը խնամում է թոռնիկին, 

պետությունը գումար է տրամադրում՝ թոշակ է տալիս տատիկին։ Կարելի է նմանատիպ 

ծրագիր իրականացնել, որ երեխան ընտանիքի և տատիկ-պապիկների համար "բեռ" 

չհանդիսանա։ 

222. Ժողովրդագրական պատկերի և թվերի մասին կա՛մ վախենում, կա՛մ ամաչում ենք 

խոսել։ Բայց գոյության խնդիր ունեցող այլ երկրներում մարդիկ ապրում և իրենց թիվն 

ավելացնելու ծրագրեր են անում։ 

223. Յուրաքանչյուր երիտասարդ, ով պետք է գնա բանակում ծառայելու, պետք է իր 

սերմնանյութը հանձնի լաբորատորիաներ։ 

224. Արցախի Շահումյանից իմ ընտանիքն առաջին պատերազմից հետո նախ տեղափոխվել 

է Ստեփանակերտ, հետո՝ Երեւան, սակայն ոչ մի տեղ նրանց պահելու, նրանց կյանքը 

կազմակերպելու ծրագրեր չեն եղել, եւ նրանք ստիպված են եղել ընտրել մի երկիր, 

որտեղ նրանց համար մեկնարկային պայմաններ են ապահովել, դա ՌԴ-ն էր։ Մեր 

պետությունը պետք է հատուկ ծրագրեր մշակի ներգաղթողներին ինչ-որ կերպ պահելու 

եւ աջակցելու համար։ 

225. Հիմա հաջող պայմաններ են ստեղծվել Ռուսաստանից ներգաղթ կազմակերպելու 

համար, որովհետև հայերը ստիպված են լինելու գնալ Ուկրաինայի դեմ կռվելու։ 



226. Խթանում կարող է լինել անգամ ամենահասարակ ձևերով, օրինակ՝ ստեղծել մայրական 

քարտ, որը որոշակի խանութներից զեղչ կտրամադրի։ Կամ կարող է անապահով 

ընտանիքների համար մի միասնական համակարգ լինել, որտեղ ավելի բարեկեցիկ 

մարդիկ կարող են իրենց չօգտագործվող հագուստը կամ իրերը տանել և բաժանել 

անապահով ընտանիքներին։ 

227. Արցախյան վերջին պատերազմի ժամանակ գնացել էինք հանրակացարան, որտեղ 

Արցախից եկած ընտանիքներ էին՝ 5 երեխա ունեցող։ Գալիս էի, պատմում շրջապատիս, 

ասում էի, տեսեք ինչ բարդ պայմաններում են ապրում, ասում էին՝ է, թող էդքան երեխա 

չբերեին։ 

228. Անվտանգության վերաբերյալ կա նաև հակառակ օրինակը՝ Արցախում՝ Շուշիի, 

Հադրութի բնակիչներից ոչ բոլորը հեռացան։ Երբ կա անվտանգության հարց, մարդը 

կարող է կանգնի դրա դեմ ու պայքարի, բայց անարդարության դեմ ոչ միշտ է կանգնում։ 

229. Պետք է ունենանք գենդերային հավասարություն, այլ ոչ թե սեռային։ Պետությունը պետք 

է փոխի օրենսդրությունն այս ուղղությամբ։ 

230. Ուկրաինայից ու Ռուսաստանից Հայաստան ներգաղթողներից ոչ ոք չի գալիս ինչ-որ 

վեհ պատճառներով։ Դա ընդամենը պատերազմից խուսափելու համար է, ոչ ավել, ոչ 

պակաս։ 

231. Տարածք/բնակչություն հարաբերակցությունը կապ չունի. Սինգապուրը դիտարկեք, 

որտեղ մի փոքրիկ տարածքում մեծ քանակով մարդ է ապրում, ու Մոնղոլիան, որը 

հսկայական տարածք ունի, բայց միայն 2 մլն. բնակչություն։ Առավել կարևոր է այդ 

բնակչության որակը։ 

232. Սեռով պայմանավորված հղիության արհեստական ընդհատումների մեծ խնդիր ունենք. 

մեզ մոտ, հատկապես մարզերում, անչափահաս երեխաներին ստիպողաբար 

ամուսնացնում են և հորդորում հղիության արհեստական ընդհատումներ անել։ 

233. Վստահ եմ, որ Սիրիայից ու Լիբանանից մի ամբողջ ընտանիք Հայաստան բերելն ավելի 

էժան է, քան անբարոյական արհեստական բեղմնավորումը։ 

234. Իմ այն բարեկամները, որոնք 30 տարի առաջ են գնացել ԱՄՆ, մտածում են, թե 

Հայաստանը շատ հետ է մնացել։ Մեկն ասում էր՝ գիտե՞ս, մեզ մոտ շների խանութ կա, 

բայց, այ քեզ բան, մեզ մոտ 15 տարի առաջ էլ կար էդպիսի խանութ։ Միգուցե բոլորի մոտ 

չի էդպիսի մոտեցում, բայց շատերն էդպես են մտածում։ 

235. Հայաստանում մարդկանց հետ յուրաքանչյուր զրույց սկսվում է բացասական նոտայից։ 

Նախ պետք է վերափոխենք կյանքի ու շրջապատի մեր ընկալում՝ բաժակը կիսով չափ 

լի՞քն է, թե՞ կիսով չափ դատարկ։ Այսօրվա ընկալումները խանգարում են ապագայի 

հանդեպ հավատ ձևավորելուն, լավը տեսնելուն, յուրաքանչյուր իրավիճակում 

զարգացման հնարավորություն փնտրելուն։ 

236. Փոխանակ սեր ցույց տանք այն աղջկան, որ առանց հոր երեխա է մեծացնում, 

անբարոյական ենք որակում նրան։ Դա անցած դար է, պետք է հասկանալ, որ կյանքն 

արդեն ուրիշ է։ 

237. Օրինակ. ես ամուսնացել եմ գերմանացի կնոջ հետ, և հնարավորինս աշխատում եմ 

օգնել իրեն, գոնե 50%-ով մասնակցել կենցաղում, այդ իսկ պատճառով իմ երեխաները, 

բացի գերմաներենից, գիտեն նաև հայերեն և ծանոթ են հայկական ճաշատեսակներին։ 



238. Գյուղական համայնքներում միայնակ մայրերին շատ նորմալ են ընդունում, որևէ 

պարսավանքի չեն արժանանում իրենք։ 

239. Մարդկանց վերաբերմունքը կրոնական որևէ փոքրամասնության պատկանող և շատ 

երեխաներ ունեցող ընտանիքներին ևս մտահոգիչ է։ Իմ շրջապատում կա մի այդպիսի 

ընտանիք, որը 6 երեխա ունի ու մշտապես պարսավանքի է ենթարկվում։ 

240. Ամուսնությունը կնոջ համար հիմա առաջնային չէ։ Նախ, սովորում ես, լավ աշխատանք 

գտնում, ինքնաբավ լինում, նոր մտածում կյանքի ընկեր գտնելու մասին։ Եթե այդ 

հարցում էլ հաջողում ես, արդեն լինում ես 30-ն անց և ունենում առավելագույնը 1-2 

երեխա։ 

241. Պետք է ապահովել հմտությունների հավասարաչափ զարգացումը սկսած դպրոցից: 

Օրինակ՝ շվեդական դպրոցներում պատրաստել են սովորում և' տղաները, և' 

աղջիկները, չկա որևէ խտրականություն: Հետագայում էլ ընտանիքներում ճաշ 

պատրաստելը կամ լվացք անելը չի համարվում բացառապես կնոջ 

պարտականությունը: 

242. Մենք ունենք վերաբենակեցման խնդիր. սահման պահող գյուղ կա, որ 26 հոգի է 

ապրում։ 

243. Պետք է նաև ուշադրություն դարձնել մահացության ցուցանիշը կրճատելուն. որևէ բան 

փոխե՞լ ենք այս ուղղությամբ։ 

244. Որպես շատ տարբեր երկրներում ապրած և տարբեր մշակույթների հետ շփված մարդ, 

կարծում եմ, ծնելիությունը մեր անվտանգության կարևոր խնդիրներից է։ 

245. Պետք է բոլոր հնարավոր և անհնար եղանակներով աղջիկները մայրանան։ Ո՞վ է ասել, 

որ, եթե ամուսինը մահացել է, այդ կինն էլ չպիտի երեխա ունենա։ Պիտի՛, եթե ուզում է, 

կարող է 2 տղամարդուց ունենալ, 3-ից։ Դա կործանում չի, դա չանելն ու երեխա 

չունենալն է կործանում։ 

246. Եթե երկրում չկա անվտանգային, առողջապահական, կրթական համակարգ, օրենքի 

գերակայություն, այդ խնդիրները կուտակվում են, և մարդ մտածում է, արժի՞ ես 

երկրորդ երեխայիս ունենամ այս երկրում, իսկ միգուցե կյանքը մի անգա՞մ է տրվում, և 

ուրիշ երկրու՞մ մեծացնեմ երեխայիս։ 

247. Ցեղասպանությունից հետո առաջացավ 7 որդով սեղան նստելու գաղափարը։ Սա 

հակազդեցություն էր Թուրքիային։ Հիմա էլ մարդիկ ձգտում են շատ երեխաներ ունենալ։ 

248. Դպրոցներ եւ մանկապարտեզներ կառուցելու փոխարեն Սփյուռքից եկող գումարները 

նախ պետք է ուղղել ծնելիության աճին։ Ամեն ինչ չենք կարող թողնել կառավարության 

վրա, ճիշտ չէ, պետք է միավորվենք եւ Սփյուռքը պետք է ներդրում ունենա։ 

249. Ուրբանիզացիայի հարց կա։ Նախկինում գյուղերում ծնելիության մակարդակը շատ 

բարձր էր, այնտեղ դպրոցն ավարտելուց հետո ամուսնանում էին, արագ երեխա 

ունենում։ Իսկ հիմա գյուղերից ձգտում են գալ քաղաք, այլ նախապատվություններ 

ունեն՝ սովորելու, կայանալու։ 

250. Եղել են Հայաստանում ժամանակներ, որ շատ վատ է եղել սոցիալական վիճակը, բայց 

որքան բարձր է եղել ծնելիությունը։ 

251. Արցախում եղած փորձը պետք է դիտարկել, որ նոր ծնված երեխաներին «Սերունդ» 

ծրագրով գումար է հատկացվում։ Սա աշխատող տարբերակ է, Սփյուռքի 



ներկայացուցիչները կարող են ներգրավվել նման ծրագրերում։   

252. Այսօր ոչ մեկս մեզ վրա չենք վերցնում բնակչության աճի խնդիրը, մտածում ենք. «Դե, 

թող մյուսը դրա մասին մտածի, ես այնքան երեխա կունենամ, ինչքան իմ եկամուտները 

թույլ կտան»։ 

253. Չեմ գտնում, որ եթե գումար չունես, պիտի երեխա չունենաս։ Պետությունը պետք է օգնի, 

չի կարելի երեխա ունենալը կապել նյութական ապահովվածության հետ։ 

254. Հավատը երկարաժամկետ ապագայի նկատմամբ չկա, ես օրինակ մտածում եմ ունենալ 

մի քանի երեխա, բայց արդյո՞ք կարողանալու եմ 20 տարուց հետո իմ երեխային 

կրթություն տամ կամ ապահովեմ տնով։ 

255. Անհատական աջակցության, հովանավորչության համակարգ պետք է ներդնել, բայց դա 

պետք է համակարգվի հիմնադրամի միջոցով, որպեսզի եթե հովանավորը հրաժարվի, 

հնարավոր լինի գտնել մեկ այլ հովանավորի։ Այսինքն, ընտանիքը՝ մայրը միայնակ 

չմնա։ 

256. Ինձ համար մտահոգիչ է, որ գյուղերում է նվազել ծնելիությունը, սա վկայում է, որ 

մարդիկ սոցիալական լուրջ խնդիրներ ունեն, այլապես հենց գյուղերում են միշտ 

հակված եղել շատ երեխաներ ունենալ։ 

257. Ամուսնալուծությունների թիվը շատ-շատ է աճել. այսօր երիտասարդները 

հնարավորինս հեշտ են ուզում լուծել այդ հարցը, ուղղակի ամուսնալուծվում են և չեն էլ 

փորձում այլ լուծումներ գտնել։ 

258. Պետք է ձևավորել և պրոպագանդել այն միտքը, որ հայը կարող է օտարազգի երեխաներ 

որդեգրել ու որպես հայ մեծացնել։ 

259. Մենք եվրոպացի չենք, հիշեք դա։ Եվրոպայում մշակված է վարելահողերի 98 տոկոսը, 

կառուցված են ճանապարհներ, և այլն։ Դուք ուզում եք  այդ ամենից միայն 

անբարոյականությունն ընտրել։ Այ երբ կբերենք Եվրոպայում եղած լավը, հետո նոր 

կարող ենք մտածել անբարոյականության ներդրման մասին։ 

260. Պատերազմը 5000-ից ավել երիտասարդի կյանք խլեց, 10000-ից ավել երիտասարդի 

հաշմանդամ դարձրեց, որոնցից մի մասը չի կարողանա սերունդ ունենալ։ Նրանք, ովքեր 

ընտանիք ունեին, նոր երեխաներ չեն ունենա։ 

261. Մինչև խելացիները մտածում են, հիմարները բազմանում են։ 

262. Շատ կարևոր է նաև առողջապահական համակարգի որակի հարցը, անպտղության 

բարձր ցուցանիշը: Ցածր է առողջ ապրելակերպով ապրողների թիվը, անպտղության 

վրա ազդում են վատ սովորությունները: 

263. Ես երեխա չունեմ, բայց եթե ունենամ, մաքսիմում՝ երկուսը, և իմ տղան չի ծառայելու։ 

Չունեմ սոցիալական խնդիր։ Ցանկանում եմ կայանալ, ինքնաբավ լինել, լավ 

դաստիարակություն տալ։ 

264. Հայաստանում բոլոր հողերը սեփականաշնորհված են,  չունենք պետական ֆոնդի հող 

ու, այդ տրամաբանությամբ, պետություն վրա հույս դնել պետք  չէ։ 

265. Ինչի պետք է միջին խավը շատ հարկ մուծի, արդյունքում այն ընտանիքները, ովքեր չեն 

ցանկանում աշխատել և ունենում են 7-10 երեխա, գումար ստանան այդ հարկերից և 

հարկատուների հաշվին շատ բաներ անվճար լինի նրանց համար։ 

266. Դուք ասում եք, որ կան արհեստական բեղմնավորմանն առնչվող պետական ծրագրեր, 



գյուղատնտեսական ծրագրեր և այլն, բայց ես փորձագետ չեմ, ես չգիտեմ դրանց մասին։ 

Հիմա մենք տալիս ենք առաջարկներ, որոնք փաստորեն կան ու պետականորեն 

իրականացվում են։ Ուրեմն առաջարկս այն է, որ պետությունն ընդամենը զբաղվի այդ 

ծրագրերի հանրայնացմամբ, տեղեկատվական դաշտում ակտիվ գործունեությամբ։ 

267. Այս պահին առաջնային հարցը անվտանգությունն է. երկրին անընդհատ ճնշում են, և 

եթե նայում ենք, թե 44-օրյա պատերազմից հետո ինչքան զոհ ունենք, սարսափում ենք։ 

Մարդիկ վախից արտագաղթում են, անգամ եռամսյա հավաքների մասին լսելով, լքում 

են Հայաստանը, որովհետև չգիտեն՝ հետ կգա՞ն, թե՞ ոչ։ Անվստահության մթնոլորտ է 

ստեղծվել, կարծես մեր մասին մտածող չկա։ Անգամ երեխաներ չեն ունենում, որովհետև 

ապահով չէ։   

268. Պետք է հղի կանանց խրախուսման մեխանիզմներ ստեղծել։ Օրինակ շատ 

գործատուներ հղիների չեն ընդունում աշխատանքի։ 

269. Ավելի լավ է ուշ ամուսնանալ, գիտակցված գնալ այդ քայլին և ամուր ընտանիք կազմել։ 

270. Ծնելիությունը կարող ենք խթանել առողջապահության համակարգը բարելավելով, 

հետազոտություններ խթանելով ոչ միայն կանանց, այլև տղամարդկանց շրջանում։ 

271. Միայնակ մայրերին խթանող ակտիվ ծրագրեր է հարկավոր ներդնել։ Խոսքը միայն 

ֆինանսական աջակցության մասին չէ։ Անհրաժեշտ է աշխատել հասարակության 

վերաբերմունքի վրա։ Օրինակ՝ գտնել հաջողված միայնակ կանանց և նրանց մասին 

մեդիայի նյութեր ստեղծել, կինոներ նկարել՝ հաջողությունների, ձեռքբերումների ու 

ընտանիքում երեխայի զարգացման համար լիարժեք պայմանների մասին։   

272. Պետությունը չի ունեցել հանրային մոտեցում, պետությունը յուրաքանչյուր 

գործողություն անում է հանուն բիզնեսի ու գումար աշխատելու։ Նաև չկան 

համապատասխան ենթակառուցվածքներ՝ մսուրներ, մանկապարտեզներ։ 

273. Շատ երիտասարդներ չեն շտապում ամուսնանալ, որովհետև երեխա ունենալուց հետո 

դժվար է աշխատանքի վերադառնալ։ Եթե կես դրույքով աշխատատեղեր ունենանք, 

մսուր-մանկապարտեզներ, ծրագրեր, որ կօգնեն մայրերին, ապա ավելի շատ 

երիտասարդ մայրեր կունենանք։ 

274. Մենք ինչու ենք ծնելիության բեռը դնում Հայաստանի սակավաթիվ բնակչության վրա, 

թող ներգաղթի միջոցով այդ հարցը լուծվի։ 

275. Գյուղեր կան, որտեղ երեխաները 4-5 կմ քայլում են, որ դպրոց գնան, իսկ բարերարը 

գալիս է, մեծ գումար ծախսում և գյուղի գերեզմանատան պարիսպը վերանորոգում։ 

276. Առողջապահության հարցով Հայաստանի բնակչությունն անգրագետ է, ցավով եմ նշում։ 

Ամենաազդեցիկ միջոցը հեռուստատեսությունն է, պետք է լինի մի պետական ալիք, որն 

առողջապահության թեմաների վերաբերյալ հանրային իրազեկմամբ կզբաղվի։ 

277. Պետք են դասընթացներ և քարոզներ, որոնք կկոտրեն թե՛ երեխաների, թե՛ 

մեծահասկների կարծրատիպային վերաբերմունքը միայնակ կանանց կամ 

ամուսնալուծված կանանց նկատմամբ։ 

278. Պետք է խրախուսել մեծ տարիքի կանանց երեխա ունենալ։ 

279. Ամենակարևորը տնտեսական զարգացումն է ու անտանգությունը։ Նշված բոլոր 

թեմաները դրանց ածանցյալներն են։   

280. Վերջին ժամանակներում մենք ավելի եսասեր ենք դարձել, երկար չենք մտածում 



բաժանվելուց առաջ: Իսկ մի քանի անգամ ամուսնանալը բերում է նաև 

համեմատությունների և նոր բաժանումների: Նախկինում, եթե կատարում էիր 

ընտրություն, հստակ էր, դուք ապրելու եք միասին և միասին դաստիարակելու եք ձեր 

երեխաներին: 

281. Մեր երկրում մայրությունը միշտ արժեք է եղել, բայց վերջին մի քանի տարում այս 

ընկալումը փոխվել է։ Պետք է երեխաներին մանկուց դաստիարակել այնպես, որ 

մայրությունը բացարձակ արժեք է։ 

282. Հոգևորականությունն այսօր ունի միայն ծիսակատարություն իրականացնելու 

ֆունկցիա։ Լավ կլիներ, որ եկեղեցին ավելի մոտ լինի ազգին, թեկուզ՝ սոց. ցանցերը 

գրոհելով ու գրավելով։ 

283. Մասնավոր մանկապարտեզներում սարսափելի բարձր գներ են, իսկ պետական 

մանկապարտեզներում՝ սարսափելի վիճակ։ Չկան նախադրյալներ, որ կինը համոզված 

լինի, որ երեխա ունենալուց հետո կկարողանա հանգիստ աշխատել ու վստահ լինել, որ 

երեխան առանց իրեն ապահով կլինի։ 

284. «Childfree» շարժմանը հակազդող շարժում է պետք, որը կքաջալերի հոսանքին 

հակառակ գնացող և երեխա ունեցող միայնակ կանանց։ 

285. Մենք չունենք ազգային մտածելակերպ։ Պետք է ընտանիք կազմելը կամ երեխա 

ունենալը կապված չլինի պետության կողմից տրված օժանդակության հետ։ Ընտանիք 

կազմելն ու երեխա ունենալը գաղափար է, ու պետք է ամեն ինչ անել այդ գաղափարի 

համար՝ չսպասելով որևէ օգնության։   

286. Գյուղական համայնքներում հոգևորականները մեծ դեր են ունենում, նրանք կարող են 

խրախուսել, որ ընտանիքները շատ երեխաներ ունենան։ Բայց արդյո՞ք կխրախուսի, 

օրինակ, որ կանայք առանց ամուսին երեխաներ ունենան։ 

287. Պետք է վերականգնել քավորի ինստիտուտը. այսինքն, հնարավորութթյուններ ունեցող 

մեկը մի քանի միայնակ կնոջ օգնի ֆիանանսապես, որ երեխաներ ունենա և կրթի։ 

288. 7 տարի դասավանդել եմ Սլավոնական համալսարանում։ Շատ լավ երիտասարդներ 

ունեինք։ Ունեի մի լեհ ուսանող, որն արտասահմանում մի քանի տեղ սովորեց, ու հիմա 

ես իրեն պարբերաբար ուղարկում եմ հայագիտության վերաբերյալ նյութեր։ Ինչ լավ է, 

որ ծնողներն իրեն ուղարկել էին Հայաստան։ 

289. Իսպանիայում կա օրենք, եթե նույնիսկ դու այդ երկրի քաղաքացի չես և ունես 

անչափահաս երեխա, կարող ես մտնել ցանկացած չբնակեցված բնակարան և ապրել 

այնտեղ։ Կարելի է նմանատիպ օրենքներով խրախուսել։ 

290. Մենք պետք է սկսենք մեր մայրերին կրթել. եթե կրթված մայր ունենանք, կունենանք 

նաև կրթված զավակներ։ 

291. Կրոնական քաջալերումը նույնպես շատ կարևոր է։ 

292. Մեր շատ անորակ ընտանիքներ շատ քանակի անորակ երեխաներ են ծնում։ Սա ավելի 

վատ է, քան երեխա չունենալը։ 

293. Պետական խրախուսման քաղաքականությունը հատկապես պետք է սկսել 2-րդ 

երեխայից, քանի որ դրանից հետո ավելի քիչ ընտանիքներ են երեխաներ ունենում: 

294. Բժշկական ստուգումները բավականին թանկ արժեն, ու ամեն մարդ չի, որ կարող է 

իրեն թույլ տալ գնալ ստուգումների։ Անհրաժեշտ է պարտադիր բժշկական 



ապահովագրություն՝ հաշվի առնելով սոցիալապես խոցելի խմբերի 

յուրահատկությունները։ 

295. Եթե բժշկի նյութական շահագրգռությունը չլինի, կպակասեն աբորտները։ 

296. Հայերն աղքատ են միայն Հայաստանում, ինչի՞ մասին է սա խոսում։ Կառավարման 

լուրջ խնդրի։ Մենք օգնության կառավարումն էլ պետք է ճիշտ կազմակերպենք, որ 

արդյունք ստանանք։ 

297. Սովորական կինը, մայր դառնալու համար, պետք է համապատասխանի պետության 

կողմից մշակված չափանիշներին։ 

298. Ես կողմ եմ ղեկավարվող ներգաղթին. պայմաններ ստեղծվի, ընդունենք օտարազգի 

մարդկանց, օրինակ՝ Հնդկաստանից ունենանք 3000-5000 մարդ։ Եթե կարողանանք մեր 

գաղութներից մեր հայրենակիցներին բերել, նրանց ժպիտով ընդունենք, նրանց համար 

բնակարաններ կառուցենք, իրենք ինտեգրվեն, սովորենք միասին ապրել, սա մեր 

փրկությունը կլինի։ Իսկ այլազգիների ներգաղթը պետք է խստորեն կառավարվի։ 

299. Կյանքի որակը մեծապես ազդում է ծնելիության մակարդակի վրա։ Շատերը նշում են, 

որ իրենք չեն ապրում, այլ գոյատևում են․եթե մարդ չի կարողանում տարրական 

խնդիրներ լուծել, ինչքան քարոզներ ուզում եք, արեք, նա չի կարող մտածել երեխա 

ունենալու մասին։ 

300. Կարելի է հարկերի նվազման քաղաքականության ունենալ, այսինքն՝ ինչքան շատ 

երեխա ունես, այնքան նվազում է հարկերի բեռը։ Սա պրակտիկա է, որը օգտագործվում 

է Ամերիկայում և Ֆրանսիայում։ 

301. Օրենքով պետք է բիզնեսի համար հատուկ արտոնյալ հարկային պայմաններ ստեղծել, 

որպեսզի նրանք աշխատանքի ընդունեն բազմազավակ մայրերի։ 

302. Ասել, որ տնտեսությունը կարող է օժանդակել բնական աճին, սխալ է։ Նայեք զարգացած 

երկրների ժողովրդագրական պատկերին, կհասկանաք։ 

303. Ես առաջարկում եմ առանձին պանսիոնատներ աղջիկների և տղաների համար, որտեղ 

նրանց կպատրաստեն ապագայում կազմել ամուր ընտանիք, կսովորեցնեն ինչպես լինել 

լավ մայր և լավ հայր: 

304. Պետական բյուրոկրատիան ցանկացած նախաձեռնություն «պռավալ է տալիս»։ 

305. Ներկա խայտառակ ժողովրդագրական վիճակը գալիս է սխալ կառավարումից։ Պետք է 

խրախուսվեն գյուղում ապրող բազմազավակ ընտանիքները, ոչ թե պարգևավճարներ 

բաժանվեն։ 

306. Մենք հիմա չունենք ազգային գիտակցություն։ Դրա ենթաճյուղերից մեկը պիտի լինի 

մեր բնակչության աճի մեծացումը։ Այն կանայք, ովքեր կարող են մայր դառնալ, բայց 

ամուսնացած չեն, կարող են հրեաների փորձից օգտվել, երբ մայր դառնալու 

ցանկություն ունեցող կանայք գնում էին նախատեսված հատուկ վայր՝ տղամարդկանց 

մոտ։ 

307. Աղջիկներին պետք է դեռ դպրոցից կրթել, որ աբորտները շատ վատ են անդրադառնում 

առողջության վրա։ Չունենք առողջությանը հետևելու մշակույթ։ Մարդն ամեն տարի 

պիտի հետազոտվի։ 

308. Ոչ միայն հայ աղջկան պետք է կրթել, թե դու պետք է երեխա ունենաս և վերջ, այլև 

տղային էլ է պետք դաստիարակել, որ նորմալ ընտանիք ստեղծի։ 



309. Համահայկական խաղերի շնորհիվ ամեն անգամ 40-50 ամուսնություն է տեղի ունենում։ 

Շատերը դրսից գալիս են, հաստատվում այստեղ։ 

310. Ընտանիքի աջակցման կենտրոններ պետք է հիմնել, որոնք կօգնեն կրճատել 

ամուսնալուծությունների թիվը։ 

311. Ավելի լավ է քիչ ու կիրթ երեխաներ, քան թե շատ ու անկիրթ։ Պետք է ունենանք որակով 

ազգաբնակչություն. կենտրոնանանք որակի, այլ ոչ թե քանակի վրա։ 

312. Դպրոցում պետք է մենթալիտետ փոխել տղաների շրջանում։ Միայն այս դեպքում 

կարելի է խրախուսել միայնակ կանանց, որ երեխա ունենան։ 

313. Մեր «սիրելի» թշնամիներն իրենց կրոնի միջոցով շատանալու հետամուտ են։ Դա իրենց 

երկրից եկող հրաման է։ Ես մեր եկեղեցուց երբևէ չեմ լսել՝ զավակ ունեցեք, շատացեք։ 

Այս պակասը պետք է լրացնենք։ 

314. Կազմակերպությունները ներսում պետք է ունենան խնամքի կենտրոններ, որտեղ 

մայրերը կարող են թողնել իրենց երեխաներին ու աշխատել։ 

315. Քաղաքացիություն ստանալու համար կառավարությունը պետք է որոշ չափով 

ընդառաջի։ Եթե մարդը հայ է, պետք չէ ինչ-որ տեղեկանքներ բերել եկեղեցուց, չգիտեմ 

որտեղից, որ քաղաքացիություն ստանան։ Սա խրտնեցնում է մարդկանց։ 

316. Առաջնահերթությունը մտածողության փոփոխությունն է. մենք ճիշտ արժեհամակարգ 

չունենք, որտեղ կինն ամբողջությամբ կարժևորվի, մինչդեռ հիմա կարծես միայն 

արտաքին գեղեցկությունն է արժևորվում։ Արժեհամակարգի հիմքը՝ գեղեցիկ է հղի 

կինը, գեղեցիկ է ընտանիքը։ 

317. Պետք է ամեն կերպ հեշտացնել երեխա ունենալու գործընթացը: Օրինակ, մատչելի 

դարձնել արհեստական բեղմնավորումը, երեխա ունենալ ցանկացող ընտանիքներից մի 

մասի համար անհասանելի են նման ծառայությունները: 

318. Դիվանագիտական կորպուսները Հայաստանից դուրս շատ վատ են աշխատում, նրանք 

տեղյակ չեն սփյուռքում հայերի ունեցած ռեսուրսների մասին, չեն կարողանում 

համակարգել և համագործակցելու հնարավորության հարթակներ ստեղծել տարբեր 

ոլորտների հայ մասնագետներեի շրջանում։ 

319. «Կարիերա կամ ընտանիք» ընտրությունը հորինված է, իրականում այդպիսի բան չկա։ 

Պետք չի դրանք կապել իրար հետ։ Ամուսնացար՝ երեխա ունեցիր, հետո գնա 

աշխատելու։ Հենց այստեղ է կարևոր հասարակության ու պետության դերը. դրանք 

պիտի ապահովեն կնոջ աշխատանքի իրավունքը։ Օրենքը կա, պիտի կիրառությունն 

ապահովել։ 

320. Ինձ համար պարտադիր է տատիկ-պապիկով ընտանիքը, նախ և առաջ՝ 

դաստիարակության առումով, մեծերի մոտեցումներն ավելի վստահելի են։ 

321. Զարգացած երկրներում կա "Generation wealth" գաղափար, որի հիմքում ընկած է ոչ թե 

«ծերության ժամանակ մի բաժակ ջուր տվող լինի» միտքը, այլ իրենցից ավելի հաջողակ 

և բարեկեցիկ մարդ դաստիարակելու միտքը։ 

322. Հայաստանում մայրական կապիտալի մեթոդը կարելի է կիրառել, բայց շատ ավելի 

խիստ, քան Ռուսաստանում։ Նույնիսկ կարելի է դիտարկել այդ կապիտալը ոչ թե 

դրամական արտահայտությամբ, այլ, օրինակ, որոշակի ծառայությունների։ 

323. ՀՀ քաղաքացիություն ունեցող անձինք, ովքեր ապրում են արտերկրում, պիտի քվեի 



իրավունք ունենան, որպեսզի ներգրավվեն Հայաստանի կյանքում, տերը դառնան երկրի 

որոշումներին։ Ինձ համար սա էլ մի հոսանք է, որը կարող է հեռավոր ապագայում ինչ-

որ ձևով նպաստել Հայաստանում բնակչության աճին։ 

324. Բնակչության քանակը չէ, որ մեզ հզոր երկիր է դարձնելու, այլ որակը։ 

325. Երեխայի ապահովագրությունը շատ կարևոր է ժողովրդագրական խնդիրի լուծման 

համար։ 

326. Ավանդական ընտանիքը լավ բան է, բայց այսօր այլ են ժամանակները, հայացքները չեն 

համընկնում, ես կողմ եմ առանձին ընտանիքներին։ 

327. Ճիշտ ընտանիքի մոդելներ չեն լուսաբանվում։ Պետք է թիրախ դարձնենք մայրությունը, 

որ բոլորը ձգտեն դրան։ 

328. Լիբանանում կա գաղափար, համաձայն որի, յուրաքանչյուր ընտանիք պետք է ունենա 3 

որդի. մեկը՝ պատերազմի, երկրորդը՝ Աֆրիկա գնալու և փող աշխատելու, երրորդն էլ՝ 

ընտանիքը շարունակելու համար։ Ինչպես նաև քույր, ով սեր, հոգատարություն կտա 

ընտանիքին։ 

329. Մենք չենք կարող հաջողել առանց ժողովարդագրության ռազմավարության և ապագայի 

տեսլականի։ 

330. Մենք պետք է պատասխանենք մի հարցի՝ մեր երկրի համար պատերազմի ժամանակ 

զոհվող զինվո՞ր ենք ուզում, թե՞ մտածող, զարգացող ազգ։ 

331. Պետք է ձևավորել արժեհամակարգ, մայրությունը և հայրությունը բրենդ դարձնել: Սա 

պետք է կազմակերպել բոլոր հնարավոր միջոցներով: 

332. Անհրաժեշտ է խրախուսել գործատուներին, որպեսզի պայմաններ ապահովեն այն 

ծնողների համար, որոնք երեխա ունենալուց հետո ցանկանում են շարունակել 

աշխատել։ Օրինակ՝ նրանք չպետք է խոչընդոտեն, երբ մայրն իր մանկահասակ 

երեխային բերում է աշխատավայր, պետք է հատուկ սենյակ հատկացնեն, որպեսզի 

հնարավոր լինի կերակրել ու անհրաժեշտ խնամք կազմակերպել։ 

333. Խառն ամուսնությունների հարցը ևս լուրջ է։ Մենք շատ ենք պարսավում հայ 

աղջիկներին, որ այլազգիների հետ են ամուսնանում։ Եթե մենք վանում ենք նրանց մեր 

համայնքից, կորցնում ենք նրանց։ 

334. Դայակի կամ խնամքի կենտրոնի առկայությունը չի լուծում ծնելիության հարցը։ 

335. Ես ադրբեջաներեն գիտեմ եւ կարդում եմ նրանց լեզվով, ադրբեջանցիները՝ Հեյդար 

Ալիեւից սկսած, ասում էին, որ մենք հայերի վրա չպետք է շատ փող ծախսենք, նրանք 

իրենք իրենց կվերանան, իրար կուտեն, սրա մասին մտածենք։ Մենք արագ գործելու 

խնդիր ունենք, այլապես նրանց ասածը կլինի։ Միայնակ կանայք, ով ուզում է, այսօր էլ 

երեխա ունենում է, սովետական շրջանում էլ նրանք երեխա ունենում էին։ Մենք ավելի 

արագ եւ ավելի արդյունավետ քայլերի մասին պիտի մտածենք։ 

336. Ո՞ր տարիքային խմբին ենք ուզում խրախուսել ներգաղթել և ինչո՞ւ. պետք է 

սահմանազատենք՝ երիտասարդների համար, խթանը կրթությունն է, միջին տարիքի 

մարդկան համար՝ աշխատանքը։ 

337. Մայրությունը միշտ պետք է խրախուսվի. եթե մինչև ինչ-որ մի տարիք չի ստացվել 

ընտանիք կազմել, կարծում եմ պետք է երեխա ունենալ առանց ամուսնանալու։ 

338. Մեր պատմության մեջ եկեղեցականները ոչ միայն դասական դեր են խաղացել, այլև 



իրենց անձնական ընտանիքներում դաստիարակել են երեխաներ, որոնք դարձել են 

առաջադեմ ու տաղանդավոր մարդիկ։ Եկեղեցականների ընտանիքները շատ լավ են։ 

339. Պատճառներից մեկը, որ ես չեմ ամուսնացել հայ տղամարդու հետ, այն է, որ հայ 

տղամարդու համար բոլոր կենցաղային հարցերը միայն կնոջ համար են, դրանք միայն 

կնոջ պարտականություններն են։ 

340. Պետք է Հայաստանում խրախուսել բազմակնությունը։ 

341. Երեխա որդեգրեը Հայաստանում մեծ բյուրոկրատիայի հետ է կապված։ Իմ ծանոթ մի 

կին, որը չուներ ամուսին փորձեց երեխա որդեգրել և դա տևեց երկու տարի։ 

342. Գործատուն աշխատանքի ընդունելիս միշտ հարցնում է ամուսնացած եք, թե ոչ, երեխա 

ունեք, թե ոչ։ Քանի որ երեխա ունեցող աշխատակիցները ավելի հաճախ են 

բացակայում աշխատանքից։ 

343. Մենք խոսում ենք ծնելիության, ներգաղթի և արտագաղթի մասին, բայց չենք խոսում 

մահացության մասին։ Առողջապահության լավ որակը կարող է նպաստել 

մահացության թվի նվազմանը։ 

344. Արհեստական բեղմնավորման արդյունքում մենք մի քանի տարի հետո գենետիկ 

խնդրով երեխաների աճ ենք ունենալու։ Հնարավոր է գենետիկորեն քույր և եղբայր մի 

քանի տարի հետո ամուսնան և այդ դեպքում հաստատ խնդրով երեխա կունենան։   

345. Շատ կանայք աբորտ անելուց հետո լուրջ առողջական խնդիրներ են ունենում։ Սա, 

իհարկե, ազդում է բնական աճի վրա։ Բժիշկները հոգ չեն տանում, «լայաղ չեն անում» 

հոգեբանորեն աշխատել այդ կանանց հետ։ 

346. Հայաստանում ծնելիությունը պետք է խթանվի պետական մակարդակով։ Պետությունը 

պետք է շահգրրգռի շատ երեխաներ ունենալ։ Օրինակ՝ պետությունը պետք է տուն, 

մանկապարտեզ, առողջապահական փաթեթներ տրամադրի, միայնակ մայրերի համար 

սոցիալական փաթեթներ մշակի, այսինքն, երկարաժամկետ բարեկեցության 

պայմաններ ստեղծի, որպեսզի երիտասարդները ցանկանան երեխաներ ունենալ։ 

347. Հայկական սոցիալական հարթակներ են պետք, որ նպաստեն հայ երիտասարդների 

ընտանիք կազմելուն եւ շատ երեխաներ ունենալուն։ 

348. Մենք քննարկում ենք դեմոգրաֆիկ խնդիրները լուծելու անցյալի տարբերակները, բայց 

աշխարհը շատ արագ փոխվում է, մենք պետք է այսօրվանից պատրաստվենք վաղվան։ 

349. Եթե բնակչության աճը լինի այնպիսին և մեր հասարակությունը հասնի այն 

գիտակցությանը, որ բազմակնությունը միակ լուծումն է, ՀԱԵ-ն կընդունի՞ դա։ 

350. Առաջարկում եմ մի ծրագիր մշակել, որը կօգնի տարբեր սփյուռքների միջև 

ծանոթություններ ստեղծելուն, ինչն էլ իր հերթին կնպաստի ամուսնությունների աճին։ 

351. Կարելի է երիտասարդ կանանց արտոնյալ պայմաններ առաջարկել, օրինակ՝ որքան 

երիտասարդ տարիքում կամ որքան շատ երեխա ունենա, այնքան ավելի մեծ բոնուսներ 

կստանա առողջապահական կամ սոցիալական ոլորտում, տարբեր պետական 

ծրագրերում արտոնյալ պայմաններով կներառվի։ Պետությունն էլ պետք է գիտակցի, որ 

իր համար ավելի քիչ ծախսատար կլինի, եթե երիտասարդ տարիքում երեխա ունենան։ 

352. Կողմ եմ, որ լինեն կառույցներ, որոնք կքարոզեն երրորդ, չորրորդ երեխաներ ունենալ։ 

353. Սփյուռքի նախարարության ծրագրերը շատ լավն էին, այն ծրագրերը, որոնք 

իրականացվում էին, շատ էին նպաստում շփումների ակտիվացմանը։ Այդ ծրագրը 



պետք է շարունակել։ Ընտանիքներ էին գալիս Հայաստան, մերվում էին, ափսոս, որ 

կանգ առավ։ Մշակութային, կրթական միջոցառումները կարեւոր են։ 

354. Պետությունը պետք է կազմակերպություններին ասի, եթե կանանց/երեխաների համար 

նախատեսված խնամքի կետեր չկան, ապա ես ձեզ աշխատանքի արտոնագիր չեմ տա։ 

355. Օրենքներ կան, որ չեն գործում։ Կանանց հանդեպ խտրական վերաբերմունք կա, որը 

նոր օրենք ընդունելով չի շտկվի։ Պետք է վերահսկող մեխանիզմներ լինեն։ 

356. Եթե ուզում ենք միայնակ մայրերին չքննադատող հայացքներ սերմանել, պետք է սկսել 

հիմքից՝ փոխել ընտանիքի մասին պատկերացումները։ Մարդիկ պետք է հասկանան, որ 

ընտանիքը արու և էգ առանձնյակների համախումբ չէ։ Պետք է հասկանան, որ միասեռ 

ընտանիքները նույնպես ցանկանում են երեխա ունենալ։ 

357. Պետությունն ու եկեղեցին պետք է միասին աշխատեն։ Մի՛ հանեք եկեղեցու 

պատմության առարկան դպրոցից, պետք է եկեղեցին երեխաներին կրթի կյանքի 

առաջին իսկ քայլերից։ 

358. Գերմանիան ցածր ծնելիության պայմաններում ժողովրդագրական խնդիր չունի, 

որովհետև ներգաղթ կա։ Ներգաղթողը ստիպված, երբեմն նաև իր ցանկությամբ, 

դառնում է գերմանացի, իսկ մեր երկրում այդպես չէ. ներգաղթողը չի ուզում և չի 

դառնում հայաստանցի։ 

359. Մենք ոչ թե մորը, այլ կնոջը պետք է արժևորենք, որպեսզի նա դառնա արժանապատիվ 

մայր։ 

360. Օրենք պետք է լինի, որ եթե գործատուն կանանց կամ հղի կանանց է ընդունում 

աշխատանքի, նրան զիջում են որոշ հարկեր։ 

361. Շատ աղջիկներ, գենետիկորեն լավ հիմքով, ուզում են երեխա ունենալ։ Ինչո՞ւ 

չխրախուսել ու հնարավորություն չտալ նրանց երեխա ունենալ առանց ամուսնանալու։ 

362. Ես վերապահորեն եմ վերաբերվում այլազգի մարդկանց ներգաղթին և դա 

ապահովելուն։ 

363. Պետք է սկզբունք ընդունել, որ երբ երեխա է ծնվում, նա դառնում է համայնքի երեխան, 

ու համայնքը մեծ պարտավորություն պիտի կրի այդ երեխային մեծացնելու, 

դաստիարակելու գործում։ Դրանում մասնակցություն պիտի ունենան 

ինքնակառավարման մաիմինները, եկեղեցին, հարևանները, էլ չասած հարազատներն 

ու մեծ ընտանիքը։ 

364. Բոլոր մարդկանց նույն գումարով չես կարող շահագրգռել։ Միգուցե վճարած հարկին 

համապատասխա՞ն պետք է լինի այդ գումարը։ Օրինակ ՝ ունես մեկ երեխա, մուծում ես 

X% հարկ, 2 երեխա՝ ավելի քիչ, 3-ը՝ ավելի քիչ։ Ու հակառակը, ովքեր երեխա չունեն, 

ավելի շատ հարկ են մուծում։ Այդպիսով, քո հարկերով հոգում ես որևէ երեխայի մասին։ 

365. Սերիալների, ֆիլմերի միջոցով հարկավոր է խրախուսել բազմանդամ ընտանիքներ 

ունենալու գաղափարը։ 

366. Կանանց, մայրերի ինստիտուտը ամենահիմնայինն է, կանանց պետք է հզորացնել, 

աջակցել, որպեսզի կարողանան ճիշտ սերունդ դաստիարակել։ 

367. Ես կողմ եմ, որ ՀԿ-ները ի նպաստ հայրենիքի գործեն և տարածեն գաղափարներ, որոնք 

նույնիսկ կարող են դեմ լինել իրենց ֆինանսավորողի օրակարգին։ 

368. Ծնելիության տարիքն այսօր փոխվել է ամբողջ աշխարհում։ ՀՀ-ում էլ պետք է նորմալ 



համարվի, որ կինը կարող է ծննդաբերել 35 տարեկանից հետո։ 

369. Ընտանիքում միայն մոր կարևորությունը չէ, տղամարդիկ էլ պատասխանատվություն 

պետք է ունենան, ցանկացած հարցում։ Տղամարդը պետք է պատասխանատվություն 

կրի յուրաքանչյուր ծնվող երեխայի համար, և դրանից հետո աբորտները կքչանան։ 

370. Եթե տղամարդը չի կարողանում իր երեխային պաշտպանել աբորտից, ինչպե՞ս կարող է 

իր հայրենիքը պաշտպանել։ 

371. Մասլոուի բուրգի առաջին մակարդակում ենք գտնվում։ Մենք զբաղված ենք նյութական 

խնդիրների լուծմամբ, անվտանգության մակարդակում պատերազմի պատճառով 

անկում ունենք, հեռու ենք հոգևոր ու ինքնաիրացման արժեքների մասին մտածելուց։ 

372. Ամեն հնարավոր բան պետք է անել՝ մեր երկրում խրախուսելու առանց ամուսին երեխա 

ունենալը, այս մշակույթը պետք է փոխել։ Ես շատ կայացած կանանց գիտեմ, ովքեր 

ուզում և պատրաստ են երեխա ունենալ, բայց ամաչում են։ 

373. Այնուամենայնիվ, պետական քաղաքականության հիմքում պիտի լինի լիարժեք՝ 

առնվազն հոր և մոր կազմությամբ ընտանիքների խթանումը։ Միակ ծնողով 

ընտանիքում երեխայի զարգացումը ոչ միայն ֆինանսական խնդիր է, այլև ճիշտ 

զարգացման ու դաստիարակության։ 

374. Ես երկու տղա ունեմ, միշտ ցանկացել եմ աղջիկ ունենալ, չեմ ունեցել կենցաղային 

պատճառներով։ 

375. Միայնակ մայրերը շատ ու շատ ավելի ռիսկերի առաջ են կանգնած, քան ընտանիք 

ունեցողները։ 

376. Կանադայում մի կին, որը տանն է ու պահում է իր երեխային, կարող է ևս 4 երեխա 

պահել ու վճարվել դրա դիմաց։ 

377. Հիմա ուշ են ամուսնանում ե՛ւ աղջիկները, ե՛ւ տղաները, ու ֆիզիոլոգիապես ժամանակ 

չեն ունենում շատ երեխա ունենալու։ Հիմա սա էլ լուրջ խնդիր է, երիտասարդներին 

պետք է կրթել, բացատրել՝ ինչ բան է ընտանիքը։ Արժեքների խնդիր է, 

երիտասարդությունը պիտի հասկանա սա, հոգեւորը՝ ընտանիքն էլ այդ թվում, հետին 

պլան է մղվել, նյութականը հաղթում է։ 

378. Հայաստանում մարդիկ կա՛մ երեխա են, այսինքն սպասում են, որ իրենց օգնեն, 

սովորեցնեն, կա՛մ էլ ուսուցիչ են, այսինքն բոլորին սովորեցնում են, ինչպե՞ս ապրել, 

բայց շատ քչերն են մեծ, հասուն մարդիկ, ովքեր իրենց վրա են վերցնում 

պատասխանատվությունը։ 

379. Սովետի ժամանակ լավ պաշտոն չէին տալիս չամուսնացած մարդկանց։ 

380. Հրեաները ներքին մի քաղաքականություն ունեն. ամուսնանում են ուրիշ ազգերի 

տղամարդկանց հետ, ազդեցություն ունենում իրենց ամուսինների վրա, որպեսզի 

ընդունեն Իսրայելի քաղաքացիություն՝ առանց որևէ պատասխանատվության։ Այսինքն՝ 

տանը 2-ն էլ Իսրայելի քաղաքացի են դառնում, և իրենց երեխան էլ, բնականաբար, 

հրեա։ 

381. Առաջարկում եմ միայնակ կանանց համար խորհրդատվական եւ աջակցության 

կենտրոններ ստեղծել, որտեղ նրանց կօգնեն հոգեբանական հարցերում, սոցիալապես 

կաջակցեն եւ այլն։  Այս կենտրոնները կարող են աշխատել նաեւ կանանց հետ, որոնք 

հղիացել են եւ ցանկանում են ազատվել պտուղից։ Աբորտի մտքից նրանց հետ պահել 



կարելի է աշխատանք առաջարկելով, հոգեբանական աջակցությամբ։ 

382. Առաջարկում եմ երիտասարդ ընտանիքներին սովորեցնել օնլայն 

մասնագիտություններ և տեղափոխել գյուղեր՝ ապրելու։ 

383. Այսօր կանանց ու աղջիկների մեծամասնությունն ինքնաբավ է և չի ցանկանում որևէ 

տղամարդու հետ կապել իր կյանքը։ Նման կանայք նաև երեխա չեն ցանկանում 

ունենալ, որովհետև ընտանիքի գաղափարը նրանց համար սահմանափակում է 

նշանակում։   

384. Կան 12 երեխա ունեցող ընտանիքներ, առանց կրթության, առանց տանիքի 

գլխավերևում, բայց մեզ զուտ թի՞վ է պետք, թե՞ որակ։ 

385. Մեզ պետք են նաև տրակտորիստներ ու մշակներ, պարտադիր չի, որ բոլորը 

բարձրագույն կրթություն ունենան, թող շատ երեխաներ ունենան։ 

386. Խրախուսել պետք չի միայնակ մայրությունը, բայց և քննադատել էլ պետք չի։ Դա 

յուրաքանչյուր մարդու անձնական հարցն է։ 

387. Բնակչության մասին խոսելիս՝ կարևոր է հիվանդությունների, վնասակար 

սովորությունների դեմ պայքարը, որը պետությունը պետք է ապահովի օրենսդրական 

նախաձեռնություններով, քարոզարշավներով։ 

388. Չի կարելի ամեն ինչ կապել անվտանգության և անվտանգային հարցերի հետ, սա 

ուղղակի արդարացում է։ 1920թ. հայերիս թիվը մոտ 870000 էր, բայց մենք 

Սարդարապատում պայքարեցինք միլիոնանոց թշնամու դեմ, հաղթեցինք ու, փառք 

Աստծո, կանք մինչև հիմա։ 

389. Պարտադիր չի պետական կարգավորում լինի։ Կարելի է կազմակերպել մասշտաբային 

հարսանիքներ մարզերում, ինչպես արվեց Արցախում։ Բարերարները կազմակերպեն 

հարսանիքը և թեթևացնեն նորապսակների բեռը։ Թող գործի «Քավորության» 

գաղափարը. այն մարդիկ, ովքեր կդառնան այս մասշտաբային հարսանիքի քավոր, 

հանձն կառնեն այս նորաստեղծ ընտանիքների ֆինանսավորումը, որոշակի 

ժամանակահատվածի համար։ 

390. Կա դրամաշնորհների 2 ձև՝ զուտ բարեգործական և զարգացման ծրագրեր։ Մեզ պետք 

են զարգացման ծրագրեր։ Զուտ բարեգործությունը բավական չէ։ Պետք չէ միայն գումար 

ուղարկել ու քաշվել մի կողմ։ 

391. Սոցիալական արտոնությունների փաթեթներ առաջարկենք։ Օրինակ՝ ունես 4 երեխա, 

նրանցից մեկին տրվում է հնարավորություն անվճար սովորել լավագույն ԲՈՒՀ-ում։ 

392. Եկեղեցին պետք է հոգևոր սնունդ տա մեր ազգին և դրա համար պետք է օգտագործի 

բոլոր հարթակները, այդ թվում նաև սոցցանցերը։ 

393. Նախ, անհրաժեշտ է արտագաղթը կանխել, մենք պետք է կարողանանք այնպիսի 

պայմաններ ստեղծել, որ մարդիկ դուրս չգան մշտական բնակության երկրից։ Հետո 

պետք են այնպիսի պայմաններ, որ ներգաղթողը ցանկանան մնալ այստեղ։ Եկողը պետք 

է հասկանա, որ Հայաստանը միայն Երևանը չէ, պետք է մարզերն ու գյուղերն էլ 

թիրախավորել։   

394. Հայաստանի և Սփյուռքի երիտասարդները կարող են ամուսնանալ, բայց միայն 

Հայաստանում ապրելու պայմանով։ 

395. Ծնելիության բարձրացման պետական աջակցության ծրագիրը պետք է սկսի երկրորդ 



երեխայից սկսած։ Կես օրով աշխատելու գաղափարն էլ ինձ դուր եկավ, բայց ոչ կես 

օրվա աշխատավարձով, գունե 75 տոկոսով աշխատավարձ ստանա, ու պետությունը 

կարող է այս 25 տոկոսն ինքը փոխհատուցել։ Այսինքն, 50+25 տոկոս տարբերակով։   

396. Շատ տարբերություններ կան, որ կարող են բարդացնել ամուսնական կյանքը։ Լեզվային 

տարբերություն, մշակութային տարբերություն։ Երբ ապրում ես այլ երկրում, ուզած-

չուզած այդ երկրի կենցաղն ես վերցնում, որը հայաստանցուն միգուցե բարդ կամ սխալ 

թվա։ 

397. Խոպանը ոչ լիարժեք ընտանիքի մոդել է ստեղծում, որը նպաստում է ծնելիության 

նվազեցմանը։ 

398. Հայատան վերադարձող մարդկանց պետք է անձնագիր ունենալու հնարավորություն 

տրվի, մինդեռ շատ դժվար է հիմա քաղաքացիություն ստանալ։ Նրանց համար 

ծառայությունը պայմանագրային պիտի լինի. եթե ցանկանում ես, կարող ես ծառայել 

կամ այլընտրանքային ծառայության անցնել։ 

399. Մայրությունը գովազդող քարոզարշավ է պետք, որպեսզի մայր դարձած ու հաջողակ 

բիզնես-կանայք օրինակ դառնան։ Կանայք պետք է հասկանան, որ դա հնարավոր է, 

մեկը չի բացառում մյուսը։ 

400. Արտագաղթած հայաստանցիների վերադարձն ապահովելու հիմնական գործիքը 

Հայաստանում նրանց աշխատանքով ապահովելն է։ 

401. Սոցիալական ծառայությունները Հայաստանում շատ վատ են աշխատում: 

Ընտանիքներում տղամարդկանց մի մասը չի աշխատում, կանայք են ամբողջ բեռը 

վերցնում իրենց վրա։ Սոց. ծառայությունները կարող են իրենց դերն ունենալ այստեղ՝ 

տղամարդկանց առաջարկել աշխատանքի տարբերակներ, պարտադրել, որ աշխատեն, 

որպեսզի կնոջ հոգսերն էլ թեթևանան։ 

402. Ֆրանսիայի օրինակով կարող եմ ասել, որ երբ համայնքում կամ ծանոթների 

շրջանակում հայ զուգընկեր չեն կարողանում գտնել, և արդեն ամուսնանալու տարիքն 

է, հաճախ գալիս են Հայաստան, ու շատ հաջողված զույգեր են ձևավորվում։ 

403. Կուտակային ֆոնդեր արժի ստեղծել երեխաների համար, որ ապագա կրթության հարցը 

ապահովվի, եւ սա կարող է խթան դառնալ ծնողի համար։ 

404. Կարելի է Հայաստանում հաճախակի երիտասարդական ֆորումներ կազմակերպել, որը 

կխթանի, որ տարբեր երկրներից հայ երիտասարդները հավաքվեն մեկ վայրում։ 

Միասին անցկացրած ժամանակը միգուցե նպաստի, որ մասնակիցները ընտանիք 

կազմեն։ 

405. Զինապարտության տարիքը լրանալուն պես պետք է հնարավորություն տրվի հետ 

գալու և որոշակի տուրք վճարելու դեպքում՝ ազատվելու ծառայությունից։ Այս դեպքում 

կմնան Հայաստանում և ընտանիքներ կկազմեն։ 

406. Կարելի է անգամ հատուկ ֆորումներ կազմակերպել, որ մարդիկ հավաքվեն հենց 

ամուսնության նպատակով։ Տարբեր երկրներից գան Հայաստան՝հայ կողակից գտնելու։ 

407. Պետք է Հայաստանը այնքան հետաքրքրիր դարձնել, որ մարդիկ չարտագաղթեն։ 

Արտագաղթը  մեր երկրի ոչ գրավիչ լինելու արդյունքն է, ոչ թե պատճառը։ 

408. Կարծում եմ մարդիկ չեն վստահում ՀՀ իշխանություններին, եթե նույնիսկ մենք տարբեր 

անհատների միջոցով ծրագրեր մշակենք, մի տեսակ չեմ պատկերացնում, որ հնարավոր 



է ներգաղթ կազմակերպել։ 

409. Պետք է հեշտացնել սփյուռքահայերի տեղափոխումը Հայաստան, թե՛ փաստաթղթային, 

թե՛ մնացած հարցերում։   

410. Միայն սոցիալ-տնտեսական գործոնով չպետք է պայմանավորենք Հայաստան հայերի 

վերադարձը։ Այլազգիների դեպքում դա կարող է նաև բավարար լիենել, թեև այս 

դեպքում էլ այլ ռիսկեր կան իհարկե։ 

411. Արտագաղթի հիմնական պատճառն այսօր անվտանգության խնդիրն է, մարդիկ չեն 

ուզում, որ իրենց արու զավակները ծառայեն բանակում։ Ով ունի հնարավորություն, 

զավակին այլ երկրի քաղաքացի է դարձնում։ 

412. Կարծում եմ, պետք է ստեղծել հաջողակ հայերի սերմնանյութի բանկ, որը 

հնարավորություն կտա այդ մարդկանց գենը շարոունակել ու ազգի որակը բարձրացնել։ 

413. Ամենակրթված եւ բարվոք երկրներում ծնելիությունը շատ ցածր է։ Կանանց 

կրթությունը մեզ օգուտ կտա՞, թե վնաս։ Մահմեդականները շատանում են՝ 

«միջնադարում ապրելով»։ Իսրայելում «արյան օրենք» կա, որը շատ արդյունավետ 

գործում է, դրա հիմքը գաղափարականն է, ու մեզ էլ է դա պետք։     

414. Էական չէ, թե որտեղ կապրի Հայաստանի ու Սփյուռքի հայերի կազմած զույգը։ Եթե 

այստեղից մի հայ պակասում է, այլ երկրի հայ համայնքում է ավելանում։ 

415. Մեր հասարակությունը նույն կերպ չի ընդունում միայնակ մորը, որը արհեստական 

բեղմնավորում է արել կամ առանց ամուսնության է երեխա ունեցել: 

416. Ներհոսքը կառավարելու համար կադրեր են պետք, քանի որ առաջին հերթին դա ռիսկ 

է, կարող են սխալվել, իսկ պրոֆեսիոնալ կադրերը թույլ կտան սխալները շտկել։ 

417. Պետք է հասկանալ, թե ինչ է պետք անել, որ երիտասարդներն ապագան տեսնեն 

Հայաստանում։ 

418. Պետությունը պետք է ինչ-որ սահմանափակումներ մտցնի և դժվարեցնի 

արտագաղթելը։ 

419. Պետք է այնպես անել, որ բյուջետային ցանկացած ծախս ստուգվի՝ ինչքանո՞վ է 

նպաստում ժողովրդագրության աճին, անունն էլ կարող է լինել demographic 

mainstreaming։ Այս մոտեցումը պետք է բոլոր ուղղությունների մեջ ներառվի։ Օրինակ, 

եթե նախատեսում ենք, որ մարզերում աճ լինի, պիտի վերաբնակեցման 

քաղաքականություն մշակենք՝ դիտարկելով բոլոր հնարավոր ենթակառուցվածքները։ 

420. Պետք է ուսումնասիրել արտագաղթի բուն պատճառները։ Տեսնում ենք, որ 

երիտասարդության շրջանում շատ տարածված է խաղամոլությունը։ Երիտասարդներն 

ընկնում են պարտքերի տակ, Հայաստանից գնում են արտագնա աշխատանքի։ Շատ 

ընտանիքներ քայքայվում են այս պատճառով։ Փոքր ազգի համար սա թույլատրելի չէ։ 

421. Հայաստանից դուրս են գալիս տղա երեխաներ ունեցող ընտանիքները և շտապում են 

ստանալ այլ երկրի քաղաքացիություն, որպեսզի իրենց տղան բանակում չծառայի։ Եվ 

չեն գալիս Հայաստան, մինչև որ տղան 27 տարեկան չդառնա։ 

422. Հիմնական պայմանները, որոնք կնպաստեն սփյուռքահայերի վերադարձին, 

կենսաթոշակի վճարումն ու առողջապահության ապահովագրությունն են։ Իսկ 

երիտասարդների մասով՝ բուհերի ուսման վճարների նվազեցումը և բնակարանային 

ֆոնդի հասանելիությունը։ 



423. Վերջերս արտագաղթածները արտագաղթել են կոնկրետ պատճառով, բայց հիմա այդ 

պատճառները չեն վերացել։ Իսկ 30 տարի առաջ արտագաղթածները դեռ նոր են 

ադապտացվել, ու խիստ կասկածում եմ, որ նրանք հետ կգան։ 

424. Աղտոտված օդը, հանքերն ու դրանց բաց պոչամբարները նպաստում են վաղ 

մահացությանը և բնակչության առողջության վատթարացմանը։ 

425. Հայրենադարձության երեք հնարավորություն ենք բաց թողել։ Առաջինը՝ Ադրբեջանից 

բռնի արտագաղթը։ Երկրորդը՝ իրաքյան ճգնաժամի արդյունքում ներգաղթը, որը 

վերածվեց Հայաստանը տարանցիկ երկիր դարձնելու։ Եվ սիրիահայերի ներգաղթը, որի 

ընթացքում ոչ մի միջոց չկիրառվեց, որպեսզի ներգաղթյալները ինտեգրվեն ու մնան 

Հայաստանում։ Հարկային դաշտը խանգարում էր։ Այն ծրագրերը, որ գործում են, չեն 

համապատասխանում ներգաղթողների իրական պահանջմունքներին։ 

426. Ստեղծել այնպիսի համակարգ, որպեսզի բիզնեսի, գիտության կամ մշակույթի ոլորտում 

արտասահմանում հաջողության հասած մարդիկ կարողանան վերադառնալ և 

Հայաստանում զբաղվել իրենց աշխատանքով։ 

427. Մի կողմից մենք ուզում ենք հայրենիքի պաշտպաններ, մյուս կողմից չենք ուզում 

երեխա ունենալ այս երկրում։ Սա դիլեմա է, որը պետք է լուծել։ Էս դեպքում եկեք 

անվտանգության ապահովման այլընտրանքային ուղիներ փնտրել, անվտանգության 

հարցը պետք է լուծել եւ վերջ։ Սահմանին կարող են կրակել ռոբոտները, դրոնները։ Մի 

կապեք ծնելիության հարցն անվտանգության հետ կամ հակառակը։   

428. Ծանոթությունների հայկական կայք ստեղծելը լավ միտք է, բայց հարկավոր է 

ապահովել, որ միայն հայեր լինեն։ Օրինակ՝ ամեն գրանցվել ցանկացողի համար 3 այլ, 

արդեն իսկ գրանցված հայ, թող հաստատի, որ նա հայ է։ 

429. Ներգաղթի մասին խոսելիս պետք է նախ հասկանալ, թե Սփյուռքի որ հատվածն ենք 

թիրախավորում, որովհետև սփյուռքահայ կա, ով ունի հայկական անուն, արդեն 50 

տարեկան է, բայց երբեք չի էլ ցանկացել լինել Հայաստանում։ 

430. Եթե բուհերում հեռավար ուսուցում իրականացվի, դա նույնպես կնպաստի կապերի 

զարգացմանն ու ներգաղթին։ 

431. Ծանոթությունների հայկական կայքը հասնելի պետք է լինի արևմտահայերեն և 

արևելահայերեն տարբերակներով։ 

432. Եթե մարդկային ռեսուրսները ճիշտ չեն կառավարվում, դրանք օգուտ տալու փոխարեն 

կարող են գլխացավանք դառնալ։ 

433. Ամեն ինչը գալիս է մտածողությունից. պետք է «Որտեղ հաց, այնտեղ կաց» 

արտահայտությունը ջնջել մեր ուղեղներից։ 

434. Երեխա ունենալ-չունենալու հարցն ինձ համար շատ անձնական հարց է։ Չի կարելի 

մտնել մարդու անձնական դաշտ, բայց, իհարկե, հորդորել պետք է՝ հատկապես 

սելեկտիվ աբորտների դեպքում։ Այստեղ եկեղեցին կարող է ինչ-որ բան փոխել, բայց 

ամեն ինչ եկեղեցու վրա գցելը ճիշտ չի լինի։ 

435. Որոշակի տարիքից հետո (օր. 35տ) ընդունելի է միայնակ մայր լինելը: Առհասարակ 

մայրանալը քաջություն է: Չպետք է հասարակական կարծիքը ճնշող լինի: 

Տղամարդկանց կամավոր սկզբունքով պետք է ներառել դոնորական բազաներ 

ստեղծելու գործում, որպեսզի կանայք ընտրության հնարավորություն ունենան և 



երեխաներ ունենան: 

436. Կարծում եմ՝ սփյուռքում ապրողներն արդեն ունեն իրենց հարմարավետության գոտին, 

և դա փոխելն ու իրենց հետ բերելը շատ դժվար է։ Ավելի հեշտ ու տեղին կլինի խոպան 

գնացողներին հետ պահենք ու այստեղ զարգացնենք իրենց պոտենցիալը։ 

Օտարերկրացիների ներգաղթը նույնպես ողջունելի է։ 

437. Ես ապրում եմ արտասահմանում, ունեմ երեխաներ, ովքեր շատ են սիրում 

Հայաստանը, բայց հետ չեմ գա։ Բայց կուզեմ որ Հայաստանը դառնա ինձ համար 

երկրորդ տան նման։ Ես դեմ չեմ լինի, եթե երեխաներս գան այստեղ սովորեն, եթե 

վստահ լինեմ, որ կրթական մակարդակում երեխաներս հետ չեն մնա։ 

438. Կարծում եմ, որ Ֆրանսիայում ապրելով ավելի շատ օգուտ կարող եմ տալ, քան այստեղ 

ապրելով։ 

439. Օդի աղտոտվածությունը ազդում է հղի կնոջ և նրա ապագա սերնդի առողջության վրա, 

մենք կանգնած ենք հիվանդ և արագ ծերացող սերունդ ունենալու վտանգի առջև։ 

440. Արևմտահայերեն խոսող հայերին հնարավոր է վերաբնակեցնել Հայաստանում ու 

նրանց բնակեցնել նույն թաղամասերում։ 

441. Ներգաղթը զարգացնելու համար պետք է ունենանք միասնական գաղափար. քանի 

չունենք դա, չենք կարող երազել ներգաղթի մեծ տեմպերի մասին։ 

442. Անգամ Արցախից վերաբնակեցվողների համար չեն ապահովվում արդյունավետ 

ինտեգրման պայմաններ։ Այն տասը միլիոն դրամի վարկը, որ տրամադրվում է 

տեղահանվածին տուն գնելու նպատակով, բավարար պայման չի ստեղծում ինտեգրման 

համար։ Բոլորի աչքը Ռուսաստանի վրա է։ 

443. Կանայք պետք է վստահ լինեն, որ երեխա ունենալու հարցում մենք ամեն կերպ 

աջակցելու ենք: Այստեղ չպետք է լինեն բարոյական ճնշող նորմեր: 

444. Ոչ-ոք չի ուզում գալ պատերազմող երկիր, անգամ եթե իրենց երկրում էլ է պատերազմ, 

նրանք նախընտրում են մնալ և ոչ թե հայրենադարձվել։ 

445. Թոշակառուները ԱՄՆ-ից կարող են գալ այստեղ ու իրենց թոշակները ստանալ։ Իրենց 

երեխաներն ու թոռներն էլ կգան Հայաստան ու կծանոթանան իրենց հայրենիքի հետ։ 

446. Ինչքան էլ սփյուռքն աշխատանքներ տանի, եթե պետական աջակցություն չլինի, մեր 

ձայնը լսելի չի լինի։ 

447. Իրատեսական նայելով կարող եմ ասել, որ մեծ ներգաղթ կազմակերպել այս պահին 

հնարավոր չէ։ 

448. ՀՀ-ն արդեն կորցրեց ներգաղթի հսկայական հնարավորությունը՝ Ուկրաինայի դեպքերի 

հետ կապված։ Եղել են հատուկենտ քայլեր, որոնք օժանդակել են Ուկրաինայից 

եկածներին, բայց դրանք համակարգային մոտեցումներ չեն եղել։ 

449. Մենք սերնդային տրավմա ունենք (generational trauma). պետք է հասկանանք, որ 

հայրենադարձները մեր թշնամիները չեն։ 

450. Ավելի հակված եմ այն մտքին, որ ավելի լավ է ունենալ մշտական տուրիստ, ով գալիս է 

այստեղ պարբերաբար, քան կազմակերպել ներգաղթ միայն թվի աճի համար։ 

451. Պետք է օգնել ցանկացած մարդու, որը կցանկանա վերադառնալ Հայաստան։ 

452. Պետք է այնպես անել, որ բիզնեսի, գիտության կամ մշակույթի ոլորտում 

արտասահմանում հաջողության հասած մարդիկ կարողանան վերադառնալ և 



Հայաստանում զբաղվել իրենց աշխատանքով։ 

453. Եթե գյուղացին իմանա, որ կարող է որակյալ մթերք արտադրելով գումար վաստակել, չի 

մտածի արտագաղթի մասին։ 

454. Սփյուռքում ապրողներն ավելի շատ են պահում իրենց ինքնությունն ու հավատում 

իրենց ներուժին։ Տեղացիներն ավելի տկար են, մոտիվացիա չունեն։ Փոփոխությունը 

պետք է սկսել այստեղից՝ Հայաստանից։ 

455. Մարզերում, հատկապես գյուղերում, աշխատատեղեր չկան։ Երբ մտնում ես 

Գեղարքունիքի մարզերի գյուղեր, տղամարդիկ չկան, բոլորը արտագնա աշխատանքի 

են։ Եթե գյուղերում պայմաններ, աշխատատեղեր ունենանք, ներգաղթի ժամանակ 

կնախընտրեն գյուղում ապրել։ 

456. Շատ կարևոր է հասկանալ, որ տեղափոխվել կարող են այն մարդիկ, ում ֆիզիկապես 

գտնվելու վայրը կապ չունի իր աշխատանքի հետ։ Հենց այս տեսակի մարդկանց վրա 

կարող ենք հիմնվել։   

457. Բարոյականությունը փաստարկել հնարավոր չէ: Մեր մշակույթը/սովորությունները 

պիտի փոխենք, որը երկար ժամանակ է պահանջում: Այս ձևով հնարավոր կլինի 

բարենպաստ պայմաններ ստեղծել այն կանանց համար, որոնք կորոշեն միայնակ մայր 

դառնալ: 

458. Վերջին 10 տարվա մեջ 100,000 հայ է վերադարձել Հայաստան, եկել են արարելու, 

ստեղծելու, ապրելու, սակայն այս մարդիկ շատ արագ հիասթափվել են, որովհետև այս 

մարդկանց սատարելու համար ինստիտուցիոնալ համակարգ չկար։ 

459. Կարևորում եմ թե՛ հին սփյուռքի, թե՛ նոր գնացածների վերադարձը, միևնույն ժամանակ 

կարծում եմ՝ պետք է խթանել նաև օտարազգիների մուտքը Հայաստան։ 

460. Ուկրաինայից Հայաստան եկած շատ ընտանիքներ զանգում էին և ցանկություն 

հայտնում թեկուզ անօրինական ճանապարհներով հնարավորություն գտնել ու գնալ 

ԵՄ։ 

461. Ներգաղթին թերահավատորեն եմ վերաբերվում։ Դրսում մարդիկ կան, որ ավելի շատ են 

օգնում Հայաստանին։ 

462. «Ազգ-բանակ» կոնցեպտի զարգացումն անվտանգության հարցը կարող է լուծել, ինչը 

կարող է օգնել դեմոգրաֆիական խնդրի լուծմանը։   

463. Շատ կարևոր է քննարկել, արդյո՞ք մեզ պետք է, որ սփյուռքից հայերը գան Հայաստան։ 

Գուցե տվյալ անձը սփյուռքում ավելի մեծ օգուտ տա Հայաստանին, քան Հայաստանում։ 

464. Պետք է շահավետ կրթական ծրագրեր ստեղծել դրսի երիտասարդներին Հայաստան 

բերելու համար։ 

465. Իմ միջավայրում կան կանայք, որոնք երեխա ունեն, սակայն հայրը հայտնի չէ։ Մարդիկ 

խոսեցին, մոռացան, անցավ գնաց։ Բայց եկեղեցին չի թույլատրում։ Ինչու՞ պիտի մարդը 

կաշկանդվի եկեղեցու օրենքներով։ 

466. Պետք չի մարդուն պարտադրել Հայաստանում մնալ, քանի որ դա հակառակ ռեակցիա 

կտա։ Հայերին Հայաստանում պահելու կամ ներգաղթ ապահովելու միակ տարբերակը 

գրավիչ միջավայր ստեղծելն է։ 

467. Նախ պետք է հասկանալ, թե ինչո՞ւ է հայը շարունակում ապրել այլ երկրում, և դրա 

հիման վրա մշակել ներգաղթի ծրագիրը։ 



468. Եկեղեցու դերը գնալով նվազում է: Մինչդեռ եկեղեցու դերը արժե մեծացնել. օրինակ՝ 

այն կարող է որևէ ծրագիր ստեղծել, որը կաջակցի միայնակ մայրերին: 

469. Երբ օտարերկրացին գալիս է Հայաստան, տեղացիների կյանքը բարդանում է։ Օրինակ, 

վերջին պատերազմից հետո, երբ ռուսները եկան Հայաստան, տների գները կրկնակի, 

եռակի բարձրացան։ 

470. Ներգաղթի համար հարկավոր է միջավայր ստեղծել, որտեղ մարդիկ կզգան, որ տանն 

են, սպասված են ու ապահով։ Պետք է զգան, որ ինչքան էլ լավ է եղել այլ երկրում, 

այնուամենայնիվ սա է իրենց տունը։ Կառուցենք թաղամասեր, որտեղ կբնակվեն 

ներգաղթյալները։ Այդպիսով իրենք ավելի հարմարավետ ու իրենց սովոր համայնք 

կունենան, ինտեգրվելու փուլն էլ ավելի հեշտ կանցնի։ 

471. Սփյուռքահայը շենացնում է այն երկիրը, որտեղ բնակություն է հաստատում, բայց երբ 

գալիս է Հայաստան, տպավորություն է, որ ոչինչ անել չի ուզում։ 

472. Չեմ ասում, որ Հայաստանը տրամադրի այն պայմանները, ինչ ԵՄ-ն կամ ԱՄՆ-ն։ Բայց 

կարելի է եկածներին հատկացնել սոցիալական աշխատող, ով կհետևի նրանց, 

կհետաքրքրվի կարիքներով ու կփորձի հնարավորությունների չափով օգնել։ 

473. Պարզ է, որ մենք չենք կարող մարդկանց բերել Հայաստան, երբ չունենք 

անվտանգություն, կրթություն, տնտեսություն, առողջապահություն։ Չեմ կարծում, որ 

սա միայն պետական խնդիր է, հասարակությունը նույնպես պետք է մասնակցի որոշում 

ընդունելու գործընթացին։ 

474. Մեր երկիրը շատ փոքր է, պիտի թույլ չտանք, որ օտարերկրացին այստեղ 

սեփականություններ ձեռք բերի։ 

475. Արտագաղթին նպաստող ու ներգաղթին խոչընդոտող պատճառները հիմնականում 

նույնն են ՝ նյութական խնդիրները։ 

476. Շատ սիրիահայեր կարողացան մրցակցություն ստեղծել հայկական բիզնես 

միջավայրում՝ բիզեսի ստեղծման և վարման նոր մշակույթ բերելով։ 

477. Ո՞ր տարիքային կատեգորիաների մարդիկ են ցանկանում վերադառնալ Հայաստան։ 

Եթե երիտասարդներն են, ապա պետք է թույլ տալ իրենց կրթությունը շարունակեն 

Հայաստանում։ Մյուտ տարիքայինների համար պետք է այլ նպաստավոր պայմաններ 

ստեղծել։ 

478. Քանի արտագաղթը չի կանգնեցվել, ներգաղթ չի լինելու։ Եթե կա արտագաղթ, հարց է 

առաջանում, որ այստեղ այնքան լավ չի, որ մարդիկ գնում են։ 

479. Պետք է լինի ծրագիր, որն արտերկրում սովորող սփյուռքահայ երիտասարդներին 

կհորդորի գալ Հայաստան ու պրակտիկա անցնել։ 

480. Մանկատներում այսօր շատ երեխաներ ունենք, բոլոր էլ մեր ազգի երեխաներն են, բայց, 

ցավոք, նրանցից շատերը մեր հասարակությանը պիտանի մարդ չեն դառնում 

մանկատներում։ Ինքս ողջ կյանքում բիզնեսով զբաղված եւ երեխաներ չունեցած կին եմ։ 

Մանկատնից վերցրել եւ այժմ դաստիարակում եմ 6 երեխայի։ Այդ 6-ին ես փրկեցի, բա 

մյուսնե՞րը։ Եկեք սրա մասին էլ մտածենք։ Որակի մասին եւս պետք է մտածել։     

481. «Move to Armenia» ծրագիրը շատ արդյունավետ ու հետաքրքիր օրինակ է, մենք կարող 

ենք օտարազգիների դրական կողմերը վերցնել։ 

482. Ներգաղթի լավ օրինակ է ռուսների գալը Հայաստան։ Իրենք գոհ են հիմնականում բոլոր 



ոլորտներից։ Կարելի է փորձագիտական խումբ ձևավորել, որ ուսումնասիրել, թե ինչն է 

իրենց էստեղ պահում և դարձնում Հայաստանը գրավիչ։ 

483. Պետությունը պետք է պատրաստ լինի ընդունելու դրսից եկողներին՝ 

համապատասխան ծրագրով ու բյուջեով։ 

484. Որ Սիրիայում երկրաշարժ եղավ, ՀՀ կառավարությունից, դեսպանատնից ինչ-որ մեկը 

գնա՞ց այնտեղ, խոսե՞ց մարդկանց հետ, ասա՞ց «մենք մեր սխալները հասկացել ենք, 

կամ չենք հասկացել, ինչո՞վ կարող ենք օգնել, որ դուք անհրաժեշտության դեպքում 

տեղափոխվեք Հայաստան»։ 

485. Պետք է «ամոթ է արտագաղթել» լոզունգը փոխարինել «հպարտություն է մնալը» 

լոզունգով... Այսպիսի քարոզչությունը ավելի հնչեղ ու ազդեցիկ կլինի։ 

486. Թող հանրային ալիքով ստեղծեն հաղորդաշար, որն ուղեցույց կլինի Հայաստան 

վերադարձողների համար։ Եթե ուզում ես գալ Հայաստան, ապա պիտի հետևես այս ու 

այս քայլերին։ Պիտի տեղեկատվություն տրամադրեն, PR անեն։ 

487. Սոցիալական անարդարությունը բավականին շատ է՝ օրենքի առաջ բոլորը հավասար 

չեն։ 

488. Ներգաղթ կազմակերպելը անիրական է, իլյուզիա է, միայն կարող ենք օգնել այն 

մարդկանց, ովքեր կգան սեփական նախաձեռնությամբ։ 

489. Առանց պետական ծրագրի հնարավոր չէ ներգաղթ ապահովվել։ Որքան էլ ուզենամ 

Հայաստան վերադառնալ, հասկանում եմ, որ բազմաթիվ խնդիրներ են ծառանալու իմ 

առջև։ Իսկ եթե պետական ծրագիր լինի, ես վստահ լինեմ, որ կարող եմ հեշտությամբ 

բնակարան ու աշխատանք գտնել, ներդրում անել կամ իմ բիզնեսն այստեղ 

կազմակերպել։ 

490. Դպրոցական կանուխ տարիքից մեր աշակերտները պիտի ազգային գիտակցության 

ծրագրերի մեջ ներառվեն։ 

491. Ռուսաստանում վաղուց իրականացվում է հայրենակիցների վերաբնակեցման ծրագիր 

ու վերաբնակեցման համար սահմանվում են արտոնություններ։ Նման մի բան մեր 

կառավարության կողմից պիտի արվի համայն աշխարհի հայության համար։ Մարդիկ 

կան, որ օտար երկրում են դժվար ապրում, իսկ եթե հարմար պայմաններ լինեն 

Հայաստանում, նրանք կվերադառնան։ 

492. Ես կստեղծեի չաթ-բոթ, որը կլիներ հիմնական միգրացիոն գործիքը. մտնում ես, գրում 

ես քեզ հուզող հարցերը, իսկ Հայաստանից համապատասխան աշխատողները 

պատասխանում են այդ հացրերին։ Ընդ որում, դա կարելի է անել յուրաքանչյուր ոլորտի 

համար՝ ՏՏ, տնտեսություն, իրավական դաշտ։ 

493. Փողոցում աղբ մի թափեք՝ ես հետս Փարիզից 1000 հոգի հայ կբերեմ։ 

494. Ես տեսնում եմ, որ այստեղ շատ լիբերալ մտածելակերպ կա, որ թող բոլորը գան, բայց 

ցավն այն է, որ հիմնականում թուրքն ու ադրբեջանցին է գալու՝ ուղղորդված կերպով։ 

495. Մենք ավելի ինֆորմացված ենք այսօր, բայց ոչ ավելի իմաստուն: Պատրաստ ենք փոխել 

եկեղեցին, բայց ոչ մեզ: Փոփոխությունները պետք է սկսենք մեզնից: 

496. Իմ կարծիքով պետք չէ ներգաղթ կազմակերպել, պետք է եղածը պահենք։ 

Կազմակերպենք, ստեղծենք պայմաններ, որ ներսի մարդիկ չգնան. ավելի լավ է 

Հայաստանում ապրող հայերի համար ստեղծվեն աշխատատեղեր, ներդրվեն ծրագրեր։ 



497. Համալսարանն ավարտելուց հետո տեղափոխվել եմ Գերմանիա և ապրել ու աշխատել 

եմ այնտեղ։ Վերջին պատերազմից հետո որոշեցի և եկա Հայաստան ապրելու՝ թողնելով 

իմ ամեն ինչը՝ այնտեղի կյանքը և աշխատանքը։ 

498. Պետությունը պետք է պիլոտային ծրագիր սկսի ՀՀ քաղաքացիություն ցանկացող 

երիտասարդների համար, արտոնություններ տրամադրի նրանց, որպեսզի ցանկանան 

մնալ Հայաստանում։ Մենք կորցրեցինք սիրիահայերի մեծ մասին, եկեք գոնե 

Ռուսաստանի հայերին չկորցնենք։ 

499. Ներգաղթյալների համար առանձին քաղաք կառուցելը կնպաստի, որ մարդիկ 

միայնության զգազողություն չունենան։ 

500. Կարծում եմ, որ երկու ուղղությամբ էլ պիտի աշխատենք՝ թե՛ ներգաղթը խրախուսելու, 

թե՛ արտագաղթը կանխելու։ Պետք է դրսի մարդկանց փորձը օգտագործենք, 

համագործակցենք։ 

501. Իրականությունն այն է, որ մենք՝ հայերս, չենք սիրում ուրիշներին ընդունել և իրենց հետ 

ապրել. մենք փնովեցինք սիրիահային, մենք փնովում ենք ռուսներին։ Խնդիրը մեր մեջ է։ 

502. «Արտագաղթն ամոթ է» լոզունգը ավելի ամոթ է, մենք պետք է երեխային այնպես 

կրթենք, որ իր արյան մեջ լինի այդ գիտակցությունը։ 

503. Արդեն մշակված են այն ընթացակարգերը, որոնցում նկարագրված է, թե ուր պիտի դիմի 

ներգաղթող թոշակառուն, մասնագետը կամ ուսանողը։ Հիանալի կլինի, եթե այդ 

ընթացակարգերը ներառվեն նորարարական որևէ ծրագրում (չաթ-բոթ, կամ այլ որևէ 

բան)։ 

504. Սփյուռքը պետք է հասկանա, որ հայրենադարձությունը նաև իրե՛ն է պետք ու 

անհրաժեշտ է ի՛ր պահպանման համար։ 

505. Թուրքիայի քաղաքականությունը՝ երկարաշարժերից տուժածներին վարկեր 

տրամադրել, հնարավոր է ռիսկային լինել այնտեղից Հայաստան ներգաղթողների 

դեպքում, քանի որ ՀՀ-ն էլ օրենք է ընդունել, ըստ որի՝ $150,000 ներդրում անելով՝ 

կարելի է ՀՀ քաղաքացիություն ստանալ։ 

506. Ցանկացած լիբանանահայ Հայաստան վերադառնալու մեծ փափագ ունի։ Շատ 

ընտանիքներ Լիբանանից գալիս են Հայաստան, բայց ստիպված վերադառնում են 

Լիբանան, քանի որ այնտեղ ամեն ինչ իրենց համար արդեն ավելի շատ է 

հարմարեցված, քան Հայաստանում։ 

507. Անվտանգությունից առավել բացասական երևույթներ են պետության նկատմամբ 

անվստահությունն ու անկայունությունը։ Պիտի դրա դեմ պայքարենք։ Մենք պիտի 

այնպես անենք, որ այն ուսանողը, որն ավարտում է բուհը, վստահ լինի իր ապագայի 

նկատմամբ։ 

508. Երկրները զարգանում են փորձի փոխանակման հիման վրա, այսինքն, արտագաղթն 

այնքան էլ վատ բան չի, բայց պետք է այնպիսի մեխանիզմ մշակենք, որ արտագաղթին 

զուգահեռ ներգաղթ ապահովենք։ 

509. Սիրիայից եկան ու հետ գնացին։ Պատճառն այն էր, որ վերաինտեգրումը ճիշտ չէր 

կազմակերպվել։ Բայց մի խնդիր էլ կա. շատերն ուզում են քաղաքում ապրել, սովոր են 

քաղաքային կյանքին։ Շատ քչերն են, որ պատրաստ են գնալ մարզեր, գյուղերում ապրել։ 

510. Ներգաղթյալներին կարելի է որոշ բիզնես հարկերից ազատել կամ հողեր տալ անվճար 



ապրելու համար։ 

511. Ինչպե՞ս փոքր բիզնես ունեցող սփյուռքահայը կտեղափոխվի ու կտեղափոխի իր 

բիզնեսը Հայաստան, երբ իր փոքր բիզնեսի համար վճարելու է նույն մակարդակի 

հարկեր, ինչ մեծ սուպերմարկետները։   

512. Բոլոր օբյեկտիվ չափանիշներով այսօր ՀՀ-ում ապագա կառուցելու, երեխա մեծացնելու 

համար ոչ մի բարենպաստ պայմաններ չկան։ 

513. Սփյուռքահային վերաբնակեցնելու ձևերից մեկը այստեղ անվճար իրավաբանական, 

սոցիալական աջակցության ծառայություններ ձևավորելն է։ Մարդկանց անհրաժեշտ է 

մեկնարկային օժանդակություն ցուցաբերել, որպեսզի կարողանան կողմնորոշվել, 

հասկանալ նոր մշակույթը, ընկալել մի քիչ այլ լեզվամտածողությունը։ 

514. Հայաստանում ապրողներից շատերի մոտ կա կարծրատիպ, որ դրսում ապրելը 

«պրեստիժ» է, «ընդե ապագա կա»։ Չէ, բերեք նույն կերպ դրսի վատ փորձն էլ 

ներկայացնենք, պատմենք, որ շատերը չեն հաջողել դրսում ու ավելի վատ են ապրում, 

քան մինչ այդ Հայաստանում։ 

515. Արտերկրում ապրող հայերը սովոր են հարմարավետ կյանք ունենալ, օրինակ՝ նրանք 

առողջապահական ապահովագրություն ունեն։ Այստեղ էլ պետք է նման ծրագրեր 

ունենանք։ 

516. Սփյուռքից եկող հայերի համար զարգանալու միակ հնարավորությունը Երևանն է։ 

Մարդիկ ձգտում են գնալ մեծ քաղաքներ, որտեղ ենթակառուցվածքները զարգացած են։ 

Եթե մենք ուզում ենք, որ սփյուռքը գա, պետք է երևանամերձ շրջանները ևս 

զարգացնենք՝ ճանապարհատրանսպորտային և բնակարանային հարցերը լուծելու 

միջոցով։ 

517. Մենք հենց այսօրվանից սկսած պետք է մեր ընտանիքներից սկսենք դաստիարակել 

հայրենասիրությունը, որ հետագայում արտագաղթ չլինի։ 

518. Մանուկ հասակից է պետք սկսել վերաբնակեցման գործընթացը։ Դրա համար պետք է 

կազմակերպել ճամբարներ, ուսանողական փոխանակումներ։ 

519. Մենք հանդուրժող ազգ չենք, պիտակավորում ենք բոլոր այլ ազգերին։ Դրա պատճառը 

մեր մոնոէթնիկ երկիր լինելն է։ Երևի միայն եզդիներին ենք ընդունում։ 

520. Սփյուռքը պետք է ինքնակազմակերպվի։ Պետք է ստեղծել հայաստանակենտրոն 

ինքնություն։ 

521. Սկզբից պետք է խրախուսել այն մարդկանց հոսքը, ովքեր պատրաստ են ներդրումներ 

անել, պետք է առաջնահերթ նրանց աջակցել, հատուկ հարկային պայմաններ ստեղծել։ 

522. Քանի որ շատերը պատերազմի ռիսկի պատճառով մեկնել են, քանի  դեռ Հայաստանում 

անվտանգության հարցը լուծված չէ, որքան էլ գայթակղիչ ծրագրեր առաջարկենք, չենք 

կարող ներգաղթ ապահովել։ 

523. Գրին քարտի խաղարկության մոտեցումը չի աշխատի Հայաստանի համար։ Պետք է 

քվոտաներ սահմանենք, ցանկացողներին պարտադրենք, որ երդում տան, հայոց 

պատմությունը պատմեն և նոր միայն ՀՀ անձնագիր տանք։ 

524. Դեպի Հայք ծրագրի նման բազմաթիվ ծրագրեր գործարկելու անհրաժեշտություն կա։ Իմ 

օրինակն եմ ասում, մեծ տարբերություն եմ տեսնում այն ընկերներիս մեջ, ովքեր եղել են 

Հայաստանում, և ովքեր երբեք չեն եղել։ 



525. Երբ քանդում, ավերում ես սփյուռքի նախարարությունը և ստեղծում հանձնակատարի՝ 

շատ քիչ լիազորություն ունեցող գրասենյակ, որքան էլ խելացի, գիտակ մասնագետ 

լինես, չես կարող շատ հարցեր լուծել։ 

526. Մարդիկ 20 տարի հետո ուզելու են գան գնեն հողերը, դրա համար դրսում ապրող 

հայերը պետք է հնարավորություն ունենան այստեղ հող ձեռք բերելու։ 

527. Նախ պետք է կարողանանք մեր քաղաքացուն պահել Հայաստանում։ Երբ կարողանանք 

նրան արժանապատվորեն պահել իր իսկ երկրում, նոր կարող ենք որոշակիորեն 

պատրաստ լինել ընդունել ներգաղթողներին։ 

528. Վերացնել արտագաղթելու հիմնական պատճառները՝ տնտեսական խնդիրներ, 

անարդարություն՝ չունենք լավ դատարան, կազմակերպված դատական համակարգ, 

խաղաղ երկիր։ 

529. Պետք է ճիշտ չափորոշիչներով որոշել, թե մենք ում ներգաղթն ենք ուզում։ Ռուսները, 

հնդիկները, եզդիները հրաշալի կարող են ինտեգրվել Հայաստանում։ 

530. Ներգաղթ կազմակերպելու պարագայում պետք է հասկանանք՝ ովքեր են գալիս, ինչ 

ոլորտից: Ընդունենք առաջին հերթին նրանց, ում «կարիքը ունենք»: 

531. Կարելի է մարդկանց Հայաստան բերել ոչ միայն լոկ տուրիզմի նպատակով, այլև երգել, 

պարել, խոհարարություն կամ նկարչություն սովորելու նպատակով, որպեսզի 

մարդկանց ավելի հետաքրքիր լինի այստեղ։ 

532. Քանի որ Հայաստանը շատ փոքր երկիր է, փոքրաթիվ բնակչությամբ, օտարազգիների 

ներգաղթի հարցում պիտի շատ զգուշավոր մոտեցում ցուցաբերել։ Մենք չենք կարող 

կես միլիոն սևամորթի թույլ տալ, որ գան, ապրեն Հայաստանում։ Թուրքերը շատ 

հաճույքով կգան ու կլցնեն Հայաստանը։ 

533. Իմ ոչ հայ ամուսինն ուզում է գալ Հայաստան, քանի որ զգում է, որ այստեղ 

պահպանվում է քրիստոնեությունը։ 

534. Ներգաղթի կոմիտեն (կամ նախարարությունը) պետք է ապահովի լեզվի ուսուցում, 

մասնագիտական, հայաստանյան աշխատաշուկային համապատասխան 

վերապատրաստում, անվճար կամ ցածր վճարով դպրոց, մանկապարտեզ, սոցիալական 

անվտանգության երաշխիքներ, մատչելի բնակարարններ։ 

535. Եկեղեցին դեր ու անելիք ունի այս առումով։ Հատկապես մարզերում նրանք պետք է 

ակտիվ լինեն սոցիալական աջակցության ծրագրերով, գաղափարական հարցերի 

լուծման հարցում։ Մարդկանց հետ պետք է խոսել, բացատրել, ներկայացնել ընտանիքի 

կարեւորությունը, երեխա ունենալու եւ դաստիարակելու անհրաժեշտությունը, կնոջ եւ 

տղամարդու հարաբերությունները։ 

536. Ցանկանում եմ նշել, որ օտարազգիների ներգաղթը դրական երևույթ է։ Ընդ որում, մենք 

պիտի աշխատենք ոչ միայն Հայաստանից գնացող հայերի հետ, այլև օտարազգիների 

հետ։ Նրանք, Հայաստանում մնալու պարագայում, նույնպես շահագրգռված են լինելու 

երկրի զարգացմամբ ու անվտանգությամբ։ 

537. Մեր երկիրը երբեք չի լինի ապահով վիճակում, մենք ոչինչ չենք արել, կորցրել ենք մեր 

հնարավորությունները։ 

538. Եթե իմանամ այստեղ ավելի մեծ օգուտ կարող եմ տալ, քան դրսից կգամ, բայց գամ ինչ 

անեմ, ձեռքերս ծալած նստե՞մ։ 



539. Արտասահմանում գտնվող հայը կարո՞ղ է ունենալ այն վստահությունը, որ միշտ կարող 

է գալ Հայաստան, եթե իր բնակության երկրում մի աղետ լինի, Սրա համար 

հայրենադարձության ֆոնդ պետք է ստեղծել, որտեղ մեծահարուստները ներդրում 

կանեն և համոզված կլինեն, որ իրենց տված ֆինանսավորումները նպատակին են 

ծառայում։ 

540. Ֆիլմեր պետք է նկարվեն, սերիալներ, որոնք երիտասարդության վրա մեծ ազդեցություն 

ունեն։ Եթերից պետք է հանել այն ամենը, ինչը խորթ է մեր ազգին։ 

541. Հանդուրժողականությունը պիտի փոքր տարիքից սովորացնենք մեր երեխաներին։ 

Ներկա սերունդն ընդհանրապես չունի հանդուրժողականություն, բայց այ, եկող 

սերունդն արդեն որոշակի առաջընթաց ունի այդ հարցում։ 

542. Ես առաջարկում եմ ստեղծել «հայրենադարձության հիմնադրամ», գուցե դա լինի 

կենսաթոշակային համակարգի պես պարտադիր (ՀՀ տարածքում) կամ կամավոր 

(դրսում ապրող հայերի համար): Գումարը կարող է մեծ չլինել, սա ավելի շատ ոչ թե 

ֆինանսական խնդիր լուծելու, այլ մարդկանց վերադարձի կարևորությունը ընդգծելու 

համար է: 

543. Առաջին հերթին մեկ ընդհանրական և բազմակողմանի ուսումնական պլան է պետք, որ, 

օրինակ՝ 13 տարեկան երեխան գա Հայաստան և ուսանի՝ այդ պլանով նախատեսված 

ծրագրով, 14-տարեկանը՝ մեկ այլ ծրագրով։ 

544. Եթե Արցախի ճանապարհը բացվի, հույս հայտնվի, ապա ներգաղթ կլինի Հայաստան։ 

545. Ինքս ծառայել եմ առաջնագծում, նույն ժամանակաշրջանում տարբեր զորամասերում 

տարբեր իրավիճակ է տիրել, բարդակից՝ ամենաթողությունից, մինչև ամենաընտիր 

վիճակ, կարևորը զինվորի մարտական ոգին է։ 

546. «Ի գործը», համահայկական խաղերը և նման նախաձեռնությունները կարող են օգնել, 

որ սփյուռքահայ երիտասարդների կապերը Հայաստանի հետ  ձևավորվեն և ամրանան։ 

547. Երբ մենք չենք հավատում մեր արժեքներին, ծնվում են արտագաղթի մտքերը։ 

548. Եկեք քննարկենք նաեւ այն հարցը, թե մեր երկրի դեմոգրաֆիայի հարցը պիտի՞ լուծենք 

այլազգիների միջոցով, թե՞ ոչ։ Եթե մենք ուզում ենք աշխարհը բաց լինի մեր համար, 

մենք էլ պիտի բաց լինենք։ Բայց ինքս վախենում եմ դրանից՝ տեսնելով, թե ինչ է 

կատարվում Եվրոպայում։ Սա էլ ճանապարհ է, որին մեր հարեւանները դիմում են, 

մենք ի՞նչ անենք։   

549. Չկա պետական ներգաղթի քաղաքականություն, որ կարողանանք մարդկանց օգնենք 

գան և այստեղ մնան։ 

550. Ամոթ է, երբ հասուն տղամարդն իր ընտանիքը չի կարողանում պահել։ Արտագաղթելն 

ամոթ չէ։ 

551. Մեզ պետք են կառույցներ, որոնք հստակ կաշխատեն ներգաղթը կազմակերպելով։ 

Իսրայելում դեռ օդանավակայանից դիմավորում են մարդկանց և պետական ծրագրով 

ապահովում այդ մարդուն կրթության և աշխատանքի հնարավորություններով։ 

552. 100 տարի է՝ փորձում ենք Հայաստանը հասցնել սփյուռքահայ երիտասարդներին՝ 

պարով, միջոցառումներով, և այլն։ Բայց ամենահավանականը հենց իրենց 

այցելությունն է Հայաստան։ Օրինակ, ՌԴ-ում 4 մլն հայ ունենք, բայց քանի՞ հարյուր 

թռիչք կա, ինչու՞ չեն գալիս։ 



553. Եթե հիմա Հայաստանում ձգտում են Գիտությունների ազգային ակադեմիան փակել, էլ 

ի՞նչ կրթության, ի՞նչ գրավչության մասին է խոսքը։ 

554. Ներգաղթի մասին խոսելիս պետք է ընդունենք, որ ավանդական սփյուռքի համար 

Հայաստանը՝ հայրենիքը, երազանք է, բայց ավելի ուշ ձևավորված սփյուռքը ի՞նչ 

մոտիվացիա ունի վերադառնալու, դրսում նա ավելի բարենպաստ պայմաններում է 

ապրում: 

555. 2020թ. պատերազմից հետո Հայաստան եկած երիտասարդները ստիպված 

վերադարձան իրենց երկրներր, որովհետև բախվեցին աշխատանքի, բնակարանի հետ 

կապված տարբեր խնդիրների։ 

556. IT-ի համար Հայաստանում շատ ավելի մեծ հնարավորություններ կան, քան 

Կանադայում։ Եթե ներգաղթածներն իրենց դրական փորձով հաճախ կիսվեն, գուցե 

շահագրգռեն իրենց ընկերներին, որ նրանք նույնպես ներգաղթեն։ 

557. Հայաստանը բնակության համար թանկ երկիր է։ Մի բաժակ հասարակ սուրճը միայն 

Փարիզում այդ գնով կգտնեք։ Իսկ աշխատավարձերը բարձր չեն։ Առողջապահական 

ծառայությունները չափազանց թանկ են, ու խոսքը մասնագետի մասին չէ, ում այդ 

գումարի մի մասն է միայն հասնում։ Բժիշկը, որ տարիներով սովորել է, իրականացրել 

վիրահատությունն ու պատասխանատու է դրա համար, ստանում է գումարի չնչին 

մասը, իսկ մեծ մասը ստանում է կլինիկան, բիզնեսի տերը։ 

558. Նախ եկենք կանխենք արտագաղթը, մեծացնենք ծնելիությունը, հետո կմտածենք 

ներգաղթի մասին։ 

559. Կարծում եմ Հայաստանը չի կարող հայադարձություն քարոզել և այլ երկրներում 

ապրող հայերին քարոզել գալ այստեղ, որովհետև այդ երկրների կողմից դա վատ 

կընկալվի։ 

560. Շատ մարդիկ կան, որոնք ողջ կյանք ապրել են դրսում, թոշակի անցնելուց հետո 

վերադարձել են, սակայն նրանց երեխաները չեն վերադառնում։ 

561. Այստեղ անգամ օդի աղտոտվածությունն է շատ բարձր։ Սփյուռքից եկած մարդը անգամ 

դա է հաշվի առնում, թե իր երեխան ինչ օդ պետք է շնչի։ 

562. Պետք են ենթակառուցվածքներ, որոնք հայերին կպահեն Հայաստանում։ 

563. Եվրոպացի թոշակառուների համար Հայաստանն իրենց երազած երկիրն է՝ համով 

ուտեստներով, լավ գինիով, ջերմ մարդկանցով, բնությամբ, հաճելի միջավայրով։ 

564. Սփյուռքն ինքն իր մեջ համախմբվածություն չունի։ Պետության հետ կիսվող տեսլական 

չկա։ 

565. Պետք է Սփյուռքահայ խորհրդարան հիմնադրել, որտեղ մարդիկ կարողանան 

միավորվել, ձայն ունենալ՝ իրենց լիազորությամբ և պատասխանատվությամբ գործելու 

և ներկայացնելու իրենց համայնքը և ձևավորելու համատեղ գործելու, արդյունավետ 

համագործակցելու, փոխադարձ վստահություն ստեղծելու միջավայր։ 

566. Պետք է բարենպաստ պայմաններ ստեղծել նաև օտարազգի ճնշված 

փոքրամասնությունների ներգաղթի համար (օրինակ՝ եզդիների, ասորիների): Կարծում 

եմ՝ պարտադիր չէ, որ Հայաստանում միայն հայերը ապրեն: Հայաստանը 

կարող  տարբեր ազգերի համար հայրենիք դառնալ։ 

567. Մենք, ի տարբերություն հրեաների, ազգային մտածելակերպ չունենք, մենք այլ ազգերի 



չենք ընդունում մեզ մոտ ապրելու։   

568. Դուք ուզում եք պաշպանել քաղա՞քը, երկի՞րը, թե արյո՞ւնը։ Այլազգիներին ինչպե՞ս 

պետք է ինտեգրենք Հայաստանում, մտածենք։ Ինչո՞ւ չէ, քրդերի եւ մալականների հետ 

ոնց ենք ապրում։ Եթե գան, դառնան մեր երկրի քաղաքացի, թող գան։ 

569. Ես չեմ վախենում, կվերադառնամ Հայաստան և աշխատանք կգտնեմ, ամուսինս չի 

կարող այստեղ ապրել, նա սովոր է Եվրոպայի կանոններին և չի կարող այստեղ հիմնել 

իր բիզնեսը։ 

570. Ընդամենը մի քանի պատճառ կա, որ կստիպի սփյուռքահային վերադառնալու 

Հայաստան՝ բիզնես գաղափարը, ամուսնանալը, ծերությունը վայելելը, կրթություն 

ստանալը։ Ընդամենը մի քանի ոլորտ է, եկեք այս բոլոր ուղղություններով ուղղակի 

ճիշտ աշխատանք տանենք։ 

571. Ներգաղթը կամ արտագաղթը երազ է, մեզ համոզել են, որ տեղափոխվենք այլ երկրներ, 

ամեն ինչ շատ ավելի լավ կլինի։ Մենք պետք է ինքներս մեզ ճշմարտությունն ասենք։ 

572. Ամենաշատ հայերը Ռուսաստանում են, որն ավտորիտար երկիր է։ Պիտի զգուշավոր 

լինենք մեր արտահայտություններում ու արարքներում։ Մեզ հետևում են։ 

573. Եթե մենք պետականորեն ստեղծում ենք մի կառույց, որ զբաղվի ներգաղթի 

աշխատանքով, հարց է առաջանում մենք կկարողանա՞նք ապահովվեն գոնե այս 

կառույցի նորմալ աշխատանքը։ 

574. Դեմ ենք օտարների ներգաղթ կազմակերպելուն։ Տեղացին ինքն արդեն «հայ» չի, 

ճառագայթող հայ չի։ Ինչպե՞ս պիտի օտարին ինտեգրի ու դարձնի հայ քաղաքացի, երբ 

ինքը Հայաստանի լիարժեք քաղաքացի չէ։   

575. Եթե պիտի օտարի համար Հայաստան ներգաղթելու պայման ստեղծել, ստեղծենք ավելի 

լավ պայմաններ սփյուռքահայի վերադարձի ու հայաստանցու՝ իր հայրենիքում 

լիարժեք հաստատվելու համար։ 

576. Մենք պետք է մտածենք, ինչպե՞ս անենք, որ մի խումբ հայեր երազեն Հայաստանի 

մասին, մտածեն, որ Հայաստանն ավելի լավ տեղ է, քան իրենց ապրած երկիրը։ 

577. Որպեսզի Հայաստանում կյանքը լավանա, պետք է կաշառենք աշխարհին, ինչպես դա 

անում են ադրբեջանցիները։ 

578. Դրսից եկողների համար անպայման պետք է կազմակերպել հայերենի/հայկական 

մշակույթի ուսուցում: 

579. Այսօր լիբանանահայերը չեն գալիս Հայաստան, որովհետև քարոզչություն չկա։ Մեզ 

սովորեցնում էին հայերեն սովորել, հայ կնոջ հետ ամուսնանալ, հայ երեխա մեծացնել, 

բա ո՞ւր մնաց Հայաստան գալը։ 

580. Մարդը եթե հասել է արտագաղթելու մտքին, ուրեմն հացի խնդիր ունի։ Կարծում եք 

ամոթանքով կարելի՞ է մարդուն հետ պահել այդ մտքից։ Եթե նվազագույն 

պահանջմունքի բավարարման կարիք ունի մարդը, ամոթանքն ի՞նչ է դրա դեմ։ Իր 

երեխային սոված պետք է թողնի, միայն թե հարևանը չմտածի, որ իր գնալն ամո՞թ է։ 

581. Ես ՖԻՖԱ-ի մենեջեր եմ, կարող եմ պնդել, որ այսօր մեր հավաքականում կան 

այլազգիներ, որոնք մեծ ոգևորությամբ են խաղում մեր երկրի համար։ Միաժամանակ, 

անձամբ գիտեմ հայ ֆուտբոլիստների, որոնք փողով ծախվել են՝ մեր հավաքականում 

խաղալով։ Մեզ պե՞տք են այդպիսի հայեր, պետք չեն։ Մեզ սրտով խաղացողներ են 



պետք, ինտեգրացիան մեզ պետք է, ես կողմ եմ։ 

582. Այլ ազգերի ներգաղթն էլ պետք է կանոնակարգված լինի, քանի որ մեր գենը շատ հին է, 

հին արյունն էլ պետք է թարմացվի մեզ մոտ։ Ավելի լավ է ունենալ տարբեր ազգի 

ծնողներ, քան արտամարմնային բեղմնավորման դիմել։ 

583. Հիմնադրամ բառը, որ լսում եմ, սրտխառնոց եմ ունենում, այդ հիմնադրամները շատ 

կասկածելի են։ 

584. Ինձ համար կարևոր է, որ այստեղ ապրեն տարբեր ազգեր. ես, որպես Ռուսատանում 

ծնված և մեծացած աղջիկ, սովոր եմ տեսել տարբեր ազգերի։ Ինձ համար հիմա 

Հայաստանն ավելի գրավիչ է ներգաղթած ռուսներով, քան առաջ։ 

585. «Ես հպարտ եմ, որ գալիս եմ Հայաստան» շարժում պետք է սկսենք։ 

586. Հայաստանի քաղաքացի դառնալու համար (անկախ ազգությունից) նախևառաջ կարևոր 

է հայկական բանակում ծառայելը:  

587. Այն, որ հայտարարում ենք «քույր քաղաքներ», օրինակ՝ Գլենդելը և Կապանը քույր 

քաղաքներ են, հետո՞, ի՞նչ ենք անում նման ծրագրերի շրջանակներում, ուղղակի 

հայտարարում ենք ու վե՞րջ։ 

588. Հայաստանում ընկալումների հարց կա. մարդիկ ներգաղթում են, գալիս, բայց այստեղի 

ժողովուրդն ասում է՝ եկել ես, ի՞նչ անես, գնա, մի ուրիշ տեղ ապրի։ 

 

 

 


